
ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 12, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 10:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᒥᑭᓐᖑᐊᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᓯᕗᓕᖅᑎ, 

ᒪᓕᒐᓕᐅᖅᑏᑦ, ᐅᓪᓛᒃᑯᑦ. ᓄᓇᕗᒻᒥᐅᑦ 

ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ ᑎᕖᒃᑯᑦ ᑕᐅᑐᒃᑐᑦ, 

ᒪᓕᒐᓕᐅᕐᕕᖁᑎᔅᓯᓐᓄᑦ ᑐᓐᖓᓱᒋᑦᑎ.  

 

ᐅᓪᓗᒥ ᑲᑎᒪᔾᔪᑎᒃᓴᓄᑦ ᑲᔪᓯᑲᐅᑎᒋᓗᑕ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ, ᐅᑉᓛᑦᓯᐊᖅ 

ᒪᓕᒐᓕᐅᖅᑎ, ᐅᖃᑎ, ᓯᕗᓕᖅᑎ, ᒥᓂᔅᑐᔅ.  

 

ᒫᓐᓇ ᐅᖃᖅᑎᑦᓯᔩ, ᐊᖏᖅᑕᐅᕼᐅᐊᕋᓗᐊᖅᐳᖓ 

ᑲᑎᒪᔾᔪᑎᒃᕼᐊᑦᑎᓐᓄᑦ ᓈᕼᐅᑎᓕᒃ 14-ᒧᑦ 

ᑲᔪᕼᐃᕼᐅᐊᖅᖢᖓ, ᐅᖃᖅᑎᑦᓯᔩ. ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᑲᑎᒪᔾᔪᑎᒃᓴᑦ 

ᑲᔪᓯᑲᐅᑎᒋᔪᒪᓪᓗᓂ ᓇᐃᓴᐅᑎᓕᖕᒧᑦ 14-ᒧᑦ, 

ᐋᒃᑳᖅᑐᖃᖅᐹ? ᑐᓴᖏᓐᓇᒪ.  

 

ᑲᑎᒪᔾᔪᑎᒃᓴᑦ. ᑲᑎᒪᔾᔪᑎᓄᐊᑲᐅᑎᒋᓂᐊᖅᑐᒍᑦ. 

ᓇᐃᓴᐅᑎᖓ 14. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 009 - 5(2): ᐲᖅᓯᔪᒪᓂᖅ ᐊᒡᒍ 

ᒪᓕᒐᓕᐅᖅᑎᖓᓂᒃ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓂᒃ ᓄᓇᕗᒥ - ᖃᐅᔨᒃᑲᐃᒍᑦ 

(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑐᓴᖅᑎᑦᑎᕗᖓ ᕿᑎᖅᑰᒥ ᔫᓂ 14, 2018 

ᐱᒋᐊᖅᑎᑦᑎᓂᐊᕋᒪ ᐆᒥᖓ ᐱᖁᔨᕗᖔᕈᒻᒥᒃ:  

 

ᑕᐃᒪᐃᒻᒪᑦ ᐱᒋᐊᖅᑎᑉᐸᕋ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐅᖅᓱᖅᑑᒧᑦ, ᑖᓐᓇ ᐊᒡᒍᒧᑦ 

ᒪᓕᒐᓕᐅᖅᑎ ᐲᖅᑕᐅᖁᓪᓗᒍ ᓯᕗᓕᖅᑏᑦ 

ᑲᑎᒪᔨᖏᓐᓂᒃ ᓄᓇᕗᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᒪᓐᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᑲᔪᓯᓗᑕ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᒑᐹᒥᒃ 

ᐅᖃᓕᒫᖅᑕᐅᖅᑯᓪᓗᒋᑦ ᒪᓕᒐᒃᓴᑦ. ᐱᖁᔨᕗᖔᕈᑎᑦ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ.  

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᑦ ᓇᐃᓴᐅᑎᓖᑦ 

3, 4, 5, 6, ᐊᒻᒪᓗ 7. ᒥᔅᑕ ᐋᖁᐊᖅ 

ᐃᒃᓯᕙᐅᑕᐅᓂᐊᖅᑐᖅ.  

 

ᐊᒻᒪᓗ ᐱᖁᔨᕗᖔᕈᒻᒧᑦ ᓇᐃᓴᐅᑎᓕᖕᒧᑦ 4-5(2) 

ᒪᓕᒡᓗᒍ ᐱᔪᓐᓇᖅᓯᑎᑕᐅᓂᕋ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᑲᑎᒪᐃᓐᓇᕐᓂᐊᖅᑐᓯ 

ᑲᑎᒪᔾᔪᑎᒃᓴᓕᒫᒃᓯᓂᒃ ᐱᓕᕆᐊᒃᓴᖃᕐᓂᓕᒫᔅᓯᓐᓂ.  

 

ᒫᓐᓇ ᑎᓕᐅᖅᐸᔅᓯ ᑕᕝᕙᓃᖏᓐᓇᖁᓪᓗᓯ 

ᑲᑎᒪᔨᑐᐃᓐᓇᐃᑦ ᑲᑎᒪᒋᐊᑲᐅᑎᒋᓂᐊᕐᒪᑦ ᐸᐃᑉᐹᑦ 

ᐊᑐᐃᓐᓇᕈᖅᑕᐅᑐᐊᖅᐸᑕ ᑲᔪᓯᓂᐊᕋᑦᑕ 

ᑲᑎᒪᔨᑐᐃᓐᓇᑦ ᑲᑎᒪᓂᖓᓐᓄᑦ.  

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ 

ᑲᑎᒪᔨᑦ ᑲᑎᒪᑐᐃᓐᓇᕐᓂᖅ ᒪᑐᐃᖅᐸᕋ. 

ᓄᓇᕗᒻᒥᐅᑦ ᑐᓐᖓᓱᒋᑦᑎ ᓈᓚᒃᑐᑦ ᑕᐅᑐᒃᑐᓪᓗ. 

ᑲᑎᒪᑐᐃᓐᓇᕐᓂᖅ ᐅᑯᓂᖓ ᑲᒪᒋᔭᒃᓴᖃᕋᑦᑕ. 

ᒪᓕᒐᓴᖅ 3, 4, 5, 6, ᐊᒻᒪ 7. ᖃᓄᐃᓕᐅᕈᒪᕕᓯ 

ᑲᑎᒪᔩᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᒪᓕᒐᓕᐅᖅᑏᓐ, ᐃᒃᓯᕙᐅᑖᖅ 

ᑲᔪᓯᔪᒪᔭᕗᑦ ᑖᓐᓇ ᒪᓕᒐᒃᓴᖅ 4, ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᐱᓕᕆᕝᕕᖓ ᑭᖑᓪᓕᐅᓗᑎᒃ ᓄᓇᕗᒻᒥ 

ᓯᓚᑦᑐᖅᓴᕐᕕᒃ, ᓯᕗᓕᖅᑏᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ, ᐊᕙᑎᓕᕆᔨᒃᑯᑦ, 

ᐱᖅᑯᓯᓕᕆᔨᒃᑯᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, 

ᐊᖏᖅᐱᑖ ᑖᒃᑯᐊ ᓯᕗᓪᓕᐅᑎᓂᐊᖅᑕᕗᑦ 

ᒪᓕᒐᒃᓴᖅ 4? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ 

ᒪᑐᐃᕈᑎᓂᒃ ᐱᔭᕇᓚᐅᕋᑦᑕ. ᑕᐃᒪ ᒥᓂᔅᑕ 

ᓴᕕᑲᑖᖅ ᐊᐱᕆᔪᒪᓕᖅᐸᒋᑦ. ᐃᖅᑲᓇᐃᔭᖅᑎᓂᒃ 

ᑕᕝᕙᓂ ᓵᔅᓯᓐᓃᖃᑎᖃᕈᒪᕖᑦ? ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹ ᑖᓐᓇ ᒥᓂᔅᑐ ᐃᖅᑲᓇᐃᔭᖅᑎᖏᓪᓗ 

ᑕᕝᕗᖓ ᐊᐱᖅᓱᖅᑕᐅᕕᖕᒨᖁᓪᓗᒌᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᖅᑲᓇᐃᔭᖅᑏᑦ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑕ ᑖᒃᑯᐊ ᑭᒃᑰᖕᒪᖔᑕ 

ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑎᑦᑎ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᐅᓪᓗᕆᐊᖅ ᕼᐋᓐᓴᓐ, 

ᑖᓐᓇ ᒥᓂᔅᑕᐅᑉ ᑐᖓᓕᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. ᓴᐅᒥᓐᓂᓗ ᑐᖓᓕᐅᑉ 

ᐃᑲᔪᖅᑎᖓ ᐱᕙᓪᓕᐊᔪᓕᕆᓂᕐᒧᑦ, ᐴᓂ ᒪᑲᐃᓴᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ 

ᒪᑐᐃᕈᑎᑎᑦ ᐅᖃᐅᓯᕆᓚᐅᕋᕕᒋᑦ. ᐅᕙᓃᑦᑐᒍᑦ K-

4, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᑮᓇᐅᔭᓕᕆᔨᒃᑯᑦ ᐊᐱᖅᑯᑎᖃᖅᐹ? ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᖃᒪᓂᑦᑐᐊᕐᒥᐅᑦ ᓄᓇᕗᒻᒥᐅᓪᓗ, ᒥᓂᔅᑕ 

ᐃᖅᑲᓇᐃᔭᖅᑎᓯᓗ ᑐᓐᖓᓱᒋᑦᑎ.  

 

ᐱᓕᕆᕝᕕᔅᓯ ᐊᐅᓚᑦᑎᖕᒪᑕ ᐊᔾᔨᒌᓐᖏᑦᑐᓂᒃ 

ᐊᑐᐊᒐᕐᓂᒃ, ᑕᒪᑐᒧᖓ ᒥᑭᔫᑎᓄᑦ 

ᓇᖕᒥᓂᕆᔭᐅᔪᓄᑦ ᐃᓱᓕᓚᐅᕐᒪᑦ ᒫᑦᓯ 31, 2011-

ᖑᑎᓪᓗᒍ. ᑖᒃᑯᐊ ᑐᓴᐅᒪᔾᔪᑏᑦ ᐱᓕᕆᕕᓯᖕᓂ 

ᐃᑭᐊᖅᑭᕕᖓᓐᓂ ᓇᓗᓇᐃᖅᓯᓯᒪᔪᖅ ᐊᑐᐊᒐᕉᖅ 

ᒫᓐᓇᐅᔪᖅ ᕿᒥᕐᕈᔭᐅᖕᒪᑦ. ᖃᖓᒃᑰᓂᐊᖅᐸ 

ᐱᔭᕇᕐᕕᒃᓴᖓ, ᑖᓐᓇ ᕿᒥᕐᕈᓂᖅ ᐊᒻᒪᓗ 

ᖃᓄᐃᑦᑐᓪᓚᑦᑖᓂᒃ ᐊᓯᔾᔩᓂᐊᖅᐱᓯ ᒥᑭᔫᑎᓄᑦ 

ᐃᑲᔪᖅᓱᐃᔾᔪᑎᓂᒃ ᐃᓱᒪᒃᓴᖅᓯᐅᕈᑎᕕᓯ?  

ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔪᖓ 

ᖃᔅᓯᑲᓪᓚᖕᓂᒃ ᐊᑐᐊᒐᐃᑦ ᐱᑐᖃᐅᓕᕐᒪᑕ. 

ᐊᑕᖏᖅᖢᒋᑦ ᑖᒃᑯᐊ ᐱᓕᕆᐊᕆᔭᕗᑦ ᑖᒃᑯᐊ 

ᓯᕗᓪᓕᐅᑎᓯᒪᔭᑦᑎᓐᓂ ᐃᓚᖕᒪᑦ. ᑖᓐᓇ ᐊᑐᐊᒐᖅ 

ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ ᑐᕌᒐᕆᔭᕗᑦ 

ᐊᕐᕌᒎᑉ ᓄᓐᖑᐊᓂ ᐱᔭᕇᖅᓯᒪᓇᓱᖕᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᕝᕙᓂ 

ᒥᑭᔫᑎᓄᑦ ᓇᖕᒥᓂᕆᔭᐅᔪᓄᑦ ᐃᑲᔪᖅᓱᐃᓂᖅ 

ᐃᓱᒪᒋᒐᒃᑯ ᒪᑯᐊ ᐱᒋᐊᖅᑎᑦᑎᓇᓱᒃᑐᓄᑦ ᖃᓄᖅ 

ᓂᕆᐅᒋᔭᖃᖅᐱᓯ ᐊᓯᔾᔨᕈᑎᓪᓚᑦᑖᖑᓂᐊᖅᑐᓂᒃ 

ᑲᔪᓯᑎᑦᑎᓂᐊᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᑦ 

ᓄᑖᓐᖑᕆᐊᖅᑕᐅᔪᑦ ᒫᓐᓇ ᐊᒻᒪᓗ 

ᖃᐅᔨᒪᓪᓚᑦᑖᖏᑦᑐᖓ ᖃᓄᐃᓕᐅᓪᓚᑦᑖᕐᒪᖔᑦ 

ᑐᕌᒐᖓᓗ. ᑕᐃᒪ ᐱᖁᒍᕕᖓ ᑖᒃᑯᐊ 

ᑐᓂᓯᖃᑦᑕᖅᑐᑦ ᓄᓇᕗᒻᒥ ᐃᓄᖕᓄᑦ 

ᓇᖕᒥᓂᕆᔭᐅᔪᓄᑦ ᐱᒋᐊᖅᑎᑦᑎᓗᑎᒃ 

ᐱᓕᒻᒪᒃᓴᐃᓂᕐᒧᑦ ᑭᖑᓂᖓᒍᓪᓗ ᑕᒪᒃᑯᓂᖓ 

ᐊᐅᓪᓚᐅᔾᔨᔨᓄᑦ ᑮᓇᐅᔭᓕᐅᕋᓱᒃᑐᓄᓪᓗ.  

 

ᑖᒃᑯᐊ ᐊᒃᑐᐊᔪᑦ ᐱᓕᕆᐊᕆᔪᒪᔭᑦᑎᓐᓄ 

ᐱᑕᖃᖅᑎᑦᑎᒃᑲᓐᓂᕐᓗᑕ ᐃᑲᔪᖅᓱᐃᓂᕐᒥᒃ 

ᒥᑭᔫᑕᐅᓂᖅᓴᓄᑦ ᓇᖕᒥᓂᕆᔭᐅᔪᓄᑦ ᐃᒪᓐᓇ 

ᐊᑐᖅᑐᐊᕐᓂᕐᒧᑦ ᑐᓂᓯᔭᐅᓂᕐᒧᓪᓘᓐᓃᑦ 

ᑭᖑᓂᖓᒍᓪᓗ ᐸᖅᑭᔭᐅᔾᔪᑎᖏᓐᓄᑦ 

ᑲᔪᓯᔪᓐᓇᑦᑎᐊᖁᓪᓗᒋᑦ ᐱᓕᕆᐊᕆᔭᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐱᑦᑎᐊᖅᐳᑎᑦ. ᑕᐃᒪ 

ᐊᐱᖅᑯᑎᒋᓂᐊᖅᑕᓐᓄᑦ ᑕᐃᒪᓕ ᑭᖑᓂᖓᒍᑦ 

ᐸᖅᑭᔭᐅᓂᕐᒥᑦ ᐅᖃᓪᓚᒃᑯᑦᑕ, ᒥᓂᔅᑕᓗ 

ᖃᐅᔨᒪᑦᑎᐊᕐᒪᑦ ᑖᓐᓇ ᐊᐱᖅᓱᕐᓇᐅᑎᓪᓗᒍ 

ᐊᐱᖅᑯᑎᖃᕐᕕᒋᓚᐅᕋᒃᑯ. ᑕᐃᒪ ᑭᖑᓂᖓᒍᑦ 

ᐸᖅᑭᔭᐅᓂᕐᒧᑦ ᒪᑐᒧᖓ ᑐᕌᕐᓂᖅᓴᐅᕚ ᐃᒪᓐᓇ 

ᖃᐅᔨᒪᔨᑕᕐᓄᑦ ᑖᔅᓱᒧᖓ ᐊᒃᓱᕈᖅᑐᓄᑦ? 

ᐅᕝᕙᓘᓐᓃᑦ ᐅᖃᐅᓯᖃᕌᖓᔅᓯ ᑭᖑᓂᖓᒍᑦ 

ᐸᖅᑭᔭᐅᓂᖏᓐᓂ ᐃᒪᓐᓇ ᖃᐅᔨᒋᐊᕐᓂᒃᑰᖓᕙ 

ᐅᕝᕙᓘᓐᓃᑦ ᑕᐅᑐᒃᐱᓯ ᑮᓇᐅᔭᖅᑎᒍᑦ ᐃᑲᔪᕆᐊᖓ 

ᑖᒃᑯᐊ ᑲᔪᓯᔪᓐᓇᖁᓪᓗᒋᑦ ᒥᑭᑦᑑᑕᐅᓂᖅᓴᐃᑦ 

ᓇᖕᒥᓂᕆᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᔭᐅᔪᐃᓐᓇᐃᑦ 

ᖃᐅᔨᒪᓪᓚᑦᑖᓐᖏᑦᑐᒍᑦ. ᑭᖑᓂᐊᒍᑦ ᖃᓄᖅ 

ᐃᑲᔪᖅᓰᓂᖅ ᑕᐅᑦᑐᖃᕋᔭᕐᒪᖔᑦ ᑭᓯᐊᓂ 

ᐃᓱᒪᒋᔭᐅᔪᐃᓐᓇᓕᒫᖑᔪᑦ ᑖᒃᑯᐊ ᓇᖕᒥᓂᕆᔭᐅᔪᑦ 

ᑲᔪᓯᑦᑎᐊᖁᒐᑦᑎᒍ. ᑭᓯᐊᓂ 

ᑮᓇᐅᔭᖃᖅᑎᑦᑎᔪᒪᓐᖏᓐᓇᑦᑕ ᑲᔪᓯᒍᓐᓇᖏᑦᑐᓂᑦ 

ᑮᓇᐅᔭᖃᖅᑏᓐᓇᑐᐃᓐᓇᕐᓗᒋᑦ. 

 

ᐃᒪᓐᓇ ᐊᑐᐊᒐᕐᒥ ᓴᖅᑭᑦᑎᔪᒪᒐᑦᑕ ᑖᒃᑯᓄᖓ 

ᒐᕙᒪᒃᑯᓐᓄᑦ ᐃᑲᔪᖅᑕᐅᔪᒧᓪᓗ ᐊᑲᐅᔪᓂᒃ. 

ᓴᓂᕌᒍᓪᓕ ᑖᒃᑯᐊ ᐊᑐᖅᑐᐊᕐᕖᑦ ᓇᖕᒥᓂᖃᖅᑐᑦ 

ᕿᒥᕐᕈᖕᒥᖕᒪᑕᑦᑕᐅᖅ ᐊᑐᐊᒐᕐᒥᓂᒃ, ᑕᐃᒃᑯᐊ 

ᐃᑲᔪᖅᑕᖏᑦ ᓇᓕᐊᑐᐃᓐᓇᖅ ᐱᑕᖃᕆᐊᖃᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᓐᓇ 

ᐅᖃᕐᕕᒋᓗᒍ ᑲᔪᓯᓚᐅᓐᖏᓐᓂᓐᓂ 

ᐊᐱᖅᑯᑎᒃᑲᓐᓂᓐᓄᑦ. ᑖᒃᑯᐊ ᐃᓄᐃᑦ ᓇᖕᒥᓂᖅ 

ᑮᓇᐅᔭᓕᐅᕈᑎᑖᕋᓱᒃᑐᑦ ᐃᓄᑐᐃᓐᓇᐅᖕᒥᒐᒥᒃ 

ᐃᓛᓐᓂᒃᑯᑦ ᐋᓐᓂᐊᕕᓕᐊᓚᐅᓲᖑᖕᒥᖕᒪᑕ. ᑖᓐᓇᓗ  

ᐊᒃᑐᖅᓯᓯᒪᓪᓗᓂ ᑮᓇᐅᔭᓕᐅᕈᑎᒋᓇᓱᒃᑕᖏᑦ. 

ᑖᓐᓇᖃᐃ ᐃᒻᒪᖄ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᖃᓯᐅᔾᔭᐅᔪᓐᓇᖅᐳᖅ. ᐅᖃᐅᓯᓪᓗᐊᑐᐃᓐᓇᖅ.  

 

ᐱᓕᕆᕝᕕᑎ ᐊᐅᓚᑕᖓ ᖃᔅᓯᑲᓪᓚᖕᓂᒃ ᐊᑐᐊᒐᕐᓂᒃ 

ᐊᔾᔨᒌᖏᑦᑐᓂᒃ ᑖᒃᑯᐊ ᐱᓕᕆᖃᑎᖃᕐᓂᕐᒧᑦ 

ᐃᓯᕕᓚᐅᕐᒪᑦ ᒫᔅ 31, 2011-ᖑᑎᓪᓗᒍ. ᑖᓐᓇ 

ᐊᑐᐊᒐᖅ ᐊᐅᓚᑦᑎᔾᔪᑎᐅᓪᓗᓂ ᐱᓕᕆᕝᕕᓯ 

ᐱᓕᕆᔪᓐᓇᖅᓯᓇᓱᖕᓂᕐᒥᑦ ᑖᓇᓗ 

ᐱᑕᖃᑐᐃᓐᓇᖅᑐᖅ ᐃᑲᔫᑎᖃᑎᖃᕐᓂᕐᒥᒃ 

ᓄᓇᕗᒻᒥᑦ ᓄᓇᓖᑦ ᒐᕙᒪᖏᓐᓄᑦ ᐊᑐᓂ 

ᐃᖅᑲᓇᐃᔭᖅᑎᑦᑎᔪᓐᓇᖁᓪᓗᒋᑦ 

ᐱᔪᓐᓇᐅᑎᖃᖅᑐᒥᒃ ᐱᕙᓪᓕᐊᔪᓕᕆᒥᒃ. ᑖᓐᓇᓗ 

ᐱᓕᕆᐊᖅ ᐃᑲᔪᖅᓱᐃᔾᔪᑎᐅᖕᒥᖕᒪᑦ ᓄᓇᓕᖕᓂ 

ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᐊᖑᔪᓂᒃ ᐊᒻᒪᓗ 

ᓴᖅᑭᑕᐅᓂᖏᓐᓂᒃ ᐊᑐᓕᖅᑎᑕᐅᓂᖏᓐᓂᒡᓗ 

ᓄᓇᓕᖕᓂ ᐱᕙᓪᓕᐊᓂᕐᒧᑦ ᐸᕐᓇᐅᑎᖏᓐᓂ. 

ᐱᓕᕆᕝᕕᓯ ᓯᕗᓪᓕᖅᓯᐅᑎᖓ 2018-19 

ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᔾᔨᖕᒪᑕ $4,54,000-

ᓂᒃ ᑖᑯᓐᓇᖓᑦ ᑮᓇᐅᔭᖅᑐᕈᑎᒃᓴᖏᓐᓂᒃ 

ᐱᓕᕆᐊᑦ.  

 

ᖃᖓᐅᓂᐊᖅᐸ ᕿᒥᕐᕈᔭᐅᓂᖓ ᐊᑐᐊᒐᐃᑦ ᑕᒪᑐᒪ 

ᐱᓕᕆᖃᑎᒌᖕᓂᕐᒧᑦ ᐊᒻᒪᓗ ᖃᓄᐃᑦᑐᓪᓚᑦᑖᓂᒃ 

ᐊᓯᔾᔩᒋᐊᕐᓂᐊᖅᐸᑦ ᓄᓇᓕᖕᓂ 

ᐃᖅᑲᓇᐃᔭᕈᓐᓇᕐᓂᕐᒧᑦ ᐱᓕᕆᐊᖑᔪᓂᒃ 

ᐃᓱᒪᒃᓴᖅᓯᐅᕈᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑎᑎᕋᖅᑕᕕᓂᖅ 

ᐱᔭᕇᖅᓯᒪᒐᔪᓐᖑᐊᖅᑐᖅ ᐊᐅᔭᖅ ᐃᓱᓕᓕᖅᐸᑦ 

ᐊᑐᐊᒐᕐᒧᑦ ᐊᒻᒪᓗ ᓄᑖᓐᖑᖅᑎᑕᐅᓂᐊᖅᑐᖅ 

ᐅᖃᖅᑲᐅᒐᒪ ᑕᐃᒪ ᑕᒫᓂ ᐊᕐᕌᒎ ᓄᓐᖑᐊᓂ 

ᐱᔭᕇᖅᓯᒪᒐᔭᓐᖑᐊᖅᑐᑦ ᐊᒻᒪᓗ ᒪᓕᒐᓕᐅᖅᑎ 

ᐅᖃᕋᑖᕐᒪᑦ ᑖᒃᑯᐊ ᐱᕙᓪᓕᐊᔪᓕᕆᔨᓄᑦ ᓄᓇᓕᖕᓂ 

ᐱᒻᒪᕆᐅᖕᒪᑦ ᐃᑲᔫᑎᖃᑦᑎᐊᖅᑐᓂᓗ ᓄᓇᓂᖕᓄᑦ. 

ᑖᓐᓇ ᑕᕝᕙ ᓯᕗᓪᓕᐅᑎᓯᒪᔭᑦᑕ ᑐᕌᒐᕆᒐᑦᑎᒍ 

ᓄᑖᓐᖑᖅᓯᒪᒐᔭᕆᐊᖓ ᐊᐅᔭᐅᑉ ᓄᓐᖑᐊᓂᑦ. ᐄ, 

ᐅᖃᖅᑲᐅᒐᕕᑦ ᑖᓐᓇ 2011-ᒥ ᐃᓱᓕᓚᐅᖅᑎᓪᓗᒍ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.    

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᐅᑦᑎᐊᖅ ᓇᖕᒥᓂᕋᓛᓂᑦ 

ᐅᖃᐅᓯᖃᖅᑲᐅᒐᒪ, ᐊᔪᕐᓇᕈᔪᒃᑐᓂᒃ ᑲᑕᓕᒑᔪᓂᒃ 

ᐊᒻᒪᓗ ᐅᑯᐊ ᐊᖏᖅᑕᐅᒃᐸᑕ, ᑕᐃᓐᓇ 

ᓇᖕᒥᓂᕋᓛᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐅᐸᒍᑎᓐᓂᖅᐸᑦ ᐃᒻᒪᖄᓘᓐᓂᑦ ᑐᑭᓯᓇᓱᓚᐅᕐᓗᑎᒃ 

ᖃᓄᖅ ᒪᑭᒃᑲᓐᓂᕈᓐᓇᕐᒪᖔᑦ ᐊᒻᒪᓗ 

ᖄᖏᕐᓂᑯᓕᐅᓕᕐᓗᑎᒃ ᓇᖕᒥᓂᕋᓛᑦ. ᑕᐃᒪᓐᓇ 

ᐃᓕᔅᓯᓐᓅᕋᔭᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒫᑐᐃᓐᓇᖅ ᑭᐅᓇᔭᖅᑐᖓ 

ᐃᑉᐸᒃᓴᖅ ᐅᖃᐅᓯᒃᑯᑦ ᐊᐱᖅᑯᑏᑦ 

ᐅᖃᐅᓯᐅᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᓐᓅᕋᔭᖅᑐᖅ. 

ᑕᐃᑲᓐᖓᓪᓗ ᐱᓕᕆᐊᕆᔭᐅᓕᕐᓗᓂ. 

ᑕᐃᒪᐃᑐᖅᑕᖃᓕᖅᑎᓪᓗᒍ, ᓇᓗᓇᖅᑐᖅ 

ᐃᖅᑲᓇᐃᔮᖃᖅᑐᖃᕈᓐᓇᖏᑉᐸᑦ 

ᑮᓇᐅᔭᓕᐅᕈᑎᒋᔭᐅᔪᓐᓇᐃᓪᓕᒐᔭᕐᒪᑦ ᑕᐃᒪᓐᓇ 

ᑕᐃᑯᐊ ᐃᖅᑲᓇᐃᔭᖅᑏᑦ ᐱᔾᔪᑎᒋᓗᒋᑦ ᐊᒻᒪᓗ 

ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓄᐊᖦᖤᖅᐳᖅ. 

ᐅᖃᓪᓚᖃᑎᒋᔪᓐᓇᖅᑕᖓ ᑕᐃᓐᓇ ᖃᓄᖅ 

ᐃᑲᔪᕈᓐᓇᕐᒪᖔᑦ. ᓇᖕᒥᓂᕐᓂᒃ ᐃᑲᔪᕋᓱᒃᖢᑕ 

ᑕᒫᓃᔾᔪᑎᖃᖅᑐᒍᑦ 

ᐃᖅᑲᓇᐃᔭᖅᑎᑦᑎᔪᐊᓘᖃᑦᑕᕐᒪᑕ ᐊᒻᒪᓗ ᑕᐃᓐᓇ 

ᒪᑭᒪᑦᑎᐊᖅᐸ ᓇᖕᒥᓂᕐᓗ ᐊᖏᔪᖅᑳᕆᓪᓗᓂ. 

ᑕᐃᓐᓇ ᐱᕙᓪᓕᐊᔪᓕᕆᔨ ᐃᑲᔪᕈᓐᓇᖅᑐᖅ ᑖᓐᓇ 

ᓇᖕᒥᓂᖃᖅᑐᖅ ᓇᑭᑦ ᐃᑲᔪᖅᑕᐅᔪᓐᓇᕐᒪᖔᑦ 

ᐃᑲᔪᖅᑕᐅᕝᕕᒋᔭᕆᐊᖃᖅᑕᖏᑦ ᒪᓕᒡᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.    

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᑯᑎᒋᒃᑲᓐᓂᕋᔭᖅᐸᕋᐅᓇ ᐃᒻᒪᖄ 

ᐅᖃᓪᓚᖃᑎᒋᓚᐅᖅᑳᖅᑎᓪᓗᒋᑦ ᑖᓐᓇ 

ᓇᖕᒥᓂᕋᓛᖅ ᐃᑲᔪᖅᑕᐅᔪᓐᓇᕐᓂᐊᕐᒪᑦ ᓄᓇᓕᖕᓂ. 

ᐱᓕᕆᕝᕕᓯ ᐅᕝᕙᓘᓐᓃᑦ ᐊᓯᖏᑦ ᒐᕙᒪᒃᑯᑦ  

ᐱᓕᕆᕝᕕᖏᑦ ᑮᓐᓇᐅᔭᖅᑎᒍᑦ ᑮᓇᐅᔭᓕᕆᔾᔪᓯᕐᓂᒃ 

ᐊᑐᕈᓐᓇᖅᐹᑦ ᐅᕝᕙᓘᓐᓃᑦ ᑖᓐᓇ 

ᐃᓱᒪᒋᔭᐅᓐᓇᖅᐹ ᖃᓄᖅᑑᕈᑎᒋᔭᐅᔪᓐᓇᖅᐸᓗ 

ᑕᐃᔅᓱᒧᖓ ᓇᖕᒥᓂᕋᓛᒥᒃ ᐊᐅᓚᑦᓯᔪᒥᒃ? 

ᑐᑭᓯᓇᕈᒪ. ᓲᕐᓗ ᑖᓐᓇ ᒪᑭᒪᓂᐊᖅᐸᑦ 

ᓇᖕᒥᓂᕋᓛᖅ ᑮᓇᐅᔭᓕᕆᔾᔪᑏᑦ ᑕᒪᒃᑯᐊ 

ᐊᑐᖅᑕᐅᔭᕆᐊᓖᑦ. ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᑐᖅ. ᑭᖑᓂᑦᑎᓐᓂᑦ, 

ᐃᓛᒃ ᐃᒻᒪᑲᓐᓂᕈᓗᒃ ᓯᒻᑉᓕ ᐊᑲᐅᓐᑎᖕ 

ᑮᓇᐅᔭᓕᕆᔾᔪᑎᖏᓐᓂᒃ ᑕᐃᒃᑯᓂᖓ 

ᐊᑐᖅᐸᓚᐅᖅᓯᒪᔪᑦ. ᑖᔅᓱᒪ ᓇᖕᒥᓂᖃᖅᑑᑉ 

ᐃᑲᔪᖅᑕᐅᔭᕆᐊᖃᕐᓂᖓ ᒪᓕᒡᓗᒍ, ᓇᓕᐊᒡᓗ 

ᑮᓇᐅᔭᓕᕆᔾᔪᑏᑦ ᐊᑐᖅᐸᐅᒃ 

ᐱᐅᓂᖅᓴᐅᓂᐊᕐᒪᖔᑦ. ᐱᕙᓪᓕᐊᔪᓕᕆᔨᒃᑯᓐᓂᑦ 

ᑕᐃᓐᓇ ᐅᖃᓪᓚᖃᑎᖃᕈᓐᓇᕋᔭᖅᑐᖅ 

ᓇᓖᕌᕐᕕᒃᓴᖃᕐᒪᑦ. ᐅᓇ ᑮᓇᐅᔭᓕᕆᔾᔪᓯᖅ ᐃᓕᓐᓄᑦ 

ᐊᑲᐅᓗᐊᕐᓂᐊᖅᑐᖅ ᐃᒪᐃᓕᒍᓐᓇᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᓕᕐᓗᖓ. ᐱᓕᕆᕝᕕᓯ 2018-19 

ᐱᓕᕆᐊᓐᖑᕈᑎᖏᑦ ᓯᕗᓪᓕᐅᑎᓯᒪᔪᑦ 2018-19-ᒧᑦ 

ᓄᑖᓐᖑᕆᐊᖅᑎᑕᐅᓗᑎᒃ ᑐᑭᒧᐊᕈᑏᑦ ᒪᓕᒡᓗᒋᑦ 

ᓄᓇᓖᑦ ᐅᖃᓪᓚᖃᑎᒋᔭᐅᓚᐅᕐᓗᑎᒃ, ᑐᕌᖅᑕᕗᓪᓗ 

ᐱᔭᒃᓴᖅᑖᕆᔭᐅᓯᒪᓂᖓ? ᐄ, ᖃᐅᔨᒪᓪᓗᖓᓗ 

ᖃᒪᓂᑦᑐᐊᕐᒧᐊᓚᐅᕐᒪᑕ ᐊᒻᒪᓗ 

ᑐᓐᖓᓱᑎᑦᑎᐊᓚᐅᖅᓯᒪᔭᕗᑦ.  

 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᕈᑏᑦ 

2003-ᒥᑦ ᓴᖅᑭᑕᐅᓚᐅᖅᓯᒪᔪᑦ ᐊᒻᒪᓗ ᖁᓕᓄᑦ 

ᐊᕐᕌᒍᓄᑦ ᐋᖅᑭᒃᓯᒪᓂᖓ 2013 ᐅᐱᕐᖔᖓᓂᒃ 

ᐃᓱᓕᓚᐅᖅᓯᒪᓪᓗᓂ ᑕᓪᓕᒪᑦ 

ᐊᕐᕌᒍᓪᓗᑭᐊᖅ. ᔫᓂ 2018-ᖑᓕᖅᑐᖅ ᐅᓪᓗᒥ, 

ᖃᓄᐃᑦᑐᓂᒃ, ᑭᓱᓂᒃ ᐱᔾᔪᑎᖃᖅᐱᓯ ᐅᑯᐊ 

ᑭᖑᕙᕆᐊᖅᓯᒪᔪᕐᔪᐊᕌᓘᑉᐸᑦ 

ᓄᑖᓐᖑᕆᐊᖅᑎᑕᐅᓚᐅᓐᖏᓚᕐᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑐᑭᒧᐊᕈᑎ ᐊᑯᓂᕈᓗᒃ 

ᐱᓕᕆᐊᕆᔭᐅᓯᒪᓕᖅᑐᖅ, 

ᐱᔭᕇᖅᑕᐅᑦᑎᐊᓕᖅᑐᓂᓗ. ᐱᓕᕆᕝᕕᒃᑯᑎᒍ 

ᕿᒥᕐᕈᒐᑦᑎᒃᑯ ᐃᓱᒪᓕᓚᐅᖅᑐᒍᑦ, ᑖᓐᓇ 

ᓄᓇᓕᓐᓂᑦ ᑐᓴᓐᖏᓗᐊᓚᐅᕋᑦᑕ, ᑕᐃᒪ ᓄᓇᓕᓐᓂ 

ᑐᓴᕋᓱᒃᑲᓐᓂᕐᓂᐊᓕᖅᑐᒍᑦ ᑖᔅᓱᒪ ᒥᔅᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕ ᑭᐅᒻᒪᑦ. 

ᑕᐃᒃᑯᐊ ᓄᓇᓖᑦ ᐱᕙᓪᓕᐊᔪᓕᕆᓂᕐᒧᑦ 

ᑐᑭᒧᐊᕈᑏᑦ ᑕᑯᓐᓇᕐᓗᒋᑦ ᐱᓕᕆᕝᕕᓯ ᑭᓱᓂᒃ 

ᓂᕆᐅᒋᔭᖃᖅᐸᑦ, ᐊᔾᔨᒌᓐᖏᑦᑐᖅᑕᖃᕐᓂᐊᕐᓂᖓ 

ᑖᓐᓇ ᐱᔾᔪᑎᒋᓪᓗᒍ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᕈᑎ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓵᓐᖓᔪᒍᑦ ᐃᖅᑲᓇᐃᔮᒃᓴᓂᑦ 

ᐅᓄᒃᑲᓐᓂᖅᑐᓂᒃ ᓴᖅᑭᑦᑎᔪᒪᓪᓗᑕ. 

ᐊᓯᔾᔨᓗᐊᔾᔮᓐᖏᑦᑐᖅ ᒪᑯᐊ ᑐᓴᐅᒪᔾᔪᑏᑦ, ᒪᑯᐊ 

ᐅᐊᔭᒨᕈᓘᔭᖅᑐᑦ 

ᓄᑖᓐᖑᕆᐊᖅᐸᓪᓕᐊᔪᕐᔪᐊᒻᒪᕆᐊᓘᒻᒪᑕ. 

ᖃᕋᓴᐅᔭᓕᕆᔨᐅᓐᖏᑦᑐᑦ ᑕᒪᒃᑯᐊᓕᒫᑦ ᐅᓪᓗᒥᒧᑦ 

ᐊᓐᖑᑎᒋᐊᖅᑕᐅᓂᐊᖅᑐᑦ ᓄᓇᕐᔪᐊᕐᒧᑦ  

ᐊᓐᖑᑎᓂᐊᕋᑦᑕ ᑐᑭᒧᐊᕈᑏᓪᓗ ᑖᒃᑯᐊ 

ᐱᓕᕆᓗᑎᒃᑯᑦ, 

ᓇᓕᐊᑐᐃᓐᓇᖅ ᓇᒻᒥᓂᕆᔭᐅᔪᖅ 

ᐱᕚᓪᓕᐅᑎᖃᒃᑲᓐᓂᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ, ᑖᓐᓇ ᑕᑯᒍᒃᑯ ᑐᑭᒧᐊᕈᑦ ᐊᒻᒪᓗ ᓄᓇᕗᑦ 

ᑕᑯᓐᓇᕐᓗᑎᒃᑯᑦ ᖃᐅᔨᒪᔪᐃᓐᓇᐅᔪᒍᑦ 

ᒪᓕᒐᓕᐅᖅᑎᐅᓪᓗᑕ ᐅᔭᕋᓐᓂᐊᕐᕖᑦ 

ᑕᖅᑲᑲᐅᓕᕐᒪᑕ, ᐃᖃᓗᓕᕆᓂᖅ ᓇᓕᐊᓐᓂ 

ᓄᓇᓕᓐᓂᑦ ᐊᒻᒪᓗ ᐳᓚᕋᖅᑐᓕᕆᓂᖅ ᑕᒪᓐᓇ 

ᐊᖏᓪᓕᒋᐊᖅᑕᐅᒃᑲᓐᓂᕈᓐᓇᕐᓂᖓ ᖃᐅᔨᒪᔭᕗᑦ. 

ᐊᒻᒪᓗ ᒪᑯᐊ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑏᑦ, 

ᑕᒪᒃᑯᐊᕈᓘᔭᐃᑦ. ᑖᒃᑯᐊ ᐊᐱᖅᑯᑎᒋᓗᐊᖅᑕᒃᑲ 

ᒪᕐᕉᒃ ᐃᓱᒪᒋᓪᓗᒋᒃ.  

 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓯᕗᒃᑲᖅᑕᖅᑎᐅᖕᒪᑕ ᑖᒃᑯᓂᖓ ᑐᑭᒧᐊᕈᑎᓂᒃ 

ᐋᖅᑭᒃᓱᐃᓗᑎᒃ ᓯᕗᒧᐊᒃᐸᓪᓕᐊᑎᓪᓗᑕ. ᐅᓇ 

ᐊᐱᖅᑯᑎᒋᓇᔭᖅᑕᕋ ᑕᒪᒃᑯᐊ ᐃᓱᒪᒋᖃᓯᐅᑎᒍᕕᒋᑦ 

ᐃᓱᒪᒋᖃᓯᐅᔾᔭᐅᕙᒃᐸᑦ ᐅᑯᐊ ᑐᑭᒧᐊᕈᑎᑦ ᒫᓐᓇ 

ᓄᑖᓐᖑᕆᐊᖅᑕᐅᕙᓪᓕᐊᔪᑦ ᐃᓗᓕᖏᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᐃᓱᒪᒋᔭᐅᖃᓯᐅᔾᔭᐃᓐᓇᐃᑦ. 

ᐅᖃᖅᑲᐅᖏᓐᓇᒪ 2000-ᒥ ᐅᔭᕋᓐᓂᐊᕐᓂᖅ ᑕᒪᓐᓇ 

ᐃᓱᒪᓐᓇᓚᐅᖅᓯᒪᖏᒻᒪᑦ. ᑲᓇᑕᐅᑉ 

ᒐᕙᒪᒃᑯᖏᓪᓘᓐᓃᑦ ᐅᕙᒍᓪᓘᓐᓃᑦ ᑕᒪᒃᑯᐊ 

ᓇᓗᒧᒌᖁᓇᖅᑐᑦ 

ᐃᖏᕐᕋᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ. ᐊᒻᒪᓗ, ᑖᔅᓱᒪ 

ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖏᑦ 

ᑕᒪᒃᑯᐊᓕᒫᑦ 

ᐃᓱᒪᒃᓴᖅᓯᐅᖃᓯᐅᔾᔭᐅᔪᑦ  

ᐃᓱᒪᒋᔭᐅᖃᓯᐅᔾᔭᐅᓂᐊᖅᖢᑎᒡᓗ. ᖁᔭᓐᓇᒦᒃ 

ᐊᐱᖅᑯᑎᖕᓂᒃ. 

 

ᐃᒃᓯᕙᐅᑕᖅ: ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐃᖅᑯᑎᒃᓴᒃᑲ ᖃᔅᓰᓐᓇᕈᓗᐃᑦ. ᐅᓇ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᑦ ᐊᑐᐊᒐᖓᑦ ᑖᓐᓇ 

ᓵᑲᐃᓐᓇᕐᓗᒍ. ᐊᒻᒪᓗ, ᒪᒃᐱᖅᑐᒐᕐᒥ 225 ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᑦ ᐃᒪᐃᓕᖓᖕᒪᑦ, 

ᐊᕗᓐᖓᐅᔾᔨᓯᒪᔪᒃᑯᑦ ᐊᑐᑦᑎᐊᕐᓗᒋᑦ ᐃᓄᐃᑦ 

ᓄᓇᕗᒻᒥᐅᓪᓗ, ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᑎᓪᓗᒋᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐱᖅᓱᓚᐅᕋᒃᑭᑦ 

ᐊᒻᒪᓗ ᐅᖃᓚᐅᖅᖢᓂ, ᒪᓕᒐᖃᐅᖅᑐᒡᒎᖅ 

ᑲᓐᑐᕌᒃᖏᑦᑕ ᐃᓗᓕᖏᓐᓂ 

ᐃᓄᖕᓄᑐᐃᓐᓇᐅᖏᑦᑐᖅ 

ᐃᖅᑲᓇᐃᔭᖅᑎᑖᖅᐸᓪᓕᐊᖃᑦᑕᕐᓂᐊᕐᒪᑕ ᐊᒻᒪᓗ 

ᖃᓪᓗᓈᖅᑕᖃᐅᕐᒪᑦ ᐃᓄᖕᓂᒃ ᐃᓚᒌᖕᓂᒃ 

ᐃᑲᔪᖃᑦᑕᖅᑐᓂᒃ ᐊᒻᒪᓗ ᓄᓇᕗᒻᒥᐅᑐᖃᐅᓪᓗᑎᒃ. 

ᐃᓄᖕᓂᒃ ᐃᖅᑲᓇᐃᔭᖅᑎᒃᓴᖃᕈᓐᓃᕌᖓᑦ 

ᖃᓪᓗᓈᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᕙᖕᒪᑕ. 

ᑳᓐᑐᕌᒡᓗ ᐃᓗᓕᖏᓐᓂ ᑕᒪᒃᑯᐊ ᑎᑎᕋᖅᓯᒪᕙᖕᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᓗᐊᕌᓗᓐᖏᑕᕋ 

ᑖᓐᓇ ᓇᖕᒥᓂᖃᖅᑐᓂᒃ ᐃᑲᔪᑎ. ᑭᓯᐊᓂ 

ᐃᓗᐊᓃᑦᑐᖅᑕᓕᒃ ᐅᑭᐅᖅᑕᖅᑐᒥᐅᓂᒃ 

ᐃᖅᑲᓇᐃᔭᖅᑎᑖᖃᑦᑕᕐᓗᑎᒃ. ᐃᓄᖕᓄᑦ 

ᑐᕌᖓᔪᖃᑦᑕᖅᐳᖅ ᐅᑭᐅᖅᑕᖅᑐᒥᐅᓂᓪᓗ 

ᐃᖅᑲᓇᐃᔭᖅᑎᑖᕐᓂᕐᒥᒃ ᐃᓗᓕᖃᖦᖤᕆᕗᖅ. 

ᓄᓇᕗᒻᒥᐅᑕᓂᒃ ᐃᖅᑲᓇᐃᔭᖁᔨᒐᑦᑕ 

ᓇᖕᒥᓂᖃᖅᑐᓂᓪᓘᓐᓃᑦ. 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓇ ᓄᓇᕗᒻᒦᓕᕇᖅᑐᒥᒃ  

ᐃᖅᑲᓇᐃᔭᖅᑎᑖᕐᓗᓂ ᓇᖕᒥᓂᕆᔭᐅᓗᓂᓗ 

ᒐᕙᒪᒃᑯᓐᓄᑦ ᖃᓪᓗᓈᓂᑦ ᑎᑭᓴᐃᓐᖏᖔᕐᓗᑎᒃ. 

ᐃᓄᐃᑦ ᓯᕗᓪᓕᐅᔾᔭᐅᖦᖤᖅᐳᑦ ᐃᓄᐃᓪᓗ 

ᓇᖕᒥᓂᖁᑎᖏᑦ ᐃᓗᓕᖃᖃᓯᐅᔾᔨᓯᒪᖕᒥᔪᖅ 

ᐅᑭᐅᖅᑕᖅᑐᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᖅᑐᒍ ᑐᑭᓯᑎᑦᑎᒃᑲᓐᓂᕋᖕᓂ. ᐅᑯᐊ 

ᑎᑎᖅᑲᑦ ᐅᑎᕐᕕᒋᓗᒋᑦ. ᓇᖕᒥᓂᖅ 

ᒪᑭᒪᒍᓐᓇᖅᓯᓂᖏᑦ ᓄᓇᓕᑦ 2016, ᔫᓂ 6-ᒥ 

ᓴᖅᑭᑕᐅᓚᐅᖅᓯᒪᔪᑦ ᐋᖅᑭᒋᐊᖅᑕᐅᓪᓗᑎᒃ 

ᓂᖃᐃᓲᑎᒋᔭᐅᖃᑦᑕᖅᑐᑦ. ᐊᒻᒪᓗ, ᒪᒃᐱᖅᑐᒐᖅ 

14-ᒥ, ᐋᖅᑭᓐᖑᐊᖅ 4, ᐊᐳᖅᑕᕐᕕᒋᔭᐅᖃᑦᑕᖅᑐᖅ 

ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ. ᑕᒪᓐᓇ 

ᐆᒃᑑᑎᒋᔭᐅᓗᓂ ᐱᒋᐊᖅᑎᑕᐅᓂᐊᖅᑐᖅ ᓄᑖᓂᒃ 

ᐸᐃᕆᕕᖕᓂᒃ ᓴᖅᑭᑦᑎᕙᓪᓕᐊᔪᓐᓇᕐᓂᐊᕐᒪᖔᑦ. 

ᐅᑯᓂᖓ ᐸᕐᓇᐅᑎᓂ ᑖᓐᓇ ᑕᑯᓯᒪᓐᖏᓐᓇᒃᑯ 

ᐱᓕᕆᐊᖑᖕᒪᖔᓪᓗ ᓇᓗᓪᓗᖓ. ᐊᐱᖅᑯᑎᒋᔪᒪᔭᕋ 

ᑖᓐᓇ ᖃᓄᐃᓕᖓᓕᕐᒪᖔᑦ 15-ᒥ ᓈᓴᐅᑎᓕᒃ, 

ᐃᓄᓕᕆᔨᒃᑯᓐᓂᒡᒎᖅ ᐱᓕᕆᖃᑎᖃᖅᖢᑎᒃ 

ᑕᐃᒪᐃᓕᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓴᕕᑲᑖᖅ. 

 

ᐊᖏᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒥᔅᑐ ᒪᑲᐃᓴᒃ ᑭᐅᖁᕙᕋ ᑖᓐᓇ 

ᖃᐅᔨᒪᖕᒪᑦ ᐊᑯᓂᐊᓗᒃ ᑕᐃᑲᓃᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑎᒍᑦ): ᐄ, ᑖᓐᓇ ᐊᖏᖅᓯᒪᔭᕗᑦ 

ᐋᖅᑭᓚᐅᖅᓯᒪᔭᕗᑦ ᐃᓄᓕᕆᔨᒃᑯᓪᓗ. ᓄᓇᓕᑦ 

ᓈᓚᐅᖅᓯᒪᔭᕗᑦ ᐳᓛᖅᑕᐃᓐᓇᕆᓪᓗᑎᒃᑯᓪᓗ 

ᐱᕙᓪᓕᐊᔪᓕᕆᓂᐅᑉ ᒥᒃᓵᓄᑦ ᐅᖃᖃᑎᒋᓪᓗᑎᒃᑯᑦ. 

ᐊᒻᒪᓗ ᓂᖃᐃᓲᑏᑦ ᑕᐃᒃᑯᐊ ᐊᑐᐊᒐᖏᑦ 

ᐊᓯᔾᔨᖅᑕᐅᓕᖅᑎᓪᓗᒋᑦ ᑕᐃᒪᐃᓕᐅᓚᐅᖅᓯᒪᔪᒍᑦ. 

ᐃᓄᓕᒫᖅᑎᑦᑎᖃᑦᑕᓚᐅᖅᖢᑕ 

ᑐᑭᓯᓇᓱᖕᓂᖃᖃᑦᑕᓚᐅᖅᖢᑕ ᐊᐳᖅᑕᐅᑎᑦ 

ᑕᐃᒃᑯᐊ ᐲᔭᕈᒪᓕᓚᐅᖅᓯᒪᔭᕗᑦ ᑕᐃᔅᓱᒪᓂ.  

 

ᑕᐃᔅᓱᒪᓂᓗ ᐅᒃᑑᑎᓕᐊᕆᔭᐅᓚᐅᖅᓯᒪᔪᑦ ᒪᑯᐊ 

ᐸᐃᕆᕖᑦ ᓇᓂᑭᐊᖅ ᓄᓇᕗᒻᒥ. ᑭᓯᐊᓂ ᑕᐃᓐᓇ 

ᐱᒋᐊᓚᐅᖅᓯᓐᖏᑦᑐᖅ ᐃᓗᓕᑯᓘᔭᖏᔅᓱᓕ 

ᐱᓕᕆᐊᕆᓪᓗᑎᒃᑯᒃ ᐱᓕᕆᕝᕕᖕᒧᑦ 

ᐊᑕᐅᓯᐅᖏᑦᑐᒨᖓᖕᒪᑦ ᐊᒻᒪ ᐃᓄᓕᕆᔨᒃᑯᑦ 

ᐃᓚᒋᔭᐅᖃᑕᐅᒐᔭᖅᖢᑎᒃ. ᒫᓐᓇ 

ᐅᖃᓪᓚᖃᑎᒌᒃᑐᒍᑦ ᐱᔭᕇᖅᑕᐅᓯᒪᖏᑦᑐᖅᓱᓕ, 

ᑭᓯᐊᓂ ᐃᖅᑲᓇᐃᔭᖅᑎᑦᑎᓱᖕᓂᕐᒧᑦ ᑐᕌᖓᔪᖅ 

ᐊᒻᒪᓗ ᐊᑐᐊᒐᖅ ᑖᓐᓇ ᓵᓐᖓᓪᓗᐊᕐᓂᐊᖅᖢᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᓕᒫᓚᐅᕋᒃᑯ ᒐᕙᒪᒃᑯᑦ ᐱᔨᑦᑎᕋᕈᑎᖏᓂᒃ, 

ᐊᒻᒪᓗ ᓇᓗᓇᐃᖅᖢᒍ 

ᐃᓱᒪᒃᓴᖅᓯᐅᕈᑎᒃᓴᑦᑎᐊᕚᓗᒃ. ᖃᖓ 

ᑐᓴᓚᐅᖅᓯᒪᖏᖦᖢᒍ ᐅᖃᓕᒫᓚᐅᕋᒃᑯ ᖃᓄᖅ 

ᐱᕙᓪᓕᐊᓂᖓ ᐊᑐᐊᒐᖅ, ᖃᐅᔨᔪᒥᓇᖅᑐᖅ 

ᐊᑐᐊᒐᖅ ᑖᓐᓇ ᐆᒻᒪᖅᑎᑕᐅᕙᓪᓕᐊᓕᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᖅ. 

ᐊᑎᖁᑎᓐᓂ, ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᕼᐃᕙᐅᑖ, ᐅᑉᓛᑦᓯᐊᖅ ᒥᓂᔅᑐ  

(ᑐᓵᔨᑎᒍᑦ) ᐃᖅᑲᓇᐃᔭᖅᑎᑦᑎᓪᓗ.  

 

ᐊᑯᓂᓗᐊᕌᓘᔾᔮᖏᑦᑐᖓ ᐊᓯᖏᓐᓂᒃ 

ᐱᓕᕆᕝᕕᓐᓂᒃ ᑲᒪᔭᕆᐊᖃᖅᑐᒍᑦ ᖃᐅᔨᒪᒐᒪ 

ᐊᑯᓂᐅᓗᐊᔾᔮᖏᑦᑐᖓ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐊᒃᓱᐊᓗᒃ ᐱᕐᔪᐊᖑᔪᑦ 

ᑎᒥᓪᓚᕆᐊᓗᐃᑦ, ᑕᐃᒪᐃᑦᑐᖃᕆᐊᖃᕋᑦᑕ 

ᓄᓇᕗᒻᒥ, ᐊᒻᒪᓗ ᐃᖅᑲᓇᐃᔮᒃᓴᐃᑦ ᑕᒪᒃᑯᐊ 

ᑭᓐᖑᒪᔭᕗᑦ ᐅᓄᖅᑑᖕᒪᑕ, 100-ᖏᓐᓂᑦᑐᑦ. 1,000-

ᖏᓃᑦᑐᑦ ᐃᖅᑲᓇᐃᔭᕈᒪᔪᑦ. ᑕᖅᑲᑲ ᐱᕕᖃᓐᖏᑦᑐᑦ 

ᐃᖅᑲᓇᐃᔮᒃᓴᖃᖏᑦᑐᑦ. ᑕᑯᓪᓗᒍ 

ᐃᖅᑲᓇᐃᔭᖅᑐᓕᕆᓂᖅᑎᒍᑦ, 

ᕿᓗᖅᑭᑖᖅᑐᕐᔪᐊᒻᒪᕆᐊᓘᖕᒪᑕ ᑕᒪᒃᑯᐊ 

ᐃᖅᑲᓇᐃᔭᕈᒪᔫᒐᓗᐊᑦ ᑮᓇᐅᔭᑭᓐᓇᒥᒃ ᓇᒧᑦ 

ᐃᖏᕐᕋᔭᒍᓐᓇᖏᑦᑐᑦ. 

 

ᐊᒻᒪᓗ ᐱᓕᕆᕝᕕᓕᒫᑦ ᑕᑯᓐᓇᓪᓗᒋᑦ, ᐅᑯᓇᓂ 

ᓯᕗᓪᓕᐅᔾᔭᐅᓯᒪᔪᓂᒃ, ᐋᖅᑭᒋᐊᖅᑕᐅᒃᑲᓐᓂᖁᓪᓗᒋᑦ 

ᑕᐃᒃᑯᐊ ᑕᑕᑎᖅᑕᐅᖃᑦᑕᖅᑐᓐ. 

ᐱᔭᕆᐊᑐᓗᐊᕐᓂᖏᓐᓄᑦ ᖃᓄᕐᓗ 

ᐱᔭᓐᓇᓐᖏᓗᐊᕐᒪᑦ ᐅᕝᕙᓘᓐᓃᑦ 

ᓯᕗᓪᓕᐅᔾᔭᐅᓯᒪᔪᕐᖑᓇ ᑭᓱᒥᒃ ᐱᔾᔪᑎᖃᖅᖢᓂ 

ᑕᐃᒪᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᐊᑐᐊᒐᓐᓂ 

ᕿᒥᕐᕈᐊᖅᑕᑦᑎᓐᓄᑦ ᐃᓚᒋᔭᐅᔪᖅ 

ᓇᐃᒡᓕᒋᐊᕐᔫᒥᓇᓱᒃᑲᑦᑎᒍᑦ 

ᑐᒃᓯᕋᐅᑎᓕᐅᕐᓂᐅᖃᑦᑕᖅᑐᑦ 

ᐊᑕᐅᓯᑐᐃᓐᓇᐅᓕᖅᑎᓪᓗᒍ, ᐊᒻᒪ [ᐱᔅᓇᓯᓄᑦ] 

ᓵᓐᖔᒃᓴᐅᓂᖅᓴᐅᑎᓪᓗᒋᑦ x, y ᐊᒻᒪ z 

ᐱᓂᐊᕐᓂᕋᖅᐸᑕ ᓇᖕᒥᓂᖃᐅᑏᑦ, 

ᐱᓪᓚᕆᖕᓂᕋᓗᐊᕐᒪᖔᑦ ᖃᐅᔨᒋᐊᖅᑕᐅᖃᑦᑕᕐᓗᓂ. 

ᑕᒪᒃᑯᐊᓗ ᐱᓕᕆᔾᔪᑎᕗᑦ ᐊᑐᐊᒐᐃᓂᓛᒃ 

ᐃᓱᓕᕝᕕᒃᓴᖏᓐᓄᑦ ᑎᑭᐅᑎᓯᒪᓕᕐᒪᑕ 

ᓄᑖᕈᕆᐊᕆᐊᖃᓕᖅᓯᒪᓪᓗᑎᒃ, ᑕᒪᒃᑯᐊ ᐊᑐᐊᒐᐃᑦ 

ᖃᐅᔨᒪᒐᓱᒃᐸᑦᑕᕗᑦ, ᑐᕌᖅᑕᕗᒻᒧᑦ  

ᒪᓕᑦᑎᐊᖅᓯᒪᒐᓗᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᒥᓂᔅᑐ, ᑕᐃᒪ ᓇᐃᓪᓕᒋᐊᖅᓯᒐᓱᓐᓂᖅ 

ᑐᔅᓯᕋᐅᑎᓕᐅᕐᓂᒻᒥ, ᖃᓄᖅ ᑕᒪᓐᓇ ᑐᑭᖃᓪᓚᕆᑉᐸ 

ᓇᐃᓪᓕᒋᐊᓪᓗᒍ ᐱᓕᕆᐊᖑᓂᖓ? ᒫᓐᓇ 

ᖃᓄᐃᓕᐅᕆᐊᖃᖅᐸᒻᒪᑕ, ᖃᓄᖅ 

ᐃᓱᒫᓘᑎᒋᔭᐅᕙᑉᐸ ᐊᐅᓚᑎᔾᔪᑎᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲ ᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒪᐃᖁᔨᔪᒍᓐ ᐊᒡᓚᕝᕕᒻᒥ 

ᑲᒪᒋᔭᐅᒋᐊᖃᕐᓂᖓ ᓇᑲᔾᔫᒥᒐᓱᑦᑕᕗ, 

ᓇᒻᒥᓂᖃᐅᑎᓂ ᑐᔅᓯᕋᖅᑐᖃᕋᐃᒻᒪᑦ ᐃᓛᓐᓂᒃᑯ 

ᖃᓄᓪᓚᑦᑖᕐᖑᓇ. ᑕᑭᓗᐊᖅᑐᐊᓘᒻᒪᑕᒎᖅ 

ᑕᑕᑎᕆᐊᓖᑦ 

ᐸᐃᑉᐹᓕᕆᐊᒋᐊᖃᓗᐊᕐᓇᖅᑐᐊᓘᕙᒻᒪᑕᒎᖅ. 

ᐱᔭᕆᐊᑭᓪᓕᔾᔫᒥᒐᓱᑦᑕᕗᑦ ᑮᓇᐅᔭᓂᒃ 

ᑐᔅᓯᕋᕋᓱᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐃᖅᑲᐃᑎᑦᑎᒋᐊᕈᒪᔪᖓ 

ᒪᓕᒐᓕᐅᖅᑎᐅᖃᑎᓐᓂ ᐅᖃᐅᓰᑦ ᐃᓚᐃᓐᓇᖏᓐᓂᒃ 

ᐅᖃᖃᑦᑕᖏᓪᓗᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ 

ᑖᒃᑯᐊ ᑐᑭᒧᐊᒍᑎᒃᓴᓂᑦ ᑮᓇᐅᔭᓂ ᐃᓕᐅᖅᑲᐃᓃᑦ.  

 

ᒥᓂᔅᑕᐃᓛᒃ ᐊᖏᕐᖓᑦ ᑕᑭᓗᐊᖅᑐᐊᓘᒻᒪᑕ ᑖᒃᑯᐊ 

ᑐᒃᓯᕋᐅᑏᑦ, ᐅᖃᐅᓯᔅᓴᑐᐃᓐᓇᐅᓕᖅᑐᕐᓕ 

ᐊᑑᖃᕋᔭᖅᐸᓪᓚᐃᔪᖅ ᑕᐃᒫᔅᓴᐃᓐᓇᖅᑕᐅᖅ 

ᑐᒃᓯᕌᔅᓴᖁᑎᒋᕙᑦᑕᓯ, ᐃᑲᔫᓯᐊᔅᓴᖁᑎᒋᕙᑦᑕᓯ 

ᕿᒥᕐᕈᐊᕈᔅᓯᐅᑦᑕᐅᖅ. ᐊᑐᖅᓯᒪᔭᒃᑲ ᒪᓕᑦᑐᒋᑦ 

ᐊᕐᕌᒍᖃᐃ ᖁᓖᑦ ᐊᓂᒍᓕᖅᑐᐃᑦ 

ᐊᓯᔾᔨᓗᐊᖅᑐᖃᑲᓪᓚᓚᐅᖅᓯᒪᒻᒪᑦ 

ᑮᓇᐅᔭᓕᕆᔨᒃᑯᑦ ᐊᔭᐅᕆᓪᓗᑎᒃ, 

ᓵᓐᖓᔭᔅᓴᒫᖑᓂᖅᓴᐅᖁᔨᓪᓗᑎᒃ.  

ᑕᐃᔅᓱᒪᓂᓕ ᓴᓇᓐᖑᐊᖅᑏᑦ 

ᑮᓇᐅᔭᖅᑖᕈᓐᓇᓚᐅᖅᓯᒪᔪᖅ ᓴᓇᓐᖑᐊᕈᑎᔅᓴᓄᑦ, 

ᐊᒻᒪᓗ 15-ᒪᕆᐊᓗᓐᓂ ᒪᒃᐱᒐᕐᓂ 

ᑕᑕᑎᕆᔭᕆᐊᖃᖅᑐᓂ, ᐊᑎᓕᐅᕆᐊᖅᑐᓂᐅᓪᓗ 

ᑕᑭᔪᕕᔾᔪᐊᕌᓘᓚᐅᖅᓯᒪᒻᒪᑦ.  

 

ᑕᒪᓐᓇ ᓯᐊᒻᒪᕆᐊᖅᑕᐅᑉᐸᑦ ᓇᐃᓪᓕᕆᐊᕆᓂᓯ 

ᐊᓯᖏᓐᓂᑦ ᐱᓕᕆᓂᕆᕙᑦᑕᓯᓐᓂᒃ ᑮᓇᐅᔭᓂᑦ 

ᐊᑐᓐᖏᓂᖅᓴᐅᒍᓇᕋᔭᕐᒥᔪᓯ, ᐊᑐᓐᖏᓂᖅᓴᐅᒍᔅᓯᓗ 

ᑮᓇᐅᔭᓂᑦ ᑕᖅᑲᐅᖓ 

ᐊᑐᐃᓐᓇᖃᕐᓂᖅᓴᐅᓕᕈᓐᓇᖅᑐᓯ. 

ᑲᑎᒪᔨᕋᓛᓂᑦᑕᐅᖅ ᑕᐃᒫᔅᓴᐃᓐᓇᖅ 

ᐊᐱᖅᑯᑕᐅᔪᒻᒥᒻᒪᑕᑦ, ᐱᓕᕆᕕᓯ 

ᖃᐅᔨᒪᒐᓱᐊᖃᑦᑕᖅᑲ ᖃᑦᑎᕌᖅᐸᒻᒪᖔᑕ 

ᐊᐅᓚᑦᑎᓗᓯ $100-ᕌᖅᑎᑦᑎᓂᐊᕈᔅᓯ 

ᓴᓇᓐᖑᐊᖅᑎᒥ ᑎᑭᕋᕐᔪᐊᕐᒥ, ᑕᐃᒪᓕ 

ᐸᐃᑉᐹᓕᕆᔭᐅᔾᔪᑎᖓ ᖃᑦᑎᕌᖅᐸᓪᓚᐃᕙᑉᐸ 

ᐊᓪᓚᕕᔅᓯᓐᓂᒃ ᐸᐃᑉᐹᓕᕆᔭᐅᔾᔪᑎᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᓂᖓ ᖃᐅᔨᒪᒐᓱᑉᐸᖏᑦᑐᒍᑦ 

ᑭᓯᐊᓂᓕ ᐅᕙᖓ ᖃᐅᔨᒪᔭᑐᐃᓐᓇᖓᒍᑦ, 

ᑕᐃᒪᓐᓇᓂ ᐸᐃᑉᐹᓕᕆᔭᐅᔪᖃᕐᓗᓂ $100-ᒥᑦ 

ᑐᓂᓯᓗᑕ, ᐊᔾᔨᑐᐃᓐᓇᐸᓗᖓᖃᐃ $10,000-ᓂᒃ 

ᑐᓂᓯᒐᓱᓪᓗᑕ ᐸᐃᑉᐹᓕᕆᔭᐅᓂᕆᕙᑦᑕᖓᓂᑦ.  

 

ᑕᐃᒃᑯᓂᖓ ᑐᓂᕐᕈᑎᐊᔅᓴᓂᑦ ᐃᑲᔫᑎᔅᓴᓂᓪᓘᓐᓃᑦ 

ᑐᒃᓯᕋᕈᕕᑦ $100-ᓂᒃ ᓴᓇᓐᖑᐊᕈᑎᑖᕋᓱᓪᓗᑎᒃ 

ᐱᔭᕆᐊᑭᓐᓂᖅᓴᐅᔭᕆᐊᓕᐅᒐᓗᐊᖅ, 

ᐊᑕᐅᓯᕐᒥᖅᑲᐃ ᒪᒃᐱᒐᕐᒥᒃ ᑕᑕᑎᕆᓗᑎᑦ, 

ᑭᓇᐅᒻᒪᖔᖅᐱᑦ ᖃᑦᑎᓂᑦ ᑮᓇᐅᔭᓂᑦ 

ᐱᒍᒪᒻᒪᖔᖅᐱᑦ ᑭᓱᒧᓪᓗ ᑭᓱᑖᕈᒪᒻᒪᖔᖅᐱᑦ, 

ᓇᑭᓪᓗ ᓂᐅᕕᐊᕆᒍᒪᒻᒪᖔᖅᐱᐅᒃ 

ᑕᐃᒪᐃᓕᖓᑐᐃᓐᓇᕐᓗᒍ, ᑕᐃᒫᒃ ᓇᐃᓈᕈᓐᓇᖅᑐᑦ.  

ᐱᔨᑦᑎᕋᖅᑎᐅᒐᑦᑕ ᐃᓯᖅᑐᖃᕋᐃᒻᒪᑦ 

ᐃᑲᔪᕋᓱᐊᓲᕆᒐᑦᑎᒍ ᐊᒻᒪᓗ  

ᐱᔭᕆᐊᑐᔪᕐᔪᐊᕌᓗᒃᑰᖁᕙᓐᖏᒃᑲᓗᐊᕋᑦᑎᒍ, 

ᓴᖅᑭᔮᑦᑎᐊᕋᓱᒋᐊᖃᖅᑐᑕᓗ ᑕᖅᑲᐅᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᐅᓇ ᐅᖃᐅᓯᑐᐃᓐᓇᖅ 

ᕿᒥᕐᕈᒌᖅᓯᒪᔭᔅᓴᕆᔭᕋᓗᐊᓯ, ᒥᑭᔫᑕᐅᓂᖅᓴᓄᑦ 

ᓴᓇᓐᖑᐊᕈᑎᓄᓪᓘᓐᓃᑦ ᓴᓇᕐᕈᑎᕋᓛᓄᑦ ᑖᒃᑯᐊ 

ᐱᓕᕆᐊᖑᔪᓐᓇᖅᓯᑎᑕᐅᑉᐸᖅᑲᐃ ᑕᒪᓐᓇ 

ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ? ᐃᒫᒃ $10,000-ᒧᑦ 

ᑐᓂᓯᒍᓐᓇᕐᓗᑎᒃ ᓄᓇᖅᑲᑎᒥᓂᒃ 

ᓇᒻᒥᓂᖃᐅᑎᓕᐅᔪᓂᑦ, ᐊᒻᒪ ᐋᖅᑮᖃᑦᑕᕐᓗᓯᓕ 

ᓇᒻᒥᓂᖅ $500-ᑖᖃᑦᑕᓂᐊᖅᑐᓂᑦ ᐅᕝᕙᓘᓐᓃᑦ 8 

ᒪᕆᐅᓐᓂᖅᑲᑕ ᓴᓇᓐᖑᐊᖅᑏᑦ ᐃᑲᔪᖅᑐᕈᒪᔭᑎᑦ 

ᑮᓇᐅᔭᑦ ᑐᓂᔭᐅᖃᑦᑕᕐᓗᑎ ᐱᕙᓪᓕᐊᔪᓕᕆᔨᓄᑦ 

ᐅᓂᒃᑳᖑᒋᐊᖃᑐᐃᓐᓇᖃᑦᑕᕐᓗᑎ ᖃᓄᖅ 

ᑐᓂᐅᖅᑲᓂᕐᒪᖔᒋᑦ.  

 

ᑖᒃᑯᐊᓗ ᓯᕗᓪᓕᐅᖁᓯᒪᔭᓯ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂᑦ ᐃᓚᖓᑦ ᑕᑯᕕᐅᑎᓚᐅᕋᒃᑯ, 

ᐅᔭᕋᓐᓂᐊᖅᑐᓕᕆᓂᕐᒥᒃ ᐃᖅᑲᓇᐃᔮᑦ 

ᓴᖅᑭᕈᓐᓇᕐᓂᖏᑦ. ᑐᑭᓯᐅᒪᖃᑎᒌᖕᓂᖅ 

ᐊᖏᖃᑎᒌᒍᑏᑦ ᐋᒡᓃᒍ ᐄᒍᓪᑯᓐᓄᑦ 

ᑲᔪᓯᑎᑕᐅᓗᓂ ᐊᒻᒪᓗ ᐊᔾᔨᐸᓗᖏᓐᓂᒃ 

ᐊᖏᖃᑎᒌᒍᑎᓂᒃ ᐱᒐᓱᐊᖃᑦᑕᕐᓗᓯ ᐊᓯᖏᓐᓄᑦ 

ᐅᔭᕋᓐᓂᐊᖅᑎᓄᑦ.  

 

ᒥᓂᔅᑕ ᖁᔭᓐᓇᒦᒃ ᐊᔾᔨᖓᓂᒃ ᐱᑎᑦᑎᓚᐅᕋᕕᑦ 

ᐊᖏᖃᑎᒌᒍᑎᐅᑉ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᐅᑉ. ᑕᐃᒎᓯᒪᓗᐊᓐᖏᓪᓚᕆᒻᒪᑦ 

ᓇᓗᓇᐃᖅᑐᐃᓗᐊᖅᓯᒪᓐᖏᓪᓚᕆᒻᒪᑦ 

ᐅᖃᐅᓯᖃᕈᔪᒃᓯᒪᑐᐃᓐᓇᖅᑐᓂ. ᑖᒃᑯᐊᓕ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ ᑭᓱᒧᑦ 

ᑐᕌᒐᖃᖅᑎᑕᐅᓪᓚᕆᑉᐸᑉᐸᑦ 

ᑲᑐᔾᔨᖃᑎᒌᓐᓂᕆᕙᑦᑕᓯᓐᓃᓛᒃ? 

ᐊᔾᔨᒌᓐᖏᑦᑐᕈᓘᔮᓗᓐᓂᑦ ᐃᓗᓕᖃᖅᑐᔅᓴᐅᔫᒐᓗᐊᖅ  

ᑭᓱᑦ ᐱᖓᓱᑦ ᖁᑦᑎᓂᖅᐹᖑᕙᑦ 

ᐅᔭᕋᓐᓂᐊᖅᑐᓕᕆᔨᒃᑯᓐᓂ ᑲᑐᔾᔨᖃᑎᒌᒍᑎᒋᒍᒪᔭᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓱᓪᓗᐊᑕᐃᑦ ᑕ’ᕙ ᐃᖅᑲᓇᐃᔮᓂᒃ 

ᓴᖅᑮᓂᖅ, ᐱᓕᒻᒪᔅᓴᐃᓂᖅ, ᐃᓕᓴᑎᑦᑎᓂᖅ. ᑕ’ᕙ 

ᑖᒃᑯᐊ ᐊᖏᓪᓕᒋᐊᖁᔭᕋᓗᐊᕗᑦ 

ᐊᔪᖏᓕᕐᔫᒥᕕᒋᔪᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᑕᒪᓐᓇ ᑐᓴᕈᒥᓇᖅᑐᖅ. ᐊᖏᖃᑎᒋᒐᒃᑭᑦ ᑕᕝᕙ 

ᑖᒃᑯᐊᓪᓚᕆᐅᒻᒪᑕ ᐃᑲᔫᓯᐊᕈᑕᐅᔪᓐᓇᖅᑐᑦ 

ᓄᓇᕘᒻᒥᑦ.  

 

ᑐᑭᓯᓯᒪᒻᒥᒐᒪᑦᑕᐅᖅ ᐅᔭᕋᓐᓂᐊᖅᑐᓕᕆᓂᕐᒥᑦ 

ᐱᓕᒻᒪᔅᓴᐃᓂᖅ ᐱᓪᓗᒍ ᐅᔭᕋᓐᓂᐊᖅᑐᓕᕆᓂᕐᒥᑦ 

ᐱᓕᒻᒪᔅᓴᐃᓂᕐᒧᑦ ᑎᒥᖁᑎᖓᒍᑦ 

ᐊᖅᑯᑎᖃᖃᑦᑕᓂᐊᕐᓗᑎᒃ. 

ᓴᑦᑭᑦᑕᐅᑎᒋᒍᓐᓇᕐᒥᔫᒐᓗᐊᖅ ᒥᓕᐊᑎ’ᓈᖅᑐᒥᒃ 

ᐅᔭᕋᓐᓂᐊᕐᕕᖓᓂ ᑲᖏᖅᓯᓂᐅᑉ ᓴᓂᐊᓂ.  

ᓯᕗᓂᑦᑎᐊᑎᓐᓂ ᑖᒃᑯᐊ ᐱᒐᔅᓴᐅᕙᓪᓚᐃᒻᒪᑕ. 

ᖃᓄᐃᓕᐅᕋᓱᑉᐱᓯ ᐱᓕᕆᔾᔪᑎᓯ 

ᐊᐅᓚᔾᔭᑦᑎᒐᓱᐊᖅᑐᒋᑦ ᓄᓇᕗᒻᒥᐅᑕᓕᒫᑦ 

ᐱᖃᑕᐅᓕᕋᓗᐊᕐᒪᖔᑕ ᐅᔭᕋᓐᓂᐊᓂᕐᒧᑦ ᐃᒫᒃ 

ᐅᐸᓗᓚᐅᖏᓐᓂᖏᓐᓂ 

ᐲᔭᐃᓪᓚᕆᑦᑐᐊᓘᓚᐅᖏᓐᓂᖏᓐᓂᒃ 

ᖃᓄᐃᓕᐅᕋᓱᑉᐱᑕ ᐱᓕᒻᒪᒃᓴᐃᓗᑕ ᓄᓇᕗᒻᒥᐅᑦ 

ᐊᑐᐃᓐᓇᐅᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᔭᕋᓐᓂᐊᕐᓂᖅ 

ᓄᓇᕘᒻᒥ ᐊᖏᓪᓕᕙᓪᓕᐊᑐᐃᓐᓇᑑᖅ ᑕᒪᒃᑭᓂᑦ 

ᐱᖓᓱᓂᑦ ᐊᕕᑦᑐᖅᓯᒪᓂᖏᓐᓃᓕᖅᑐᑦ 

ᐅᔭᕋᓪᓂᐊᖅᑐᓕᕆᓂᒃᑯᓪᓗ ᖃᐅᔨᒪᔭᕗᑦ 

ᐱᐅᔪᓂᒃ ᐃᖅᑲᓇᔮᑦᑎᐊᕚᓗᓐᓂᒃ 

ᑮᓇᐅᔾᔭᓴᑦᑎᐊᓇᖅᑐᐊᓗᓐᓂᒃ ᓴᖅᑮᓱᖑᒻᒪᑕ 

ᐃᑲᔪᖅᓯᕙᕗᑦ, ᐃᑲᔪᖅᓱᖅᐸᕗᑦ.  

 

ᐃᓚᖓ ᑕᕝᕚ ᑮᓇᐅᔭᕐᔪᐊᕌᓗᖃᖏᑦᑑᒐᓗᐊᖅ 

ᑖᓐᓇ $200,000-ᒦᑦᑐᖅ ᐅᔭᕋᓐᓂᐊᖅᑐᓕᕆᓂᕐᒥᒃ 

ᐱᓕᒻᒪᒃᓴᐃᒍᑎᒃᓴᐃᑦ ᓄᓇᓕᓐᓂᑦ 

ᐱᓕᕆᖃᑎᖃᖅᑐᑕ ᐃᓕᓐᓂᐊᖅᑕᐅᖁᔭᖏᓐᓂᑦ 

ᓄᓇᓖᑦ ᓴᖅᑮᒐᓱᐊᖃᑦᑕᖅᑐᒍᑦ ᓄᓇᓕᓐᓄᑦ 

ᑐᔅᓯᕌᖑᓯᒪᔪᓂᑦ ᓄᓇᖃᖅᑐᐃᑦ ᐊᑐᐃᓐᓇᕈᓛᕐᖓᑕ 

ᐃᖅᑲᓇᐃᔭᕐᓂᕐᒧᑦ. ᕼᐋᒻᓚᒃᑯᖏᑦ 

ᑐᔅᓯᕋᐅᑎᓕᐅᖃᑦᑕᓲᑦ ᑕᐃᒫᒃ.  

 

ᐃᓚᖓ ᐅᑦᑑᑎᒋᓪᓗᒍ ᒪᓕᒐᓕᐅᖅᑎᐅᖃᑎᓐᓄᑦ 

ᐊᕐᕕᐊᕐᒧᑦ ᖃᐅᔨᒪᔪᖅ ᑕᐃᒃᑯᐊ ᐃᖅᑲᓇᐃᔮᒧᑦ 

ᐊᑐᐃᓐᓇᕈᖅᓴᕈᑏᑦ ᕼᐋᒻᓚᒃᑯᓪᓄᑦ 

ᐊᐅᓚᑕᐅᖃᑦᑕᖅᑐᑦ. 

ᐃᖅᑲᓇᐃᔭᖅᑎᐅᒍᓐᓇᕋᔭᖅᐸᓪᓚᐃᔪᓄᑦ ᐊᒡᓃᒍ 

ᐄᒍᓪ–ᑯᓐᓄᑦ ᐊᑐᐃᓐᓇᕈᖅᓴᖅᑎᑕᐅᖃᑦᑕᖅᑐᑦ 

ᐱᓕᒻᒪᓴᖅᑎᑕᐅᕈᔪᑦᑐᑎᒃ ᐊᓯᐊᓄᓪᓗ 

ᐃᖅᑲᓇᐃᔮᖅᑕᕈᑎᒃᓴᕆᒍᓐᓇᐸᒻᒥᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ 

ᐅᖃᐅᓯᕋᑖᕐᖓᑦ ᑕᐃᒪ $200,00.00-ᒎᖅ 

ᐃᓕᓯᓂᐊᕐᖓᑕ ᐊᑐᐊᒐᖅᑎᒍᑦ, ᑮᓇᐅᔭᒃᑲᓂᕐᓂᑦ 

ᐃᓕᐅᖅᑲᐅᓯᒪᕙᓪᓚᐃᔪᓯ ᐅᔭᕋᓐᓂᐊᖅᑐᓕᕆᓂᕐᒥᑦ 

ᐱᓕᒻᒪᔅᓴᐃᓂᕐᒧᑦ ᑕᕝᕘᓇ ᑐᑭᒧᐊᕈᑎᒃᓴᓂᑦ 

ᑮᓇᐅᔭᓂᑦ ᓴᖅᑮᓂᒃᑯᑦ. ᒥᔅᓴᐅᓯᓯᒍᓐᓇᖅᑭᓰ 

ᖃᑦᑎᑖᓚᓪᓚᕆᓐᓂᑦ ᐅᔭᕋᓐᓂᐊᖅᑐᓕᕆᓂᕐᒧᑦ 

ᐱᓕᒻᒪᓴᐃᓂᕐᒧᑦ ᐊᑭᓖᓂᕐᒪᖔᔅᓯ ᑕᕝᕙᓂ 

ᐊᕐᕌᒍᑦᑎᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. $500,000 -ᓂᑦ ᓴᓂᕐᕙᐃᓯᒪᔪᒍᑦ 

ᑕᕝᕗᖓ ᐊᕐᕌᒍᑦᑎᓐᓄᑦ. ᑐᑭᒧᐊᕈᑎᒃᓴᓄᑦ 

ᐊᐅᓚᔾᔭᐃᒋᐊᕈᑎᒃᓴᓄᑦ ᑐᕌᖓᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᑐᐃᓐᓇᕐᓗᖓᖃᐃ ᑖᒃᑯᐊ ᑮᓇᐅᔭᓂᑦ 

ᐃᓕᐅᖅᑲᐃᑦᑎᐊᖅᑐᒥᓂᐅᔮᖅᑐᓯ, ᑕᐃᒫᓗᒃ 

ᑲᔪᖏᖅᑐᖅᑲᓯ ᑮᓇᐅᔭᓂᑦ ᑕᒪᐅᖓ 

ᐃᓕᐅᖅᑲᐃᕖᓐᖓᕈᓐᓇᕈᔅᓯ ᐃᓕᐅᖅᑲᐃᑕᖃᑦᑕᕆᔅᓯ 

ᓇᒻᒥᓂᖃᐅᑎᓕᓐᓄᑦ ᐊᔾᔨᓪᓗᐊᐸᓗᒋᓐᓂ 

ᒐᕙᒪᑐᖃᒃᑯᓐᓄᓪᓗ ᐊᔾᔨᓪᓗᐊᐸᓗᒋᓐᓂ 

ᐃᓕᖅᑕᐃᕕᐅᔮᔪᐊᓘᓱᖑᒻᒪᑖ. $1-ᒥᑦ ᐃᓕᓯᒍᔅᓯ 

$3-ᖔᕈᖅᑐᑯᓘᒍᓐᓇᕐᖓᑦ. ᑖᓐᓇ 

ᐅᖃᐅᓯᕆᒍᒪᑐᐃᓐᓇᖅᑕᕋ ᐱᒻᒪᕆᐊᓘᒻᒪᑦ ᑕᐃᓐᓇ 

ᐊᐳᑦᑎ’ᓈᖅᑐᒥ ᐅᔭᕋᓐᓂᐊᕐᕕᒃ 

ᐱᒋᐊᕐᓂᐊᓕᖅᑎᓪᓗᒍ. 

 

ᑭᖑᓪᓕᖅᐹᕆᓕᖅᑕᕋ ᐊᐱᖅᑯᑎ ᑕᕝᕙᓂ, 

ᐱᔾᔪᑎᖃᖅᑐ ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ 

ᑐᑭᒧᐊᕈᑎᔅᓴᖅ, ᑖᓐᓇ ᐊᑑᑎᑲᓪᓚᑐᐊᓘᒍᓐᓇᖅᑐᖅ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᓚᕿᒍᑕᐅᓗᓂ 

ᐊᒻᒪᓗᑦᑕᐅᖅ ᑐᑭᒧᐊᕈᑎᖃᖏᓯᒪᓕᕋᑦᑕ 

ᑕᐃᒪᐃᑦᑐᒥᑦ. ᑖᓐᓇᓕ ᓴᖅᑭᖅᑕᐅᕙᓪᓕᐊᓂᖓ 

ᐃᓱᒪᒋᓪᓗᒍ, ᖃᖓ ᓂᕆᐅᒋᓛᖅᑭᕗᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᐃᓗᓕᖏᑦ, 

ᓴᐅᓂᔅᓴᕆᒐᔭᖅᑕᖏᑦ ᐋᖅᑭᔅᓯᒪᒐᔭᖅᑐᔅᓴᐅᔪᑦ 

ᐅᑭᐊᔅᓵᖅ ᐅᔭᕋᔅᓴᓕᕆᓂᕐᒧᑦ ᐱᓕᒻᒪᔅᓴᐃᒍᑎᔅᓴᐃᑦ.  

ᐊᖏᖃᑎᒌᒍᑎᒻᒪᕆᐊᓘᒻᒪᑦ ᑕᒪᓐᓇ ᐱᓕᒻᒪᔅᓴᐃᓂᖅ 

ᐅᔭᕋᓐᓂᐊᖅᑐᓕᕆᓂᕐᒧᑦ, ᐅᑕᖅᑭᑯᑖᒃᑯᑦᑕ 

ᐃᖅᑲᓇᐃᔮᓂᑦ ᐊᓯᐅᔨᕙᓪᓕᐊᑐᐃᓐᓇᕐᓂᐊᕋᑦᑕ. 

ᖃᓪᓗᓈᓃᓐᖔᖅᑐᓄᑦ ᒫᓐᓇᓪᓚᕆᑯᓗᒃ 

ᐱᓕᒻᒪᔅᓴᐃᒋᐊᖃᓕᖅᑐᒍᑦ 

ᐅᔭᕋᓐᓂᐊᖅᑐᓕᕆᔨᔅᓴᓂᒃ, ᐃᖅᑲᓇᐃᔮᑦ ᒪᑐᐃᖅᑲᑕ 

ᐊᑐᐃᓐᓇᖃᓛᕋᑦᑕ ᐃᖅᑲᓇᐃᔭᖅᑎᓴᑦᑎᓐᓂᑦ 

ᐅᔭᕋᓐᓂᐊᕐᕕᓐᓂᑦ. ᑖᓐᓇ ᐅᖃᐅᓯᕆᕋᑖᖅᑕᐃᑦ 

ᐅᑭᐊᔅᓵᖅ ᐱᔭᕇᖅᑕᐅᓯᒪᒐᔭᖅᑐᔅᓴᐅᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑎᕆᐊᑲᐃᓐᓇᕐᓗᖓ. ᒥᓂᔅᑕ 

ᖁᔭᓐᓇᒦᑲᐃᓐᓇᕐᓗᒍ. ᐅᔭᕋᓐᓂᐊᖅᑐᓕᕆᓂᕐᒥᑦ 

ᐱᓕᒻᒪᔅᓴᐃᓂᖅ ᐱᓪᓗᒍ, ᑭᒃᑯᓐᓄᑦ 

ᐊᐅᓚᖃᑕᐅᖃᑦᑕᖅᑲ? ᓯᓚᑦᑐᓴᕐᕕᒻᒥ, 

ᐱᕙᓪᓕᐊᔪᓕᕆᔨᒃᑯᓪᓗ, ᐃᓕᓐᓂᐊᖅᑐᓕᕆᔨᒃᑯᓪᓗ 

ᑲᒪᔪᕐᔫᔮᖅᐸᒻᒪᑕ. ᑭᒃᑯᓐᓄᑦ ᑕᒪᓐᓇ ᐊᐅᓚᑕᐅᕙᑉᐸ, 

ᑭᒃᑯᑦ ᓯᕗᓕᖅᑎᓪᓚᕆᐅᖃᑦᑕᖅᑲᑦ ᒐᕙᒪᒃᑯᓐᓂᑦ 

ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᐃᓐ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓯᓚᑦᑐᓴᕐᕕᕐᖑᓇ 

ᓯᕗᓕᐅᕆᔪᕐᔫᔮᖅᑐᖅ ᐅᔭᕋᓐᓂᐊᖅᑐᓕᕆᓂᕐᒧᑦ 

ᐱᓕᒻᒪᔅᓴᐃᓂᕐᒥᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑭᐊᕐᖓᐃ ᐅᖃᑦᑎᐊᓚᐅᕐᓚᒍ, ᐃᓱᒫᓗᓐᓇᕆᔭᕋ 

ᑕᒪᓐᓇ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 

ᓯᕗᓕᖅᑎᒋᔭᐅᑉᐸᑕ ᐅᔭᕋᓐᓂᐊᖅᑐᓕᕆᓂᕐᒥᑦ, 

ᐱᓕᒻᒪᔅᓴᐃᓂᕐᒥᑦ ᐊᓯᖏᓐᓂᒃ ᐊᒥᓱᐊᓗᓐᓂᒃ 

ᐃᓕᓐᓂᐊᕈᑎᔅᓴᖃᖅᐸᒌᕐᖓᑕ. ᓯᓚᑦᑐᓴᕐᕕᒃᑯᑦ 

ᐊᒥᓱᕕᔾᔪᐊᕌᓗᓐᓂᑦ ᐊᔾᔨᒌᓐᖏᑦᑐᓂᑦ ᐱᓕᕆᐊᓖᑦ. 

ᐃᓐᓇᕐᓂᒃ ᐃᓕᓴᑎᑦᑎᑕᖅᐸᑉᐳᑦ, 

ᐃᓕᓴᐃᔨᕈᕆᐅᖅᓴᑎᑦᑎᑕᖅᐸᑉᐳᑦ. ᐃᓱᒪᒐᒪᓕ 

ᓄᓇᕗᒻᒥ ᐃᖃᓗᓕᕆᓂᕐᒥᑦ ᐊᐅᓚᑕᐅᖃᑦᑕᕐᖓᑦ 

ᑕᐃᒫᒃ ᐱᐅᓂᖅᓴᐅᒐᔭᖅᐸᓪᓚᐃᔪᖅ ᐊᔾᔨᐸᓗᖓᒍᑦ 

ᐊᐅᓚᒃᑯᔅᓯᐅᒃ. ᒥᓂᔅᑕᐃᓛᒃ 

ᐊᖏᑦᑕᐅᑎᒋᓂᐊᖅᑐᒋᓐᖏᑕᕋᓗᐊᕋ, 

ᐅᖃᐅᓯᐅᓯᒪᕚ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᓐᓇ 

ᓯᕗᓕᐅᖅᑕᐅᑎᑕᐅᑉᐸᑦ ᐅᔭᕋᓐᓂᐊᖅᑐᓕᕆᓂᕐᒥᒃ 

ᐱᓕᒻᒪᒃᓴᐃᓂᖅ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓴᕕᑲᑖᖅ. 

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᔅᓯᕙᐅᑖᖅ. ᐅᖃᐅᓯᐅᖃᑦᑕᖅᓯᒪᔫᒐᓗᐊᖅ. 

ᓯᓚᑦᑐᓴᕐᕕᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᖃᑎᒋᕙᑦᑕᕗᑦ. ᕿᒥᕐᕈᒐᑦᑕ ᓄᓇᕗᓕᒫᒥᑦ 

ᓯᓚᑦᑐᓴᕐᕕᓪᓗ ᐅᖃᐅᓯᕆᖅᑲᐅᕙᕋ, 

ᓯᓚᑦᑐᓴᕐᕕᐅᖕᒪᑕ. ᐊᔾᔨᒌᓐᖏᑦᑐᕈᓘᔮᓗᓐᓂᑦ 

ᐃᓕᓐᓂᐊᕈᑎᔅᓇᖃᐅᕐᖓᑕ 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒥᑦ, 

ᐃᓕᓴᐃᔨᕈᕆᐅᖅᓴᓂᕐᒥᑦ, ᑕᒪᒃᑯᓂᖓᕈᓘᔭᖅ 

ᐃᓕᓐᓂᐊᕈᑎᔅᓴᖃᐅᕐᖓᑕ, 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒥᒃ, 

ᐃᓕᓴᐃᔨᕈᕆᐅᖅᓴᓂᕐᒥᒃ, ᑕᒪᒃᑯᓂᖓᕈᓘᔭᐃᑦ 

ᐃᓕᓐᓂᐊᑎᑦᑎᔾᔪᑎᖃᕇᕐᖓᑕ 

ᐋᖅᑭᓱᖅᓯᒪᔭᕇᕐᖓᑕ ᐱᓕᒻᒪᔅᓴᐃᔨᐅᓪᓗᑎᒃ ᑕᐃᒫᒃ 

ᐱᓕᕆᖃᑎᒋᕙᑉᐸᕗᑦ. ᐅᖃᖃᑎᒋᕙᑦᑐᑎᒍᓗ 

ᐅᔭᕋᓐᓂᐊᕐᓂᖅ ᐊᐅᓚᒋᐊᖃᕋᑦᑎᒍ, 

ᐅᔭᕋᓐᓂᐊᖅᑐᓕᕆᔩᓪᓗ ᐱᖃᑎᒋᒋᐊᖃᖅᑐᑎᒍᑦ. 

ᐱᓕᒻᒪᔅᓴᐃᓪᓚᕆᒋᐊᖃᕋᑦᑕ ᖃᐅᔨᒪᒐᑦᑕ, 

ᐱᕕᒋᔪᒪᓂᐊᕈᑦᑎᒍᑦ ᐅᔭᕋᓐᓂᐊᕐᕖᑦ ᑕᒫᓃᑦᑐᐃᑦ 

ᓴᖅᑭᖃᑦᑕᓂᐊᖅᑐᐃᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔾᔪᑎᒋᓪᓗᒍ ᑐᓴᕈᒪᔾᔪᑎᒋᔭᕋ 

ᐱᕙᓪᓕᐊᔪᓕᕆᔨᒃᑯᑦ. ᐱᓕᕆᕕᓯ ᑖᔅᓱᒥᖓ 

ᓯᕗᒃᑲᖅᑕᖅᑎᐅᓗᑎᒃ ᑎᒍᒥᐊᖁᒐᓗᐊᖅᑕᒃᑲ 

ᐃᓕᓐᓂᐊᖅᑎᑦᑎᓇᓱᒃᑲᑦᑕ ᐅᓄᖅᑐᐊᓗᖕᓂᒃ 

ᐱᕕᑭᑦᑐᕈᓘᓪᓗᑕ ᐱᕙᓪᓕᐊᑎᑦᑎᓂᕐᒧᑦ 

ᑭᐅᓂᐊᕐᒪᑕ. ᐊᑕᐅᓯᓐᖏᑦᑐᒥᑦ 

ᐅᐸᒃᓯᔪᓐᓇᖃᑦᑕᕐᓂᐊᕐᒪᑦ ᐱᔨᔅᓯᖅᑕᐅᔭᖅᑐᑎᓪᓗᒍ. 

ᐃᒻᒪᖃ ᓇᓗᓇᐃᖅᓯᒪᑦᑎᐊᕐᓗᓂ ᖃᓄᐃᑦᑐᒥᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᖔᑕ. ᐅᕙᒍᑦ 

ᒐᕙᒪᐅᓪᓗᑕ ᓄᓇᕗᒻᒥ 

ᐃᓱᒪᖅᓱᕈᓐᓇᕆᐊᖃᕋᓗᐊᕋᑦᑕ 

ᓯᓚᑎᑦᑎᓐᓃᓐᖔᖅᑐᑦ ᑕᒪᒃᑯᐊ ᐊᑐᕈᓐᓇᖃᑦᑕᕐᓗᒋᑦ 

ᖃᐅᔨᒪᓂᖃᖅᑐᑦ ᓯᓚᑎᑦᑎᓐᓃᓐᖔᖅᑐᓂᒃ 

ᓱᖅᑯᐃᖅᓯᓯᒪᓗᑎᒃ, ᐄ, ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐄ, ᐊᑐᖅᑕᐅᓗᑎᒃ ᐱᒻᒪᕆᐅᔪᖅ ᓯᕕᑐᔪᒧᑦ, 

ᐃᖅᑲᓇᐃᔭᖅᑎᓄᓪᓗ ᓄᓇᕗᑦ ᓯᓚᑦᑐᖅᓴᕐᕕᖕᒥᑦ 

ᐃᓅᓪᓗᑎᒃ.  

 

ᓂᓪᓕᐅᑎᒃᓴᑐᐃᓐᓇᖅ, ᐊᐱᖅᑯᑎᒃᓴᐅᓗᐊᓐᖏᑦᑐᖅ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᑐᖓ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᔫᓂ 

8-ᒥ, 2016 ᒐᕙᒪᒃᑯᑦ ᕿᒥᕐᕈᐊᕐᓂᐊᖅᓯᒪᖕᒪᑕ 

ᐅᓂᒃᑳᕐᓗᑎᓪᓗ ᖃᓄᖅ ᐋᖅᑭᒋᐊᖅᑕᐅᓂᐊᕐᒪᖔᑦ 

ᑖᓐᓇ ᐃᑲᔫᓯᐊᖃᑦᑕᖅᑐᑦ ᐊᒻᒪᓗ ᖃᓄᖅ 

ᐱᕙᓪᓕᐊᔪᓐᓇᕐᒪᖔᑦ. ᖃᑉᓗᓈᑎᑐᑦ (ᑐᓵᔨᑎᒍᑦ) 

ᕿᒥᕐᕈᓇᓚᐅᖅᑎᓪᓗᒋᑦ ᑖᒃᑯᓂᖓ 

ᐱᕙᓪᓕᐊᑎᑦᑎᓂᕐᒧᑦ ᔫᓐ 8-ᖑᑎᓪᓗᒍ 

ᓴᖅᑭᑕᐅᓚᐅᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓴᖅᑭᑕᐅᓯᒪᔪᖅ ᐅᖃᖅᓯᒪᖕᒪᑦ 

ᐱᓕᕆᑎᑦᑎᒃᑲᓐᓂᕐᓂᕐᒧᒡᒎᖅ ᕿᒥᕐᕈᐊᓕᕈᑎᒃ 

ᐱᕙᓪᓕᐊᔪᓕᕆᔩᑦ ᑖᔅᓱᒥᖓ ᐃᓂᓪᓚᒃᓴᐃᓂᐊᕐᒪᑕ.  

 

ᐅᓇᓕ ᐊᐱᖅᑯᑎᒐ, ᓄᓇᕗᑦ ᒐᕙᒪᒃᑯᑦ 

ᓴᖅᑭᑎᑦᑎᓚᐅᕐᒪᑕ ᑮᓇᐅᔭᕐᒥ ᑐᓂᓯᖃᑦᑕᖅᓯᒪᔪᑦ 

ᑎᑭᑦᓱᒍ $23,665,937 ᑐᓂᔭᐅᖃᑦᑕᖅᑐᑦ 

ᐊᔾᔨᒌᓐᖏᑦᑐᓄᑦ ᑎᒥᓄᑦ ᐊᒻᒪ ᐃᓄᖕᓄᑦ 2016-17, 

ᑖᓐᓇ $23 ᒥᓕᐊᓐ. ᖃᐅᔨᔪᒪᔪᖓᓕ ᖃᔅᓯᑦ ᐊᒥᓱᑦ 

ᑕᕝᕘᓇ ᐱᓕᕆᐊᒃᓴᖅᑖᖅᓯᒪᕙᑦ? ᐅᕝᕙᓘᓐᓃᑦ 

ᐅᓪᓗᐃᓇᒃᑯᑦ ᖃᔅᓯᑦ ᐱᓕᕆᖃᑦᑕᖅᓯᒪᕙ? 

(ᑑᓵᔨᑎᒍᑦ) ᐊᐱᖅᑯᑎᒐ ᑖᒃᑯᐊ ᐃᖅᑲᓇᐃᔭᖅᑏᑦ 

ᐅᓪᓗᓕᒫᕐᒧᑦ ᖃᔅᓯᒧᑦ ᓴᖅᑭᑦᑎᓚᐅᖅᐸᑦ 

ᐃᖅᑲᓇᐃᔮᒃᓴᓂᒃ ᑕᕝᕙᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᑎᐊᖅᑕᕋ ᐃᖅᑲᓇᐃᔮᒃᓴᑦ 

ᓴᖅᑭᑕᐅᓚᐅᖅᑐᑦ ᐱᕙᓪᓕᐊᔪᓕᕆᔩᑦ ᓄᓇᓕᖕᓂ 

ᐃᖅᑲᓇᐃᔭᖅᑏᑦ ᓄᓇᓕᓕᒫᓂ ᐊᑐᓂ, 

ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᒃᓴᖓ ᐊᐅᓚᔾᔪᑏᑦ 

ᐱᓕᕆᐊᒃᓴᓄᑦ, ᐃᖅᑲᓇᐃᔮᑦ ᓴᖅᑭᑕᐅᓚᐅᖅᑐᑦ 

ᐃᒻᒪᖄ 45, ᐊᒻᒪᖄ ᖃᓄᐃᒃᓴᖏᒃᑯᕕᑦ 

ᐃᒃᓯᕙᐅᑖᖅ ᑐᖏᓕᕋ ᑭᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐋᓐᓴᓐ.  

ᕼᐋᓐᓴᓐ (ᑐᓵᔨᑎᒍᑦ): ᑖᒃᑯᐊ ᐃᖅᑲᓇᐃᔮᑦ 

ᒥᓂᔅᑕᐅᑉ ᐅᖃᐅᓯᕆᔭᖏᑦ ᐊᒃᑐᐊᓂᖃᖅᑐᑦ 

ᑮᓇᐅᔭᖃᖅᑎᑦᑎᔾᔪᑎᐅᔪᓄᑦ ᐱᓕᕆᕕᖕᒧᑦ 

ᑲᑎᖦᖢᒋᑦ, ᑖᒃᑯᐊ ᑖᔅᓱᒧᖓ ᑐᕌᖓᓪᓚᕆᓐᖏᑦᑐᑦ 

ᐅᓂᒃᑳᒧᑦ ᐃᓄᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ 

ᓴᖅᑭᑕᐅᓚᐅᖅᑐᑦ. ᐱᕙᓪᓕᐊᔪᓕᕆᔩᑦ ᓄᓇᓕᖕᓂ 

25-ᓂᒃ ᓄᓇᓕᖕᓃᑦᑐᑦ ᐊᑐᓂ, ᐊᑕᐅᓯᖅ 

ᐱᕙᓪᓕᐊᔪᓕᕆᔨ ᐊᐅᓚᔾᔪᑎᒃᓴᖏᓐᓄᑦ 

ᑮᓇᐅᔭᖃᖅᑎᖃᑦᑕᖅᑕᕗᑦ ᓄᓇᕗᒻᒥ ᐊᒻᒪᓗᑦᑕᐅᖅ 

ᐃᖅᑲᓇᐃᔮᒃᓴᓂᒃ ᓴᖅᑭᒃᑎᖃᑦᑕᖅᑐᑦ ᐃᒻᒪᖄ 

ᖁᓕᓂᒃ ᐊᒻᒪᓗᑦᑕᐅᖅ ᐱᓕᕆᐊᒃᓴᓄᑦ 

ᑮᓇᐅᔭᖃᖅᑎᑦᑎᖃᑦᑕᕐᒥᔪᒍᑦ ᐃᒻᒪᖄ ᖁᓕᓄᑦ 

ᐃᖅᑲᓇᐃᔮᒃᓴᓄᑦ ᓴᖅᑭᑦᑎᖃᑦᑕᖅᑐᑦ. ᐃᒻᒪᖄ 45-

ᖑᔪᑦ ᐃᖅᑲᓇᐃᔮᒃᓴᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᑎᓕᕆᔨᒃᑯᓪᓗ ᑮᓇᐅᔭᖃᖅᑎᖃᑦᑕᖅᑕᖏᑦ 

ᑕᒪᒃᑯᓄᖓ ᐱᓕᕆᔾᔪᑕᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓯᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑐᒡᓕᖓᓗ ᑭᐅᑦᑎᐊᕐᒪᑕ. ᑖᓐᓇ 

ᐃᖅᑲᖅᓴᐅᑕᐅᓯᒪᔪᖅ ᓈᓴᐅᑎᖃᖅᑐᖅ 229-ᒥᑦ 

ᑲᔪᓯᔪᑕᐅᔪᒪᔪᑦ. ᐅᓇ ᐅᖃᓕᒫᖅᑲᐅᒐᒃᑯ 229 

ᑕᐃᓇᓂ ᑕᓪᓕᒪᖓᓂᑦ ᐅᖃᖅᓯᒪᖕᒪᑦ. ᑖᒃᑯᐊᒎᖅ 

ᐱᕙᓪᓕᐊᔪᓕᕆᔩᑦ ᐱᓕᕆᖃᑎᖃᕐᓂᐊᖅᑐᑦ 

ᑖᒃᑯᓂᖓ ᐋᖅᑭᒃᓱᐃᔪᓂᒃ ᖃᓄᖅ ᐊᕙᑎᓕᕆᓂᖅ 

ᑕᒫᓂ ᑕᓪᓗᕈᑎᐊᓂ ᕿᑭᖅᑖᓘᑉ ᑕᕆᐅᖓ ᐊᒻᒪᓗ 

ᐃᑭᖓ, ᐅᓇ ᓱᓇ? (ᑐᓵᔨᑎᒍᑦ) 

ᓇᓗᓇᐃᖅᓯᒪᑦᑎᐊᓂᐊᕐᒪᑦ ᐃᓱᒪᓐᓂᒃ 

ᐅᖃᓕᒫᖅᖢᒋᑦ ᐸᕐᓇᐅᑏᑦ 225-ᒥ, 

ᑎᓴᒪᖓᓐᓃᑦᑐᖅ ᑲᔪᓯᓗᑎᒃ ᐃᖅᑲᓇᐃᔭᖃᑎᒋᓗᒋᑦ 

ᐊᒃᑐᖅᑕᐅᓯᒪᔪᑦ ᑕᕝᕙᓂ ᐅᐸᓗᖓᐃᔭᐅᑎᓂᒃ 

ᐊᕙᑎᐅᑉ ᖃᐅᔨᓴᖅᑕᐅᓂᖓᓄᑦ ᕿᑭᖅᑖᓘᑉ 

ᑕᕆᐅᖓᓂ ᐊᒻᒪ ᐃᑭᖓᓂ? ᐃᒃᓯᕙᐅᑖᖅ ᑕᕝᕙ 

ᐊᐱᖅᑯᑎᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑕᓪᓗᕈᑎᐅᑉ ᐃᒪᖓ ᐃᑭᕋᓴᖅ 

ᒐᕙᒪᑐᖃᒃᑯᓐᓂ ᐋᖅᑭᒃᑕᐅᓯᒪᖕᒪᑦ ᑲᑎᒪᔨᐅᑉ 

ᐅᖃᐅᓯᕆᔭᖓ ᑖᓐᓇ ᐅᖅᓱᐊᓗᓕᕆᓂᕐᒧᑦ 

ᐅᖅᓱᐊᓗᒃᓴᖅᓯᐅᕐᓂᕐᒧᑦ 

ᐃᖅᑲᓇᐃᔭᖃᑎᖃᖃᑦᑕᕋᑦᑕ ᖃᓄᑎᒋ 

ᐅᖅᓱᐊᓗᒃᓴᖅᑕᖃᕐᒪᖔᑦ, ᖃᓄᑎᒋ 

ᐅᖅᓱᐊᓗᒃᓴᖅᓯᐅᕐᕕᐅᔪᓐᓇᕐᒪᖔᑕ ᑕᐅᕙᓐᓇ. ᑖᓐᓇ 

ᑲᒪᒋᔭᐅᓯᒪᓕᖅᑐᖅ ᐊᒻᒪᓗᑦᑕᐅᖅ 

ᓇᓗᓇᐃᖅᑕᐅᓯᒪᓪᓗᓂ ᐃᑭᖅ ᑕᐃᓐᓇ ᑕᕆᐅᖅ 

ᓴᐳᒻᒥᒃᖠᐅᖅᑕᐅᓯᒪᔪᕉᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᑕᐅᑐᓐᖏ. 

 

ᑕᐅᑐᓐᖏ: ᒪ’ᓇ, ᐃᒃᓯᕙᐅᑖ, (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᑭᖑᓪᓕᖅᐹᒥ, 

ᕿᒥᕐᕈᓇᒃᖢᒍ 241 ᐱᓕᕆᐊᒃᓴᔅᓯᓐᓂᒃ, ᐱᖓᔪᖓᑦ 

ᐊᓕᐊᓇᐃᒃᑯᑦ ᐱᓇᓱᐊᕈᓯᕆᔭᑦᑎᓐᓂ 

ᐊᐱᖅᓱᓚᐅᕋᒃᑯ, ᕿᓚᐅᔾᔭᖃᑦᑕᖅᑐᓂᒃ ᐊᕐᕌᒍᑕᒫᑦ 

ᐊᑐᖅᑕᐅᒐᔪᒃᖢᑎᒡᓗ ᕿᓚᐅᔾᔭᓪᓚᑦᑖᖅᑐᑐᖅᑲᐃᑦ. 

ᑕᐃᔅᓱᒪᓂᑐᖃᖅ ᐱᓯᑐᖃᕆᔭᐅᓚᐅᖅᑐᑦ ᐃᓄᐃᑦ 

ᐃᓕᖅᑯᓯᖏᓐᓄᑦ. ᑕᐃᒃᑯᐊ ᐊᓕᐊᓇᐃᒃᑯᑦ ᑖᒃᑯᐊ 

ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ $175,000 ᐊᕐᕌᒍᑕᒫᑦ. 

ᑭᓱᒧᓪᓕ ᖃᓄᐃᒻᒪᓗ ᑮᓇᐅᔭᖅᑐᕈᑎᒃᓴᖃᓐᖏᓚᖅ 

ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᑐᖅᖢᑎᒃ 

ᕿᓚᐅᔾᔭᖃᑦᑕᖅᑐᑦ ᐊᕐᕌᒍᓄᑦ 16-ᓄᑦ. ᑖᓐᓇᓕ 

ᑮᓇᐅᔭᖅᑖᖅᑎᑕᐅᖃᑦᑕᓕᕐᓂᖅᐸᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂ? ᑕᕝᕙ ᑭᖑᓪᓕᖅᐹᒥ 

ᐊᐱᖅᑯᑎᒋᓂᐊᖅᑕᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᖅᑯᑎᖃᖅᑐᖅ 

ᑖᓐᓇ ᐊᓕᐊᓇᐃᑦ ᑕᕝᕙᓃᑎᑕᐅᕗᖅ 

ᑮᓇᐅᔭᖃᖅᑎᑕᐅᖃᑦᑕᖅᑐᖅ. ᐱᔨᑦᓯᕋᖃᑦᑕᕋᑦᑕ 

ᐊᔾᔨᒌᖏᑦᑐᓂᒃ ᐃᓕᖅᑯᓯᓕᕆᔾᔪᑎᓄᑦ, 

ᐳᓚᕋᑦᑐᓕᕆᓂᕐᒧᓪᓗ ᐊᑐᖅᑕᐅᖃᑦᑕᖅᑐᓂᒃ. 

ᓄᓇᕘᒧᑦ ᑐᓐᖓᕕᖃᕐᒪᑕ ᐃᓐᖏᖅᑎᓂᒃ 

ᑎᑭᑎᑦᑎᖃᑦᑕᖅᑐᑦ ᐱᓐᖑᐊᖅᑎᓂᒃ ᐊᔾᔨᒌᖏᑦᑐᓂᒃ. 

ᐊᑕᐅᓯᑐᐊᑯᓘᖏᒻᒪᑦ. ᖃᓄᕐᖑᓇ 

ᐅᖃᑦᑎᐊᕈᓐᓇᕋᓗᐊᖅᐸᕋ. ᑖᓐᓇ ᐊᑕᐅᓯᕐᒧᑦ 

ᑐᕌᖓᓐᖏᒻᒪᑦ. ᑖᓐᓇ ᕿᓚᐅᔾᔭᕐᓂᖅ 

ᕿᓚᐅᔾᔭᖃᑦᑕᕐᒪᑕ ᐊᑕᐅᓯᕐᒧᑦ. 

ᑖᓐᓇ ᐊᓯᖏᓐᓂᒃ ᐊᔾᔨᒌᖏᑦᑐᓂᒃ 

ᐱᓕᕆᐊᖃᖃᑦᑕᕐᒪᑦ ᐃᓐᖏᖅᑎᓂᒃ, 

ᓴᓇᓐᖑᐊᖅᑎᓂᒃ, ᖁᓐᖏᐊᖅᑕᐅᓲᓂᒃ 

ᓯᐊᒻᒪᒃᓯᒪᖕᒪᑦ ᑎᓕᔭᐅᓯᒪᔾᔪᑎᒋᓪᓗᒍ ᐊᑯᓂᐊᓗᒡᓗ 

ᐱᓕᕆᐊᖃᖅᓯᒪᓕᖅᖢᑎᒃ ᑖᔅᓱᒧᖓ. 

 

ᑲᑎᒪᔨᐅᑉ ᐊᐱᖅᑯᑎᒋᔭᖓ ᑖᓐᓇ ᐱᔾᔪᑎᒋᓪᓗᒍ 

ᕿᓚᐅᔾᔭᖃᑦᑕᖅᑐᑦ ᑕᐃᒃᑯᐊ ᑲᑐᔾᔨᖃᑎᒌᑦ, 

ᐃᓕᖅᑯᓯᓕᕆᓂᒃᑯᑦ ᐊᑐᖅᑐᑦ ᑕᒪᒃᑯᐊ 

ᐃᓕᖅᑯᓯᓕᕆᓂᒃᑯᑦ ᐳᓚᕋᑦᑐᓕᕆᓂᒧᕐᓗ 

ᑮᓇᐅᔭᖅᑐᕈᑎᒃᓴᓂᒃ ᐱᔪᓐᓇᖅᑐᑦ. 

ᑐᒃᓯᕋᐅᑎᓕᐅᕈᓐᓇᖅᑐᑦ. ᓄᓇᓕᖕᓂ 

ᐱᕙᓪᓕᐊᔪᓕᕆᔨᖓᓐᓄᑦ ᐃᑲᔪᖅᑕᐅᔪᒫᓪᓚᒡᓗᑎᒃ 

ᑐᒃᓯᕋᕈᓐᓇᖅᑐᑦ ᑮᓇᐅᔭᖅᑐᕈᑎᒃᓴᓂᒃ. 

ᑐᒃᓯᕋᐅᑎᓕᐅᕈᓐᓇᖅᑐ, ᒪᓕᒃᓯᒪᒍᑎᒃ 

ᒪᓕᒐᖁᑎᒋᔭᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᑕᐅᑐᓐᖏ, ᑭᖑᓪᓕᖅᐹᕆᓂᕋᖅᑲᐅᒐᕕᐅᒃ ᐊᐱᖅᑯᑎ, 

ᐊᐱᕆᑎᒃᑲᓐᓂᕈᓐᓇᖅᐸᒋᑦ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᒋᑦᑎᐊᖅᐸᒋᑦ. ᖃᐅᔨᒪᒐᒪ ᐊᒃᓱᐊᓗᒃ ᑭᓯᐊᓂᓗ 

ᐊᐱᖅᑯᑎᒋᔭᕋ ᐅᓇ. ᑕᐅᑐᒃᖢᒍ ᐃᓘᓐᓇᖏᑦ 

ᐸᕐᓇᐅᑏᑦ ᑭᐱᓐᖑᐃᔭᐅᑎᓄᑦ, 

ᖁᓐᖏᐊᖅᑕᐅᕙᒃᑐᓄᓪᓗ ᐃᓕᖅᑯᓯᑐᖃᕐᒧᓪᓗ 

ᐊᑐᖅᖢᒍ. ᖃᓄᕐᓕ ᓴᐳᒻᒥᒃᖠᕈᓐᓇᖅᐱᓯ ᐃᓄᐃᑦ 

ᐃᓱᒪᒋᖅᑳᓚᐅᖅᑕᖏᓐᓂᒃ ᑕᒪᒃᑯᓂᖓ 

ᓇᖕᒥᓂᕆᒐᑦᑎᒍᑦ ᐃᓱᒪᒋᖅᑳᓚᐅᖅᓯᒪᔭᕗᑦ. ᖃᓄᖅ 

ᑲᒪᒋᔭᐅᕙ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖃᓄᓪᓚᕆᒃ ᑭᐅᔭᕆᐊᒃᓴᖅ ᓇᓗᓪᓗᒍ. 

ᓴᐳᒻᒥᒃᖠᓲᖑᖕᒪᖔᑕ ᐃᓄᐃᑦ 

ᐃᓱᒪᒋᖅᑳᓚᐅᖅᓯᒪᔭᖓᓂᒃ, ᒥᔅ ᐴᓂ ᒪᑲᐃᓴᒃ 

ᖃᓄᐃᒃᓴᖏᒃᑯᕕᑦ ᐃᒃᓯᕙᐅᑖᖅ ᑭᐅᖁᒐᓗᐊᖅᒐᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᕌᒐᒃᓴᖃᖃᑦᑕᖅᑐᒍᑦ ᐱᓕᕆᕕᐅᓪᓗᑕ 

ᑮᓇᐅᔭᖃᖅᑎᑦᑎᓂᒃᑯᑦ ᐅᓄᑲᓪᓚᒃᑐᓂᒃ 

ᑮᓇᐅᔭᖃᖅᑎᑦᑎᖃᑦᑕᕋᑦᑕ ᑭᐅᓯᖃᑦᑕᖅᑐᓂᒃ 

ᐱᕕᒃᓴᖃᖅᑎᑦᑎᓪᓗᑎᒡᓗ ᑕᒪᒃᑯᓂᖓ 

ᒪᓕᒐᓕᐅᖅᑎᐅᑉ ᓇᓗᓇᐃᕋᑖᖅᑕᖓᓂᒃ. 

ᑭᓇᑐᐃᓐᓇᖅ ᑐᒃᓯᕋᐅᑎᓕᐅᕈᓐᓇᖅᑐᖅ 

ᐅᐸᒍᑎᔪᒪᓪᓗᑎᒃ ᖁᕕᐊᓱᒍᑎᖃᖅᑎᓪᓗᒋᑦ 

ᐱᓕᒻᒪᒃᓴᖅᑎᓪᓗᒋᓪᓘᓐᓃᑦ, ᐃᑲᔪᖅᑐᐃᓂᖃᕐᓗᑎᒃ 

ᕿᓚᐅᔾᔭᓐᓂᒃᑰᖅᐸᑦ, ᐃᓐᖏᕐᓂᐅᒃᐸᒃᓘᓐᓃᑦ. 

ᓂᔾᔮᔾᔪᑎᖃᖅᑐᓂᒃ ᐃᑲᔪᖅᑐᐃᖃᑦᑕᕋᑦᑕ 

ᐊᔾᔨᒌᖏᑦᑐᓂᒃ ᐅᖓᑖᓃᑦᑐᓂᒃ 300 

ᐊᔾᔨᒌᖏᑦᑐᓂᒃ ᐃᑲᔪᖅᑐᐃᔾᔪᑎᖃᖃᑦᑕᕋᑦᑕ 

ᐱᕙᓪᓕᐊᔪᓕᕆᔨᒃᑰᓪᓗᑕ ᓄᓇᕗᒻᒥ.  

 

ᑭᓯᐊᓂᓕ ᐃᓄᐃᑦ ᐃᓱᒪᒋᖅᑳᓚᐅᖅᑕᖏᑦ 

ᓴᐳᒻᒥᔭᐅᖁᓪᓗᒋᑦ, ᑕᒪᓐᓇ ᑲᒪᒋᔭᐅᖕᒪᑦ 

ᓴᓇᓐᖑᐊᖅᑎᓄᑦ ᓲᕐᓗ, ᐃᓐᖏᖅᑎᐅᒍᑎᒃ 

ᐅᕝᕙᓘᓐᓃᑦ ᑕᕐᕆᔭᒐᕐᓂᒃ ᓴᖅᑭᑦᑎᒍᑎᒃ. 

ᑕᐃᒪᐃᑦᑐᒐᓚᖕᓂᒃ ᑕᐃᒃᑯᐊ ᐃᓱᒪᒋᖅᑳᓚᐅᕐᒪᒍ 

ᑖᔅᓱᒪᐅᑉ ᓇᖕᒥᓂᕆᓕᕐᓗᓂᐅᒃ 

ᐃᔾᔪᐊᖅᑕᐅᔾᔭᐃᒃᑯᑎᒥᒡᓗ ᐱᓗᓂ.  

 

ᒐᕙᒪᑐᖃᒃᑯᓐᓂᑦ ᐊᑐᖅᑕᐅᔪᖃᕐᒪᑦ ᐱᓕᕆᐊᒃᓴᒥᒃ 

ᐃᒡᓗ ᓇᓗᓇᐃᒃᑯᑕᐅᓂᕋᖅᑕᐅᔪᖅ, ᐃᒡᓗᖑᐊᑯᓗᒃ. 

ᑖᓐᓇ ᓂᕕᓐᖓᑖᖑᓪᓗᓂ ᓇᓗᓇᐃᖅᓯᓯᒪᓪᓗᑎᒃ 

ᓄᓇᕗᒻᒥ ᓴᓇᐅᒐᐅᓂᖓᓂᒃ ᐃᓕᓴᕆᔭᐅᓯᒪᔪᖅ 

ᓄᓇᕗᒻᒥᑦ ᓴᓇᔭᐅᓯᒪᖕᒪᑦ ᓂᕕᓐᖓᑖᒥᒃ 

ᐃᓕᓯᕝᕕᐅᓪᓗᓂ. ᑕᐃᒪᓐᓇ 

ᓇᓗᓇᐃᒃᑯᑎᖃᖃᑦᑕᕐᒥᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᓴᒃᑯᑦ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᑕᐃᒪ ᑕᒡᕙᓂ ᐊᑐᕈᒪᔭᔅᓯᓐᓂ ᑖᒃᑯᐊ ᓄᓇᓕᖕᓂ 

ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᑎᑦᑎᖃᑦᑕᕐᒪᑕ 

ᑖᔅᓱᒥᖓ ᐊᑐᐊᒐᖏᓐᓂᒃ ᐊᒻᒪᓗ ᑕᐃᒪ 

ᑐᓂᓯᕙᒃᖢᑎᒃ ᑮᓇᐅᔭᕐᓂᒃ ᑕᒫᓂ ᐊᖏᓂᖃᖅᑐᓂᒃ 

$300,000. ᑕᒪᓐᓇᖃᐃ ᐃᓱᒪᒃᓴᖅᓯᐅᕈᑎᒋᕕᓯᐅᒃ 

ᐃᖏᕐᕋᔪᓕᕆᔨᒃᑰᑎᓪᓗᓯ ᑕᒪᓐᓇ 

ᐊᖏᓪᓕᒋᐊᕈᓐᓇᕋᔭᕐᒪᖔᑦ? ᑖᓐᓇ 

ᓯᕗᓪᓕᖅᐹᖑᓚᐅᑲᒡᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᒪᓕᒐᓕᐅᖅᑎ ᓇᓗᓇᐃᖅᑑᓪᓗᐊᕐᒪᖔᑦ ᑖᓐᓇ 

$300,000 ᓇᓪᓕᐊᒃ ᐊᑐᐊᒐᓂ ᐊᑕᖕᒪᖔᑦ 

ᑕᑯᔫᓪᓗᐊᓂᐊᕋᑉᑎᒍᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕕᔅᓯ ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ 

ᑮᓇᐅᔭᓂᒃ ᑐᓂᓯᖃᑦᑕᕐᒪᑕ $300,000-ᓂᑦ. 

ᐅᓄᖅᓯᒋᐊᖅᑎᑦᑎᔪᒪᕕᓰ ᑖᔅᓱᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᓇᓗᓇᐃᕐᒪᒍᑦ ᑖᓐᓇ 

ᓇᑭᑦ ᑮᓇᐅᔭᓂᒃ ᐱᖃᑦᑕᕐᒪᖔᑕᓗ ᓇᓗᓇᐃᕐᒪᒍᑦ.  

 

ᒫᓐᓇᐅᔪᖅ ᐊᑭᑦᑐᕆᐊᕐᓂᐊᕐᓂᖓᓂᒃ 

ᑕᐅᑐᓐᖏᑦᑐᒍᑦ. ᐊᑭᑦᑐᕆᐊᕈᑦᑎᒍᑦ 

ᐃᓄᐃᓴᒡᓕᒋᐊᖅᑎᑦᑎᒐᔭᕐᒪᑦ ᓄᓇᓕᖕᓂ 

ᐊᖏᖅᑕᐅᔾᔪᑎᒃᓴᖏᓐᓂᑦ. ᑖᓐᓇ ᐊᒃᓱᐊᓗᒃ 

ᐊᑐᖅᑕᐅᖃᑦᑕᖅᑐᖅ ᐱᔪᒪᔭᐅᒻᒪᕆᒃᖢᓂᓗ 

ᓄᖑᑕᐅᖃᑦᑕᖅᖢᓂ ᐃᒪᓐᓇᑎᒋ ᑮᓇᐅᔭᖃᖦᖤᖅᐳᖅ 

ᒪᕐᕈᐊᖅᑎ, ᐱᖓᓱᐊᖅᑎᕐᓘᓐᓃᑦ ᑐᒃᓯᕋᖃᑦᑕᖅᑐᑦ 

ᑮᓇᐅᔭᓂᒃ. ᑖᓐᓇ ᐊᑭᑦᑐᕆᐊᕐᓂᐊᕐᒪᖔᑦ 

$300,000 ᐊᑭᑦᑐᕆᐊᔾᔮᖏᑦᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᕐᒪᑦ. ᐊᐃᑦᑖᖑᒐᓗᐊᖅ. 

ᐊᐃᑦᑖᕈᓱᒍᑎᒋᔭᕋ, ᐅᖃᓐᓇᔪᓚᐅᕐᓚᖓ 

1980-ᖏᓐᓂ, 1980’s ᓴᓂᕋᔭᒃ 

ᓱᒃᑲᔪᖅᑕᐅᕙᓚᐅᖅᓯᒪᒐᓗᐊᕐᒪᑦ.  

 

ᑕᐃᒪ ᑕᒪᓐᓇ ᓂᓪᓕᕈᑎᒋᓵᖅᐸᕋ 

ᐱᕚᓪᓕᕈᑎᒃᓴᓂᒃᑕᐅᖅ ᕿᓂᕐᓂᐊᕐᓂᕋᓚᐅᖅᓯᒪᒐᒪ 

ᓂᕈᐊᒐᒃᓴᐅᓕᖅᑎᓪᓗᖓ. ᑕᒪᓐᓇ 

ᐱᕚᓪᓕᕈᑎᒋᓇᓱᒋᒐᓗᐊᕋᒃᑯᑦ ᓄᓇᓕᕋᓛᖑᔪᓄᑦ. 

ᑕᒪᓐᓇ ᐃᓱᒪᒃᓴᖅᓯᐅᖅᑕᐅᒃᑲᓐᓂᕈᓐᓇᕈᓂ 

ᐊᖏᒡᓕᒋᐊᕐᓗᓂ ᒥᑭᑦᑐᒥᐅᒐᓗᐊᖅ.  

 

ᐱᕚᓪᓕᖅᑎᑦᑎᓇᔭᑦᑎᐊᒻᒪᕆᖕᒪ ᐃᖅᑲᓇᐃᔮᒃᓴᖅ 

ᓴᖅᑭᓪᓗᓂ, ᐳᓚᕋᕐᓂᖅ ᐊᖏᒡᓕᒋᐊᕐᓗᓂ. ᑕᒪᒃᑯᐊ 

ᐱᕚᓪᓕᕈᑎᒃᓴᐃᑦ ᓄᓇᓕᕋᓛᕐᓄᑦ ᑕᒪᓐᓇ 

ᐊᑐᐊᒐᓕᕆᓂᕐᒥᑦ ᐃᓕᓯᒪᓪᓚᑦᑖᖃᑕᐅᒐᓗᐊᕆᕚ? 

ᑖᓐᓇ ᐊᐱᖅᑯᑎᒋᖅᑳᓚᐅᕐᓚᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᐊᑐᐊᒐᖅ ᐅᓂᑳᖅᑖ ᖃᑉᓗᓈᑎᑐᑦ ᐅᖃᕐᓗᒍ, 

“Community Transportation Initiative.” ᑖᒻᓇ 

ᒫᓐᓇᐅᔪᖅ 2018-19 ᑮᓇᐅᔭᕐᒥ ᐊᑐᕈᐊᖅᑐᑦ 

$1,500,000-ᒥᑦ ᑖᓐᓇ ᓄᓇᕗᒻᒧᓗᒃᑖᖅ ᑐᕌᖓᔪᖅ. 

ᐊᒻᒪ ᑖᒃᑯᐊ ᐃᓗᐊᓕ ᕼᐅᓇᒧᑦ 

ᐊᑐᖅᑕᐅᔫᓪᓗᐊᕐᒪᖔᑕ ᑖᒃᑯᐊ ᓄᓇᓖᑦ 

ᐊᑐᕋᔪᒃᑕᕐᔪᐊᖓᑦ ᐊᖅᑯᑎᓕᐅᕐᓂᕐᒧᑦ. 

ᓄᓇᓕᖕᓅᖓᔪᑦ ᐊᖅᑯᑏᑦ, ᖃᐃᒃᑯᐊ ᐊᖅᑯᑎᓄᑦ 

ᐊᑐᖅᑕᐅᒐᔪᑦᑐᖅ ᐊᒻᒪ ᑐᓚᒃᑕᕐᕕᖕᓄᑦ 

ᐃᖅᑲᕐᕕᖕᓄᑦ ᐋᖅᑭᒋᐊᕈᑎ ᐊᑭᑐᓗᐊᓐᖏᖁᓇᖅᐸᑦ. 

 

ᐊᕐᕌᓂ ᑖᓐᓇ ᐊᑕᐅᕼᐃᐊᖅᓱᓂ ᑮᓇᐅᔭᖅᑑᑖ 

ᐊᖏᒡᓕᒋᐊᓚᐅᕋᓗᐊᕐᒪᑦ $4 ᒥᓕᐊᒧᑦ 

ᑎᑭᓚᐅᕋᓗᐊᕐᒪᑦ. ᑖᓐᓇ $4 ᒥᓕᐊᓗᒃᑖᖅ 

ᐊᑐᖅᑕᐅᓚᐅᖅᒥᔪᖅ ᑖᓐᓇ ᖁᕕᐊᒋᔭᐅᔪᖅ 

ᓄᓇᓕᖕᓄᑦ ᐊᒻᒪ ᐊᑐᖅᑕᐅᒡᒍᔪᕐᔪᐊᖅ. ᒫᓐᓇᐅᔪᖅ 

ᑕᐅᑐᓐᖏᑕᕗᑦ  

ᐊᖏᒡᓕᒋᐊᕐᓗᒍ. ᒪ`ᓇ, ᐃᒃᕼᐃᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ 

ᓴᓂᕋᔭᖕᒥᐅᑎᒍᑦᑕᐅᖅ ᓂᓪᓕᕋᑖᕋᕕᑦ 

ᑮᓇᐅᔭᖅᑕᖃᖃᑦᑕᖅᑐᑦ $4 ᒥᓕᐊᓐᓂᒥᑦ 

ᑐᓚᒃᑕᕐᕕᓕᕆᓂᕐᒧᓪᓘᓐᓃᑦ, ᑭᓴᕐᕕᓕᕆᓂᕐᒧᓘᓐᓃᑦ. 

ᑕᐃᒪ ᐃᒻᒪᖄᖃᐃ ᑖᒃᑯᐊ ᐃᓛᒃ ᑕᑯᒋᐊᕈᑦᑎᒍ 

ᕼᐋᒻᒪᓚᑦ ᓄᓇᓕᖕᓂ, ᑕᐃᒪ ᐊᑕᐅᓰᕐᓗᑎᖃᐃ 

ᑐᒃᓯᕋᐅᓯᐅᕋᔭᕈᑎᒃ ᐱᒋᐊᕈᑎᒃᓴᒫᒥᒃ 

ᑭᓴᕐᕕᓕᐅᕐᓂᕐᒧᑦ, ᐃᒻᒪᖄ ᐊᐅᔭᐅᓂᐊᖅᑐᒥᒃ 

ᐱᒋᐊᕈᑎᒃᓴᑐᐃᓐᓇᑦᑎᐊᕐᒥ 

ᑮᓇᐅᔭᖅᑕᖃᕈᓐᓇᕐᓂᐊᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᒃᑯᐊ ᑖᓐᓇ ᒫᓐᓇ ᑕᐃᒃᑯᐊ ᑮᓇᐅᔭᕐᒥ 

ᐆᒃᑐᕈᐊᖅᑐᑦ ᒫᑦᓯ 12-ᖑᑎᓪᓗᒍ ᕼᐋᒻᒪᓚᒃᑯᓐᓄᑦ 

ᑐᓂᔭᐅᓚᐅᕐᒪᑕ, ᑕᐃᒪ ᑕᐃᒃᑯᐊ ᐆᑦᑐᖅᑐᑦ 

ᐆᑦᑐᐊᓂᒃᕼᐃᒪᓕᖅᑐᑦ. ᑖᒃᑯᐊ ᐆᒃᑐᖅᑐᑦ ᒫᓐᓇ 

ᕿᒥᕐᕈᐊᖅᑕᐅᓕᖅᑐᑦ ᓇᓕᐊᒃ 

ᐊᖏᖅᑕᐅᓂᐊᕐᒪ’ᖔᑕ, ᖃᑦᑎᒧᑦ 

ᐊᖏᖅᑕᐅᓂᐊᕐᒪ’ᖔᑦ. ᒫᓐᓇ ᑕᐃᒪᓐᓇᐃᑦᑐᖅ 

ᐅᒃᑯᐊᕌᓂᒃᑐᖅ ᑕᐃᓐᓇ ᐆᒃᑐᕐᕕᒃᕼᐊᖅ. 

ᖃᐅᔨᒪᓐᖏᑦᑐᖓ ᕼᐊᓂᕋᔭ ᕼᐅᓇᒥᒃ 

ᐆᒃᑐᓚᐅᕐᒪᖔᑦ ᐅᕝᕙᓗ ᐆᒃᑐᕐᒪ’ᖔᑕ, ᑭᕼᐊᓂ 

ᐆᒃᑐᓚᐅᕐᓂᖅᐸᑕ ᑕᐃᒪᑦᑕᐅᖅ ᕿᒥᕐᕈᐊᖅᑕᐅᓂᐊᖅ 

ᑖᒃᑯᐊᓗᒃᑖᑦ ᕿᒥᕐᕈᐊᖅᑕᐅᓕᕐᒪᑕ ᒫᓐᓇᐅᔪᖅ. ᒪ`ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐅᓇ 

ᐱᒋᐊᕈᑎᒋᒃᑲᓂᕐᓗᒍ, ᖃᔅᓯᑦ ᓄᓇᓖᑦ ᑖᔅᓱᒧᖓ 

ᐆᒃᑐᖅᓯᒪᕙᓪᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᓄᓇᓖᑦ ᐆᑦᑐᖅᕼᐃᒪᔪᑦ. 

 

ᐊᒻᒪ ᑖᓐᓇ ᐃᓚᒋᐊᒃᑲᓂᕐᓗᒍ  

ᐊᕐᕌᒍ ᐃᒪᑉ ᓴᐳᔾᔭᐅᓂᖏᓐᓄᑦ ᐱᓕᕆᐊᑦ ᑖᓐᓇ 

ᐃᒃᕼᐊᕐᕕᕋᓗᓐᓄᑦ ᑐᕌᖓᓗᐊᖅᑐᖅ ᑖᒃᑯᐊ 

ᐅᒥᐊᕐᔪᐊᑦ ᐅᕼᐃᖏᔭᕐᕖᑦ, ᐃᒃᕼᐊᕐᕖᑦ ᑖᒃᑯᐊ 

ᕿᒥᕐᕈᐊᖅᑕᐅᓂᐊᕐᒪᑕ ᐊᕐᕌᒍᖑᔪᖅ. ᒫᓐᓇ ᑕᐃᓐᓇ 

ᐅᑭᐅᖅ ᑕᓪᓕᒪᓄᑦ $93 ᒥᓕᐊᖃᕐᒪᑦ ᓄᓇᕗᒻᒧᑦ. 

ᑕᐃᒪ ᑕᐃᒃᑯᐊ ᐃᒃᕼᐊᕐᕕᕋᓗᖏᑦ ᐅᓂᒃᑳᓚᐅᖅ 

ᑕᐃᑯᖓ ᐊᑐᐊᒐᕐᒧᑦ ᓈᒻᒪᑦᓯᐊᕋᔭᕐᒪᑦ ᑭᕼᐊᓂ. 

ᒫᓐᓇ ᐊᐅᔭᐅᔪᖅ ᐱᓚᖏᒻᒪᑦ ᐊᕐᕌᒍ ᑭᕼᐃᐊᓂ.  

 

ᑖᒃᑯᐊ ᓄᓇᓕᓗᒃᑖᑦ ᕿᒥᕐᕈᐊᕐᓗᒋᑦ ᐊᒻᒪ 

ᕼᐋᒻᓚᒃᑯᑦ ᑲᑎᖃᑎᖃᕐᓗᑕ ᐊᒻᒪ ᑕᐃᒃᑯᐊ 

ᐅᒥᐊᕐᔪᐊᓕᕆᔨᒃᑯᕋᓗᐃᑦ ᕼᐅᓇ. ᑖᒃᑯᐊ ᓄᓇᓖᑦ 

ᐱᒋᐊᖃᓪᓚᕆᒻᒪ’ᖔᑕ, ᑲᑉᐱᐊᓇᖅᑐᒦᕋᓗᓚᓐᖏᒻᒪᑕ 

ᑖᓐᓇ ᐃᒪᑉ ᓴᐳᔾᔭᐅᓂᖏᓐᓄᑦ ᐱᓕᕆᐊᑦ 

ᑐᕌᒐᑦᓯᐊᖑᒐᔭᖅᑐᖅ. ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᑦᑎᐊᕋᕕᑦ. ᐃᓛᒃ ᑕᒪᓐᓇ 

ᐱᕚᓪᓕᕈᑎᒃᓴᒧᑦ 

ᕿᓂᕈᓐᓇᕋᓱᖃᑦᑕᕐᓂᐊᕐᓂᕋᓚᐅᕋᒃᑯ ᕼᐋᒻᓚᒃᑯᑦ. 

ᑕᐃᒪ ᑖᒃᑯᐊ ᑲᑎᒪᔨᖏᑦ ᐅᐸᒃᓯᒪᓕᖅᖢᒋᑦ 

ᐱᕚᓪᓕᕈᑎᒃᓴᒥᒃ ᓄᓇᑦᑎᓐᓄᑦ ᑐᕌᖓᔪᒥᒃ. ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᓇᓗᓇᐃᖅᓯᕕᒋᓚᐅᖅᓯᒪᒐᒃᑭᑦ 

ᑕᐃᒪᑐᖅ ᑐᓂᓯᓐᓂᕐᓕᑦ.  

 

ᐅᓇᑦᑕᐅ ᐅᖃᕋᑖᕐᒥᒐᕕᐅᒃ ᐊᖅᑯᑎᓕᕆᓂᖅ, 

ᑕᐃᒪ ᓴᓂᕋᔭᒃ ᕿᑭᖅᑕᐅᓐᖏᖦᖤᖅᐳᖅ ᐊᒻᒪᓗ 

ᐃᒡᓗᓕᒃ ᕿᑭᖅᑕᐅᓪᓗᓂ ᐊᒻᒪ ᐃᓚᖓ 

ᑭᒡᒐᖅᑐᖅᖢᒍ. ᑕᒪᓐᓇ ᐊᖅᑯᓯᓕᕆᓂᖅ ᑖᒃᑯᐊ 

ᑕᒪᕐᒥᒃ ᕼᐋᒻᓚᑯᖃᐃ ᑐᓂᓯᒪᔭᕐᓂᕈᑎᒃ 

ᐅᖃᖅᑲᐅᒐᒪ ᐊᑕᐅᓯᕐᒥᑦ $300,000-ᒥᒃ 

ᐊᖏᒡᓕᒋᐊᔾᔮᓐᖏᒃᑲᓗᐊᖅᑎᓪᓗᓯᐅᒃ. ᑕᐃᒪᖃᐃ 

ᐅᓇ ᑐᑭᓯᐅᒪᔾᔪᑎ ᐊᖏᖃᑎᒌᖕᓂᕐᒧᑦ, ᑖᒃᑯᐊ 

ᕼᐋᒻᓚᒃᑯᑦ ᑐᓂᓯᓇᔭᕐᓂᕈᑎ ᑐᒃᓯᕋᕐᓗᑎ 

ᐊᖅᑯᓯᐅᕐᓂᕐᒥᒃ. 

 

ᐊᒥᑦᑐᖅ ᑕᑯᓐᖑᐊᕈᑦᑎᒍ. ᑖᒃᑯᐊ ᐃᒡᓗᓕᖕᒥᐅᑦ 

ᐊᖅᑯᓯᐅᕈᒪᓕᖅᐸᑕ ᑕᕝᕗᖓ ᓄᓇᒧ, ᕼᐋᒻᓚᒃᑯᓪᓗ 

ᓴᓂᕋᔭᖕᒥ ᐊᒻᒪ ᐊᖅᑯᓯᐅᕐᓗᑎᒃ ᑕᐃᑯᖓ. ᑕᐃᒪᓐᓇ 

ᐸᕐᓇᐅᓯᐅᓕᕈᑎᒃ ᐃᑲᔪᖅᓱᖅᑕᐅᓇᔭᖅᐹ 

ᐅᕝᕙᓘᓐᓃᑦ ᑮᓇᐅᔭᖅᑐᓗᐊᕋᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᓐᓇ ᐃᒡᓗᓕᒃ ᕿᑭᖅᑕᖅ 1 

ᐃᑳᖅᑕᕐᕕᒡᔪᐊᕆᐊᖃᕋᔭᕐᒪᑦ. ᑕᐃᓐᓇ ᐃᑳᖅᑕᕐᕕᒃ 

ᐊᑭᑦᑐᒥᐊᑦᓯᐊᕋᔭᖅᑐᖅ ᓇᓗᓇᓐᖏᑦᑐᖅ. ᑖᓐᓇ 

ᐱᔭᒃᕼᐅᒻᒪᖔᕐᓘᓐᓃᑦ ᖃᐅᔨᒪᓐᖏ. ᑕᕝᕘᓇ 

ᐱᔭᒃᕼᐅᒐᔭᓐᖏᑦᑐᖅ. ᑖᓐᓇ ᑮᓇᐅᔭᖅᑑᑖ $1.5 

ᒥᓕᐊᓐᖑᖕᒪᑦ ᓄᓇᕗᒻᒧᓗᒃᑖᖅ. 

 

ᑭᕼᐊᓂ ᑕᐃᑰᓇ ᒐᕙᒪᑐᖃᒃᑯᓐᓂ ᑲᓇᑕᒥ 

ᑕᐅᖅᓰᓂᕐᒧᑦ ᐊᖅᑯᑎᖓ ᑮᓇᐅᔭᖏᑦ ᑕᐃᑰᓇᖔᖅ 

ᐆᑦᑐᕋᔭᖅᑐᑦ. ᑕᐃᒃᑯᐊᓕ ᑮᓇᐅᔭᖓ ᐊᖏᔪᕐᔫᒻᒪᑦ  

ᑕᐃᑰᓇᖔᖅ ᕿᒥᕐᕈᐊᖅᑕᐅᔫᓪᓗᐊᕋᔭᖅᑐᖅ. ᑕᕝᕘᓇ 

ᑖᓐᓇ ᑮᓇᐅᔭᖅ $1.5 ᒥᓕᐊᓐ ᒥᑭᓗᐊᓪᓚᕆᒃᑐᖅ  

ᑕᐃᒪᓐᓇᐃᑦᑐᓄᑦ. 

ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 

ᖁᔭᓐᓇᒦᓪᓗ ᓇᓗᓇᐃᔭᕋᕕᑦ. ᑕᐃᒪᓐᓇ 

ᓂᓪᓕᐅᑎᒋᓵᖅᐸᕋ ᐃᒪᓐᓇᑦᑕᐅᖅ ᑮᓇᐅᔭᕐᒥᑦᑕᐅᖅ 

ᐊᑐᕈᒪᖃᑦᑕᓐᖏᓐᓇᒪ ᓴᓂᕋᔭᖕᒥ ᐃᒡᓗᓕᖕᒧᑦ 

ᖃᖓᑕᑐᐃᓐᓇᕐᓗᖓ 15 ᒥᓂᔅᓯᒥ ᐅᕙᖓ 

ᓈᒻᒪᒋᓐᖏᓇᒃᑯᑦ ᑖᓐᓇ ᑮᓇᐅᔭᕐᓕᑦᑕᐅᖅ 

ᓈᒻᒪᒃᑐᒧᑦᑕᐅᖅ ᐊᑐᕈᒪᖃᑦᑕᕐᒥᒐᒃᑯ. 

ᐊᐃᑦᑖᖑᒐᓗᐊᖅ ᑕᐃᒪᓐᓇ ᑕᑯᔭᐅᔪᓐᓇᓐᖏᒻᒪᑦ.  

 

ᐊᑏᓕᑭᐊᖅ ᑕᐃᒪ ᐅᕘᓇ ᓴᖑᒋᐊᒃᑲᓂᕐᓗᖓ, 

ᑖᒃᑯᐊᓕ ᑕᐃᒪ ᐊᒥᑦᑐᕐᒥᐅᑕᐅᖃᑎᒃᑲ ᐃᒡᓗᓕᖕᒥ 

ᐊᖅᑯᑎ ᐊᖅᑯᓯᐅᕆᐊᒃᓴᖅ ᐊᖏᓗᐊᕋᔭᕐᒪᑦ. 

ᑕᐃᒪᖃᐃ ᐊᓯᐊᒍᑦ ᕿᓂᕋᔭᕈᑎᒃ ᐆᒃᑑᑎᒋᒃᑲᓂᕐᓗᒍ 

ᐅᓯᑲᖅᑕᐅᑎ ᐅᒥᐊᕐᔪᐊᖅ ᑕᕝᕙᓐᖓᑦ ᐃᒡᓗᓕᖕᒥᑦ 

ᑕᐃᑯᖓ ᓄᓇᒧᑦ, ᑕᐃᒪᓐᓇ ᑐᓂᓯᓇᔭᕐᒥᒍᑎᖅᑲᐃ 

ᑮᓇᐅᔭᖅᑐᓗᐊᕋᔭᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᓐᓇ ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ 

ᑖᓐᓇ ᑕᐃᑯᖓ ᑮᓇᐅᔭᑦ ᑐᕌᖓᔪᖅ. ᑖᓐᓇ 

ᑐᕌᖓᔪᖅ ᑕᐃᒃᑯᐊ ᐊᖅᑯᑎᕐᔪᐊᓐᖑᓐᖏᑦᑐᑦ 

ᐊᖅᑯᑏᑦ ᓄᓇᓕᖕᒥ ᒪᖃᐃᕐᕕᖕᒧᑦ ᐅᕝᕙᓘᓐᓃᑦ 

ᓄᓇᓕᒃᑲᓐᓂᖅ ᓇᓛᓄᑦ ᐊᐅᓪᓛᖅᑐᑎᒃ, ᐊᒻᒪ 

ᐃᒃᕼᐊᕐᕕᒃ ᐋᖅᑭᒋᐊᕋᓗᒍ ᑕᐃ`ᓇ ᑐᕌᖓᔪᖅ.  

 

ᑖᓐᓇᓕ ᒫᓐᓇ ᐅᓂᒃᑳᕆᔭᐃᑦ ᑐᕌᖓᓂᖅᕼᐊᖅ 

ᓇᖕᒥᓂᖃᖅᑐᒧᑦ ᑭᓇᒥᐊᖅ 

ᐅᕼᐃᑲᖅᑕᐅᑎᕐᒥᑦ ᓇᖕᒥᓂᖃᕐᓗᓂ 

ᐊᐅᓪᓛᕈᐊᕐᓂᖅᐸᑦ ᕼᐊᓂᕋᔭᐅᑉ ᐃᒡᓗᓕᐅᑉ 

ᒥᒃᕼᐋᓄᑦ ᑖᓐᓇ ᓇᐅᒃᑯᖦᖠᑭᐊᖅ 

ᕿᒥᕐᕈᐊᖅᑕᐅᔫᓪᓗᐊᕋᔭᖅᑑᒐᓗᐊᖅ. ᑭᕼᐊᓂ 

ᑕᕝᕘᓇ ᑐᕌᖓᓐᖏᑦᑐᖅ. ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᑲ 

ᓇᒧᕈᓘᔮᕋᓗᐊᖅᑎᓪᓗᒋᑦ ᖁᔭᓐᓇᒦᖔᓯᑦ 

ᑭᐅᑲᑕᒃᑲᕕᓐᖓ.  

 

ᑖᒃᑯᐊ ᐱᕚᓪᓕᕈᑎᒃᓴᐃᓂᓛᒃ 

ᕿᓂᕐᓂᐊᕐᓂᕋᖃᑦᑕᓚᐅᖅᓯᒪᓪᓗᒋᑦ ᑕᒪᐃᓐᓂ 

ᓄᓇᓕᖕᓄᑦ. ᐊᔾᔨᒌᑦᑎᐊᕋᔭᕐᒪᑦ 

ᐊᒥᑦᑐᕐᒥᐅᑕᐅᖃᑎᒃᑲ ᑕᒪᐅᖓ ᓄᓇᒧᑦ 

ᑲᑎᓐᓇᔭᕈᑎᐅᒐᓗᐊᖅ ᐳᓚᕋᓐᓂᖅ ᐅᖃᖅᑲᐅᕗᖓ 

ᐳᓚᕋᓐᓂᖅ ᖁᕝᕙᕆᐊᕋᔭᖅᑐᖅ, ᐃᖅᑲᓇᐃᔮᒃᓴᖅ 

ᓴᖅᑭᐹᓪᓕᕋᔭᖅᑐᖅ. ᐃᒻᒪᖄᓘᓐᓃᑦ ᑕᒪᓐᓇ 

ᐊᒃᑐᐊᖏᑦᑑᒐᓗᐊᖅ ᐃᓕᔅᓯᓐᓄᑦ 

ᐱᓐᖏᓐᓇᖅᑕᐃᓕᒪᓂᖅ ᑕᑯᓐᖑᐊᕆᓪᓗᒍ ᐃᒻᒪᖄ 

ᑕᒪᓐᓇ ᐊᑐᖅᑕᐅᓕᕋᔭᕈᓂ ᑕᐃᒪ 

ᐱᖏᓐᓇᖅᑐᓕᕆᓂᖅ ᑲᑕᒃᐹᓪᓕᕋᔭᕋᓱᒋᒐᓗᐊᕋᒃᑯ.  

 

ᑕᐃᒪᓕ ᑕᒪᓐᓇ ᑕᒪᓐᓇᐅᑎᓪᓗᒍ ᑖᔅᓱᒧᖓ 

ᑐᒃᓯᕋᖃᑦᑕᓚᐅᖅᑐᐃᑦ ᐊᖅᑯᓯᓕᕆᓂᕐᒧᑦ, ᖃᔅᓯᑦ 

ᓄᓇᕘᒥ ᐊᖏᖅᑕᐅᓯᒪᕙᑦ ᐊᒻᒪ 

ᐊᖏᖅᑕᐅᓯᒪᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᓇᓗᓇᐃᔭᖅᑑᓪᓗᐊᕐᒪᖔᑦ ᑖᓐᓇ ᒪᓕᒐᓕᐅᖅᑎ 

2017-18-ᒥ ᐅᓂᒃᑳᕐᒪᖔᖅ ᐅᕝᕙᓘᕝᕙ ᒫᓐᓇᐅᔪᖅ 

2018-19? ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᐊᕐᕌᒍᒋᓚᐅᖅᑕᑦᑎᓐᓂ, 

ᐊᑐᓵᖅᑕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᒃᑯᐊ ᓈᕼᐊᕐᓚᒃᑲ, ᓈᕼᐊᕐᓚᒃᑲ, 22. 

ᓈᕼᐊᖃᑦᑖᕋᓗᐊᕈᒪ 30-ᕋᓗᐃᑦ ᐊᖏᖅᑕᐅᓚᐅᖅᑐᑦ 

2017-18-ᒥᑦ. ᐅᐊᑦᓯᐊᖅ ᐅᓂᑳᓚᐅᕋᒪ 2016-17 

ᑖᓐᓇ ᑮᓇᐅᔭᖅᑐᕐᓂᐊ ᐊᑕᐅᕼᐃᐊᖅᖢᓂ 

ᐊᖏᒡᓕᒋᐊᖅᑕᐅᓚᖅᓯᒪᖕᒪᑦ $4 ᒥᓕᐊᒧᑦ. ᑕᐃᒪ 

$4 ᒥᓕᐊᒧᑦ ᐊᖏᒡᓕᒋᐊᓚᐅᕐᒪᑦ ᑖᒃᑯᐊ 

ᐊᒥᕼᐆᓂᐊᑦ ᐊᖏᖅᑕᐅᓚᐅᕐᒪᑕ. 18 ᓄᓇᓖᑦ 

ᐊᖏᖅᑕᐅᓚᐅᖅᑐᑦ ᑭᕼᐃᐊᓂ ᒪᕐᕈᐃᖅᖢᑎᒃ. 

ᐆᒃᑐᖅᕼᐃᒪᔪᑦ ᐆᒃᑕᕋᐅᑎᒋᓪᓗᒍ ᐃᓚᖏᑦ 

ᐊᖅᑯᑎᒧᑦ ᐆᒃᑐᕋᓚᐅᑦ, ᐃᓚᖏᑦ ᐃᒃᕼᐊᕐᕕᒃ 

ᐋᖅᑭᒋᐊᕐᓗᒍ, ᐊᒻᒪᓗ ᐃᓚᖏᑦ ᑖᓐᓇ ᐊᖅᑯᑎᐅᑉ 

ᐳᔪᐊ ᐳᔫᓐᖏᓐᓂᕼᐊᐅᓕᕐᓗᓂ. ᕼᐅᓇᒥᒃᑭᐊᖅ 

ᐃᓪᓕᕆᓗᒍ ᐊᖅᑯᑎᐅᑉ ᐳᔪᖅᑕᐃᓕᑎᑕᐅᓪᓗᓂ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓚ, ᑕᒪᓐᓇ 

ᕿᒥᕐᕈᔭᐅᑦᑎᐊᒃᑲᓐᓂᖁᓇᔭᕋᓗᐊᖅᐸᕋ 

ᐊᑐᐊᒐᓕᕆᓂᖅ. ᑕᒪᒃᑯᐊᓗ ᐱᕚᓪᓕᕈᑎᒃᓴᕗᑦ 

ᐳᓚᕋᓐᓂᕐᒧᑦ ᑕᒪᒃᑯᐊᖑᒐᓗᐊᖅᑎᓪᓗᒋᑦ. ᑕᐃᒪ 

ᐆᒧᖓ ᓴᖑᓗᖓᖃᐃ.  

 

ᒪᓐᓇ ᖁᐊᖅᓰᕕᓕᕆᓂᖅ ᓄᓇᓕᖕᓂ 

ᖁᐊᒃᑯᕕᓕᕆᓂᖅ ᖃᓄᖅ ᑕᒪᓐᓇ 

ᐃᖏᕐᕋᓂᖃᖅᑎᒋᕙ ᒫᓐᓇᒧᑦ ᑎᑭᖦᖢᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᒪᓕᒐᓕᐅᖅᑎ ᐊᐱᖅᑰᑖ ᖃᓄᖅ 

ᑐᑭᕼᐃᓐᓇᕼᐃᒋᐊᖅᑑᓪᓗᐊᕐᒪᖔᒍ, ᒫᓐᓇ 

ᐊᐱᕆᖕᒪᑦ ᖃᓄᖅ ᐊᐅᓪᓛᕐᒪᖔᑦ, ᕼᐅᓇᐅᖕᒪᖓᑦ 

ᑐᑭᕼᐃᓗᐊᖏᓐᓇᒃᑯᑦ ᕼᐅᓇᐅᓪᓚᕆᖕᒥᑦ 

ᖃᐅᔨᒍᐊᕐᒪᖔᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓐᓇ 

ᖁᐊᖅᓰᕕᓕᕆᓂᖅ ᐃᒪᓐᓇᖃᐃ. 

ᓇᓗᓇᐃᔭᒃᑲᓐᓂᕐᓗᒍ 

ᑐᒃᓯᕋᐅᑎᑎᒍᑦ ᑕᐃᒪ ᐱᓇᔪᖃᑦᑕᖅᑐᒃᓴᐅᖕᒥᖕᒪᑕ 

ᓄᓇᓖᑦ ᑐᒃᓯᕋᓕᕌᖓᒥᒃ ᖁᐊᖅᓰᕕᓕᕆᓂᕐᒧᑦ. 

ᖃᐅᔨᒪᔪᐃᓐᓇᐅᔭᖅᑐᒍᑦ ᓴᓂᕋᔭᒃ 

ᐃᒍᓇᑦᑎᐊᕆᖕᓂᖅᐹᖑᖕᒪᒡᒎᖅ. ᑖᓐᓇ 

ᐊᐱᖅᑯᑎᒋᓵᖅᐸᕋ ᐃᒪᓐᓇ. ᖃᔅᓰᓪᓕ ᑕᐃᒪ ᓄᓇᓖ 

ᑐᒃᑭᕋᖅᓯᒪᓕᖅᐸᑦ ᖁᐊᖅᓰᕕᓕᕆᓂᕐᒧᑦ ᓄᓇᓕᖕᓂ 

ᐱᔾᔪᑎᒋᓪᓗᒍ. ᑐᑭᓯᓇᖅᓯᕗᖓᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᒪᕐᕈᐃᓕᖓᒪ’ᒪᑕ ᑕᐃᒃᑯᐊ ᑐᕼᐃᕋᐅᑏᑦ. 

ᐃᓚᖏᑦ ᕼᐃᖁᖅᑎᕕᒃᑖᕈᐊᖅᑐᑦ ᐊᒻᒪ ᐃᓚᖏᑦ 

ᐊᐅᓪᓛᕈᑖᓂᒃ ᑐᓯᕋᖅᑕᖅᑐᑦ. ᑖᒃᑯᐊ 

ᐃᖃᓗᒡᕕᒃᑖᖅᕼᐃᒪᔪᑦ ᒫᓐᓇᐅᔪᖅ ᒥᑦᓯᒪᑕᓕᒃ 

ᐱᐊᓂᕼᐋᖅᑐᖅ, ᑕᓗᕐᔪᐊᖅ ᕿᑲᔪᕐᕕᐊ 

ᕼᐊᓇᔭᐅᕼᐋᓂᓵᖅᑐᑦ, ᐃᒃᐱᐊᕐᔪᒃ 

ᕼᐊᓇᔭᐅᒋᐊᕐᓂᐊ’ ᐊᒻᒪ ᐊᕐᕕᐊᑦ ᐊᒻᒪ ᓴᓂᑭᓗᐊᖅ 

ᐱᐊᓂᒃᕼᐃᒪᓕᖅᑐᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᔭᑲᑕᒃᑲᕕᑦ ᑐᑭᓯᓇᑲᑕᖅᑰᓕᕋᒪᓗ.  

 

ᑕᐃᒪ ᐅᖃᖅᑲᐅᒐᒪ ᐃᓐᓇᕈᖅᑰᔨᖃᑦᑕᕋᓗᐊᖅᑐᖓ 

1900-ᖏᓐᓂᑦ ᐅᖃᕌᖓᒪ. ᑕᐃᒪ ᑖᓐᓇ 

ᓄᓇᑦᑎᓐᓂᑦᑐᖅ ᑕᐃᒪᓐᓇ ᓄᑕᐅᓐᖏᓕᖅᓯᒪᓕᕐᒪᑦ 

ᓯᒡᔭᒦᖦᖢᓂᓗ ᑕᕆᐅᕐᒧᑦ ᐱᐅᔪᓐᓃᖃᑦᑕᖅᖢᓂ. 

ᑖᒃᑯᐊ ᐊᖑᓇᓱᒃᑐᓂᕆᔨᒃᑯᑦ ᓴᓂᕋᔭᖕᒥ ᑖᔅᓱᒧᖓ 

ᖃᒪᓪᓗᑎᒃ. ᑐᒃᓯᕋᕋᔭᕈᑎᒃ ᐅᕙᖓ 

ᐃᑲᔪᖅᓱᕋᔭᕋᓗᐊᕆᓪᓗᒋᑦ ᑕᐃᒪ ᑖᓐᓇ ᐱᔾᔪᑎᒋᓗᒍ 

ᑭᒡᒐᖅᑐᖅᑕᒃᑲ ᑕᐃᒪᓐᓇᖃᐃ ᑐᓂᔭᐅᔪᓐᓇᕆᕙᑦ 

ᑮᓇᐅᔭᕐᒥᒃ ᑐᒃᓯᕋᕋᔭᕈᑎᒃ 

ᓇᓗᓇᐃᔭᕐᕕᒋᓐᖑᐊᖦᖤᓚᐅᒃᑭᓪᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, 

ᑕᐃᒃᑯᐊ ᖃᓄ ᓄᑕᐅᓐᖏᑎᒋ’ᒪᖔᑦ 

ᖃᐅᔨᒪᓐᖏᑦᑕᕋ ᑕᕝᕙᓕ ᑎᑎᕋᖅᕼᐃᒪᖏᒻᒪᑦ 

ᕼᐊᓂᕋᔭᖅ ᑭᕼᐃᐊᓂ ᓄᑕᐅᓐᖏᑦᑎᑦᔫᓐᓂᖅᐸᑦ 

ᑐᒃᕼᐃᕋᐅᑎᒥᑦ ᑕᑕᑎᖅᑑᓪᓗᐊ ᓄᑖᕐᒥᑦ 

ᐱᓂᓗᒡᓗᑎᒃ ᕼᐋᒻᓚᑰᕐᓗᑎᒃ ᐅᕝᕙᓗ 

ᒪᖃᐃᑦᑎᑰᕐᓗᑎᒃ ᓇᓕᐊᒃᑯᒥᐊᖅ ᑖᓐᓇ 

ᑐᒃᕼᐃᕋᐅᑎᒥᒃ ᐱᔫᓪᓗᐃᑦ. ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᓂᖅ.  

 

ᖃᐃᕐᓂᖅ: ᖁᔭᓐᓇᒦᒡᓗ ᓇᓗᓇᐃᔭᕋᕕᑦ. 

ᑐᑭᓯᕚᓪᓕᖅᑐᒃᓴᐅᒋᕗᐃᓪᓕ. ᑕᐃᒪ ᐊᓯᐊᓄᐊᕐᓗᖓ. 

ᒪᑯᐊ ᓴᓇᓐᖑᐊᖅᑎᕗᑦᑕᐅᖅ ᓄᓇᕘᒥ 

ᐊᒃᓱᕈᖅᖢᑎᒃᑕᐅᖅ ᐆᒪᔾᔪᑎᒃᓴᖏᓐᓂᒃ ᖃᐅᑕᒫᑦ 

ᐱᔾᔪᑎᒃᓴᖏᓐᓂ ᕿᑐᕐᖓᖏᑦ ᐆᒃᑑᑎᒋᓗᒋᑦ 

ᓴᓇᓐᖑᐊᖅᑎᕗᑦ ᐱᕚᓪᓕᕈᑎᒃᓴᒥᒃ ᑮᓇᐅᔭᒥᒃ 

ᐊᖏᓪᓕᒋᐊᖅᓯᒪᓕᖅᐱᓯᖃᐃ ᑖᓐᓇ 

ᓴᓇᓐᖑᐊᒐᓕᕆᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑭᐅᑦᑎᐊᕈᐊᒧᑦ ᑐᑭᕼᐃᒃᑲᓐᓂᕈᐊᓕᕆᕗᖓ 

ᒪᓕᒐᓕᐅᖅᑎᒥᒃ. ᑖᓐᓇ ᕼᐊᓇᓐᖑᐊᖅᑏᑦ 

ᑮᓇᐅᔭᖅᑖᕼᐅᖅᑕᖓ ᕼᐊᓇᕐᕈᑎᕋᓗᖕᓄᑦ 

ᐅᕝᕙᓘᕝᕙ ᑕᐃᒃᑯᐊ ᑕᑯᔭᒐᖃᕐᕕᕋᓗᖕᓄᑦ? ᒪ`ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓇᓐᖑᐊᖅᑎᓄ ᐱᕚᓪᓕᕈᑎᒃᓴᖏᓐᓄᑦ 

ᑐᒃᓯᕋᕋᔭᕈᑎᒃ ᑮᓇᐅᔭᕐᒥᒃ ᐱᑕᖃᖅᐹ? ᐅᕝᕙᓘᓐᓃᑦ 

ᐅᓇ ᐱᒋᐊᕈᑎᒋᒃᑲᓐᓂᕐᓗᒍ. ᐊᐃᑦᑖᕈᓱᓚᐅᕋᓗᐊᕋᒪ 

ᑐᓴᖅᑎᑕᐅᒐᒪ ᐊᒃᓱᕈᖅᖢᓂᑦᑕᐅᖅ 

ᓴᓇᓐᖑᐊᖅᑖᓗᐊ ᓱᕋᒃᑎᖅᑕᐅᖕᒪᑦ. ᑕᒪᓐᓇ ᐅᓇ 

ᑖᓐᓇ ᑕᕝᕙ ᑐᕌᒋᓇᓱᓵᖅᑕᕋ. ᑕᒪᒃᑯᐊᖃᐃ 

ᐃᑲᔪᖅᑕᐅᕚᓪᓕᕈᓐᓇᕆᕗᓇᐃᑦ ᑮᓇᐅᔭᑎᒍᑦ 

ᐃᖏᕐᕋᔪᓕᕆᔨᒃᑯᓐᓃᓐᖔᖅᑐᒥᒃ? ᑐᑭᓯᓇᖅᓯᒍᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᐄ, ᑐᑭᕼᐃᑦᑎᐊᖅᐳᖓ. ᑖᓐᓇ ᐅᖃᐅᕼᐃᕆᔮ ᑖᓐᓇ 

ᑮᓇᐅᔭᖅᑐᕐᕕᒃ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᖅ 2018-19 

$1,328,000 ᑮᓇᐅᔭᕐᒥᒃ ᐊᑐᕈᐊᕐᒪᑕ. ᐊᒻᒪ ᑖᒃᑯᐊ 

ᐃᓚᖓ ᕼᐅᓇᒧᑦ ᐊᑐᖅᑑᓪᓗᐊᕐᒪᖔᑕ ᑖᒃᑯᐊ 

ᕼᐃᑕᒪᐅᖕᒪᑕ. ᐱᒋᐊᕈᑎ ᐊᒻᒪ ᐃᓕᓐᓂᐊᕋᓗᖕᓃᑦ 

ᑕᐃᑯᖓ. ᑖᓐᓇ $1,000 ᑎᑭᓪᓗᒍ $35,000 

ᑐᒃᕼᐃᕋᖅᑑᓪᓗᐊᕐᒪᖔᑕ ᐊᒻᒪ ᑖᒃᑯᐊ 

ᖃᑉᓗᓈᑑᒥᐊᕐᓗᒋᑦ. (ᑐᓵᔨᑎᒍᑦ) 

ᓂᐅᕐᕈᑎᖃᕋᓱᐊᕐᓂᕐᒧᑦ $5,000 ᑎᑭᖦᖢᒋᑦ 

$100,000-ᒧᑦ ᑎᑭᑦᑐᓐᓇᖅᑐᑦ. ᐱᖁᑎᕐᔪᐊᓄᑦ 

ᓴᓇᕐᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐃᒡᓗᔪᐊᕋᓗᖕᒥᑦ ᕼᐊᓇᒍᐊ’ᓂᕋᓗᕐᓂᖅᐸᑕ 

(ᑐᓵᔨᑎᒍᑦ) ᐅᓄᓐᖏᓛᑦ $25,000 ᐅᓄᓛᑦ 

$100,000. (ᑐᓵᔨᑎᒎᕈᓐᓃᖅᑐᖅ) ᐊᒻᒪ ᑖᒃᑯᐊ 

ᐆᒃᑐᕈᐊᖅᑐᑦ ᐃᒻᒥᓂᑦᑕᐅᖅ ᑮᓇᐅᔭᕐᒥᒃ ᐅᕝᕙᓘᕝᕙ 

ᕼᐊᓇᓂᐊᖅᑕᖓᓂᒃ ᐃᓕᕼᐃᒋᐊᖃᖅᑐᑦ ᑖᓐᓇ 

(ᑐᓵᔨᑎᒍᑦ) ᑕᐃᒃᑯᐊ ᑮᓇᐅᔭᓂᒃ 

ᐃᓕᓯᖃᓯᐅᔾᔨᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) 

ᑐᑭᕼᐃᓐᓇᑦᑎᐊᕐᓂᕈᒪ ᑖᓐᓇ ᕼᐃᕗᓪᓕᖅᐹᒥ 

ᐅᖃᓚᐅᖅᑕᕋ ᖃᑉᓗᓈᑑᒃᑲᓐᓂᒥᐊᕐᓗᒍ.  

(ᑐᓵᔨᑎᒍᑦ) ᑖᒃᑯᐊ ᐱᒋᐊᕈᑎᒃᓴᐃᑦ 

ᐃᓕᓐᓂᐊᕈᑎᒃᓴᐃᑦ $1,000 ᐱᒋᐊᕐᓗᑎᒃ 

$35,000-ᒧᑦ ᑎᑭᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᑦᑎᐊᕋᕕᑦ. ᐅᓇ 

ᑭᖑᓪᓕᖅᐹᖑᓗᓂ ᐃᑲᔫᑎᒃᓴᑐᐃᓐᓇᑦᑎᐊᖅ 

ᑕᒪᐃᓐᓂᒃ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪ 

ᓂᕈᐊᖅᓯᒪᔭᓐᓄᑦ. ᑕᐃᒪ ᑖᒃᑯᐊ 

ᐱᕚᓪᓕᕈᑎᒃᓴᖏᓐᓂᑦ 

ᖃᐅᔨᒪᑎᑕᐅᒃᑲᓐᓂᖃᑦᑕᖁᓕᕋᓗᐊᖅᖢᒋᑦ, ᐃᓛᒃ 

ᑐᓴᐅᒪᖃᑦᑕᖏᒻᒥᖕᒪᑕ ᖃᐅᔨᓇᓱᒃᐸᓐᖏᖦᖢᑎᒡᓗ. 

ᑕᒪᓐᓇ ᐃᖏᕐᕋᓂᕆᔭᓯᖃᐃ ᓄᓇᓕᕋᓛᕐᓄᑦ, 

ᑕᑯᓪᓗᒍ ᓄᓇᕘᓕᒫᒥ ᐱᕚᓪᓕᕈᑎᒃᓴᒥᒃ ᑮᓇᐅᔭᕐᒥᒃ 

ᐊᖏᒡᓕᒋᐊᖅᓯᔫᓪᓗᐊᕋᔅᓯ, ᐱᕈᖅᑎᒃᑲᓐᓂᕐᓗᓯᐅᒃ 

ᐱᕚᓪᓕᕈᑎᒃᓴᖏᓐᓂᒃ. ᑖᓐᓇ ᐃᑲᔫᑎᒃᓴᑐᐃᓐᓇᖅ, 

ᐊᐱᖅᑯᑎᒃᓴᐅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ. ᐊᑎᖁᑎᓐᓂ. . . ᖁᔭᓐᓇᒦᒃ.  

ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᕐᓂᐊᓕᖅᑐᑦ ᖁᓛᓂ 

1:30-ᒥ ᐱᒋᐊᕐᓂᐊᖅᐳᒍ, ᐊᒻᒪᓗ 

ᒪᓕᒐᓕᐅᖅᑎᓕᒫᑦ ᑕᕝᕙᓃᑲᐃᓐᓇᕐᓕᑦ 

ᑐᓂᓯᓂᐊᕋᑦᑕ. ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ, ᖁᕕᐊᓱᑦᑎᐊᖅᑐᖓ ᐅᓪᓗᒥ 

ᐃᓚᒋᔭᐅᔭᕆᐊᒃᓴᖅ ᑐᓂᓯᓂᐊᖅᑎᓪᓗᑕ 

ᐃᖅᓱᖅᑎᒋᓚᐅᖅᑕᑦᑎᓐᓄᑦ ᒪᓕᒐᓕᐅᕐᕕᖕᒥᑦ, 

ᓴᐃᒪᓂᖅ ᕿᓚᕝᕙᖅ.  
 

ᓴᐃᒪᓂᖅ ᕿᓚᕝᕙᖅ ᒪᓕᒐᓕᐅᕐᕕᖕᒥ ᑕᕝᕗᖓ 

ᐋᓪᓚᐅᓐᖏᑦᑎᐊᕐᒪᑦ, ᐊᕐᕌᒍᓄᑦ 15 ᐅᖓᑖᓄᑦ 

ᓴᐃᒪᓂᖅ ᐃᖅᑲᓇᐃᔭᓚᐅᕐᒪᑦ ᒪᓕᒐᓕᐅᕐᕕᖕᒧᑦ 

ᐃᖅᓱᖅᑎᐅᓪᓗᓂ.  
 

ᓴᐃᒪᓂᖅ ᑎᓴᒪᓄᑦ ᓂᕈᐊᖅᑕᐅᓯᒪᓂᕐᓄᑦ 

ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᓚᐅᖅᑐᑦ. 

ᐅᓄᑲᓪᓚᒃᑐᓂᒃ ᐅᖃᖅᑎᓂᒃ ᑕᑯᓯᒪᔪᖅ ᐊᒻᒪᓗ 

ᐅᓄᖅᑐᒻᒪᕆᐊᓗᖕᓂᒃ ᒪᓕᒐᓕᐅᖅᑎᓂᒃ ᑕᑯᓯᒪᔪᖅ 

ᑲᑎᒪᖃᑕᐅᖃᑦᑕᖅᑐᓂᒃ. ᐅᓇ ᐃᒡᓗ ᐅᕙᓃᑎᓪᓗᒍ 

ᐊᔾᔨᒌᓐᖏᑦᑐᒻᒪᕆᐊᓗᖕᓂᒃ ᑐᓴᖅᓯᒪᔪᖅ ᐊᒻᒪᓗ 

ᐅᓄᖅᑐᓂᒃ ᑕᑯᓯᒪᓪᓗᓂ.  
 

ᓴᐃᒪᓂᖅ ᓯᕗᓪᓕᖅᐹᒥᒃ ᐃᓯᐅᔾᔨᓚᐅᖅᓯᒪᔪᖅ 

ᐃᖅᓱᒐᕐᒥᒃ, ᒪᓕᒐᓕᐅᕐᕕᖕᒥ ᓄᕕᐱᕆ 14-

ᖑᑎᓪᓗᒍ, 2001 ᑲᑎᒪᕐᔪᐊᖅᑎᓪᓗᒋᑦ. ᑐᓴᖅᓯᒪᔪᖅ 

ᐊᒻᒪᓗ ᐅᓴᖅᑐᓂᒃ ᑕᑯᓯᒪᓪᓗᓂ. ᓴᐃᒪᓂᖅ 

ᓯᕗᓪᓕᖅᐹᒥᒃ ᐃᓯᐅᔾᔨᓚᐅᖅᓯᒪᔪᖅ ᐃᖅᓱᒐᕐᒥᒃ 

ᒪᓕᒐᓕᐅᕐᕕᒻᒥᑦ ᓄᕖᒻᐱᕆ 14-ᖑᑎᓪᓗᒍ 2001 

ᑲᑎᒪᕐᔪᐊᖅᑎᓪᓗᒋᑦ. ᐊᕐᕌᒍ 15 

ᐊᓂᒍᕋᓱᐊᖅᑎᓪᓗᒋᑦ 575 ᐅᓪᓗᐃᑦ ᑲᑎᒪᕐᔪᐊᕐᓃᑦ 

ᐊᓂᒍᒪᐅᖅᑎᓪᓗᒋᑦ ᓄᖅᑲᓚᐅᖅᑐᖅ 

ᐃᖅᑲᓇᐃᔮᒥᓂᒃ ᐃᓱᓕᑦᑎᓪᓗᓂ ᑎᓴᒪᖓᓐᓂ 

ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᐃᓱᓕᑦᑎᑎᓪᓗᒋᑦ.  
 

ᒪᓕᒐᓕᐅᕐᕕᐅᑉ ᓯᓚᑖᓂ, ᓴᐃᒪᓂᖅ 

ᖃᐅᔨᒪᔭᐅᑦᑎᐊᖅᑐᖅ ᓄᓇᓕᖕᓂ 

ᐅᐱᒋᔭᐅᑦᑎᐊᖅᖢᓂᓗ ᐃᓐᓇᐅᓪᓗᓂ 

ᐊᖑᓇᓱᒃᑎᐅᓪᓗᓂ ᐊᒻᒪᓗ ᓂᕈᐊᖅᑕᐅᓯᒪᓚᐅᖅᑐᖅ 

ᑲᑎᒪᔨᐅᖃᑕᐅᓪᓗᓂ ᐃᖃᓗᐃᑦ ᓄᓇᓕᐸᐅᔭᖏᑕ 

ᑲᑎᒪᔨᖏᓐᓄᑦ.  
 

ᑭᒡᒐᖅᑐᖅᖢᒋᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐃᓇᑉᐸᕋ ᓴᐃᒪᓂᖅ ᖃᐃᖁᓪᓗᒍ ᑐᓂᔭᐅᓂᐊᕐᒪᑦ 

ᖁᔭᒋᔭᐅᔾᔪᑎᖓᓂᒃ ᑕᑯᕚᕆᓂᐊᖅᑕᖓᓂᒡᓗ 

ᑐᓐᓂᖅᑯᓯᐊᖓᓂᒃ ᐱᔨᔅᓯᓚᐅᕐᓂᖓᓄᑦ.  
 

ᖁᕕᐊᓱᑦᑎᐊᖅᑐᖓ ᑖᓐᓇ ᑐᓐᓂᖅᑐᑭᒋᔭᕗᑦ 

ᐃᓚᖃᕐᒪᑦ ᒥᑭᑦᑑᒐᓗᐊᕐᒥᒃ ᓴᓇᐅᖓᕐᒥᑦ 

ᐃᖅᓱᒐᓐᖑᐊᒥᒃ. ᑖᓐᓇ ᐃᖅᓱᒐᓐᖑᐊᖅ 

ᓂᕈᐊᖅᑎᒋᔭᓐᓄᑦ ᓴᓇᔭᐅᓚᐅᖅᓯᒪᔪᖅ 

ᓴᓇᓐᖑᐊᖅᑎᒻᒪᕆᐅᔪᒧᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔫᓯ ᐱᑦᑎᐅᓛᕐᒧᑦ ᒥᑦᑎᒪᑕᓕᖕᒥᐅᑕᕐᒧᑦ.  

 

ᓴᐃᒪᓃᖅ, ᐅᓇ ᐃᖅᓱᒐᓐᖑᐊᖅ ᖃᐅᔨᒪᓂᐊᖅᐳᑎᑦ 

ᐅᕿᓐᓂᖅᓴᐅᔪᖅ ᐊᔾᔭᖅᐸᓚᐅᖅᑕᕐᓂᒃ. ᐅᕙᑦᑎᓐᓂᑦ 

ᑭᒡᒐᖅᑐᐃᓪᓗᑎᒃ ᐊᒡᔭᖃᑦᑕᓚᐅᖅᑕᕐᓂᒃ ᑭᓯᐊᓂᓕ 

ᑖᓐᓇ ᐃᖅᑲᐃᔾᔪᑎᒋᖃᑦᑕᕐᓂᐊᕋᕕᐅᒃ 

ᖁᔭᒋᔭᐅᓯᒪᓂᕐᓂᒃ ᒪᓕᒐᓕᐅᕐᕕᖕᒥ 

ᐃᖅᑲᓇᐃᔭᖅᑎᓪᓗᑎᑦ.  

 

>>ᐸᑦᑕᑐᖅᑐᑦ  

 

ᒫᓐᓇ ᓴᐃᒪᓃᖅ ᓂᓪᓕᐊᕐᔪᒍᒪᒍᕕᑦ 

ᐱᕕᖃᖅᑎᑉᐸᒋᑦ ᐅᕗᓐᖓᕐᓗᑎᑦ. 

 

ᕿᓚᕝᕙᖅ: ᐄ, ᖁᔭᓐᓇᒦᒃ. ᖁᔭᓕᓂᐅᑉ ᐊᓯᐊᓂᒃ 

ᐱᖃᑦᑕᖏᓐᓇᒪ ᑖᓐᓇᓗ ᒪᓕᒐᓕᐅᕐᕕᕗᑦ ᑕᒫᓂ  

ᓄᓇᕗᒻᒥ ᑐᑦᓯᐅᔾᔭᕙᑦᑐᓂ ᑐᑦᓯᐅᑎᕙᑦᑐᒍᑦ, ᑖᒃᑯᐊ 

ᓄᓇᕗᒻᒥ ᑲᑎᒪᔩᑦ ᓱᓕᑦᑎᐊᖅᑐᑎᑦ ᐅᖃᖅᓯᒪᔪᑦ 

ᑖᓐᓇ ᒪᑭᑕᑦᓯᐊᖁᓪᓗᒍ ᓄᓇᕗᑦ ᐱᓪᓚᕆᖓ 

ᑐᕌᖅᑕᕐᕕᒋᓗᒍ ᑖᓐᓇ ᒪᓕᒐᓕᐅᕐᕕᒃ.  

 

ᑲᔾᔮᕆᕙᓚᐅᖅᑕᕋ ᑐᓵᓗᖓᓗ ᑭᓯᐊᓂᐅᕙᓚᐅᖅᑐᖅ 

ᓂᐱᑦᓯᓐᓂᒃ ᓇᓪᓕᒃᑎᒌᖕᓂᕐᒥᑦ ᑎᓕᐅᕋᐃᕙᓚᐅᕋᑦᓯ, 

ᑖᒃᑯᐊᓗ ᐃᖅᑲᓇᐃᔭᖅᑎᖏᑦ ᑕ’ᕙᓂ 

ᒪᓕᒐᓕᐅᕐᕕᒻᒥ ᖁᔭᒋᕙᑦᑕᒃᑲ ᑖᓐᓇ ᔮᓐ 

ᐋᖅᑭᓱᐃᑦᓯᐊᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑖᒃᑯᓇᖓᑦ ᑲᑎᒪᔨᕈᖅᐸᑦᑐᓂᑦ. ᓇᒡᓕᒋᕙᑦᓯ, 

ᖁᔭᓐᓇᒦᑐᐃᓐᓇᓕᖅᑯᖓ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᓴᐃᒪᓃᖅ ᖁᔭᓐᓇᒦᒻᒪᕆᐊᓗᒃ ᐊᒻᒪᓗ 

ᒪᓕᒐᓕᐅᖅᑏᑦ ᐅᕙᓃᖅᑲᐅᒐᔅᓯ ᖁᔭᓐᓇᒦᒃ, 

ᐃᓚᐅᖃᑕᐅᔪᓐᓇᕋᑖᕋᔅᓯ ᑕᕝᕙᓂ 

ᖁᕕᐊᓱᖃᑎᒌᒃᑎᓪᓗᑕ ᐃᓕᓴᖅᓯᓂᕐᒧᑦ. ᒫᓐᓇ 

ᑕᐃᒫᕋᑦᑕ ᖁᔭᓐᓇᒦᒃ ᐅᓪᓗᖃᑦᑎᐊᕆᑦᑎ.  

 

>>ᐸᑦᑕᑐᖅᑐᑦ  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:34-ᒥ ᐊᒻᒪ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 13:30-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓐᓄᓴᒃᑯᑦ 

ᑐᓐᖓᓱᓚᐅᕐᒥᒋᑦᑎ ᑲᑎᒪᑐᐃᓐᓇᕐᓂᕐᒧᑦ 

ᐅᑎᑲᐃᓐᓇᖅᑕ. ᐱᒋᐊᓚᐅᖏᓐᓂᑦᑎᓐᓂ, ᒫᓐᓇ 

ᐃᓕᓴᖅᓯᔪᒪᒐᒪ ᕿᑎᕐᒥᐅᓂᒃ ᐸᖅᑭᒃᖠᖃᑦᑕᖅᑐᓂᒃ 

ᐃᓄᖕᓂᒃ ᕿᑎᕐᒥᐅᓂ, 

ᐃᓅᓯᑦᑎᓐᓂᒡᓗ ᕿᑎᕐᒥᐅᓂ 

ᐋᖅᑭᒃᓯᕚᓪᓕᖃᑦᑕᖅᑐᖅ, ᐹᓪ ᐃᒥᓐᖓᖅ, 

ᐊᐅᓚᑦᑎᔨᐅᔪᖅ ᑐᑭᒧᐊᒃᑎᑦᑎᔨ ᐃᓄᐃᑦ  

ᑲᑐᔾᔨᖃᑎᒌᖏᓐᓄᑦ ᕿᑎᕐᒥᐅᓄᑦ. . . 

 

>>ᐸᑦᑕᑐᖅᑐᑦ 

 

. . . ᐊᒻᒪᓗ ᐊᖓᔪᖅᑳᖓ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒋᖏᑕ, ᒥᔅᑕ ᓯᑖᓐᓕ ᐊᓇᑉᓚᒃ. 

 

>>ᐸᑦᑕᑐᖅᑐᑦ 

 

ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ.  

 

ᒪᒃᐱᒐᖅ K-4 ᒫᓐᓇ, ᑮᓇᐅᔭᓕᕆᕕᑦ 

ᒥᐊᓂᕆᔭᐅᓂᖓᓄᑦ. ᓯᕗᓪᓕᖅᐹᒥᒃ ᐅᖃᕈᒪᓪᓗᖓ 

10 ᒥᓂᑦᓯ ᐊᑐᑦᑎᐊᖃᑦᑕᕐᓂᐊᖅᐸᓯ, 

ᓄᖑᖏᒃᑯᔅᓯᐅᒃ ᐊᑏᑦ 

ᐲᖅᑕᐅᑐᐃᓐᓇᖃᑦᑕᕐᓂᐊᖅᑐᖅ ᑕᕝᕙᓂ ᒪᒃᐱᒐᕐᒥ, 

ᐱᔭᕇᕐᓂᕋᕌᖓᕕᑦ 

ᐊᐱᕆᑎᑕᐅᒃᑲᓐᓂᖃᑦᑕᔾᔮᕈᓐᓃᖅᑐᓯ. 

ᐲᖅᑕᐅᖃᑦᑕᕐᓂᐊᓕᖅᑐᑦ ᐊᑎᖅᓯ 

ᐱᔭᕇᓐᓂᕋᕌᖓᔅᓯ. ᐊᐱᖅᓱᕐᓂᐊᓕᕐᒥᔪᖅ ᑭᖑᓪᓕᖅ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ, ᒥᔅᑕ ᓴᕕᑲᑖᖅ, ᒥᔅ ᕼᐋᓐᓴ ᒥᔅᑕ 

ᒪᑲᐃᓴᒃᓗ. ᐊᐱᖅᑯᑎᒃᓴᓐᓄᐊᓚᐅᖏᓐᓂᓐᖏᓐᓂᓂ, 

ᒥᔅᑕ ᒪᑲᐃᓴᒃ ᖃᐅᔨᖁᓪᓗᒍ, ᐃᕐᓂᕋ 

ᑕᑯᐃᓐᓇᐅᔭᕐᒪᑦ ᖁᖓᐃᓐᓇᐅᔭᕐᒪᑦ ᐃᓕᖕᓄᑦ, 

ᐱᐅᒃᓴᖅᑰᖅᑐᓂ ᐅᒥᖕᓄᖅᑲᐃ? 

ᐅᖃᐅᓯᖃᕈᒪᑐᐃᓐᓇᖅᖢᖓ ᑖᔅᓱᒥᖓ. 

 

ᓯᕗᓪᓕᖅᐹᒥ ᐊᐱᖅᑯᑎᒋᓂᐊᓕᖅᑕᕋ 

ᓯᕗᓪᓕᐅᑎᓯᒪᔭᓯ 2018-19 ᐃᓗᐊᓂ, ᒪᒃᐱᒐᖅ 

230-ᒦᑦᑐᖅ, ᑕᑉᐹᓂ ᖁᓪᓕᕐᒥ ᓯᕗᓪᓕᖅᐹᖅ 

ᑕᑉᐱᓐᓇ ᐋᖅᑭᓐᖑᐊᖅ, ᐱᓕᕆᖃᑎᖃᕐᓂᖅ 

ᓄᓇᕘᑉ ᒐᕙᒪᒃᑯᖏᓐᓂᒃ ᐊᒻᒪᓗ 

ᐊᑭᑭᓪᓕᒋᐊᖁᓪᓗᒋᑦ ᖃᖓᑦᑕᐅᑏᑦ ᓄᓇᕗᒻᒥ. 

ᓇᓗᓇᖏᑦᑐᖅ ᐊᑭᑐᔪᐋᓘᖕᒪᑕ 

ᐅᓯᒃᑲᖅᑕᐃᖃᑦᑕᕐᓂᖅ ᓄᓇᕗᒻᒥ ᐊᒃᑐᐃᓯᖃᕐᒪᑦ 

ᓄᓇᕗᒻᒥᐅᑕᓕᒫᓂᒃ ᓇᐅᒃᑯᓕᒫᖅ, 

ᓯᕗᓪᓕᖅᐅᔾᔭᐅᓯᒪᔭᕆᐊᖃᖅᑐᖅ ᑖᓐᓇ. 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᑦᑐᓂᒃ ᐅᐸᓗᖓᐃᔭᐅᑎᓂᒃ 

ᕿᒥᕐᕈᓇᓐᓂᐊᖅᐱᓯ ᐱᓕᕆᕕᔅᓯᖕᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᖃᖅᑐᑦ 

ᖃᐅᔨᓴᕈᑎᒋᔭᖓᓐᓂᒃ ᒐᕙᒪᒃᑯᑦ ᓄᓇᕗᒻᒥ 

ᖃᐅᔨᓴᖅᑕᖏᑦ ᐃᖅᑲᓇᐃᔭᖅᑏᑦ 

ᐊᐅᓪᓚᖃᑦᑕᕐᓂᖏᑦ ᐃᖅᑲᓇᐃᔭᕆᐊᖅᖢᑎᒃ ᐊᒻᒪ 

ᐋᓐᓂᐊᕆᐊᖅᑐᖅᖢᑎᒃ. ᕿᒥᕐᕈᓇᒃᑲᑦᑕ ᐃᓘᓐᓇᖏᑦ 

ᐊᐅᓪᓚᐅᑏᑦ, ᖃᖓᑦᑕᐅᑏᑦ ᓄᓇᕗᒻᒥ 

ᕿᒥᕐᕈᓇᓕᕋᑦᑎᒍᑦ. ᑖᒃᑯᐊ ᐱᔭᕇᖅᐸᑕ 

ᐊᑐᓕᖁᔭᓕᐅᐸᓚᐅᓪᓗᑎᒡᓗ ᐊᑑᑎᖃᓐᓂᖏᓐᓂᒃ 

ᐊᑑᑎᖃᖏᓐᓂᖏᓪᓗ ᐅᖃᐅᓯᕆᔭᐅᓂᐊᕐᒥᔪᑦ 

ᖃᓄᓪᓗ ᐋᖅᑭᒃᓱᖅᓯᒪᒻᒪᖔᑕ. 

 

ᑭᓯᐊᓂ ᒫᓐᓇ ᐅᖃᕈᓐᓇᓐᖏᑦᑐᖓ ᑭᓱᓂᒃ 

ᓴᖅᑭᑦᑐᖃᓐᓂᐊᕐᒪᖔᑦ ᑕᕝᕙᓂ. ᖃᐅᔨᓴᐃᓂᐊᖅᑐᑦ 

ᒐᕙᒪᒃᑯᑦ ᓄᓇᕗᒻᒥ ᐊᐅᓪᓚᐅᑎᒋᖃᑦᑕᖅᑕᖏᑦ 

ᓄᓇᕗᑦ ᒐᕙᒪᒃᑯᑦ ᐊᐅᓪᓚᒃᑲᐅᓂᖅᐹᖑᖕᒪᑕ 

ᐊᐅᓚᒐᔪᓐᓃᖅᐸᖑᓪᓗᑎᒃ ᓄᓇᕗᒻᒥ. 

ᐋᓐᓂᐊᕆᐊᖃᖅᑐᖅᖢᑎᒃ ᐊᒻᒪ 

ᐃᖅᑲᓇᐃᔭᕆᐊᖃᖅᑐᖢᑎᒃ 

ᐃᖅᑲᓇᐃᔭᖃᑎᖃᕈᒪᖃᑦᑕᕋᑦᑕ 

ᖃᖓᑕᓲᓕᕆᔨᐅᔪᓂᒃ ᐃᓚᖏᑦ ᖃᖓᑕᓲᒃᑯᑦ 

ᐅᓯᒃᑲᖅᑕᕐᓂᖅ ᐊᑭᑐᖃᑦᑕᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒡᓕᐊᓃᑦᑐᖅ ᐋᖅᑭᓐᖑᐊᖅ, 230-ᒥ ᑐᒡᓕᐊ 

ᐋᖅᑭᓐᖑᐊᖅ ᐊᐅᓚᔾᔪᑎᓄᑦ ᐸᕐᓇᐅᑎᓕᐅᓪᓗᑎᒃ 

ᒥᑦᑎᒪᑕᓕᒻᒥ ᑐᓚᒃᑕᕝᕕᔅᓴᒥ ᐃᖃᓗᓐᓂ 

ᒥᑦᑎᒪᑕᓕᒻᒥᓗ ᐱᔭᕇᖅᑕᐅᖁᓪᓗᒋᑦ ᓴᓇᔭᐅᓂᖏᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᓯᕗᓪᓕᐅᔾᔭᐅᓯᒪᔪᑦ ᑖᒃᑯᐊ ᑭᓱᓂᒃ ᐃᓗᓕᖃᒻᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᒃᓴᐅᔪᖅ ᑖᒃᑯᐊ  

ᐊᐅᓚᑦᑎᔾᔪᑎᒋᔭᐅᓂᐊᖅᑐᖅ ᑐᓚᒃᑕᕝᕕᓕᕆᔪᖅ 

ᑖᒃᑯᐊ ᐅᖃᐅᓯᖃᖅᐸᓪᓕᐊᔪᑦ ᑭᓇᒃᑯᓐᓄᑦ 

ᐊᐅᓚᑕᐅᓂᐊᒻᒪᖔᑕ, ᐃᖅᑲᓇᐃᖅᑕᐅᓯᒪᓕᖅᐸᑦ 

ᓴᓇᔭᐅᓂᕆᔭᖓ. ᑳᓐᑐᕌᒃᑦᓴᑎᒎᓐᓂᐊᖅᐹ 

ᐊᐅᓚᓗᓃ ᐅᕝᕙᓘᓐᓃᑦ ᑲᑎᒪᔨᑎᒍᑦ 

ᐊᐅᓚᑕᐅᓂᐊᖅᐸ? ᐊᔾᔨᒌᖏᑦᑐᑦ ᑕᒪᒃᑯᐊ 

ᓇᓖᕌᕈᑏᑦ ᕿᒥᕐᕈᓇᒃᑲᑦᑎᒍᑦ 

ᐊᐅᓚᑕᐅᖃᑦᑕᕆᐊᖃᓐᓂᐊᒻᒪᑦ ᒥᐊᓂᕆᔭᐅᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᐊᐱᖅᑯᑎᒋᓂᐊᓕᕐᒥᔭᕋ 231-

ᒦᑦᑐᖅ ᐸᕐᓇᐅᑎᒃᓯᖕᓂᑦ ᑎᓴᒪᖓᑦ ᐋᖅᑭᓐᖑᐊᖅ.  

ᓴᓇᓗᑎᒃ ᓄᓇᕗᒻᒥ 

ᐅᖅᓱᐊᓗᒃᓴᖅᓯᐅᖃᑦᑕᖁᔨᔪᓐᓃᕐᓗᑎᒃ ᐊᒻᒪ 

ᐅᖅᓱᕐᓗᖕᓂᒃ ᕿᓂᖃᑦᑕᖁᔨᔪᓐᓃᕐᓗᑎᒃ, ᑖᓐᓇ 

ᓇᓗᓇᐃᒃᑲᓐᓂᕈᓐᓇᖅᐱᓯᐅᒃ ᓯᕗᓪᓕᐅᔾᔭᐅᓯᒪᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅ ᕼᐋᓐᓴᓐ 

ᑭᐅᖁᓂᐊᓕᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓯᔅ ᕼᐋᓐᓴᓐ.  

 

ᕼᐋᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᒐᕙᒪᑐᖃᒃᑯᓐᓂ 

ᐃᖅᑲᓇᐃᔭᖃᑎᖃᖅᑐᑦ ᐅᐸᓗᖓᐃᔭᐅᑎᖃᖅᖢᑎᒃ 

ᐊᕙᑎᒥᒃ ᕿᒥᕐᕈᓇᖕᓂᕐᒧᑦ. ᑖᒃᑯᐊ 

ᑐᓴᕋᓱᐊᕐᓂᖃᕐᓂᐊᖅᑐᒍᑦ ᓄᓇᕗᒻᒥ ᑲᑐᔾᔨᓗᑎᒃ 

ᐃᓱᒪᒋᔭᖓᓐᓂᒃ ᐋᖅᑭᒃᓯᒪᓂᖃᕐᓂᐊᖅᑐᑦ 

ᖃᐅᔨᓴᐃᑎᓪᓗᒋᑦ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒃᑕᐅᖅ ᑭᐅᒐᕕᑦ. ᐊᐱᖅᑯᑎᒋᓂᐊᓕᕐᒥᔭᕋ 

ᐱᔾᔪᑎᖃᖅᑐᖅ ᐃᖅᑯᓪᓕᐅᑕᐅᓚᐅᖅᑐᑦ 

ᑲᑎᒪᔨᕋᓛᑎᒍᑦ ᑲᑎᒪᒋᐊᓕᖅᖢᑕ 

ᒪᑐᐃᖅᑕᐅᓚᐅᖅᑐᖅ ᓄᓇᕗᒻᒥ ᐊᑐᖅᑐᐊᖅᑐᓕᕆᔩᑦ 

ᑯᐊᐳᕇᓴᓐ ᑕᐃᓐᓇ. ᑖᒃᑯᐊ 

ᐅᓄᖅᓯᒋᐊᖅᑕᐅᖁᓚᐅᕐᒪᑕ 

ᐋᖅᑭᒋᐊᖅᑕᐅᖁᔭᐅᓪᓗᑎᒃ 

ᓴᖅᑭᔮᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒻᒥ 

ᐊᑐᖅᑐᐊᕐᕕᒃ. ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᒃ 

ᐊᑐᖅᑐᐊᖅᑎᑦᑎᖃᑦᑕᕐᒪᑦ. ᒐᕙᒪᐅᓚᐅᖅᑐᖅ 

ᑕᒪᑐᒧᖓ ᑐᒃᓯᕋᖅᑎᓪᓗᑕ ᐊᖏᓚᐅᖏᒻᒥᖕᒪᑕ. 

ᒫᓐᓇᓕ ᖃᓄᖅ ᒐᕙᒪᒃᑯᑦ ᐃᓱᒪᕙᑦ 

ᓴᖅᑭᔮᑦᑎᐊᒃᑲᓐᓂᓕᕐᓂᖅᓴᐅᖁᓪᓗᒋᑦ ᑕᐃᒃᑯᐊ 

ᓄᓇᕗᒻᒥ ᓇᖕᒥᓂᓕᖕᓄᑦ ᐊᑐᖅᑐᐊᕐᕕᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑎᓕᓯᒪᔭᒃᑲ ᓄᓇᕗᒻᒥ 

ᓇᖕᒥᓂᓕᖕᓄᑦ ᐊᑐᖅᑐᐊᕐᕕᐅᖃᑦᑕᖅᑐᖅ ᑭᖑᓪᓕᕐᒥ  

ᐊᕐᕌᒍᓕᒫᖅᓯᐅᒻᒧᑦ ᐅᓂᒃᑳᕐᒥᑦ 

ᓴᖅᑭᔮᑦᑎᐊᕐᓂᖅᓴᐅᓗᒋᑦ, ᐊᑎᖏᓪᓗ 

ᐱᖃᓯᐅᑎᓗᒋᑦ ᑮᓇᐅᔭᖅᑖᖃᑦᑕᖅᑐᖅ ᑕᐃᑲᓐᖓ 

ᐅᓂᒃᑳᖓᓄᑦ ᐱᖃᓯᐅᔾᔨᖁᓪᓗᒍ, 

ᓴᖅᑭᑕᐅᖃᑦᑕᖅᖢᓂᓗ ᒪᓕᒐᓕᐅᕐᕕᖕᒥ ᐊᕐᕌᒍᑕᒫᑦ. 

ᐅᖃᓐᖏᑦᑐᖓ ᑖᓐᓇ ᑭᖑᕙᑳᓪᓚᑐᐃᓐᓇᕆᐊᖃᕐᒪᑦ 

ᑕᐃᒪᓐᓇᐃᓐᓂᐊᕐᓂᕆᔭᖓ, ᑭᓯᐊᓂᓕ ᒫᓐᓇ 

ᑕᐃᑲᓃᖏᑉᐸᑦ ᐅᓂᒃᑳᓂᒃ ᐊᒡᒋᖅᑕᐅᔪᓂᒃ, 

ᑭᖑᓪᓕᕐᒥ ᐅᓂᒃᑳᓂᑦ ᐊᒡᒋᖅᑕᐅᔪᓃᑦᑐᒫᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᒥᔅᑕ ᓴᕕᑲᑖᖅ ᐅᐱᒋᑦᑎᐊᖅᑕᒋᑦ 

ᓴᖅᑭᔮᑦᑎᐊᕐᓂᖅᓴᐅᓂᐊᓕᕐᒪᑦ ᒐᕙᒪᒃᑯᑦ 

ᐋᖅᑭᒃᓱᖅᑕᐃᑦ ᒪᓕᒃᖢᒍ. 

 

ᑭᖑᓪᓕᕐᒥ ᐊᐱᖅᑯᑎᒋᓂᐊᓕᕐᒥᔭᒃᑲ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ 

ᐃᓗᐊᒍᑦ. ᐅᖃᕈᒪᓪᓗᖓᐃᓛᒃ ᐱᕙᓪᓕᐊᔪᓕᕆᔨᒃᑯᑦ 

ᑖᒃᑯᐊ ᐱᓕᕆᕕᖓ ᐅᖓᑕᐅᔾᔨᓚᐅᕐᒪᑕ ᒐᕙᒪᒃᑯᑦ 

ᐊᑐᖃᑦᑕᖅᓯᒪᔭᓕᒫᑦᑎᐊᖏᓐᓂᒃ ᐃᓘᓐᓇᖏᓐᓂᒃ 

ᐃᖅᑲᓇᐃᔭᖅᑎᑦᑎᓂᒃᑯᑦ, ᐱᓕᕆᔨᒻᒪᕆᖕᒥᒃ 

ᐃᖅᑲᓇᐃᔭᖅᑎᖃᖅᑐᒋᑦ ᐊᒻᒪ ᐊᐅᓚᑦᑎᔩᑦ 

ᐃᖅᑲᓇᐃᔮᖏᓐᓄᑦ. ᐅᐱᒋᔪᒪᔭᒃᑲ ᐱᓕᕆᕕᓯ 

ᐃᓄᖕᓂᒃ ᐊᖓᔪᖅᑲᐅᑎᓂᒃ ᐃᖅᑲᓇᐃᔭᖅᑎᑦᑎᒐᔅᓯ, 

ᐱᓕᕆᕕᓯ ᐃᓗᐊᓂ.  

 

ᑭᓯᐊᓂ ᐊᐱᖅᑯᑎᒋᓂᐊᓕᕐᒥᔭᕋ 251- ᒦᑦᑐᖅ 

ᐱᓕᕆᐊᒃᓴᔅᓯᓐᓄᑦ ᐸᕐᓇᐅᑎᓂᒃ, ᑭᖑᓪᓕᖅᐹᖅ 

ᐋᖅᑭᓐᖑᐊᖅ ᕿᒥᕐᕈᓇᓪᓗᒍ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᐃᓕᓐᓂᐊᖅᑏᑦ 

ᖃᓄᖅ ᐃᓕᔭᐅᔪᓐᓇᕐᒪᖔᑕ ᐃᖅᑲᓇᐃᔮᒃᓴᓄᑦ, 

ᐊᒻᒪᓗᑦᑕᐅᖅ ᐱᕕᒃᓴᖃᖅᖢᑎᒃ ᐱᓕᕆᖃᑎᖃᕐᓗᑎ 

ᓯᓚᑦᑐᖅᓴᕐᕕᖕᒥ ᑮᓇᐅᔭᑎᒍᓪᓗ ᓄᓇᕗᒻᒥ 

ᐃᓐᓇᕐᓄᑦ ᐃᓕᓐᓂᐊᖅᑐᓂᒃ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ. ᐅᐱᒋᔪᒪᔭᒃᑲ ᑖᒃᑯᐊ 

ᐱᓕᕆᕕᓯ ᑖᔅᓱᒥᖓ ᐱᓕᕆᓂᖃᑦᑎᐊᕐᒪᑕ 

ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᐊᒃᓱᐊᓗᒃ 

ᖁᔭᓕᓂᐊᖅᑐᒃᓴᐅᔪᑦ.  

 

ᑭᓯᐊᓂᓕ ᐊᐱᖅᑯᑎᒋᓂᐊᖅᑕᕋ ᐅᓇ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐃᓗᐊᓂ. ᐃᓕᓐᓂᐊᖅᑏᑦ ᖃᓄᐃᑦᑐᓂ 

ᐃᓕᓐᓂᐊᖅᑏᑦ ᐱᓕᕆᔨᑕᐅᔾᔪᑎᖃᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᕌᒐᒃᓴᖃᖃᑦᑕᖅᑐᒍᑦ 

ᑕᐃᒃᑯᐊ ᑭᒃᑯᑐᐃᓐᓇᐃᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔮᒃᓴᖅᑖᕈᒪᔪᖅ 

ᑐᕌᒐᒃᓴᕆᓂᐊᖅᑕᕗᑦ ᑕᐃᒃᑯᐊ ᐊᔾᔨᒌᓐᖏᑦᑐᑦ 

ᐱᓕᕆᕕᐅᔪᑦ, ᑮᓇᐅᔭᓕᐅᕋᓱᐊᖅᑏᑦ ᒐᕙᒪᒃᑯᑦ 

ᐃᓗᐊᓂ, ᐊᒻᒪ ᑎᒥᖁᑎᒋᔭᐅᔪᑦ ᐃᓗᐊᓂ 

ᐱᓕᕆᕕᑦᑕ ᐃᓗᐊᓂ ᐊᑐᖅᑕᐅᓂᐊᖅᑐᖅ 

ᐊᑐᖅᑕᐅᓕᕇᖅᑐᖅ ᓴᖅᑭᔮᓕᕇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖃᑖ ᐊᐱᖅᑯᑎᒋᒍᒪᓕᕐᒥᔭᕋ, ᐅᓄᑲᓪᓚᒃᑐᓂᒃ 

ᑕᕝᕙᓂ ᐋᖅᑭᓐᖑᐊᓂᒃ ᐃᓄᖕᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᑦ. ᐱᓕᕆᔩᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᑦ ᑲᑎᒪᔨᕋᓛᖃᕐᒪᑕ 

ᐱᓕᒻᒪᒃᓴᐃᓂᕐᒧᑦ, ᐅᓄᑲᓪᓚᒃᑐᓂᒃ ᐱᓕᕆᐊᒃᓴᓂᒃ 

ᑲᒪᓂᐊᕐᓗᑎᒃ. ᒫᓐᓇ ᑖᒃᑯᐊ ᖃᓄᐃᓕᖓᓕᕐᒪᖔᖅ 

ᐅᓂᒃᑳᖅᓯᒪᖕᒪᑕ ᐅᓄᑲᓪᓚᒃᑐᒡᒎᖅ ᐃᖅᑲᓇᐃᔭᖅᑏᑦ, 

ᐃᓛᒃ ᑲᑎᒪᔨᐅᖃᑕᐅᔪᑦ ᑕᕝᕙᓂ 

ᐃᓚᐅᔪᓐᓃᓚᐅᕐᒪᑕ, ᓯᕗᓪᓕᐅᔾᔭᐅᓯᒪᔪᓂᑦ 

ᐋᖅᑭᒃᓱᐃᓇᓱᒃᖢᑎᒃ. ᖃᓄᐃᑦᑐᐃᑦ ᐃᖅᑲᓇᐃᔮᒃᓴᑦ, 

ᑕᕝᕙ ᐃᖅᑲᓇᐃᔭᖅᑏᑦ ᑕᕝᕙᓃᑉᐹᑦ ᑲᑎᒪᔨᕋᓛᓄᑦ? 

ᑕᕝᕙ ᐊᐱᖅᑯᑎᒐ, ᖃᓄᐃᑦᑐᓂᒃ ᐃᖅᑲᓇᐃᔮᒃᓴᓂᑦ 

ᑲᑎᒪᔨᕋᓛᑦ ᐃᖅᑲᓇᐃᔭᖅᑎᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᖑᔪᑦ  

ᓴᖅᑭᑕᐅᒃᑲᓐᓂᕆᐊᖃᕐᓂᐊᖅᑐᑦ, 

ᐆᒻᒪᖅᑎᑕᐅᒃᑲᓐᓂᕐᓗᑎᒡᓗ ᒫᓐᓇ ᐊᐅᓚᓐᖏᒻᒪᑕ. 

ᑭᓯᐊᓂᓕ ᑭᓇᒃᑰᓂᐊᕐᒪᖔᑕ ᑲᑎᒪᔨᕋᓛᑦ ᒥᔅ 

ᕼᐋᓐᓴᓐ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅ ᕼᐋᓐᓴᓐ. 

 

ᕼᐋᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᐃᑦ ᐱᓕᒻᒪᒃᓴᖅᑕᐅᓂᖏᓐᓂᑦ 

ᐃᖅᑲᓇᐃᔭᖅᑎᖃᕋᑦᑕ ᐱᓕᕆᕕᑦᑕ ᐃᓗᐊᓂ 

ᐃᑲᔪᖃᑦᑕᖅᓯᒪᔪᖅ ᑖᒃᑯᐊ ᐃᑲᔪᖅᓯᒪᔪᐃᑦ 

ᖁᓛᓃᖦᖢᑎᒡᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᒃᓴᖓᑕ 

ᐅᓄᕐᓂᕆᔭᕆᐊᖃᖅᑕᖏᑦ. ᒥᓂᔅᑕ ᐅᖃᖅᑲᐅᖕᒪᑦ 

ᑭᓯᐊᓂᒎᖅ ᑲᑎᒪᔨᕋᓛᑦ 

ᐆᒻᒪᖅᑎᑕᐅᒃᑲᓐᓂᕆᐊᖃᕐᒪᑕ, ᑲᑎᒪᔨᕋᓛᑦ 

ᐃᖅᑲᓇᐃᔭᓕᓚᐅᖅᑎᓐᓇᖓ ᓴᖅᑭᑕᐅᓚᐅᖅᓯᒪᖕᒪᑕ, 

ᐊᑭᓕᖅᓱᖅᑕᐅᓐᖏᑦᑐᑎᒃ 

ᑲᑎᒪᔨᕋᓛᖑᖃᑦᑕᓚᐅᕐᒪᑕ ᐊᒻᒪᓗ ᐱᓕᕆᔩᑦ 

ᓂᕈᐊᖅᑕᐅᖃᑦᑕᓚᐅᖅᑐᑦ ᐱᓕᕆᕕᓕᒫᑦ 

ᐊᒡᒍᖅᑐᖅᓯᒪᓂᕐᒥ ᓄᓇᕗᒻᒥᓗ  

ᑭᒡᒐᖅᑐᖅᑕᐅᓪᓗᑎᒃ. ᑕᐃᒃᑯᐊ 

ᓴᖅᑭᖅᑕᐅᒃᑲᓐᓂᖅᐸᑕ ᑲᑎᒪᔨᕋᓛᑦ 

ᑕᐃᒪᐃᓐᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐋᓐᓴᓐ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᒐᕕᑦ. ᑭᖑᓪᓕᖅᐹᒥᑦ 

ᐊᐱᖅᑯᑎᒋᓂᐊᕐᒥᔭᕋ. ᐃᓕᓐᓂᐊᕆᐊᖅᓯᒪᓪᓗᑎᒃ 

ᐃᖅᑲᓇᐃᔭᓐᖏᑲᐃᓐᓇᖅᑐᑦ, ᒪᓕᒐᖏᓪᓗ 

ᐃᓕᓐᓂᐊᖅᓯᒪᔭᕆᐊᖃᖅᑐᐃᑦ, 

ᐃᓕᓐᓂᐊᖅᓯᒪᔭᕆᐊᖃᕐᓂᐅᔪᑦ 

ᑐᓗᖅᑕᐅᑎᐅᖃᑦᑕᕐᒪᑕ ᓄᓇᕗᒻᒥᑦ 

ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᐊᒻᒪᓗ 

ᖁᕝᕙᓯᖕᓂᖅᓴᒥᒃ ᐃᖅᑲᓇᐃᔭᕋᓱᒃᑎᓪᓗᒋᑦ. 

 

ᑎᑎᖅᑲᑎᒍᑦ ᐊᐱᖅᑯᑎᓐᓂᑦ, 

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᑦ ᑖᒃᑯᐊ 

ᒫᔅᓯᐅᑎᓪᓗᒍ ᐊᑕᐅᓯᖅ ᐃᓕᓐᓂᐊᕆᐊᖅᓯᒪᓚᐅᕐᒪᑦ 

ᐃᖅᑲᓇᐃᔭᖅᑎᐅᔪᖅ. ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕕᖓᑦ ᑎᓕᐅᕆᖃᑦᑕᖅᐹ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᕆᐊᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᔾᔪᓯᖅ ᓇᐃᓈᕐᓗᒍ, ᐄ 

ᑎᓕᐅᖃᑦᑕᖅᑕᕗᑦ ᐃᓕᓐᓂᐊᕆᐊᖁᓪᓗᑎᒍ 

ᖁᕝᕙᓯᒃᐸᓪᓕᐊᔪᒥᑦ ᐃᖅᑲᓇᐃᔭᖁᓪᓗᒋᑦ, 

ᐃᓕᓐᓂᐊᕆᐊᖁᓪᓗᒋᑦ ᐱᓕᒻᒪᒃᓴᕐᓂᐊᕐᒪᑕ 

ᑎᓕᐅᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐊᑎᖁᑎᒐ ᑭᖑᓪᓕᖅ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 227 

ᒪᒃᐱᖅᑐᒐᖓᓂ 2017-18-ᒥ, ᐃᒃᓯᕙᐅᑖᖅ ᑖᒃᑯᐊ 

ᑲᔪᓯᓪᓗᑎᒎᖅ ᐱᓕᕆᖃᑎᖃᕐᓗᑎᒃ 

ᐊᒃᑐᖅᑕᐅᓯᒪᔪᓂᒃ ᐅᐸᓗᖓᐃᔭᐅᑎᖃᖅᑎᓪᓗᒋᑦ 

ᐊᕙᑎᓕᕆᓂᕐᒥᑦ ᐅᖅᓱᐊᓗᖕᒥᒃ 

ᐅᖅᓱᖅᓴᖅᓯᐅᖅᑎᓪᓗᒋᑦ ᑕᓪᓗᕈᑎᐅᑉ ᐃᒪᖓᓂ. 

ᓄᓇᕗᑦ ᒐᕙᒪᒃᑯᖏᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

908 

ᐃᓚᒋᔭᐅᓪᓚᕆᖃᑦᑕᖅᓯᒪᖕᒪᑕ ᓄᓇᕗᒻᒥᑦ ᐊᕙᑎᒥ 

ᖃᐅᔨᓴᕈᑎᐅᖃᑦᑕᖅᑐᓂᒃ, ᐱᔭᕆᐊᑭᒡᓕᑎᑦᑎᔩᑦ 

ᑲᑎᒪᔨᖏᓐᓄᑦ ᕿᒥᕐᕈᓇᑦᑎᓪᓗᒋᑦ ᐱᓕᕆᕕᖕᓂᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᐃᓚᐅᖃᑕᐅᓚᐅᕐᒪᑕ 

ᐊᒃᑐᖅᑕᐅᓯᒪᔪᓄᑦ ᑖᔅᓱᒧᖓ ᖃᐅᔨᓴᕈᑕᐅᔪᒧᑦ. 

ᐊᐱᖅᑯᑎᒐᓕ ᐅᓇ, 2017-ᖑᑎᓪᓗᒍ 

ᐱᓕᕆᐊᕆᖃᑦᑕᖅᑕᖏᑦ ᓴᖅᑭᑕᐅᓯᒪᔪᑦ, ᑕᒪᑐᒧᖓ 

ᑐᓴᕆᐊᕈᒪᒐᓗᐊᖅᖢᖓ ᖃᓄᐃᓕᖓᓕᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓖᑦ ᑎᑎᕋᖅᓯᒪᔪᑦ, 

ᐱᓯᒪᓐᖏᓐᓇᒃᑭᑦ. ᖁᓕᐅᔪᑦ ᑲᑎᒪᔨᕋᓛᑦ 

ᕿᑭᖅᑖᓘᑉ ᐅᐊᖕᓇᖓᓂ ᓂᒋᖅᐸᓯᐊᓄᑦ ᑎᑭᖦᖢᒍ 

ᐱᓯᒪᓐᖏᓐᓇᒃᑭᑦ, ᑎᑎᕋᖅᓯᒪᔪᑦ ᐱᓯᒪᓐᖏᓐᓇᒃᑭᑦ. 

ᑲᖏᖅᑐᒑᐱᒃ, ᕿᑭᖅᑕᕐᔪᐊᖅ, ᒥᑦᑎᒪᑕᓕᒃ, 

ᐸᖕᓂᖅᑑᖅ ᖁᓕᐅᒐᔭᖅᑐᑦ ᓄᓇᓖᑦ 

ᐊᒃᑐᖅᑕᐅᓯᒪᔪᑦ ᑖᔅᓱᒧᖓ ᐃᒪᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᑕᓪᓗᕈᑎᐅᑉ ᐃᒪᖓᓂᑦ ᐅᖃᐅᓯᖃᖅᑑᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᑕᐃᓐᓇ 

ᐊᓪᓚᐅᒦᔭᑦᑐᑐᖅ. ᑖᓐᓇ ᐊᓪᓚᓂᒃ ᐅᖃᐅᓯᖃᖅᑐᖅ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓇᑦᓯᖅ. 

 

ᓇᑦᓯᖅ: ᑐᑭᓯᓐᖏᓐᓇᒪ. ᓱᓇᒦᒡᒎᖅ 

ᐅᖃᐅᓯᖃᖅᑐᖅ? 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᑖᒃᑯᐊ ᒪᕐᕈᐃᓕᖓᖕᒪᑦ 

ᑖᓐᓇ ᐅᑉᓛᖅᑕᐅᖅ ᐅᖃᐅᕼᐃᕆᓚᐳᖅᑕᕋ 

ᑕᓪᓗᕈᑎᐅᑉ ᐃᒪᖓ. ᑖᓐᓇ ᒥᕐᖑᐃᕼᐃᕐᕕᒃ ᑕᕆᐅᑦ 

ᓴᐳᔾᔭᐅᓯᒪᔪᒫᕐᒪᑦ. ᑖᓐᓇᓕ ᐅᖃᐅᕼᐃᖃᖅᑐᑦ 

ᑕᐃᒃᑯᐊ ᐅᖅᕼᐅᐊᓗᕋᔭᖅᑐᑦ ᐅᕝᕙᓘᕝᕙᐅᖅᕼᐅᖅ 

ᑖᑉᕼᐅᒪᐅᑉ ᕼᐃᓚᑖᓂᖔᖅ. ᕿᑭᖅᑖᓗᒻᒥ ᑕᕆᐅᖓ 

ᐊᒻᒪᓗ ᐃᑭᖓ ᐃᒪᖁᑖᓂᑦ. ᑭᕙᕼᐃᓐᓂᕼᐊᖅ 

ᑕᓪᓗᕈᑎᐅᑉ ᐃᒪᖁᑖᓂᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒐᓕ, ᐅᖅᓱᐊᓗᒃᓯᐅᖅᑐᖃᕐᓂᐊᖅᐸᖃᐃ 

ᑕᒫᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ, ᑲᖑᕝᕖᔪᓐᓇᔾᔮᖏᑦᑐᖅ 

ᐊᕐᕌᓂᖃᐃ ᒐᕙᒪᑐᖃᒃᑯᑦ 

ᓄᖅᑲᖓᑎᑦᑎᑲᐃᓐᓇᓚᐅᕐᒪᑕ ᐅᖅᓱᐊᓗᒃᓯᐅᕐᓂᕐᒧᑦ 

ᐅᑭᐅᖅᑕᖅᑑᑉ ᐃᒪᖏᓐᓂ. ᐅᓇ 

ᖃᐅᔨᒋᐊᕈᑎᑐᐃᓐᓇᖅ ᑭᓱᑕᖃᕐᒪᖔᖅ ᑕᐅᕙᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

  

ᓇᑦᓯᖅ: ᑕᐃᒃᓱᒧᖓᓕ ᑕᓪᓗᕈᑎᐅᑉ ᐃᒪᖓᓄᑦ 

ᐊᐱᖅᓱᒐᓛᒍᒪᔪᖓ ᐃᒃᓯᕙᐅᑖᖅ. ᑕᐃᓐᓇ 

ᐊᖏᔪᒃᑲᓪᓚᐅᕙᓗᒻᒪᑦ ᓄᓇ ᑕᐃᓐᓇ ᑕᒪᒃᑯᓄᖓ 

ᓯᕐᓈᖅᑎᐸᓗᓐᓄ ᓴᒃᑯᑕᐅᓯᒪᔪᖅ ᒐᕙᒪᒃᑯᓐᓄᑦ. 

ᑕᐃᓐᓇ ᐅᖅᓱᐊᓗᓕᕐᔪᐊᕌᓘᓪᓗᓂᕋᖅᑕᐅᓗᓂᓗ 

ᑕᐃᓐᓇ ᖄᖅᑎᑕᐅᓯᒪᔪᖅ. ᒐᕙᒪᒃᑯᖅᑲᐃ 

ᓂᖏᖅᓯᒪᒐᓚᖏᓚᑦ ᐅᓇ 

ᐊᔪᕈᓐᓃᕈᑎᒋᓗᐊᕈᓐᓇᓚᐅᕋᓗᐊᕋᑦᑎᒍᑦ 

ᐃᒡᓗᑭᒃᓴᖅᓱᑕᓗ ᕼᐋᒻᓚᒃᑯᓪᓗ 

ᑮᓇᐅᔭᖃᑦᑎᐊᕈᓐᓇᓐᖏᑦᑐᑦ ᑕᒪᒃᑯᐊᒐᓚᐃᑦ 

ᑕᒪᐅᓐᖓᖅᐸᑦᑐᒍᑦ 

ᑐᒃᓯᕋᖅᐸᖦᖢᑕ ᑖᑯᓂᖓ ᒐᕙᒪᒃᑯᓐᓂᑦ 

ᐃᑲᔪᖅᑕᐅᔪᒪᓪᓗᑕ. ᑖᓐᓇ ᑕᓪᓗᕈᑎᐅᑉ ᐃᒪᖓ 

ᐊᔪᖁᓐᓃᕐᔪᐊᕈᑎᒋᓚᐅᖅᑕᕋᓗᐊᕗᑦ 

ᖁᐊᖅᑎᑕᐅᑑᐃᓐᓇᖅᑑᔭᖅᓯᒪᖕᒪᑦ. ᖃᓄᕐᓕ 

ᒐᕙᒪᒃᑯᑦ ᑖᒃᓯᒥᖓ ᐃᓱᒪᒋᔭᖃᖅᐸᑦ? 

ᓂᓪᓕᐊᓚᐅᖅᐹᑦ ᑕᒪᔅᓱᒥᖓ 

ᖁᐊᖅᑎᑕᐅᖁᔨᓐᖏᑐᒎᒃᑲᓗᐊᖅᑐᒎᓚᒐᓱᓚᐅᓐᖏᓚ

ᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᑕᓪᓗᕈᑎᐅᑉ ᐃᒪᖓ ᐊᖏᖅᑕᐅᒋᐊᕐᒪᑦ 

ᑖᒃᑯᐊ ᐅᕙᒍᑦ ᒐᕙᒪᑎᒍᑦ ᐊᖏᖃᑕᐅᐅᓚᐅᖅᑐᒍᑦ. 

ᑕᐃᒃᑯᐊᓕ ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᖐᖏᑦ 

QIA ᑕᐃᒪ ᒫᓐᓇ ᐊᐃᕙᖏᑦᑑᐸᓗᐊᑦ ᒫᓐᓇ 

ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 

ᐃᑲᔫᓯᐊᖅᑖᕐᓂᖏᓐᓄᓪᓗ ᑖᕐᓂᐊᕐᒪᑕ. 

ᑕᐃᑰᓇ ᑕᐃᒃᑯᐊᓕ ᑮᓇᐅᔭᖅᑖᕈᒪᓗᑉᓗᑎᒃ 

ᕼᐊᓇᒃᕼᐊᖅᑖᕐᓗᑎᒃ ᐊᒻᒪ ᐃᒻᒪᖄᓘᓐᓃᑦ 

ᐱᖁᑎᕐᔪᐊᓂᑦ ᐱᑖᕈᒫᑦ.  

 

ᑭᕼᐃᐊᓂ ᑖᒃᑯᐊ ᕿᑭᖅᑖᓗᑦ ᐃᓄᐃᑦ 

ᑲᑐᔾᔨᖃᑎᒌᖏᑦ, ᓇᐃᓈᖅᓯᒪᔪᓂᑦ ᐅᖃᐅᓯᕐᓂᑦ 

ᐊᑐᖁᔭᐅᖏᓐᓇᑉᑕ, ᐅᖃᖃᐅᑎᖃᖅᑐᑦ 

ᒐᕙᒪᑐᖃᒃᑯᓐᓂᑦ ᕼᐅᓇᑖᖅᑑᓪᓗᐊᕋᔭᕐᒫᖔᑕ ᑖᓐᓇ 

ᐃᒪᖁᑎᑦ ᐊᑐᖅᑕᐅᓂᐊᕐᒪᑦ, ᒥᕐᖑᐊᕼᐃᕐᕕᐅᓂᐊᕐᒪᑦ 

ᐱᑕᖅᑕᐅᑕᐃᓕᔪᖅ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᑐᑭᓯᕙᕋ ᑖᓐᓇ ᒥᓂᔅᑕ 

ᑭᐅᖕᒪᑦ.ᑕᐃᒪᓕ ᓂᖏᕈᓐᓇᔾᔪᐊᕋᔭᓚᐅᖅᓱᑕ 

ᐅᖅᓱᐊᓘᑉ ᒥᒃᓵᓄᑦ ᑖᓐᓇ ᑕᓪᓗᕈᑎᐅᑉ ᐃᒪᖓ 

ᖁᐊᖅᑎᑕᐅᖕᒪᑦ.  

 

ᒐᕙᒪᒃᑯᖅᑲᐃ ᓄᓇᕗᑦ ᒐᕙᒪᒃᑯᑦ 

ᓂᖏᒋᐊᕐᓂᐊᓐᖏᓚᑦ ᐊᖏᔪᐊᓗᒻᒥᑦ 

ᐊᓐᓇᐃᓯᒪᕙᓗᒃᑑᔭᕐᒪᑕ ᑖᓐᓇ ᑲᔪᓯᒋᐊᕋᔭᐅᕐᓂᖅᐸᑦ 

ᐅᒃᑯᐃᖔᖅᑎᑕᐅᑐᐃᓐᓇᕋᔭᕐᓂᓚᐅᖅᐸᑦ 

ᐊᔪᕈᓐᓃᕈᑎᒃᓵᓗᒋᓇᔭᓚᐅᖅᑕᕋᓗᐊᕗ ᐊᕐᕌᒍᐃᑦ 

ᐃᒻᒪᖄ ᐊᒥᓱᐃᑦ ᖄᖏᖅᐸᑕ.  

 

ᑕᒪᓐᓇᓗ ᐃᓱᒪᖅᓱᕐᓂᖅ ᓇᒻᒥᓂᖅᓱᕐᓂᕐᒧᑦ 

ᐋᔩᖃᑎᒌᓐᓂᖃᐃᓐᓇᕐᕙᓗᒃᓱᑕ ᑖᒃᑯᐊ ᑕᒪᒃᑯᐊᓗ 

ᐊᔪᕈᓐᓃᕈᑎᒋᓇᔭᖅᑕᕋᓗᐊᕗᑦ 

ᓄᓇᕘᑕᕈᑎᒋᓗᐊᓚᐅᖅᓯᒪᔭᕋᓗᐊᕗᑦ, ᐅᑯᐊᒎᖅ 

ᐊᔪᕈᓐᓃᕈᑎᒋᔪᒫᕋᑦᑎᒍᑦ ᐅᖅᓱᐊᓗᖕᓂᐊᕐᓂᖅ, 

ᐅᔭᕋᓐᓂᐊᕐᓂᖅ. 

ᖁᐊᖅᑎᑕᐅᕙᓪᓕᐊᑐᐃᓐᓇᖅᖢᑎᓪᓗ. 

 

ᐅᕙᒍᓪᓗ ᒐᕙᒪᑐᖃᒃᑯᓐᓄᑦ 

ᐃᑲᔫᓯᐊᖅᑎᑐᐃᓐᓇᐅᓪᓗᑕ. 

ᓂᖏᖅᓯᒪᒐᓚᓐᖏᓚᖅᑲᐃ ᑕᒡᕙᓐᖓᑦ 

ᖁᐊᖅᑎᑕᐅᓯᒪᔪᒥᒃ, ᑕᓪᓗᕈᑎᐅᑉ ᐃᒥᖓᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᓇᐅᒃ, ᓂᖏᖅᑎᑕᐅᕼᐃᒪᓐᖏᑦᑐᒍᑦ ᑕᐃᑲᓐᖓᑦ 

ᕿᕿᓕᖅᑎᑕᐅᓂᑯᐊᓂ ᐊᒻᒪ ᐱᒋᐊᕐᒪᑕ ᐅᕙᒍᑦ 

ᒐᕙᒪᑎᒍᑦ ᑐᕼᐊᖅᑎᑕᐅᓐᖏᑕᐃᓐᓇᖅᑐᒍᑦ ᑭᕼᐊᓂ 

ᐊᖏᖅᑕᐅᒋᐊᕐᒪᑦ, ᐊᖏᖃᑕᐅᓕᓚᐅᖅᕼᐃᒪᔪᒍᑦ 

ᑭᕼᐊᓂ ᕼᐅᓇᒥᐊᕐᒥᑦ ᐅᕙᒍᑦ ᓄᓇᕗᑦ ᒐᕙᒪᖓ 

ᐱᑖᓚᓐᖏᑕᕗᑦ ᑕᐃᑲᓐᖓᑦ. ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ.  

ᐅᓇ ᐊᐱᕆᔪᒪᓕᕐᒥᔭᕋ ᒥᓂᔅᑕ, ᑖᒃᑯᐊ ᐃᓐᓇ 

ᒪᓕᒐᓕᐅᖅᑎᐅᖃᑎᒐ ᒥᔅ ᑕᐅᑐᓐᖏ 

ᐊᐱᖅᑯᑎᒋᒐᓛᖅᑲᐅᔭᖓ ᑕᒪᒃᑯᐊ ᐃᒪᐃᑦ ᑕᕆᐅᑉ 

ᓴᐳᔾᔭᐅᓯᒪᕕᖓ (ᑐᓵᔨᑎᒍᑦ) ᑖᓐᓇᓕ 

ᑮᓇᔭᖅᑖᓚᐅᖅᐸ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓐᓂᑦ ᑖᔅᓱᒪᑉ ᓴᐳᒻᒥᔭᐅᓂᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᓐᖏᓐᓇᒃᑯ ᐊᐱᖅᑯᑎᖓ. 

ᑕᐃᒪ ᐱᔾᔪᑎᖃᖅᐸᑦ ᑕᕆᐅᖅ ᓴᐳᒻᒥᔭᐅᓂᖓᓄᑦ 

ᐸᕐᓇᐅᑎᖏᓐᓂ ᑮᓇᐅᔭᖅᑖᕐᕕᒋᓂᐊᖅᑕᕗᓪᓕ 

ᑐᓴᖅᑎᑦᑎᔾᔪᑎᖃᕐᖓᑦ $93 ᒥᓕᐊᓐᖑᓂᐊᖅᑐᑦ 

ᐅᑭᐅᓄᑦ ᑕᓪᓕᒪᓄᑦ $93.4 ᒥᓕᐊᓐ $93.3 

ᒥᓕᐊᓪᓘᓐᓃᑦ ᑖᒃᑯᓄᖓ ᐱᖓᓱᓄᑦ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᓂᖏᓐᓄᑦ. ᑕᐃᒪ ᑕᑯᓇᓐᓂᐊᖅᑐᒍᑦ 

ᓄᓇᓕᖕᓂ ᐱᔭᐅᔪᒪᔪᓂᒃ, ᑕᐃᒪ 

ᑐᓴᕆᐊᕐᕕᒋᓚᐅᕐᓗᒋᑦ ᓄᓇᓖᑦ ᑖᒃᑯᐊ 

ᐅᓯᑲᖅᑕᖅᑏᑦ ᖃᐅᔨᒋᐊᕐᕕᒋᓗᒋᑦ, ᒪᑯᐊ  

ᐅᒥᐊᕐᔪᐊᑦ ᓂᐅᕋᖅᑕᐅᓂᖏᑦ ᐊᑦᑕᕐᓇᓐᖏᔫᒥᔪᒥᒃ 

ᐊᑐᕈᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᐸᕐᓇᐅᑎᖏᓐᓂ ᐃᓄᒃᑎᑑᖓᔪᓂᑦ ᑕᑯᓐᓇᕋᒪ, 

ᐅᑯᐊ ᐅᖃᖅᓯᒪᔪᑦ ᐅᕙᓂ 234 ᒪᒃᐱᖅᑐᒐᖓᓂᑦ 

ᑖᒃᑯᓇᓂ ᐸᕐᓇᐅᑎᓂ ᐃᓄᒃᑎᑑᖓᔪᓂᑦ 

ᑕᑯᓐᓇᖅᑐᖓ, ᐹᓂ ᖁᓛᓂ ᐱᖓᔪᒋᔭᖓᓂᑦ ᑖᓐᓇ 

ᐅᖃᖅᓯᒪᔪᖅ ᓂᕿᑐᐃᓐᓇᕐᓂᑦ ᓂᐅᕕᐊᔅᓴᖃᕐᓂᖅ. 

ᑖᒃᑯᐊ ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ 

ᐊᑐᖅᑕᐅᔪᒫᕐᓂᐊᖅᑐᑦ ᓂᕿᑐᐃᓐᓇᕐᓂ 

ᓂᐅᕕᐊᔅᓴᖃᕐᓂᓐᓄ. ᐅᓇᖃᐃ ᑐᕌᖓᔪᖅ 

ᑕᒪᒃᑯᓄᖓ ᓂᐅᕕᐊᔅᓴᖃᖅᐸᒌᖅᑐᓄᑦ ᐅᕝᕙᓘᓐᓃᑦ 

ᐊᑐᖅᑕᐅᔪᓐᓇᕆᕙ 

ᓂᐅᕕᔅᓴᖅᑖᖃᑦᑕᐸᓪᓕᐊᔪᒪᔪᓄᑦ ᐅᕝᕙᓘᓐᓃᑦ 

ᓂᐅᕕᐊᔅᓴᖃᓪᓕᐊᔪᒪᔪᓄᑦ ᑕᒪᒃᑯᓂᖓ 

ᓂᕿᑐᐃᓐᓇᕐᓂᒃ, ᐊᐅᓚᒌᖅᑐᓄᓪᓘᓐᓃᑦ ᑐᕌᖓᕙ? 

ᓯᕗᓪᓕᕐᒥ ᐊᐱᕆᔪᒥ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᓐᓇ ᑐᕋᖓᔪᖅ ᐃᓄᐃᑦ ᓂᕿᖏᓐᓄᑦ, ᑖᓐᓇ 

ᐃᓚᖓ ᐊᑐᖅᑕᐅᔫᓪᓗᐊᖅ ᕿᕿᐅᕼᐃᕕᕐᓄᑦ 

ᕿᕿᐅᕼᐃᕕᖅᑖᕋᐊᕐᓂᖅᐸᑕ ᑖᒃᑯᐊ ᓄᓇᓖᑦ, 

ᑕᐃᒃᑯᐊ ᕿᕿᐅᕼᐃᕕᕐᔪᐃᑦ ᓄᓇᓕᖕᓂ ᖁᐊᒃᑯᕖᑦ 

ᑎᐊ`ᓇᐃᑦᑐᓂ ᐊᒻᒪ ᑖᓐᓇ ᐃᓛᓐᓂᒃᑯᑦ 

ᐊᑐᖅᑕᐅᒫᕼᐅᖅᖢᓂ. ᑖᒃᑯᐊ ᑐᒃᑐᓂᒃ ᓂᐅᕕᕌᖓᑕ 

ᓄᓇᓕᐅᑉ ᐊᕼᐊᓂ. ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᑖᓐᓇ ᑭᐅᒻᒪᑦ ᒥᓂᔅᑕ. ᑕᐃᒪᐃᓛᒃ ᑕᒪᒃᑯᐊ 

ᐊᓯᕙᖅᑏᑦ 

ᐃᑲᔪᖅᑕᐅᑲᓐᓂᕆᐊᖃᓪᓚᕆᒃᑲᓗᐊᕐᖓᑕ 

ᖃᐅᔨᒪᔪᒍᑦ, ᐱᓗᐊᖅᑐᒥ ᓂᕐᔪᑎᓂᑦ ᑕᒪᒃᑯᐊ 

ᖃᓂᒃᓴᖏᓐᓂᖅᓴᐅᔪᑦ ᓄᓇᓖᑦ ᐃᓚᖏ 

ᐅᖓᓯᒃᑐᓄᑦ ᐊᓯᕙᑏᑦ ᐊᐅᓪᓚᓲᖑᒻᒪᑕ, ᑕᒪᒃᑯᐊᓗ 

ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᔪᐊᓗᑐᐃᓐᓇᐃᑦ. 

 

ᐅᖅᓱᐃᓪᓗ, ᓱᓇᒐᐃᓪᓗ ᓴᒃᑰᓂᕋᖅᑕᕗᑦ ᑕᒪᒃᑯᐊ 

ᐊᖑᓇᓱᒃᑐᓄᑦ ᐊᑐᖅᑕᐅᕙᑦᑐᑦ, 

ᐊᑭᑦᑐᐸᓪᓕᐊᖏᓐᓇᓕᒫᖅᑐᑦ ᑕᐃᒪᓐᖓᓕᒫᖅ.  

ᑕᒪᒃᑯᐊᓗ ᐊᓯᕙᖅᑏᑦ ᐃᑲᔪᖅᑕᐅᕙᓪᓕᐊᓐᖏᑦᑐᑎᒃ. 

ᑕᒪᓐᓇᖃᐃ ᐃᓱᒪᒋᔭᐅᓯᒪᕙ, ᐃᓛᒃ 

ᖃᐅᔨᒪᒐᓗᐊᖅᑐᖓ ᑭᓱᑐᐃᓐᓇᐃᑦ ᓂᕐᔪᑏᑦ, 

ᐆᒪᔪᒥᓃᑦ ᓂᐅᕕᐊᔅᓴᐅᓂᐊᕈᑎᑦ 

ᖃᐅᔨᓴᖅᑕᐅᖃᑦᑕᖅᓯᒪᔭᕆᐊᓖᑦ, 

ᖃᐅᔨᓴᖅᑕᐅᖅᑳᓚᐅᕐᓗᑎᑦ ᑭᓯᐊᓂ 

ᓂᐅᕕᐊᔅᓴᕈᖃᑦᑕᕈᓐᓇᖅᑐᑦ.  

 

ᑭᓯᐊᓂ ᐃᓛᑎᒍᑦ ᑕᑯᓯᒪᒐᑦᑕ ᑲᓛᖡᑦ ᓄᓈᓐᓂ 

ᐊᑯᑭᑦᑐᓂ ᐃᓚᖓᒍᑦ ᑐᓱᓐᓇᓪᓚᕆᓲᖑᒻᒪᑕ 

ᑖᕙᒃᑯᐊ, ᑕᕝᕙ ᑎᑭᑉᐸᓪᓕᐊᔪᑦ 

ᓂᐅᕕᐊᔅᓴᖃᖅᐸᓪᓕᐊᑕᐅᑎᒋᔪᑦ ᐆᒪᔪᖅᑕᒥᓂᕐᒥᓂᒃ 

ᓂᐅᕕᖅᑕᐅᔭᕇᕐᖓᑕᓗ ᑕᐃᒪᓗ 

ᐊᐅᓪᓚᓕᕇᕆᓪᓗᑎᑦ, ᐃᑲᔪᖅᑕᐅᑦᑎᐊᓘᒻᒪᑕᓕ 

ᑕᐅᕙᓂ ᑕᒪᒃᑯᓄᖓ ᓂᕐᔪᑎᒥᓂᕐᓄᑦ 

ᓂᐅᕕᐅᑎᖃᖅᐸᑦᑐᑦ.  

 

ᓇᓗᓇᓐᖏᑦᑐᖅ ᐅᕙᒍᑦ ᐃᓛᒃ ᐃᓄᐃᑦ ᐊᒥᓱᐊᓗᐃᑦ 

ᐊᓯᕙᖅᑎᐅᒻᒪᑕ  



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

911 

ᐃᖅᑲᓇᐃᔭᖅᑏᓐᓇᕈᓚᐅᖅᓯᒪᔮᓐᖏᓐᓇᑦᑕ, 

ᑕᒪᒃᑯᐊᓗ ᐱᕈᖅᐸᓪᓕᐊᔪᑦ 

ᐃᖅᑲᓇᐃᔮᖅᑖᑐᐃᓐᓇᐅᓕᓚᐅᖅᓯᒪᔾᔮᓐᖏᑦᑎᐊᖅᑐᑦ, 

ᐃᓚᖏᑦ ᓂᕐᔪᑎᒥᓃᓐᓇᕐᓄᑦ ᓱᓕ ᐅᓪᓗᒥ 

ᐆᒪᓇᓱᐊᖅᑐᑦ. ᑕᒪᒃᑯᐊ 

ᐃᑲᔪᖅᑕᐅᓐᖏᓗᐊᓪᓚᕆᑦᑑᔮᖃᑦᑕᕐᖓᖅ 

ᓂᕐᔪᑎᒥᓃᓐᓇᕐᓄᑦ ᐆᒪᔪᑎᖃᖅᑐᑦ. 

 

ᑕᒪᓐᓇᖃᐃ ᐃᓱᒪᒋᔭᐅᓯᒪᓐᖏᑎᐊᖅᑲ ᓯᕗᓂᑦᑎᓐᓂ 

ᑕᒪᒃᑯᐊ ᓲᕐᓗ ᐊᑯᑭᑦᑐᕐᒥᐅᑎᑐᐸᓗᒃ ᐃᓚᖓᒍᑦ 

ᐊᐅᓚᕙᓪᓕᐊᔪᓐᓇᖅᓯᒐᔭᕐᒪᖔᑦᑕ ᓄᓇᕗᒻᒥ 

ᑕᒪᒃᑯᐊ ᐊᓯᕙᖅᑏᑦ ᐃᓱᒪᒋᓗᒋᑦ. ᑕᒪᓐᓇᖃᐃ 

ᐸᕐᓇᑕᐅᓯᒪᓐᖏᑎᐊᖅᑲ ᐅᓪᓗᒥᒧᑦ ᑎᑭᑦᑐᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑕᐃᒃᑯᐊ ᐊᕙᑎᓕᕆᔨᒃᑯᑦ ᐃᑲᔫᑎᓂᑦ 

ᑐᓂᕼᐃᕼᐅᖅᑑᒐᓗᐊᑦ ᒪᖃᐃᑎᓄᑦ, ᐅᕙᒍᓪᓕ 

ᐱᕙᓪᓕᐊᖅᑎᕼᐅᐃ, ᐄ ᑕᐃᑰᓇ 

ᑐᓂᕼᐃᕼᐅᐃᑦᑑᔪᒍᑦ ᑭᕼᐊᓂ ᑖᒃᑯᐊ ᒪᖃᐃᑎᑦ 

ᐊᕼᐃᕙᖅᑏᑦ ᐱᑕᖅᑕᖏᓐᓂ 

ᓂᐅᕕᐊᕼᐊᖃᕈᐊᖅᐸᑕ ᒫᓐᓇ ᐃᕼᐅᒪᖅᕼᐅᒥᐊᖅᑐᑦ 

ᑎᑭᑉᐸᑕ ᑐᒃᑐ, ᓇᑦᓯᖅ, ᐃᖃᓗᒃ, ᒪᒃᑖᖅ 

ᑎᑭᓪᓗᑎᓪᓗ ᐅᒥᐊᖓᓂ ᓂᐅᕕᐊᒃᕼᐊᖃᕈᐊᖅᐸᑕ 

ᓄᓇᓖᑦ ᐃᓗᐊᓂ ᒫᓐᓇ ᑎᐊ`ᓇ ᐱᒥ 

ᐊᔪᓐᖏᒥᐊᖅᑐᑦ. ᑕᕝᕙᓐᖓᑦ ᓄᓇᕗᒻᒥ 

ᐊᓂᓚᖏᕼᐅᖓᖅᐸᑦ ᑖᒃᑯᐊ ᓂᕿᑦ ᑭᓇᒥᐊᕐᒧᑦ 

ᓂᐅᕕᐊᒃᕼᐊᖃᖅᑑᓪᓗᐊᖅ. ᒪ`ᓇ, ᐃᒃᕼᐅᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᑎᐊᕐᖓᑦ ᑖᔅᓱᒥᖓ ᑐᑭᓯᓇᑦᑎᐊᖅᑐᖅ 

ᑖᓐᓇ. ᑖᒃᑯᐊ ᑮᓇᐅᔭᐃᑦ ᐸᕐᓇᒍᑕᐅᓯᒪᔪᑦ 

ᓴᓂᕐᕙᒃᑕᐅᓯᒪᔪᓂᓛᒃ, ᑕᐃᒪᐃᑦᑐᒧᖅᑲᐃ 

ᐊᑐᕋᔅᓴᐅᔪᓐᓇᖅᓯᔪᓐᓇᖅᑲᑦ? ᐅᕝᕙᓗ 

ᐊᔪᕐᓇᑎᐊᖅᑲ ᑖᒃᑯᐊ ᑮᓇᐅᔭᐃᑦ, ᑮᓇᐅᔭᓂ 

ᑕᕝᕙᓐᖓᑦ ᑐᒃᓯᕋᕐᕕᔅᓴᐅᔪᓐᓇᕋᔭᖅᑲ ᓲᕐᓗ ᑕᐃᒪ 

ᑕᐃᒪᓐᓇ ᓂᐅᕕᐊᔅᓴᖃᕈᒪᓂᐊᕐᓗᓂ 

ᓂᕿᑐᐃᓐᓇᕐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᓐᓇ ᒪᓕᒐᓕᐅᖅᑎ ᐊᐱᖅᕼᐅᑖ ᑐᑭᕼᐃᑦᑎᐊᑎᑕᕋ 

ᑭᐅᓂᓗᓐᓂᐊᖅᐸᕋ ᑭᐅᑦᓯᐊᖏᓐᓂᕈᒃᑯ 

ᐊᐱᕆᒃᑲᓂᕐᓂᐊᖅᐳᖅ.  

 

ᑖᒃᑯᐊ ᒫᓐᓇᐅᔪᖅ ᑖᓐᓇ ᑭᓇᐅᔭᖅ ᑕᕝᕙᓐᖓᑦ 

ᑐᕌᖓᔪᖅ 2018-19 $1,576,000-ᖑᔪᖅ, 

ᑖᑉᕼᐅᒪᐅᑉ ᐃᓗᐊᓂ ᐊᑐᖅᑕᐅᔫᓪᓗᐊᖅ ᑖᒃᑯᐊ 

ᓄᓇᓖᑦ ᑐᒃᑐᒥ ᓂᕿᒥᒃ ᑎᑭᕼᐃᒍᐊᖅᐸᑕ 

ᓄᓇᓕᐅᑉ ᐊᕼᐊᓂᒃ. ᑭᕼᐊᓂ ᑖᓐᓇ ᐊᑐᕐᓗᒍ 

ᑕᐃᓐᓇ ᐅᖃᐅᕼᐃᕆᔮ ᑖᒃᑯᐊ ᒪᖃᐃᑏᑦ 

ᓂᐅᕕᐊᒃᕼᐊᖃᕈᐊᖅᑐᑦ ᑕᕝᕙᓐᖓᑦ ᑎᑭᓪᓗᑎᓪᓗ 

ᓂᐅᕕᐊᒃᕼᐊᖃᒥᐊᕐᓗᑎ. ᑖᓐᓇ ᑕᐊ’ᓇᐃᑦᑐᒧᑦ 

ᑐᕌᖓᓐᖏᑦᑐᖅ. ᑕᐃᒃᑯᐊ ᒥᑭᓗᐊᖅᑑᔭᕐᒪᑕ ᑖᒃᑯᐊ 

ᓄᓇᓖᑦ ᓂᕿᓂᒃ ᑎᑭᕼᐃᕌᖓᑕ ᑐᒃᑐᓄᓪᓗ 

ᐊᑐᖅᑕᐅᑕᕐᒪᑦ ᐊᒥᕼᐅᓂᒃ ᑎᑭᕼᐃᑦᑕᖅᖢᑎᒃ 

ᐱᑦᑕᕐᒪᑕ.  

 

ᑭᕼᐊᓂ ᑭᓇᒥᐊᖅ ᒪᖃᐃᒃᖢᓂ ᖃᓄᖅ 

ᓇᒻᒥᓂᖃᕈᐊᕐᓂᖅᐸᑦ ᑕᐃᑯᖓ ᓄᓇᕗᒻᒥ 

ᓇᒻᒥᓂᖃᖅᑎᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ 

ᑕᐃᑯᓐᖓᕐᓗᓂ ᕼᐅᓇᒥᑦ ᐊᐅᓪᓛᕈᑎᖃᕈᐊᕐᒪᖔᖅ 

ᖃᓄᖅ ᓂᐅᕕᐊᒃᕼᐊᕈᐊᕐᒪᖔᖅ ᑕᐃᑯᖓ 

ᐅᓂᒃᑳᕆᐊᖅᑐᕐᓗᓂ. ᑮᓇᐅᔭᒥ 

ᑐᒃᕼᐃᕋᒥᐊᖅᑑᓪᓗᐊᑦ, ᑭᕼᐊᓂ ᑖᓐᓇ ᑮᓇᐅᔭᖅ 

ᐅᑎᖅᑎᑕᐅᒋᐊᖃᕋᔭᖅ. ᑮᓇᐅᔭᒃᑯᕕᒃᑐᑦ ᐱᒻᒪᑕ 

ᑕᐃᒃᑯᐊ ᓄᓇᕗᒻᒥ ᓇᒻᒥᓂᖃᖅᑎᓄᑦ ᑮᓇᐅᔭᒃᑯᕕᒃ 

ᑯᐊᐳᕇᓴᓐ. ᒪ`ᓇ, ᐃᒃᕼᐃᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 

ᒥᓂᔅᑕ, ᓄᓇᕗᒻᒥᐅᑕᐅᖃᑎᒃᑲᓗ.  

 

ᑕᐃᒪ ᑕᕝᕗᖓ ᐅᑎᕐᓂᐊᕐᒥᒐᒪ ᓱᓕ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐱᕚᓪᓕᕈᑎᒃᓴᐅᕙᒃᑐᓄᑦ. 

ᑕᕝᕙᓂ ᐊᑐᕈᒪᔭᔅᓯᓐᓂᑦ ᑕᐃᒪ ᐊᑕᐅᓯᐊᖅᑐᓂᒎᖅ, 

ᐊᑕᐅᓯᕐᒥᒎᖅ ᓄᓇᓕᖕᒥ ᐃᖏᕐᕋᔾᔪᑎᓕᕆᓂᕐᒥᑦ 

ᐊᖏᓪᓕᒋᐊᖅᓯᓚᐅᖅᓯᒪᒐᔅᓯ. ᐊᒻᒪᐃᓛᒃ 

ᐊᑎᑦᑎᐊᖓᒍᑦ ᐅᖃᖅᓯᒪᓕᕆᓪᓗᓂ ᑕᒪᓐᓇᒎᖅ 

ᐊᖏᕈᑎᑎᒍᑦ ᐊᑐᐊᓂᒃᓯᒪᓕᕐᒪᑦ ᑖᓐᓇ $4 ᒥᓕᐊᓐ 

ᑕᕝᕙᓂ ᐊᕐᕌᒍᕆᓚᐅᖅᑕᑦᑎᓐᓂ. ᐊᒻᒪᓗ ᑕᐃᒪ 

ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓂᓛᒃ ᐊᑐᕈᒪᔭᒃᓯᖕᓂᑦ 

ᐊᖏᕈᑎᐅᕙᒃᑐᐃᑦ ᑐᒃᓯᕋᐅᑎᒃᑯᑦ ᑕᐃᒪᓕ ᑕᒪᓐᓇ 

ᖃᓄᖅ $4 ᒥᓕᐊᓐ ᖃᔅᓯᓄᑦ ᑐᒃᓯᕋᖅᑐᓄᑦ ᑕᒪᑐᒪᓂ 

ᐊᕐᕌᒎᔪᒥ ᑐᓂᓯᓯᒪᕕᓯ? ᑖᓐᓇ ᓯᕗᓪᓕᖅᐹᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ, ᑖᓐᓇ ᐅᑉᓛᖅ 

ᑖᓐᓇᒃᓴᐃᓐᓇᐅᔮᕐᒪᑦ ᑭᐅᓚᐅᖅᑕᕋ. ᑖᓐᓇ 

ᐊᕐᕌᓂᐅᓚᐅᖅᑐᖅ $4 ᒥᓕᐊᓐᒧᑦ  

ᖁᕝᕙᕆᐊᖅᑕᐅᓚᐅᖅᓯᒪᖦᖢᓂ, ᑭᕼᐃᐊᓂ ᑖᓐᓇ 

ᐊᑕᐅᕼᐄᓪᓚᕆᑦᑐᓂ ᐃᓕᔭᐅᓚᐅᕐᒪᑦ ᒫᓐᓇ $1.5-

ᒥᓕᐊᓐ ᐊᖏᖅᑕᐅᑉᐸᑦ 2018-19.  

 

ᐊᒻᒪᓗ ᐅᓪᓛᖅ ᐅᖃᓚᐅᕋᒪ 18 ᓄᓇᓖᑦ 

ᑕᐃᑲᓐᖓᑦ $4,000-ᓂᑦ ᑮᓇᐅᔭᖅᑖᓚᐅᑦ, 

ᑭᕼᐃᐊᓂ ᓄᓇᓕᐅᑉ ᐃᓚᖏᑦ ᐊᔾᔨᒌᓐᖏᑦᑐᓂᑦ 

ᐆᒃᑐᖅᑐᖃᓚᐅᕐᒪᑕ. ᐃᓚᖏᑦ ᐊᖅᑯᑎᓄᑦ, ᐃᓚᖏᖅ 

ᒥᑦᑕᕐᕕᖕᓄᑦ, ᐃᓚᖏᑦ ᐳᔫᕇᒃᑯᑎᓂᒃ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒪᒥᐊᓇᖅ, ᑲᑎᒪᔨᕋᓛᑦ ᒥᔅᑕ ᖃᐃᕐᓂᖅ 

ᐃᓕᓴᕆᒌᖅᑲᐅᒐᒃᑯ ᒫᓐᓇ 

ᐊᓯᐊᓅᖔᑲᐃᓐᓇᓐᖑᓱᒃᑲᒪ ᑭᖑᓪᓕᕐᒧᑦ, ᒥᔅᑕ 

ᕿᓐᖑᖅ. 

 

ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᓈᒻᒪᒃᑐᖅ. 

 

>>ᐃᒡᓚᖅᑐᑦ 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕ 

ᑐᓐᖓᓱᒡᓕ, ᐃᑲᔪᖅᑎᒋᔭᐃᓪᓗ.  

 

ᓯᕗᓪᓕᖅᐹᒥᒃ ᐅᕙᓂ ᐱᒋᐊᕈᑎᒋᔮᓂᒃ 

ᐊᐱᖅᑯᑎᖃᕈᒪᓪᓗᖓ ᒪᒃᐱᒐᖃᖅᑐᖅ ᐱᖓᕼᐅᓂᒃ. 

ᑖᒃᑯᐊ ᐱᕙᓪᓕᐊᓕᓵᖅᑕ ᓄᓇᕗᑦ ᐅᔭᕋᓐᓂᐊᖅᑏᑦ 

ᕿᓂᕈᑎᒃᓵ, ᐱᕙᓪᓕᐊᓕᒃᓵᑕ ᐅᔭᕋᒃᓯᐅᖅᑎᑦ. 

ᕿᓂᕐᓂᖓ ᓈᒻᒪᒋᔭᐅᓂᒃᓵ, ᐱᕙᓪᓕᐊᓕᒃᓵᑕ 

ᑐᕌᖅᑕᐅᓂᒃᓵ, ᐱᕚᓪᓕᕈᑎᒃᓴᕋᓗᒃ ᓄᓇᓕᖕᓄᑦ 

ᑕᐃᒃᑯᓄᖓ ᐅᔭᕋᒃᓯᐅᖅᑎᑦ ᕿᓂᕈᑕᐅᔪᑦ ᑕᓪᕙᓂ 

ᓄᓇᕗᑦ ᐃᓗᐊᓂ ᖃᓄᕐᓗ ᐊᑐᕈᒥᓇᖅᓯᒋᐊᕐᓂᖓ 

ᑖᓐᓇ ᐅᔭᕋᓐᓂᐊᖅᑎ ᒥᒃᓵᓄᑦ, ᐱᕚᓪᓕᕈᑎᒃᓴᓂᑦ.  

 

ᑖᒃᑯᐊ ᑐᑭᕼᐃᒃᑲᖅᐹᓪᓕᕈᑎᒋᕙᖓ ᒥᓂᔅᑕ ᖃᓄᖅ 

ᐃᕼᐅᒪᒋᔭᐅᕼᐃᒪᒻᒪᑕ ᐱᓕᕆᕝᕕᖓᓂ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 

ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ ᑐᕌᖓᔪᖅ 

ᑕᐃᒃᑯᓂᖓ ᐅᔭᕋᑦᑕᕆᐊᓂᑦ, ᑕᐃᒃᑯᐊ 

ᒥᑭᓐᓂᖅᕼᐊᑦ ᕿᓂᖅᑕᖅᑐᑦ, ᑕᐃᒃᑯᐊ ᖃᓪᓗᓈᑐᑦ 

ᐅᖃᖅᑑᕐᔪᐊᕐᓗᒍ ᐅᔭᕋᓐᓂᐊᕋᒃᓴᓂᒃ ᕿᓂᕐᓗᓂ 

ᒥᑭᔪᓄᑦ ᑲᒻᐸᓂᐅᔪᓄᑦ. ᑖᒃᑯᐊ 

ᑮᓇᐅᔭᖅᑖᖅᑕᕋᔭᖅᑐᑦ ᓄᓇᓕᖕᓅᖅᑕᕐᓗᑎᒃ 

ᐅᓂᒃᑳᕆᐊᖅᑐᕐᓗᑎᒃ ᕼᐅᒻᒪᖔᑕ, ᕼᐅᒍᐊᕐᒪᖔᑕ 

ᐊᒻᒪᓗ ᑖᒃᑯᐊ ᑖᒃᑯᐊ ᓄᓇᓖᑦ ᐃᑲᔪᖅᑐᐃᒻᒪᖔᑕ 

ᑖᑉᕼᐅᒥᖓ ᐱᓕᕆᐊᒥᑦ.  

 

ᐃᕼᐅᒪᔪᒍᑦ ᑖᓐᓇ ᐊᐅᓪᓛᑦᑎᐊᓕᖅᐸᑦ, ᑕᐃᒃᑯᐊ 

ᓄᓇᕗᑦ ᐃᓗᐊᓂ ᐱᕈᖅᐹᓪᓕᕋᔭᖅᑐᑦ ᑕᐃᒃᑯᐊ 

ᐅᔭᕋᑦᑕᕆᐊᑦ ᐊᒻᒪᓗ ᐅᖅᕼᐅᐊᓗᖕᓂᑦ ᕿᓂᕈᑦᑐᑦ. 

ᐊᒻᒪᓗ ᑖᒃᑯᐊ ᓄᓇᓖᑦ ᖃᐅᔨᒪᓂᖅᕼᐊᐅᓕᖅᐸᑕ 

ᕼᐊᓇᔭᒃᕼᐊᑦ ᕼᐅᓇᐅᒐᔭᕐᒪᖔᑕ, ᕼᐅᓇᒥᒃ 

ᕿᓂᕐᒪᖔᑕ ᑖᒃᑯᐊᑦᑕᐅᖅ ᓄᓇᓖᑦ 

ᐱᕚᓪᓕᕋᔭᖅᑐᑎᒃ, ᐊᒻᒪᓗ ᑖᒃᑯᐊ 

ᕼᐊᓇᔭᒃᕼᐊᐅᒐᔭᖅᑐᑦ ᓄᓇᓕᖕᒧᑦ  

ᖃᐅᔨᒪᔭᐅᓂᖅᕼᐊᐅᓕᕐᓗᑎᒃ ᕼᐅᓇᐅᖕᒪᖔᑕ 

ᓄᓇᓕᖕᓄᑦ, ᕼᐋᒻᒪᓚᒃᑯᓐᓄᕋᓗᒃ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᓱᒧᖓᑦ. 

ᑖᒃᑯᐊ ᑕᐅᓇᖓᑦ ᐃᓄᒃᑎᒍᑦ ᐅᔭᖅᑲᓂᒃ 

ᖃᐅᔨᒪᓪᓗᐊᖏᓐᓇᑉᑕ ᒫᓐᓇ ᐅᑉᓗᒥᐅᔪᖅ. 

ᐃᓕᓐᓂᐊᕈᑕᐅᕚᓪᓕᕐᓂᐊᖅᐸᑦ ᐅᕝᕙᓘᓐᓃᑦ ᑖᒃᑯᐊ 

ᕿᓂᕈᑕᐅᓂᐊᖅᑐᑦ ᐃᓄᖕᓂᒃ 

ᑎᒍᒻᒥᔭᐅᓂᖅᓴᐅᓂᐊᖅᐸᑦ ᐅᓪᓗᒥ ᑖᐃᒃᑯᓄᖓ 

ᕿᓂᖃᑦᑕᖅᑐᓄᑦ ᑎᒍᒻᒥᔭᐅᓂᖅᓴᐅᓂᐊᖅᐸ 

ᑕᐃᒃᖁᓄᖓ? ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕᐅᔪᖅ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᖅ ᐊᖏᖅᑕᐅᓂᓗᒃᑕᕗᑦ 

ᐊᖏᖅᑕᐅᖁᔭᕗᑦ. ᑐᕌᖓᓗᐊᖅᑐᖅ ᑕᐃᒃᑯᓂᖓ 

ᑲᒻᐸᓂᐅᔪᓄᑦ ᐅᔭᕋᖅᕼᐃᐅᑕᖅᑐᓄᑦ 

ᐅᓂᑳᕆᐊᑐᖅᑕᕐᓂᐊᕐᒪᑕ ᓄᓇᓕᐅᑉ ᐃᓗᐊᓄᑦ 

ᕼᐅᕙᓪᓕᐊᖕᒪᖔᑕ ᐊᒻᒪ ᕼᐅᒍᐊᕐᒪᖔᑕ. ᑖᒃᑯᐊ 

ᓄᓇᓖᑦ ᑐᑭᕼᐃᐅᒪᑦᓯᐊᕐᓂᖅᕼᐊᐅᓂᐊᕐᒪᑕ ᐊᒻᒪ 

ᖃᐅᔨᒪᓂᕐᕼᐊᐅᓂᐊᕐᒪᑕ ᑖᒃᑯᐊ ᕼᐅᓂᓗᖕᒪᖔᑕ.  

 

ᑕᐃᓐᓇᓕ ᐅᖃᐅᕼᐃᕆᔮ ᑖᒃᑯᐊ ᐃᓄᐃᑦ ᐅᔭᕋᐅᑉ 

ᒥᒃᕼᐋᓄᑦ ᐃᓕᓐᓂᐊᖅᑕᐅᒃᑲᓐᓂᖅᑑᓪᓗᐊᕐᒪᖔᑕ 

ᑕᐃᓐᓇ ᐃᓕᓐᓂᐊᕈᑎᒃᕼᐊᒥᒃ ᐱᖃᒻᒫᕐᒥᔪᒍᑦ 

ᓄᓇᕗᑦ ᐅᔭᕋᓐᓂᐊᕋᒃᓴᓂᒃ ᕿᓂᖅᑏᑦ 

ᐊᐃᑦᑑᓯᐊᒃᓴᖏᑦ, ᑎᐊ’ᓇ ᐊᑎᖃᖅᑰᖅᑐᖅ ᑖᒃᑯᐊ 

ᐃᓕᓐᓂᐊᖅᑎᑕᐅᕼᐅᖅᑐᑦ ᐅᔭᕋᓕᕆᓂᕐᒥᒃ. 

ᑕᐃᒪᖓᑦ ᐱᒋᐊᕐᒪᑦ ᓈᕼᐊᐅᑖ 

ᖃᐅᔨᒪᓪᓚᕆᖏᑦᑕᕋ ᑭᕼᐃᐊᓂ $1000 ᐅᖓᑖᓂᑦ 

ᐃᓄᐃᑦ ᐃᓕᓐᓂᐊᖅᑎᑕᐅᓯᒪᓕᖅᑐᑦ 

ᐅᔭᕋᒃᓯᐅᕐᓂᐅᑉ ᒥᒃᕼᐋᓂᒃ. ᑖᒃᑯᐊ ᑲᑉᓗᓈᑐᑦ 

ᐅᔭᕋᓐᓂᐊᕋᒃᓴᓂᒃ ᕿᓂᖅᑏᑦ. ᑖᒃᑯᐊ ᐃᓄᐃᑦ 

ᑖᕗᖓ ᐱᕼᐅᔪᓪᓗᑎᒃ ᐅᔭᕋᖕᓂᒃ ᑲᐅᑦᑐᐃᖅᑕᕐᓗᑎᒃ 

ᐅᔭᕋᖕᓂᒃ ᑎᒍᕼᐃᓗᑎᒃ ᐊᒻᒪ ᐊᐅᓪᓚᐃᓂᕆᔪᖅ 

ᕼᐅᓇᕼᐊᕐᒪᖔᑦ ᑖᒃᑯᐊ ᐅᔭᕋᐃᑦ. 

ᑎᐊ’ᓇᕋᓗᒃ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᑉᑯᐊ 

ᐅᑉᓗᒥᒧᑦ ᑲᔪᕼᐃᔪᒪᕚᑦ ᐅᕝᕙᓘᓐᓃᑦ 

ᑲᔪᕼᐃᕚᓪᓕᕆᐊᖃᖅᐸᑦ ᐃᓄᒻᒪᕇᑦ 

ᐅᔭᕋᒃᑕᕆᐊ’ᓄᑦ ᓇᓗᓇᐃᖅᑐᔪᑦ ᕿᓂᖅᑐᑦ? 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᒪᓕᒐᓕᐅᖅᑎᐅᖃᑎᒪ ᐅᖃᐅᕼᐃᕆᔮ 1999-

ᒥ ᐱᒋᐊᓚᐅᖅᑐᖅ. ᒫᓐᓇ ᕼᐅᓕ ᑖᕗᖓ 

ᑲᔪᕼᐃᐅᔭᕐᓂᐊᖅ. ᑖᓐᓇ ᑮᓇᐅᔭᖅᑐᕈᑖ ᐅᑭᐅᖅ 

ᐊᑕᐅᕼᐃᐊᕐᓗᓂ $150,000-ᒥᒃ 

ᐃᕼᐅᓕᕝᕕᖃᖅᑐᖅ ᐊᒻᒪ ᑕᐃᒃᑯᐊ ᐃᓄᐃᑦ ᑕᐃᑯᖓ 

ᐆᒃᑐᖃᑦᑕᖅᑐᑦ ᐃᕼᐅᓕᕝᕕᖃᖅᑐᑦ $8,000-ᒥᑦ 

ᑐᒃᕼᐃᕋᑦᑑᓪᓗᐊᑦ ᑮᓇᐅᔭᕐᒥᑦ ᑕᐃᑲᓐᖓᑦ 

ᐅᔭᕋᒃᕼᐃᐅᕐᓂᐅᑉ ᒥᕼᐋᓄᑦ ᕿᓂᕆᐊᕐᓂᐊᕐᓂᖅᐸᑕ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒻᓇ 

ᑮᓇᐅᕋᖅ ᑖᕙᖓᑦ ᐱᒋᐊᕐᓂᖓᓂᑦ $150,000 

ᐃᓚᕚᓪᓕᕐᓂᐊᖅᐸᑦ ᖃᓂᑦᑐᒃᑯᑦ ᐅᕝᕙᓘᓪᓃᑦ 

ᑖᕗᖓ ᖃᓂᒌᑦᑐᐃᓐᓇᐅᓂᐊᖅᐸ $150,000-ᒧᑦ? 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑕᐃᓐᓇ ᒫᓐᓇ $150,000 ᐃᓚᒋᐊᓪᓚᖏᑐᖅ 

ᓈᒻᒪᒃᑑᔭᒥᐊᑦᑕᖅᑐᖅ ᒫᓐᓇᒧᑦ ᑎᑭᓪᓗᒍ 

ᐊᑐᖅᑕᐅᓂᐊᖅ. ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᐊᕼᐃᐊᓅᖔᕐᓗᖓᓕ ᐅᕗᖓ ᐸᕐᓇᒍᑎᒋᔮᓄᑦ 

ᒪᒃᐱᒐᖃᖅᑐᖅ 225, ᖁᓪᓖᑦᑐᖅᐹᖅ. ᑖᓐᓇ  

ᐃᖏᕐᕋᔪᓕᕆᔨᒃᑯᑦ ᒪᓕᒑ ᐸᕐᓇᐅᑕᐅᓂᖓ. ᐅᓇ 

ᐱᕈᖅᐸᓪᓕᐊᓂᐅᑉ ᑕᕆᐅᕌᓘᑉ ᐊᑭᐊᓄᑦ 

ᐃᕼᐅᒪᒋᔭᐅᓂᖓ ᐃᓪᓗᐊᖅᕼᐊᒐᓂᖅᕼᐋ, ᑖᒻᓇ 

ᖃᓄᖅ ᑐᑭᓯᑦᓯᐊᖅᐹᓪᓕᕈᒪᒐᓗᐊᖅᐸᕋ ᖃᓄᖅ 

ᑐᑭᖃᕆᐊᒃᕼᐋᓂᒃ? ᑐᑭᕼᐃᓇᕐᓂᕈᒪ. 

ᐃᒃᕼᐃᕙᐅᑕᓖᒃ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕐᒪ ᑐᒡᓕᐊ ᒥᔅᑕ ᒪᑲᐃᓴᒃ ᑖᒻᓇ 

ᑭᐅᔫᓪᓗᐊᖅᑰᕐᒪᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᑲᐃᓴᒃ. 

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᑦ ᐊᑐᓕᖅᑎᑕᐅᓂᖓᓄᑦ ᑐᕌᖓᔪᑦ 

ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᑐᑭᒧᐊᕆᐊᕈᑎᐅᑉ 

ᐃᓗᐊᓂᓐᖔᖅᑐᖅ. ᓯᕗᓂᑐᖃᑦᑎᓐᓄᑦ, 

ᒫᓐᓇᑦᑎᐊᒧᓪᓗ ᑐᑭᒧᐊᕆᐊᕈᑎᓂᒃ ᑕᑯᓐᓈᕋᑦᑕ. 

ᐃᖏᕐᕋᔪᓕᕆᓂᖅ ᑕᑯᓐᓈᖅᑐᒍ ᓄᓇᕗᒻᒥ 

ᐱᔾᔪᑎᖃᖅᑐᖅ ᖃᖓᑕᓲᒃᑯᑦ, ᐅᒥᐊᕐᔪᐊᒃᑯᑦ, 

ᐃᒪᒃᑯᑦ, ᐊᑐᕆᐊᒃᑯᓪᓗ ᐃᖏᕐᕋᔪᓕᕆᓂᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᒪᒃᑰᖅᑐᒃᓴᖅ ᐃᖏᕐᕋᔪᖅ ᐅᓇ ᖃᑉᓗᓈᑐᑦ 

ᑐᑭᕼᐃᓇᑦᓯᐊᕐᓂᐊᕋᒪ, ᖃᑉᓗᓈᑑᖅᑐᖅ 

ᐅᖃᓕᒫᕐᓂᐊᕋᒃᑯ. [ᐃᖏᕐᕋᔪᓕᕆᓂᕐᒧᑦ 

ᑐᑭᒧᐊᒋᐊᕈᑎ] ᑖᒻᓇ ᐅᖃᐅᓯᕆᓇᓱᐊᖅᑕᕋ ᓄᓇᒧᑦ 

ᐊᐃᒃᖠᖅᑕᕕᑕᐅᔪᒃᓴᖅ ᐅᕝᕙᓘᓐᓃᑦ ᑖᓐᓇ 

ᐊᑐᒐᐅᖏᓐᓇᖅᑐᒃᓴᖅ ᐃᒻᒥᓂᒃ ᖃᓄᖅ 

ᑐᑭᓯᑦᑎᐊᕈᒪᓪᓗᒍ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᖃᑉᓗᓈᑐᑦ (ᑐᓵᔨᑎᒍᑦ) 

ᐃᖏᕐᕋᔪᓕᕆᓂᕐᒧᑦ ᑐᑭᒧᐊᒋᐊᕈᑎ. 

ᐊᐅᓪᓛᕈᑎᓂᒃ ᑖᓐᓇ ᑐᕌᖓᒥᐊᖅᑐᖅ. ᒫᓐᓇᐅᔪᖅ 

ᑕᕆᐅᕐᔪᐊᑉ ᐊᑭᐊᓄᑦ ᐅᒥᐊᕐᔪᐊᖃᓗᐊᕼᐅᐃᑦᑑᔪᒍᑦ 

ᑭᕼᐃᐊᓂ ᖃᐃᕙᓪᓕᐊᓕᒻᒫᖅᑐᑦ ᑕᐃᒃᑯᐊ 

ᐃᓄᐊᓕᒡᔪᐊᕐᓄᑦ, ᑕᐃᒃᑯᐊ ᐳᓛᕆᐊᖅᑐᑎᒃ 

ᐅᒥᐊᕐᔪᐊᒃᑯᑦ ᑖᒃᑯᐊ ᑎᑭᐸᓪᓕᐊᖏᓐᓇᒥᐊᕐᒪᑕ. 

ᑕᐃᑯᖓ ᑕᐃᒪ ᐃᓚᐅᖃᑕᐅᓂᕐᓕᐊᖅᑐᑦ ᑕᐃᒃᑯᐊ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, 

ᖁᔭᓐᓇᒦᒡᓗ. ᑖᓐᓇ ᓇᓪᓕᐊᒃ ᑭᐅᒪᓕᖅᐸᑦ 

ᐊᐱᖅᑯᑎᖃᕐᕕᒋᐊᓪᓚᒍᒫᖅᐸᕋ.  

 

ᐊᕼᐃᐊᓅᓐᖓᕐᓗᖓᓕᑭᐊᖅ, ᑕᓪᕙᓂ 

ᒪᓕᒐᓕᐅᖅᑎᐅᖃᑎᒪ, ᒥᔅᑕ ᖃᐃᕐᓂᖅ 

ᐊᐱᖅᑯᑎᒋᔮᑕ ᐃᓚᒋᑎᓪᓗᒍ, ᐅᓇ ᐅᕙᓂ ᑐᒡᓕᕆᔮ 

ᑖᒻᓇ. ᖃᓪᓗᓈᑑᕐᓗᒍ ᑐᑭᕼᐃᓐᓇᑦᑎᐊᕐᓂᐊᕐᒥᒐᒪ. 

(ᑐᓵᔨᑎᒍᑦ) ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᑐᑭᒧᐊᕆᐊᕈᑎ. (ᑐᓵᔨᑎᒎᕈᓐᓃᖅᑐᖅ) 

ᑎᑎᕋᖅᕼᐃᒪᒻᒥᖕᒪᑦ ᑖᒻᓇ ᐊᐅᓚᑕᐅᔪᑦᓴᐅᓇᔭᖅᑐᖅ 

ᑖᒃᑯᐊ ᓄᓇᓖᑦ ᖃᓄᖅ 

ᐊᑕᐅᑦᓯᖅᑐᖅᑕᐅᓇᓱᐊᕐᓗᒋᑦ ᐅᕝᕙᓘᓐᓃᑦ 

ᑲᑎᑕᐅᓇᓱᐊᖅᑑᔮᕐᓗᒋᑦ ᑕᐃᒃᓱᒧᖓ 

ᐃᓕᓕᕋᔭᕐᓂᕐᒧᑦ. ᑕᐃᓐᓇ ᖃᓄᕐᓕᑭᐊᖅ ᑖᒻᓇ 

ᑐᑭᕼᐃᒃᑲᓐᓂᖅᐹᓪᓕᕈᓐᓇᖅᓯᔭᕗᑦ ᒥᓂᔅᑕ 

ᑕᐃᑉᓱᒧᖓ, ᖃᓄᖅ ᐅᖃᖅᓯᒪᔭᕆᐊᒃᓵᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᑭᕼᐃᓇᕐᓂᕈᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᕼᐃᖃᖅᑐᖅ ᑕᐃᒃᑯᐊ ᓄᓇᓖᑦ 

ᕼᐋᒻᒪᓚᒃᑯᑦ ᐊᖅᑯᕼᐃᐅᖅᑕᕐᒪᑕ, ᑖᒃᑯᐊ ᒪᓪᕉᒃ 

ᓄᓇᓖᒃ ᖃᓂᒌᒃ ᑖᒃᑯᐊ ᑲᑎᓐᓂᓗᒍᐊᖅᐸᑕ ᑖᒃᑯᐊ 

ᓄᓇᓖᑦ ᑕᒪᐅᓐᖓᐅᖅᐸᓪᓕᐊᕋᐅᔭᖅᖢᓂ, ᐱᖃᑖ 

ᒪᐅᓐᖓᐅᓪᓗᓂ ᐊᖅᑯᑏᑦ ᑲᑎᒍᐊᕋᔭᕐᓂᖅᐸᑕ. 

ᑕᐃᒫᒃ ᐆᒃᑐᕋᐅᑎᖃᖅᑐᖅ. ᑖᓐᓇ ᑮᓇᐅᔭᖅ 

ᑕᕝᕗᖓ ᐊᖏᓗᐊᓐᖏᑦᑐᖅ ᑭᕼᐃᐊᓂ ᑖᒃᑯᐊ 

ᓄᓇᓖᑦ ᐊᖅᑯᕼᐃᐅᖅᑕᕐᒪᑕ ᐃᓚᖏᑦ 

ᒪᖃᐃᕝᕕᖕᒧᑦ, ᐃᓚᖏᑦ ᑰᖕᒧᑦ, ᐃᓚᖏᑦ ᓇᒧᒥᐊᖅ 

ᐊᖅᑯᕼᐃᐅᖅᑕᕐᒪᑕ. ᑭᕼᐃᐊᓂ ᑖᒃᑯᐊ ᓄᓇᓖᑦ 

ᖃᓂᒌᓐᓂᖅᐸᑕ ᑲᑎᓐᖏᓪᓗᒍᐊᕐᓂᖅᐸᑕ ᑕᕝᕙ 

ᑖᓐᓇ ᑕᐃᑯᖓ ᐊᔪᓐᖏᒥᐊᕋᔭᖅ. ᑭᕼᐃᐊᓂ  

ᖃᐅᔨᒪᒻᒫᕐᓗᑕ  ᑖᓐᓇ $1,500,000 

ᓄᓇᕗᒻᒧᓗᒃᑖᖅ ᑐᕌᖓᒻᒪᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᓐᓇ 

ᑮᓇᐅᔭᖅ ᒥᑭᔫᒻᒪᑦ ᓄᓇᓕᖕᓄᑦ ᐊᒥᕼᐅᓄᑦ 

ᐊᑐᖅᑕᐅᓂᐊᖅᑎᓪᓗᒍ. ᐊᓪᕌᒍᑕᒫᑦ 

ᑖᒪᐃᑦᑐᓐᖑᖅᐸᑕ, ᑲᔪᕈᑎᔪᒪᑉᐸᑕ ᐊᑉᖁᑎᒃᑯᑦ 

ᓄᓇᓖᑦ ᖃᓂᑦᑐᖅᑎᕆ’ᔫᒥᒃᐸᑕ. ᑲᔪᕈᑎᔭᖓᓄᑦ 

ᐊᕐᕌᒍᑕᒫᑦ ᑖᓐᓇ ᐊᑐᖅᑕᐅᔪᓐᓇᖅᐹ ᐅᕝᕙᓘᓐᓃᑦ 

ᐅᑭᐅᕐᒧᑦ, ᐊᐅᔭᕐᒧᑦ ᐊᑕᐅᕼᐄᓐᓇᕐᒧᑦ 

ᐊᑐᖅᑕᐅᓇᔭᖅᐸ? ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒫ’ᓇ ᐃᒃᓯᕙᐅᑖᖅ. 

ᑐᑭᕼᐃᑦᓯᐊᕐᓂᕈᒃᑯ ᐊᐱᕆ’ᒪᑦ, ᑖᒃᑯᐊ ᓄᓇᓖᑦ 

ᐅᒃᑐᕌᖓᑕ ᐊᕐᕌᒍᑕᒫᑦ ᐊᔪᖏ’ᒪᖔᑖ, 

ᑐᑭᕼᐃᑦᓯᐊᕐᓂᕈᒃᑯᑦ. ᑖᒃᑯᐊ ᓄᓇᓖᑦ 

ᐅᒃᑐᕋᖅᑕᖅᖢᑎᒃ ᐅᒃᑐᑦᑕᖅᖢᑎᒃ 

ᑮᓇᐅᔭᖅᑖᑦᑕᖅᑐᑦ ᑭᕼᐃᐊᓂ ᐊᐅᔭᖅ 

ᐊᑕᐅᕼᐄᓐᓇᕐᒧᑦ ᐱᑦᑕᖅᑐᑦ. ᑭᕼᐃᐊᓂ ᐊᓪᕌᒍᑕᒫᑦ 

ᑮᓇᐅᔭᕐᓂᑦ ᐅᒃᑐᕋᖅᑑᓪᓗᐃᑦ ᐊᒻᒪ ᑖᒃᑯᐊ ᓄᓇᓖᑦ 

ᐊᖁᕼᐃᐅᖅᑐᑦ ᐊᐅᔭᑕᒫᑦ ᐃᓚ ᐅᑭᐅᑕᒫᑦ 

ᐅᒃᑐᑦᑕᖅᖢᑎᒃ ᐊᐅᔭᑕᒫᑦ, ᑖᓐᓇ ᐊᖅᑯᑦ 

ᕼᐊᓇᔭᐅ’ᖢᓂ ᑖᕗᖓ ᑕᒃᖠᕙᓪᓕᐊᕋᐅᔭᖅᖢᓂ 

ᑎᑭᓐᓂᓗᒃᖢᑎᒃ ᑕᐃᑯᖓ ᑎᑭᒍᐊᖅᑖᓄᑦ. ᑕᕝᕙ 

ᑖᓐᓇ ᑎᐊ’ᓇ ᑐᕌᖓᔪᖅ. ᐊᒥᕼᐅᓪᓗᐊᓐᖏᑦᑐᑦ 

ᓄᓇᓕᐅᑉ ᓇᓛᓄᑦ ᐊᐅᓪᓛᖅᑐᒐᓗᐃᑦ ᑭᕼᐃᐊᓂ 

ᐃᓚᖏᑦ ᑎᐊ’ᓇ ᐃᕼᐅᒪᖃᖅᕼᐃᒪᔪᑦ ᑖᒻᓇ 

ᓄᓇᓕᐅᑉ ᐊᕼᐃᐊᓄᑦ ᐊᐅᓪᓛᕋᐅᔭᕐᓂᐊᕐᒪᑕ. ᒫ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, 

ᑐᑭᕼᐃᓐᓇᖅᕼᐃᕚᓪᓕᕐᒥᒻᒪᑦ. ᑖᒻᓇ ᑐᒡᓕᐊᑕᐅᖅ 

ᑕᒡᕙᓂ ᒪᒃᐱᒐᕐᒥᑦ ᐊᑕᐅᑦᓯᒦᑦᑐᖅ ᕼᐅᓕ 

ᐱᖓᕼᐅᒋᔭᐅᔪᖅ ᖃᑉᓗᓈᑐᑦ ᐅᖃᓕᒫᕐᒥᓗᒍ, 

(ᑐᓵᔨᑎᒍᑦ) ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎ 

(ᑐᓵᔨᒃᑰᕈᓐᓃᖅᑐᖅ) ᓇᒻᒥᓂᖃᖅᑐᓂᒃ ᐃᑲᔪᖅᑏᑦ. 

ᐅᓇ ᐅᖃᓕᒫᖅᑕᕋ ᐅᕙᓂ ᐊᑯᓪᓖᖅᑐᖅᐹᒥ 

ᖃᑉᓗᓈᑐᑦ ᐅᖃᓕᒫᕐᓗᒍ ᑐᑭᕼᐃᑉᑎᐊᕈᒪᓪᓗᒍ. 

“ᖃᑉᓗᓈᑐᑦ ᐅᖃᓕᒫᕐᓂᐊᖅᐸᕋ. (ᑐᓵᔨᑎᒍᑦ) ᑖᓐᓇ 

ᓄᓇᕘᒥᑦ ᓇᖕᒥᓂᖃᖅᑐᓄᑦ ᐃᑲᔫᑏᑦ ᒪᓕᒐᐃᑦ 

ᐊᐅᓚᑕᐅᕗᑦ ᓈᓴᐅᑎᓕᒃ 24 ᓄᓇᕗᑦ 

ᐊᖏᕈᑎᖏᑦᑕ ᐃᓗᓕᖏᑦᑎᒍᑦ.” 

(ᑐᓵᔨᑎᒎᕈᓐᓃᖅᑐᖅ) ᑐᑭᑦᑎᐊᒻᒪᕆᐊᓂᒃ ᒥᓂᔅᑕ 

ᑐᑭᕼᐃᑉᑲᕈᓐᓇᖅᐹᓐᖓ. ᖁᔭᓐᓇᒦᒃ, ᐃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒫ’ᓇ ᐃᒃᓯᕙᐅᑖᖅ. 

ᑖᓐᓇ ᑐᒡᓕᕐᒪ ᑭᐅᓂᐊᕐᒪᒍᑦ ᐱᖁᔨᓐᓂᕈᕕᑦ. ᒫ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐋᓐᓴᓐ. 

 

ᕼᐋᓐᓴᓐ (ᑐᓵᔨᑎᒍᑦ): ᑎᑎᕋᕐᕕᑦᑎᓐᓂ 

ᐃᖅᑲᓇᐃᔭᖅᑎᖃᖅᑐᒍᑦ ᑲᒪᔨᐅᔪᓂᒃ ᒐᕙᒪᒃᑯᑦ 

ᐱᓕᕆᖃᑕᐅᓂᕆᖃᑦᑕᖅᑕᖏᑦ ᑖᓐᓇ ᓈᓴᐅᑎᓕᒃ 

24 ᓄᓇᕗᒻᒥ ᐊᖏᕈᑏᑦ ᐃᓗᓕᖏᓐᓃᑦᑐᑦ 

ᐊᑐᓕᖅᑎᑕᐅᖁᓪᓗᒋᑦ. ᖃᑦᓰᓐᓇᑯᓗᒐᓗᐊᖅᑎᓪᓗᑕ 

ᑖᒃᑯᐊ ᖃᐅᔨᒪᔨᑕᕆᖃᑦᑕᖅᑕᕗᑦ ᑳᓐᑐᕋᒃᑦ ᖃᔅᓯᓂᒃ 

ᐃᓄᖕᓂᒃ ᐃᑲᕐᓇᐃᔭᖅᑎᖃᕆᐊᖃᕐᒪᖔᑦ ᐊᒻᒪᓗ 

ᐃᓄᐃᑦ ᑳᓐᑐᕋᒃᑦᑕᐅᓯᒪᔪᑦ ᐊᒻᒪᓗ 

ᒫᓐᓇᕈᓘᓚᐅᖅᑐᖅ ᑕᐃᒃᑯᐊ 

ᓄᑖᓐᖑᕆᐊᖅᑕᐅᓚᐅᖅᓯᒪᔪᑦ ᐊᑐᐊᒐᐃᑦ. 

ᑐᒡᓕᐊᓃᓕᖅᑐᖅ ᐊᑐᓕᖅᑎᑕᐅᕙᓪᓕᐊᓂᖓ ᐊᒻᒪ 

ᑖᓐᓇ ᐊᑐᐊᒐᖅ ᓄᑖᓐᖑᕆᐊᖅᑎᑕᐅᓚᐅᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑭᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒻᓇ 

ᓄᑖᓐᖑᕐᓂᐊᖅᑐᕐᓕᑭᐊᖅ ᖃᑯᒎᖅ, 

ᑕᐅᑐᓐᓇᖅᕼᐃᒍᒫᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒫ’ᓇ ᐃᒃᓯᕙᐅᑖᖅ. 

ᑖᓐᓇ ᓄᑖᖑᖕᒪᑦ ᐅᑭᐅᖅ ᐊᑕᐅᕼᐃᖅ 

ᐊᑐᖅᕼᐃᒪᓕ’ᒪᑦ ᐅᖓᑎᒐᔮᖓᓂᑦ, ᑕᐃᒪᐃᒻᒪᑦ 

ᑖᓐᓇ ᑎᐊ’ᓇ ᑕᐅᑦᑐᐊ ᐊᕼᐃᓐᖑᓚᖓᓐᖏᑦᑐᖅ 

ᑖᕗᖓ ᖃᖓ’ᔪᐊ ᖃᑯᒍ’ᔪᐊᖅ ᑭᓯᕼᐃᐊᓂ 

ᐊᓪᓚᖑᕋᔭᕐᓂᕐᓂᐊᖅ. ᒫ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒪᒥᐊᓇᖅ 

ᑐᑭᓯᑦᑎᐊᖏᓐᓂᖅᖦᖢᖓ ᐊᐱᕆᒐᒪ ᐃᑲᕐᕋᕋᓕ ᑖᕙ 

ᓇᐃᓪᓕᕚᓪᓕᖦᖤᖅᑯᖅ. ᐃᒃᕼᐃᕙᐅᑖᖅ ᑕᐃᒻᓇ 

ᓄᓇᑦᑎᓐᓂ ᓇᖕᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᖓ 

ᐊᑐᒐᐅᑦᓯᐊᖅᐸ ᑕᒫᓂ ᕼᐊᓇᔭᖅᑐᖃᑦᑕᖅᑐᓂᒃ 

ᓄᓇᑉᑕ ᐃᓗᐊᓂ ᓄᓇᕗᑦᑕ ᐃᓗᐊᓂ? ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒫ’ᓇ ᐃᒃᓯᕙᐅᑖᖅ. ᐄ, 

ᖃᐅᔨᒪᔭᒃᑯᑦ ᐊᑐᖅᑕᐅᑦᓯᐊᖅᑐᖅ ᐊᒻᒪ ᑕᐃᒃᑯᐊ 

ᓄᓇᕗᑦ ᑐᓐᖓᕕᒃ ᑎᒥᖓᓗ ᐅᕙᒍᑦ 

ᐱᓕᕆᖃᑎᒌᖃᑦᑕᖅᑐᒍᑦ ᑕᐃᒃᑯᐊ ᓄᓇᕗᑦ 

ᑐᓐᖓᕕᒃ ᑎᒥᖓ ᑲᒪᔨᐅ’ᒪᑕ ᑭᑦᑐᑦ ᓄᓇᕗᑦ 

ᓇᖕᒥᓂᖃᖅᑐᓄᑦ ᑕᐃᑲᖓᑦ ᓇᒻᒥᓂᑭᑦᑐᑦ ᑕᐃᑲᓂ 

ᐃᓕᔭᐅᓪᓘᐊᕐᒪᖔᑖ ᐊᒻᒪ ᑖᒃᑯᐊ ᓇᖕᒥᓂᖃᖅᑐᑦ 

ᐊᔾᔨᒌᖏᖑᖏᒻᒪᑕ ᐃᓚᖏᑦ.  

 

ᖃᑉᓗᓈᑐᕐᓗᒍ (ᑐᓵᔨᑎᒍᑦ) 51 ᐳᓴᒥᒃ ᐃᓄᖕᓄᑦ 

ᐃᓚᒋᔭᐅᔾᔪᑎᖃᖅᑐᑎᒃ, 75 ᐳᓴᓐᑎ ᐊᒻᒪᓗ 100 

ᐳᓴᓐᑎᖏᑦ ᐃᓄᖕᓄᑦ ᓇᖕᒥᓂᕆᔭᐅᔪᑦ, ᑖᒃᑯᐊ 

ᐊᒡᒍᖅᑐᖅᑕᐅᓯᒪᓪᓗᑎᑦ ᑕᐃᒪᓐᓇ ᐋᖅᑭᒃᑕᐅᓯᒪᔪᑦ. 

ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖ ᓇᒻᒥᓂᖁᑎᓕᖕᓂᑦ 

ᐊᑎᖏᓐᓂᒃ ᐸᐸᑦᑎᔪᑦ. ᐊᒻᒪᓗ ᐅᕙᒍᑦ ᓄᓇᕗᑦ 

ᒐᕙᒪᒃᑯᑎᒍᑦ ᑕᐃᒃᑯᓂᖓ ᑎᑎᕋᖅᑕᐅᓯᒪᔪᑦ 

ᐊᔾᔨᖏᓐᓂᒃ ᐱᑎᑕᐅᖃᑦᑕᖅᑐᒍᑦ ᐊᒻᒪᓗ 

ᐊᑐᓕᖅᑎᑕᐅᓕᕆᓪᓗᓂ ᐅᑯᓄᖓ ᐊᑐᐊᒐᕐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ 

ᑮᓇᐅᔭᑦ ᐊᐅᓚᑕᐅᓂᖏᑦ ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $18,655,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ K-

5. ᑮᓇᐅᔭᓕᕆᔨᒃᑯᑦ ᒥᔅᑕ ᒥᑭᓐᖑᐊᖅ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᒪᒃᐱᖅᑐᒐᖅ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

229 ᓯᕗᓪᓕᐅᔾᔭᐅᔪᒃᓴᐃᑦ 2018-19. ᖁᓕᒋᔭᖓ 

ᓇᓗᓇᐃᖅᓯᓯᒪᔪᑦ ᐱᓕᕆᕕᓯ 

“ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓇᖕᒥᓂᖃᖅᑐᓂᒃ 

ᐊᒻᒪᓗ ᐊᓯᖏᓐᓂᒃ ᐅᓄᖅᓯᒋᐊᖅᑎᑦᑎᓇᓱᒡᓗᑎᒃ 

ᐃᖅᑲᓇᐃᔭᖅᑎᓂᒃ ᐊᒻᒪᓗ ᐱᓕᒻᒪᒃᓴᐅᑎᓂᒃ 

ᓄᓇᕗᑦ ᐃᓗᐊᓂ.” ᖃᓄᐃᑦᑐᓄᑦ ᓵᖓᓪᓗᐊᖅᐱᓯ 

ᑖᓐᓇ ᑎᑎᕋᖅᓯᒪᓂᖓ ᒪᓕᒡᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᒫᓐᓇ 

ᓵᖓᓗᐊᓐᖑᐊᖅᑐᒍᑦ ᐅᔭᕋᖕᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᑕᐃᒃᑯᐊ 

ᐱᕈᖅᐸᓪᓕᐊᓂᖅᐹᖑᖕᒪᑕ ᐊᒻᒪᓗ ᐅᓄᖅᑐᓂᒃ 

ᐃᖅᑲᓇᐃᔮᒃᓴᖃᖅᖢᑎᒃ 

ᐊᑭᓕᖅᓱᐃᑦᑎᐊᖅᑐᐊᓗᖕᓂᒃ ᐊᒻᒪᓗ ᐊᐃᑉᐸᖓ 

ᐳᓚᕋᖅᑐᓕᕆᓂᖅ. ᑖᒃᑯᐊ ᒪᕐᕈᓪᓗᐊᑖᒃ 

ᓵᓐᖓᓂᖅᐹᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪᐃᑦᑑᖕᒪᑦ ᐊᐱᖅᑯᑎᒋᓂᐊᖅᑕᓐᓅᑲᐅᑎᒋᕗᖓ 

ᑕᐃᒃᑯᐊ ᑲᑐᔾᔨᖃᑎᒌᖕᓂᕐᒧᑦ ᐊᖏᕈᑏᑦ ᓄᓇᕗᑦ  

ᒐᕙᒪᒃᑯᖏᓐᓄᑦ ᐊᒻᒪᓗ ᒪᑐᐸᐃᒃᒥ ᐅᔭᕋᕐᓂᐊᕐᕕᒃ 

ᓄᓇᒪ ᖃᓂᒋᔮᓂ ᓴᖅᑭᑕᐅᓚᐅᖅᓯᒪᖕᒪᑦ 

ᒪᓕᒐᓕᐅᕐᕕᖕᒧᑦ ᒫᑦᓯ 12, 2008-ᖑᑎᓪᓗᒍ. 

 

ᐱᓕᕆ-ᕕᓯ ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒌᑦ 

ᐊᖏᕈᑎᖏᑦᑕ ᐊᑐᐊᒐᖓᑦ ᐃᓱᓕᓚᐅᖅᓯᒪᔪᖅ ᒫᑦᓯ 

31, 2016-ᒥ. ᐱᓕᕆᕝᕕᓯ ᓯᕗᓪᓕᖅᐹᖅᓯᐅᑎᑦ 

2018-21 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᐃᓚᖓᑦ ᓯᕗᓪᓕᐅᔾᔭᐅᔪᖅ 2018-19 

ᐊᕐᕌᒍᐊᓂ ᐋᖅᑭᒃᓱᖅᐸᓪᓕᐊᓗᒍ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ ᐊᒡᓃᒍᓪ 

ᐄᒍᒃᑯᓐᓄᑦ ᐊᑎᓕᐅᖅᑕᐅᓯᒪᔪᑦ ᐊᒻᒪᓗ 

ᐊᔾᔨᐸᓗᖏᓐᓂᒃ ᐊᖏᕈᑎᓂᒃ ᐋᖅᑭᒃᓯᓗᑎᑦ 

ᐊᓯᖏᓐᓄᑦ ᐅᔭᕋᕐᓂᐊᕐᕕᓄᑦ ᐊᐅᓚᔪᓄᑦ 

ᐊᑐᖅᑕᐅᒐᔭᖅᑐᓂᒃ. ᓇᓕᐊᑦ ᐅᔭᕋᕐᓂᐊᖅᑐᓕᕆᔩᑦ 

ᑲᒻᐸᓂᖏᑦ 

ᐋᔩᖃᑎᒋᕕᓯᐅᒃ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᐃᓐᓇ ᐅᖃᖃᑎᒋᔭᕗᑦ 

ᓄᓘᔮᖕᓂᒃ ᐅᔭᕋᓐᓂᐊᕐᕕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᓐᓂᒃ ᐅᔭᕋᓐᓂᐊᕐᕕᖕᓂᒃ 

ᐋᔩᖃᑎᖃᒃᑲᓐᓂᕐᓂᐊᖅᐱᓯ ᒫᓐᓇ ᐃᖏᕐᕋᔪᑦ 

ᓄᓇᕗᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐅᖃᓪᓚᖃᑎᒋᓂᐊᖅᑕᕗᑦ ᓇᓕᐊᑐᐃᓐᓇᖅ 

ᐅᔭᕋᕐᓂᐊᕐᕖᑦ ᒪᐅᓐᖓᕐᓂᐊᖅᑐᑦ. ᐃᒻᒪᖄ ᑏᓈᒡᒍ-

ᑐᐃᓐᓇᕆᐊᓕᒃ ᐊᒻᒪᓗ ᓴᕖᓇ. ᑕᐃᒃᑯᐊ 

ᐊᖏᖃᑎᒋᓇᓱᖕᓂᐊᖅᑕᕗᑦ ᓇᓪᓕᐊᑐᐃᓐᓇᑦᑎᐊᑦ 

ᐅᔭᕋᖕᓂᐊᕐᕖᑦ ᓄᓇᕗᑦ ᐃᓗᐊᓅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᓂᐊᕐᒥᔭᕋ. ᑕᕝᕗᖓᑦᓴᐅᑎᒋᖕᒥᒐᒪ 

ᑏᒫᒃᑯᒃ ᓴᐲᓇᒃᑯᒃ ᐅᔭᕋᖕᓂᐊᕐᕖᒃ. ᑏᒫᒃᖏᒃᑯᐊ 

ᐃᖏᕐᕋᓐᖏᒻᒪᑕ ᐊᑯᓂᐅᓕᖅᑐᕐᖓᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᕐᕌᒍᓪᓗᐊᖅ ᐃᖏᕐᕋᔪᖅ, ᑭᓯᐊᓂ 

ᐊᑕᐅᓯᐅᓈᖅᑎᕐᓗᒋᒃ ᑕᐃᒃᑯᐊᒃ 

ᐊᖏᖃᑎᒋᓇᓱᖕᓂᐊᖅᑕᕗᑦ. ᒫᓐᓇ 

ᐅᖃᓪᓚᖃᑎᒋᔭᕗᑦ 

ᓅᓘᔮᑦ ᐅᔭᕋᖕᓂᐊᕐᕕᖓ. ᑖᓐᓇ ᐊᖏᔪᐊᓘᖕᒪᑦ. 

ᑖᓐᓇ ᑲᒪᒋᓚᐅᕐᓗᑎᒍ, ᐃᓛᒃ 

ᐊᑕᐅᓯᐅᓈᖅᑎᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᑖᑦ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᓯᐊᕆᔭᐅᔪᑦ ᒐᕙᒪᒃᑯᓐᓄᑦ ᐊᒻᒪᓗ 

ᐅᔭᕋᖕᓂᐊᕐᕕᖕᓄᑦ ᑭᓱᓂᒃ 

ᐃᓗᓕᖃᓪᓗᐊᑕᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑕᐅᓵᖅᑲᐅᔫᒐᓗᐊᖅ 

ᐅᓪᓛᖅ, ᑭᓯᐊᓂ ᑕᐃᒃᑯᐊ ᐱᖓᓱᓪᓗᐊᑕᐃᑦ 

ᐃᖅᑲᓇᐃᔭᖅᑐᓕᕆᓂᖅ, ᐱᓕᒻᒪᒃᓴᐃᓂᖅ, 

ᐃᓕᓐᓂᐊᕐᓂᕐᓗ. ᑖᒃᑯᐊ ᓯᕗᓪᓕᐅᑎᓯᒪᔭᕗᑦ 

ᐃᓚᓕᐅᔾᔭᐅᓯᒪᖁᓪᓗᑎᒃᑯᓪᓗ ᐊᖏᕈᑏᑦ 

ᐃᓗᓕᖏᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑭᐅᖕᒪᑦ.  

ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓᑦ 321, 

ᓯᕗᓪᓕᐅᔾᔭᐅᓯᒪᔪᖅ 2020-2021. ᑖᓐᓇ 

ᓯᕗᓪᓕᖅᐹᑦᑎᐊᖅ ᐋᖅᑭᓐᖑᐊᑯᓗᒃ ᐅᖃᖅᓯᒪᖕᒪᑦ 

ᖃᐅᔨᓴᐃᓗᑎᒃ ᑲᓇᑕᐅᑉ ᐱᖁᑎᕐᔪᐊᓕᕆᓂᕐᒧᑦ 

ᑐᕌᖓᔪᖁᑎᖏᑕ ᐊᓯᔾᔨᖅᐸᓪᓕᐊᓂᖏᑦ ᐊᒻᒪᓗ 

ᓇᓗᓇᐃᖅᓯᓗᑎᒃ ᑖᒃᑯᑎᒎᓇᖅ 

ᑮᓇᐅᔭᖅᑖᕈᓐᓇᖅᑐᑦ ᓯᕗᓪᓕᐅᔾᔭᐅᓯᒪᔪᑦ. ᑖᓐᓇ 

ᑕᑯᓪᓗᒍ ᐊᒻᒪᓗ ᑕᑯᒋᐊᕋᒃᑭᑦ ᑖᒃᑯᐊ ᐸᕐᓇᐅᑎᓯ 

ᑕᐃᓯᓯᒪᑐᐃᓐᓇᕐᒪᑦ 2020-2021 ᐊᕐᕌᒍᐊᓂ. 

ᐱᖁᑎᕐᔪᐊᓕᕆᓂᕐᒨᖓᔪᑦ ᓄᓇᕗᒻᒥ ᑖᓐᓇᑦᑕᐅᖃᐃ 

ᐊᑐᕆᕙ, ᑖᓐᓇᑦᑕᐅᖃᐃ ᑖᔅᓱᒥᖓ ᐊᑐᕆᕙ? 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᑕᕝᕙᓃᑦᑐᖅ 

ᖃᓄᐃᑦᑐᑐᐃᓐᓇᕐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᓂᒃ ᑮᓇᐅᔭᓂᒃ 

ᐱᓇᓱᒍᓐᓇᕐᓂᐊᕋᑦᑕ. ᐃᓚᖓᑦ 

ᐱᓇᓱᓚᐅᖅᑕᕋᓗᐊᕗᑦ ᐋᒃᑳᖅᑕᐅᓚᐅᖅᑐᑦ ᐊᒻᒪᓗ 

ᐊᓯᖏᑦ ᑕᐃᒃᑯᐊ ᐅᖃᐅᓯᕆᓚᐅᖅᑕᕗᑦ ᐃᒪᕕᖕᒥ 

ᓴᐳᒻᒥᐅᓯᖅᓯᓯᒪᓂᕐᒧᑦ ᐸᕐᓇᐅᑏᑦ. ᑲᓇᑕᐅᑉ 

ᒐᕙᒪᒃᑯᖏᑦᑕ ᑮᓇᐅᔭᓂᒃ ᐊᑐᐃᓐᓇᕈᐃᖃᑦᑕᕐᒪᑕ, 

ᒪᓕᒐᖅᑕᖃᐅᖏᓐᓇᐅᔭᕐᒪᑦ ᑭᓱᓄᑦ ᐊᑐᕈᓐᓇᕐᒪᖔᑦ. 

ᑕᐃᒪᐃᑦᑐᓂᒃ ᑕᕝᕗᖓ ᐃᓚᖏᓐᓄᑦ 

ᐃᓕᖅᑭᑎᑦᑎᒐᓱᓲᖑᔪᒍᑦ, ᑕᐃᒪᐃᓐᓂᖓᓄᓪᓗ 

ᑖᓐᓇ ᑕᐃᒪᓐᓇ ᑎᑎᕋᖅᓯᒪᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᐃᓛᒃ 

ᓇᐃᒡᓕᑎᖅᓯᒪᔪᕈᓗᖕᓂᒃ ᐊᑐᓵᕐᒪᑦ, 

ᐱᒋᐊᕈᑎᕈᓗᖏᓐᓂᒃ. ᓱᓕᒃᐸᑦ ᑕᐃᒃᑯᐊ 

ᑕᐅᖅᓱᐃᓂᕐᒧᑦ ᑐᕌᖓᔪᑦ ᑮᓇᐅᔭᖁᑎᒋᔭᐅᔪᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ, ᑖᓐᓇ ᒐᕙᒪᐅᔪᖅ 

ᐃᖅᑲᓇᐃᔭᖅᑎᖏᓪᓗ ᖃᐅᔨᒪᑦᑎᐊᖅᑐᑦ ᒪᑯᓂᖓ 

ᑐᓚᒃᑕᕐᕕᒃᑖᕋᓱᓚᐅᖅᓯᒪᓐᖏᑦᑐᖓ ᐊᓯᓐᓄᓪᓕ. 

ᑖᓐᓇ ᐱᓇᔪᒃᑕᐅᖕᒪᑦ, ᐅᕙᓐᓅᓐᖏᑦᑐᖅ. ᐅᕙᒍᓪᓗ 

ᓄᓇᕕᒻᒥᐅᑕᐅᑎᓪᓗᑕ ᐊᒻᒪᓗ ᒥᓂᔅᑕ 

ᖃᐅᔨᒪᑦᑎᐊᖅᑐᖅ ᑕᐃᒃᑯᐊ ᑕᐅᖅᓰᓂᕐᒧᑦ ᑐᕌᖓᔪᑦ 

ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ, ᐄ, 

ᖃᐅᔨᒪᓪᓗᒋᑦ ᐅᓇ ᐅᕙᓂ ᒥᕝᕕᒃ ᓄᓇᕐᔪᐊᓕᒫᓄᑦ 

ᒥᕝᕕᐅᖃᑦᑕᕐᓂᖓ ᐱᔾᔪᑎᒋᓪᓗᒍ 

ᑮᓇᐅᔭᖅᑐᖅᑐᕐᔪᐊᒻᒪᕆᐊᓘᓚᐅᕐᒪᑦ, 

ᐊᖏᔪᐊᓗᖕᒥᓪᓗ ᐃᓚᓐᖓᐃᓪᓗᓂ. ᑕᐃᒃᑯᐊᓕᑭᐊᖅ 

ᑮᓇᐅᔭᓂᖅᑲᐃ ᐱᓇᔪᒃᑐᖃᓚᐅᖅᐸ ᖃᒪᓂᑦᑐᐊᕐᒥᑦ 

ᓄᓇᕗᑦ ᕿᑎᐊᓃᓐᓂᖓ ᐱᔾᔪᑎᒋᓪᓗᒍ? 

ᑕᐃᑲᓐᖓᓪᓕᖃᐃ ᑐᒃᓯᕋᐅᑎᓂᒃ ᑕᑯᔪᕕᓂᐅᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᖅᓯᑎᒃᑲᓐᓂᑐᐃᓐᓇᕐᓗᒍ, 

ᐃᖃᓗᐃᑦ-ᖑᓇ ᒥᕝᕕᒃ ᑕᐃᒃᑯᑎᒎᓇᖅ 

ᑕᐅᖅᓰᓂᕐᒨᖓᔪᓂᒃ ᐊᑐᓚᐅᖅᑐᑦ. ᒐᕙᒪᒃᑯᓐᓄᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓄᓇᕗᑦ 

ᒐᕙᒪᒃᑯᖏᓐᓄᑦ, ᓇᖕᒥᓂᖃᖅᑐᓄᓪᓗ, ᑕᐃᓐᓇ 

ᑲᑐᔾᔭᐅᓪᓗᓂ ᐱᓕᕆᐊᕆᔭᐅᓚᐅᕐᒪᑦ. ᓄᓇᕗᑦ 

ᕿᑎᐊᓃᒻᒪᑦ ᑕᒃᖠᒋᐊᖅᑕᐅᓂᐊᕐᒪᖔᑦ ᒥᕝᕕᖓ 

ᓇᐅᒃ, ᑕᐃᒪᐃᑦᑐᓕᕆᓯᒪᓐᖏᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᓂᐊᖅᑕᒃᑲ ᐱᔾᔪᑎᓖᑦ 

ᐳᓚᕋᑦᑐᓕᕆᓂᕐᒧᑦ. ᑖᓐᓇ ᓇᓗᓇᐃᒐᓚᖅᑲᐅᒐᒃᑯ 

ᑖᒃᑯᓇᓂ ᐅᖃᐅᓯᕆᖅᑲᐅᔭᕐᓂ. ᐳᓚᕋᑦᑐᓕᕆᓂᖅ 

ᑕᑯᓐᓇᕐᓗᒍ ᖃᖓᑕᓲᑦ ᑭᓯᐊᓂ ᒪᑯᐊ 

ᐳᒃᑕᓛᕈᓐᓇᖅᑐᑦ ᐊᔾᔨᒌᓐᖏᑦᑐᑦ ᖃᖓᑕᓲᑦ 

ᒪᐅᓐᖓᖅᐸᒃᑐᑦ, ᐱᓕᕆᕝᕕᓯᖃᐃ ᖃᖓᑕᓲᖅᑎᓂᒃ 

ᐅᖃᖃᑎᖃᖅᓯᒪᕙᑦ ᕿᒥᕐᕈᓗᒋᑦ? ᓲᕐᓗ ᒪᑯᐊ 

ᐃᖏᕐᕋᔭᒃᐸᒃᑐᑦ ᖃᖓᑕᓲᑦ ᓇᒧᒃᑭᐊᖅ, ᓲᕐᓗ 

ᐅᖅᓱᖅᑑᕐᒥᐅᑕᖅ ᖃᒪᓂᑦᑐᐊᖅ 

ᐅᐊᖕᓇᖓᓃᒃᑲᓗᐊᖅᖢᓂ ᐊᕘᓈᓗᒃ 

ᐅᖅᓱᖅᑑᒃᑰᕆᐊᖃᓲᖑᖕᒪᑦ ᖃᒪᓂᑦᑐᐊᕐᒧᑦ 

ᐋᖅᑭᒐᔭᕐᒪᑦ. ᑕᐃᑲᓐᖓᖅ ᐅᖅᓱᖅᑑᕐᒨᕐᓗᓂ 

ᓇᐅᔮᓄᓪᓘᓐᓃᑦ, ᑕᒪᓐᓇ ᐃᑲᔫᑎᓪᓚᕆᐊᓘᔪᓐᓇᕐᒪᑦ 

ᐳᓚᕋᑦᑐᓕᕆᓂᕐᒧᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᑖᒃᑯᐊ 

ᖃᐅᔨᓴᕈᑎᐅᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᖅᑐᓄᑦ 

ᐃᖅᑲᓇᐃᔭᖅᑎᓄᓪᓗ ᐊᐅᓪᓚᐅᑏᑦ ᑕᕝᕙ 

ᐃᓚᒋᔭᖓ. ᑖᒃᑯᐊ ᐊᖅᑯᑎᖃᖃᑦᑕᕐᓂᐊᕐᒪᖔᑕ 

ᓇᐅᒃᑯᑦ ᓇᓕᐊᒃ 

ᑮᓇᐅᔭᖅᑐᓗᐊᓐᖏᓐᓂᖅᐹᖑᖕᒪᖔᑦ ᖃᖓᑕᓲᑦ 

ᑕᒪᒃᑯᓂᖓ, ᖃᖓᑕᖃᑦᑕᕐᓂᐊᕐᒪᑕ  

ᑮᓇᐅᔭᖅᑐᓗᐊᓐᖏᓐᓂᖅᓴᓄᑦ. ᐃᒪᓐᓇ 

ᖃᖓᑕᑲᑕᖃᑦᑕᖅᐸᑕ 

ᑮᓇᐅᔭᓕᐅᑦᑎᐊᖏᒃᑯᑎᒃ ᐊᑐᖃᑦᑕᒃᑲᓐᓂᖏᒻᒪᑕ. 

ᐆᒃᑑᑎᒋᓗᒍ ᑕᐃᒃᑯᐊ ᐃᓚᖓ ᖃᖓᑕᓲᓕᕆᔨᒃᑯᑦ 

ᖃᖓᑕᖃᑦᑕᓚᐅᕐᒪᑕ ᑰᒑᕐᔪᖕᒥᑦ, ᓇᐅᔮᓂᑦ, ᑖᓐᓇ 

ᐊᑯᓂᑲᓪᓚᒃ ᐊᑐᖅᑕᐅᓚᐅᖅᖢᓂ 

ᑮᓇᐅᔭᓕᐅᓐᖏᒻᒪᑕ ᓄᖅᑲᖅᑎᑕᓚᐅᖅᓯᒪᔪᖅ. 

ᑮᓇᐅᔭᓕᐅᕈᓐᓇᖅᐸᑎᒃ ᖃᖓᑕᓲᓕᕆᔨᒃᑯᑦ 

ᖃᖓᑕᖃᑦᑕᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᒃᓴᓄᑦ ᐸᕐᓇᐅᑎᒃᓴᓯ 234-ᒥ, ᑕᓪᓕᒪᖓ 

ᑕᑉᐱᑲᓐᖓᑦ ᓄᑖᖅ. ᑖᒃᑯᐊ ᐊᑐᖅᑕᐅᓗᑎᒃ 

ᓄᓇᕗᒻᒥ ᐱᖁᔭᕐᔪᐊᑦ ᐊᐅᓪᓚᐅᔾᔨᖃᑦᑕᕐᓂᐅᑉ 

ᒥᒃᓵᓄᑦ, ᑕᐃᒃᑯᐊ ᖃᒪᓂᑦᑐᐊᕐᒥ 

ᐊᐅᓪᓚᐅᔾᔨᖃᑦᑕᕐᓂᑯᐃᑦ. ᑖᓐᓇ ᖃᒪᓂᑦᑐᐊᕐᒥ 

ᑕᐃᒪᓐᓇᐃᓕᐅᒃᑲᓐᓂᖅᐸᑦ ᐊᐅᓪᓚᐅᔾᔨᔨ 

ᐊᐅᓪᓚᐅᔾᔨᖃᑦᑕᕐᓂᕐᒥᒃ ᐱᓕᕆᐊᖃᒃᑲᓐᓂᕈᒪᑐᐊᕈᓂ 

ᒪᑐᐃᖅᓯᒃᑲᓐᓂᕈᒪᒍᓂ, ᖃᓄᕐᓕ ᐱᖁᔭᕐᔪᐊᖓᑦ 

ᐳᓚᕋᑦᑐᓕᕆᓂᕐᒧᑦ ᐊᒃᑐᖅᑕᐅᒐᔭᖅᐸ? 

ᖃᓄᐃᑦᑐᓂᒃ ᐊᓯᔾᔨᖅᑐᓂᒃ ᓵᓐᖓᑦᑎᕋᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐳᓚᕋᑦᑐᓕᕆᓂᕐᒧᑦ ᐊᐅᓪᓚᐅᔾᔨᔨᐅᖃᑦᑕᖅᑐᖅ ᐊᒻᒪ 

ᓂᕐᔪᑎᓂᒃ ᐊᖏᔫᑕᐅᔪᓂᒃ ᑕᑯᕚᒃᓴᖏᓐᓂ 

ᐆᒪᔪᕆᐊᖅᑐᖅᑎᑦᑎᖃᑦᑕᕐᒥᖕᒪᑕ ᐳᓚᕋᑦᑐᓂᒃ 

ᐊᐅᓪᓚᐅᔾᔨᔩᑦ. ᑖᔅᓱᒪᑉ ᖃᓄᐃᑦᑐᓂᒃ ᒪᓕᒐᕋᓛᓂᒃ 

ᓄᑖᕈᕆᐊᖅᓯᓂᐊᕐᒪᑦ. ᑭᓯᐊᓂᓕ ᑕᐃᒃᑯᐊ 

ᒪᒃᐱᖅᓯᔪᒪᒍᑎᒃ ᓇᖕᒥᓂᓕᖕᓂᒃ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖓᓐᓄᑦ 

ᐅᐸᒍᑎᔪᓐᓇᖅᑐᑦ ᖃᒪᓂᑦᑐᐊᕐᒥ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᒪᓕᒐᕋᓛᖏᓐᓄᑦ 

ᑭᓲᖕᒪᖔᑕ ᐃᑲᔪᖅᑕᐅᓗᑎᒃ ᑭᓱᓂᒡᓗ 

ᓇᖕᒥᓂᖃᕐᕕᖕᓂ ᒪᑐᐃᖅᓯᔪᓐᓇᕐᒪᖔᑕ ᓄᓇᕗᒻᒥ 

ᐳᓚᕋᑦᑐᓕᕆᓂᕐᒥᒃ, ᓇᓪᓕᐅᒃᑯᒫᓂᒡᓗ, ᐊᒻᒪ 

ᑕᐃᒃᑯᐊ ᐊᑐᖃᑦᑕᕐᓂᐊᖅᑐᑦ ᑕᐃᑲᓂ 

ᓇᓗᓇᐃᖅᑕᐅᓯᒪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᓴᑦᑎᐊᕈᒃᑯ ᑕᒻᒪᖏᓪᓗᖓ 

ᐳᓚᕋᑦᑐᓕᕆᓂᕐᒧᑦ ᑕᑯᓯᒪᔭᒃᑲ 

ᓂᕈᐊᖅᑕᐅᓚᐅᖅᑳᕐᓇᖓ ᒪᓕᒐᓕᐅᖅᑎᐅᓂᕐᒧᑦ 

ᑕᐃᒃᑯᐊ ᑕᑯᖃᑦᑕᓚᐅᕋᒃᑭᑦ ᑲᓅᖃᑦᑕᖅᑐᑦ 

ᐊᒥᐊᓕᒃᑲᑦ ᓄᓇᖓᓐᓃᓐᖔᖃᑦᑕᓚᐅᖅᑐᑦ, ᐊᒻᒪ 

ᑕᕆᐅᑉ ᐊᑭᐊᓃᓐᖔᖅᑐᑦ ᑎᑭᖃᑦᑕᓚᐅᕐᒪᑕ ᑖᒃᑯᐊ 

ᓄᓇᑦᑎᓐᓂ ᑕᐃᓐᓇ ᐊᐅᓪᓚᐅᔾᔨᔨᑕᖃᖅᐸᑦ.  

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᑐᓂᔭᐅᔪᓐᓇᕋᔭᖅᐹ 

ᖃᓄᖅ ᑕᐃᒃᑯᐊ ᑐᓴᖅᑎᑦᑐᓐᓇᕐᒪᖔᒋᑦ ᑖᒃᑯᐊ 

ᐊᒥᐊᓕᑲᓃᓐᖔᖅᑐᑦ ᑕᕆᐅᓪᓗ ᐊᑭᐊᓃᓐᖔᖅᑐᑦ? 

ᖃᐅᔨᒪᒐᔪᓐᓇᕐᒪᑕ ᐳᓚᕋᑦᑎᓂᒃ ᐊᐅᓪᓚᐅᔾᔨᔨᐅᔪᑦ 

ᑭᓇᒃᑰᖕᒪᖔᑕ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᐅᑉ ᐅᖃᐅᓯᕆᔭᖓ ᑖᓐᓇ 

ᓇᓗᓇᐃᖅᑕᖓᐃᓛᒃ ᖃᒪᓂᑦᑐᐊᕐᒥᐅᑕᖅ 

ᐳᓛᕋᒃᑎᓂᒃ ᐊᐅᓪᓚᐅᔾᔨᖃᑦᑕᕈᒪᒍᓂ ᓲᕐᓗ 

ᑲᓅᕐᓂᐊᖅᑐᓂᒃ, ᑕᐃᒃᑯᐊ ᑲᓅᓄᑦ 

ᐊᐅᓪᓚᐅᔾᔨᖃᑦᑕᖅᑐᖅ, ᑕᐃᓐᓇ, ᑲᓅᓂᒃ 

ᐊᑐᖅᑐᐊᖅᑎᑦᑎᖃᑦᑕᕐᓗᓂ ᓇᔪᒐᖃᖅᑎᑦᑎᖃᕐᓗᓂ. 

ᑕᐃᒃᑯᐊ ᑲᓅᖅᑏᑦ ᑎᑭᑦᑕᕌᖓᑎ ᐃᒪᓐᓇ 

ᐅᖃᖁᓪᓗᒋᑦ ᑕᐃᒃᑯᐊ 

ᖃᖓᑦᑕᐅᓯᕆᔨᐅᖃᑦᑕᖅᑐᓂᑦ ᑕᑯᔭᖅᑐᖅᑐᓂᒃ  

ᐳᓚᕋᑎᓂᒃ ᑕᐃᔅᓱᒧᖓ ᐅᖃᖃᑎᖃᖔᕐᓗᓂ. 

ᑭᓯᐊᓂ ᑲᓅᑲᑕᒃᑏᑦ ᑕᒪᒃᑯᐊ ᐊᐅᓪᓚᐅᔾᔨᔨᓂᒃ 

ᐃᒪᓐᓇ ᐊᑐᓗᐊᖃᑦᑕᓐᖏᒻᒪᑕ ᖃᖓᑕᓲᒃᑯᓪᓗ 

ᐊᐅᓪᓚᕋᒥ ᑕᐃᑯᖓ ᓂᐅᔭᐅᓪᓗᑎᒃ ᖃᖓᑕᓲᒃᑯᑦ 

ᖃᒪᓂᑦᑐᐊᕐᒥ ᑲᓅᕆᐊᖅᑐᖃᑦᑕᖅᑐᑦ, 

ᐅᒥᐊᖅᑐᕆᐊᖅᑐᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᕋ ᑖᓐᓇ ᑭᐅᓪᓚᖅᑕᕋᓗᐊᑦ. 

ᑕᑯᓯᒪᒐᑦᑎᒍ ᐅᒥᐊᖅᑐᖅᑐᐃᑦ ᓂᐅᔭᐅᓪᓗᑎᒃ 

ᐅᒥᐊᖅᑐᕐᓂᐊᕐᒪᑕ ᕿᑭᖅᑕᐃᓕᕕᐅᑉ ᑑᖓᑕ 

ᐃᓱᐊᓂ ᑕᑉᐸᓐᖓᓗ ᑰᖓᓃᓐᖔᖅᓯᒪᔪᖅ ᑲᔮᓐ 

ᑕᑉᐸᓐᖓᑦ. ᐃᓛᓐᓂᒃᑯᑦ ᐅᓪᓗᑭᔅᓴᓕᖃᑦᑕᕐᒪᑕ 

ᐊᐃᔭᐅᔭᕆᐊᖃᓕᖅᐸᒃᖢᑎᒃ ᐳᓚᕋᕐᓂᖏᑕ 

ᐃᓗᐊᒍᑦ. ᑕᕝᕙᓂ ᒪᓕᒐᕋᓛᑦᑎᒍᑦ 

ᐊᑦᑐᖅᑕᐅᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ. ᐅᖃᐅᓯᕆᔭᐃᑦ ᑖᓐᓇ 

ᒪᓕᒐᕋᓛᖅᑕᖃᖅᑐᒃᓴᐅᖏᑦᑐᖅ ᑭᐅᓯᔾᔪᑎᒃᓴᒥᒃ 

ᑖᔅᓱᒥᖓ. ᑕᐃᒪᓕ ᐊᐃᔭᐅᔪᒪᓕᕌᖓᑕ 

ᐋᖅᑭᑦᑕᐅᖅᑳᖃᑦᑕᖅᑐᖅ ᖃᔭᕆᐊᖅᑑᑉ ᐊᒻᒪᓗ 

ᑭᐊᑕᐃᓐᓇ ᐊᐃᑦᓯᕐᓂᐊᖅᑐᖅ, 

ᒪᓕᒐᕋᓛᖅᑕᖃᓐᖏᑦᑐᖅ ᑖᔅᓱᒧᖓ. 

ᖃᔭᕆᐊᖅᑐᖅᑑᓪᓗ ᑕᐃᒃᑯᐊᓗ ᐱᔨᔅᓯᖅᑑᑉ 

ᐱᒋᔭᖏᑦ ᑕᐃᒃᑯᐊ ᐋᖅᑭᒃᓱᖅᑕᐅᓪᓗᑎᒃ 

ᐊᑐᖅᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

14 ᓴᑲᓐᓄᑦ ᐊᐱᖅᑯᑎᒐ ᐊᑑᑎᖃᓪᓚᑦᑖᖅᖢᒍ. 

ᒪᒃᐱᒐᖅ 234-ᒥ ᓯᕗᓪᓕᐅᔾᔭᐅᓯᒪᔪᑦ 2019-2020-

ᒧᑦ. ᐅᒃᐱᕈᓱᒃᑐᖓ ᑰᖃᕋᑦᑕ 

ᐊᑐᖅᑕᐅᒐᔪᒃᑐᑐᖃᕐᓂᒃ 2019-2020-ᒥ 

ᓯᕗᓪᓕᐅᔾᔭᐅᓯᒪᔪᐃᑦ. ᓯᕗᓪᓕᖅᐹᖅ ᑖᓐᓇ 

ᐋᖅᑭᓐᖑᐊᖅ, ᐱᓕᕆᕕᓯ ᐅᖃᖅᓯᒪᖕᒪᑕ 

ᐊᑐᓕᖅᑎᑦᑎᒍᑎᑦ ᓄᓇᑖᕈᑎᓂᒃ ᓇᐃᓴᐅᑎᖓ 4 

ᐃᓄᐃᑦ ᐊᒃᑐᖅᑕᐅᓂᖓᓄᑦ 

ᐃᑲᔫᓯᐊᕆᖃᑦᑕᕐᓂᐊᖅᑕᖏᑦ ᓄᓇᕘᒥ 

ᒥᕐᖑᐃᖅᓯᕐᕕᖕᒧᑦ. ᑖᒃᑯᐊ ᐊᒃᑐᐃᓂᖃᖅᐸᑦ 

ᐱᑕᖅᑕᐃᓕᕕᐅᑉ ᑰᖓᓂᒃ ᐊᒻᒪᓗ ᑲᓵᓐ ᑰᖓ 

ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑐᖃᐃᑦ ᑰᒋᓪᓗᓂᒋᑦ 

ᐃᓕᓴᕆᔭᐅᓂᐊᖅᐸᑦ ᑭᓱᒥᒃ ᓴᖅᑭᑦᑐᖃᕐᓂᐊᖅᐸᖅ 

ᖃᒪᓂ’ᑐᐊᕐᒥᐅᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ ᑖᒃᑯᐊ ᓄᓇᕗᒻᒥ 

ᒥᕐᖑᐃᓯᕐᕕᓕᕆᓂᕐᒧᑦ ᐊᒃᑐᐊᔪᖅ ᑕᐃᒃᑯᐊ ᐃᓄᐃᑦ 

ᐊᒃᑐᖅᑕᐅᓂᖓᓄᑦ 

ᐃᑲᔫᓯᐊᖃᑦᑕᕆᐊᖃᕐᓂᐊᕐᒪᖔᑕ 

ᐊᖏᖃᑎᒌᒐᓱᐊᒍᓐᓇᖅᑐᑦ ᐃᓄᐃᑦ ᐊᒻᒪ ᑖᒃᑯᐊ 

ᐊᑐᖅᑕᐅᖃᑦᑕᖅᑐᕕᓃᑦ-ᔪᑐᖃᐃᑦ ᑰᑦ ᑖᒃᑯᐊ 

ᐱᔾᔪᑎᒋᓪᓗᒋᑦ ᑕᐃᒪᐃᓕᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑎᖁᑎᒐ ᑭᖑᓪᓕᖅ 

ᐊᐱᖅᓱᓂᐊᓕᕐᒥᔪᖅ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᖕᓂᒃ ᐊᐱᖅᑯᑎᒃᓴᖃᖅᑐᖓ.  

 

ᐃᒃᓯᕙᐅᑖᖅ. ᓯᑏᕝᕙ 22-ᖑᑎᓪᓗᒍ 2016-ᒥᑦ 

ᓄᓇᕘ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ 

ᐱᕙᓪᓕᐊᔪᓕᕆᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐳᓚᕋᑦᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ 

ᐱᓕᕆᕕᖏᑦ, ᑖᒃᑯᐊᒎᖅ “ᑎᒍᓯᒃᑲᓐᓂᕐᓂᐊᕐᒪᑕ 

ᐱᕙᓪᓕᐊᑎᑦᑎᓂᕐᒧᑦ ᐳᓚᕋᑦᑐᓂᒃ 

ᓂᐅᕐᕈᑎᖃᕋᓱᖕᓂᕐᒧᑦ ᖃᐅᔨᓴᐃᓂᕐᒧᑦ ᐳᓚᕋᑦᑐᓪᓗ 

ᐊᑐᖅᑕᖏᑦ ᐊᒻᒪ ᐅᐸᒃᐸᒃᑕᖏᑦ ᐊᐅᓚᑕᐅᔫᒃ.  

ᓄᓇᕗᒻᒥ ᐳᓚᕋᑦᑐᓕᕆᓂᖅ ᐃᒪᒋᔭᐅᖏᓐᓇᖅᑐᓄᑦ 

ᑭᓯᐊᓂ ᐱᓕᕆᖃᑎᖃᕐᓂᐊᖅᑐᖅ ᐃᑲᔪᖅᑐᐃᓗᑎᒃ 

ᐃᓚᒋᔭᖏᓐᓂᒃ ᐃᓚᒋᔭᐅᔪᖁᑎᖏᓐᓂᒃ.”  

 

ᐊᐱᖅᑯᑎᒐ, ᐃᒃᓯᕙᐅᑖᖅ ᖃᓄᖅ ᑖᓐᓇ 

ᓄᒃᑎᖅᑕᐅᓂᕆᔭᖓ ᐋᖅᑭᒃᑕᐅᓯᒪᕙ? 

ᐅᓄᑲᓪᓚᒃᑐᓂᒃ ᐱᓕᕆᐊᒃᓴᖃᕐᒪᑕ 

ᐸᔾᔭᕐᓗᒃᓯᒪᓚᐅᕐᒪᑕᓗ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ 

ᐊᒻᒪ ᐱᓕᕆᕕᒃᑯᑦ ᐱᓕᕆᐊᒃᓴᖏᑦ 

ᐸᕐᔭᕐᓗᒃᓯᒪᓚᐅᕐᒪᑕ ᐊᕐᕌᒍ ᐅᖓᑖᕐᔪᑯᓗᐊᓄᑦ, 

ᑖᒃᑯᐊ ᐋᖅᑭᒃᑕᐅᓯᒪᓕᕐᒪᑦ. ᖃᓄᐃᓕᖓᓕᖅᐸᓕ 

ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᒪᑲᐃᓴᒃ  

ᑭᐅᖁᓂᐊᖅᑕᕋ ᑖᔅᓱᒪᖓᑦ ᐃᓚᒋᔭᐅᓯᒪᓪᓚᕆᖕᒪᑦ 

ᐱᒋᐊᕐᓂᖓᓂ 

ᖃᐅᔨᒪᓂᖅᓴᐅᓪᓗᓂᓗ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᑲᐃᓴᒃ.  

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᓐᓂᒃᑯᑦ ᖁᕕᐊᓇᖅᐸᒃᖢᓂ ᑲᑕᒃᐸᒃᓗᑎᒡᓗ 

ᑕᐃᒪᓐᓇ ᐱᓕᕆᖃᑎᒌᖕᓂᖅ. ᑕᒪᓐᓇ ᐱᓕᕆᐊᒃᓴᒥᒃ 

ᓄᓇᕗᒻᒥᑦ ᐳᓚᕋᑦᑐᓕᕆᓂᕐᒧᑦ ᐊᒻᒪ 

ᐱᓕᕆᕕᑦᑎᓐᓄᑦ.  

 

ᓇᓗᓇᐃᒃᑲᓐᓂᕐᓗᒍ, ᑖᒃᑯᐊ ᐱᓕᕆᕕᕗᑦ 

ᐊᒃᑐᐊᓂᖃᖅᑐᑦ ᑲᔪᖏᖅᓴᐃᓂᕐᒧᑦ ᐳᓚᕋᑦᑎᓂᒃ 

ᓄᓇᕗᑦ ᓯᓚᑖᓂ ᐊᒻᒪᓗ ᓄᓇᕗᖕᒧᑦ 

ᐅᐸᒃᑕᐅᒐᔪᒃᖢᑕ ᑕᖁᔭᖅᑐᖅᑕᐅᒐᔪᒃᑐᑦ. ᑕᒪᒃᑯᐊ 

ᓄᓇᕘᒻᒥ ᑕᑯᔭᐅᒪᒐᔪᑦᑐᑦ 

ᐱᔨᔅᓯᖅᑎᕈᑎᒋᔪᓐᓇᑦᑎᐊᕐᒥᒐᑦᑎᒍᑦ ᓄᓇᕗᑉ 

ᐃᓗᐊᓂ ᐃᓚᒋᔭᐅᔪᓄᑦ ᓄᓇᕗᒻᒥ 

ᐳᓚᕋᑦᑐᓕᕆᒥᓂᕐᒧᑦ ᐊᐅᓚᓂᖃᖅᑐᖅ ᑖᒃᑯᐊ 

ᐃᓚᒋᔭᐅᔪᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᐸᕐᓇᐃᑎᓪᓗᒋᑦ ᐃᖅᑲᐅᒪᔪᖓ ᑕᑯᓚᖅᓯᒪᒐᒃᑯ.  

 

ᐊᑕᐅᑦᑎᒃᑯᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᐱᓕᕆᕕᖓᓂᑦ ᐳᓚᕋᑦᑐᓕᕆᔨᒃᑯᓐᓂᑦ 

ᐊᒥᓱᕈᕆᐊᓚᐅᖅᑐᑦ 9-ᑲᓂᕐᓂᒃ 

ᐃᓚᔭᐅᓪᓗᑎᒃᓇᐃᖑᓚᐅᕋᓗᐊᕐᒪᑕ 

ᐃᖅᑲᓇᐃ.ᔭᖅᑏᑦ 2016-17, 19-ᖑᖅᖢᑎᒃ 2017-

18 ᐊᕐᕌᒍᐊᓂᑦ. ᖄᑦᓰᑦ ᑖᒃᑯᐊ ᐃᓐᓄᒃᑕᐅᓯᒪᕙᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐅᐊᑦᑎᐊᕈᐃ, ᐅᑕᖅᑭᐊᕐᔪᑲᐃᓐᓇᕆᑦ 

ᓇᐃᓴᐅᑎᒥᑦ ᕿᓂᐊᓪᓚᑲᐃᓐᓇᕐᒪᖓ.  

 

ᐃᒃᓯᕙᐅᑖᖅ, ᑎᑎᕋᖅᓯᒪᔫᒐᓗᐊᖅ ᑭᓯᐊᓂ 

ᐱᓕᕆᕕᓕᒫᖑᖕᒪᑦ ᕿᒥᕐᕈᓇᓚᐅᕐᓗᒍ ᑭᓯᐊᓂ 

ᑐᓂᔪᓐᓇᖅᑕᕘᒐᓗᐊᖅ ᐊᑯᓂᐊᓘᕋᔭᕐᒪᑦ ᑭᓯᐊᓂ. 

ᐊᐅᑦᑎᐊᕈᒃᑲᓐᓂᖅ ᑐᓂᔪᒫᖅᐸᕗᑦ ᑖᓐᓇ ᑐᓴᒐᒃᓴᒃ 

ᐃᓕᔅᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ.  

  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᕼᐃᓪᓛᒃ. 

ᐊᐱᖅᑯᑎᒋᔪᒪᓂᐊᓕᖅᒥᔭᕋ ᒪᒃᐱᒐᖅ 233-ᒥ ᐊᒻᒪ 

ᑎᓴᒪᖓᑦ ᑕᓪᓕᒪᖓᓪᓗ 17-18-ᒥᑦ ᓯᕗᓪᓕᐅᑕᐅᔪᑦ. 

“ᖃᐅᔨᓴᐃᓗᑎᒃ ᓂᐅᕐᕈᑎᖃᕐᓂᕐᒥᒃ, ᑖᒃᑯᐊ 

ᓂᐅᕐᕈᑕᐅᔪᓐᓇᖃᑦᑕᕐᓗᑎᒃ ᐊᒡᒐᒧᑦ ᓴᓇᐅᒐᐃᑦ 

ᑕᕐᕆᔭᓕᐊᕕᓃᓪᓗ, ᓄᓇᕐᔪᐊᕐᒥ ᑕᑯᒃᓴᐅᑎᓪᓗᒋᑦ” 

ᓇᐅᑦᑎᖅᓱᐊᖃᕐᓗᑎᒃ. ᑕᐃᒃᑯᐊ “ᓄᑖᖑᔪᑦ 

ᐱᒋᐊᖅᑎᑦᑎᔾᔪᑎᐅᖃᑦᑕᖅᑐᑦ ᐊᒡᒐᒧᑦ ᓴᓇᐅᒐᕐᓄᑦ 

ᐊᒻᒪ ᖁᓐᖏᐊᖅᑕᐅᖃᑦᑕᖅᑐᓄᑦ 

ᐃᓚᒋᐊᕈᑕᐅᓂᐊᕐᒪᑕ ᓄᓇᕗᒥ ᐱᕕᒃᓴᐅᓗᑎᒃ.”  

 

ᑐᓴᖅᑎᑕᐅᓚᐅᕋᒪ ᐅᖃᖃᑎᖃᖅᓯᒪᖕᒪᑕᒎᖅ 

ᐱᓕᕆᕕᖕᒥ ᐃᖅᑲᓇᐃᔭᖅᑏᑦ ᖃᒡᒋᐊᕗᒃᑯᓐᓂᑦ 

ᑲᑐᔾᔨᖃᑎᒌᖏᓐᓂ ᑐᒃᓯᕋᖅᖢᑎᒎᖅ 

ᓴᖅᑭᑦᑎᔪᒪᓪᓗᑎᒃ ᑐᑭᒧᐊᒃᑎᑦᑎᔩᑦ 

ᑲᑎᒪᔨᕋᓛᕆᑲᐃᓐᓇᖅᑕᖏᓐᓂ ᐃᓕᖅᑯᓯᓕᕆᓂᕐᒧᑦ  

ᖁᓐᖏᐊᖅᑕᐅᖃᑦᑕᖅᑐᐃᓪᓗ ᐱᔾᔪᑎᒋᓪᓗᒋᑦ 

ᑕᐃᒃᑯᐊᓗ ᑕᑯᔭᒃᓴᐃᑦ ᑕᑯᒃᓴᐅᑎᑦᑎᖃᑦᑕᖅᑐᑦ 

ᑖᒃᑯᐊ ᑲᑎᓐᖓᕙᓪᓕᐊᔪᓐᓇᖅᑰᕐᒪᑕ. 

 

ᐅᖃᐅᓯᕆᒃᑲᓐᓂᕈᒪᓪᓗᒍ ᐅᖃᐅᓯᕆᒃᑲᓐᓂᕐᓗᒍ, 

ᐃᓕᖅᑯᓯᓕᕆᓂᕐᒧᑦ ᐱᖁᑎᕐᔪᐊᒃᓴᓕᕆᓂᕐᒧᑦ 

ᑲᑎᓴᔨᕋᓛᓂᒃ ᓴᖅᑭᑦᑎᖁᓪᓗᒋᑦ. ᑎᓕᐅᖅᐸᕋ 

ᒥᓂᔅᑕ ᖃᐅᔨᒋᐊᒃᑲᓐᓂᖁᓪᓗᒍ ᑖᔅᓱᒥᖓ 

ᖃᒡᒋᐊᕗᒃᑯᓐᓂᑦ ᖃᐅᔨᒋᐊᕐᕕᖃᖁᓪᓗᒍ 

ᐱᔪᓐᓇᖅᓯᑐᐊᕈᓂ. ᐃᓘᓐᓇᖏᑦ  

ᑲᑎᑎᑕᐅᔪᓐᓇᓚᐅᕐᒪᑕ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓄᖓ ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᓐᓄᑦ 

ᒐᕙᒪᒃᑯᓪᓗ ᐃᓱᒪᓕᐅᕐᓗᑎᒃ ᓇᓕᐊᒃ 

ᐱᐅᓂᖅᓴᐅᓂᖅᐸᐅᒐᔭᖅᐸ, ᐃᓄᒋᐊᖕᓂᖏᓪᓗ 

ᒪᓕᒡᓗᒋᑦ ᐃᓕᓴᖅᓯᓗᑎᒃ. ᑕᐃᒃᑯᐊ ᐊᒡᒐᒧᑦ 

ᓴᓇᐅᒐᐃᑦ ᖁᓐᖏᐊᖅᑕᐅᖃᑦᑕᖅᑐᓪᓗ ᑕᒪᒃᑯᐊ 

ᐃᓂᒃᓴᖃᖁᓪᓗᒋᑦ ᓄᓇᕗᒻᒥ. ᑕᐃᒪᓐᓇ ᑕᕝᕙ 

ᐅᖃᐅᓯᒃᓴᑐᐃᓐᓇᐅᓗᒍ ᐃᓱᓕᓐᓂᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᒃᓴᑐᐃᓐᓇᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐳᓚᕋᑦᑐᓕᕆᓂᕐᒧᐊᓚᐅᓐᖏᓐᓂᓐᓂ 229 ᒪᒃᐱᒐᕐᒥᑦ 

ᐱᕙᓪᓕᐊᔪᓕᕆᓂᖅ ᐱᖓᔪᖓᑦ. ᓄᑖᕈᕆᐊᕐᓗᒍ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᐅᐸᓗᖓᐃᔭᐅᑦ 

ᓯᕗᕐᖓᒍᑦ ᓄᓇᓕᖕᓂ ᑐᓴᕋᓱᐊᕐᓗᑎᒃ ᐊᒻᒪᓗ 

ᑐᕌᖅᑕᕗᑦᒧᑦ ᑎᓕᔭᐅᓯᒪᔾᔪᑎᖓᓂ. 

ᐊᐱᖅᓱᕋᓗᐊᓐᖏᑦᑐᖓ ᑭᐅᔭᐅᔪᒪᓪᓗᖓ ᑭᓯᐊᓂᓕ 

ᑐᕌᖅᑕᕗᑦ ᑎᓕᔭᐅᓯᒪᔾᔪᑏᑦ ᑖᒃᑯᐊ ᑎᓴᒪᓄᑦ 

ᐊᕐᕌᒍᓄᑦ. ᑖᓐᓇᓕ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᐅᐸᓗᖓᐃᔭᐅᑎ ᐊᕐᕌᒍᓄᑦ ᖁᓕᓄᑦ ᐊᑐᖅᖢᓂ.  

 

ᐱᕙᓪᓕᐊᑎᑦᑎᓂᕐᒧᑦ ᐅᐸᓗᖓᐃᔭᐅᑎ, ᑖᓐᓇ 

ᐃᓛᒃᑰᖓᓗᓂ ᐊᑐᐊᒐᕆᔭᐅᔪᓂᒃ, 

ᑐᓴᕋᓱᐊᕐᓂᒃᑯᓪᓗ ᐊᒃᑐᐊᓂᖃᕐᓗᓂ 

ᐊᒃᓱᕈᑦᑎᐊᕐᓗᒍ ᑮᓇᐅᔭᓕᐅᕋᓱᐊᕐᓗᑎᒃ 

ᐱᕙᓪᓕᐊᑎᑦᑎᓂᕐᒥᒃ ᐅᐸᓗᖓᐃᔭᐅᑎᒃᓴᖅ 

ᐊᒃᓱᐊᓗᒃ ᐅᓄᖅᑐᓄᑦ ᐃᖅᑲᓇᐃᔮᖅᑕᐅᓚᐅᕐᒪᑦ. 

ᑖᓐᓇ ᐋᓪᓚᐅᒋᒐᒃᑯ, ᐊᐱᖅᑯᑎᒋᓪᓗᒍᓗ. ᑖᓐᓇ 

ᐃᓕᔭᐅᓇᓱᒃᑎᓪᓗᒍ ᐊᕐᕌᒍᓄᑦ ᑎᓴᒪᓄᑦ 

ᐅᐸᓗᖓᐃᔭᐅᑎᓕᐅᕆᓚᐅᖅᑐᖅ ᐃᓕᔭᐅᓪᓗᓂ, 

ᐅᐸᓗᖓᐃᔭᐅᑎᐅᑉ ᐃᓗᐊᓄᑦ 

ᐃᓕᔭᐅᑐᐃᓐᓇᖅᖢᓂ ᑐᕌᖅᑕᕗᒥᑦ ᐱᓕᕆᐊᒃᓴᖅ.  

 

ᑖᒃᑯᐊ ᐳᓚᕋᑦᑐᓕᕆᓂᕐᒧᑦ ᑐᕌᖓᔪᑦ ᐱᔾᔪᑎᒋᓪᓗᒋᑦ 

ᒪᒃᐱᒐᖅ 233-ᒥᑦ, ᑎᓴᒪᖓᑦ. ᓯᕗᓪᓕᐅᔾᔭᐅᓯᒪᔪᑦ 

ᐊᕐᕌᓂᓴᐃᑦ ᐅᖃᖅᓯᒪᖕᒪᑦ ᓄᓇᓕᖕᓂᑦ 

ᐳᓚᕋᑦᑐᓕᕆᓂᖅ, ᑕᐃᒃᑯᐊᓗ $1.3-ᒥ ᐊᓂᒃ 

ᓴᖅᑭᑦᑎᓚᐅᕐᒪᑕ ᐳᓚᕋᑦᑐᓕᕆᓂᕐᒧᑦ, ᑭᓯᐊᓂ 

ᑕᑯᓪᓗᒋᑦ ᑕᕝᕙᓂ 232-ᒥ ᐃᒡᓗᖔᖓᓂ 

ᑮᓇᐅᔭᖅᑐᕈᑎᒃᓴᖏᑦ $933,000-

ᖑᓚᐅᖅᓯᒪᓪᓗᑎᒃ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᖓ ᐃᓕᓯᕕᐅᑦᑕᕐᓂᕐᒪᖔᑦ 

ᐅᕝᕙᓘᓐᓃᑦ ᐊᔾᔨᒋᓐᖏᑕᖓ $1.3 ᒥᓕᐊᓐ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᔾᔪᑎᖓ ᓄᒃᑎᕆᓚᐅᕋᑦᑕ, 

ᑖᒃᑯᐊ ᐊᑕᐅᓯᓐᖑᖅᑎᓚᐅᕋᑦᑎᒍᑦ ᒪᕐᕉᒃ ᑕᕝᕙᓂ 

ᐃᓄᑑᑎᑦᑐᒥᒃ. ᐊᑖᓂ ᑕᑯᒍᕕᒋᑦ ᓄᓇᓕᖕᓂ 

ᐳᓚᕋᑦᑐᓕᕆᔩᑦ ᐱᖅᑯᓯᖓ $933,000, 

ᓴᓇᓐᖑᐊᓂᕐᒧᑦ ᐃᑲᔫᑎᒃ $395,000ᖑᓪᓗᓂ. 

ᑖᒃᑯᐊᒃ ᑲᑎᒃᑯᕕᒋᒃ $1.328 ᒥᓕᐊᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑐᑭᓯᓇᖅᓯᑎᒃᑲᕕᐅᒃ ᖁᔭᓐᓇᒦᒃ. 

ᑖᓐᓇ ᐅᖃᓕᒫᑦᑎᐊᓚᐅᖅᓯᒪᓐᖏᓐᓇᒃᑯ, ᑖᓐᓇ  

ᐃᑲᔪᖅᓱᑦᑎᐊᖅᑕᕋᓗᐊᕋ ᑖᒃᑯᐊ ᑲᑎᒪᔨᓄᑦ 

ᓯᕗᓪᓕᐅᑎᑕᐅᔪᑦ, ᑖᒃᑯᐊ ᓈᒻᒪᒃᓯᑎᓐᓇᓱᒡᓗᒋᑦ 

ᑖᓐᓇ ᐳᓚᕋᑦᑐᓕᕆᓂᖅ ᓄᓇᕗᒻᒥ. ᑕᐃᒪᐃᓛᒃ 

ᐊᔭᐅᖅᑐᕋᔭᖅᐸᕋ ᐱᓕᕆᕝᕕᖓ ᐃᓗᐊᓂ ᑖᒃᑯᐊ 

ᐳᓚᕋᑦᑐᓕᕆᓂᕐᒧᑦ ᒐᕙᒪᒃᑯᓐᓂᑦ ᑮᓇᐅᔭᖅᑖᕈᒪᔪᑦ. 

 

ᒪᕐᕈᓪᓗᐊᑕᐅᖕᒪᑎᒃ ᑕᑯᓯᒪᔮᒃᑲᒃ ᑐᓴᖅᓯᒪᓪᓗᒋᓪᓗ. 

ᑕᐃᒪᐃᑦᑐᓕᕆᔨᐅᓐᖏᒻᒪᑦ. ᓯᕗᓪᓕᖅᐸᐅᓪᓗᓂ  

ᐃᓕᓴᕆᔭᐅᔪᖅ, ᑖᒃᑯᐊ ᐊᕐᕌᒎᑉ ᐃᓗᐊᓂ 

ᐃᓚᐃᓐᓇᖓᓂ ᐊᑐᖃᑦᑕᕐᒪᑕ ᐳᓚᕋᑦᑐᓕᕆᔩᑦ 

ᑕᐃᒫᒃ ᑐᒃᓯᕋᐅᑎᖁᑎᖃᖅᑎᓪᓗᓯ ᐃᒪᓐᓇ 

ᖃᔅᓯᓂᒃ ᓴᖅᑭᑦᑎᓂᐊᖅᐸ ᐃᖅᑲᓇᐃᔮᓂᒃ? ᑕᖅᑭᓂᒃ 

ᐱᖓᓱᐃᓐᓇᕐᓂᒃ ᓴᖅᑭᑦᑎᓂᐊᖅᑐᑦ ᐃᖅᑲᓇᐃᔮᓂᒃ, 

ᑕᒪᓐᓇ ᑐᓗᖅᑕᕈᑕᐅᔪᓐᓇᖅᑰᕐᒪᑦ, ᒥᓂᔅᑕ 

ᑐᓴᕈᒪᒐᔭᖅᑕᕋ. ᖃᐅᔨᓯᒪᕚ ᑕᒪᑐᒥᖓ?  

 

ᐊᒻᒪᓗ ᐊᐃᑉᐹ, ᑕᑯᔭᐅᔪᒥᓇᕐᒥᔪᖅ 

ᐊᑐᕈᓐᓃᖅᑎᑦᑎᑲᐃᓐᓇᕈᓐᓃᕈᑎᒃ ᑖᒃᑯᐊ 

ᐸᕐᓇᐅᑎᖃᕆᐊᖃᕐᖓᑦ ᓇᖕᒥᓂᕆᔭᐅᕙᒌᖅᑐᖅ, 

ᑕᐃᒪ ᐳᓚᕋᑦᑐᓕᕆᔨᒥᑦ ᒪᓕᒐᓕᐅᖅᑎᐅᖃᑎᒻᒪ 

ᖃᒪᓂᑦᑐᐊᕐᒧᑦ ᐅᖃᐅᓯᕆᓯᒪᒻᒪᒍ. ᑕᐃᒪ 

ᐊᕐᕌᒍᒐᓴᓐᓂᑦ ᐃᓚᖓ ᐃᖏᕐᕋᔪᖅ 

ᐸᕐᓇᐅᑎᖃᓐᖏᓪᓗᑎᒃ ᐃᓕᔅᓯᓐᓄᑦ 

ᐅᐸᒍᑎᑐᐃᓐᓇᕐᓗᓂ $15,000-ᓂᒃ 

ᐅᒥᐊᕋᓛᖅᑖᕈᑎᒃᓴᒥᑦ ᐃᒪᓐᓇ 

ᐅᒥᐊᕐᔪᐊᓕᐊᖅᑐᒃᓴᐃᑦ ᐃᒪᓐᓇ 

ᐃᑲᔪᖅᑕᐅᔪᒪᓂᖃᕐᓗᓂ ᐅᖃᐅᔾᔭᐅᓗᑎᑦ 

ᐸᕐᓇᐅᓯᐅᕆᐊᖃᖅᑐᑎᑦ, $15,000ᕌᕈᓐᓇᕐᒪᑦ 

ᐱᔭᕆᐊᑐᔪᒥᑦ ᓴᓇᒍᕕᑦ.  

 

ᑕᐃᒪᓕ ᖃᓄᖅ ᐊᑐᕈᓐᓃᑎᑦᑎᑲᐃᓐᓇᕈᓐᓇᕈᕕᑦ 

ᐸᕐᓇᐅᓯᖃᕆᐊᖃᕐᓂᕐᒥᒃ ᐃᒪᓐᓇ 

ᐱᔭᕐᓂᖅᓯᕚᓪᓕᑎᑦᑎᔪᓐᓇᕐᐳᖃᐃ? ᓇᒻᒥᓂᕐᓕ ᒪᑯᐊ 

ᐊᕐᕌᒍᑉ ᐃᓚᐃᓐᓇᖓᓂ ᐊᐅᓚᖃᑦᑕᑎᓪᓗᒍ 

ᐳᓚᕋᑦᑎᓕᕆᓂᖅ. ᑖᓐᓇ ᖃᓄᖅ 

ᐅᖃᐅᓯᔅᓴᖃᕐᕕᒋᒻᒪᖔᖅᐱᐅᒃ 

ᐃᓕᓴᕆᔭᐅᓯᒪᒻᒪᖔᓪᓕ ᑖᒃᑯᐊ ᐳᓚᕋᑦᑎᓕᕆᓂᕐᒧᑦ 

ᐊᕐᕌᒍᑉ ᐃᓚᐃᓐᓇᖓᓂᒃ ᐊᐅᓚᖃᑦᑕᖅᑐᖅ ᐃᒪᓐᓇ 

ᑮᓇᐅᔭᖅᑖᕋᓱᑦᑎᓪᓗᒋᑦ ᒐᕙᒪᒃᑯᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᔭᕋ ᒪᓕᒐᓕᐅᖅᑎ ᐊᕐᕌᒎᑉ 

ᐃᓚᐃᓐᓇᖓᓄᑦ ᑭᓯᐊᓂ ᐃᖅᑲᓇᐃᔭᐃᓐᓇᕈᑎ 

ᐊᕐᕌᒍᑉ ᐃᓚᐃᓐᓇᖓ. ᑖᓐᓇ 

ᖃᓄᐃᓐᖏᑦᑎᐊᕋᔭᖅᑐᖅ. 

ᑕᐃᒪᓕ ᑭᓇᑐᐃᓐᓇᖅ ᐅᒥᐊᒃᑯᑦ 

ᑮᓇᐅᔾᔭᔅᓴᔾᔪᑎᖃᕐᐸᑦ ᐅᑭᐅᒃᑯᑦ ᑭᓱᓕᕆᔨ. 

ᑭᒃᑯᓕᒫᓄᑦ ᖃᐅᔨᒪᔭᐅᒐᔭᓐᖑᐊᕋᓗᐊᕐᒪᑦ ᑕᒪᓐᓇ. 

ᓴᖅᑭᑦᑎᓂᐊᖅᑐᒡᒎᖅ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ 

ᑖᓐᓇ ᐊᐅᓚᑦᑎᓂᖅ ᑖᓐᓇ ᓱᖁᑕᐅᒐᔭᖅᑰᖏᑦᑐᖅ.  

 

ᑖᒃᑯᓄᖓᓕ ᐸᕐᓇᐅᓯᓄᑦ ᐸᕐᓇᐅᑎᖃᕆᐊᖃᕐᒪᑦ 

ᑐᑭᓯᐅᒪᑦᑎᐊᖅᑕᕋ ᑕᒪᓐᓇ. 

ᑮᓇᐅᔭᖅᑖᑎᑦᑎᓲᖑᔪᒍᑦ ᐸᕐᓇᐅᓯᐅᕈᒪᔪᓂᒃ 

ᓇᒻᒥᓂᖃᖅᑐᓄᑦ ᑭᓯᐊᓂ ᑐᑭᓯᓇᓐᖏᒻᒪᑦ ᓲᕐᓗ 

$20,000 ᑐᒃᓯᕋᕐᒪᑦ $15,000-ᕌᕐᓗᓂ 

ᐸᕐᓇᐅᓯᐅᕋᓱᓪᓗᓂ. ᑐᑭᓯᓇᖅᑐᖅ ᖃᔅᓯ 

$100,000-ᓄᑦ $15,000-ᒥᓪᓗ 

ᐸᕐᓇᐅᓯᐅᕈᑎᖃᕈᕕᑦ. ᑖᓐᓇ ᑐᑭᓯᓇᖅᑐᒥ 

ᑲᒪᒋᔭᕆᐊᖃᕋᑦᑎᒍ ᑕᒪᒃᑯᐊ 

ᖃᓄᖅᑑᖅᑕᐅᓯᒪᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᐅᖃᖅᓯᒪᔪᓐᓇᖅᐸ ᑕᒪᓐᓇ ᐊᕐᕌᒎᑉ 

ᐃᓚᐃᓐᓇᖓᓂ ᐊᐅᓚᓂ ᐳᓚᕋᑎᓪᓗᓂ. ᑕᐃᒪ 

ᐅᖃᖅᓯᒪᔪᓐᓇᕈᕕᑦ ᑖᓐᓇ ᐱᓕᕆᔨᐅᔪᓂᒃ 

ᑐᑭᓯᐅᒪᔭᐅᓂᐊᕐᒪᑦ ᐅᕝᕙᓗᑭᐊᖅ ᐋᖅᑭᓯᒪᕙᒌᖅᐸᑦ 

ᖃᐅᔨᒪᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᖅᓯᒪᔪᓐᓇᖅᑐᖓ  

ᑕᐃᒪᐃᓕᐅᖅᑐᖃ ᑕᐃᒪᓕ ᐊᕐᕌᒎᑉ 

ᐃᓚᐃᓐᓇᖓᓅᑉᐸᑦ ᐃᖅᑲᓇᐃᔭᕐᕕᐅᓂᐊᕐᒪᑦ 

ᑭᓯᐊᓂ ᐊᐅᓚᓂᖓᓄᑦ 

ᑐᑭᓯᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑕᐃᒪ 

ᐅᖃᐅᓯᖃᑦᑎᐊᕈᒪᑐᐃᓐᓇᖅᑐᖓ ᓄᓇᕗᒻᒥ 

ᐳᓚᕋᑕᓕᕆᔨᒃᑯᓐᓄᑦ ᑕᐃᒪ 

ᐱᓕᕆᕐᔪᐊᖅᓯᒪᔪᒻᒪᕆᐅᒻᒪᑕ ᐳᓚᕋᑦᑐᓕᕆᓂᕐᒧᑦ 

ᓄᓇᕗᒻᒥ ᐊᕐᕌᒎᕋᑖᖅᑐᒥ. ᑖᓐᓇᓕ 

ᓴᖅᑭᑦᑕᐅᑎᒋᓲᖑᓐᖏᑦᑑᒐᓗᐊᖅ ᑭᓯᐊᓂ ᑖᓐᓇ 

ᑐᓐᖓᕕᖓ ᐱᔨᑦᑎᕋᕐᓂᕐᒧᑦ 

ᐱᕈᖅᑎᐸᓪᓕᐊᖏᓐᓇᐅᔭ ᑖᓐᓇ ᐃᑲᔫᑎᒋᓂᐊᖅᑕᓯ 

ᓯᕕᑐᔪᒧᑦ.  

 

ᑖᓐᓇ ᐅᔭᕋᓐᓂᐊᓂᕐᒧᑦ ᐅᖅᓱᐊᓗᓐᓂᐊᓂᕐᒥᓪᓗ, 

ᓯᕗᓪᓕᕐᒥ ᐅᖃᑲᐃᓐᓇᕐᓗᖓ 

ᑎᑎᕋᕐᕕᕋᓛᑯᓗᑦᑕᖃᕐᒪᑦ ᐊᕐᕕᐊᑦ ᓄᓇᓕᖁᑎᓐᓂ 

ᑕᐃᑲᓂ ᐃᖅᑲᓇᐃᔭᖅᑎᐅᑲᐃᓐᓇᓚᐅᖅᓯᒪᒐᒪ 

ᐊᕐᕌᒍᓕᒫᖃᐃ. ᑕᐃᓐᓇ ᐃᓕᓴᕆᔪᒪᓪᓗᒋᑦ ᑕᐃᒃᑯᐊ 

ᐱᓕᕆᑦᑎᐊᕐᓂᕆᔭᖏᑦ. ᑖᒃᑯᐊᓕᒪᑯᐊ ᐅᔭᕋᕐᓂᑦ 

ᕿᓂᖅᑏᑦ.  

 

ᐅᔾᔨᕆᒐᒃᑯᓕ ᓄᓇᕗᒻᒥ ᐅᔭᕋᒃᓯᐅᕐᓂᖅ $150,000-

ᒥᒃ ᑕᐃᒪᐃᓕᖅᑐᓂᓗ ᐊᑯᓂᐊᓗᒃ. ᑕᐃᒪ 

ᐊᑭᑦᑐᖅᐸᓪᓕᐊᓂᕐᓗ ᐃᓱᒪᒋᓗᒍ ᑖᓐᓇ 

ᒥᑭᓪᓕᕙᓪᓕᐊᒪᓪᓕ ᑖᒃᑯᐊ ᑭᓱᑐᐃᓐᓇᐃᑦ 

ᐊᑭᑦᑐᐸᓪᓕᐊᑎ, ᐸᕐᓇᒃᓯᒪᔪᖃᖅᐸᖃᐃ ᑖᓐᓇ  

ᑮᓇᐅᔭᖅᑖᑎᒃᑲᓂᕐᓗᒍᓘᓐᓃᑦ 

ᐅᓄᖅᓯᒋᐊᕐᓗᒍᓘᓐᓃᑦ ᑖᒃᑯᐊ ᐅᔭᕋᖕᓂᑦ ᕿᓂᖅᑏᑦ 

ᑐᒃᓯᕋᕈᓐᓇᖅᑕᖏᑦ? ᑖᒃᑯᐊ 

ᑮᓇᐅᔭᖅᑖᕐᕕᒋᓚᐅᖅᓯᒪᒻᒥᒐᒃᑭᑦ ᓇᒻᒥᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $150,000 ᑮᓇᐅᔭᐃᑦ  

ᓈᒻᒪᖅᑰᔨᔫᒐᓗᐊᖅ 

ᑖᓐᓇᑕᐃᓐᓇᖏᓐᓇᕋᓗᐊᖅᑎᓪᓗᒍ. ᑖᓐᓇ 

ᐊᑐᓗᐊᖅᑕᐅᓚᐅᖅᓯᒪᓐᖏᒻᒪᑦ ᑭᓯᐊᓂᓕ 

ᐅᔭᕋᕐᓂᑦ ᕿᓂᖅᑏᑦ $8,000-ᒧᑦ ᑎᑭᐅᒪᓗ ᐊᒻᒪᓗ 

ᐊᔾᔨᐅᓐᖏᑦᑐᑰᕐᓗ $8,000-ᑲᓐᓂᕐᓂᑦ 

ᐃᓚᒃᑲᓐᓂᕈᓐᓇᕐᓗᓂ. ᑖᓐᓇ $8,000-ᖑᓕ 

ᑲᑎᓪᓗᒋᑦ $16,000-ᓂᑦ ᐱᔪᓐᓇᖅᓯᔪᖅ ᐃᒪᓐᓇ 

ᐊᔾᔨᐅᓐᖏᑦᑐᒃᑯᑦ ᑖᒃᑯᐊ ᐊᖏᖅᑕᐅᓇᓲᑎᖏᑦ 

ᓱᓕᑐᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᓗᐊᑐᐃᓐᓇᖅ ᑕᐃᒪ ᐅᔭᒃᓯᐅᖅᑎᑕᖃᕐᖓᖅ 

ᑕᕝᕙ ᐱᔪᓐᓇᐃᓕᑎᑕᐅᓯᒪᔪᑦ ᑮᓇᐅᔭᓂᒃ 

ᐱᕝᕕᒋᓚᐅᖅᓯᒪᒻᒪᒍ ᐱᔭᕇᖅᓯᓂᖏᒃᖢᑎᒡᓗ 

ᐅᓂᒃᑳᓂᒃ ᐃᓱᒪᒃᓴᖅᓯᕈᑕᕗᖅᑲᐃ ᑕᐃᒃᑯᐊ 

ᐃᓱᒪᒋᓐᓇᐃᖅᑕᐅᔪᓐᓇᖅᐸᑕ ᑖᓐᓇ 

ᐊᑐᖅᑕᐅᓂᖅᓴᐅᔪᓐᓇᑐᐃᓐᓇ ᐃᓚᖏᑦ ᐃᒪᓐᓇ 

ᓈᓴᐅᓯᕆᔨᐅᓇᑎᒃ ᐅᔭᕋᓕᕆᑦᑎᐊᕙᐅᒐᓗᐊᖅᖢᑎᒃ, 

ᐅᖃᐅᓯᑐᐃᓐᓇᖅ. 

 

ᑐᓴᕈᒪᒐᒪ ᑕᒪᓐᓇ ᒐᕙᒪᑐᖃᒃᑯᓐᓂᒃ ᐱᔪᓐᓇᐅᑎᓂᒃ 

ᑎᒍᓯᓂᖅ ᐱᓕᕆᕝᕕᔅᓯᓕ ᖃᓄᖅ ᐃᓚᐅᕕᖃᖅᐸᑦ 

ᑖᔅᓱᒥᖓ ᓯᕗᓪᓕᐅᑎᑕᐅᔪᒥᒃ, ᖃᓄᖅ ᑐᑭᖃᕐᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᐱᓕᕆᕝᕕᑉᐳᑦ ᑕᒪᑐᒪᑉ 

ᒥᒃᓵᓄᑦ ᒥᑭᑦᑐᑯᓗᒻᒥ ᐱᓕᕆᖃᑕᐅᓂᖃᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕆᒐᒃᑯᑦ ᒫᓐᓇ ᑮᓇᐅᔭᖅ ᐊᕐᕌᒍᖓᓂᒃ  

ᐃᑲᔪᖅᑐᐃᓂᖅ ᒐᕙᒪᐅᖃᑎᓕᕆᑦᑐᖅ 

ᐃᑲᔪᖅᑐᕈᑎᖓ ᑕᕝᕙᓃᖏᖕᒪᑦ, ᑐᑭᖃᖅᐹ 

ᐱᓕᕆᕝᕕᐅᑉ ᐱᔭᕇᕐᒪᑕ ᐱᓕᕆᐊᖏᑦ ᐅᕝᕙᓘᓐᓃᑦ 

ᑐᑭᖃᖅᐸ ᖃᓄᐃᖕᒪᑦ ᑕᕝᕙᓃᖃᑕᐅᕙ? ᒪᑉᐱᒐᖅ 

237-ᒥ ᑖᒃᑯᐊ ᐊᒡᒍᖅᑐᖅᓯᒪᓂᖓ 

ᒐᕙᒪᐅᖃᑎᓕᕆᔨᒃᑯᓐᓂᑦ 

ᐱᓕᕆᖃᑎᖃᐃᓐᓇᖅᑐᖓ, ᑖᒃᑯᐊ ᓯᕗᓪᓕᐅᑎᔭᖏᑦ 

ᑕᒫᓂ ᐊᕐᕌᒍᒥ ᑕᕝᕙᓃᖏᖕᒪᑦ. ᑖᓐᓇ ᑲᔪᓯᓂᐊᖅᐸ 

ᓱᓖ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᔪᓐᓇᐅᑎᖏᑦ 

ᑎᒍᓯᕙᓪᓕᐊᓂ ᒐᕙᒪᐅᖃᑎᒌᑦᑐᓕᕆᓂᕐᔪᑏᑦ 

ᑕᐃᒃᑯᓇᖓᑦ ᐱᔭᒃᓴᕆᔭᐅᖕᒪᑦ, ᑲᒪᒋᔭᐅᓪᓗᓂᓗ. 

ᑕᐃᒪᓕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᖃᐅᔨᒋᐊᒃᑲᓐᓂᕈᒪᒃᐸᑕ 

ᐱᖃᑕᐅᔫᒐᓗᐊ ᑭᓯᐊᓂ ᒫᓐᓇᒧᑦ 

ᑎᓕᐅᓚᐅᖅᓯᒪᓐᖏᓐᓇᑦᑕ ᐃᓚᐅᖁᔭᐅᓗᑕ ᑕᒪᑯᖓ 

ᑕᐃᒪᐃᓕᖓᕗᖅ ᑕᕝᕙ ᒫᓐᓇ. ᑕᐃᒪ ᑎᓕᔭᐅᒍᑦᑕ 

ᐊᓯᔾᔨᕋᔭᖅᑑᒐᓗᐊᖅ ᑭᓯᐊᓂᓕ ᒫᓐᓇ 

ᐱᔪᓐᓇᐅᑎᓂᒃ ᑎᒍᓯᕙᓪᓕᐊᓂᖅ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕗᖓ ᐊᓪᓗᕆᐊᕐᓗᖓ 291 ᒪᒃᐱᒐᕐᒧᑦ 

ᐱᓕᕆᕝᕕᖓ ᖁᔭᓐᓇᒦᕈᒪᒐᒃᑯ ᐃᑲᔪᖅᓱᐃᓂᖏᓐᓄᑦ 

ᓇᑉᐸᖅᑎᖅᑕᐅᓂᖏᓐᓄᑦ ᖁᐊᒃᑯᕕᐅᑉ ᑎᑭᕋᕐᔪᐊᕐᒥ. 

ᑕᐃᓐᓇ ᖁᐊᒃᑯᕕᑐᖃᖅ ᑕᑯᒥᓇᓗᐊᓐᖏᖕᒪᑦ ᑖᓐᓇ 

ᐱᔭᕆᐊᖃᖅᑐᒻᒪᕆ ᖁᔭᒋᓯᒪᑦᑎᐊᖅᑕᕗᑦ.  

 

ᑖᔅᓱᒧᐊᓕ ᓯᕗᓪᓕᖅᐹᒧᑦ ᑕᕝᕙᓂ ᕿᒥᕐᕈᑎ 

ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖏᓐᓂ 

ᓴᖅᑭᔮᖅᑎᑦᑎᖁᓪᓗᒋᑦ ᑐᕌᒐᕆᔭᐅᔪᓂᒃ ᓄᓇᕗᒻᒥ 

ᑮᓇᐅᔭᓕᐅᕋᓱᓐᓂᕐᒧᑦ ᓴᖅᑭᑦᑕᐅᕙᓪᓕᐊᓂᖏᓐᓄᑦ.  

ᑐᑭᓯᐅᒪᒐᒃᑯᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ  

ᐸᕐᓇᐅᑎᖏᓐᓂᒃ ᓄᓇᓕᖕᓂᓕ ᑐᕌᒐᕆᔭᐅᖕᒪᑦ 

ᑖᓐᓇ, 

ᑮᓇᐅᔭᓕᐅᕋᓱᐊᓐᓂᕐᒧᑦ ᑮᓇᐅᔭᓕᐅᕋᓱᕐᓂᕐᒧᑦ 

ᐱᕙᓪᓕᐊᓂᖓ. ᑕᐃᒪ ᐹᓐᖓᑦ ᖁᓛᓂ ᑕᐅᓐᓇ 

ᐊᑐᓕᖅᑎᑕᐅᓗᓂ ᓄᓇᕗᒻᒥ ᑮᓇᐅᔭᓕᐅᕋᓱᓐᓂᕐᒧᑦ 

ᐱᕙᓪᓕᐊᓂᕐᒧᑦ ᐸᕐᓇᐅᑎᖏᓐᓂᒃ.  

 

ᑕᐃᒪ ᑕᒪᐅᖓ ᐊᕐᕌᒍᒧᑦ ᓄᑦᑎᖅᑎᖅᑕᐅᓯᒪᖕᒪᑦ 

ᑮᓇᐅᔭᐃᑦ ᐊᕐᕌᒍᖓᓄᑦ, ᒫᓐᓇᓕ 

ᐱᓕᕆᖃᑎᒌᖕᓂᖅ ᐃᖅᑲᓇᐃᔭᖃᑎᖃᕐᓂᖅ 

ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ ᑐᕌᖅᑕᕐᕖᑦ 

ᑎᓕᔭᐅᔾᔪᑎᖓᓄᑦ ᐊᑕᐅᑦᑎᒃᑰᕐᓗᒍ. ᒫᓐᓇᓕ ᑖᓐᓇ 

ᑎᓕᔭᐅᓯᒪᔾᔪᓯᕗᑦ ᒪᓕᒃᑕᐅᑎᓐᓇᓱᓕᖅᑕᕗᑦ 

ᓄᓇᓕᖕᓂ ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ 

ᑐᑭᓯᔪᒪᒐᒪ ᑖᒃᑯᐊ ᑮᓇᐅᔭᓕᐅᕋᓱᓐᓂᕐᒧᑦ 

ᐱᕙᓪᓕᐊᓂᖓᑕ ᐸᕐᓇᐅᑎᖏᓐᓂᑦ ᖃᓄᖅ 

ᐊᑐᓕᖅᑎᑕᐅᓲᖑᕙᑦ ᐱᓕᕆᕝᕕᖓᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᖃᑎᖃᖃᑦᑕᖅᑐᒍᑦ ᓄᓇᓖᑦ 

ᑭᓱᒥᒃ ᐱᔪᒪᖕᒪᖔᑕ ᖃᐅᔨᓇᓱᕝᕕᒋᓪᓗᒋᑦ 

ᐱᕙᓪᓕᐊᓂᕐᒧᑦ. ᑐᑭᓯᔪᖓ ᓄᓇᓕᐅᒐᒥᒃ 

ᖃᐅᔨᒪᒐᒥᒡᓕ ᓇᖕᒥᓂᖅ, ᑕᐃᒪ ᓄᓇᕘᒻᒥ 

ᐸᕐᓇᐅᓯᐅᖅᓯᒪᒐᑦᑕ, ᑖᒃᑯᐊ 

ᑲᑎᒃᑎᐊᖅᓯᒪᒐᓗᐊᕐᒪᖔᑕ. ᑕᐃᒪᓕ ᑐᕌᖅᑕᕗᑦ 

ᑎᓕᔭᐅᓯᒪᔾᔪᑎᕗᑦ ᐊᑐᓕ, ᑖᓐᓇ ᑐᕌᖅᑕᕗᑦ 

ᑎᓕᔭᐅᓯᒪᔪᖅ ᒐᕙᒪᒃᑯᑦ ᓯᕗᓪᓕᐅᑎᑕᖏᑦ ᐃᒪᓐᓇ  

ᑮᓇᐅᔭᐃᔭᕈᑎᒋᓂᐊᖅᑕᖏᑦ ᓇᒃᑰᖓᓂᐊᕐᓂᖏᑦ.  

 

ᑕᐃᓐᓇ ᑕᕝᕙ ᑐᕌᖅᑕᕗᖅ ᑕᕝᕙᓃᖃᓯᐅᑎᔾᔪᑎᒋᕚ, 

ᐅᑯᓂᖓ ᑕᕝᕙ ᐱᔭᕇᕈᒪᕗᒍᑦ. ᑖᓐᓇ 

ᓯᕗᓪᓕᐅᑎᑕᐅᓪᓗᓂ ᒐᕙᒪᒃᑯᓐᓂᑦ ᓴᖅᑭᑕᐅᔪᖅ. 

ᑕᐃᒪᓕ ᐱᓕᕆᐊᖃᕈᕕᑦ ᑕᕝᕙᓃᑉᐸᓖ ᓯᕗᓪᓕᐅᑎ  

ᑮᓇᐅᔭᖅᑖᑐᐃᓐᓇᕆᐊᖃᕐᓂᖅ ᐊᖏᓂᖅᓴᐅᖕᒪᑦ 

ᑕᐃᒪ ᑕᕝᕙᓂ ᐋᖅᑭᓯᒪᖃᓯᐅᑎᔪᑦ ᑖᓐᓇᓕ 

ᑐᑭᓯᓇᕐᓗᒍ ᐅᖃᐅᓯᕆᒍᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᓗᒋᑦ 

ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 2018-

2021 ᑕᐃᒃᑯᐊ ᐳᑭᖅᑕᓖᑦ ᐊᖁᒍᓐᓇᖅᑐᓂᑦ 

ᓴᒃᑯᐃᔪᒪᓕᓚᐅᕐᒪᑕ ᖃᐅᔨᓴᕐᓂᕆᔭᕐᒥᓐᓂᑦ. ᑖᓐᓇ 

ᓇᐃᓴᐅᑎᖃᖅᑐᖅ ᖁᑦᑎᓐᓂᓖᑦ 7 ᐊᒻᒪ 

ᓇᐃᓴᐅᑎᖃᖅᑐᖅ ᖁᑦᑎᓐᓂᓖᑦ 5 ᑭᓯᐊᓂ ᓄᓇᕗᑦ 

ᒐᕙᒪᒃᑯᑦ ᐅᖃᐊᖅᓯᒪᖕᒪᑕ ᑕᒪᓐᓇᒎᖅ ᖃᐅᔨᓴᕐᓂᖅ 

ᐊᖁᒍᓐᓇᐅᑎᓄᑦ ᓄᓇᕗᓕᒫᒧᑦ ᑐᕌᓕᕐᓂᐊᕐᒪᑦ.  

 

ᑐᕌᓕᖅᑳᖅᑎᓐᓇᒍ ᓄᓇᕗᓕᒫᒧᑦ ᐊᕐᕕᐊᓂᒎᖅ 

ᑕᐃᑲᓂ ᐅᑦᑐᖅᑕᐅᓂᐊᖅᑐᒥᑦ 

ᖃᐅᔨᓴᕈᑎᐅᓂᐊᖅᑐᒥᑦ ᐊᖁᓐᓂᕐᒧᑦ 

ᐱᒋᐊᕐᓂᐊᕐᒪᑕ. ᑕᐃᒪᓕ ᐅᓇ ᖃᐅᔨᔪᒪᔪᖓ 

ᖃᓄᐃᓕᖅᐸ ᑕᐃᓐᓇ ᐅᒃᑑᑕᐅᔪᖅ ᐊᕐᕕᐊᓂᑦ 

ᓇᒦᓕᖅᐸ ᖃᓄᐃᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᐊᕐᕕᐊᓂᑦ ᐆᑦᑐᕋᖅᑕᐅᓚᐅᖅᑐᖅ ᐃᓚᖓ 

ᐱᔫᒐᓗᐊᖅ ᐃᓚᖓ ᐱᐊᓂᖏᑦᑐᖅ ᑮᓇᐅᔭᕐᓂᑦ 

ᑐᒃᕼᐃᒃᑲᓂᒻᒫᕐᓂᐊᕋᑉᑕ, ᑕᐃᑲᓂ ᐊᕐᕕᐊᓂᑦ 

ᐆᑦᑐᕋᖅᑕᐅᓚᐅᖅᑑᒐᓗᐊᖅ ᕼᐃᓚᒧᑦ 

ᓈᒻᒪᓐᖏᓚᐅᖅᑐᖅ ᐱᖅᕼᐃᓐᓇᒥᐊᖦᖢᓂ ᐊᒻᒪ 

ᑖᒃᑯᐊ ᐃᓕᓐᓂᐊᖅᑎᑦᓯᓂᐊᑦ 

ᐊᐳᑕᐃᔮᕼᐃᓂᓚᐅᕐᒪᑕ ᓄᓇᓕᐅᑉ ᐃᓗᐊᓂ. ᑖᓐᓇ 

ᕼᐃᓚᒧᑦ ᓈᒻᒪᖏᓚᐅᖦᖢᓂ ᑕᐃᓐᓇ ᐊᕐᕕᐊᓂᑦ 

ᐆᑦᑐᕋᖅᑕᐅᓚᐅᖅᑐᖅ ᐱᐊᓂᓐᖏᑦᑐᖅ ᕼᐅᓕ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕐᒫᖔ. ᑕᐃᒪᖃᐃ 

ᐊᕐᕕᐊᑦ ᐱᖅᓯᕋᔪᓗᐊᓂᕐᐸᑦ ᐃᒡᓗᓕᒑᕐᔪᖕᒥ 

ᐅᒃᑐᕋᐅᑎᐅᓂᐊᖅᑐᖅ ᓅᑕᐅᒐᔭᖅᐸᑦ 

ᖁᔭᓕᓇᔭᖅᐳᖓ ᐃᒡᓗᓕᒑᕐᔪᒨᕐᓗᓂ.  

 

ᑭᓯᐊᓂᑦᑕᐅᖅ ᐅᖃᖅᓯᒪᒻᒥᖕᒪᑕ ᐊᓯᐊᓂᒎᖅ 

ᕿᓂᕐᓂᐊᕐᒪᑕ ᖃᓄᖅ ᐃᓄᐃᑦ ᐊᖁᒍᑎᓂᑦ 

ᑎᑎᖅᑲᐅᑎᓂᑦ ᐱᔪᓐᓇᕐᒪᖔᖏᑦᑖ ᐊᒻᒪ ᒪᑯᐊ 

ᐊᐅᑦᑕᔫᑦ ᐃᓄᐃᑦ ᐊᐅᑦᑕᔫᖏᑦ ᑭᓇᐅᒻᒪᖔᕐᒥᖕᓂᒃ 

ᓇᓗᓇᐃᒃᑯᑕᐃᑦ. ᑖᓐᓇᓕ ᓇᒦᓕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒻᒪ ᕼᐅᓕ ᐱᓕᕆᐊᕆᔭᕗᑦ. ᑕᐃᒃᑯᐊ ᐊᖁᖕᓂᕐᒥᑦ 

ᐃᓕᓐᓂᐊᕐᓂᖅ ᐊᒻᒪ ᖃᐅᔨᕼᐊᖅᑕᐅᓂᖅ 

ᐃᓛᓐᓂᒃᑯᑦ ᐃᕼᐅᒪᒻᒫᖅᖢᑕ ᑖᒃᑯᐊ ᓄᓇᓕᐅᑉ 

ᐃᓚᖏᑦ ᐱᓕᕆᔨᑖᕐᓗᑕ ᓇᖕᒥᓂᖃᖅᑐᒥᑦ 

ᐱᓕᕆᖃᑎᖃᕐᓗᑕ ᑖᒃᑯᐊ ᐃᑲᔪᖅᑑᓗᐊᕐᒥᒻᒪᑕ 

ᕼᐅᓕ. ᑭᕼᐃᐊᓂ ᑖᓐᓇ ᖃᓄᓪᓚᕆ 

ᐱᓂᐊᕐᒪᖔᑉᑎᒍ ᖃᐅᔨᕼᐊᖅᑐᒍᑦ ᕼᐅᓕ, 

ᓇᓗᓇᐃᖅᕼᐃᒪᖏᑦᑐᒍᑦ ᕼᐅᓕ ᓇᒧᓪᓚᕆᒃ 

ᑐᕌᕐᓂᐊᕐᒪᖔᑖ ᑕᐃᒃᑯᐊ ᐊᖅᑯᑎᑖᕐᓂᕐᒥᑦ 

ᐊᔪᓐᖏᑐᓂᑦ ᐊᖁᑦᑐᖅᓯᐅᑎᑖᕐᓂᕐᒥᑦ. ᑭᕼᐃᐊᓂ 

ᖃᐅᔨᒪᔪᒍᑦ ᐊᒥᕼᐅᑦᓯᐊᒥᐊᖑᖅᐸᓪᓕᐊᓕᕐᒪᑕ 

ᑖᒃᑯᐊ ᐊᖁᒍᓐᓇᖅᑐᒥᑦ ᓚᐃᓴᓐᔅᑖᕐᓂᓗᒃᑐᑦ 

ᒫᓐᓇᐅᔪᖅ ᐳᑭᖅᑕᓖᑦ ᐱᓕᕆᐊᕆᖏᓕᕐᒪᒍᑦ ᑖᒃᑯᐊ 

ᐊᔪᓐᖏᔾᔪᑕᖅᕈᐊᖅᑑᒐᓗᐊᑦ ᐅᑕᖅᑭᒥᐊᕐᒪᑕ ᕼᐅᓕ 

ᐅᕙᑉᑎᒻᓂ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᒃᐱᒐᖅ K-

5-ᒦᑦᑐᒍᑦ ᑖᒃᑯᐊ K-6-ᒦᑦᑐᓂᑦ ᐊᐱᕆᖃᑦᑕᓕᕋᕕᑦ 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖃᐅᔾᔨᐊᓪᓚᕋᑖᖅᑐᖓ. ᒪᒃᐱᒐᖓ 235 

ᑐᑯᓐᓈᖅᑐᒍ ᐱᓕᕆᐊᒃᓴᓂᑦ ᐸᕐᓇᐅᑎᓂᑦ 

ᑕᓪᓕᒪᒋᔭᖓ ᑎᑦᑕᓐᖑᐊᖅ. ᐊᑐᓕᖅᑎᑕᐅᓗi 

ᐱᖅᑯᓯᓕᕆᓂᕐᒧᑦ ᑐᑭᒧᐊᒋᐊᕈᑎᒃᓴᐃᑦ ᐊᒻᒪᑦᑕᐅᖅ  

ᓂᐅᕕᐊᒃᓴᖃᖃᑦᑕᖅᑐᑦ ᓴᓈᒥᓂᕐᒥᓂᑦ 

ᐃᑲᔪᖅᑕᐅᒋᐊᕐᓗᑎᒃ. ᐊᒥᓱᑦ ᐃᓄᑦᑎᑐᑐᐊᖅ 

ᐅᖃᐅᓯᓖᑦ ᓴᓇᕈᓘᔭᖅᑏᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕋᓴᐅᔭᓕᕆᓂᕐᒥᒃ ᖃᐅᔨᒪᓐᖏᒻᒪᑕ, 

ᖃᕋᓴᐅᔭᒃᑯᓪᓗ ᓂᐅᕕᐊᔅᓴᖃᖃᑦᑕᕆᐊᔅᓴ 

ᖃᐅᔨᒪᓐᖏᑦᑐᑦ ᑕᒪᐅᓇ ᐊᑭᑦᑐᕋᐅᑎᕕᑦᑎᒍᓪᓗ 

ᖃᐅᔨᒪᓐᖏᒻᒥᔪᑦ. ᖃᓄᖅ ᑖᓐᓇ 

ᐊᑐᓕᖅᑎᓂᐊᖅᑐᖅ ᐱᖅᑯᓯᓕᕆᓂᕐᒧᑦ ᑐᕌᖓᔪᐃᑦ 

ᑮᓇᐅᔭᓕᐅᕈᑎᐅᒐᓱᑦᑐᑦ ᑐᑭᒧᐊᒍᑎᔅᓴᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ?? ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᒥᔅᑕ ᒪᑲᐃᓴᒃᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᑲᐃᓴᒃ.  

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ, ᒥᓂᔅᑕ. ᐃᓚᖓᑦ ᓯᕗᓪᓕᐅᑎᓪᓗᒍ 

ᑕᕝᕙᓂ ᑮᓇᐅᔭᓕᕆᕕᑦᑕ ᐊᕐᕌᒍᖓᓂ. ᓴᓇᓗᑕ 

ᐱᖅᑯᓯᓕᕆᓂᕐᒧᑦ ᑐᕌᖓᔪᓂᒃ 

ᓂᐅᕕᐊᔅᓴᖃᖃᑦᑕᖅᑐᓄᑦ ᑐᑭᒧᐊᒋᐊᕈᑎᔅᓴᒥᑦ. 

ᑖᒃᑯᐊ ᐋᖅᑭᒐᓱᑦᑕᕗᑦ 2019-ᒧᑦ 2020-ᒧᑦ 

ᐊᑐᓕᖅᑎᑕᐅᒐᓱᓪᓗᑎᒃ ᑖᒃᑯᐊ 

ᑐᑭᒧᐊᒋᐊᕈᑎᔅᓴᓕᐊᕆᔭᕗᑦ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᑲᐃᓴᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖓᓂ 234 ᐱᓕᕆᐊᔅᓴᓄᑦ ᐸᕐᓇᐅᑎᓂᑦ, 

ᓯᕗᓪᓕᐅᑎᓐᓂᐊᖅᑕᓯ 2019 ᓴᖅᑭᔮᖅᑎᑦᑎᒋᐊᕐᓗᓯ 

ᑕᖅᑲᐅᖓ ᓄᓇᕗᑦ ᐊᕙᑎᓂᑦ 

ᐊᕐᕌᒍᑖᕐᓂᕆᓛᖅᑕᖓᓄᑦ, ᐅᕝᕙᓗ ᓄᓇᕗᑦ 

ᐊᕐᕌᒍᑖᕐᓂᖓᓄᑦ. ᐊᐱᕆᖅᑳᕈᒪᔪᖓ ᖃᓄᖅ 

ᐸᕐᓇᐅᑎᖃᕐᒪᖔᔅᓯ ᐱᓕᕆᕕᓯ 20 

ᐊᕐᕌᒍᖃᓕᓛᕐᓂᖓᓄᑦ, ᐊᕙᑎᓂᑦ 

ᐊᕐᕌᒍᖃᓕᓛᕐᓂᖓᓄᑦ ᖁᕕᐊᓱᒍᑎᖃᕐᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᓄᓇᕗᑦ ᑐᓐᖓᕕᒃᑯᑦ 

ᐅᖃᖃᑎᒋᖃᑦᑕᖅᑕᕗᑦ ᑕᒪᓐᓇ ᐱᓪᓗᒍ ᒥᔅᑕ 

ᒪᑲᐃᓴᒃᒧᑦ ᓇᓗᓇᐃᖅᑕᐅᒃᑲᓐᓂᖁᔭᕋᓗᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᑲᐃᓴᒃ.  

 

ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᕈᓗᒃ 150-ᓂᒃ ᐊᕐᕌᒍᖅᑖᓚᐅᕐᖓᑦ 

ᑲᓇᑕ ᐊᒻᒪᓗ ᖁᕕᐊᓱᒍᑕᐅᕈᓘᔭᓚᐅᖅᑎᓪᓗᒍ 

ᓴᓇᓚᐅᕋᑦᑕ, ᓴᖅᑮᒍᑎᐅᓪᓚᕆᓚᐅᕐᖓᑦ ᑕᐃᓐᓇ 

150-ᓂᑦ ᐊᕐᕌᒍᑖᕐᓂᖓ ᑕᒪᒃᑯᓂᖓ 

ᐊᓯᖏᓐᓂᑦᑕᐅᖅ ᖁᕕᐊᓱᒍᑎᖃᕐᓂᐊᕐᒥᔪᕈᓘᔭᕐᓂᑦ, 

ᑕᒫᓂᒥᐅᑕᕈᓘᔭᐃᓪᓗ, ᐃᓛᒃ ᑕᕝᕙᓐᖓᑦ 

ᐱᒋᐊᕐᕕᖃᔪᔪᑦ 150-ᓂᒃ ᐊᕐᕌᒍᑖᖅᑎᓪᓗᒍ ᑲᓇᑕ, 

ᑕᒪᓐᓇ ᐱᓕᕆᐊᖑᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑲᐃᓴᒃ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᑕᐅᑦᑎᐊᖁᑐᐃᓐᓇᖅᑕᕋ. ᑖᒃᑯᐊ 

ᐸᕐᓇᐅᑎᓕᐊᖑᓂᖏᑦ ᓴᓇᔭᐅᖅᑳᓂᐊᖅᑐᑦ 2019-

2020-ᕈᓚᐅᓐᖏᓐᓂᖓᓂ? ᐸᕐᓇᒋᐊᖓ 

ᐱᔭᕆᐊᑐᓂᐊᖅᑐᓴᐅᖕᒪᑦ ᑕᐃᑲᓂᓪᓗᐊᕌᓗᒃ 

ᐊᕐᕌᒍᖓᓂ ᓇᓪᓕᐅᓂᖅᓯᐅᕐᕕᒋᓛᖅᑕᖓᓂᑦ, ᑖᓐᓇ 

2018-19-ᖓᓂ ᐋᖅᑭᑦᑕᐅᓯᒪᓐᓂᖅᑲᑦ 

ᓯᕗᓪᓕᐅᑎᑕᓯ ᐱᐅᓂᖅᓴᐅᒐᔭᖅᑐᒥᓂᐅᒐᓗᐊᖅ, 

ᖁᕕᐊᒋᒻᒥᔭᕋ ᓴᖅᑭᔮᕐᖔᖅ ᑕᐅᕙᓂ.  

 

ᑭᖑᓪᓕᕐᒥ ᐊᐱᖅᑯᑎᒐ, ᖃᓄᕐᓕ ᐱᓕᕆᕕᓯ 

ᐃᓱᒪᒋᔭᖃᖅᑲᑦ ᐃᓚᓕᐅᔾᔨᓂᕐᒥᒃ ᐅᕝᕙᓘᓐᓃᑦ 

ᓄᓇᓕᓐᓂ ᑐᔪᕐᒥᔪᓄᑦ ᑖᒃᓯᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ, ᐅᖃᖅᓯᒪᓐᖏᑦᑐᒍᑦ ᖃᓄᖅ  

ᐃᓱᒪᒋᒻᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᒪ ᑐᔪᕐᒥᕕᖁᑎᕗᑦ 

ᐊᑭᑐᔪᑲᓪᓛᓘᒻᒪᑕ, ᑕᒪᒃᑯᐊ ᕼᐆᑎᐅᒧᓪᓗ ᑖᒃᓰᑦ 

ᑮᓇᐅᔭᓕᐅᕈᑎᔅᓴᓪᓚᕆᐅᓲᖑᒻᒪᑕ 

ᐳᓚᕋᖅᑐᓕᕆᓂᕐᒧᑦ ᑮᓇᐅᔭᒃᑲᓐᓂᐅᓗᑎᒃ 

ᐃᓚᓕᐅᔾᔭᐅᓲᖑᒻᒪᑕ ᑐᔪᕐᒥᔾᔪᑎᖏᓐᓄᑦ 

ᑖᒃᓰᔭᐃᔭᕈᑎᒥᓂᒃ. ᐱᓕᕆᕕᓯ ᕿᒥᕐᕈᒋᐊᖅᓯᒪᕚ 

ᑕᒪᒃᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ, ᑕᑯᒋᐊᖅᓯᒪᔭᕋᓗᐊᕗᑦ 

ᑭᓯᐊᓂ ᖃᓄᖅ ᐃᓱᒪᒋᒻᒪᖔᖅᑎᒍ 

ᐅᖃᖅᓯᒪᓐᖏᑦᑐᒍᑦ. ᓄᓇᕗᑦ ᒐᕙᒪᒃᑯᖏᑦᑕᐅᖅ 

ᐊᑐᕐᓂᖅᐹᖑᖃᑕᐅᖃᑦᑕᕐᖓᑕ ᑐᔪᕐᒥᕕᓐᓂᑦ, 

ᑕᒪᔾᔭᐅᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑕᐃᒫᑦᑎᐊᖑᑉᐸᓂᓛᒃ, ᕼᐋᒻᓚᓕᒫᑦᑎᐊᑦ 

ᑲᓇᑕᓕᒫᒥ ᑐᔪᕐᒥᕕᖏᓐᓄᑦ 

ᑖᒃᓰᔭᐃᔭᖅᑎᑦᑎᓲᖑᒻᒪᑕ. ᑕᐃᒪᓕ ᓄᓇᕗᑦ 

ᒐᕙᒪᒃᑯᖏᑦ ᑖᒃᓰᔭᐃᔭᖅᐸᖕᒪᑦ ᓄᓇᕗᑦ 

ᓯᓚᑖᓂᓕᕋᐃᒻᒪᑕ ᐃᖅᑲᓇᐃᔭᖅᑎᖏᑦ. 

ᕼᐋᒻᓚᐃᑦᑕᐅᖅ ᑖᒃᓰᔭᐃᔭᖅᑎᑦᑎᖃᑦᑕᕈᒪᑉᐸᑕ 

ᒐᕙᒪᒃᑯᓐᓄᑦ ᐃᑲᔪᖅᓯᖅᑕᐅᒐᔭᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕼᐋᒻᓚᐅᔪᐃᑦ ᓄᓇᓖᑦ ᒐᕙᒪᕋᓛᖏᑦ 

ᑐᔅᓯᕋᐅᑎᓕᐅᖅᑲᑕ ᕿᒥᕐᕈᐊᖅᑕᐅᒐᔭᖅᑐᑦ. ᑖᒃᑯᐊ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓄᓇᓕᓐᓄᑦ ᑖᒃᓯᓕᕆᔨᐅᓐᖏᒻᒪᑖ ᑖᒃᑯᐊᖃᐃ 

ᓄᓇᓕᓐᓂ ᒐᕙᒪᒃᑯᖏᓐᓂ ᐱᔨᑦᑎᕋᖅᑎᒃᑯᑦ 

ᑕᐃᒪᐃᑐᓕᕆᖃᑎᖃᕐᓂᖅᓴᐅᒐᔭᖅᑐᐃᑦ ᓄᓇᓖᑦ 

ᒐᕙᒪᕋᓛᖏᓐᓂᒃ ᑮᓇᐅᔭᓕᕆᔨᖏᓐᓂᒃ. ᓴᓂᕌᓂ  

ᑕᑯᕋᓐᓈᖅᑎᑐᐃᓐᓇᐅᓐᖏᒃᑲᓗᐊᖅᑐᒍᑦ ᑭᓯᐊᓂᓕ 

ᑕᐃᒃᑯᐊ ᑕᒪᒃᑯᐊ ᑖᒃᓰ ᐊᓯᖔᑦᑎᓐᓄᑦ 

ᐱᓕᕆᐊᖑᓲᖑᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅᑕ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ, 

ᐃᒃᓯᕙᐅᑖᖅ, ᓄᓇᓕᑦᑎᓐᓂ ᓴᓪᓕᒦᓚᒃ 

ᐱᓗᐊᖅᑐᒥᖃᐃ, ᓇᓄᖅᓯᐅᕈᔾᔨᕙᑦᑐᐃᑦ ᑕᐃᑲᓂ 

ᐊᒥᓱᑯᓘᒻᒪᑕ. ᑖᒃᑯᐊᓕᑭᐊᖅ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕕᖓ ᖃᓄᖅ ᖃᓄᖅ ᐃᑲᔪᕈᑎᒃᓴᒥᑦ 

ᑕᒪᒃᑯᓄᖓ ᐊᐅᓪᓚᕈᔾᔨᕙᑦᑐᓄᑦ 

ᐱᓕᕆᐊᖃᒐᓚᓐᖏᓚᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᓄᓇᓕᓐᓂ ᐳᓚᕋᑦᑐᓕᕆᓂᕐᒧᑦ ᑖᓐᓇ 

ᑕᐃᑲᓐᖓᑦ ᐃᑲᔪᖅᑕᐅᑑᔪᐊᕋᔭᕐᒥᔪᖅ ᑮᓇᐅᔭᒥᒃ 

ᑐᒃᓯᕋᐅᑎᑦ ᑖᒃᑯᐊ ᑕᐃᒃᑯᐊ ᒪᖃᐃᓐᓂᕐᒧᑦ 

ᓇᖕᒥᓂᓖᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓇᒥᖏᓛᒃ ᐊᒻᒪ 

ᑕᐃᒃᑯᐊᖏᓛᖅ ᓄᓇᕐᔪᐊᕐᒥ ᐊᑭᑦᑐᕋᐅᑎᔪᑦ ᐊᒻᒪᓗ 

ᑕᐅᖅᓰᓂᕐᒧᑦ ᐊᖑᓇᓱᒃᑏᑦ ᐊᖑᔭᒥᓂᖏᓐᓂᒃ 

ᑕᑯᒃᓴᐅᑎᑦᑎᓂᖏᐅᖃᑦᑕᕐᒪᑕ ᐊᐅᓪᓚᖅᓱᑎᑦ 

ᓄᓇᓕᕐᔪᐊᒧᑦ ᑖᒃᑯᐊ ᐊᐅᓪᓚᕈᔾᔨᕙᑦᑐᐃᑦ 

ᐊᖑᓇᓱᓐᓂᕐᒧᑦ ᒥᔅᓵᓄᑦ ᑕᒪᒃᑯᓂᖓ 

ᐊᔪᓐᖏᑐᕐᔪᐊᓂᒃ. ᑕᕝᕙᓐᖓᑦ ᐃᑲᔫᑎᒃᓴᒥᒃ 

ᐱᒍᓐᓇᖃᑦᑕᕋᔭᖅᑑ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 

ᐃᒃᓯᕙᐅᑖᖅ. ᐄ, ᑕᐃᒃᑯᐊ ᑕᐃᑲᓐᖓᑦ ᐊᖑᓇᓱᒃᑏᑦ 

ᐊᖑᔭᒥᓂᖏᓐᓂᒃ ᑕᑯᒃᓴᐅᑎᑦᑎᓂᖏᑦ  

ᐊᐅᓪᓚᑕᕐᓗᑎᑦ ᒪᖃᐃᑎᓂᒃ ᐱᓂᓗᓪᓗᑎᑦ 

ᐅᐃᕆᓵᕋᔭᕐᓗᑎᑦ ᑕᕝᕙᓐᖓᑦ ᑮᓇᐅᔭᒥᒃ 

ᐆᒃᑐᑐᓪᓗᐊᖅ ᓄᓇᓕᓐᓂ 

ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 

ᐱᓕᕆᐊᖏᑦ ᑕᐃᑲᓐᖓᑦ ᑮᓇᐅᔭᒥᒃ ᐆᒃᑐᖅᑑᓪᓗᐊ 

ᑖᕗᖓ ᐊᐅᓪᓚᕈᑎᓂᒃ ᑖᒃᑯᓄᖓ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᐅᓇᓕ 

ᐊᐱᖅᑯᑎᒋᔪᒪᓕᕐᒥᔭᕋ ᑕᒪᒃᑯᐊᖏᓛᒃ ᓄᓇᓕᑦᑎᓐᓂ 

ᐱᕙᓪᓕᐊᔪᓕᕆᔨᒋᖃᑦᑕᖅᑕᕗᑦ ᖃᓄᑭᐊᖅ 

ᕼᐊᒻᒪᓚᒃᑯᓐᓄᒪᑯᐊ ᑳᓐᑐᕌᒃᑦᓯᒪᔭᓰ ᑖᒃᑯᐊ 

ᐱᕙᓪᓕᐊᔪᓕᕆᔨᐅᖃᑦᑕᖅᑐᑦ ᓄᓇᓖᑦ ᒥᔅᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᓕᐅᑉ 

ᐱᕙᓪᓕᐊᑎᑦᓯᔨᖏᑦ ᕼᐊᒻᒪᓚᒃᑯᓐᓄᑦ ᐱᓕᕆᔨᐅᔪᑦ 

ᑭᓯᐊᓂ ᕼᐊᒻᒪᓚᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᑦᑖᕈᖅᑐᑦ ᑖᒃᑯᐊ 

ᐊᐅᓪᓛᕈᑖᓄᑦ ᐊᒻᒪ ᐃᓕᓐᓂᐊᕈᑖᓄᑦ ᐊᒻᒪ ᑖᒃᑯᐊ 

ᐊᓖᔾᔪᐊᕐᓗᒋᑦ ᐊᐅᓪᓛᖏᑦ ᒥᒃᕼᐋᓄᑦ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑳᓐᑐᕌᒃᑦᖃᓲᖏᓛᑦ ᕼᐋᒻᓚᒃᑯᑎᒍᑦ 

ᐱᕙᓪᓕᐊᔪᓕᕆᔨᐅᓂᐊᕐᓗᑎᑦ ᓄᓇᓕᓐᓄᑦ? ᑖᓐᓇ 

ᑳᓐᑐᕌᒃᑦᖏᑦ ᓄᖑᓛᓕᖅᑲᑦ ᒫᓐᓇᕈᓗᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑳᓐᑐᕋᒃᓚᕆᐅᓐᖏᑦᑑᒐᓗᐊᖅ  

ᐃᓱᓕᕝᕕᖃᕐᓗᓃ ᐃᒪᐃᑦᑐᖔᖅ 

ᐊᖏᖃᑎᒌᒍᑎᖔᖑᓲᖅ ᕼᐋᒻᓚᒃᑯᑎᒍᑦ. 

ᓄᑖᕈᕆᐊᖃᑦᑕᕐᒥᔫᒐᓗᐊᖏᓛᖅ 

ᓄᓇᓕᓕᒫᑦ $190,000-ᓂᑦ ᑐᓂᓯᓲᕗᑦ 

ᐃᖅᑲᓇᐃᔭᖅᑎᑖᕈᑎᒋᓂᐊᖅᑕᖓᓐᓂᑦ 

ᐱᕙᓪᓕᐊᔪᓕᕆᔨᒥᑦ ᓇᖕᒥᓂᕐᓗ 

ᐊᐅᓚᓐᓂᐊᕐᓄᓂᐅᒃ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓ ᑖᓐᓇ ᐊᑐᐊᒐᖅ ᐃᓱᓕᕝᕕᔅᓴᖃᖅᑲ? ᖃᖓ 

ᓄᑖᕈᕆᐊᖃᓛᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᓕᓚᐅᖅᓯᒪᔪᖅ 2011-ᖑᑎᓪᓗᒍ. 

ᐱᓕᐊᕆᔭᕋᓗᐊᕗᑦ ᐅᓇ ᐊᕐᕌᒍ ᐃᓱᓕᓚᐅᖅᑎᓐᓇᒍ 

ᓴᖅᑭᕆᐊᖃᖅᑕᕋᓗᐊᕗᑦ, ᓴᖅᑭᓛᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑭᓯᑎᒋᐊᕋᕕᓐᖓ. 

ᓄᓇᕘᒥᓕᑭᐊᖅ ᒥᕐᓐᖑᐃᓯᕐᕕᕋᓛᖏᑦ? ᐱᓕᕆᕕᓰ 

ᓴᖅᑮᔨᐅᒋᕚᑦ ᓄᓇᕘᒥᑦ ᒥᕐᓐᖑᐃᓯᕐᕕᕋᓛᖑᔪᓂᑦ? 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ, ᐊᕙᑎᓕᕆᔨᒃᑯᑦ ᓄᓇᕗᒻᒥ 

ᒥᕐᓐᖑᐃᖅᓯᕕᓐᓂᑦ ᑲᒪᔨᐅᔪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᑎᖁᑎᓐᓂᑦ ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᒡᕙᓃᖏᓐᓇᕐᓂᐊᖅᑐᒃᓴᐅᒐᒪ. ᐅᓇ  

ᓇᓗᓇᐃᔭᕈᑎᑐᐃᓐᓇ ᑕᐃᒪ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

930 

ᓈᓚᖅᑲᐅᒐᒃᑯ ᓴᓂᑦᑎᐊᕐᒥᐅᑕᕋ ᐊᕐᕕᐊᕐᒧᑦ 

ᒪᓕᒐᓕᐅᖅᑎᓗᑖᖅ ᑖᕗᖓᓗ ᐃᒡᓗᓕᒑᕐᔪᖕᒧᑦ. 

ᑕᒪᒃᑯᐊ, ᐃᓛᒃ ᐃᓕᓐᓂᐊᖅᑎᑕᐅᓂᒃᑯᑦ 

ᐅᔭᕋᓐᓂᐊᕐᓂᕐᒧᑦ ᑐᓂᖃᑦᑕᖅᑕᓯ ᖁᕕᐊᒋᔭᕋ 

ᐊᓕᐊᓇᐃᒋᔭᕋ ᑐᓴᕐᓂᕆᓪᓗᒍᓗ ᓄᓇᕘᒻᒥᐅᓄᑦ 

ᑕᒪᓐᓇ ᐱᕚᓪᓕᕈᑕᐅᔪᓐᓇᕋᓱᖏᑦᑎᐊᕋᒃᑯ. ᐅᓇ 

ᐱᒃᑯᒋᓗᐊᕈᑎᒋᔭᕋ ᓴᓂᕋᔭᖕᒥ ᑕᐃᒪ 

ᓄᓇᓕᕋᓛᖑᑎᓪᓗᓂ ᖃᐅᔨᒪᔭᓯ. ᑕᐃᒪᓐᓇ 

ᐅᔭᕋᓐᓂᐊᓂᕐᒧᑦ ᐱᕚᓪᓕᕈᑎᒃᓴᓄᑦ ᓄᓇᕘᒥᐅᓄᑦ.  

 

ᑕᒪᓐᓇ ᐊᑐᐊᒐᕐᖏᓛᖅ ᑕᒪᒃᑯᐊ 

ᖃᓄᖅᑑᖅᑕᐅᔪᓐᓇᖃᑦᑕᕈᑎᒃ ᐱᐅᒋᒐᓗᐊᔅᖢᒍᓕ 

ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑕᐅᓚᐅᖦᖢᑎᒃ 

ᑮᓇᐅᔭᕐᒥᒎᖅ ᑐᒃᓯᕋᕈᓐᓇᖃᑦᑕᕐᒪᑕ 

ᐱᑕᖃᐅᖃᑦᑕᕐᒪᑦ ᐱᕙᓪᓕᐊᕗᓕᕆᔨᒃᑯᓐᓂᑦ 

$8,000-ᒥᒃ. ᐃᒪᖄ ᑕᒪᓐᓇ ᓯᕗᓂᒃᓴᑦᑎᓐᓂᑦ 

ᑕᐃᒪᓐᓇ ᐅᑦᑐᖅᑐᖃᕈᒪᓕᕋᔭᕐᓂᕈᓂ 

ᐅᔭᕋᒃᓯᐅᓂᕐᒧᑦ ᐱᕚᓪᓕᕈᑎᒃᓴᖏᓐᓄᑦ. 

ᐃᒻᒥᓂᑐᐊᖅᑕᐅ ᐃᓱᒪᒋᕙᓐᖏᒻᒪᑕ. 

ᓄᓇᖅᑲᑎᖏᓐᓂᑦᑕᐅᖅ ᐃᓱᒪᓲᓐᖑᖕᒪᑕ, ᖃᓄᖅ 

ᓄᓇᓖᑦ ᐱᕚᓪᓕᖃᕈᓐᓇᕐᒪᖔᑕ ᐅᑉᐱᕆᒐᒃᑯ.  

 

ᑕᐃᒪ ᑕᕝᕙᓂ ᐊᑐᕈᒪᔭᒃᓯᖕᓂᑦ ᖃᓄᕐᓕ ᑕᒪᒃᑯᐊ 

ᓄᓇᓖᑦ ᐃᒻᒥᓂᑦ ᐱᕚᓪᓕᕈᒃᓴᖏᓐᓄᑦ 

ᒪᑭᑕᔪᓐᓇᖅᐸᑦ? ᐃᒪᓐᓇ ᐃᓱᒪᓇᓱᒍᓐᓇᖅᑰᕐᒥᒐᑦᑕ.. 

ᑕᒪᓐᓇ ᐱᕙᓪᓕᐊᔪᓕᕆᔨᒃᑰᑎᓪᓗᓯ 

ᐱᕚᓪᓕᕈᑕᐅᔪᓐᓇᑎᐊᕋᓱᒋᒐᓗᐊᕋᒃᑯᑦ ᑕᐃᒪᓐᓇ 

ᐅᕙᖓ ᐆᒃᑑᑎᒋᓗᖓ ᐅᔭᕋᓪᓂᐊᕐᓂᕐᒧᑦ 

ᐃᓕᓐᓂᐊᓚᐅᕐᓗᖓ ᐅᔭᕋᒃᓯᐅᕐᓂᕐᒧᓂᓛᖅ, ᑕᐃᒪ 

ᐃᒻᒪᖄ ᐊᖏᖅᑕᐅᔪᓐᓇᕈᒪ ᒐᕙᒪᒃᑯᓐᓂᒃ 

ᑐᑦᓯᕋᐅᑎᒋᔭᓐᓄᑦ ᑖᒃᓱᒥᖓ ᓄᓇᖁᑎᖃᓕᕐᓗᖓ. 

ᓄᓇᖁᑎᑖᕆᓇᔭᕈᒃᑯ ᑖᓐᓇ 

ᒪᑭᔾᔪᑎᒃᓴᐅᔪᓐᓇᑦᑎᐊᕐᒪᑦ. ᑕᒪᒃᑯᐊᓗ ᑕᐃᒪᓐᓇ 

ᐃᓕᓐᓂᐊᖃᑦᑕᖅᑐᐃᑦᑕᐅᖅ ᐅᑉᐱᕿᓪᓗᒋᑦ 

ᐱᕚᓪᓕᐅᑎᒃᓴᓂᑦ ᕿᓂᖃᑦᑕᕐᒥᒻᒪᑕ. 

 

ᐅᕙᖓᑦᑕᐅᖅ ᑕᒪᓐᓇ ᐅᖃᓚᐅᖅᓯᒪᒐᒪ 

“ᖃᓄᖅᑑᕋᓱᖃᑦᑕᕐᓂᐊᖅᐳᖓ” ᑕᒪᒃᑯᐊ 

ᓄᓇᓕᕋᓛᖑᔪᐃᑦ ᖃᓄᖅᑐᖅ ᐱᕚᓪᓕᐅᑎᒃᓴᖏᓐᓂᑦ 

ᐃᒪᓐᓇᐃᓕᓚᐅᖅᓯᒪᒐᒪ “ᐱᕚᓪᓕᐅᑎᒃᓴᓂᑦ 

ᕿᓂᕋᓱᖃᑦᑕᕐᓂᐊᖅᐳᖓ”. ᑐᓗᕈᑎᖃᕈᑦᑕ, ᐄ, 

ᓴᓂᐊᒍᑦ ᕿᓂᕈᑎᒃᑲᑕᓐᓂᕈᓐᓇᕐᓂᐊᖅᐸᓯ. ᑕᒪᓐᓇ 

ᑐᓗᕈᑎᐅᓂᖅ ᓴᐱᓕᕈᑎᒋᖃᑦᑕᕆᐊᖃᓐᖏᓐᓇᑦᑎᒍᑦ 

ᐊᒃᓱᕈᕆᐊᒃᑲᓐᓂᕐᓂᐊᖅᐳᖓ, 

ᑕᐃᒪᓐᓇᐃᓕᓇᐳᖅᓯᒪᒐᒪ. ᑕᒪᓐᓇᓗ ᐅᑉᐱᕆᓪᓗᒍ 

ᒐᕙᒪᒃᑯᓐᓂᑦ ᑕᑎᖃᐃᓐᓇᓐᖏᒃᑲᓗᐊᕐᓗᑕ 

ᓄᓇᓕᕋᓛᖑᑎᓪᓗᑕ ᒪᑭᒋᐊᕈᓐᓇᕐᒥᒐᑦᑕ. 

 

ᑕᒪᒃᑯᐊ ᐅᔭᕋᓐᓂᐊᕐᕖ ᓴᖅᑭᑦᑕᐅᖃᑦᑕᖅᑐᐃᑦ 

ᓄᓇᕘᒥ ᑕᐃᒪ ᐃᓄᐃᑦ ᒪᑭᑕᔾᔪᑎᒃᓴᖏᓐᓂᑕᐅᖅ 

ᕐᑭᓂᖃᑦᑕᕐᒪᑕ ᐊᖏᕈᑎᑦᑎᓐᓂ ᐅᖃᖅᓯᒪᒻᒥᖕᒪᑦ 

ᐃᓄᐃᑦ ᓄᓇᖓᑕ ᐃᓄᐃᑦ ᓄᓇᖕᒥᓂᖅ ᓄᓇᖓᓂ. 

ᑕᐃᒪ ᐅᔭᕋᖕᓂᐊᕐᓂᖅ ᐅᔭᕋᒃᓯᐅᖅᑏᓂᓛᒃ 

ᓄᓇᖁᑎᑖᖅᐸᑕ. ᐄ, 

ᐱᕚᓪᓕᐅᑎᒋᔪᓐᓇᕋᓗᐊᖅᑕᕗᑦ. ᒪᑯᐊᑦᑕᐅᖅ 

ᐃᓄᐃᑦ ᑲᑐᔾᔨᖃᑎᒌᖑᒻᒥᖕᒪᑕ. ᑕᐃᒪ ᐊᖏᕈᑎᒥᒃ 

ᓴᖅᑭᑦᑐᖃᕋᔭᕈᓂ ᑕᒪᓐᓇ ᐃᓄᐃᑦ 

ᐊᒃᑐᖅᑕᐅᓂᖓᑦᑕ ᐅᔭᕋᓐᓂᐊᕐᕕᐅᑉ ᐊᖏᕈᑎ 

ᐊᑐᓕᕋᔭᑉᐸᑦ ᐅᑉᐱᕈᓱᒃᑐᖓ ᐅᕙᒍᑦ ᐃᓅᓪᓗᑕ 

ᒪᑭᑕᒃᓴᒫᖑᑎᓪᓗᓂ ᓴᖅᑭᑕᐅᓚᐅᖅᓯᒪᔪᖅ.  

 

ᑕᒪᒃᑯᐊ ᑐᒃᓯᕋᖃᑦᑕᖅᑐᐃᑦ ᐃᓕᓐᓂᐊᕈᑎᒃᓴᒧᑦ 

ᐅᔭᕋᓐᓂᐊᕐᓂᕐᒧᑦ. ᐄ, ᐱᒃᑯᒋᔭᒃᑲ ᖁᔭᓐᓇᒦᖅᖢᓯᓗ 

ᐃᓕᔅᓯ ᐱᕙᓪᓕᐊᔪᓕᕆᔨᐅᑎᓪᓗᓯ 

ᐱᕚᓪᓕᖅᑎᑦᑎᓇᓱᖃᑦᑕᕋᔅᓯ ᑕᕝᕘᓇ. ᑕᒪᐃᓐᓇ 

ᑕᐃᒪᓐᓇ ᐅᖃᓪᓚᑦᑎᒡᓗᖓ 

ᒪᑭᑕᔾᔪᑎᒃᓴᑦᑎᓐᓂᑦᑕᐅᖅ 

ᖃᓄᖅᑑᖃᑦᑕᕆᐊᖃᕐᒥᒐᑦᑕ. ᖃᓄᖅᑑᕋᓱᒃᑎᓪᓗᑕ 

ᐃᓅᓪᓗᑕ ᐅᕝᕙᓘᓐᓃᑦ ᓄᓇᕗᒻᒥᐅᑕᐅᓗᑕ. 

ᑕᒪᒃᑯᐊ ᐊᑐᐊᒐᐅᖃᑦᑕᖅᑐᐃᑦ ᐃᒪᓐᓇ 

ᐱᕚᓪᓕᕈᑎᒋᔪᓐᓇᕋᓱᒋᑦᑎᐊᕋᒃᑭᑦ.  

 

ᑕᒡᕙᓂ ᓇᓗᓇᐃᖅᓯᓯᒪᒐᔅᓯ ᐊᑐᕈᒪᔭᔅᓯᖕᓂ 

ᐸᕐᓇᐅᑎᑦ ᑕᕝᕙᓃᖕᒪᑦ ᑕᒪᓐᓇ ᐅᔭᕋᓐᓂᐊᕐᓂᖅ  

ᐱᔾᔪᑎᒋᓪᓗᒍ. ᑕᒪᒃᑯᐊ ᐊᑐᕐᓂᐊᖅᑎᓪᓗᑎᒍᑦ 

ᓴᖅᑭᑕᐅᖃᑦᑕᕐᓂᐊᖅᑎᓪᓗᑎᒃ ᒐᕙᒪᒃᑯᓐᓄᑦ ᑕᒪᓐᓇ  

ᐱᕚᓪᓕᐅᑎᒃᓴᖅ 

ᐸᕐᓇᐅᑎᐅᖃᑦᑕᕆᐊᖃᕋᓗᐊᕐᒥᖕᒪᑦ ᑕᒪᒃᑯᓂᖓ 

ᐅᔭᕋᒃᓯᐅᖃᑦᑕᖅᑐᓂᒃ ᐃᓄᖕᒥᒃ. 

ᐸᕐᓇᐅᓯᐅᖅᑕᐅᓗᑎᒃ ᐃᒪᓐᓇ ᑕᕝᕙ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖅᑯᓯ, ᖃᓄᖅ ᑖᓐᓇ 

ᓄᓇᖁᑎᑖᕆᔪᓐᓇᖅᐱᓯᐅᒃ ᐃᓕᒃᓯ, ᑕᒪᐃᓐᓂᒃ 

ᐊᑕᐅᓯᐅᓐᖏᑦᑐᖅ. ᐊᑕᐅᓯᐅᓐᖏᓐᓂᕋᖅᐸᕋ ᐅᓇ 

ᓄᓇᓕᓕᒫᖅ ᐱᕚᓪᓕᐅᑎᔪᓐᓇᑦᑎᐊᕐᒪᒍ.  

 

ᑕᒪᓐᓇᓘᓐᓃᑦ ᐊᒡᓛᑦ ᐃᒻᒪᖃ ᓂᖃᐃᓱᕐᓂᕐᒧᑦ 

ᑲᑕᑦᑎᑦᑎᒋᐊᕈᓐᓇᖅᐳᖅ. ᖁᕝᕙᕆᐊᖅᑎᑦᑎᓗᓂ 

ᐳᓚᕋᕐᓂᕐᒥᒃ ᐱᕚᓪᓕᕈᑎᒃᓴᒥ ᑕᕝᕗᖓ 

ᐅᔭᕋᓐᓂᐊᕐᓂᖅ ᐱᔾᔪᑎᒋᓗᒍ. ᑕᒪᓐᓇ 

ᐱᔾᔪᑎᒋᓪᓗᑎᒍᑦ ᐱᔪᓐᓇᐅᑎᕗᑦ 

ᐊᑐᐊᒐᓕᕆᓂᕐᒥᑦᑕᐅᖅ ᑐᓗᕈᑎᖃᖃᑦᑕᕐᒥᖕᒪᑕ.  

ᑖᓐᓇᐅᒐᓗᐊᖅᑎᓪᓗᓂ ᑕᐃᒪ ᐃᒪᓐᓇ ᐃᑲᔫᑎᒃᓴᒥᒃ 

ᓴᖅᑭᑦᑎᒃᑲᓐᓂᕈᓐᓇᕈᔅᓯ. ᐄ, ᐃᓕᓐᓂᐊᕈᔅᓯ 

ᐱᔪᓐᓇᐅᑎᒥᒃ ᐆᑦᑐᕈᓐᓇᕐᓂᐊᖅᐳᓯ. ᑕᒪᐅᖓᑦᑕᐅᖅ 

ᑐᓗᕈᑎᖃᖃᑦᑕᕐᒥᖕᒪᑕ ᓄᓇᕗᒻᒥᐅᑦ. ᑕᐃᒪ 

ᓇᒧᓐᖓᐅᒍᒪ, ᑭᒃᑯᓐᓅᕈᒪ ᓇᓕᐊᖕᓄᑦ ᒐᕙᒪᓄᑦ 

ᐅᐸᒃᑯᒪ ᐊᖏᖅᑕᐅᔪᓐᓇᕐᓂᐊᖅᐳᖓ.  

 

ᑕᒪᒃᑯᐊ ᐃᓕᓐᓂᐊᖅᓯᒪᓗᐊᓐᖏᑦᑎᓪᓗᒋᑦ ᑕᐃᒪᓐᓇ 

ᐊᓂᒍᐃᔭᕌᖓᑕ ᐱᒃᑯᓇᖅ. ᑕᒪᓐᓇ ᑕᐃᒪ 

ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖁᒐᓗᐊᖅᐸᕋ ᑕᒪᒃᑯᐊ 

ᐃᓕᓐᓂᐊᖃᑦᑕᖅᑐᐃᑦ ᐅᔭᕋᒃᓯᐅᓂᕐᒧᑦ. 

ᑭᐊᑉ ᓄᓇᖁᑎᒋᕙᖓ? ᓄᓇᕘᖑᒐᓗᐊᖅᑎᓪᓗᓂ, 

ᐱᖓᓱᐃᓕᖅᑲᖓᖅᑰᕐᒪᑦ. ᐃᓄᐃᑦ ᓇᖕᒥᓂᖓᑦ, 

ᒐᕙᒪᑐᖃᒃᑯᓐᓃᓐᖔᖅᐸᑭᐊᖅ ᑕᒪᔾᔭᐅᕈᓘᔭᕐᒪᑕ. 

 

ᑕᒪᓐᓇ ᐸᕐᓇᒃᑕᐅᓂᐊᖅᑎᓪᓗᓂ ᐅᔭᕋᒃᓯᐅᕐᓂᕐᒧᑦ  

ᑮᓇᐅᔭᖅ ᐃᓱᒪᒋᔭᕋ ᐊᖏᓪᓕᒋᐊᕐᓗᓂ. 

ᐱᒋᐊᕈᑎᒃᓴᒃᑲᓐᓂᖏᓐᓂᑦ ᑐᓂᒃᑲᓐᓂᕐᓗᒋᑦ 

ᐆᒧᖓᑐᐊᑯᓘᓐᖏᑦᑐᖅ ᐃᓕᓐᓂᐊᕈᑎᒃᓴᖏᓐᓄᑦ.  

ᐱᕚᓪᓕᐅᑎᒃᓴᖏᓐᓄᑦᑕᐅᖅ ᒪᑭᑕᕆᐊᕈᑎᒃᓴᖏᓐᓄᑦ 

ᐃᓗᓕᖃᒃᑲᓐᓂᕆᐊᖃᕋᓱᒋᓕᖅᑕᕋ. ᓄᓇᕗᑦ 

ᒐᕙᒪᐅᓪᓗᓯ ᑕᒪᓐᓇ ᐅᔾᔨᖅᓱᕐᓂᒃᑯᓂᓛᒃ, ᐄ, 

ᐱᓕᕆᖃᑦᑕᖅᑐᒍᑦ. ᐅᕙᒍᑦᑕᐅᖅ ᐃᓄᑐᐃᓐᓇᐅᓪᓗᑕ 

ᐱᕚᓪᓕᕈᑎᒃᓴᑦᑎᓐᓂᒃ ᒪᑭᑕᕚᓪᓕᕈᑎᒃᓴᑦᑎᓐᓂᑦ 

ᐸᕐᓇᐅᓯᐅᕋᓱᖃᑦᑕᕆᕗᒍᑦ.  

ᐃᓕᓐᓂᐊᖅᓯᒪᓗᐊᕋᓂ ᓇᓗᓇᖃᑦᑕᕐᒥᖕᒪᑦ. 

ᑭᒃᑯᓐᓄᑦ ᑕᐃᒪ, ᐅᖃᖅᑲᐅᕗᖓ, ᑭᒃᑯᓐᓄᑦ ᑕᐃᒪ.  

 

ᑕᒪᒃᑯᐊ ᐃᓗᓕᖃᐅᒃᑲᓐᓂᕋᓱᒋᐊᖃᓕᖅᑕᒃᑲ 

ᑐᒃᓯᕋᐅᑕᐅᖃᑦᑕᖅᑐᐃᑦ ᐃᓄᖕᓄᑦ. “ᐅᓇ ᑕᕝᕙ 

ᐱᐊᓂᒃᑯᕕᐅᒃ ᐅᓇ ᑕᐃᒪ ᐱᒋᐊᕋᓱᒍᓐᓇᕆᕙᐃᑦ.” 

ᑕᐃᒪᓐᓇᓕᖃᐃ ᐃᓕᒃᓯ ᐱᕙᓪᓕᐊᔪᓕᕆᔨᐅᑎᓪᓗᓯ 

ᓴᖅᑭᒃᑎᓇᓱᒍᓐᓇᖅᑐᓯ ᑕᐃᒪᓐᓇ ᐅᔭᕋᒃᓯᐅᕐᓂᖅ 

ᐱᔾᔪᑎᒋᓪᓗᒍ. ᐃᓚᖏᑦ ᐃᓕᓐᓂᐊᓚᐅᖅᑐᑎᑦ ᓇᒧᑦ 

ᓵᒃᑕᕆᐊᔅᓴᖅ ᓇᓗᓕᕌᖓᒥ ᐃᑦᓯᓐᓇᐃᖃᑦᑕᕐᒪᑕ. 

ᑕᕝᕘᓇ ᐊᐃᑦᑖᖑᒐᓗᐊᖅ. ᑕᐃᒪᓕ 

ᐱᕚᓪᓕᕈᑎᔅᓴᖏᓐᓂᒃ ᐃᒪᓐᓇ ᐃᓗᓕᖃᐅᓕᕐᓗᓂ 

ᓇᓗᓇᐃᔭᖅᓯᒪᓗᓂ: “ᐄ, ᓱᓕ ᑕᐃᒪ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐆᑦᑐᕋᓱᒃᑲᓐᓂᕈᓐᓇᖅᐳᖓ.” 

 

ᑕᐃᒪᓐᓇ ᐅᖄᕐᔪᒍᒪᓕᓵᕋᒪ ᐊᐱᖅᑯᑕᐅᑲᑕᓵᕐᒪᑕ, 

ᓴᔪᒃᐸᓵᓕᖅᐳᖓ. ᓱᓕᖕᒪᑦ, ᐊᑐᕋᑦᑎᒍᑦ. 

ᓄᓇᓕᕋᓛᖑᓪᓗᑕ ᐱᕚᓪᓕᐅᑎᔅᓴᓂᑦᑕᐅᖅ 

ᕿᓂᖃᑦᑕᕐᒥᒐᑦᑕ. ᑕᒪᓐᓇ ᓯᕗᓂᒃᓴᒧᑦ  

ᐊᑑᑎᖃᑦᑎᐊᕐᓂᐊᖅᑐᖅ, ᓄᓇᓕᑐᐃᓐᓇᕐᒧᑦ 

ᐊᑕᐅᓯᕐᒨᖏᑦᑐᖅ, ᓄᓇᕘᓕᒫᑦᑎᐊᒧᑦ. ᑕᐃᒪᓐᓇ 

ᐅᖃᓪᓚᒍᒪᓕᓵᕋᒪ. ᖁᔭᓐᓇᒦ, ᓈᓚᒃᑲᔅᓯ. ᑕᐃᒪᓗ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᒪᓐᓇ 

ᐅᖃᐅᓯᕆᔭᖕᓂ. ᓇᐃᓪᓕᑎᖅᓯᒪᔪᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᓂᕈᐊᕈᑕᐅᓂᐊᖅᑐᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, 

$23,000,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓯᐊᓅᓚᐅᓐᖏᓐᓂᑎᓐᓂ 10 ᒥᓂᔅᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:26ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:46ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᑦᑎ 

ᑲᑎᒪᑐᐃᓐᓇᕆᐊᓚᐅᕐᒥᑕ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ ᑖᒃᑯᐊ 

ᐊᐱᖅᓱᖅᑕᐅᕕᖕᒦᑦᑐᑦ ᐊᓯᔾᔨᕈᒪᒐᓗᐊᕋᒃᑭᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐊᓯᐊᓂᒃ ᐃᓯᖅᓯᔪᖃᕐᓂᐊᕐᒪᑦ. 

 

ᐃᓚᖏᑦ ᑲᑎᒪᔩᑦ: ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ  

ᐅᑯᐊ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᓂᐊᕐᒪᑦ ᑭᓇᒃᑰᒻᒪᖔᑕ 

ᐃᖅᑲᓇᐃᔭᖅᑏᑦ ᓇᓗᓇᐃᓚᐅᕈᒃ, ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᐅᒥᓐᓄᑦ ᓄᑖᖅ ᑖᓐᓇ 

ᐊᐱᖅᓱᖅᑕᐅᕕᒻᒧᐊᖅᑐᖅ ᔮ ᕼᐋᑲᓐᔅ ᐃᑲᔪᖅᑎ, 

ᐃᓛᒃ ᐃᑲᔪᖅᑎ ᑐᖏᓕᖓᓄᑦ ᒥᓂᔅᑕᐅᑉ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K6-ᒦᓕᕋᑦᑕ  

ᒪᒃᐱᒐᕐᓂ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ, ᐃᖏᕐᕋᔾᔪᑎᓕᕆᓂᖅ 

ᓄᑦᑕᐅᑎᓕᕆᓂᖅ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᓄᑲᓪᓚᑦᑐᑦ ᐊᐱᖅᑯᑎᒋᓂᐊᖅᑲᐅᔭᕋᓗᐊᒃᑲ 

ᐊᐱᖅᑯᑎᒋᔭᐅᖅᑲᐅᒻᒪᑕ. ᐊᐱᖅᑯᑎᖃᓪᓛᕈᒪᒐᒪ 

ᓄᓇᓯᐅᓯᕆᓂᖅ ᐃᓚᖏᑦ ᓯᕗᓪᓕᐅᑎᒋᓯᒪᔭᔅᓯᓐᓂ 

ᒪᒃᐱᒐᖅ 243-ᒥ ᑕᐃᒃᑯᐊ ᖃᕋᓴᐅᔭᒃᑯᑦ 

ᓄᓇᓯᐅᓯᓕᕆᔾᔪᑏᑦ ᖃᓄᖅ ᑖᓐᓇ ᒫᓐᓇ 

ᖃᓄᐃᓕᖓᕙ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐃᖅᑲᓇᐃᔭᖅᑐᕗᑦ ᓱᓕ 

ᐱᓕᕆᐊᕆᔭᕗᑦ ᐃᒃᓯᕚᖅᑎᓪᓗᖓ 

ᑖᒃᑯᓂᖓᑦᑕᐃᓐᓇᖅ ᐊᐱᖅᓱᖃᑦᑕᓚᐅᖅᓯᒪᔪᖓ, 

ᓯᕗᒧᐊᒍᑎᒋᐊᕐᔪᒃᓯᒪᓕᖅᑕᕋᓗᐊᕗᑦ. ᑭᓯᐊᓂᓕ 

ᓴᓇᔭᕗᑦ ᐅᓄᕐᓂᖅᓵᓗᐃᑦ ᐃᓱᒫᓘᑏᑦ ᐱᔾᔪᑏᑦ 

ᓂᕆᐅᒋᓚᐅᖅᑕᑦᑎᓐᓂ ᐅᓄᕐᓂᖅᓴᐅᒻᒪᑕ. 

ᐅᓂᒃᑳᕐᕕᒋᓗᒋᑦ ᒥᔅᑕ ᕼᐋᑭᓐ ᑭᐅᖁᓪᓗᒍ 

ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓ ᐱᓕᕆᔾᔪᑎ ᑲᒪᒋᔭᐅᕙᓪᓕᐊᔪᖅ  

ᐃᖅᑲᓇᐃᖅᑕᐅᓛᖅᑐᖅ ᓂᕆᐅᑦᑐᒍᑦ ᒫᓐᓇ 

ᖃᐅᔨᓴᖅᑕᕗᑦ ᐊᖏᖅᑕᐅᔪᓐᓇᕐᒪᖔᖅ ᑖᒃᑯᐊᓕ 

ᑲᑎᖅᓱᖅᑕᐅᕙᓪᓕᐊᓪᓗᑎᑦ 2018-ᒥᖃᐃ 

ᐱᔭᕇᖅᑕᐅᓛᖅᑐᖅ ᐃᓕᓐᓂᐊᕈᑎᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᓂ ᐊᕐᕌᒍ ᖁᓖᑦ ᐃᓗᐊᓂ ᑖᔅᓱᒧᖓ 

ᓴᖅᑭᑦᑏᓐᓇᐅᔭᖃᑦᑕᕋᒪ ᐊᖁᑦᑐᓐᓇᐅᑎᑖᕐᓂᕐᒧᑦ 

ᐊᒻᒪ ᐊᔾᔨᓐᖑᐊᖏᓐᓂ ᓄᓇᓕᓐᓂ. ᑖᓐᓇ 

ᓱᒃᑲᐃᑦᑐᐊᓘᒻᒪᑦ ᐊᖁᑦᑐᓐᓇᐅᑎᑖᕋᓱᒃᑐᓂ 

ᐱᒋᐊᕐᓂᖓᓂᑦ ᐱᑎᑕᐅᑕᐃᓐᓇᖅᖢᓂ 

ᓂᕈᐊᖅᑎᒋᔭᕗᑦ 

ᐊᖅᑯᑦᑐᓐᓇᐅᑎᒥᒃ. ᑖᓐᓇ ᐅᓪᓗᒥ 

ᐱᐅᓯᒋᐊᖅᑕᐅᓐᖏᒻᒪᑦ ᓱᓕ, ᐊᕐᕌᒍ 8 ᖁᓖᓪᓗ 

ᐊᓂᒍᖅᓯᒪᓕᖅᑐᑦ.  

 

ᖃᕋᓴᐅᔭᒃᑯᑦ ᑎᑎᖅᑲᖅᑖᓚᐅᕋᒪ 

ᐱᓇᓱᐊᕈᓯᕆᓚᐅᖅᑕᑎᓐᓂ ᕖᕝᕗᐊᕆᒥ 

ᑮᓇᐅᔭᒃᑯᕕᓐᓂ ᔭᒐᐃᓚᐅᕋᒥ ᑕᐃᒪᓕ 

ᑭᓇᐅᓂᖓᓄᑦ ᐊᐅᑦᑕᔫᖏᑦ ᐱᑕᖃᕈᓐᓃᖅᖢᑎᒃ 

ᓱᓕ ᐱᑕᖃᓐᖏᑦᑐᖅ ᐊᐅᑦᑕᔫᖅᑖᓚᐅᓐᖏᑦᑐᖅ, 

ᓄᓇᓕᓐᓂ ᐊᐅᓪᓚᕐᓂᐊᓚᐅᕋᓗᐊᖅᑐᓂ ᑭᓯᐊᓂ 

ᐊᔾᔨᓐᖑᐊᖃᓐᖏᒻᒪᑦ ᑭᓇᐅᓂᖓᓄᑦ 

ᓇᓗᓇᐃᖅᓯᔾᔪᑎᓂᒃ.  

 

ᑖᓐᓇ ᓄᓇᓯᐅᑎᓄᑦ ᐊᖁᑦᑐᓐᓇᐅᑎᑖᕈᑎᐅᔪᖅ 

ᖃᓄᖅ ᐱᐅᓯᒋᐊᕈᑎᖃᕐᓂᐊᖅᐸᑦ ᓄᓇᑦᑎᓐᓂ 

ᐊᑐᖅᑕᐅᕙᒃᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓕ ᖃᕋᓴᐅᔭᖅ ᐋᖅᑭᒃᑕᐅᑉᐸ 

ᐊᑐᖅᑕᐅᔪᓐᓇᓕᖅᐸᑦ ᐊᔾᔨᓕᐅᕈᑏᓪᓗ 

ᐃᓕᔭᐅᓯᒪᓕᖅᐸᑕ, ᑖᒃᑯᐊ ᑕᐃᒪᓐᓇ ᐊᑐᓕᖅᐸᑦ 

ᓱᒃᑲᓂᖅᓴᐅᓕᕐᓂᐊᖅᑐᖅ. 

 

ᑭᓯᐊᓂ ᐱᖅᑯᓯᐅᔪᖅ ᑖᓐᓇ ᐊᓯᔾᔨᔾᔮᖏᑦᑐᖅ 

ᐊᖁᑦᑐᓐᓇᐅᑎᑕᐅᕆᔭᐅᔪᖅ ᓄᓇᕘᑦ 

ᓯᓚᑖᓂᖔᖏᓐᓇᖃᑦᑕᕐᓂᐊᖅᑐᑦ. 

ᐊᑦᑕᓇᕐᔭᐃᖅᓯᒪᔾᔪᑎᐅᔪᑦ ᐱᔾᔪᑎᒋᓪᓗᒍ 

ᐅᓪᓗᒥᐅᓕᖅᑐᖅ ᐃᓕᖅᑯᓯᐅᕙᒃᑐᖅ ᐊᑐᖅᖢᒋᑦ  

ᐊᑦᑕᓇᕐᔭᐃᖅᓯᒪᔪᓂᒃ ᐊᒃᓱᐊᓗ ᐊᐅᓪᓚᖃᑦᑕᖅᑐᓄᑦ 

ᐃᓱᒫᓗᑎᒋᔭᐅᖕᒪᑦ, ᖃᖓᑕᓲᓕᕆᔩᑦ 

ᐊᑐᖃᑦᑕᕈᒪᖕᒪᑕ ᑭᓇᐅᓂᕐᓄᑦ ᓇᓗᓇᐃᒃᑯᑕᓂᒃ 

ᐊᐅᒃᑕᔫᓂᒃ. ᑕᐃᒫᒃ ᐱᔾᔪᑎᖏᓪᓗᒍ ᓄᓇᕗᑦ 

ᓯᓚᑖᓃᖔᕐᓗᑎᒃ ᑎᑭᖃᑦᑕᕆᐊᓖᑦ 

ᑎᑎᖅᑲᓂᐊᕐᕕᒃᑯᑦ ᓲᕐᓗ ᐊᖁᑦᑐᓐᓇᐅᑎᓕᒫᒃ.  

 

ᑭᓯᐊᓂᓕ ᓄᓇᓕᖕᓂ ᓂᕆᐅᒃᑐᒍᑦ ᐃᓘᓐᓇᖏᑦ 

ᐃᓕᓐᓂᐊᖅᑎᑕᐅᓚᐅᕐᓗᑎᒃ ᐊᒻᒪᓗ 

ᐊᑐᖅᑕᐅᒍᓐᓇᖅᓯᒃᐸᑕ ᑖᒃᑯᐊ ᐊᔾᔨᓕᐅᕈᑏᑦ  

ᖃᕋᓴᐅᔭᐃᑦ ᓱᒃᑲᓂᖅᓴᐅᓕᕐᓂᐊᕐᒪᑦ 

ᐋᖅᑭᒃᓯᒪᑦᑎᐊᓂᖅᓴᐅᓕᕐᓗᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᑎᑎᖅᑲᓂᕆᐊᕐᕕᒃᑯᑦ ᑖᓐᓇ 

ᐃᓱᒫᓘᑎᒋᓂᖅᐹᕆᒐᑦᑎᒍ ᐊᔾᔨᓐᖑᐊᖅ 

ᐊᔾᔨᓕᐅᖅᑕᐅᖃᑦᑕᓂᖅ ᑭᓯᐊᓂ ᑎᑎᖅᑲᕐᓂᐊᕐᕕᒃᑯᑦ 

ᐊᐅᓪᓚᖅᑎᑦᑎᖃᑦᑕᕐᓂᐊᕋᔅᓯ, ᖃᓄᖅ 

ᓱᒃᑲᓕᖅᐸᓪᓕᖅᑎᑦᑎᓂᐊᖅᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ, ᐊᑕᐅᓯᕚᓪᓕᕐᓂᐊᖅᑐᖅ 

ᑕᐃᒃᑯᐊ ᐊᔾᔨᓐᖑᐊᑦ ᑖᒃᑯᐊ 

ᐅᑎᖅᑕᕋᕈᓘᔭᖃᑦᑕᕐᓂᐊᖏᒻᒪᑦ ᐱᐅᒐᔭᕐᒪ 

ᐊᔾᔨᓐᖑᐊᖅ. ᐱᐅᖏᑉᐸᓪᓕ ᑭᓯᐊᓂ 

ᐅᑎᖅᑕᕋᖅᑎᑕᐅᖃᑦᑕᕐᒪᑦ. 

 

ᕿᒥᕐᕈᓇᒃᑕᕋᓕ ᐅᓇ ᐊᖁᑦᑐᓐᓇᐅᑏᑦ ᐊᕐᕌᒍᓄᑦ 

ᖁᓕᓄᑦ ᐊᑐᕈᓐᓇᖁᓇᐅᒐᓗᐊᖅ. ᑕᐃᒃᑯᐊ 

ᐅᓄᖅᑐᐊᓗᖕᓂᒃ 

ᓄᑖᕈᕆᐊᖅᑎᑦᑎᖃᑦᑕᕐᓂᐊᖏᓐᓇᑦᑕ ᐊᕐᕌᒍᑦ 

ᑕᒡᓕᒪᑕᒫᑦ ᐊᓂᒍᑕᒫᑦ ᐊᒃᓱᕉᓴᖕᓇᓕᖃᑦᑕᕐᒪᑦ, 

ᐊᕐᕌᒍᓄᑦ ᖁᓕᓄᑦ ᐊᑐᖅᑕᐅᖁᓪᓗᒍ ᑖᒃᑯᐊ. 

 

ᖃᕋᓴᐅᔭᖅ ᐊᑐᖅᑕᐅᓕᕋᓗᐊᖅᐸᑦ 

ᑭᖑᕙᖅᓯᒪᓂᐊᕐᒥᔪᑦ ᑕᐃᒃᑯᐊ 

ᐊᐅᒃᑕᔫᖅᑖᕈᑎᐅᖃᑦᑕᖅᑐᖅ, ᑕᐃᒪᓕ ᐅᑕᖅᑭᔪᑦ 

ᓄᖑᑕᐅᒃᐸᑕ ᐊᐅᒃᑕᔫᖅᑖᕈᒪᔪᑦ 

ᐊᖁᑦᑐᓐᓇᐅᑎᑖᕈᒪᔪᑦ ᑕᐃᒪᓐᓇ ᐅᒃᐱᓱᕈᒃᓱᒍᑦ 

ᑕᒪᓐᓇ ᓱᒃᑲᓕᖅᐹᓪᓕᕋᔭᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕋᑖᕐᒪ ᐃᓚᖓ ᐱᐅᓯᒋᐊᕈᑕᐅᓂᐊᖅᑐᖅ  

ᐊᔾᔨᓐᖑᐊᕉᖅ ᐱᐅᓯᒋᐊᕐᓗᓂ, ᒫᓐᓇ 

ᐊᐅᒡᓚᖅᑎᑕᐅᖃᑦᑕᕐᒪᑕ ᖃᕋᓴᐅᔭᑎᒍᑦ ᐃᖃᓗᖕᓄᑦ 

ᐅᑎᖅᑕᕋᖅᖢᑎᒃ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓄᖓ ᖃᕋᓴᐅᔭᑎᒍᑦ ᐃᑭᐊᖅᑭᒃᑯᑦ 

ᐊᐅᓪᓚᑦᑎᑦᑐᓐᓇᖅᓯᓂᐊᓕᖅᐱᑎᒎᑦ?  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓪᓗᒍ ᒫᓐᓇ 

ᖃᕋᓴᐅᔭᒃᑯᑦ ᓴᓐᖐᓂᖓᓄᑦ ᑕᐃᒪᐃᖃᑦᑕᖅᑐᑦ, 

ᓴᓐᖏᓂᖅᓴᐅᓕᖅᐸᑕ ᐃᑭᐊᖅᑭᕖᑦ ᑕᒪᒃᑯᐊ 

ᓱᒃᑲᓕᖅᐹᓪᓕᕈᑎᓂᒃ ᐊᑐᓕᖅᐸᑕ 2019-ᒥ 

ᑕᐃᒪᓐᓇ ᑎᑎᖅᑲᓂᐊᕐᕕᒃᑰᖃᑦᑕᔾᔮᕈᓐᓃᖅᑐᑦ 

ᑕᐃᒃᑯᐊ ᐊᔾᔨᓐᖑᐊᑦ ᐃᓚᖏᑦ ᐱᐅᓂᐊᖁᓪᓗᒍ. 

ᐊᒃᓱᐊᓗ ᐅᓄᖅᑐᓂᒃ ᐃᖅᑲᐅᒪᔾᔪᖏᓐᓂᑦ 

ᖃᕋᓴᐅᔭᐅᑉ ᐊᑐᖃᑦᑕᕐᒪᑕ. 

 

ᓴᓂᕌᒍᑦ ᐅᕙᒍᑑᓐᖏᑦᑐᖅ 

ᐊᐅᓪᓚᖅᑎᑦᑎᖃᑦᑕᖅᑐᑑᖏᑦᑐᒍᑦ 

ᐊᖁᑦᑐᓐᓇᐅᑎᑖᕈᑎᒃᓴᑦᑎᓐᓂᒃ ᐊᓯᑦᑎᓐᓄᑦ 

ᓴᓇᔭᐅᖃᑦᑕᕐᒥᖕᒪᑕ, ᐊᓯᕗᒃᑕᐅᖅ ᑕᐃᒪᓐᓇ 

ᒐᕙᒪᐅᔪᑦ ᑕᐃᒪᐃᖃᑦᑕᕐᒥᖕᒪᑕ. ᐅᖃᕈᒪᓪᓗᖓ 

ᑕᐃᒪᓕ ᓱᒃᑲᓂᖅᓴᒃᑯᑦ ᐃᑭᐊᖅᑭᕕᖃᓕᕈᑦᑕ 

ᖃᕋᓴᐅᔭᐅᑉ ᐃᖅᑲᐅᒪᔾᔪᑎᑯᓗᖏᓐᓂᒃ 

ᐊᐅᓪᓚᖅᑎᑦᑎᖃᑦᑕᕆᐊᑐᓂᐊᕈᓐᓃᖅᑐᒍᑦ 

ᑎᑎᖅᑲᕐᓂᐊᕐᕕᒃᑯᑦ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᐊᕐᓗᖓ. 248-ᒥ ᐱᓕᕆᐊᒃᓴᒃᓯᓐᓂ 

ᐸᕐᓇᐅᑎᓂᒃ ᐅᖃᖅᓯᒪᖕᒪᑦ ᓯᕗᓪᓕᐅᑎᓯᒪᔭᓯ 

ᑕᐃᒃᑯᐊ ᒥᑦᑕᕐᕕᑦ ᖁᔅᓱᖅᑕᖅ ᐃᖃᓗᖕᓂ 

ᒥᑦᑕᕐᕕᕕᓂᕐᒧᑦ ᐅᑕᖅᑭᕕᒃ ᐊᓯᔾᔨᖅᑕᐅᓂᐊᕐᒪᑦ 

$300 ᒥᓕᐊᓂᒃ ᓄᑖᒥᒃ ᐅᑕᖅᑭᕕᖕᒥᒃ ᓴᓇᓚᐅᕋᔅᓯ, 

ᖃᓄᐃᒻᒪᓪᓕ ᓄᑖᕈᕆᐊᖅᑕᐅᕙ ᐊᑭᑐᔪᐊᓗᖕᒥᒃ 

ᑮᓇᐅᔭᖃᖅᖢᓂ ᐊᑐᖅᑕᐅᔪᓐᓃᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒐᕙᒪᒃᑯᑦ ᐱᖁᑎᒋᖕᒪᒍ ᑖᓐᓇ, ᑎᑎᕋᕐᕕᒃᓴᖃᐅᕐᒪᑦ  

ᑕᐃᑲᓂ ᑎᑎᕋᕐᕕᐅᖏᓐᓇᕐᓂᐊᖅᑐᖅ 

ᓴᓇᔭᐅᒃᑲᓐᓂᕐᓂᐊᖅᑐᖅ ᐊᖏᓐᓄᑦ 

ᐊᑐᖅᑕᐅᓂᐊᖅᑐᖅ, ᒥᑦᑕᕐᕕᐅᔪᓐᓃᕐᓂᐊᖅᑐᖅ  

ᐅᑕᖅᑭᕕᐅᔪᓐᓃᕐᓂᐊᖅᑐᖅ ᒥᑦᑕᕐᕕᖕᒥ. 

ᑎᑎᕋᕐᕕᓐᖑᕐᓂᐊᖅᑐᖅ ᓄᓇᓕᖕᓄᑦ. ᒫᓐᓇ 

ᐃᒪᐃᓕᖓᖕᒪᑦ, ᖃᓄᕐᖏᓐᓇ, ᐃᖅᑲᓇᐃᔭᕐᕕᒋᓗᒍ 

ᐱᐅᓗᐊᓐᖏᒻᒪᑦ ᐱᑐᖄᓘᓕᖅᖢᓂᓗ 

ᓱᕋᒃᑎᖅᓯᒪᓪᓗᓂᓗ. ᐱᐅᓯᒋᐊᕈᒪᒐᑦᑎᒍᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ ᐃᖅᑲᓇᐃᔭᖅᑎᓄᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᓂᒃᓴᐅᔪᑦ 

ᐊᑐᖅᑕᐅᓐᖏᑦᑐᑦ ᐊᑐᖅᑕᐅᓕᖁᓪᓗᒋᑦ. 

ᐊᑭᒋᔭᖏᓪᓗ ᓇᓗᓇᐃᖅᑕᐅᓗᒋᑦ, ᓇᐅᒃ ᑲᓇᑕᒃᑯᑦ 

ᑕᐃᑲᓂ ᓄᒃᑎᕈᓐᓇᓐᖏᒻᒪᑕ ᑕᐃᑲᓐᖓᑦ 

ᐃᓂᖃᐃᓐᓇᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᓄᑖᕈᕆᐊᖅᑕᐅᑉᐸᑦ ᒥᑦᑕᕐᕕᖕᒧᑦ 

ᐅᑕᖅᑭᕕᕕᓂᑐᖃᖅ. ᖃᔅᓯᑦ ᑖᓚᒥᒃ ᐊᑐᕐᓗᑕ 

ᐊᑭᑐᔪᓄᑦ ᐱᔾᔪᑎᒋᓪᓗᒍ ᐸᕐᓇᐅᑎᓃᖕᒪᑦ. 

ᐊᐱᕆᔾᔪᑎᒋᔪᓐᓇᖅᑕᕋ. ᑕᐃᒪᓕ ᖃᔅᓯ 

ᑖᓚᕌᕐᓂᐊᖅᐸ ᑖᒃᑯᐊ ᓄᑖᕈᕆᐊᖅᑕᐅᔾᔪᑎᖏᑦ 

ᑕᐃᔅᓱᒪᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. $4 ᒥᓕᐊᓐ ᐅᖓᑖᕐᔪᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖃᑦᑕᖅᑲᐅᖕᒪᑦ 

ᐊᐱᖅᓲᑎᒃᑲᓐᓂᕐᓂᐊᖅᐸᕋ. ᐃᖅᑲᐅᒪᒐᒪ 

ᑲᑎᒪᑐᐃᓐᓇᖅᑎᓪᓗᑕ ᐊᖏᖅᓯᒪᓚᐅᕐᒪᑕ 

ᖃᒪᓂ’ᑐᐊᕐᒥᐅᒎᖅ 

ᐃᓱᒪᒃᓴᖅᓯᐅᕈᑕᐅᖃᓯᐅᔾᔭᐅᓂᐊᕐᒪᑕ 

ᐅᑦᑐᕋᖅᑕᐅᓗᑎᑦ ᖃᐅᔨᓴᐃᕝᕕᐅᔪᒪᓪᓗᑎᑦ.  

ᖁᕝᕙᓯᓐᓂᓕᒃ 5-ᓂ ᐊᖁᑦᑐᓐᓇᐅᑎᑖᖃᑦᑕᖅᑐᓂᑦ 

ᐊᒻᒪ ᑭᓇᐅᓂᖏᓐᓄᑦ ᓇᓗᓇᐃᒃᑯᑕᐃᑦ ᐊᐅᒃᑕᔫᑦ. 

ᓯᕗᓪᓕᖅᐹᖅ ᐊᐱᖅᑯᑎᒐ ᐅᓪᓗᒥ 

ᑭᓱᑯᑦᑎᐊᓃᓕᖅᐸ ᑕᒪᑐᒧᖓ ᐱᓕᕆᔭᓯ? 

ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃ’, ᒥᔅᑕ 

ᓴᕕᑲᑖᖅ.  

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᓪᓗᑐᖄᓘᕋᑖᖅᑐᑦ ᖃᐅᔨᒪᔪᖓ. 

 

ᐄᓛᒃ ᐅᓪᓗᑐᖄᓘᖕᒪᑦ ᖃᐅᔨᒪᔪᖓ. 

ᑐᓴᖅᑎᑦᑐᓐᓇᖅᑕᕋ ᑲᑎᒪᔨᐅᖃᑕᐅᔪᖅ ᒫᓐᓇ 

ᑎᑎᕋᖅᑎᖓᓐᓂᒃ ᐅᖃᖃᑎᖃᓕᖅᑐᒍᑦ ᓱᓕ 

ᐸᕐᓇᐅᑎᑦᑕ ᐃᓗᐊᓃᖃᓯᐅᑎᔪᖅ. 

ᐊᐱᖅᓲᑎᒋᔭᐅᖃᑦᑕᓚᐅᕐᒪᑦ ᐅᖃᐅᓯᒃᑯᑦ 

ᐊᐱᖅᓱᕐᓂᕐᒥ. ᐱᓕᕆᐊᒃᓴᓂᑦ 

ᖃᐅᔨᓴᐃᔾᔪᑎᖃᕐᓂᐊᓕᖅᑐᓪᓕ 

ᖃᐅᔨᒪᓗᐊᓐᖏᒃᑯᑎᑦ ᖃᓄᖅ 

ᐊᐅᓚᑕᐅᒍᓐᓇᕐᒪᖔᖅ ᑭᖑᓪᓕᕐᒥ 

ᑖᒃᑯᓂᖓᑦᑕᐃᓐᓇᖅ ᑕᒻᒪᖅᑕᓚᐅᖅᑐᓂᒃ 

ᐱᖃᓯᐅᔾᔨᔪᒪᓐᖏᓐᓇᑦᑕ. ᖃᒪᓂ’ᑐᐊᕐᒥ 

ᐱᓕᕆᔪᒪᔭᕗᑦ ᑭᓯᐊᓂ ᐅᖃᐅᑎᔪᓐᓇᓐᖏᑦᑕᕋ 

ᑭᓯᐊᓂ ᖃᖓᓪᓚᕆᐅᓂᐊᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒃᖢᒋᑦ ᑖᒃᑯᐊ ᐱᔨᔅᓯᕈᑏᑦ 

ᐊᖁᑦᑐᓐᓇᐅᑎᑖᕈᑎᓄᑦ ᐊᒻᒪᓗᑦᑕᐅᖅ ᑮᓇᐅᓂᕐᒧᑦ 

ᐊᐅᒃᑕᔫᑦ ᓇᓗᓇᐃᒃᑯᑕᐃᑦ, ᑲᖏᖅᖠᓂᕐᒥ  

ᓴᓇᔭᐅᖃᑦᑕᕐᒪᑕ ᑕᐃᒃᑯᐊ. 40-ᒥᓂᔅᓯ 

ᐅᖓᓯᓐᓂᖃᕐᒪᑦ ᖃᖓᑕᓲᒃᑯᑦ. ᓂᕈᐊᖅᑎᒋᓯᒪᔭᒃᑲᓗ 

ᐊᒃᓱᐊᓗᒃ ᐊᑲᖅᓴᖃᑦᑕᓐᖏᒻᒪᑕ ᖃᖓᑕᓲᒃᑯᕕᖕᒥ 

ᐅᑕᖅᑭᓪᓗᑎᑦ, ᐃᓚᖏᑦ 

ᐊᐅᒃᑕᔫᖅᑖᕈᒪᒐᓗᐊᖅᖢᑎᑦ ᑕᖅᑭᓄᑦ 6-ᓄᑦ 

ᐅᑕᖅᑭᖃᑦᑕᕐᒪᑕ 40-ᒥᓂᔅᓯ ᕿᓚᒥᑯᓗᒃ 

ᐅᖓᓯᓐᓂᖃᖅᑎᓪᓗᒍ. ᐊᑕᐅᑦᑎᒃᑯᐊᓗᒃ ᖃᖓᑕᓲᒥᒃ 

ᐅᓯᔭᐅᓗᑎᒃ ᖃᒪᓂ’ᑐᐊᕐᒧᑦ 

ᐊᐅᓪᓚᖅᑎᑕᐅᔪᓐᓇᓐᖏᒻᒪᑖ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᑲᖏᖅᖠᓂᕐᒥ ᓴᓇᔭᐅᖃᑦᑕᓐᖏᑦᑐᑦ ᑕᐃᑲᓂ 

ᑲᒪᒋᔭᐅᑐᐃᓐᓇᖃᑦᑕᖅᑐᑦ. ᓴᓇᔭᐅᖃᑦᑕᓐᖏᑦᑐᑦ 

ᐊᖁᑦᑐᓐᓇᐅᑏᑦ, ᓴᓇᔭᐅᖃᑦᑕᓐᖏᑦᑐᑦ 

ᑭᓇᐅᓂᕐᓄᓪᓗ ᓇᓗᓇᐃᒃᑯᑏᑦ ᐊᐃᐅᒃᑕᔫᑦ. ᐋᑐᕚᒥ 

ᓴᓇᔭᐅᖃᑦᑕᖅᑐᑦ ᐊᖁᑦᑐᓐᓇᐅᑏᑦ ᑕᐅᓇᓂ 

ᐊᐅᒃᑕᔫᑦ ᓴᓇᔭᐅᖃᑦᑕᖅᖤᖅᐳᑦ. ᐊᒻᒪᓗᑦᑕᐅᖅ 

ᑭᓇᐅᓂᕐᓄᑦ ᓇᓗᓇᐃᒃᑯᑕᐃᑦ ᐊᐅᒃᑕᔫᑦ 

ᓴᓇᔭᐅᖃᑦᑕᕐᒥᔪᑦ ᑕᐅᓇᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑎᑎᕋᖅᑕᐅᒐᒥ ᐋᑐᕚᒥ ᓴᓇᔭᐅᓪᓗᑎᑦ 

ᑲᖏᖅᖠᓂᕐᒧᐊᖅᖤᖅᐳᑦ. ᖃᓄᐃᒻᒪᑦ 

ᑲᖏᖅᖠᓂᒦᖃᑦᑕᖅᐸᑦ ᐊᑯᓂᐊᓗᒃ? 40-

ᒥᓂᔅᓯᕈᓗᑐᐃᓐᓇᖅ ᐅᖓᓯᓐᓂᖃᖅᑎᓪᓗᒍ 

ᖃᖓᑕᓲᒃᑯᑦ ᑲᖏᖅᖠᓂᕐᒥ ᖃᒪᓂ’ᑐᐊᕐᒧᑦ. ᑭᓱᒧᑦ 

ᐱᔾᔪᑎᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᓚᖓᑦ ᑲᑎᒪᔨ: ᓯᓚ ᖃᒪᓂᑦᑐᐊᕐᒥ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᐃᓘᓐᓇᖏᓐᓄᑦ 

ᕿᒥᕐᕈᓇᒃᑐᒍᑦ ᑕᐃᑲᓃᑎᑕᐅᑐᐃᓐᓇᕆᐊᖃᓐᖏᑦᑐᑦ 

ᑕᐃᑯᖓ ᑎᑭᑦᑕᕌᖓᒥᒃ ᐊᐅᓪᓚᖅᑎᑕᐅᔪᓐᓇᖅᑐᑦ 

ᑕᐃᒃᑯᓄᖓ ᓂᕆᐅᑦᑐᓄᑦ. 

ᐅᑕᖅᑭᑎᑕᐅᑐᐃᓐᓇᕆᐊᖃᓐᖏᑦᑐᑦ ᑲᖏᖅᖠᓂᕐᒥ, 

ᐋᑐᕚᒥ, ᐃᖃᓗᖕᓂᓗ. ᑕᐃᒪᓐᓇ  

ᐅᑕᖅᑭᑎᑕᐅᑐᐃᓐᓇᖃᑦᑕᕆᐊᖃᓐᖏᑦᑐᑦ ᑕᐃᑲᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐆᑦᑐᕋᖅᑕᐅᔪᒥᑦ ᖃᐅᔨᓴᐅᑕᐅᓪᓗᓂ 

ᑕᑯᓐᓇᓕᕌᖓᑦᑕ ᖃᖓᒃᑯᓪᓕ ᓂᕆᐅᑉᐱᓯ 

ᑎᑭᓐᓂᐊᕐᒪᑕ ᑕᐃᒃᑯᐊ ᐊᔾᔨᓕᐅᕈᑎᒐᓚᐃᑦ, 

ᑲᑉᐱᔾᔭᖅᑐᒐᓚᐃᑦ ᐆᑦᑐᕋᐅᑕᐅᓂᐊᖅᑐᑦ 

ᖃᐅᔨᓴᐅᑕᐅᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᒃᑲᓐᓂᖁᓪᓗᒍ ᑲᑎᒪᔨ 

ᐆᑦᑐᕋᐅᑎᐅᔪᖅ, ᖃᐅᔨᓴᐅᑕᐅᔪᖅ. ᑐᓂᓯᖃᑦᑕᕐᒪᑦ 

ᑭᒃᑰᒻᒪᖔᑕ ᐊᐅᑦᑕᔫᖏᓐᓂᑦ ᐊᒻᒪᓗᑦᑕᐅᖅ 

ᐊᖁᑦᑐᓐᓇᐅᑎ ᑖᓐᓇ ᐊᔾᔨᒋᓐᖏᒻᒪᒍ. ᑖᓐᓇ 

ᐆᑦᑐᕋᐅᑎᒋᔭᐅᔪᖅ ᐊᖁᑦᑐᓐᓇᐅᑎᑖᕈᒪᔪᑦ 

ᖃᐅᔨᓴᖅᑕᐅᖃᑦᑕᕐᓂᖏᑎᒍᑦ ᐸᐃᑉᐹᑎᒍᑦ 

ᑎᑎᕋᖅᑎᓪᓗᒋᑦ ᐊᒻᒪᓗ ᐊᖁᓕᒻᒪᒃᓴᖅᑎᓪᓗᒋᑦ, 

ᖃᐅᔨᓴᖅᑕᐅᑎᓪᓗᒋᑦ ᐊᖁᑦᑐᓐᓇᕐᒪᖔᑕ. ᑖᓐᓇ 

ᐆᑦᑐᕋᐅᑕᐅᖏᒻᒪᓪᓕ ᐊᖁᑦᑐᓐᓇᐅᑎᑖᕐᓂᖅ 

ᐊᒻᒪᓗᑦᑕᐅᖅ ᑮᓇᐅᔭᕐᓂᑦ ᐊᐅᑦᑕᔫᑦ 

ᓇᓗᓇᐃᒃᑯᑕᐃᑦ ᑖᒃᑯᐊ ᑭᓯᐊᓂ 

ᐆᑦᑐᕋᐅᑎᑕᖃᓐᖏᑦᑐᖅ ᖃᐅᔨᓴᐅᑎᒥᑦ 

ᑐᓂᓯᖃᑦᑕᕐᓂᒃᑯᑦ, ᓴᓇᔭᐅᖃᑦᑕᕐᓂᒃᑯᑦ 

ᐊᖁᑦᑐᓐᓇᐅᑏᑦ ᑭᒃᑰᒻᒪᖔᑕᓗ ᓇᓗᓇᐃᒃᑯᑕᖏᑦ 

ᐊᐅᑦᑕᔫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. 

ᐊᓯᐊᓅᕐᓂᐊᕆᕗᖓ. ᐱᓕᕆᕕᓯ ᐆᑦᑐᕋᐅᑎᖓ 

2018-2021-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎ 

ᐅᖃᖅᓯᒪᒻᒪᑦ ᐃᓚᖓᑦ ᓯᕗᓪᓕᐅᑎᓯᒪᔭᖓᑦ 2018-

19-ᒥ ᑮᓇᐅᔭᓕᕆᓐᓇᐅᑉ ᐱᔭᕇᖅᑕᐅᖁᓪᓗᒍ 

ᐱᐅᒐᓗᐊᕐᒪᖔᑕ ᖃᐅᔨᓴᐃᔾᔪᑎᐅᖃᑦᑕᖅᑐᑦ 

ᒥᑦᑕᕐᕕᒻᒥ ᐊᒻᒪᓗ ᐊᐅᓚᑕᐅᖃᑦᑕᖅᑐᑦ 

ᒥᑦᑎᒪᑕᓕᒻᒥᐅᑦ, ᖃᐅᓱᐃᑦᑐᕐᒥᐅᑦ, ᕿᑭᖅᑕᕐᔪᐊᕐᒥ, 

ᐸᓐᓂᖅᑑᕐᒥ, ᑰᒑᕐᔪᒻᒥᑦ, ᐃᖃᓗᑦᑑᑦᑎᐊᕐᒥ, 

ᑎᑭᕋᕐᔪᐊᕐᒥ, ᖃᒪᓂᑦᑐᐊᕐᒥᓗ ᖃᓄᐃᓕᖓᓕᖅᐸᑦ 

ᑖᒃᑯᐊ ᖃᐅᔨᓴᐃᔾᔪᑏᑦ ᖃᓄᐃᑦᑐᓪᓗ ᒪᓕᒐᐃᑦ 

ᐊᑐᖅᑕᐅᓚᐅᖅᐸᑦ, ᑕᐃᒃᑯᐊ ᓇᓕᐊ ᒥᑦᑕᕐᕖᑦ 

ᖃᐅᔨᓴᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᓖᑦ 

ᐅᓄᖅᑐᒻᒪᕆᐊᓘᒻᒪᑕ. ᖃᓄᐃᔅᓴᖏᒃᑯᕕᑦ ᒥᔅᑕ 

ᕼᐋᑭᓐᔅ ᑭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᒪᓕᒐᕋᓛᑦ ᐱᑕᖃᕆᐊᖃᖅᑎᑦᑎᒻᒪᑕ ᐊᕐᕌᒍᑦ 

ᐱᖓᓱᑦ ᓈᔭᕌᖓᑕ ᒥᕝᕕᓕᒫᑦ 

ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ 

ᒪᓕᒃᓯᒪᒐᓗᐊᕐᒪᖔᑕ ᒪᓕᒐᖏᓐᓂᑦ ᑖᒃᑯᐊ 

ᐊᐅᓚᔭᕆᐊᖃᕐᓂᖏᓐᓂᑦ ᒪᓕᒐᕋᓛᑎᒍᑦ. ᑖᒃᑯᐊ 

ᒥᑦᑕᕐᕖᑦ ᐅᖃᐅᓯᕆᕋᑖᖅᑕᖏᑦ ᑕᒫᓂ 

ᑕᒻᒪᖅᓯᒪᔪᖅᓯᐅᖅᑕᐅᕕᔅᓴᖃᓕᕐᒪᑕ, ᐆᑦᑐᖅᑕᐅᔪᑦ 

ᖃᐅᔨᓴᖅᑕᐅᓗᑎᒃ ᑕᒪᒃᑯᐊ ᒪᓕᒋᐊᓖᑦ 

ᒪᓕᒃᓯᒪᒐᓗᐊᕐᒪᖔᑕ ᖃᐅᒻᒪᖅᑯᑎᖏᓐᓄᓪᓗ 

ᑕᒪᒃᑯᐊ ᑎᑎᕋᖅᑕᐅᓯᒪᔪᐃᓐᓇᐅᓂᐊᖅᑐᑦ ᐄ, 

ᑖᒃᑯᐊᓗ ᒪᓕᔅᓯᒪᓐᖏᓐᓂᖏᑦ 

ᐋᖅᑭᒋᐊᖅᑕᐅᓂᐊᕆᓪᓗᑎᒃ ᐸᕐᓇᐅᑎᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕼᐋᑭᓐᔅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ ᐅᖃᕈᓐᓇᖅᑐᖓ ᑎᓴᒪᖓᓂᑦ 

ᒪᓕᒐᓕᐅᖅᑎᐅᑎᓪᓗᑕ ᑖᒃᑯᐊ ᓇᐅᒃᑯᓕᒫᖅ 

ᖃᒪᓂᖅᑐᐊᑉ ᒥᑦᑕᕐᕕᖓᓂ 

ᐅᖃᐅᓯᖃᖃᑦᑕᖅᓯᒪᖅᑰᕋᒪ ᐃᒪᓐᓇ ᖃᖓᓕᒫᖅ 

ᐅᖃᐅᓯᕆᔪᓐᓇᖅᑕᕐᓂᑦ. ᑕᐃᒪᓕ ᑕᑯᒍᒃᑯ 

ᖃᒪᓂᖅᑐᐊᕐᒥ ᒪᑯᐊ ᖃᓄᐃᓕᖓᓂᖓᓗ 

ᑕᒻᒪᖅᓯᒪᔪᖅᓯᐅᖅᑎ ᑭᓱᓂᒃ ᑐᕌᒐᖃᕋᔅᓯ. ᑭᓱᒥᑦ 

ᒥᕝᕕᖓᑕ ᑕᑭᓪᓕᒋᐊᖅᑕᐅᓂᖓ, 

ᓯᓕᔅᓯᒋᐊᖅᑕᐅᓂᖓ, ᓯᓕᓐᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᑭᓐᖑᐊᖅ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ 

ᑲᔪᓯᔭᕌᖓᑕ ᒪᓕᒐᕐᓂᒃ ᒪᓕᒃᓯᒪᒐᓗᐊᕐᒪᖔ, 

ᑕᑭᓪᓕᒋᐊᖅᑕᐅᓂᖓᓄᑦ, ᓯᓂᒃᓯᒋᐊᖅᑕᐅᓂᖓᓄᑦ 

ᑕᒪᒃᑯᓄᖓ ᑐᕌᖓᔪᓂᑦ ᑖᒃᑯᐊ 

ᑕᒻᒪᕇᒃᑯᑎᓕᕆᔨᒃᑯᑦ ᑲᓇᑕᒥ. ᑕᐃᒪ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᒪᓕᒐᖃᕐᒪᑕ ᒥᕝᕕᒃᓯ 

ᐃᒪᓐᓇ ᑕᑭᑎᒋᓂᖏᑦ, ᐃᒪᓐᓇᓗ ᐅᖓᓯᑦᑎᒋᔪᒥᑦ, 

ᖃᐅᒻᒪᖅᑯᑎᖏᓪᓗ 

ᐊᔪᓐᖏᑦᑐᐃᓐᓇᐅᔭᕆᐊᖃᖅᑐᑎᒃ. ᐃᒪᓐᓇ 

ᑕᒻᒪᖅᓯᒪᔪᖅᓯᐅᕐᓂᖅ ᑖᓐᓇ ᒥᑦᑕᕐᕖᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

937 

ᒪᓕᒐᕐᓂᑦ ᒪᓕᒃᓯᒪᒐᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓈᒻᒪᒋᓐᖏᒃᑯᕕᓐᖓ ᐅᖃᐅᑎᓂᐊᖅᐸᓐᖓ 

ᐊᐱᖅᑯᑎᒋᓂᐊᓕᕐᒥᔭᓐᓄᑦ.  

 

ᐱᖓᔪᖓᓐᓂ ᒪᓕᒐᓕᐅᕐᕕᐊ ᑖᓐᓇ 

ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᒪᑦ ᓈᒪᑦᑎᐊᖅᑐᒥᒃ 

ᖃᐅᔨᒪᔨᑕᕐᒥᒃ ᖃᒪᓃᑦᑐᒥᒃ ᓇᒻᒪᑦᑎᐊᖅᑐᒥᒃ 

ᖃᐅᔨᓴᕆᐊᖅᑎᑕᐅᓪᓗᓂ ᖃᒪᓂ’ᑐᐊᖅ ᒥᕝᕕᖓᓂᒃ. 

ᒥᑦᑕᕐᕕᖓᑕᓗ ᐊᖏᓪᓕᒋᐊᖅᑕᐅᓂᐊᖅᖢᓂ. ᑖᒃᑯᐊ 

ᒐᕙᒪᑐᖃᒃᑯᓐᓄᑦ ᑐᓂᔭᐅᓚᐅᖅᓯᒪᓪᓗᑎᒃ 

ᕼᐋᒻᒪᓚᐅᒃᑯᓐᓂ ᖃᒪᓂ’ᑐᐊᕐᒥ 

ᑎᒍᔭᐅᓚᐅᖅᓯᒪᓪᓗᓂ. ᐊᐱᖅᑯᑎᖓᓕ 

ᒐᕙᒪᑐᖃᒃᑯᓐᓂ ᐊᖏᖅᑕᐅᓚᐅᖅᑑᒐᓗᐊᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᑭᓯᐊᓂ ᐃᑲᔪᖅᓯᖅᑕᐅᓚᐅᖏᒻᒪᑦ. 

ᐱᓕᕆᕝᕕᒃᓯᖃᐃ ᐅᐃᒍᒋᐊᒃᑲᓐᓂᕈᓐᓇᖅᐱᐅᒃ ᑖᔅᓱᒪ 

ᓇᑉᐸᖅᓯᒋᔾᔪᑎᒧᑦ ᑲᓇᑕᒥ ᐃᑲᔪᖅᑐᖅᑕᐅᓚᖏᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ 

ᑐᑭᓯᓇᖅᓯᑎᒋᐊᒃᑲᓐᓂᕐᓗ ᒐᕙᒪᑐᖃᒃᑯᓐᓄᑦ 

ᐊᖏᖅᑕᐅᓚᐅᑐ ᑎᑎᕋᐅᔭᖅᑕᐅᓂᖓᓅ? ᑖᓐᓇ 

ᐅᓂᒃᑳᕆᒃᑲᓐᓂᕈᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᓐᓇ ᓱᒃᑲᐃᓂᖅᓴᐅᒐᓱᖕᓂᐊᖅᐳᖓ. 

 

ᐱᖓᔪᖓᓐᓂ ᒪᓕᒐᓕᐅᖅᑎᐅᑎᓪᓗᒋᑦ ᕼᐋᒻᓚᒃᑯᓐᓂ 

ᒪᐃᔭᐅᑉ ᑐᖓᓕᕆᔪᒻᒪᖓ ᓇᒻᒪᑦᑎᐊᖅᑐᒥᒃ 

ᖃᐅᔨᓴᕐᓂᖅᑕᖃᓚᐅᕐᒪᑦ 

ᑳᓐᑐᕌᖃᖅᑎᐅᔪᒧᑦ ᐊᑐᖅᑕᐅᓚᐅᖅᓯᒪᖕᒪᑦ 

ᖃᒪᓂ’ᑐᐊᕐᒥᒃ ᒥᑦᑕᕐᕕᖓᑦ. ᑖᓐᓇ ᒐᕙᒪᑐᖃᒃᑯᓐᓄᑦ 

ᓄᓇᕗᑦ ᒐᕙᒪᒃᑯᖑᓐᓄᓪᓗ ᕼᐋᒻᓚᒃᑯᓐᓄᓪᓗ 

ᑕᐃᔅᓱᒪᓂ ᖃᒪᓂ’ᑐᐊᖅ ᐊᔾᔨᖏᓐᓂᒃ ᑖᔅᓱᒪ 

ᖃᐅᔨᒪᔨᑕᐅᑉ ᓈᒻᒪᑦᑎᐊᑐᖅ ᖃᓄᖅ 

ᑕᑭᓪᓕᒋᐊᖅᑕᐅᔪᓐᓇᕐᒪᖔᑦ ᐊᒻᒪᓗ 

ᐱᓕᕆᐊᕆᔭᕆᐊᖃᕐᓂᖏᑦ. ᒐᕙᒪᑐᖃᒃᑯᑦ 

ᐃᑲᔪᖅᓰᓚᐅᖅᓯᒪᖕᒪᑕ, ᑐᒃᓯᖃᐅᖕᒥᒃ ᑭᓯᐊᓂ 

ᖃᐅᔨᔪᒪᑐᐃᓐᓇᑐᖓ ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ 

ᐱᕙᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᖃᓄᐃᒻᒪᑦ ᐃᑲᔪᖅᓱᐃᓚᐅᖏᓚᑦ ᐱᓕᕆᐊᕐᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᑕᑯᓇᓱᒍᓐᓇᖅᑐᒍᑦ, ᑕᐃᒪ 

ᐅᖃᖅᑲᐅᒐᒪ ᑖᓐᓇ ᒪᓕᒐᓕᐅᖅᑎ ᒐᕙᒪᑐᖃᒃᑯᓐᓂ 

ᐃᑲᔪᖅᓱᖅᑕᐅᒻᒪᑦ. ᒐᕙᒪᑐᖃᒃᑯᑦ ᐊᑭᓖᔪᒪᓂᒃᑯᑦ 

ᐃᑲᔪᖅᓱᐃᓚᐅᖅᐸᑦ ᐅᕝᕙᓘᓐᓃᑦ 

ᐃᓱᒪᒋᔭᒃᓴᑦᑎᐊᕙᑐᐃᓐᓇᑎᓪᓗᒍ ᑮᓇᐅᔭᖃᖅᑎᑕᖏ 

ᑕᑯᓇᓱᒍᓐᓇᖅᑕᕋᓗᐊᕗᑦ ᐱᖓᔪᖓᓐᓂᒃ 

ᒪᓕᒐᓕᐅᖅᑎᐅᓚᐅᖅᑐ ᖃᖓᑲᓪᓚᐅᓕᕐᒪᑦ. 

ᑕᐃᒪᓐᓇ ᒪᓕᒐᓕᐅᖅᑎ ᐅᖃᑦᑎᐊᕈᓐᓇᖅᐸᑦ 

ᒐᕙᒪᒃᑯᓐᓂᑦ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᓂᐊᓚᐅᑑ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᐊᓚᐅᖅᑐᑦ 

ᑕᐃᔅᓱᒥᖓ ᑭᓯᐊᓂ ᓄᓇᕗᑦ ᒐᕙᒪᒃᑯᖏᓐᓂ 

ᓇᑉᐸᖅᑎᕆᓂᕐᒧᑦ ᑲᓇᑕᒥᒃ ᐃᑲᔪᖅᓱᐃᓚᐅᖏᒻᒪᑕ 

ᐊᒻᒪᓗ ᖃᐅᔨᒪᓪᓗᒍ ᐱᖓᔪᖓᓐᓂᒃ 

ᒪᓕᒐᓕᐅᖅᑎᓄᑦ ᐅᑎᕋᓱᓐᖏᒃᑲᓗᐊᖅᑐᖓ ᑭᓯᐊᓂ 

ᑎᑎᖅᑲᐃᑦ ᑐᖅᑯᖅᑕᐅᓯᒪᖕᒪᑕ ᒐᕙᒪᒃᑯᑦ 

ᑎᑎᖅᑲᒃᑯᕕᖏᓐᓂᒃ ᑕᐃᒫᒃ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑕᐅᖅᑰᖏᑦᑐᖅ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᕆᐊᒃᑲᓐᓂᕐᓂᐊᖅᐸᕋ, ᓄᓇᕗᑦ ᒐᕙᒪᒃᑯᖏᑦ 

ᑎᑎᖅᑲᓂ ᑐᖅᑯᖅᑐᐃᕕᖓᓂᒃ ᑐᖅᑯᖅᑕᐅᑕᐅᔪᑦ 

ᐊᕐᕌᒍᓄ ᑕᓪᓕᒪᓄ ᖁᓕᓄᓪᓘᓐᓃᑦ 

ᑐᖅᑯᖅᑕᐅᓯᒪᓯᐅᖑᒻᒪᑕ. ᑕᐃᔅᓱᒪᓂᐅᓚᐅᖅᑐᖅ 

ᐊᐱᕆᑐᐃᓐᓇᖅᑐᖓ ᐊᔾᔨᖏᓐᓂᒃ ᖃᐅᔨᓴᕐᓂᕐᒧᑦ 

ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ ᑖᔅᓱᒪ ᖃᒪᓂ’ᑐᐊᖅ 

ᒥᕝᕕᖓᑕ ᑕᑭᓪᓕᒋᐊᖅᑕᐅᒍᓐᓇᕐᓂᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑭᐅᔪᒪᖏᒻᒪᑦ 

ᐱᑐᖃᐅᓗᐊᖅᑐᒥᒃ. ᐃᒪᓐᓇ ᐊᐱᕆᔪᓐᓇᕈᕕᑦ ᑕᐃᒪ 

ᑭᐅᔭᐅᔪᓐᓇᕋᔭᖅᑐᒥᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒐ. ᑕᐃᒪᓕ ᑕᒻᒪᖅᓯᒪᔪᖅᓯᐅᒻᒥᑦ 

ᑕᑯᒍᕕᑦ ᑕᐃᒪ ᑕᒪᖅᓯᒪᔪᖅᓯᐅᕐᓂᖅ ᐱᔭᕇᖅᐸᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕝᕕᖓᑦ ᑐᒃᓯᕋᐅᑎᓂᑦ ᑐᓂᓯᔭᕌᖓᑦᑕ 

ᒐᕙᓚᑐᖃᒃᑯᓐᓄᑦ ᑮᓇᐅᔭᖅᑕᕋᓲᑎᓂᑦ ᑕᒪᒃᑯᓄᖓ 

ᒥᑦᑕᕐᕕᓐᓄ ᓇᓗᓇᐃᖅᑕᐅᓯᒪᔪᑦ 

ᐱᓕᕆᐊᖑᔭᕆᐊᓖᑦ ᐱᓕᕆᐊᔪᓐᓇᖁᓪᓗᒋᑦ ᒪᑯᐊ 

ᐊᑦᑕᓐᓇᖅᑕᐃᓕᓂᕐᒧᑦ ᒥᕝᕕᒻᒥ ᐱᖁᑎᕐᔪᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐄ, ᑖᓐᓇ ᑕᒻᒪᖅᓯᒪᔪᖅᓯᐅᕐᓂᖅ 

ᑖᒃᑯᐊ ᒥᒡᕖᑦ ᒪᓂᒃᓯᒪᒐᓗᐊᕐᒪᖔᑕ ᒪᓕᒐᕋᓛᓂᑦ 

ᒪᓕᒃᓯᒪᓐᖏᐸᑕᓗ ᑕᐃᒪ ᐋᖅᑭᓐᓂᐊᖅᑐᖅ 

ᒪᓕᓕᖁᓪᓗᒋᑦ ᒪᓕᒐᖏᓐᓂᑦ. ᒥᑭᔫᑕᐅᕐᐸᑕᓕ 

ᓇᒻᒥᓂᖅ ᑮᓇᐅᔭᓂᑦ ᐊᑐᕋᔭᖅᑐᖓ ᑕᐃᒪ 

ᐊᑭᑐᔫᑉᐸᓕ ᒐᕙᒪᑐᖃᒃᑯᓐᓄᑦ ᑐᒃᓯᕋᐅᓯᐅᕋᔭᖅᑐᒍᑦ 

ᑕᕝᕙᓂ ᒥᑦᑕᕐᕕᓐᓄᑦ ᐊᑭᑐᔪᖅᑐᖅᑐᓄᑦ 

ᐱᓕᕆᐊᒃᓴᓄᑦ ᐱᓕᕆᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑐᑭᓯᔪᖓ ᑕᐃᓐᓇ 

ᐃᓱᒪᒋᖃᓯᐅᑎᒋᓲᕆᕕᒃᓴᐅᑦᑕᖃᐃ ᑖᒃᑯᐊ 

ᑎᑭᑦᑕᑦᖅᑕᐅᖃᑦᑕᕐᓂᖏᑦ ᐃᒪᓐᓇ 

ᓯᕗᓪᓕᐅᑎᑦᑎᓕᓲᑦ ᐱᓕᕆᐊᒃᓴᐃᑦ 

ᖃᓄᐃᓕᖓᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓇᒡᓂᓛᒃ ᐊᒡᒐ ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᖏᑦ ᑕᑯᓐᓇᑐᐃᓐᓇᓲᖑᒻᒪᑕ 

ᑕᒪᒃᑯᐊ ᐊᑦᑕᕐᓇᑦᑕᐃᓕᒪᓂᕐᒧᑦ 

ᒧᓕᒃᓯᒪᒐᓗᐊᕐᒪᖔᑕ ᑎᑭᖃᑦᑕᖅᑐᑦ ᐅᓄᕐᓂᖏᓐᓂᒃ 

ᐃᓱᖃᑦᑕᖏᑦᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᖏᑲᐃᓐᓇᕈᒪᒐᒃᑯ ᐊᖁᑦᑐᓐᓇᐅᑎᓕᕆᓂᖅ. 

ᖃᐅᔨᒪᒐᒪ ᒫᓐᓇ ᐊᖃᖁᑦᑐᓐᓇᐅᑎᕗᑦ ᐅᑭᐅᓄᑦ 

ᑕᓪᓕᒪᓄᑦ ᐊᑐᕈᓐᓇᖃᑦᑕᕋᑦᑎᒍᑦ ᑕᐃᒪᓕ 

ᐊᑐᖅᓯᒪᔭᓐᓂᒃ ᖃᖓ ᐳᐃᒍᕐᓂᕈᕕᐅᒃ ᖃᖓᒃᑯᑦ 

ᓄᑖᓐᖑᕆᐊᖃᕐᓂᖓᓂᑦ. ᐃᓱᒪᑐᐃᓐᓇᖅᑐᖓ 

ᖃᓄᖅ ᐱᔭᕆᐊᑐᔾᔪᑎᒋᒻᒪᖔᖅ ᓄᑖᒥᑦ ᓄᓇᓯᐅᑏᑦ 

ᑎᑎᕋᖅᑕᕕᒡᓂᑦ ᐃᒪᓐᓇ  

ᐃᖅᑲᐃᑎᑦᑎᒋᐊᕈᑎᓂᑦ ᐊᐅᓪᓚᖅᑎᑦᑎᓇᓱᓐᓂᖅ 

ᐃᓱᓕᑉᐸᓪᓕᐊᓕᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᔪᕐᓇᖏᑦᑐᖅ. ᑕᐃᒪᓐᓇ 

ᑕᑯᓐᓇᒍᓐᓇᖅᑕᕗᑦ. ᐄ, ᐊᖏᖃᑎᒋᒐᒃᑭᑦ, ᐃᓛᓪᓂ 

ᐸᐃᒍᓲᖑᒐᑦᑕ. ᑕᐃᒪᓕ ᐳᐃᖅᓯᒪ 

ᑕᖅᑭᓂᑦ 6-ᓂᑦ ᐅᖓᑖᓄᑦ 

ᐊᐃᒃᓯᑐᐃᓐᓇᕐᕕᒃᓴᐅᓐᖏᒻᒪᑦ ᓄᑖᓐᖑᖅᑎᓇᓱᓪᓗᒍ. 

ᑕᐃᒪ ᑕᑯᓇᐅᒻᒥᔪᖅ ᐊᑯᓂᐅᓂᖅᓴᓕᕐᓗᓂ ᖁᓕᓄᑦ 

10-ᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓄᓇᕘᑦ ᓯᓚᑖᓂᑦ ᐅᔾᔨᕆᔭᐅᔭᕌᖓᑦ ᐃᓱᓕᒃᓯᒪᓂᖓ 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᓗᐊᑐᐃᓐᓇᖅ. ᐊᑎᖁᑎᒃᑲ ᒪᓕᓪᓗᒋᑦ ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔪᒪᖏᒃᑯ ᑕᒪᓐᓇ ᐊᖁᑦᑐᓐᓇᐅᑎᓕᕆᓂᖅ 

ᐃᓱᒪᑐᐃᓐᓇᑐᖓ, ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐸ 

ᒫᓐᓇ ᐊᑐᖅᑕᐅᔭᕆᐊᓕᓐᓂᑦ 

ᐊᖁᑦᑐᓐᓇᐅᑎᑖᕋᓱᐊᕐᓂᖅ 

ᓄᖅᑲᖅᑎᑕᐅᓯᒪᑎᓪᓗᒋᑦ ᕿᓚᒻᒥᐅᔪᖅ ᓲᕐᓗ 

ᐃᑲᕐᕋᓄᑦ ᑎᑭᓪᓗᒍ ᑕᐃᓐᓇ ᐅᓪᓗᓄᑦ 90-ᓄᑦ 

ᑎᑭᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᑎᑎᕋᖅᐸᓪᓕᐊᔪᒍᑦ 

ᒪᓕᒐᕋᓛᓐᓂᑦ, ᐄ, ᐊᒡᒋᖅᑐᒐᓗᐊᖅ. ᑖᓐᓇ  

ᐊᑕᐅᑦᑎᒃᑰᖃᑎᒋᓗᒍ ᓱᐴᖅᑐᓪᓗᒐᕐᒧᑦ ᐱᖁᔭᖅ, 

ᒫᓐᓇ ᑎᑎᕋᖅᐸᓪᓕᐊᔪᒍᑦ ᒪᓕᒐᕋᓛᓂᑦ. 

ᑖᓐᓇ ᐃᑲᕐᕋᓄᑦ 24-ᓄᑦ ᐃᑲᕐᕋᓄᑦ 

ᓄᖅᑲᖓᑎᑦᑎᑲᐃᓐᓇᖁᓐᓇᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᒪᓕᒐᕋᓛᖏᓐᓂᑦ ᐅᖃᖅᓯᒪᔪᖃᖏᓛᖅ 

ᐊᑯᓂᐅᔪᒥᑦ 

ᓄᖅᑲᖓᑎᑕᐅ ᑕᐃᒪ ᐊᖁᑦᑐᓐᓇᑎᖓᓂᑦ 

ᐊᖅᓵᖅᑕᐅᑉᐸ, ᐅᓪᓗᑦ 90 ᐅᖓᑖᓄᑦ. ᒫᓐᓇ 

ᒪᓕᒐᕋᓛᖅᑕᖃᖅᐸᒌᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ, ᒫᓐᓇ ᐱᑕᖃᓐᖏᑦᑐᖅ. ᑕᐃᒪᓕ 

ᐊᑯᓂᐅᔪᒥ ᓄᖅᑲᖓᑎᑕᐅᔪᓐᓇᖅᑐᑦ 

ᐃᖅᑲᖅᑐᐃᕕᒃᑯᑦ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓂᕐᓄᑦ ᓅᓐᓂᐊᓕᕐᒥᒐᒪ. ᓴᖅᑭᑎᔪᒪᒐᒪ 

ᓴᖅᑭᓚᐅᖅᓯᒪᔫᓐᓂᒃ ᐱᔾᔪᑎᖃᖅᑐᖅ 

ᐅᓗᕆᐊᓇᖅᑐᓂᒃ ᐅᓗᕆᐊᓇᖅᑐᒦᓐᓂᕐᓂᖅ 

ᐃᖃᓗᐃᑦ ᒥᑦᑕᕐᕕᒻᒥ ᓄᓇᓯᐅᑎᖃᕐᕕᒃ. ᒥᓂᔅᑕᖃᐃ 

ᖃᓄᐃᓕᖓᓕᕐᒪᖔᖅ ᐅᖃᕆᐊᒃᑲᓐᓂᕈᓐᓇᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᔭᕋ, ᑕᐃᒪ ᓄᓇᓯᐅᑏᓐᓂᒃ 

ᒪᕐᕉᓐᓂᒃ ᐃᓂᖃᑦᑎᑐᐊᖏᑦᑑᒃ. ᑕᐃᒪ ᐊᐅᔭᖅ 

ᐃᒪᐃᓕᐅᕐᓂᐊᖅᑐᒍᑦ, ᐃᒃᓯᕙᐅᑖᖅ, ᑖᒃᑯᐊ 

ᑎᑎᖅᓯᒪᓂᖏᑦ ᐊᓯᔾᔨᕐᓗᒋᑦ ᓴᖑᖓᔪᒥᒃ  

ᓄᖅᑲᕐᕕᐅᔪᓐᓇᖅᓯᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑖᓄᑦ. ᖁᕕᐊᓱᑦᑐᖓ 

ᖃᓄᐃᓕᐅᕐᕕᐅᓂᐊᕐᖓᑦ 

ᖃᓄᐃᓕᒋᐊᖅᑕᐅᓂᐊᕐᖓᑦ.  

 

ᐊᐱᖅᑯᑎᒃᑲᓐᓂᕋ ᑕᐃᒃᑯᐊ ᒥᑦᑕᕐᕕᐅᑉ 

ᐊᐅᓚᓂᖓᓂ, ᑕᑯᓯᒪᒐᒪ ᖃᖓᑕᓲᑦ ᑎᑭᑉᐸᑦᑐᑦ 

ᐅᓪᓗᒃᑯᑦ ᖃᖓᑐᐃᓐᓇᒃᑯᑦ ᐱᖃᓯᐅᑎᓗᒍ 

ᐅᓐᓄᐊᒃᑯᑦ. ᖃᐅᔨᒍᒪᑐᐃᓐᓇᖅᑐᖓ 

ᒥᑦᑕᕐᕕᐅᑉ ᐊᐅᓚᓂᖏᑦ ᐋᖅᑭᑦᑕᐅᓯᒪᕙᑦ 24-ᓂᑦ 

ᐃᑲᕐᕋᓂᒃ ᐅᓪᓗᑕᒫᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐅᖃᐅᓯᖃᖅᐸᑦ 

ᐃᖃᓗᓐᓂ ᒥᑦᑕᕐᕕᖓᓂᒃ, ᐄ, 24-ᓂᑦ ᐃᑲᕐᕋᓂᑦ 

ᐅᓪᓗᑕᒫᖅ ᐊᐅᓚᓂᖃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᑯᒪᑏᓐᓇᕋᓱᓪᓗᒋᑦ 

ᓱᑲᓇᖅᑐᑐᕐᔪᐊᖃᑦᑕᖅᑐᖅ. ᑕᐃᒪᓕᖃᐃ 

ᐱᓕᕆᕕᖓ ᐱᓕᕆᖃᑎᖃᖅᓯᒪᕙᖅᑲᐃ ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᐃᖅᑲᓇᐃᔭᕐᕕᖓᓂ ᒐᕙᒪᒃᑯᓪᓗ 

ᐱᔨᑦᑎᖅᑎᖏᓐᓄᑦ ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᓐᓂ 

ᐊᑐᐃᓐᓇᐅᑎᑕᐅᔪᑦ ᐃᒪᓐᓇ ᐅᖅᓱᐊᓘᑉ 

ᐊᑐᖅᑕᐅᔪᓐᓃᐹᓪᓕᕐᓂᖓᓂ ᑖᒃᑯᐊ ᐊᐅᓚᔾᔪᑎᖏᑦ 

ᐊᑭᑭᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᕝᕕᒃ ᐃᖃᓗᓐᓂ 

ᓵᓚᖃᖃᑦᑕᖅᓯᒪᒻᒥᔪᖅ ᐆᒻᒪᖅᑯᑎᓂᒃ 

ᐊᑐᓗᐊᓐᖏᓂᖅᐹᖑᖃᑕᐅᓂᕐᒧᑦ 

ᑎᑎᕋᐅᔭᖅᑕᐅᓯᒪᓂᖓᒍᑦ. ᒥᔅᑕ ᕼᐋᑭᓐᔅ 

ᓇᓗᓇᐃᕆᐊᒃᑲᓐᓂᕈᓐᓇᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓪᓗ ᐊᐅᓪᓚᕆᐊᖅᑐᕐᕕᒃ 

ᐆᒻᒪᖅᑯᑎᑐᓗᐊᓐᖏᑦᑐᖅ ᐱᑐᖃᐅᔪᔪᒥ 

ᐆᒻᒪᖅᑯᑎᑐᕐᓂᖓ ᐊᔾᔨᑐᐃᓐᓇᐸᓗᖓ. ᓇᒻᒥᓂᖅ 

ᐆᒻᒪᖅᑯᑎᓕᐅᕈᑎᖃᖅᑐᓂᑦᑕᐅᖅ 

ᐃᑲᔪᕈᑎᒋᖃᑦᑕᖅᑕᖓᓂᒃ.  

 

ᒥᓂᔅᑕᓗ ᐅᖃᕋᑖᕐᒪᑦ, ᐃᓪᓗᐊᒎᖓᓂᖃᕐᒪᑦ ᐃᒡᓗ. 

ᑕᕝᕙᓂᑦᑕᐅᖅ ᐊᐅᓚᑦᑎᐊᖅᑲᑦ 

ᑮᓇᐅᔭᖅᑖᑲᓐᓂᐊᕐᔪᖃᑦᑕᕐᒥᔪᐃᑦᑕᐅᖅ 

ᐊᑭᑭᓐᓂᓴᒃᑯᑦ ᐊᐅᓚᑎᑕᐅᒍᓐᓇᖅᑲᑕ 

ᐋᖅᑭᒋᐊᖅᑕᐅᑲᓐᓂᕈᓐᓇᖃᓪᓗ ᒐᕙᒪᒃᑯᑦ 

ᐊᑭᑭᓐᓂᖅᓴᒥ ᐊᑭᓖᖃᑦᑕᕆᐊᖃᓲᑦ. 

ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑐᓴᕈᒥᓇᖅᑐᖅ. ᐊᓯᐊᓂᖔᖅ 

ᐊᐱᕆᓕᕐᓗᖓ. ᒪᒃᐱᒐᖓ 246 ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂ ᓯᕗᓪᓕᖅᐹᖓ ᐅᖃᖅᓯᒪᒻᒪᑦ, 

ᐱᓕᕆᕕᓯᒎᖅ ᕿᒥᕐᕈᓂᖃᓪᓚᕆᓐᓂᐊᕐᖓᑕ 

ᑮᓇᐅᔭᓕᐅᕈᑕᐅᖃᑦᑕᖅᑐᓂᒃ ᐃᓪᓗᓂᑦ 

ᐊᑐᖅᑐᐊᕈᑎᐅᖃᑦᑕᖅᑐᓂᒃ ᒥᕝᕕᓐᓂ, ᓄᓇᕗᑦ 

ᒥᕝᕕᖏᓐᓂ.  

 

ᑐᑭᓯᓯᒪᒐᒪᓕ ᒥᕝᕕᓕᒫᓂ ᐊᐅᓪᓚᕆᐊᖅᑐᕐᕕᓕᒫᓂᒃ 

ᓯᓚᕐᔪᐊᕐᒥ ᒥᕝᕕᖃᐅᓲᖑᒻᒪᑕ ᐊᑭᖃᖅᑎᑕᐅᓪᓗᑎᑦ 

ᒥᑦᑐᐃᑦ ᐊᑭᓖᒋᐊᖃᖅᑐᑎᑦ ᖃᖓᑕᓲᑦ 

ᐊᐅᓚᒍᑎᖏᓐᓄᑦ ᐃᑲᔫᑎᐅᓂᐊᖅᑐᓂᒃ ᒥᕝᕕᐅᑉ. 

ᑕᐃᒪᐃᑦᑐᒥᒃ ᐱᖃᕆᕕᑖ ᑕᒫᓂ ᐅᕙᒍᑦ ᒥᕝᕕᖓᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᕿᒥᕐᕈᐊᖅᑕᕗᑦ ᑕᒪᓐᓇ 

ᖃᐅᔨᒐᓱᐊᖅᑕᕗᑦ. ᖃᐅᔨᒪᓂᐊᕐᖓᑦ ᒪᓕᒐᓕᐅᖅᑎ, 

ᐊᑭᑐᓂᖅᐹᖑᖃᑕᐅᒻᒪᑕ ᖃᖓᑦᑕᐅᑏᑦ ᑕᒫᓂ ᐊᒻᒪ  

ᐃᓚᒃᑲᓐᓂᕈᑦᑎᒍ ᒥᖃᑦᑕᓂᕐᒧᑦ ᒥᓐᓂᑦᑕᒫᖅ 

ᐊᑭᖃᓕᖅᑎᑯᑦᑎᒍ ᖃᖓᑦᑕᐅᑏᑦ 

ᐊᑭᑦᑐᕆᐊᑦᑎᐊᒻᒪᕆᒃᑲᓂᕐᓂᐊᐸᓪᓚᐃᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᑦᑎᐊᒋᒃᑭᑦ ᑕᕝᕘᓇ 

ᐊᑭᑐᓚᕋᓗᐸᓗᐊᓗᓐᓂᒃ ᖃᖓᑦᑕᐅᑎᖃᖅᐸᒃᑲ ᒫᓂ, 

ᐊᑭᑦᑐᕆᐊᖅᑐᓂᓗ ᑕᑯᔪᒪᔪᖃᔾᔮᓇᓂ. ᒥᕝᕕᒻᒥ 

ᐅᓇᓂ ᑐᕌᓐᑐᒥ ᑕᑯᓐᓈᖅᑐᒋᑦ ᒥᑦᑐᖃᕋᐃᒻᒪᑦ 

ᐊᑭᖃᓲᖑᒻᒪᑦ, ᖃᖓᓲᑦ ᒥᑦᑐᐃᑦ. ᑕᒪᒃᑯᐊ 

ᓱᐱᔪᐊᓗᐃᑦ 737 ᐊᑭᓖᑦ ᖃᑦᑎᑖᓚᓂᒃᑭᐊᖅ 

ᐃᓚᔭᐅᒋᐊᖃᓲᑦ ᖃᖓᑦᑕᐅᑎᖏᑦ. ᐊᔅᓱᐊᓗᒃ 

ᐊᑭᑦᑐᕆᐊᓪᓗᐊᕋᔭᖅᐸᓚᐃᖏᑦᑐᖅ 

ᐊᑭᖃᖅᑎᑦᑎᓕᕐᓂᕈᔅᓯ ᑭᓯᐊᓂ 

ᐊᑭᑭᓪᓕᒋᐊᕆᒐᔭᖅᑐᖅ ᒥᕝᕕᐅᑉ 

ᐊᐅᓚᑕᐅᒍᑎᐊᓗᖏᓐᓂᒃ. ᑕᒪᓐᓇ 

ᑕᑯᓐᓈᕆᐊᖅᑕᐅᒍᓐᓇᖅᑲᑦ 

ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᖅᑲᑦ ᕿᒥᕐᕈᑎᓪᓗᒋᑦ 

ᐱᐅᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖑᓇ. 

ᑭᖑᓪᓕᐅᓕᕐᒥᔪᖅ ᑕᐃᒪ ᒥᓯᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᖏᕐᕋᔪᓕᕆᔩᑦ 2018-21 ᐃᓂᒡᓚᒃᓴᖅᓯᒪᔭᖓ 

ᑕᒡᕙᓂᒎᖅ ᐃᖃᓗᖕᓂ ᓯᓚᕐᔪᐊᕐᒧᑦ ᒥᑦᑕᕐᕕᐊ 

ᐱᓕᕆᕝᕕᖓ $10,634,000 2017-18-ᒥ, 

ᐊᑭᑦᑎᕆᐊᕐᓂᐊᖅᑐᖅ $24,479,000 

ᐅᑭᐅᕆᓂᐊᖅᑕᑦᑎᓐᓂ 2018-19, ᑖᓐᓇ 

ᐊᑭᑦᑐᕆᐊᕐᓂᒋᔭᖓ $13,845,000-ᖑᕐᒪᑦ. ᐅᓇᓕ 

ᐊᐱᖅᑯᑎᒋᔭᕋ ᓱᓇᒧᑦ ᐊᑭᑦᑐᕆᐊᖅᐸᑦ ᑖᒃᑯᐊᓘᕝᕙ 

ᐊᐅᓚᑦᑎᔨᐅᔪᑦ ᐃᖏᕐᕋᑎᑦᑎᖃᑦᑕᖅᑐᑦ 

ᐅᑭᐅᖅᑕᖅᑐᒥ ᐱᖁᑎᕐᔪᐊᓕᕆᓂᕐᒧᑦ ᑎᒥᖓ 

ᐱᓕᕆᖃᑎᒌᑦᑐᑦ ᐱᔾᔪᑎᑕᐅᕙᑦ? ᑖᔅᓱᒥ 

ᐊᐅᓚᑦᑎᖕᒪᑕ ᒥᑦᑕᕐᕕᒻᒥ ᐊᖏᖃᑎᒌᓐᓂᖅᓱᑎᒃ 

ᓄᓇᕗᑦ ᒐᕙᒪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᐃᒃᓯᕙᐅᑖᖅ, ᑖᓐᓇ 

ᐊᑭᑦᑎᕆᐊᖅᑐᖅ ᑕᐃᒃᑯᐊ ᐱᖁᑎᕐᔪᐊᓂᒃ 

ᕼᐊᓇᔭᐅᓂᑯᓄᑦ ᒫᓐᓇ ᐊᑭᓖᕙᓪᓕᐊᓂᐊᓕᕋᑉᑕ. 

ᑕᐃᑉᕼᐅᒪᓂᐅᓚᐅᖅᑐᖅ ᐊᑭᓖᑦᑕᓚᐅᕋᑦᑕ 

ᕼᐊᓇᔭᐅᓂᐊᓄᑦ, ᒫᓐᓇᐅᓕᖅᑐᑦ ᑖᒃᑯᐊ ᑮᓇᐅᔭᑦ 

ᐊᑐᖅᕼᐃᒪᔭᖏᑦ ᑖᒃᑯᐊ ᑎᖕᒥᕼᐆᖃᖅᑎᓄᑦ 

ᐃᖃᓗᐃᑦ ᓄᓇᕐᔪᐊᓕᒫᕐᒧᑦ ᖃᖓᑕᓲᒃᑯᕕᖓ. 

ᐅᕙᒍᑦ ᐊᑭᓖᑉᐸᓪᓕᐊᓂᐊᓕᕋᑉᑕ ᑖᓐᓇ $24 

ᒥᓕᐊᓂᒃ ᐅᑭᐅᓄᑦ ᑎᐊ’ᓇ ᑕᐅᕗᖓᓗᒃᑖᖅ 

ᓈᓂᐊᓕᖅ. ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓯᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᑭᐅᑦᑎᐊᕐᒪᑦ ᒥᓂᔅᑕ ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᓕᕆᕕᓯᑦᑕᐅᖅ ᒫᓐᓇᓕᓴᐅᓂᖅᐹᓂᒃ 

ᐊᑭᑐᔪᖅᑐᕈᑎᔅᓴᓄᑦ ᐃᖃᓗᐃᑦ ᓯᓚᕐᔪᐊᓕᒫᒧᑦ 

ᒥᕝᕕᖓᓄᑦ, ᑕᓐᓇᒎᖅ ᒥᕝᕕᒃ ᐊᐅᓚᑕᐅᓕᕐᖓᑦ 

ᑖᒃᑯᓄᖓ ᐅᑭᐅᖅᑕᖅᑐᒥ ᐱᖁᑎᕐᔪᐊᓕᕆᓂᕐᒧᑦ 

ᑎᒥᖓ ᐱᓕᕆᖃᑎᒌᑦᑐᑦ ᐊᑎᓕᓐᓄᑦ, ᑕᕝᕘᓇ 

ᐃᖃᓗᐃᑦ ᐊᐅᓪᓚᕆᐊᖅᑐᕐᕕᖓᑕ 

ᐊᖏᖃᒌᑎᖓᓄᑦ 30-ᓄᑦ ᐊᕐᕌᒍᓄᑦ 

ᐃᓱᓕᕝᕕᖃᓛᕐᓗᓂ 2047.  

 

ᒥᔅᓴᐅᓯᔭᐅᓯᒪᕚ ᖃᑦᑎᓂ ᐊᑭᓕᖅᑕᐅᓛᕐᖔᑕ 

ᑖᒃᑯᐊ ᐅᑭᐅᖅᑕᖅᑐᒥ ᐱᖁᑎᕐᔪᐊᓕᕆᓂᕐᒧᑦ ᑎᒥᖓ 

ᐱᓕᕆᖃᑎᒌᑦᑐᒃᑯᑦ ᐊᕐᕌᒍᑕᒫ, ᐊᕐᕌᒍᓄᑦ 30-

ᓂᐊᖅᑐᓄᑦ ᑖᓐᓇ ᐊᖏᖃᑎᒌᒍᑎ ᐆᒪᑎᓪᓗᑦ. 

ᐅᑭᐅᖅᑕᖅᑐᒥ ᐱᖁᑎᕐᔪᐊᓕᕆᓂᕐᒧᑦ ᑎᒥᖓ 

ᐱᓕᕆᖃᑎᒌᑦᑐᒃᑯᓐᓄᑦ ᐃᓚᒋᔭᐅᒍᒥᓇᑦᑕᖅᑯᑦ. 

ᒥᔅᓴᐅᓯᔭᐅᓯᒪᕚ ᐊᕐᕌᒍᑕᒫᑦ ᖃᑦᑎᓂ 

ᐊᑭᓖᖃᑦᑕᓂᐊᕐᓗᓯ 30-ᓄᑦ ᐊᕐᕌᒍᓄᑦ? 

ᑭᖑᓪᓕᖅᐹᕆᓕᖅᑕᕋ ᐊᐱᖅᑯᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᓕᒫᕐᓗᒋᑦ $24.3 ᒥᓕᐊᓐ 

ᐊᕐᕌᒍᑕᒫᖅ 30-ᓄ ᐊᕐᕌᒍᓄᑦ. ᑕᕝᕙ ᑲᑎᓕᒫᕐᓗᒋᑦ. 

$24.3 ᒥᓕᐊᓐ 30-ᕋᕐᓗᒍ. ᑕᕝᕙᓂ ᐃᓗᐊᓂ 

ᑮᓇᐅᔭᐅᑉ ᐋᖅᑭᒋᐊᖅᑕᐅᖃᑦᑕᕐᓂᖓ $1.1 ᒥᓕᐊᓐ 

ᒪᑐᐃᖓᐃᓐᓇᖁᓪᓗᒍ ᐋᖅᑭᒋᐊᖅᑕᐅᒍᑎᔅᓴᖏᑦ 

ᐊᒻᒪᓗ ᐊᐅᓚᒍᑎᔅᓴᖏᑦ ᐊᖅᑭᐅᒪᒍᑎᔅᓴᖏᓪᓗᑦ 

$10.4 ᒥᓕᐊᖑᒻᒪᑕ. ᐊᒻᒪ ᐊᑭᑐᔪᖅᑐᕈᑎᔅᓴᓄᑦ  

$12.8 ᒥᓕᐊᖑᓪᓗᑎᒃ ᐊᑭᓕᔅᓴᖅ. ᒐᕙᒪᒃᑯᑦ 

ᐊᑭᓕᖃᑦᑕᕐᓂᐊᖅᑕᖓ $24.3 ᒥᓕᐊᓐ ᐊᕐᕌᒍᑕᒫᖅ 

30-ᓄᑦ ᐊᕐᕌᒍᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖏᑦ 

ᐊᐃᒍᒋᐊᑐᐃᓐᓇᕐᓗᒋᑦ. ᑖᓐᓇ ᒐᕙᒪᒃᑯᓄᓪᓗ 

ᓇᒻᒥᓂᖃᐅᑎᓕᒻᒧᓪᓗ ᐱᓕᕆᐊᖑᓚᕐᖓᑦ ᑕᐃᑲᓂᓗ 

ᐊᐃᕙᖃᑕᐅᒍᓐᓇᓚᐅᓐᖏᓐᓇᒪ 

ᓴᖅᑭᖅᑕᐅᒐᓱᒃᑎᓪᓗᒍ 

ᑲᔪᓯᒋᐊᖃᕐᓂᐊᕐᒪᖔᓪᓘᓐᓃᑦ. ᑕᒪᒃᑯᐊ ᒐᕙᓚᒃᑯᓪᓗ 

ᓇᒻᒥᓂᖃᐅᑎᓖᓪᓗ ᐱᓕᕆᒐᐃᒻᒪᑕ 

ᐱᐅᓂᖃᓲᖑᒻᒪᑕ ᐱᐅᓐᖏᓐᓂᖃᓲᖑᒋᓪᓗᑎᓪᓗ. 

ᐱᐅᓐᖏᓐᓂᖓᓪᓕ ᑕᑯᓐᓈᖅᑕᕋ, ᑕᑯᔅᓴᐅᕗᖅ 

ᑕᕝᕙᓂ ᑮᓇᐅᔭᖅᑐᕈᑎᒃᓴᑎᓐᓂᑦ. ᒫᓐᓇ 

ᑮᓇᐅᔭᐃᔭᖅᑐᒍᑦ $25 ᒥᓕᐊᑲᓴᓐᓂᑦ ᐊᑕᐅᓯᕐᒧᑦ 

ᒥᕝᕕᒻᒧᑦ ᐊᒻᒪᓗ ᒥᕝᕕᓕᒫᑦᑎᐊᑦ ᐊᓯᖏᑦ ᓄᓇᕘᒥᑦ 

$16.7. ᑕᕝᕙ ᑕᑯᔅᓴᓪᓚᕆᐅᕗᖅ. ᐄ, 

ᐅᖃᖅᑐᖃᖅᐸᑑᒐᓗᐊᖅ ᓇᒻᒥᓂᖃᐅᑎᓖᓪᓗ 

ᐱᓕᕆᐊᕆᓐᓂᕐᖓᒍᖅ ᖃᓄᐃᓐᖏᑦᑐᐊᓗᒃ. 

ᖃᓄᐃᒍᑎᖓ ᑕᕝᕙ ᐊᑭᓖᖃᑦᑕᕆᐊᖃᕐᓂᐊᓕᕋᑦᑕ 

ᑖᔅᓱᒥᖔ ᐊᕐᕌᒍᑦ ᖁᓕᒐᓛᓗᐃᑦ. ᑕᐃᒪᐃᓕᖓᖕᒪᑦ 

ᑭᓯᐊᓂ ᑕᐃᒪᐃᓕᖓᓂᐊᓕᖅᑯᖅ.  

 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ ᓈᓴᐅᑎ 245. 

ᐅᖃᖅᓯᒪᔪᖅ ᓯᕗᓪᓕᐅᑎᑕᓯᒎᖅ ᓄᓇᕗᒻᒥᐅᑕᕐᓂᑦ 

ᓇᓐᒥᓂᖃᐅᑎᓂᑦ ᐊᐅᓚᔾᔭᐃᒋᐊᕐᓗᓰ ᒥᕝᕖᑦ 

ᐋᖅᑭᐅᒪᑎᑕᐅᑦᑎᐊᖁᓪᓗᒋᑦ ᐱᖃᓯᐅᔾᔨᓗᓯᒎᖅ 

ᐃᖏᕐᕋᔾᔪᑎᓂᑦ. ᑳᓐᑐᕋᒃᑦᑎᒃᑯᑦ 

ᐱᓂᕆᑎᑦᑎᖃᑦᑕᕐᓗᓯ. ᖃᑦᑎᑦ ᓇᒻᒥᓂᖃᐅᑎᓖᑦ 

ᓄᓇᕗᒻᒥᑦ ᓇᒻᒥᓂᖃᐅᑎᓖᑦ ᑕᐃᒪᐃᑦᑐᓂᑦ 

ᒥᕝᕕᒻᒧᑦ ᐱᔨᑦᑎᕋᕈᓐᓇᓲᖑᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᑎᒍᓐᓇᖏᑦᑕᕋ 

ᖃᑦᑎᓚᑦᑖᖑᒻᒪᒑᑕ ᓇᒻᒥᓂᖃᐅᑎᓖᑦ 

ᑕᐃᒪᐃᑦᑐᓕᕆᔪᓐᓇᖅᑐᑦ. ᑭᓯᐊᓂ  

ᑕᓪᓕᒪᑦ ᐱᖓᓲᔪᖅᑐᓘᓐᓃᑦ ᒥᕝᕖᑦ 

ᓇᒻᒥᓂᖃᐅᑎᓕᓐᓄᑦ ᑳᓐᑐᕋᒃᑦᑯᑦ 

ᑲᒪᒋᔭᐅᖃᑦᑕᖅᑐᑦ. ᒪᕐᕉᓕᖅᑲᖓᒻᒥᒻᒪᑕ ᐊᐃᐸᖓ 

ᐊᐅᓪᓚᕆᐊᖅᑐᖅᑐᓄᑦ ᐅᖄᓚᐅᓯᕆᔨᓄᑦ ᐊᒻᒪᓗ 

ᓇᕝ ᑲᓇᑕᒃᑯᑎᒎᖓᓪᓗᑎᒃ ᐊᒻᒪᓗ 

ᓴᓇᔭᐅᒋᐊᖃᑦᑕᕐᓂᖓᓄᑦ ᐋᖅᑭᐅᒪᑎᑕᐅᓂᖓᓄᑦ 

ᓇᒻᒥᓂᕐᓕ ᐱᓕᕆᐊᕆᓲᕗᑦ. 

ᓄᓇᓕᓕᒫᐸᓗᓐᓂᑦ ᐊᖏᖃᑎᒌᖃᖅᓯᒪᔪᒍᑦ 

ᕼᐋᒻᓚᖏᓐᓂᑦ ᐃᓚᖏᑦ ᕼᐋᒻᓚᖏᑦ 

ᐊᐅᓚᑦᑎᔨᐅᒍᒪᔪᓐᓃᔪᒻᒪᑕ ᒥᕝᕕᒻᒥᑦ 

ᓇᒻᒥᓂᖃᐅᑎᓕᓐᓄᖔᖅ ᓵᔅᓯᒪᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᓯᕗᓪᓕᐅᖁᔭᓯ ᐱᓪᓗᒋᑦ ᓄᓇᕗᒻᒥ 

ᓇᒻᒥᓂᖃᐅᑎᓕᓐᓂᑦ ᐃᓚᐅᑎᑦᑎᒋᐊᕐᓗᓯ. ᑕᐃᒪᓕ 

ᑳᓐᑐᕋᒃᑦᒐᓱᐊᕋᔅᓴᓂᑦ ᓴᖅᑮᖃᑦᑕᓛᓕᖅᑭᓰ 

ᖃᑦᑎᒻᒪᕆᓐᓂᒃᑭᐊᖅ? ᐅᕝᕙᓘᓐᓃᑦ ᐊᓯᐊᒍᖔᖅ 

ᓴᖅᑭᓂᐊᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

  

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒡᒐᐃ, ᑕᐃᒪᒃᑲᔭᓐᖏᑦᑐᖅ. 

ᓇᒻᒥᓂᖃᐅᑎᓕᓐᓄᑦ ᑐᓂᔭᐃᓐᓇᕋᓱᓐᖏᑕᕋᓗᐊᕗᑦ. 

ᐊᑐᐃᓐᓇᐅᒋᐊᖃᕋᑦᑕ ᑭᓯᐊᓂ ᕼᐋᒻᓚᒋᔭᐅᔪᑦ 

ᓇᓕᐊᑐᐃᓐᓇᖅ ᐊᐅᓚᑦᑎᒍᒪᒍᓐᓃᓂᖅᑲᑖ 

ᑳᓐᑐᕋᒃᑦᓯᓯᒪᓗᑕ ᑭᓯᐊᓂᐅᖕᒪᑦ ᑭᓇᑐᐃᓐᓇᕐᒥᑦ. 

ᐊᓯᐊᓄᑦ ᑎᒍᔭᐅᖔᕈᓐᓇᕆᐊᖃᕐᖓᑦ 

ᑎᒍᒥᐊᖅᑕᐅᒍᓐᓃᑲᓪᓚᓂᖅᑲᑦ ᐊᑕᐅᓯᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ  

ᖁᔭᓐᓇᒦᖅᑕᕋ ᑐᑭᓯᓂᖅᓴᐅᓕᕋᒪ ᐊᒻᒪᓗ 

ᐅᖃᕈᒪᓪᓗᖓ, ᐃᓚᖓᑦ ᓄᓇᓕᒃ ᑭᒡᒐᑐᖅᑕᕌ 

ᐅᕙᖓᓖᓛᒃ ᖃᐅᔨᒪᔭᖓᒍᑦ ᐊᓯᖏᑦᑕᐅᖅ ᓄᓇᓖᑦ 

ᐃᓱᒫᓘᑎᖃᖃᑦᑕᖅᓯᒪᒻᒥᔪᑦ. ᐃᒫᒃ ᐃᒻᒥᓂᑦ  

ᑲᒪᒋᐊᖃᖅᑎᑕᐅᓯᒪᔪᑦ 

ᑮᓇᐅᔭᖅᑖᖅᑎᑕᐅᓐᖏᓗᐊᖃᑦᑕᒧᑦ 

ᒥᕝᕕᓕᕆᔾᔪᑎᔅᓴᓂᑦ. ᑕᑯᓐᓈᖅᑐᒋᑦ 

ᐊᑭᓪᓚᕆᐊᓗᖏᑦ ᒥᕝᕕᓕᕆᔾᔪᑎᒋᒋᐊᖃᖅᐸᑦᑕᖏᑦ 

ᐊᐳᑏᔭᐃᔭᕐᓂᕆᒋᐊᖃᖅᐸᑦᑕᖏᓪᓗ.  

 

ᑲᔪᖏᖅᓴᑐᐃᓐᓇᕋᔭᖅᑕᕋᓕ ᒥᓂᔅᑕ 

ᖃᐅᔨᒪᑦᑎᐊᕋᓱᐊᖁᓪᓗᒎ ᕼᐋᒻᓚᐃᓪᓗ ᓇᒻᒥᓂᖅ 

ᐊᑭᖅᓱᐃᓕᖏᒃᑲᓗᐊᕐᒪᖔᑕ ᒥᕝᕕᓕᕆᓂᕐᒥᑦ 

ᑖᕝᕘᓇ ᑳᓐᑐᕋᒃᑦᖏᒍᑦ 

ᐊᑭᓕᖅᑕᐅᖃᑦᑕᕆᐊᖃᕋᓗᐊᕐᖓᑕ 

ᓇᓗᓇᐃᖅᓯᒪᒐᔅᓯᐅᒃ ᑕᕝᕙᓂ. ᓄᓇᕗᒻᒥᑦ 

ᒥᕝᕕᓕᕆᔩᑦ ᐊᐅᓚᑦᑎᔨᐅᕗᑦ 

ᐋᖅᑭᐅᒪᑎᑕᐅᓂᖓᓂᑦ 24-ᓂᑦ ᒥᕝᕖᑦ ᐃᖃᓗᐃᑦ 

ᐃᖃᑕᐅᓐᖏᑦᑐᑑᓪᓗᓂ.  

 

ᕼᐋᒻᓚᐃᑦ ᑳᓐᑐᕋᒃᑦᓯᖃᑦᑕᕐᓗᑎᓪᓗ ᑖᓐᓇ 

ᑐᓴᖅᑕᐅᖁᑐᐃᓐᓇᖅᑕᕋ. ᕼᐋᒻᓚᐃᑦ 

ᐊᔅᓱᕈᖅᑎᑕᐅᖃᑦᑕᕐᖓᑕ ᑮᓇᐅᔭᖅᑎᒍᑦ, 

ᑮᓇᐅᔭᖅᑖᖅᑎᑕᐅᓐᖏᓗᐊᕐᓂᑯᒧᑦ. ᑕᒪᓐᓈ 

ᐱᓕᕆᐊᖑᒐᓱᑉᐸ? ᑎᑭᕋᕐᔪᐊᑉ 

ᕼᐋᒻᓚᑐᐊᕆᓐᖏᒻᒪᒍ ᑕᐃᒪᐃᑦᑐᒦᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᑭᓪᓕᕙᓪᓕᐊᑎᒐᓱᐊᖅᑕᕗᑦ 

ᐊᐅᓚᑦᑎᓂᕆᕙᑦᑕᕗᑦ ᕼᐋᒻᓚᒃᑯᓐᓂᑦ 

ᐊᐅᓚᑎᑎᑦᑎᒐᓱᐊᓐᖏᑦᑐᒍᑦ.  

 

ᐊᒥᒐᖅᓯᒐᐃᑉᐸᑕ ᑎᑎᕋᖅᑕᐅᑦᑎᐊᖅᓯᒪᑐᐊᕋᐃᑉᐸᑕ 

ᕼᐋᒻᓚᒃᑯᓐᓄᑦ ᐅᑎᖅᑎᖃᑦᑕᕈᓐᓇᖅᑕᕗᑦ 

ᑮᓇᐅᔭᒃᑲᓐᓂᕈᑎᒥᓂᖏᑦ. ᐊᖏᖃᑎᒌᒍᑎ 

ᕿᒥᕐᕈᐊᑦᑎᐊᕐᓗᒍ ᑕᒪᒃᑯᐊ 

ᑮᓇᐅᔭᖅᑐᕈᑎᔅᓴᓕᐊᕆᔭᖏᑦ ᕼᐋᒻᓚᒃᑯᑦ 

ᐊᑭᓕᖅᑕᐅᖃᑦᑕᕐᓂᐊᕋᓗᐊᕐᒪᖔᑕ ᒐᕙᒪᒃᑯᓐᓄᑦ, 

ᐃᒫᒃ ᐱᓗᐊᖅᓯᒪᔪᐊᓘᖏᑦᑕᑐᐊᖅᑲᑕ 

ᐊᐅᓚᒋᐊᓕᖏᑦ ᑕᑯᓐᓈᖅᑐᒋᑦ.  

 

ᕼᐋᒻᓚᒃᑯᑦ ᓇᒻᒥᓂᖅ ᐊᑭᓕᔅᓴᒨᕆᐊᖃᓐᖏᑦᑐᖅ 

ᒥᕝᕕᓕᕆᓂᖅ ᐱᔾᔪᑎᒋᓪᓗᒍ ᑕᒪᒃᑯᐊᓕ 

ᑲᒪᒋᒐᑦᑎᒍᑦ, ᑲᒪᒋᒋᐊᖃᕋᑦᑎᒍᑦ 

ᐊᑦᑕᓇᓐᖏᑦᑎᒋᐊᖃᕋᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᒥᓂᔅᑕᐅᑉ ᕿᒥᕐᕈᓇᓐᓂᐊᖅᑕᒃᓴᕆᕚ ᑖᒃᑯᐊ 

ᕼᐋᒻᒪᓚᒃᑯᑦ ᑕᒪᒃᑯᓂᖓ ᑲᒪᒋᓇᓱᑦᑐᒋᑦ ᑕᒪᑦᑐᒧᖓ 

ᑎᑭᓐᓂᕐᒪᑕᐃ. 

 

ᑕᐃᓐᓇ ᐅᕙᓂ ᖁᖅᓱᖅᑕᕈᓗᒃ ᐅᑕᖅᑭᕕᒃ 

ᐃᖃᓗᓐᓃᑦᑐᖅ ᒫᓐᓇ 

ᕿᒥᕐᕈᓇᑦᑕᐅᑦᑎᐊᓕᑕᐃᓐᓇᖅᑐᖅ ᑭᓱᒧᑦ 

ᐊᑐᖅᑕᐅᓂᐊᕐᒪᖔᖓ. ᐊᕐᕌᒍᒐᓴᓐᓂᑦ 

ᖃᐅᔨᒪᓕᖅᑐᓯ ᐅᑕᖅᑭᕕᒻᒥᑦ ᓄᑖᒥᑦ 

ᓴᓇᔭᐅᓂᐊᕐᒪᖔᖓᓂᑦ. ᖃᓄᐃᒻᒪᓄᓇ 

ᕿᒥᕐᕈᓇᑦᑕᐅᓕᑕᐃᓐᓇᖅᐸ ᑕᐃᓐᓇ ᖁᖅᓱᖅᑕᖅ 

ᐅᑕᖅᑭᕕᕕᓂᖅ ᑭᓱᒧᑦ ᐊᑐᖅᑕᐅᓂᐊᕐᒪᑦ? 

ᖃᓄᐃᒻᒪᓪᓕ ᓯᕗᕐᖓᓂ 

ᑕᐃᒪᐃᓕᐅᖅᐸᒌᖅᓯᒪᓐᖏᓚᓯ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᕐᓇᐅᓯᐅᓐᖏᑦᑑᓚᐅᓐᖏᑦᑐᑦ. 

ᓈᕝᑳᓐᑯᓂᒃᑯᐊ ᐅᖃᖅᓯᒪᔪᑦ 

ᑕᐃᑲᓃᖏᓐᓇᕐᓂᐊᖅᑐᒡᒎᖅ ᐊᒻᒪᓗ 

ᑕᐃᒪᐃᓐᓂᖓᓄᑦ ᓴᓇᔭᐅᖏᓐᓇᕆᐊᖃᖅᑐᓂ. 

ᑮᓇᐅᔭᖅᑐᕐᒪᑦ ᐊᑭᑐᔪᖅᑐᕈᑎᒃᓴᓂᓪᓗ ᐸᕐᓇᐅᑏᑦ 

ᐊᖅᑯᓵᓚᐅᕐᓗᒋᑦ ᑭᓯᐊᓂᐅᒻᒪᑦ, ᑕᐃᒪᓐᓇ 

ᐊᑯᓂᐅᑎᒋᕗᖅ. ᓄᑖᒥᑦ ᐅᑕᖅᑭᕕᒻᒥᑦ ᐊᑐᕐᓗᑎᒃ 

ᑮᓇᐅᔭᓂᒃ ᑐᒃᓯᕋᕆᐊᒃᓴᖅ, ᑕᐃᓐᓇ ᓱᓕ 

ᓄᑕᐅᓐᖏᑦᑐᖅ ᐊᑐᖅᑐᒍ ᑕᐃᒪᐃᓐᓂᖓᓄᑦ 

ᑭᖑᕙᖅᓯᒪᓗᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ  

ᓄᓇᓕᒻᒦᑦᑕᖅᐳᑎᑦ, ᐊᐃᑉᐸᖓᓅᕐᓗᓂ, 

ᐊᓯᐊᓅᕐᓗᓂ, ᓲᕐᓗᓕ ᐃᑦᑕᕐᓂᓴᖅ, 

ᑎᑭᕋᕐᔪᐊᕐᒦᓐᖔᖅᑐᓂ ᒪᐅᓐᖓᖅᑐᓂ ᓲᕐᓗᓕ 

ᓄᓇᓕᕐᔪᐊᕌᓗᒻᒧᑦ ᑎᑭᑦᑐᑎᑦ, 

ᐊᕐᕕᐊᕐᒥᓪᓘᓐᓃᑦ.  

 

ᒪᓕᒐᓕᐅᖅᑎᐅᖃᑎᒐ ᐅᖃᓕᒪᖅᑲᐅᒻᒪᑦ 

ᓂᐅᕕᕐᕕᖃᕐᕕᐅᔪᓂᑦ ᒥᕝᕕᒻᒥᑦ. ᐊᕐᕕᐊᓂᓪᓕ 

ᓄᓇᑦᑎᓐᓂᑦ ᐱᐅᔪᓐᓃᖅᐸᓪᓕᐊᑐᐃᓐᓇᖅᐳᑦ. 

ᒪᑯᓂᖓ ᑯᑯᕈᔪᓐᓂᑦ ᓯᖃᓕᓂᑦ ᐃᓕᓯᓗᓂ 

ᑕᐃᒪᐃᑦᑐᖅᑕᖃᖃᑦᑕᓚᐅᖅᓯᒪᒐᓗᐊᕐᒪᑦ 

ᓯᖁᒥᑕᐅᖃᑦᑕᓗᐊᕐᒪᑦ ᐲᖅᑕᐅᑦᑕᖅᐳᖅ. ᑮᓇᐅᔭᓂᒃ 

ᐊᓂᑦᑎᕕᒻᒥᑦ ᐱᑕᖃᓚᐅᕐᒥᔪᖅ ᑕᐃᓐᓇ 

ᑎᓪᓕᕝᕕᐅᖃᑦᑕᖅᓯᒪᓕᕐᒪᑦ ᐊᓂᑕᐅᕙᑦᑐᓂᓗ 

ᑕᐃᑲᓃᑦᑐᓐᓃᑦᑕᖅᐳᖅ. ᐄ, ᐊᖏᖃᑎᒋᕙᒋᑦ ᒪᑯᐊ 

ᓇᒻᒥᓂᕆᔭᐅᔪᑦ ᒥᕝᕕᒻᒦᑦᑕᕆᐊᖃᕐᒥᒻᒪᑕ 

ᑮᓇᐅᔭᓕᐅᕈᑎᒃᓴᖃᕐᓗᑎᒃ. ᐅᐊᑦᑎᔨᖃᑦᑎᐊᕐᓂᕈᑦᑕ 

ᐃᒻᒪᖃᓘᓐᓃᑦ ᑕᐃᓐᓇ ᐅᑕᖅᑭᕕᒃ 

ᐱᐅᓂᖅᓴᐅᓐᓂᖅᐸᑦ, ᒪᑯᐊᓗ ᐊᔾᔨᓕᐅᕈᑏᑦ 

ᑕᒫᓃᓐᓂᖅᐸᑕ ᑕᐃᒪᓐᓇ 

ᑎᒡᓕᒐᕐᕕᐅᖃᑦᑕᕋᔭᖅᑐᒃᓴᐅᓐᖏᑦᑐᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᐊᖁᒍᓐᓇᐅᑏᑦ 

ᒥᒃᓵᓄᑦ ᐊᒻᒪᓗ ᒪᑉᐱᒐᖅ 243-ᒥ ᐅᖃᖅᓯᒪᖕᒪᑦ 

ᐊᓯᖏᓐᓂᑦ ᕿᒥᕐᕈᓇᓐᓂᐊᖅᐳᑦ ᐊᖁᔾᔪᑏᑦ ᑕᐃᒃᑯᐊ 

ᐊᔾᔨᓐᖑᐊᓖᑦ ᐱᔾᔪᑎᒋᓪᓗᒋᑦ? ᖃᓄᖅ ᓇᒻᒥᓂᖅ 

ᑳᓐᑐᕌᑦᑕᐅᓂᐊᕐᒫᑦ ᑭᓇᒧᒃᑭᐊᖅ, ᑕᐃᒪᐃᑦᑐᓂᒃ 

ᐊᐅᓚᑦᑎᔨᐅᓕᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᓇᓕᕌᕈᑏᑦ ᑕᒪᔾᔭᐅᒻᒪᑕ  

ᑖᓐᓇ ᐃᓚᒋᔭᐅᖃᑕᐅᔪᖅ ᐊᒻᒪᓗ ᐱᐅᓇᔭᖅᑐᖅ 

ᕼᐋᒻᓚᒃᑯᑦ ᐃᖅᑲᓇᐃᔭᖃᑎᒋᒍᑦᑎᒃᑯᑦ ᑕᐃᑲᓃᒻᒪᑕ. 

ᑕᐃᒪᐃᑦᑐᓇᓐᖏᑉᐸᑦ ᓇᓕᕌᕈᑎᓂᒃ 

ᐊᑕᐅᓯᐅᓐᖏᑦᑐᓂᒃ ᕿᒥᕐᕈᓇᒃᑐᒍᑦ ᓇᒻᒥᓂᕆᔭᐅᔪᖅ 

ᑕᐃᓐᓇ ᐃᖅᑲᓇᐃᔭᖅᑎᓪᓗᒍ. ᐱᓪᓗᒋᑦ ᒪᑯᐊ 

ᖃᓄᑎᒋ ᐊᖁᒍᓐᓇᕐᒪᖔᑦ ᑕᒪᒃᑯᐊᕈᔪᐃᑦ. 

ᐱᔭᒃᓴᓕᐊᓘᔪᒍᑦ ᐸᓖᓯᒃᑯᑦ ᑕᐃᒃᑯᐊ 

ᖃᐅᔨᓴᐃᖃᑦᑕᕈᓐᓃᕐᒪᑕ ᖃᓄᑎᒋ 

ᐊᖁᒍᓐᓇᕐᒪᖔᖅᐱᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᐃᖏᕐᕋᔾᔪᑎᓕᕆᔩᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 

ᒪᒥᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $44,917,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ K-3. 

ᐱᓕᕆᕝᕕ ᓇᐃᓪᓕᑎᖅᓯᒪᔪᑦ, ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 

$86,582,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᐱᔭᕇᕋᑦᑎᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᑦᑎᓕᕆᔨᒃᑯᓪᓗ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ ᒪᑐᔾᔪᑎᓂᒃ ᐅᖃᐅᓯᒃᓴᖃᕈᕕᑦ? ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᐃᓘᓐᓇᖏᑦ 

ᒪᓕᒐᓕᐅᖅᑏᑦ ᐊᐱᖅᓱᔅᓯᒪᒻᒪᑕ ᐊᒻᒪᓗ ᑕᐃᒃᑯᐊ 

ᐊᐱᖅᑯᑎᒋᖃᑦᑕᖅᓯᒪᔭᓯ 

ᐊᐱᖅᑯᑎᒋᖃᑦᑕᖅᓯᒪᓚᐅᕋᒃᑭᑦ ᐱᖓᔪᐊᓂ 

ᒪᓕᒐᓕᐅᖅᑎᐅᓱᖓᖅᑎᓪᓗᑕ. ᑕᐃᒃᑯᐊ ᓚᐃᓴᓐᔅ 

ᐊᖁᒍᓐᓇᐅᑏᑦ ᒥᒃᓵᓄᖓᔪᑦ ᑕᒪᒃᑯᐊᓕᒫᑦ 

ᐱᓇᔪᒍᒪᓂᐊᖅᑕᕗᑦ ᐊᒻᒪᓗ ᑭᖑᕙᓐᖏᓪᓗᑕ  

ᐱᓕᕆᖃᑦᑕᕐᓗᑕ.  

 

ᐃᖅᑲᓇᐃᔭᖅᑏᑦ ᐅᕙᓃᑦᑐᑦ ᖁᔭᓐᓇᒦᖅᐸᒃᑲ ᐊᒻᒪᓗ 

ᐃᖅᑲᓇᐃᔭᖅᑎᓕᒫᑦ ᑕᒫᓃᓐᖏᑦᑑᒐᓗᐊᑦ ᑖᒃᑯᓂᖓ 

ᐃᔾᔪᔪᓂᒃ ᐋᖅᑭᓱᐃᓯᒪᔪᕕᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

945 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ 

ᐊᓂᑎᑲᐃᓐᓇᒃᑭᑦ. 5 ᒥᓂᑦᔅ 

ᓄᖅᑲᖓᓚᐅᑲᓐᓂᐊᖅᑐᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:37ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:45ᒥ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᓄᓇᕗᑦ ᓯᓚᑦᑐᖅᓴᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ 

ᐱᒋᐊᒃᑲᓐᓂᕐᓂᐊᓕᕐᒪᑦ. ᑕᐃᒪ ᒥᓂᔅᑕ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂᑦ ᐱᔭᔅᓴᖅᑖᖅᓯᒪᔪᖅ 

ᑕᑉᐸᐅᖓᖃᑎᖃᕈᒪᕖᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑕᑉᐸᐅᖓᖁᓪᓗᒋᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᑲᐃᓐᓇᒃᑭᑦ ᐊᐱᖅᓱᖅᑕᐅᕕᖕᒧᑦ. 

 

ᓂᐱᓕᐅᖅᑕᐅᓯᒪᓂᐊᕐᒪᑦ ᒥᔅᑕ ᔪᐊᓇᓯ ᑭᒃᑰᖕᒪᖔᑦ 

ᐅᑯᐊ ᓇᓗᓇᐃᑲᐃᓐᓇᒃᑭ ᐊᒻᒪᓗ ᒪᑐᐃᖅᓯᔾᔪᑎᑎᑦ  

ᐱᒋᐊᓕᕐᓗᒋᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐅᓐᓄᓴᒃᑯᑦ ᐅᓪᓗᒃᑯᐃᓛᒃ ᑲᑎᒪᔩᑦ ᐊᒻᒪᓗ 

ᓄᓇᕗᒻᒥᐅᑦ.  

 

ᑖᓐᓇ ᑕᓕᖅᐱᓐᓃᑦᑐᖅ ᓯᓚᑦᑐᓴᕐᕕᐅᑉ ᐊᖏᔪᖅᑳᖓ 

ᓰᓚ ᑯᓗᓛᖅ (ᑐᓵᔨᑎᒍᑦ) ᐊᒻᒪᓗ ᓴᐅᒥᓐᓂ 

ᐊᖓᔪᖅᑳᖅ ᑐᖏᓕᐊ ᓯᓚᒃᑐᓴᕐᕕᖕᒥ ᑳᔅᑕᓐ 

ᕼᐊᓐᑐᕆᒃᓴᓐ. 

 

ᐃᑦᓯᕙᐅᑖᖅ, ᖁᕕᐊᓱᒃᑐᖓ ᒪᓕᒐᓕᐅᖅᑎᓄᑦ 

ᐅᓪᓗᒥ ᐅᓂᒃᑲᐅᓯᖃᕈᓐᓇᕋᒪ ᓄᓇᕗᑦ 

ᓯᓚᒃᑐᓴᕐᕕᒃᑯᑦ 2018-21 ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐸᕐᓇᐅᑎᓂᒡᓗ. ᓯᓚᒃᑐᓴᕐᕕᒃᑯᑦ 

ᐊᐅᓚᑕᖏᑦ ᓇᓗᓇᐃᔭᖅᑕᐅᓯᒪᕗᑦ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓂᒃ 

ᐊᑐᕈᒫᕐᓂᐊᖅᑐᖁᑎᖏᓪᓗ ᑐᓐᖓᕕᐊᖅᖢᑎ 

ᓄᓇᕗᑦ ᒐᕙᒪᒃᑯᓐᓃᖔᖅᑐᓂᒃ ᐊᒻᒪᓗ 

ᑕᖅᑳᖔᖅᑐᑦ ᑮᓇᐅᔭᑦ ᑳᓐᑐᕌᒃ ᐊᒻᒪᓗ ᑮᓇᐅᔭᐃᑦ 

ᐃᓯᖅᐸᓪᓕᐊᔪᑦ. ᒪᑯᓄᖓ ᐃᓕᓐᓂᐊᖁᑏᑦ 

ᐃᓕᓐᓂᐊᖅᑎᓄᑦ ᐊᑭᓕᐅᑎᒋᔭᐅᖃᑦᑕᖅᑐᖅ. 

ᑕᕝᕗᖓ ᐃᒃᓯᕙᐅᑖᖅ, ᓯᓚᒃᑐᓴᕐᕕᒃᑯᑦ 

ᑲᑎᒪᓕᒫᕐᓗᒋᑦ 2018-19 ᐊᕐᕌᒍᐊᓂ 

$38,134,000. 

 

ᓄᓇᕗᑦ ᓯᓚᒃᑐᓴᕐᕕᒃᑯᑦ ᑎᓴᒪᓂᒃ ᓯᕗᓪᓕᐊᔾᔨᓯᒪᕗᑦ 

ᐋᖅᑭᒃᑕᐅᓚᐅᑐᑦ ᑲᑎᒪᔨᖏᓐᓄᑦ ᐅᑯᐊ 

ᐃᓚᒋᔭᐅᓪᓗᑎᒃ ᐱᓕᕆᐊᓐᖑᖅᑎᑕᐅᓯᒪᔪᓪᓗ 

ᐱᔨᑦᑎᕈᑏᑦ ᓄᓇᓕᖕᓂ ᐱᐅᓯᒋᐊᒃᑲᓐᓂᕐᓗᒋᑦ 

ᐊᒻᒪᓗ ᓯᓚᒃᑐᓴᕐᕕᖃᕐᓗᑕ ᐱᖅᑯᓯᓂᒃ ᑐᓐᖓᓕᖕᓂᒃ 

ᐃᓕᓐᓂᐊᑦᑎᐊᓂᖅ ᐊᒻᒪᓗ ᐊᐅᓚᑦᑎᔾᔪᑎᖏᑦ 

ᐋᖅᑭᐅᒪᔾᔪᑎᖏᓪᓗᑦ ᓯᓚᑦᑐᓴᕐᕕᐅᑉ. ᑖᒃᑯᐊ 

ᑐᕌᕈᑎᕗᑦ ᐊᐅᓚᔾᔪᑎᒋᕙᕗᑦ ᐊᒻᒪᓗ ᑖᒃᑯᐊ 

ᓯᓚᒃᑐᓴᕐᕕᒃᑯᑦ ᐃᓐᓇᕐᓄᑦ ᐃᓄᖕᓄᑦ ᓄᓇᕗᒻᒥᓄᒡᓗ 

ᑭᓐᖒᒪᔭᐅᔪᑦ ᓴᖅᑭᑕᐅᓇᓱᒃᖢᑎᒃ.  

 

ᐃᒃᓯᕙᐅᑖᖅ, ᓯᓚᒃᑐᓴᕐᕕᒃᑯᑦ ᐱᔭᒃᓴᖅᑖᖅᓯᒪᒋᕗᑦ 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖃᑎᖃᕐᓗᑎᒃ 

ᐊᑕᐅᖏᑦᑐᓂᒃ ᓯᕗᓪᓕᐅᔾᔭᐅᓯᒪᔪᓂᒃ ᓄᑖᓂᒃ 

ᑐᕌᖅᑕᕗᑦ ᐅᖃᖅᓯᒪᔭᖏᓐᓂᑦ ᐃᓗᓕᖏᓐᓃᑦᑐᑦ. 

ᓄᓇᕗᑦ ᒐᕙᒪᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑏᑦ 

ᐅᓄᖅᓯᒋᐊᖅᑕᐅᓇᓱᒃᑎᒡᓗᒋᑦ ᓯᓚᒃᑐᓴᕐᕕᒃᑯᑦ 

ᐃᓚᒋᔭᐅᓪᓚᕆᖕᓂᐊᖅᑐᑦ ᓇᓗᓇᐃᔭᐃᓗᑎᒃ 

ᐃᖅᑲᓇᐃᔮᑦ ᖃᓄᐃᒃᑐᑦ ᑭᑭᑕᐅᓯᒪᖕᒪᖔᑦ  

ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᑕᒪᒃᑯᐊ ᐱᔭᕐᓂᖏᑦᑐᑦ 

ᖄᖏᐅᑎᓇᓱᖕᓂᐊᖅᑕᕗᑦ. ᑕᕝᕗᖓ ᑎᑭᒡᓗᒍ 

ᓯᓚᒃᑐᓴᕐᕕᒃᑯᑦ ᓯᕗᓕᖅᐹᖅᓯᐅᑎᓂᒃ 

ᐋᖅᑭᒃᓯᓯᒪᓕᖅᑐᑦ ᒪᓕᒐᐃᑦ ᐊᒻᒪᓗ 

ᐱᐅᔫᔪᐃᓐᓇᐅᓂᐊᕐᒪᑕ 

ᐱᓕᕆᐊᖑᖅᑎᑕᐅᓯᒪᔪᑦ. ᐊᒻᒪᓗ ᖃᐅᔨᒪᔨᑕᕐᓂᒃ 

ᑲᑎᒪᔨᓂᒃ ᐋᖅᑭᒃᓱᓂᐊᖅᑐᑦ ᑕᒪᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ 

ᐃᓗᓕᒋᔭᐅᖃᓯᐅᔾᔭᐅᓂᐊᕐᒪᑦ ᐊᒻᒪᓗ ᑖᓐᓇ 

ᐱᒋᐊᖅᑎᑕᐅᓕᖅᑎᓪᓗᒍ ᓴᖅᑭᑦᑎᕐᖓᖅᑐᒍ ICE-

STEM-ᒥ ᐃᓘᓐᓇᖏᓐᓄᑦ ᐊᑐᖅᑕᐅᓯᒋᐊᕐᓂᐊᖅᑐᑦ 

ᑕᒪᑐᒪᓂ ᐃᓕᓐᓂᐊᕐᓇᐅᑉ 

ᐱᒋᐊᕐᓂᕆᓂᐊᖅᑕᖓᓂᒃ ᐊᒻᒪᓗ ᐃᓚᐅᓂᐊᖅᖢᓂ 

ᖃᐅᔨᓴᐅᑦ ᕿᓯᓕᕆᓂᖅ ᒥᖅᑯᓕᕆᓂᕐᓘᓐᓃᑦᓗ.  

 

ᐅᓇ ICE-STEM-ᓚᓵᖅᑕᕋ ᐅᑯᐊᖑᕗᑦ ᐃᓄᒃᑐᑦ 

ᐱᖅᑯᓰᑦ, ᓇᖕᒥᓂᖃᕐᓂᖅ ᐊᒻᒪᓗ ᓈᓴᐅᓯᕆᓂᖅ. 

ᑖᒃᑯᐊ ᓯᓚᑦᑐᓴᕐᕕᒃᑯᑦ ᐋᖅᑭᒃᓯᒪᔭᖏᑦ 

ᐅᐸᓗᖓᖏᔭᖅᓯᒪᓂᐊᕐᒪᑎᑦ ᑕᐃᒃᑯᐊ ᐃᓕᓴᖅᑏᑦ 

ᑮᓇᐅᔭᓕᐅᕋᓱᐊᕐᓂᒃᑯᑦ. 

 

ᐊᒻᒪᓗ ᐊᖏᖅᓯᒪᑦᑎᐊᕐᒥᔪᒍᑦ 

ᐱᓕᕆᐊᓐᖑᖅᑎᑕᐅᓯᒪᔪᓂᑦ ᓄᓇᓕᓐᓂᑦ 

ᐋᖅᑭᒋᐊᑲᓐᓂᖁᓪᓗᒋᑦ ᐅᑦᑑᑎᒋᓗᒋᑦ ᑕᒪᑐᒪᓂ 

ᐊᕐᕌᒍᓚᐅᖅᑐᒥᒃ ᓯᓚᑦᑐᖅᓴᕐᕕᒃᑯᑦ ᐊᒥᐊᒃᑯᓂᑦ 

ᑲᑎᓐᖓᔪᑦ $513,500 ᐊᑐᖅᑕᐅᓂᐊᖅᑐᑦ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᑦ 

ᓴᖅᑮᑦᑎᓂᐊᕐᒪᑕ ᒥᑦᑎᒪᑕᓕᒻᒥᑦ ᐊᒻᒪᓗ ᑕᒪᑐᒪᓂ 

ᐅᑭᐊᔅᓵᖅ ᐊᑐᓯᒋᐊᕐᓂᐊᖦᖢᓂ ᐃᓕᓐᓂᐊᕐᓇᓕᖅᐸᑦ.  

 

ᐊᒻᒪ, ᐃᒃᓯᕙᐅᑖᖅ, ᖁᕕᐊᓱᑦᑐᖓ ᓯᓚᑦᑐᖅᓴᕐᕕᒃᑯᑦ 

ᐅᖁᒪᐃᑦᑐᓂᑦ ᐊᖁᑎᐅᓂᕐᒧᑦ ᐃᓕᓐᓂᐊᕈᑎᒃᓴᓂᑦ 

ᐋᖅᑭᒃᓯᔪᑦ ᐅᓪᓗᒥ ᑕᐃᒪᐃᑦᑐᓂᑦ 

ᐱᓕᕆᐊᖃᓪᓚᕆᒻᒪᑕ ᒪᑯᐊ ᓴᓇᕕᔾᔪᐊᑦ. ᑖᓐᓇ 

ᐸᖕᓂᖅᑑᒥᑦ ᐊᑐᖅᑕᐅᓈᓚᐅᖅᑐᖅ 

ᐃᖅᑲᓇᐃᔭᖃᑎᒋᒡᓗᑎᒃᑯᑦ ᕼᐊᒻᓚᒃᑯᑦ. ᑕᐃᒪᐃᑦᑑᒻᒪ 

ᓯᓚᑦᑐᖅᓴᕐᕕᒃᑯᑦ ᐅᖁᒪᐃᑦᑐᓂᑦ ᐊᖁᑎᓂᑦ 

ᐃᓕᓐᓂᐊᕈᑎᒃᓴᓂᑦ ᓴᖅᑭᑦᑎᕙᓪᓕᐊᓂᐊᖅᑐᑦ 

ᓄᓇᓕᓐᓂᑦ.. 

 

ᐊᑕᐅᓯᖅ ᑐᓴᖃᑦᑕᖅᓯᒪᔭᕋ ᐃᓕᓐᓂᐊᖅᑎᓄᑦ  

ᐱᔭᕐᓂᖏᔾᔪᑎᒋᔭᐅᖃᑦᑕᖅᑐᑦ ᖃᓄᖅ 

ᐋᖅᑭᒃᓯᒪᓂᐊᕐᒪᖔᑦ ᐱᓕᕆᐊᓐᖑᖅᑎᑕᐅᓯᒪᔪᖅ 

ᓄᓇᓕᓐᓂᐊᓐᓄᐊᕐᓂᐊᕐᒪᖔᑦ 

ᓄᓇᓕᓐᓂᐊᓐᓄᔮᖏᒻᒪᖔᓪᓗᒃ ᓇᓗᓈᕿᑎᓪᓗᒋᑦ.  

ᐊᓪᓚᕕᒃᐳᑦ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓂᑦ 

ᐋᖅᑭᒃᓱᐃᓂᐊᖅᑐᑦ ᓵᓐᖓᓗᐊᓐᖑᐊᕐᓗᒋᑦ ᒪᑯᐊ 

ᓄᓇᓕᓐᓂᑦ ᐱᓕᒻᒪᒃᓴᖅᑕᐅᓯᒪᔪᑦ ᐃᓕᓐᓂᐊᕈᑎᒃᓗᒃ 

ᓴᓇᔨᓪᓚᓐᖑᕆᐅᖅᓴᕐᓂᕐᒧᑦ 

ᓄᓇᓕᓐᓄᐊᖅᐸᓪᓕᐊᓂᐊᕐᒪᑕ.  

 

ᑖᒃᑯᐊ ᑕᓪᓕᒪᓄᑦ ᐋᖅᑭᒃᓯᒪᔪᑦ ᐸᕐᓇᐅᑏᑦ 

ᐅᓄᒃᑲᓐᓂᖅᑐᓂᑦ 

ᕿᒥᕐᕈᓂᓇᐃᓂᖃᖃᑦᑕᕐᓂᐊᖅᑐᒍᑦ ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᐅᔪᑦ ᐊᑐᕐᓗᒋᑦ. 

ᐆᑦᑑᑎᒋᓗᒍ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᒐᕙᒪᓕᕆᔨᒃᑯᓪᓗ 

ᐱᓕᕆᕝᕕᖏᓐᓂ ᐃᖅᑲᓚᐃᔭᖃᑎᖃᕐᓂᐊᖅᑐᑦ 

ᓄᓇᓕᓐᓂᑦ ᑭᓱᓂᑦ ᓴᖅᑭᖅᓯᓂᐊᕐᓂᖅ 

ᐃᓚᒋᔭᐅᓪᓗᓂ ᓄᓇᕗᒻᒥᑦ 

ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑏᑦ. 

ᑐᕌᒐᖃᕋᑦᑕ ᐅᓄᖅᓯᑲᓐᓂᖁᓪᓗᒋᑦ ᐃᓄᐃᑦ 

ᒪᕐᕉᐃᓂᑦ ᐅᖃᐅᓰᓐᓂᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᔪᓐᓇᖅᑐᑦ ᓄᓇᕗᒻᒥᑦ ᐊᒻᒪᓗ 

ᒐᕙᒪᒃᑯᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑏᑦ. ᑖᒃᑯᐊ ᐸᒃᓇᐅᑏᑦ ᑭᒃᑯᑐᐃᓐᓇᕐᓄᑦ 

ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐃᓕᓐᓂᐊᕈᒪᔪᓄᑦ 

ᐃᓕᓐᓂᐊᕈᒪᔪᑦ ᓇᓂ ᓄᓇᖃᕋᓗᐊᕈᑎᒃ 

ᖃᐅᔨᒪᓂᐊᕐᒪᑕ ᖃᓄᐃᑦᑐᓂᑦ ᐃᓕᓐᓂᐊᕈᑎᒃᓴᓂᑦ 

ᓴᖅᑭᔮᖅᑎᑦᑎᓂᐊᕐᒪᖔᖅ ᓯᓚᑦᑐᖅᓴᕐᕕᒃ ᐊᒻᒪᓗ 

ᓇᒦᓐᓂᐊᕐᒪᖔᖏᑦ. 

 

(ᑐᓵᔨᑎᒎᕈᓐᓃᖅᑐᖅ) ᐱᔾᔪᑎᒋᓗᒋᑦ ᖃᐅᔨᒪᔪᖓ 

ᑭᖑᓂᑦᑎᓐᓂ ᓯᓚᑦᑐᓴᕐᕕᒃᑯᑦ ᐃᓛᓐᓂᒃᑯᑦ 

ᓄᖅᑲᖅᑎᑦᓯᒥᖃᑦᑕᖅᓯᒪᒻᒪᑕ ᐃᓕᓐᓂᐊᕈᑎᓂᑦ 

ᓇᓗᓇᐃᖅᓯᑉᐸᑕ ᖃᑦᓰᓐᓇᐅᓗᐊᕐᓂᖏᓐᓂᑦ 

ᐃᓕᓐᓂᐊᖅᑏᑦ ᐊᑎᓕᐅᖅᓯᒪᔪᑦ. ᖃᐅᔨᒪᓂᐊᖅᑯᓯ 

ᑎᓕᓯᒪᒐᒃᑭᑦ ᓄᖅᑲᖅᑎᑕᐅᖁᓪᓗᒍ ᑕᒪᓐᓇ 

ᐃᓕᓐᓂᐊᖅᑏᑦ ᓯᓚᑦᑐᓴᕐᕕᒻᒨᕈᓐᓇᖅᓯᒪᑉᐸᑦ 

ᐃᓕᓐᓂᐊᕆᐊᕐᓗᑎᒃ ᐱᓕᕆᐊᒃᓴᖃᑦᑎᐊᕆᐊᒡᓕᑦ 

ᓯᓚᑦᑐᓴᕐᕕᒃᑯᑦ ᐊᑐᐃᓐᓇᐅᑎᑦᓯᓂᕐᒥᑦ 

ᐃᓕᓐᓂᐊᖅᑎᒧᑦ ᐊᑦᓱᕉᑎᒋᓯᒪᔭᖏᓐᓂᑦ 

ᐱᔭᕇᕈᓐᓇᖅᑎᑕᐅᖁᓗᒍ. ᐃᓱᒪᓇᖅᑐᖅ 

ᓯᓚᑦᑐᓴᕐᕕᒃᑯᑦ ᐊᑐᓂᑦ ᐃᓘᓐᓇᑎᒃ  

ᐃᓕᓐᓂᐊᖅᑏᑦ ᑲᔪᓯᑦᓯᐊᕈᑎᖃᕈᓐᓇᖁᓪᓗᒋᑦ 

ᓂᕈᐊᖅᓯᒪᔭᒥᓂ ᐃᓕᓐᓂᐊᕈᒪᔭᖏᓐᓂᑦ ᒪᓕᓪᓗᑎᒃ. 

 

ᐊᕐᕌᒍᓂᐊᖅᑐᒥᑦ ᓄᓇᕘᑦ ᓯᓚᑦᑐᓴᕐᕕᒃᑯ 

ᐱᐅᓯᕚᓪᓕᖅᑎᑦᓯᓂᐊᖅᑐᑦ ᐃᑲᔫᑎᓂᑦ 

ᐃᓕᓐᓂᐊᖅᑎᑦᑎᓐᓄᑦ ᓯᓚᑦᑐᓴᕐᕕᒻᒥᑦ 

ᐊᔾᔨᒌᓕᖅᑎᑦᓯᓗᑎᑦ ᐃᓕᓐᓂᐊᖅᑎᓄᑦ 

ᐱᔨᑦᓯᕋᐅᑎᓂᑦ ᐊᑕᖏᖅᑐᓂᑦ ᐱᖓᓱᓂᑦ 

ᓯᓚᑦᑐᓴᕐᕕᓐᓂᑦ ᐊᑐᓕᓪᓗ ᓄᓇᓕᓐᓂᑦ 

ᐃᓕᓴᕐᕕᖏᓐᓂᑦ. ᐋᖅᑭᐅᒪᓕᖓ ᐃᓕᓐᓂᐊᖅᑎᓄᑦ 

ᐱᔨᑦᓯᕋᐅᑏᑦ ᓯᓚᑦᑐᓴᕐᕕᒻᒥᑦ ᑐᓐᖓᕕᖃᖅᑐᑦ 

ᐃᓱᒪᒍᓯᖏᓐᓂᑦ ᐃᓄᐃᓪᓗ ᐃᓕᖅᑯᓯᖏᓐᓂᑦ. 

ᐊᓪᓛᑦ ᓄᓇᑦᑕ ᐃᓕᓴᕐᕕᖓᓐᓂᑦ ᐃᖃᓗᓐᓂᑦ 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᑲᔪᓯᑦᓯᐊᖅᑐᓂᑦ 

ᐆᑦᑐᕋᐅᑎᒥᑦ ᐊᑐᓚᐅᖅᑐᑦ ᐃᓄᑐᖃᖃᖅᑐᑎᒃ 

ᓯᓚᑦᑐᓴᕐᕕᒻᒥᑦ. ᐊᑑᑎᖃᑦᓯᐊᖅᑐᓂ 

ᐆᑦᑐᕋᐅᑕᐅᓯᒪᔪᖅ ᐃᓕᓐᓂᐊᖅᑎᑦᑎᓐᓄᑦ 

ᐱᔨᕋᐅᑎᓂᖓᓗ  

ᐊᑐᐃᓐᓇᕈᖅᑎᑕᐅᒋᐊᒃᑲᓂᕐᓂᐊᖅᑐᑦ ᐊᓯᖏᓐᓄᑦ 

ᒪᕐᕉᓐᓄᑦ ᐊᕕᑦᑐᖅᓯᒪᓂᐅᔪᓄᑦ ᐃᓕᓴᕐᕕᓐᓂᑦ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᐃᓕᓐᓂᐊᕈᑏᑦ 

ᐃᓕᓐᓂᐊᖅᑐᓄᑦ ᐱᔨᑦᑎᕈᑏᑦ 

ᐊᔾᔨᒌᓕᖅᑎᑕᐅᓂᖏᑦ ᐋᖅᑭᑦᑕᐅᓯᒪᕗᑦ 

ᐊᔾᔨᒌᔾᔫᒥᓂᐊᕐᒪᑕ ᐱᓕᕆᐊᓐᖑᑎᑕᐅᓯᒪᔪᑦ 

ᐱᔨᑦᑎᕈᑏᓪᓗ ᓄᓇᕗᑦ ᐃᓗᐊᓂ. ᐊᒻᒪᓗ 

ᓯᓚᑦᑐᖅᓴᕐᕕᒻᒥᑦ ᐊᓪᓚᕝᕕᖓ ᐱᖃᑎᖃᖅᑐᑎᒃ 

ᑲᑎᒪᔨᓂᑦ ᖁᓕᓄᑦ ᐊᕐᕌᒍᓄᑦ ᑐᑭᒧᐊᕈᑎᓂᑦ 

ᓯᕗᓪᓕᖅᐹᖅᓯᐅᑎᓂᒃ ᐋᖅᑭᒃᓱᐃᓂᐊᑐᑦ. 

 

ᐊᕗᖓᐅᔨᓯᒪᔪᒥᑦ ᑐᕌᒐᕆᔭᐅᖃᑦᑕᕐᓂᐊᕐᒪᑦ 

ᓯᓚᑦᑐᖅᓴᕐᕕᓐᓄᑦ. ᑖᒃᑯᓇᓃᑦᑐᑦ ᓯᓚᑦᑐᖅᓴᕐᕕᒃ, 

ᓯᓚᑦᑐᖅᓴᕐᕕᔾᔪᐊᖅ ᑲᑐᔾᔨᓗᑎᒃ ᐊᒻᒪᓗ 

ᖁᕕᐊᓱᑦᑐᖓ ᑖᒃᑯᐊ ᑲᑐᔾᔨᔪᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓃᓐᖔᖅᑐᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃ 

ᑎᒥᖁᑖ ᐊᖏᖃᑎᒌᓐᓂᒃᑯᑦ ᐊᐱᖅᓱᕈᓯᕐᓂᑦ 

ᐋᖅᑭᒃᓯᓯᒪᓕᖅᑐᑦ ᐊᒻᒪᓗ ᒪᕐᕉᓕᖅᑐᑎᒃ. ᑖᒃᑯᐊ 

ᓂᕈᐊᖅᑎᑦᑎᔩᑦ ᑲᑎᒪᔨᖏᑦ ᓯᓚᑦᑐᖅᓴᕐᕕᐅᑉ 

ᐊᖓᔪᖅᑳᖓᓐᓄᑦ ᓯᕗᒃᑲᖅᑕᖅᑎᒋᔭᐅᓪᓗᓂ 

ᐅᖃᐅᓯᖃᖅᑐᖅ ᒪᕐᕉᓐᓂᒃ ᓯᓚᑦᑐᖅᓴᕐᕕᒻᒧᑦ, 

ᓯᓚᑦᑐᖅᓴᕐᕕᔾᔪᐊᕐᒧᓪᓗ 

ᑲᑐᔾᔨᖃᑎᒌᒍᑎᒋᔭᐅᓂᐊᖅᑐᓂᒃ. 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓕᐅᕐᓂᐊᖅᑐᒍᑦ 

ᑕᐃᓐᓇ ᐃᓱᓕᓐᓇᓱᑦᑎᓪᓗᒍ ᑕᒪᓐᓇ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

 

ᐃᓱᓕᑦᑎᓕᕐᓗᖓ, ᒫᓐᓇᐅᔪᖅ ᖁᕕᐊᓱᑦᑐᖓ 

ᒥᓂᔅᑕᐃᑦ ᑲᑎᒪᔨᖏᑦ ᐊᖏᖅᓯᓚᐅᕐᒪᑕ 

ᓯᓚᑦᑐᖅᓴᕐᕕᐅᑉ ᐋᖅᑭᔅᓱᖅᓯᒪᓂᖏᑦᑕ 

ᐃᓗᓕᖏᓐᓂᑦ. ᐊᒻᒪᓗ ᐋᖅᑭᒋᐊᖅᓯᓯᒪᔪᒍᑦ 

ᐋᖅᑭᒃᓯᒪᑦᑎᐊᕐᓂᖅᓴᐅᓂᐊᕐᒪᑕ ᓯᓚᑦᑐᖅᓴᕐᕕᒻᒥᑦ 

ᐊᐅᓚᑕᐅᔪᑦ ᐊᒻᒪᓗ ᑐᑭᖃᑦᑎᐊᖅᑐᒥᑦ 

ᐋᖅᑭᒃᓯᒪᓗᓂ ᓯᓚᑦᑐᖅᓴᕐᕕᒃ ᐊᒻᒪᓗ 

ᐱᕐᔪᐊᖑᓂᖅᐹᖅ ᐋᖅᑭᒃᓱᖅᓯᒪᔭᑦᑎᓐᓂᑦ 

ᐃᓚᓕᐅᔾᔨᓯᒪᒐᑦᑕ ᓄᓇᓕᓐᓂᑦ 

ᐊᖓᔪᖅᑳᕆᔭᐅᓂᐊᖅᑐᒥᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᑐᕌᖓᔪᑦ ᐊᕐᕕᐊᓃᓐᓂᐊᕐᒪᑦ. ᑖᓐᓇ 

ᐊᖓᔪᖅᑳᕆᔭᐅᔪᖅ ᓯᕗᒃᑲᖅᑕᖅᑎᒋᔭᐅᓂᐊᖅᑐᖅ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ 

ᐊᑐᐃᓐᓇᕈᐃᕕᐅᖃᑦᑕᕐᓂᐊᕐᒪᑕ ᐃᓕᓐᓂᐊᕈᑎᒃᓴᓂᑦ 

ᓄᓇᓕᓐᓂᑦ ᐊᑐᖅᑕᐅᓂᐊᖅᑐᓂᒃ.  

 

ᐊᒻᒪᓗᒃᑲᓐᓂᖅ ᐊᕐᕕᐊᑦ ᐊᖏᕐᕋᕆᔭᐅᓂᐊᖅᑐᖅ 

ᐃᓕᓴᐃᓂᕐᒧᑦ, ᐃᓕᑉᐸᓪᓕᐊᓂᕐᒧᓪᓗ ᑐᑦᑕᕐᕕᒻᒥᑦ 

ᓯᕗᒃᑲᖅᑕᖅᑎᖃᕐᓗᑎᒃ ᐊᖓᔪᖅᑳᒥᑦ ᓄᓇᓕᓐᓂᑦ 

ᐃᓕᓐᓂᐊᕈᑎᒃᓴᓄᓪᓗ ᐊᒻᒪᓗ ᐃᒃᓯᕙᐅᑕᖅ 

ᑕᒪᒃᑯᓄᖓ ᐊᒻᒪᓗ ᐱᒋᐊᕐᓂᐊᖅᑐᑎᒃ ᑖᒃᑯᐊ ᐋᒋᓯ 

ᐱᒋᐊᓕᖅᑲᐅᑎᓪᓗᒍ ᐊᒻᒪᓗ ᐋᖅᑭᒃᓱᐃᓗᑎᒃ 

ᐃᓕᓐᓂᐊᕈᑎᒃᓴᓂᒃ, ᐃᓕᓐᓂᐊᕈᑏᓪᓗ ᑕᒪᒃᑯᐊ 

ᐱᐅᓂᖏᓐᓂᑦ. ᐊᒻᒪᓗ ᓇᓗᓇᐃᖅᓯᒃᑲᓐᓂᕈᒪᔪᖓ 

ᑖᒃᑯᐊ ᒪᕐᕉᒃ ᐊᕐᕕᐊᒦᓐᓂᐊᖅᑎᓪᓗᒋᒃ 

ᕿᓂᕐᓂᐊᕐᒥᔪᑦ ᐃᓕᓐᓂᐊᕈᑎᒃᓴᓕᐅᖅᑎᓂᒃ 

ᓈᒪᓕᕈᓐᓇᕐᓂᐊᕐᒪᑕ ᐊᕐᕕᐊᓂᑦ 

ᐃᖅᑲᓇᐃᔭᖅᑎᒋᔭᐅᔪᑦ.  

 

(ᑐᓵᔨᑎᒎᕈᓐᓃᖅᑐᖅ) ᓵᖓᓃᓚᐅᕋᑦᑕ 

ᑲᑎᒪᔨᑐᐃᓐᓇᕐᓂᑦ ᓯᓚᑦᑐᓴᕐᕕᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑦᓱᕉᑎᖃᖅᓯᒪᔪᑦ 

ᑲᑐᔾᔨᖃᑎᒥᓂᒃ ᐊᑭᑦᑐᕋᐅᑎᑎᑦᓯᓪᓗᑎᒃ, 

ᓂᕈᐊᖅᑎᓪᓗᑎᓪᓗ ᑎᑎᖅᑐᒐᕐᓂᐊᖅᑐᒥᑦ 

ᐃᖃᓗᑦᑑᑦᑎᐊᕐᒥᑦ ᓯᓚᑦᑐᓴᕐᕕᑦᓴᒥᑦ, 

ᐱᒋᐊᖅᑕᐅᓛᖅᑐᓂ ᑎᑎᖅᑐᒐᖅᑕᐅᓂᖓ 

ᐅᑭᐊᑦᓵᖅ.  

 

ᐃᒃᓯᕙᐅᑖᖅ, ᑖᒃᑯᐊᖑᕗᑦ ᐅᖃᐅᓯᒃᑲ.  

ᖁᕕᐊᓐᓂᐊᖅᑐᖓ ᑭᐅᖃᑦᑕᕋᓱᐊᕐᓂᐊᕋᒃᑭᑦ 

ᐊᐱᖅᑯᑏᑦ ᒪᓕᒐᓕᐅᖅᑎᐅᖃᑎᒃᑲᓄᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᑲᑎᒪᔨᕋᓛᑦ ᐅᖃᐅᓯᔅᓴᖃᖅᐹᑦ? ᒥᔅ ᓇᑲᓱᒃ.  

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 

ᐃᓅᓯᑦᑎᐊᕙᓕᕆᓂᕐᒧᑦ ᖁᕕᐊᓱᑦᑐᖓ 

ᒪᑐᐃᕈᑎᓐᓂᑦ ᐅᖃᐅᓯᖃᕆᐊᔅᓴᖅ ᒫᓐᓇ 

ᑲᑎᒪᔾᔪᑎᖃᕐᓂᐊᓕᖅᑎᓪᓗᑕ 2018-19 

ᐊᑐᕈᒫᖅᑕᖏᓐᓂᑦ ᓄᓇᕗᑦ ᓯᓚᑦᑐᓴᕐᕕᒻᒥᑦ.  

 

ᐃᒃᓯᕙᐅᑖᖅ, ᓯᓚᑦᑐᓴᕐᕕᒃᑯᑦ ᐊᑐᕈᒫᖅᑕᖏᑦ ᑖᒃᑯᐊ 

ᑐᓂᕐᕈᑎᐅᖃᑦᑕᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ, 

ᒐᕙᒪᒃᑯᓪᓗ ᓯᓚᑖᓃᓐᖔᖅᑐᓂᒃ ᑮᓇᐅᔭᓂᒃ ᐊᒻᒪᓗ 

ᐱᖃᑦᑕᖅᑕᖏᓐᓂᑦ ᐊᓯᖏᓐᓃᓐᖔᖅᑐᓂᒃ 

ᐊᑭᓕᐅᑕᐅᕙᑦᑐᓂᒃ ᐃᓕᓐᓂᐊᖅᑎᓄᑦ. ᓄᓇᕗᑦ 

ᒐᕙᒪᒃᑯᖏᑕ ᓯᓚᑦᑐᓴᕐᕕᒻᒧᑦ ᐃᑲᔪᕈᑎᖏᑦ 2018-

19 $38.1 ᒥᓕᐊᖑᕗᑦ. ᑲᑎᒪᔨᕋᓛᑦ ᐅᔾᔨᕈᓱᑉᐳᑦ 

ᓯᓚᑦᑐᓴᕐᕕᒃ ᐊᑐᕈᒫᖅᑕᖏᑦ 2018-19-ᒧᑦ 

ᓂᕆᐅᒋᔭᐅᔪᖅ ᐅᖓᑖᓃᕌᕐᔪᓐᓂᐊᕋᓱᒋᔭᐅᔪᖅ 

$56.5 ᒥᓕᐊᓐ. ᑲᑎᒪᔨᕋᓛᑦ ᐃᑲᔪᖅᑐᐃᔪᑦ 

ᒥᓂᔅᑕᒥᒃ ᓯᓚᒃᑐᓴᕐᕕᖕᒥᓗ ᐊᒡᓚᕝᕕᓕᕆᔨᖏᓐᓂᒃ 

ᑕᒪᒃᑯᓂᖓ ᐱᓕᕆᐊᖃᖅᑎᓪᓗᒋᑦ ᒐᕙᒪᒃᑯᑦ 

ᓯᓚᑖᓂᒃ ᑮᓇᐅᔭᓂᒃ ᐱᒐᓱᒃᑎᓪᓗᒋᑦ 2018-19 

ᐊᕐᕌᒍᐊᓄᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑖᒃᑯᐊ ᐅᔾᔨᕈᓱᒃᐳᑦ 

ᓯᓚᒃᑐᓴᕐᕕᒃ ᐅᓄᑲᓪᓚᒃᑐᓂᒃ ᐱᓕᕆᐊᖃᕐᓂᐊᕐᒪᑕ 

ᓯᕗᑐᔪᒧᑦ ᐸᕐᓇᐃᔾᔪᑎᓂᒃ ᓄᓇᕗᒻᒥᐅᓂᒃ 

ᐃᑲᔪᖅᑐᐃᔾᔪᑎᖃᕐᓗᑎᒃ ᐃᓕᓐᓂᐊᕐᓂᖏᑎᒍᑦ ᐊᒻᒪ 

ᐃᖅᑲᓇᐃᔭᕐᓂᒧᑦ ᑐᕌᕈᒪᔭᖏᓐᓂᒃ. ᐱᖃᓯᐅᔾᔨᓯᒪᔪᑦ 

ᐊᕐᕌᒍᓄᒃ ᑕᓪᓕᒪᓄᑦ ᐸᐃᑉᐹᓕᕆᔭᐅᓂᕐᒧᑦ 

ᐃᓕᓐᓂᐊᕈᑏᑦ ᐊᒻᒪ ᐊᑐᓕᖅᑎᑕᐅᓗᓂ Ictem-

ᖑᒧᓂᕋᖅᑕᐅᔪᑦ ᐊᕐᕌᒍᓄᑦ ᖁᓕᓄᑦ 

ᐅᐸᓗᖓᐃᔭᐅᑎᓕᐊᕆᔭᐅᔪᑦ ᓯᕕᑐᔪᒧᑦ 

ᓯᓚᒃᑐᓴᕐᕕᖕᒥ. ᒥᓂᔅᓴ ᓵᖓᓄᐊᖅᑎᓪᓗ ᑲᑎᔨᖃᓛᑦ 

ᕿᒥᕐᕈᓇᓕᖅᑎᓪᓗᒍ ᐆᒃᑐᕋᐅᑕᐅᔪᒥᒃ 2018-19-ᒧᑦ  

ᐊᑐᕈᒫᖅᑐᓄᑦ ᐱᓕᕆᐊᒃᓴᖏᓐᓄᓪᓗ 

ᐸᕐᓇᐅᑎᖏᓐᓄᑦ ᓯᓚᒃᑐᓴᕐᕕᖕᒥ ᓄᓇᕗᒻᒥ. ᑲᑎᒪᔩᑦ 

ᓱᖅᑯᐃᖅᓯᑎᑕᐅᓚᐅᖅᑐᑦ ᓯᓚᒃᑐᓴᕐᕕᒃ ᑖᒃᑯᐊ  

ᐊᖏᖃᑎᒌᒋᐊᖃᕐᓂᐊᕐᒪᑕ ᓯᓚᒃᑐᓴᕐᕕᓪᓗ ᐊᒻᒪᓗ 

ᓯᓚᒃᑐᓴᕐᕕᕐᔪᐊᖅ ᐃᓱᓕᖕᓂᐊᓕᕐᒪᑦ ᐊᖏᕈᑎᖓ 

2018-19 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. 

 

ᑲᑎᒪᔩ ᓂᕆᐅᒃᑎᐊᖅᐳᑦ ᖃᐅᔨᑎᑕᐅᒋᐊᒃᓴᖅ 

ᓇᓕᐊ ᑲᓇᑕᒥ ᓯᓚᒃᑐᓴᕐᕕᒡᔪᐊᖅ ᑕᐱᖃᕐᓗᑎᒃ 

ᐱᓕᕆᖃᑎᖃᕐᓂᐊᕐᒪᖔᑕ 

ᓯᓚᒃᑐᓴᕐᕕᖕᒥ ᑕᕝᕙᓂ ᓄᓇᕗᒻᒥ. ᑲᑎᒪᔩ 

ᓂᕆᐅᒃᑐᑦ ᑖᒃᑯᐊ ᑐᑭᓯᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎ ᐊᑐᓕᖅᑎᑕᐅᒃᐸᑦ ᑐᓴᒐᒃᓴᖓᓂᒃ 

ᓴᖅᑭᑦᑎᒃᑲᓐᓂᕐᓂᐊᕐᒪᑕ ᓄᑖᓂᒃ ᖃᓄᐃᑦᑐᓂᒃ 

ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᖔᑕ ᓄᓇᕗᒻᒥᐅᑦ. 

ᐃᓚᒋᓪᓗᒍ ᐃᓕᓐᓂᐊᕐᓂᖏᑕ 

ᐋᓐᓂᐊᓯᐅᓯᕈᕆᐅᕐᓂᖅ ᐃᓕᓴᔨᕈᕆᐅᖅᓴᓂᕐᒧᑦ 

ᐋᓐᓂᐊᓯᐅᑎᕈᕆᐅᖅᓴᓂᕐᒧᑦ ᒪᓕᒐᓕᕆᔨᐅᓂᕐᒧᓪᓗ 

ᒫᓐᓇ ᐃᓕᓐᓂᐊᖅᑎᒃᑎᖕᒪᑕ 

ᐃᓕᓴᕆᔭᐅᔾᔪᑎᑖᖅᑎᑦᑎᒍᓐᓇᖅᑐᓄᑦ 

ᓯᓚᒃᑐᓴᕐᕕᒡᔪᐊᓄᑦ ᐃᖅᑲᓇᐃᔭᖃᑎᖃᕐᓗᑎᒃ. 

 

ᐃᒃᓯᕙᐅᑖᖅ, ᓄᓇᕗᒻᒥ ᓯᓚᒃᑐᓴᕐᕕᒃ ᐱᖕᒪᕆᐊᔪᒃᑯᑦ 

ᐱᓕᕆᖃᑕᐅᔪᓐᓇᖅᑐᑦ ᐸᕐᓇᑎᓪᓗᒋᑦ 

ᐱᓕᖕᒪᒃᓴᐃᑎᓪᓗᒋᑦ ᐃᓕᓐᓂᐊᖅᑎᑦᑎᓪᓗᒋᑦ 

ᓄᓇᕗᒻᒥᐅᓂᒃ ᐃᖅᑲᓇᐃᔭᓕᕈᓐᓇᖅᓯᖁᓪᓗᒋᑦ.  

ᑲᑎᒪᔨᕋᓛᑦ ᖁᔭᓕᑦᑎᐊᖅᑐᑦ ᓯᓚᒃᑐᓴᕐᕕᖕᒥ 

ᐃᖅᑲᓇᐃᔭᖃᑦᑕᕐᒪᑕ ᓇᓖᕌᕈᑎᑎᒍᑦ ᐊᒻᒪ 

ᐃᖅᑲᓇᐃᔭᕐᓂᕐᒧᑦ ᑭᓐᖒᒪᔭᐅᔪᓂᒃ. ᑲᑎᒪᔩᑦ 

ᑎᓕᐅᕆᕗᑦ ᓯᓚᒃᑐᓴᕐᕕᒃ ᓄᓇᓕᖕᓂ 

ᐃᖅᑲᓇᐃᔭᖃᑎᖃᖃᑦᑕᖁᓪᓗᒋᑦ ᓄᓇᓕᖕᓂ ᑭᓱᓂ 

ᑭᓐᖒᒪᒃᓯᒪᖔᑕ ᐃᓕᓐᓂᐊᕐᕕᖏᓐᓂᑦ ᐃᓐᓇᐃᑦ. 

ᑲᑎᒪᔩ ᐊᓕᐊᓇᐃᒍᓱᓚᐅᖅᑐᑦ ᓯᓚᒃᑐᓴᕐᕕᐅᑉ 

ᐅᖁᒪᐃᒃᑐᓄᑦ ᓄᓇᓯᐅᑎᓄᑦ ᐃᓕᓐᓂᐊᕈᑎ 

ᓄᓇᓕᖕᓂ ᓄᓇᕗᒥ ᐃᓕᓐᓂᐊᖅᑕᐅᔪᓐᓇᖅᓯᖕᒪᑕ. 

ᓴᓇᔨᕈᕆᐅᖅᓴᓂᕐᒧᑦ ᐱᓕᖕᒪᒃᓴᕐᓂᖅ ᓄᓇᓕᖕᓄᓪᓗ 

ᓴᓇᔨᕈᕆᐅᖅᓴᓂᕐᒧᑦ ᑖᒃᑯᐊ 

ᑲᔪᖏᖅᓴᐅᑕᐅᔪᓐᓇᖅᑐᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕈᑕᐅᓗᑎᒃ ᓄᓇᑦᑎᓂ.  

 

ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᕐᓂᖅ ᑖᒃᑯᐊ 

ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓘᑎᒋᔭᒥᓂᒃ 

ᐃᑲᔪᖅᑐᐃᖏᓗᐊᕐᒪᑕᒎᖅ. ᑕᐃᒃᑯᐊ 

ᐃᓕᓐᓂᐊᕐᓂᐊᖅᑑᒐᓗᐊᑦ ᖁᕝᕙᓯᖕᓂᖅᓴᒥᒃ 

ᑐᓐᖓᕕᖃᑦᑎᐊᖁᓪᓗᒋᑦ ᐸᐃᑉᐹᑎᒍᑦ 

ᐸᐃᒃᐹᓕᕆᔨᐅᓂᕐᒧᑦ ᐃᓕᓐᓂᐊᖁᓪᓗᒋᑦ. 

ᑲᑎᒪᔨᕋᓛᖑᔪᑦ ᑖᒃᑯᐊ ᓯᓚᒃᑐᓴᕐᕕᖕᒥ ᑎᓕᐅᕆᕗᑦ  

ᐊᖏᖅᓯᖁᓪᓗᒋᑦ ᐊᖏᓪᓕᒋᐊᖁᓪᓗᒍ 

ᐸᐃᑉᐹᓕᕆᔨᐅᓂᕐᒧᑦ ᐃᓕᓴᐅᑏᑦ ᓄᓇᓕᖕᓂ ᐊᒻᒪ 

ᖁᕕᐊᓱᒃᑐᑦ ᓯᓚᒃᑐᓴᕐᕕᒎᖅ 

ᓄᖅᑲᖅᑎᑦᑎᖃᑦᑕᔾᔮᕈᓐᓃᕐᒪᑕ ᐊᑎᓕᐅᖅᓯᒪᔪᑦ 

ᐅᓄᓐᖏᒃᑲᓗᐊᖅᑎᓪᓗᒋᑦ ᐃᓕᓐᓂᐊᕈᒪᔪᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑎᓕᐅᕆᕗᑦ 

ᓯᓚᒃᑐᓴᕐᕕᖕᓂ ᐸᐃᕆᕕᖕᒥ 

ᐃᓕᓐᓂᐊᖅᑎᒃᑎᖃᑦᑕᖁᓪᓗᒋᑦ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ ᐃᖅᑲᓇᐃᔭᕐᓂᕐᒧᑦ, 

ᐅᖃᐅᓯᓕᕆᓂᕐᒧᓪᓗ ᐱᓕᕆᔾᔪᑎᓂᒃ 2018-19-ᒥ. 

ᐸᐃᕆᕕᓕᕆᓂᕐᒧᑦ ᓱᕈᓯᓛᑦ ᐱᒻᒪᕆᐅᓪᓗᒋᑦ 

ᐃᓕᓐᓂᐊᖅᑎᑕᐅᖃᑦᑕᖅᐸᑕ ᐃᓅᓯᕐᒥᒃ 

ᐃᑲᔪᖅᑐᐃᔪᓐᓇᕐᓂᐊᕐᒪᑕ 

ᖃᓄᐃᖏᑦᑎᐊᕐᓂᖅᓴᐅᖁᓪᓗᒋᑦ ᓯᕗᓂᒃᓴᑦᑎᓐᓂ. 

ᒫᓐᓇ ᓯᕗᓂᒃᓴᑦᑎᓐᓂ ᐃᓐᓇᐃᑦ ᐸᖅᑭᔭᐅᓂᖏᑦ 

ᐃᓱᒪᓕᕆᔾᔪᑎᓄᓪᓗ ᐱᔨᑦᓯᕈᑏᑦ 

ᖃᓄᐃᖏᑦᑎᐊᕐᓂᕐᒧᓪᓗ ᐱᕕᒃᓴᐅᔪᑦ ᓄᓇᕗᒻᒥᐅᑦ, 

ᐱᕕᒃᓴᖃᖅᑎᑕᐅᓂᐊᕐᒪᑕ ᐃᓚᐅᔪᓐᓇᖁᓪᓗᒋᑦ 

ᐱᓕᕆᔪᓐᓇᖁᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ. ᐃᓚᖏᓪᓗ 

ᐱᓕᖕᒪᒃᓴᐅᑎᓂ ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ. 

 

ᐃᒃᓯᕙᐅᑖᖅ, ᓯᓚᒃᑐᓴᕐᕕᐅᑉ ᐊᔾᔨᒌᓕᖅᑎᑦᑎᓗᑎᒃ 

ᒪᓕᒐᖏᓐᓂᒃ ᐃᓕᓐᓂᐊᖅᑏᑦ ᐱᔨᔅᓯᕈᑎᖏᓐᓄᑦ 

ᐃᑲᔪᖅᑐᐃᓗᑎᒡᓗ ᐃᓕᓐᓂᐊᕐᑏᑦ ᐊᑐᖅᓯᒪᔭᖏᑦ 

ᐃᓄᐃᑦ ᓄᓇᕐᔪᐊᕐᒥ ᐃᓕᖅᑯᓯᖓᓄᓗ 

ᑕᑯᓐᓇᕈᓯᖏᓐᓂᒃ. ᑲᑎᒪᔨᕋᓛᑦ ᓂᕆᐅᒃᑎᐊᖅᐳᑦ 

ᑐᓴᑎᑕᐅᓛᕐᒪᑕ ᐃᓕᓐᓂᐊᖅᑎᓄᑦ 

ᐱᔨᔅᓯᕈᑎᐅᖃᑦᑕᕐᓂᐊᖅᑐᑦ ᓲᕐᓗ ᐃᓐᓇᕐᒥᒃ 

ᑕᐃᑲᓃᑎᑦᑎᖃᑦᑕᕐᓗᑎᒃ ᐃᓅᓯᓕᕆᔨᖃᕐᓗᑎᒃ 

ᐊᒻᒪᓗ ᐃᓕᖅᑯᓯᖏᓐᓂᒃ ᐃᓄᐃᑦ ᐅᖃᐅᓯᖏᓐᓂᒡᓗ 

ᐆᖕᒪᖅᑎᕆᒃᑲᓐᓂᕐᓗᑎᒃ ᑕᒪᒃᑯᓄᖓ ᐱᓕᕆᐊᓂᒃ. 

 

ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓗᖏᓐᓂᒃ 

ᓯᓚᑦᑐᓴᕐᕕᒻᒥ ᑮᓇᐅᔭᖁᑎᖏᑦ 

ᐅᖃᐅᓯᓕᕆᔾᔪᑎᔅᓴᐃᑦ ᐱᓗᐊᖅᑐᒥ ᑐᓵᔨᔅᓴᓄᑦ 

ᐅᓄᖅᓯᕙᓪᓕᐊᖅᑰᔨᓐᖏᒻᒪᑦ. ᒐᕙᒪᒃᑯᑦ 

ᐊᖏᖅᓯᒪᑦᑎᐊᕋᓗᐊᖅᑎᓪᓗᒋᑦ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᖁᔨᓪᓗᑎᑦ ᐱᓕᕆᕕᓐᓂ 

ᐊᓯᖏᓂᓪᓗ ᑎᒥᖁᑎᒋᔭᖏᓐᓂᒃ. ᑲᑎᒪᔨᕋᓛᑦ 

ᑎᓕᐅᕆᕗᑦ ᓯᓚᑦᑐᓴᕐᕕᒻᒥ 

ᐃᖅᑲᓇᐃᔭᖃᑎᖃᖁᓪᓗᒋᑦ ᑕᐱᕆᔭᖏᓐᓂᒃ 

ᐱᕕᔅᓴᐅᔪᓂᒃ ᕿᓂᖁᓪᓗᒋᑦ ᓇᓖᕌᕈᑎᔅᓴᓂᓪᓗ 

ᐃᖅᑲᓇᐃᔭᕐᓗᑎᑦ ᐃᓕᓐᓂᐊᓯᓐᓈᕐᓗᑎᑦ 

ᐃᑲᔪᖅᑐᐃᖃᑦᑕᕐᓗᑎᓪᓗ ᐃᓕᓐᓂᐊᖅᑐᓂᒃ 

ᑕᒪᒃᑯᓂᖓ ᐃᓕᓐᓂᐊᕈᒪᔪᓂᒃ. 

ᐊᐅᓪᓗᔾᔨᓂᖅᓴᐅᖁᓪᓗᒋᑦ ᐃᓄᐃᑦ ᐅᖃᐅᓯᖏᓐᓄᑦ 

ᐃᓕᓴᐅᑏᑦ ᑖᒃᑯᐊ ᐊᑐᖅᑕᐅᓗᑎᑦ ᐱᒻᒪᕆᐅᔪᒥᒃ 

ᐱᒋᐊᕈᑕᐅᔪᓐᓇᕐᒪᑕ ᓲᕐᓗ ᐃᓕᓴᐃᔨᓐᖑᕋᓱᐊᕐᓂᕐᒧᑦ 

ᐃᓕᓴᐃᑎᓪᓗᒋᑦ ᐃᓕᓴᐃᔾᔪᑎᓄᑦ.  

 

ᐃᒃᓯᕙᐅᑖᖅ, ᔫᓂ 8, 2017-ᖑᑎᓪᓗᒍ ᒥᓂᔅᑕᐃᑦ 

ᑎᑎᖅᑲᖏᑦ ᓂᕆᐅᒋᔭᖏᓐᓄᑦ 2017-18-ᓄᑦ 

ᐃᓘᓐᓇᖏᓐᓄᑦ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ 

ᐊᒻᒪᓗ ᓄᓇᕗᑦ ᑯᐊᐳᕇᓴᖁᑎᒋᔭᖏᓐᓄᑦ 

ᓯᓚᑦᑐᓴᕐᕕᒃ ᐱᖃᓯᐅᔾᔭᐅᓪᓗᓂ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᒻᒥ. ᑮᒡᒍᓯᖏᑦ ᑲᑎᒪᔨᖏᓐᓂᑦ 

ᓄᓇᕗᒻᒥ ᓯᓚᑦᑐᓴᕐᕕᒻᒥ ᑎᑎᖅᑲᖏᓐᓄᑦ 

ᓂᕆᐅᒋᔭᐅᕕᒋᔭᖏᓐᓄᑦ ᓴᖅᑭᑕᐅᓚᐅᖅᑐᖅ 

ᒪᓕᒐᓕᐅᕐᕕᒻᒥ ᓯᑎᐱᕆ 18, 2017-ᖑᑎᓪᓗᒍ 

ᐊᒻᒪᓗ ᐅᖃᓚᐅᖅᑐᑦ ᑲᑎᒪᔩᑦ ᓂᕆᐅᓐᓂᖏᓐᓂᒃ 

ᒪᓕᒐᖏᑦ ᓯᓚᑦᑐᓴᕐᕕᐅᑉ 

ᐊᑐᖅᑕᐅᑎᑕᐅᓂᖅᓴᐅᓂᐊᕐᒪᑕ ᑲᑎᒪᔨᖏᓐᓄᑦ. 

ᑲᑎᒪᔨᐅᖃᑕᐅᔪᖅ ᖁᔭᓕᑦᑎᐊᖅᑐᑦ 

ᓇᓗᓇᐃᖅᓯᖁᔨᑉᐸᑕ ᒫᓐᓇ 

ᐱᓕᕆᖃᑎᒌᓐᓂᕆᔭᖓᓐᓂ ᓄᓇᕗᑦ ᒐᕙᒪᒃᑯᖏᑕ 

ᐊᒻᒪᓗ ᑲᑎᒪᔨᖏᑦᑕ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 

ᓯᕗᒧᐊᑉᐸᓪᓕᐊᑎᓪᓗᒋᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ ᐊᑐᓂᓗ 

ᑲᑎᒪᔨᐅᖃᑕᐅᔪᑦ ᐊᐱᖅᓲᑎᔅᓴᖃᕐᓂᐊᖅᑐᔅᓴᐅᔪᑦ 

ᑲᑎᒪᓂᖅᐳᑦ ᐱᕙᓪᓕᐊᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᒫᓐᓇ ᐱᓕᕆᐊᖃᖅᑐᒍᑦ ᓄᓇᕗᒻᒥ ᓯᓚᑦᑐᓴᕐᕕᒃ M-

3-ᒥᒃ ᒪᒃᐱᒐᖃᖅᑐᒥᒃ. ᖃᐅᔨᒪᓂᐊᖅᐳᓯ 

ᐃᓗᓕᑯᓘᔭᖏᑦ ᐅᑯᓇᓃᑦᑐᑦ N-I-2 ᑕᕝᕗᖓ N-I-

4. ᑖᒃᑯᓂᖓ ᐅᓪᓗᒥ ᐱᓕᕆᓂᐊᕆᕗᒍᑦ 

ᐊᓂᕈᐊᑦᑎᐊᓂᐊᖅᐸᓯᐅᒃ ᐊᐱᖅᓱᕕᔅᓴᓯ ᐊᑏᑦ 

ᐲᖅᑕᐅᑐᐊᖅᐸᑦ ᐊᐱᖅᓱᑲᓐᓂᕈᓐᓇᐃᓕᓂᐊᕋᕕᑦ  

 

ᑕᕝᕗᖓ ᒪᒃᐱᒐᕐᒧᑦ N-I-2. ᓄᓇᕗᒻᒥ ᓯᓚᑦᑐᓴᕐᕕᒃ 

ᐊᖓᔪᖅᑳᖃᕐᕕᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ 

ᐃᓕᓐᓂᐊᕈᑎᔅᓴᓄᑦ ᑕᑯᓐᓇᖅᑎᓪᓗᑕ 

ᓯᓚᑦᑐᓴᕐᕕᖏᓐᓂᓄᓇᓖᑦ. ᑭᓇ ᐃᓱᒪᓕᐅᖃᑦᑕᖅᐸ 

ᖃᓄᐃᑦᑐᓂᒃ ᐃᓕᓐᓂᐊᑎᑦᑎᓂᐊᕐᒪᖔᑕ ᐃᓐᓇᐃᑦ 

ᐃᓕᓐᓂᐊᕐᕕᖓᓐᓂ? ᓯᓚᑦᑐᓴᕐᕕᖓ ᖃᒪᓂᑦᑐᐊᕐᒥ 

ᐊᔾᔨᒌᓐᖏᑦᑐᓂᒃ ᐃᒡᓗᕈᓯᖃᐅᕐᒪᑕ 

ᐊᔾᔨᒌᓐᖏᑦᑐᓂᓪᓗ ᐃᓕᓐᓂᐊᑎᑦᑎᕕᐅᔪᓐᓇᖅᖢᓂ 

ᐃᒡᓗᕈᓯᖏᓐᓂ ᐊᔾᔨᒌᓐᖏᑦᑐᓂᒃ. ᓄᓇᓕᓐᓂ 

ᓄᓇᓕᒻᒥᐅᑦ ᓂᓪᓕᕝᕕᔅᓴᖃᖅᑎᑕᐅᖃᑦᑕᖅᐹᑦ 

ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᐄ, ᓄᓇᓖᑦ ᐃᓚᐅᖃᑦᑕᖅᑐᑦ 

ᖃᐅᔨᓴᐃᑎᓪᓗᒋᑦ ᖃᐅᔨᓴᐃᒐᓚᖃᑦᑕᖅᑐᑦ 

ᐊᑯᓚᐃᑦᑐᒃᑯᑦ ᐊᒻᒪ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᑕᐅᔪᒪᔪᓂᒃ ᐊᑐᐃᓐᓇᕈᖅᑕᐅᓂᐊᖅᑐᓂᒃ 

ᑐᓴᕋᓱᐊᓲᖑᔪᒍᑦ ᐊᑕᐅᑦᑎᑯᓪᓗ. ᐅᖃᕈᓐᓇᖅᑐᖓ 

ᐱᓕᕆᐊᔅᓴᖅ ᐃᓕᓐᓂᐊᒐᒃᓴᒥ 

ᐊᑐᐃᓐᓇᐅᑎᑦᑎᓂᐊᕈᑦᑕ ᐃᓕᓴᐃᔩᑦᑕᐅᖅ 

ᐊᑐᐃᓐᓇᐅᔭᕆᐊᖃᖅᑐᑦ ᐃᖅᑲᓇᐃᔭᖅᑏᓪᓗ 

ᐃᒡᓗᖃᕐᓗᑎᓪᓗ ᐃᖅᑲᓇᐃᔭᖅᑏᑦ. ᐊᓯᖏᑦ 

ᐱᔾᔪᑏᑦᑕᐅᖅ ᑕᕝᕙᓃᖃᑦᑕᕐᒪᑕ 

ᐱᔨᔅᓯᕈᑎᒋᓂᐊᖅᑕᑦᑎᓐᓂ ᐃᓕᓐᓂᐊᕈᑎᓂᑦ 

ᐊᔾᔨᒌᓐᖏᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. ᑐᓐᖓᓱᒋᑦᑎ 

ᐃᖅᑲᓇᐃᔭᖅᑎᖏᒃ ᒪᒥᐊᓇᖅ 

ᑐᓐᖓᓱᑦᑎᖅᑲᐅᖏᓐᓇᒃᑭᒃ.  

 

ᐊᐱᖅᑯᑎᒋᓂᐊᓕᕐᒥᔭᕋ ᑖᔅᓱᒧᖓ, ᖃᒪᓂᑦᑐᐊᕐᒥ 

ᑐᓵᔨᑦᑎᐊᕚᓘᓐᓂᒃ ᐃᓅᔪᓐᓃᖅᑐᖃᓚᐅᕐᒪᑦ 

ᖃᐅᔨᒪᔪᖓᐅᒐᓗᐊᖅ ᑑᓵᔨᕈᖅᓴᓂᕐᒧᑦ 

ᐃᓕᓐᓂᐊᖅᑎᑦᑎᑲᐃᓐᓇᓚᐅᖅᓯᒪᔪᖅ ᕿᓚᒥᕈᓗᒃ. 

ᑕᐃᓐᓇᓗ ᐃᓕᓐᓂᐊᕈᑎᒃᓴᐅᔪᖅ 

ᐃᖃᓗᓐᓃᖅᑯᖦᖢᓂ ᐃᓕᓐᓂᐊᖅᑎᑦᑎᔾᔪᑎᖓᑦ.  

ᓯᕗᕐᖓᒍᑦ ᑐᒃᓯᕋᖅᑕᐅᖃᑦᑕᖅᑐᑦ 

ᐃᓕᓐᓂᐊᕈᑕᐅᖁᔭᐅᓗᑎᒃ 

ᐃᓱᒪᒃᓴᖅᓯᐅᖃᑕᐅᔪᓐᓇᕆᕚᑦ 

ᑑᓵᔨᔪᕈᕆᐅᖅᓴᕈᒪᓂᕐᒧᑦ ᐃᓕᓴᔪᒪᖁᒪᓂᕐᐸᑦ. 

ᐊᐱᖅᑯᑎᒐ ᑕᒡᕙ. ᖁᔭᓐᓇᒦᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᑦ ᐃᒃᓯᕙᐅᑖᖅ. ᒫᓐᓇᐅᔪᖅ ᓯᕗᕐᖓᒍᑦ 

ᑐᒃᓯᕋᐅᓯᑎᐅᑉ ᐃᓕᓐᓂᐊᕈᑎ ᑐᑭᓯᑦᑎᐊᖏᓐᓇᒃᑯᑦ 

ᐅᖃᑦᑎᐊᕈᓐᓇᕐᓂᐊᕐᒫᖔᕐᐱᐅᒃ, ᑭᓯᐊᓂ 

ᑐᓵᔨᕈᕆᐅᖅᓴᓂᕐᒧᑦ ᐃᖃᓗᓐᓂᑦ 

ᐅᓕᓐᓂᐊᕈᑕᐅᓂᐊᖅᑐᖅ ᖃᖏᖅᖠᓂᕐᒥᓪᓗ 

ᓯᑎᑉᐱᕆ 2018 ᐱᒋᐊᕐᓗᒍ. 

ᓇᓗᓇᐃᑲᓐᓂᕈᓐᓇᖅᐸᐅᒃ ᑭᓱᒥᑦ ᑐᑭᖃᕐᒪᖔ 

ᓯᕗᕐᖓᒍᑦ ᑐᒃᓯᕋᐃᓂᖅ.  
 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᑦ ᐃᒃᓯᕙᐅᑖᖅ. 

ᐃᒪᓐᓇ ᐅᖃᕋᓱᒃᑐᖓ ᑐᒃᓯᕋᐅᑕᐅᓯᒪᔪᑦ ᓯᕗᕐᖓᒍᑦ 

ᓲᕐᓗ ᖃᐅᔨᓴᐃᖅᑳᓚᐅᕐᓗᑎᒃ ᐃᓄᓐᓂᑦ 

ᑐᓵᔨᐅᓂᕐᒧᑦ ᐃᓕᓐᓂᐊᕈᒪᔪᑦ. 

ᖃᐅᔨᓴᖅᑕᓚᐅᓚᐅᑲᓪᓗᑎᒃ ᐅᓕᓐᓂᐊᕈᒪᔪᑦ 

ᐊᔪᓐᖏᒃᑯᕕᑦ ᐱᔪᓐᓇᖃᑕᐅᒍᕕᑦ ᑐᓵᔨᐅᔪᓐᓇᖅᐸᑦ 

ᐃᑲᔪᖅᑕᐅᓗᓂᒃ ᐃᓕᓐᓂᐊᖅᑎᑕᐅᕐᓗᓂ 

ᑐᓵᔨᕈᕆᖅᓴᓂᕐᒧᑦ. ᒫᓂ ᐃᖃᓗᓐᓂᑦ 

ᖁᕝᕙᓯᓐᓂᖅᓴᒧᑦ ᐃᖃᓗᓐᓂ ᑐᓵᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᓚᐃᖏᓐᓂᖓᓂᑦ ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᑦ ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᐃᖃᑦᑕᖅᑐᑦ 

ᐃᓕᓐᓂᐊᖅᑐᑦ ᐃᓕᓐᓂᐊᖅᑎᓂᑦ ᓯᕗᕐᖓᒍᑦ 

ᐃᓯᖅᑭᑎᑕᐅᓚᐅᓐᖏᓂᖏᓐᓂᑦ ᓯᓚᑦᑐᓴᕐᕕᒻᒧᑦ 

ᑖᒃᑯᐊ ᖃᐅᔨᒋᐊᕈᓐᓇᕐᒥᔭᕗᑦ ᐃᓗᓕᑯᓘᔭᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᑦ ᐃᒃᓯᕙᐅᑖᖅ. 

ᐱᖃᑖᑦᑕᐅᖅ ᓄᓇᓕᖁᑎᒐ ᑭᓯᐊᓂ 

ᐅᖃᕐᕕᒋᔪᓐᓇᕋᒃᑯ ᑭᒡᒐᖅᑐᖅᑕᕋ 

ᐃᓐᓇᑐᖃᒃᑯᕕᖃᕋᑦᑕ ᖃᐅᔨᒪᓪᓗᖓᓗ  

ᐃᖅᑲᓇᐃᔭᖅᑎᖏᑦ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐃᓕᓐᓂᐊᖅᑕᐅᓚᐅᕐᒪᑕ ᐃᓕᓐᓂᐊᖅᑎᑕᐅᓚᐅᕐᒪᑦ 

ᓯᓚᑦᑐᓴᕐᕕᖓᒍᑦ ᓄᓇᕘᑦ. ᐅᑉᐱᕈᓱᑦᑐᖓᓗ  

ᐊᑑᑭᖃᓪᒪᕆᓐᓂᖓᓂᑦ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ. 

 

ᑕᑯᓐᓇᕌᖓᒃᑭᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᖃᓄᐃᓐᖏᑦᑎᐊᕋᓱᓐᓂᕐᒧᓪᓗ 

ᐃᖅᑲᓇᐃᔭᖅᑎᐅᓂᐊᖅᑐᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗ ᒫᑕ ᑕᓕᕈᑦ ᐃᖅᑲᓇᐱᔭᕐᕕᐊᓂᑦ 

ᒪᑐᐃᒃᑲᓐᓂᕐᐸᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ ᑕᒪᒃᑯᐊ 

ᐃᓱᒪᒃᓴᖅᓯᐅᔪᓐᓇᖅᐹ? ᐋᓐᓂᖅᑐᓂᑦ ᑲᒪᓂᖅ, 

ᐃᓕᓐᓂᐊᖅᑎᑕᐅᓗᑎᒃ ᐊᓯᖏᓪᓗ. 

ᐋᓐᓂᐊᖅᑎᑕᐃᓕᒪᑎᑦᑎᓂᕐᒧᑦ 

ᖃᓄᐃᓐᖏᑦᑎᐊᕋᓱᓐᓂᕐᒧᓪᓗ ᐃᓕᓐᓂᐊᖅᑎᑦᑎᓗᑎᒃ 

ᐊᒻᒪᓗ ᓄᑦᑕᐃᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᑦ ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 

ᐊᐱᖅᑯᑎᖓᓐᓄᑦ. 2017-18 ᐃᓗᐊᓂ 

ᐊᖏᕐᕋᕆᔭᐅᔪᓂᑦ ᐸᖅᑭᒃᖠᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᒍᑦ ᖃᒪᓂᑦᑐᐊᕐᒥᑦ 

ᐃᓕᓐᓂᐊᖅᑎᑦᓚᐅᕐᒥᔪᖅ ᓲᕐᓗ ᐃᓄᖕᒥᑦ 

ᐸᖅᑭᒃᖠᔪᓐᓇᕐᓂᓯᑦ ᖁᓕᐅᔪᑦ ᐃᓕᓐᓂᐊᕐᓂᐊᖅᑐᑦ 

ᐊᒻᒪ ᓂᕆᐅᑦᑎᐊᖅᑐᖓ ᑕᐃᒪᓐᓇᐃᑦᑐᓂᑦ 

ᐃᓕᓐᓂᐊᖅᑎᖃᑦᑕᕐᓕᐊᕐᓂᖏᓐᓂᑦ ᐊᕐᕌᒍᓂᑦ 

ᐊᒡᒋᖅᑐᓂᑦ ᐊᒻᒪ ᐅᖃᐅᓯᕆᔭᖏᑦ 

ᐋᓐᓂᖅᑐᓕᕆᓂᕐᓂᖅ ᑕᒪᒃᑯᐊ 

ᑎᒍᑦᑎᐊᕐᓂᐊᖅᑕᕗᑦ. ᐃᓱᒪᒃᓴᖅᓯᐅᖃᓯᐅᑎᒋᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᑦ ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. 

ᐃᓚᒋᐊᒃᑲᓐᓂᕐᓗᒍ ᓯᕗᓪᓕᕐᒥᑦ ᐊᐱᖅᑯᑎᒋᖅᑲᐅᔪᖅ 

ᑖᓐᓇ ᑐᕌᖅᑕᕗᑦ ᑎᓕᔭᐅᓯᒪᔾᔪᑎᕗᑦ ᑕᑯᒍᑦᑎᒋᑦ 

ᐃᓄᒃᑐᑦ ᐅᖃᕈᓐᓇᖅᓯᕚᓪᓕᖁᒐᑦᑎᒍᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᑦ. ᐃᒻᒪᖄ ᐃᓄᐃᑦ 

ᐅᖃᐅᓯᖏᓐᓄᑦ ᐃᖅᑯᓯᖏᓪᓄᓪᓗ ᑖᓐᓇ ᑐᕌᖅᑕᕗᑦ 

ᑎᓕᔭᐅᓯᒪᔾᔪᑎᕗᑦ  

ᑕᑯᒍᑦᑎᒍᑦ ᑖᓐᓇᖃᐃ ᐃᓱᒪᒋᖃᓯᐅᔾᔭᐅᒍᓐᓇᖅᑐᖅ. 

ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᑦ ᓄᓇᓕᖕᓂ 

ᐃᓕᓐᓂᐊᖅᑎᑦᑎᕝᕕᐅᑎᓪᓗᒋᑦ. ᑖᓐᓇ 

ᐅᖃᐅᓯᓗᐊᑐᐃᓐᓇᖅ.  

 

ᐊᐱᖅᑯᑎᒃᑲᓐᓂᕋᓕ, ᒥᓂᔅᑕ ᑕᐃᒪ ᖃᐅᔨᒪᖕᒪᑦ  

ᖃᒪᓂ’ᑐᐊᕐᒥ ᖃᓂᒋᔮᓃᑦᑐᓪᓗ ᓄᓇᓖᑦ 

ᐱᕚᓪᓕᕈᑎᖃᒻᒪᕆᖕᒪᑕ ᐊᐳᑦᑎ’ᓈᖅᑐᖅ ᐊᒻᒪ 

ᐅᔭᕋᓐᓂᐊᕐᕕᖓᓂ ᑕᐃᒪᓕ ᒪᑯᐊ ᐃᖅᑲᓇᐃᔮᑦ 

ᐸᐃᑉᐹᖃᕆᐊᓖᑦ ᓇᓗᓇᓐᖏᒻᒪᑦ ᑕᐃᑲᓂ 

ᐃᖅᑲᓇᐃᔭᕐᕕᒻᒪᕆᖕᓂ ᓄᓇᕗᒻᒥ 

ᓯᓚᑦᑐᖅᓴᕐᕖᑦ ᐃᓱᒪᒋᖃᓯᐅᑎᖃᑦᑕᖅᐸᐃᑦ ᓄᓇᓖᑦ 

ᑕᐃᒪ ᖃᓂᒋᔭᖏᓐᓂᒃ ᐃᖅᑲᓇᐃᔭᕐᕕᖃᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᐄ, ᑕᑯᓇᒃᑐᒍᑦ ᓄᓇᕗᓕᒫᖅ 

ᐃᓗᐃᑦᑑᓪᓗᒍ ᖃᓄᐃᑦᑐᓂᒡᓗ 

ᐅᔭᕋᖕᓂᐊᕐᕕᐅᒻᒪᖔᑕ ᓄᓇᕗᑦ ᐃᓗᐊᓂ. 

ᑕᒪᑐᒧᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖓᓐᓂ 

ᐃᖅᑲᓇᐃᔭᖃᑎᖃᖅᑐᒍᑦ ᓴᖅᑭᑦᑎᔪᒪᒐᑦᑕ 

ᑲᑎᒪᔨᖏᑦ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᑕᐃᓐᓇᓗ ᑭᓱᑦ ᐃᓕᓐᓂᐊᖅᑕᐅᔭᕆᐊᖃᕐᒪᖔᑕ 

ᓄᓇᓖᑦ ᖃᐅᔨᔾᔪᑎᒋᒐᔭᕐᒪᑕ 

ᖃᓄᐃᓕᐅᒃᑲᓐᓂᕐᓂᐊᕐᒪᖔᑦᑕᓗ 

ᐱᑕᖃᖅᑎᑦᑎᓂᕐᒧᑦ ᐱᓕᒻᒪᒃᓴᐃᓂᖅ. ᒫᓐᓇ 

ᐱᑕᖃᖅᐸᒌᖅᑐᓂ ᐊᑐᕐᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᒪ’ᓈᕐᒫᖅᖢᒍᓗ ᒥᓂᔅᑕᑉ 

ᑭᐅᔾᔪᑎᒋᔮᓄᑦ. ᐅᓇᓕ ᐊᐱᖅᑯᑎᒋᓕᖅᐸᕋ ᑕᐃᒪ 

ᑖᒃᑯᐊ ᓄᓇᕗᒻᒥ ᕼᐃᓚᑦᑐᖅᕼᐊᕐᕕᖕᒥ 

ᐃᓕᓐᓂᐊᕐᕖᑦ ᓄᓇᓕᒋᔭᑉᑎᒻᓂ ᑕᐃᑯᖓ 

ᐃᑎᕐᓂᐊᕐᓗᓂ ᖃᑉᓯᓂᒃ ᐅᑭᐅᖃᕆᐊᖃᖅᐹ ᐊᒻᒪ 

ᕼᐅᓇᒧᑦ ᐅᑭᐅᓕᖕᒧᑦ ᑭᒡᓕᖃᖅᐹ? ᐆᑦᑑᑎᒋᓗᒍ, 

19, 20 ᐅᕝᕙᓘᕝᕙ ᑕᒪᐃᓐᓄᑦ ᐊᒃᑐᓄᑦ 

ᐅᒃᑯᐃᑦᑑᒥᐊᖅᐸᑦ ᑕᒪᒃᑯᐊ ᕼᐊᖅᑭᑕᐅᕼᐃᒪᔪᑦ 

ᓄᓇᓕᖕᓂ ᐃᓕᓐᓂᐊᕈᑕᐅᔪᑦ ᕼᐃᓚᑦᑐᖅᕼᐊᕐᕕᖕᒥ? 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᓲᕐᓗ ᒪᑐᐃᖓᑐᐃᓐᓇᖅᑐᒍᑦ 

ᐃᓕᓐᓂᐊᕈᒪᔪᖅ ᑭᓇᑐᐃᓐᓇᖅ ᑭᓯᐊᓂ 

ᐃᓱᒪᒋᒋᐊᖃᕐᒥᔭᕗᑦ ᓲᕐᓗ 

ᐃᓕᓐᓂᐊᕐᕕᖕᒥ ᖁᑦᑎᓂᖅᐹᒥ 

ᖁᑦᑎᓂᖅᐹᒦᒋᐊᑐᐊᖅᐸᑕ ᖁᑦᑎᓂᖅᐹᒥ-

ᓂᖅᓴᐅᒋᐊᖃᑐᐊᖅᐸᑕ ᓲᕐᓗ ᑭᓯᐊᓂ 

ᑭᒡᓕᖃᓐᖏᑦᑐᒍᑦ ᐊᕐᕌᒍᖏᓐᓂ. ᑕᐃᓐᓇᓘᓐᓃᑦ 

100-ᓂᑦ ᐅᑭᐅᑖᓚᐅᖅᑐᖃᐃ 

ᐃᓕᓐᓂᐊᕆᐊᕈᓐᓇᕐᒥᔪᖅᑕᐅᖅ ᓯᓚᑦᑐᓴᕐᕕᖕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. . . 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᕝᕙᕆᐊᖅᑕᐅᑲᓴᑦᑎᐊᖅᐳᖓ.  

 

ᑭᖑᓪᓕᖅᐹᖅ ᐊᐱᖅᑯᑎᒋᔭᕋ ᑕᑯᔭᕌᖓᑦᑎᒍᑦ 

ᑖᒃᑯᐊ ᓄᓇᓕᖕᓂ ᓯᓚᑦᑐᓴᖅᓴᕐᕕᖕᒥ ᐃᓕᓐᓂᐊᕐᕖᑦ 

ᐃᓕᓴᐃᔨᓖᓐᓇᐅᕚᑦ? ᓄᓇᓕᖁᑎᓐᓂᒡᓕ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᓚᖏᑦ ᐃᓐᓇᕐᒧᑦ 

ᓄᖅᑲᕐᓂᐊᓕᓚᐅᕐᒪᑦ ᑕᐃᒪᐃᑉᐸᑦ ᐄ, ᑕᐃᓐᓇ 

ᐃᖅᑲᓇᐃᔭᖅᑎ ᓄᖅᑲᕐᓂᐊᓕᖅᐸᑦ ᐃᓐᓇᕐᒧᑦ, 

ᑕᐃᓐᓇ ᐃᓂᖓ ᓴᖅᑭᔮᖅᑎᑕᐅᓲᖑᕙ 

ᐱᔪᓐᓇᖅᓯᑐᐊᕋᐃᖕᒪᑦ? ᐃᒪᓐᓇ ᓄᑦᑎᑦᑎᐊᖁᓪᓗᒍ 

ᑲᑦᑐᖓᓐᖏᑦᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᓄᓇᓕᓕᒫᑦ ᐃᓐᓇᕐᓄᑦ ᐃᓕᓐᓂᐊᕐᕕᖃᕐᒪᑕ ᐊᒻᒪᓗ 

ᐃᓇᓱᐊᖃᑦᑕᖅᑑᖕᒪᑦ ᑕᐃᓐᓇ ᐃᓐᓇᕐᓄᑦ 

ᐃᓕᓴᐃᔨᐅᑉ ᐃᓂᖓ ᐃᓐᓄᒃᓯᒪᓇᓱᖃᑦᑕᖅᑕᕗᑦ. 

ᑕᐃᒪᓕ ᐃᓄᖃᕈᓐᓃᖅᑐᖃᖅᐸᑦ 

ᐱᔪᓐᓇᖅᓯᑐᐊᕌᖓᑦᑕ ᐃᓐᓄᒐᓱᖃᑦᑕᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ  

ᑭᖑᓪᓕᖅᐹᖅ ᐅᖃᐅᕼᐃᒃᕼᐊᑐᐃᓐᓇᐅᓂᐊᓕᖅᑐᕐᓕ 

ᐅᕙᓐᓃᓐᖔᖅᑐᖅ. ᑕᐃᒃᑯᐊ ᖃᒪᓂᑦᑐᐊᕐᒥ 

ᐃᓕᓐᓂᐊᕈᑕᐅᓂᐊᖅᑐᑦ ᕼᐅᓇᐅᓂᐊᕐᒪᖔᑕ 

ᑐᑭᕼᐃᕈᐊᖅᑐᖓ, ᑎᑎᖅᑲᒥᒃ ᑐᓂᔭᐅᔫᓪᓗᐊᕈᒪ 

ᐊᔪᕐᓇᓐᖏᓕᖅᐸᑦ. ᑕᕝᕙ ᐅᖃᐅᕼᐃᒃᕼᐊᑐᐊᕋ,  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᐅᖃᐅᓯᑐᐃᓐᓇᖅ. 

ᐊᑎᖁᑎᖃᓐᖏᑦᑐᒍᑦ. ᒥᔅᑕ ᓇᑦᓯᖅ. 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᑦᑐᒃᓴᐅᓐᖏᑦᑐᕐᖑᓇ, ᐊᐱᖅᑯᑎᒋᔪᒪᔭᕋ 

ᑕᐃᒃᑯᐊ ᐃᓕᓐᓂᐊᕆᐊᖅᑐᖁᑎᒋᖃᑦᑕᖅᑕᕗᑦ 

ᒫᑲᒃᑯᓐᓄᑦ ᐊᑭᓕᖅᑕᐅᖃᑦᑕᖅᑐᐃᑦ. 

ᑕᕝᕙᓃᖅᑰᖏᒻᒪᑦ, ᐃᒃᓯᕙᐅᑖᖅ, ᑕᕝᕙᓃᑉᐸᖃᐃ, 

ᑕᕝᕙᓃᓐᖏᑦᑑᖅ? ᑕᐃᑲᓃᓕᕈᑦᑕ 

ᐊᐱᖅᓱᖔᕐᓂᐊᓕᖅᐳᖓ ᑖᒃᓱᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᒌᑦᑐᓕᕆᓂᐅᑉ ᐊᑖᓃᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᕆᔨᒃᑯᑦ ᐃᓗᐊᓃᑦᑐᖅ, ᑭᓯᐊᓂ ᑖᓐᓇ 

ᒥᓂᔅᑕᖓᓐᓄᑦ ᓴᖅᑭᑦᑐᒪᖅᑲᐅᒐᒃᑯ.  

 

(ᑐᓵᔨᑎᒎᕈᓐᓃᖅᑐᖅ) ᓯᓚᑦᑐᖅᓴᕐᕕᒻᒧᑦ (fans-

ᑯᓐᓄᑦ) ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ, ᐊᑭᓕᖅᓱᖅᑕᐅᖃᑦᑕᕐᒪᑕ. 

ᐃᓛᓐᓂᒃᑯᒡᒎᖅ 

ᐊᑭᓕᖅᑕᐅᓐᖏᑲᐃᓐᓇᖅᑐᑯᓘᓕᖃᑦᑕᕐᒪᑕ 

ᓂᕆᔭᒃᓴᖃᕈᓐᓃᖅᑐᑎᓪᓗ, ᐊᖏᕐᕋᒥᓃᓐᖏᑦᑐᑎᓪᓗ. 

ᓇᓗᓕᑦᑎᐊᖃᑦᑕᕐᒪᑕ, ᑕᐃᒃᑯᓄᖓᓗᒎᖅ (fans-

ᑯᓐᓄᑦ) ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑕᓚᐴᕋᓱᑉᐸᒃᑲᓗᐊᖅᑐᑎᒃ 

ᑭᐅᔭᐅᔪᓐᓇᕋᑎᓪᓗᒎᖅ.  

 

ᐅᕙᓂ ᑎᒍᒥᐊᖅᑕᐅᖔᓕᕋᔭᖅᐸᖃᐃ ᑖᒃᑯᓄᖓ 

ᓯᓚᑦᑐᓴᕐᕕᒃᑯᓐᓄᑦ? 

ᐃᖏᕐᕋᑦᑎᐊᕐᓂᖅᓴᐅᓕᕋᔭᖅᑑᒐᓗᐊᑦ, ᑖᒃᑯᐊᓗ 

ᐃᓕᓐᓂᐊᖅᑐᐃᑦ ᐃᓱᒫᓗᓐᖏᓐᓂᖅᓴᐅᓕᕐᓗᑎᒃ 

ᐃᓕᓐᓂᐊᕈᑎᒥᓂᒃ ᐱᐊᓂᑦᑎᐊᒃᑲᓐᓂᕈᒪᓂᕐᒧᑦ  

ᐃᓱᒪᖃᓕᕋᔭᖅᑰᕋᓗᐊᕐᒪᑕ. ᑕᒪᓐᓇᖃᐃ ᒥᓂᔅᑕᐅᑉ  

ᐃᓱᒪᔅᓴᖅᓯᐅᕈᑎᒋᔪᓐᓇᓐᖏᓛ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᑖᓐᓇᖃᐃ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐊᖏᖅᑕᐅᖅᑳᕆᐊᖃᕋᔭᖅᑐᖅ 

ᑕᐃᒪᐃᒐᓱᐊᕐᓂᐊᕐᓂᕈᑦᑕ. ᑭᓯᐊᓂ 

ᐅᖃᕈᓐᓇᕆᓪᓗᖓ ᑖᓐᓇ ᐊᖓᔪᖅᑳᖅ 

ᓯᓚᑦᑐᓴᕐᕕᒻᒥᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑕ 

ᑐᖏᓕᐊ ᑲᑎᒪᖃᑎᒌᓐᓂᐊᕐᓂᕋᖅᓯᒪᔫᒃ ᑕᕝᕙᓂ 

ᑕᖅᑭᒋᔭᑦᑎᓐᓂᑦ ᖃᓄᖅ ᑕᒪᓐᓇ ᐃᓛᖃᐃ 

ᐋᖅᑭᒋᐊᖅᑕᐅᒍᓐᓇᕐᒪᖔᑦ ᐃᓕᓐᓂᐊᖅᑎᖁᑎᒋᔭᕗᑦ 

ᓯᓚᑦᑐᓴᕐᕕᒻᒥᑦ ᐱᔨᑦᑎᑕᐅᑦᑎᐊᕈᓐᓇᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ, 

ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᐅᕙᓪᓚᐃᒻᒪᑦ ᐃᓕᓐᓄᑦ 

ᐊᒻᒪᓗ ᐃᓕᓯᒪᒐᑦᑎᒋᑦ ᑕᐃᑯᖓ 

ᐃᓱᒪᔅᓴᖅᓯᐅᕈᓐᓇᕐᓂᕐᒥᑦ, ᐊᐅᓚᔾᔭᒍᓐᓇᕐᓂᕐᒥᑦ 

ᑕᒪᒃᑯᐊ ᐃᓱᐊᓐᖏᓗᐊᖅᑐᐃᑦ ᑕᕝᕗᖓ 

ᐃᓕᔭᐅᓯᒪᒐᓗᐊᕋᒥᒃ. ᒥᓂᔅᑕ ᑎᓕᕙᒋᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᑕᒪᓐᓇ ᐃᓕᓐᓄᑦ ᐊᐃᑦᑐᖅᐸᕋ 

ᓵᖓᓅᕈᑎᒋᒋᐊᕈᒫᖅᐸᐃᑦ. ᑖᓐᓇ ᐅᖃᐅᓯᒃᓴᑐᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕗᓐᖓᕈᒪᒐᒪ ᓂᕆᐅᒋᔭᐅᔪᓄᑦ 2017-18 

ᑎᑎᕋᖅᑕᐅᔪᕕᓃᑦ ᒥᓂᔅᑕᐃᑦ ᓂᕆᐅᒋᔭᖏᑦ, 

2018-19 ᓴᖅᑭᑕᐅᓂᐊᖅᑐᒃᓴᐅᓕᕋᓗᐊᕐᖓᑦ. 

ᑭᖑᓪᓕᖅᐹᒥᑦ ᑖᓐᓇ ᒪᒃᐱᒐᖅ ᐊᐃᑉᐸᖓᓂ 

ᑲᑎᒪᔨᓄᑦ ᑎᑎᕋᖅᑕᕕᓂᕐᓂᑦ 

ᐱᓕᕆᖃᑎᖃᕆᐊᖃᕐᓂᕐᒪᑕᒎᖅ ᐃᓄᓕᕆᔨᒃᑯᓐᓂᑦ 

ᑕᒪᒃᑯᐊ ᐃᖅᑲᓇᐃᔮᑦ ᓴᖅᑭᓂᐊᖅᑕᖏᑦ ᑖᒃᑯᐊ 

ᓯᕗᓪᓕᐅᔾᔨᓂᕐᒧᑦ ᐱᓕᕆᐊᑦ. ᑕᒪᓐᓇ 

ᓴᖅᑭᑕᐅᑦᑎᐊᖁᓪᓗᒍ ᑖᒃᑯᐊ ᓇᓕᒧᔾᔫᒥᖁᓪᓗᒋᑦ  

ᐃᓕᓐᓂᐊᖅᑏᑦ ᐃᑲᔪᖅᑕᐅᔾᔪᑎᖃᐅᑎᖏᓐᓄᑦ. 

ᐊᔾᔨᐸᓗᐊ ᑲᑎᒪᔨᐅᖃᑎᒪ ᐅᖃᐅᓯᕆᖅᑲᐅᔭᖓᓂᒃ.  

 

ᖃᓄᐃᒻᒪᑦ ᑮᓇᐅᔭᓕᕆᔨᒃᑯᑦ 

ᐱᕕᖃᖅᑎᑕᐅᒐᔭᓐᖏᒻᒪᖔᑕ ᑕᒪᒃᑯᐊᓗ 

ᓯᕗᓪᓕᐅᑎᑕᖏᑦᑕ ᐃᓚᖏᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᓇᐅᒃᑯᑦ 

ᐱᑕᖃᕆᐊᖃᕐᓂᖅᐹᖑᒻᒪᖔᑕ. 

ᐃᖅᑲᐃᑲᐅᑎᒋᔪᓐᓇᖅᑐᖓᓕ ᑕᒡᒐ 

ᑮᓇᐅᔭᓕᕆᓂᕐᒧᑦ, ᐱᔨᑦᑎᕋᕐᓂᕐᒧᑦ ᐊᒻᒪᓗ 

ᐊᑐᐊᒐᓕᐅᕐᓂᕐᒧᑦ. ᑖᒃᑯᐊ ᑕᕝᕙ 

ᐃᖅᑲᓇᐃᔭᑦᑎᐊᕈᓐᓇᕆᐊᖃᕐᒪᑕ, ᓄᓇᕗᑦ ᒐᕙᒪᒃᑯᑦ 

ᓄᓇᕗᒻᒥᐅᓂᒃ ᐃᓄᖃᕆᐊᖃᕐᓂᖅᓴᐅᒐᓗᐊᕐᒪᑕ.  

 

ᑮᓇᐅᔭᓕᕆᔨᒃᑯᑦ ᑲᑎᒪᖃᑎᒋᓲᕆᕕᓯᐅᒃ ᑖᒃᑯᐊ 

ᑐᕌᒐᕆᔭᐅᔪᑦ ᓯᕗᓪᓕᐅᑎᑕᓯᓐᓂᑦ ᐅᕝᕙᓘᓐᓃᑦ 

ᐃᓄᓕᕆᔨᒃᑯᓐᓄᑐᐊᖅ ᑕᒪᒃᑯᐊ ᐃᓕᓐᓂᐊᖅᑏᑦ 

ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᓐᓄᑦ 

ᓈᒻᒪᒃᑲᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᐊᖓᔪᖅᑳᑉ ᑐᖏᓕᖓᓄᑦ 

ᑭᐅᑎᒋᐊᕈᓐᓇᕈᒃᑯ, ᒥᔅᑕ  

ᕼᐃᓐᕆᒃᓴᓐ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᓐᕆᒃᓴᓐ. 

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒥ ᓯᓚᑦᑐᖅᓴᕐᕕᒃ ᑐᓴᐅᒪᖃᑎᖃᕋᓱᖃᑦᑕᖅᑐᑦ 

ᐱᓕᕆᐊᖃᑕᐅᔪᓂᒃ ᒐᕙᒪᒃᑯᑦ ᐃᓗᐊᓂ ᐊᒻᒪᓗ 

ᐃᖅᑲᓇᐃᔭᕐᕕᖕᒥ ᐱᓕᕆᖃᑎᑦᑎᓐᓄᑦ. ᑕᒪᒃᑯᐊ 

ᐃᓗᓕᖏᑦ ᐱᔭᕇᖅᐸᓪᓕᐊᓇᓱᓕᖅᑕᕗᑦ ᑕᐃᒃᑯᐊ 

ᓴᖅᑭᑕᐅ ᐃᒪᓐᓇ ᐅᖃᐅᔾᔨᒋᐊᖅᑎᓂᑦ ᑲᑎᒪᔨᓄᑦ 

ᐊᔾᔨᒌᑦᑐᓂᑦ ᑲᑎᒪᔨᖃᕐᓂᐊᕐᒪᑕ. ᑕᒪᑐᒥᖓᓗ 

ᑐᓴᕐᕕᒋᔭᐃᓐᓇᕆᔪᒪᔭᕗᑦ ᐱᓕᕆᖃᑕᐅᔪᓕᒫᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᒻᒪᓗ ᐅᒥᖓ ᐊᑖᓂ ᑕᒪᓐᓇ ᐅᓂᒃᑳᕐᕕᒋᖃᑦᑕᕐᓃᑦ 

ᒪᑯᐊ ᓴᖅᑭᑦᑎᓪᓗᒋᑦ ᒪᓕᒐᓕᐅᕐᕕᖕᒧᑦ. ᑖᓐᓇ 

ᑭᖑᓪᓕᖅᐹᖅ ᑕᒪᒃᑯᐊ ᑭᐅᔾᔪᑕᐅᔪᑦ ᑎᑎᖅᑲᓄᑦ 

ᓂᕆᐅᒋᔭᐅᔪᑦ ᒪᑯᐊᓗ ᐊᐅᓚᑦᑎᓂᕐᒥᒃ ᑖᓐᓇ 

ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᖓᑦ ᑖᒃᑯᐊ 

ᑎᑎᕋᕐᕕᐅᓚᐅᓐᖏᑦᑐᑦ.  

 

ᐃᖅᑲᐅᒪᓐᖏᓐᓇᒪ ᒥᓂᔅᑕᐅᑉ ᑎᓕᐅᕈᑎᖏᓐᓂᑦ. 

ᓴᖅᑭᑕᐅᔪᓂᑦ ᒪᓕᒐᓕᐅᕐᕕᖕᒥ ᑕᒻᒪᕋᓗᐊᖅᐳᖓᓗ 

ᑕᒫᓂ ᐅᑭᐅᓂᑦ ᑎᓴᒪᓂᑦ ᓇᑉᐸᕐᒥᓗ ᑕᒫᓂ 

ᖃᖓᒃᑰᑎᒋᔪᖅ ᒥᓂᔅᑕᐃᑦ ᑎᓕᐅᕆᔾᔪᑎᖏᑦ 

ᖃᖓᒃᑯᓪᓗ ᑐᓂᔭᐅᒐᔭᖅᐸᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᑐᓴᐅᒪᔭᖃᓐᖏᑦᑐᖓ ᑕᐃᓐᓇ 

ᑕᑯᓚᐅᖅᓯᒪᓐᖏᑦᑐᖓ ᒥᓂᔅᑕᐅᑉ ᑐᓕᐅᕈᑎᖏᓐᓂᒃ 

ᖃᓄᐃᑦᑐᑐᐃᓐᓇᕐᓂᒃ. ᐅᑎᕐᕕᒋᔭᕆᐊᖃᕋᔭᕆᒃᑭᑦ 

ᖃᖓᒃᑯᑦ ᑕᐃᒪᐃᑦᑐᖅ ᐊᑐᖅᑕᐅᒐᔭᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒥᓂᔅᑕ ᐅᖃᖃᑎᒋᓛᖅᐸᕋ ᒪᑐᒪᑉ ᑭᖑᓂᖓᒍᑦ 

ᑕᑯᑳᓪᓚᒃᑐᕕᓂᐅᖅᐸᑦ.  

 

ᑕᐃᒪ ᐅᑎᕐᕕᒋᔪᒪᒐᒃᑯ ᑖᒃᑯᐊ ᐃᒃᓯᕙᐅᑕᐅᑉ 

ᒪᑐᐃᕈᑎᖏᓐᓂᒃ ᑭᖑᓪᓕᖅᐹᖓᓂᒃ. ᑖᓐᓇ  

ᐊᐱᖅᑯᑎᒃᓴᖃᕐᕕᒋᒐᒃᑯ ᑖᒃᑯᐊ ᑲᑎᒪᔨᓄᑦ 

ᑭᐅᔾᔪᑎᕕᓂᖏᓐᓂᑦ ᒥᓂᔅᑕᒥᒃ. ᑖᓐᓇ 

ᐃᓱᒫᓘᑎᒥᖃᐃ ᐊᐱᖅᑯᒻᒥᓗᑭᐊᖅ ᓴᖅᑭᑦᑎᖕᒪᑦ. 

“ᐄ, ᑕᐃᒪ ᐃᓕᖕᓄᑦ ᑐᓴᖅᑕᐅᑎᑕᐅᓚᐅᖅᑎᓪᓗᒍ 

ᑖᒃᑯᐊ ᑲᑎᒪᔨᖏᑦ ᓯᓚᑦᑐᖅᓴᕐᕕᑉ 

ᐊᑲᐅᓂᖅᓴᐅᒐᔭᕐᒪᒡᒎᖅ ᑲᑎᒪᔨᖏᑎᒍᑦ.”  

 

ᑖᓐᓇ ᑐᑭᓯᓇᖅᑰᔨᖕᒪᑦ ᑖᓐᓇ 

ᐃᓅᖃᑎᒌᑦᑎᐊᖏᓐᓂᕐᒧᑦ ᑖᒃᑯᐊ ᓄᓇᕗᒻᒥ 

ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ ᐊᒻᒪᓗ ᓄᓇᕗᑦ 

ᒐᕙᒪᖏᑕ. ᒥᓂᔅᑕᖃᐃ ᐅᓂᒃᑳᕈᓐᓇᖅᐹ ᒫᓐᓇᐅᔪᖅ 

ᖃᓄᖅ ᐱᓕᕆᖃᑎᒌᓐᓂᕆᖃᑦᑕᖅᑕ ᑎᑎᕋᕐᕕᖓᑦᑕ 

ᐊᒻᒪᓗ ᑖᒃᑯᐊ ᓯᓚᑦᑐᖅᓴᕐᕕᒻᒧᑦ ᑲᑎᒪᔨᖏᑦ? 

ᐃᒪᓐᓇ ᑕᐅᑐᖅᑰᔨᒐᒃᑯ ᑖᓐᓇ 

ᑐᓴᐅᒪᑦᑎᐊᖃᑦᑕᐅᑎᓐᖏᓐᓂᐅᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ (ᑐᓵᔨᑎᒍᑦ) ᑖᓐᓇ 

ᓂᕆᐅᒋᔭᑦᑎᓐᓂᑦ ᑎᑎᕋᖅᓯᒪᔪᖅ 

ᒐᕙᒪᐅᓚᐅᖅᑐᓃᓐᖔᓚᐅᕐᒪᑦ. ᐊᒻᒪᓗ 

ᐅᖃᐅᓯᕆᔭᕆᐊᖃᖅᑐᒍ ᑖᒃᑯᐊ ᑲᑎᒪᔩᑦ 

ᑲᑎᒪᖃᑎᒋᓚᐅᓐᖏᓐᓇᒃᑭᑦ ᓱᓕ. ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ ᑲᑎᒪᖃᑎᒋᓚᐅᓐᖏᓐᓇᒃᑭᑦ ᓱᓕ. 

ᑭᓯᐊᓂ ᐸᕐᓇᒃᓯᒪᖕᒪᑕ ᒫᓐᓇᒫᒃᑯᑦ ᑲᑎᒪᓛᕐᓂᕐᒥᓂᒃ. 

ᑕᐃᒪ ᑲᑎᖃᑎᒋᔪᒪᒐᒃᑭᑦ ᑲᑎᖃᑎᒋᓪᓚᑦᑖᕐᓗᒋᑦ 

ᐅᖃᖃᑎᒋᓗᒋᓪᓗ ᑕᒪᕐᒥᒃ ᑖᒃᑯᐊ ᑲᑎᒪᔨᕋᓛᓂᒃ 

ᓴᖅᑭᑕᐅᓚᐅᖅᑐᓂᑦ ᒪᑐᐃᕈᑎᖏᑦ ᐊᒻᒪ 

ᓯᕗᒧᐊᒃᐸᓪᓕᐊᓇᓱᒡᓗᖓ ᑕᒫᓐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓇᖕᒥᓂᖅᑕᐅᖅ ᒪᓕᒐᓕᐅᖅᑎᐅᖃᑎᒃᑲᓗ 

ᖃᐅᔨᒋᐊᒃᑲᓐᓂᓛᖅᑕᕋ.  

 

ᑖᓐᓇᓕ ᐅᖃᐅᓯᑲᐃᓐᓇᕈᒪᓕᕐᒥᒐᒃᑯ 

ᐊᐱᖅᑯᑕᐅᖅᑲᐅᔪᖅ ᑕᒪᒃᑯᐊ 

ᐃᓕᓐᓂᐊᖅᐸᓪᓕᐊᓕᓵᖅᑐᓕᕆᓂᕐᒧᑦ ᑕᐃᒪ  

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᖃᐅᔨᔪᒪᓚᐅᕋᑦᑕ 

ᑕᒪᓐᓇ ᐃᓕᓐᓂᐊᓕᒻᒪᒃᓴᔪᓄᑦ 

ᓇᓂᔪᓐᓇᓚᐅᓐᖏᓐᓇᒃᑯ ᓇᓕᐊ ᐃᑭᐊᖅᑭᕕᖓᓂ 

ᑕᐃᔅᓱᒪᓂ. ᐅᓪᓗᒥ ᕿᓂᒃᑲᐅᓐᖏᒃᑲᓗᐊᖅᑐᖓ 

ᑕᐃᒫᒃ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᓇᓂᓯᕝᕕᒋᔪᓐᓇᓚᐅᓐᖏᓐᓇᒃᑯ. 

ᖃᓄᐃᓕᖓᓕᖅᑐᕐᓕᑭᐊᕐᖏᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᑉ ᑐᖓᓕᖓᓄᑦ 

ᑭᐅᑎᒋᐊᕈᓐᓇᕈᒃᑯ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᓐᕆᒃᓴᓐ. ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐊᕐᕌᒍᒥ ᑕᓪᓕᒪᑦ ᐱᔭᕇᓚᐅᖅᑐᑦ ᐊᕐᕌᒍ 

ᐊᐃᑉᐸᕆᔭᖓᓂᒃ ᐊᒻᒪᓗ ᑎᓴᒪᐃᑦ ᓯᕗᓪᓕᖅ 

ᐊᕐᕌᒍᒥ ᐱᒋᐊᖅᑐᑎᒃ ᐃᖃᓗᒃᑑᑦᑎᐊᕐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒌᑐᐃᓐᓇᖅᑐᑦ. ᑖᓐᓇ ᐃᓕᓐᓂᐊᓕᕐᒪᒃᓯᔪᑦ 

ᐱᒻᒪᕆᐅᒻᒪᑦ ᑖᒃᑯᐊ ᕿᑎᕐᖓᕗᑦ ᐃᒪᓐᓇ 

ᐃᓕᓐᓂᐊᕕᒻᒥ ᐊᑲᐅᔪᒦᖃᑦᑎ.  

 

ᑕᐃᒪ ᐊᐱᖅᑯᑎᖃᕋᒪ ᐋᓐᓂᐊᓯᐅᖅᑎᖑᖅᓴᓂᕐᒧᑦ, 

ᖃᓄᐃᓕᖓᓕᖅᐸ ᐃᖅᑲᓇᐃᔭᖅᑎᑕᐅᔪᖓ ᑐᑭᓯᒪ 

ᐊᕐᕌᒍᒥ ᐊᑕᐅᓯᕐᒥ ᐃᓕᓐᓂᐊᓯᓐᓈᖅ 

ᐃᖅᑲᓇᐃᔭᕈᓐᓇᖅᑐᖅ ᓚᐃᓴᓐᔅᑖᓚᐅᓐᖏᓐᓂᕐᒥᓂᒃ. 

ᐊᐱᖅᑯᑎᖃᕈᒥ ᑕᐃᒪ ᐋᓐᓂᐊᓯᐅᖅᑎᒍ ᑖᓪᕼᐊᐅᓯᒥ 

ᑕᐃᑲᖓᑦ ᓯᓚᑦᑐᓴᕐᕕᔾᔪᐊᒥ. ᑕᐃᒪᓐᓇᑦᑕᐅᖃᐃ  

ᒪᓕᒐᖃᕆᕙ ᑖᒃᑯᐊ ᖃᐅᔨᓴᖅᑕᐅᔾᔪᑎᓂᒃ ᐊᕐᕌᒍᒥ 

ᐊᑕᐅᓯᕐᒥ ᐃᖅᑲᓇᐃᔭᔅᓯᓐᓈᖅ 

ᐃᓕᓐᓂᐊᕆᐊᖃᑉᐸᒃᑭᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᑉ ᑐᖏᓕᖓ 

ᑭᐅᑎᒋᐊᕈᓐᓇᕈᒃᑯ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᓐᕆᒃᓴᓐ. 

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. 

ᐋᓐᓂᐊᓯᐅᖅᑎᐅᓂᖅ ᓚᐃᓴᖃᕆᐊᖃᕐᓂᐅᓪᓗᓂ 

ᐃᖅᑲᓇᐃᔮᖑᒻᒪᑦ ᓚᐃᓴᓕᕆᔨᖃᖅᑐᑎᓪᓗ. 

ᑕᐃᒫᓪᓕ ᕿᒥᕐᕈᔭᐅᑎᓪᓗᒍ ᑖᓐᓇ 

ᕿᒥᕐᕈᖃᓯᐅᑎᓛᕋᑦᑎᒍ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ ᐅᓪᓗᑯᑖᕋᓘᒐᓗᐊᖅ ᓇᐃᓈᕋᓱᓐᓂᐊᖅᑲᕋ 

ᐊᐱᖅᑯᑎᒃᑲ. 

 

ᐊᐱᖅᓱᕆᐊᓚᐅᓐᖏᓂᕐᓂ ᐊᐅᓚᒍᑎᔅᓴᓂ 

ᐋᖅᑭᐅᒪᒍᑎᔅᓴᓂᓪᓗ ᐊᐱᕆᖅᑳᕈᒪᔪᖓ. ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑕ ᐊᐱᖅᑯᑎᒋᕙᔪᔭᒃᑲ 

ᐃᓯᕙᓂᖃᖅᑎᓪᓗᑕ ᖃᐅᔨᒍᒪᑦᑕᕋᓗᐊᖅᑯᖓ.  

 

ᓄᓇᖃᖅᑐᐃᑦ ᑕᐃᒪ ᓄᓇᓕᓐᓂ ᓇᒥ 

ᐊᑕᐅᓯᐅᓐᖏᑦᑐᒥ ᓴᐱᓕᕈᔪᔅᓯᒪᓕᕐᖓᑕᒎᖅ 

ᒪᓕᒐᓕᐅᖅᑎᓂᒃ ᐅᖃᐅᔾᔨᖃᑦᑕᖅᓯᒪᒻᒪᕆᓕᕐᖓᑕ 

ᐅᕙᓂ. ᐱᓕᕆᒐᓱᒃᑲᓗᐊᖅᑐᑎᑦ 

ᐊᐳᖅᑕᕈᑎᖃᓪᓚᕆᑦᑎᑕᐅᓯᒪᓕᕐᖓᑕ ᓄᓇᓖᑦ 

ᓯᕗᓕᖅᑎᖏᓐᓂ ᐅᖃᖃᑎᖃᕈᓐᓇᖅᑎᑕᐅᓇᑎᒃ. 

ᖃᓄᐃᓕᖓᓕᖅᑲ ᑕᒪᓐᓇ? ᖃᓄᐃᓕᖓᓕᕐᒪᖔᖅ 

ᓇᓗᓇᐃᖅᓯᒍᓐᓇᖅᑳ ᒥᓂᔅᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᒧᖃᐃ 

ᑭᐅᔭᐅᑦᑎᐊᕈᓐᓇᓂᖅᓴᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ 

ᐅᖃᑦᑎᐊᖃᑦᑕᖏᓐᓇᒃᑯ, ᒥᔅ ᑯᓗᓛᖅ.  

 

ᑯᓗᓛᖅ: ᐋᒡᒐᐃ, ᓈᒻᒪᑦᑐᖅ. 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

956 

ᖁᔭᓐᓇᒦᒃ ᐊᐱᕆᔪᖅ ᑖᓐᓇ ᑖᔅᓱᒪ ᒥᔅᓵᓄᑦ. ᑕᐃᒪ 

ᑕᐃᒪᐃᓕᓚᐅᖅᓯᒪᓐᖏᑦᑐᒍᑦ ᑕᕝᕙᓂ ᓯᓚᑦᑐᓴᕐᕕᒃ  

ᐊᖏᔪᖅᑳᖑᔪᒍᑦ. ᑐᓐᖓᓱᑦᑎᑕᕗᑦ 

ᓂᕈᐊᖅᑕᐅᓯᒪᔪᓕᒫᑦ ᑕᕝᕙᓂ ᒪᓕᒐᓕᐅᕐᕕᒻᒥ 

ᐅᕝᕙᓘᓐᓃᑦ ᕼᐊᒻᒪᓚᒃᑯᑦ ᒪᐃᔭᒃᑯᖏᑦ ᐃᓯᕈᒪᔪᐃᑦ 

ᓯᓚᑦᑐᓴᕐᕕᓕᒫᓄᑦ ᓄᓇᓕᓐᓂ ᐊᒻᒪ, ᑕᐃᒫᒃ 

ᑲᑐᔾᔨᖃᑎᒌᓪᓗᑕ ᑭᓯᐊᓂ ᓯᓚᑦᑐᓴᕐᕕᒻᒥ 

ᐃᖅᑲᓇᐃᔭᖅᑏᑦ ᓄᓇᓕᖃᑏᑦ ᐊᒻᒪ 

ᓂᕈᐊᖅᑕᐅᓯᒪᔪᐃᑦ ᖃᐅᔨᒪᓂᖅᓴᐅᒻᒪᑕᓕ 

ᓄᓇᓕᓐᓂ ᓱᓇᓂᒃ ᐊᓚᒃᑲᐃᒍᒪᒻᒪᖔᑕ. ᑕᐃᒪ 

ᐅᖁᕈᒪᑐᐃᓐᓇᖅᑐᖓ ᐊᖏᔪᖅᑳᖑᓪᓗᑕ 

ᑕᐃᒪᓕᓚᐅᖅᓯᒪᖏᑦᑐᖓ, ᒪᓕᒐᓱᑦᑐᒎᒐᓗᐊᖅ 

ᒪᓕᒐᓕᐅᖅᑏᑦ ᐃᓱᒫᓗᑎᖃᖅᑲᑕ ᐅᕙᒍᑦ 

ᐊᖏᔪᖅᑳᖓᓄᑦ ᒥᓂᔅᑕᒧᑦ ᐅᖃᖁᓪᓗᒋᑦ.  

 

(ᑐᓵᔨᑎᒍᑦ) ᓄᓇᓕᓐᓂ ᐱᓕᕆᓂᐅᖃᑦᑕᖅᑐᐃᑦ 

ᐱᒻᒪᕆᒻᒪᕆᐊᓘᒻᒪᑕ ᓄᓇᕗᒻᒥ ᓯᓚᒃᑐᓴᕐᕕᒃᑯᓐᓄᑦ 

ᐃᓚᒋᔭᓪᓚᕆᐊᓘᓪᓗᑎᒃ, ᑕᐃᒫᒃ ᑲᔪᖏᖅᓴᐃᕗᒍᑦ 

ᐃᒃᓯᕙᐅᑕᖁᑎᑦᑎᓐᓂᒃ, ᓄᓇᕘᑦ 

ᐊᕕᑦᑐᖅᓯᒪᓂᖏᓐᓂᒃ ᑐᑭᒧᐊᑦᑎᑦᑎᔨᐅᔪᓂᑦ 

ᑲᑐᔾᔨᖃᑎᖃᖁᓪᓗᒋᑦ ᓄᓇᓕᖏᓐᓂ. 

ᒪᓕᒐᓕᐅᖅᑎᓂᒃ ᐊᒻᒪ ᒪᐃᔭᐅᔪᓂᑦ 

ᓇᓗᓇᐃᖅᓯᖃᑦᑕᖁᓪᓗᒋᑦ 

ᐱᓕᒻᒪᔅᓴᐃᓂᔭᕆᐊᓕᓐᓂᒃ ᓄᓇᓕᓐᓂ. ᐊᒻᒪᓗ 

ᐅᖃᕆᐊᖅᑐᖅᑎᑕᐅᖃᑦᑕᕈᓐᓇᕐᓗᑎᒃ 

ᐃᓕᓐᓂᐊᑎᑦᑎᑎᓪᓗᑕ ᖃᓄᐃᑦᑐᐃᓐᓇᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓐᖑᓱᓕᕐᒥᔭᕋ ᐱᔾᒧᑎᖃᖑᓱᑦᑐᖅ 

ᑮᓇᐅᔭᓂᑦ ᐊᑐᓗᐊᖁᔭᐅᖏᓐᓂᖏᑦ ᓄᓇᓕᓐᓂ 

ᐃᓐᓇᕐᓄᑦ ᐃᓕᓴᕕᒃ. ᐊᑎᓕᐅᕈᓐᓇᐅᑎᓂᒃ 

ᐊᖅᓵᖅᓯᓯᒪᕕᓰ ᓄᓇᓕᓐᓂ ᓇᓕᐊᓐᓂᒃᑭᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ 

ᐊᖓᔪᖅᑳᖅ ᑯᓗᓛᖅᕐᒧᑦ  

ᑭᐅᔭᐅᑎᒍᓐᓇᕈᒃᑯᑦ ᐊᖏᕈᕕᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐊᐱᕆᒐᕕᑦ. ᑖᓐᓇ ᑭᐅᑦᑎᐊᕈᒪᓪᓗᒍ ᖃᓪᓗᓈᑎᑐᑦ 

ᐅᖃᑲᐃᓐᓇᓐᖑᓱᒃᑲᒪ.  

 

(ᑐᓵᔨᑎᒍᑦ) ᐊᑎᓕᐅᕈᓐᓇᑎ ᓄᓇᕗᒻᒥ 

ᓯᓚᒃᑐᓴᕐᕕᒻᒥ ᐲᖅᓯᓚᐅᖅᒪᖏᑦᑐᒍᑦ 

ᐊᑎᓕᐅᕈᓐᓇᑎᓂᒃ ᑭᓯᐊᓂ 

ᓄᖅᑲᖓᑲᐃᓐᓇᑎᑦᑎᖃᑦᑕᖅᓯᒪᔪᒍᑦ 

ᐊᑎᓕᐅᕈᓐᓇᐅᑎᓂᒃ.  

 

ᑖᓐᓇ ᓯᓚᒃᑐᓴᕐᕕᒃ ᐋᖅᑭᒋᐊᕆᕋᑖᓚᐅᕐᖓᑦ 

ᐃᓕᓐᓂᐊᖃᑦᑕᖅᑐᓄᑦ ᑲᔪᓯᑦᑎᐊᖃᑦᑕᖁᔨᓪᓗᑕ 

ᐊᖏᔪᖅᑳᖑᓪᓗᑕ ᐊᖏᕆᐊᖃᓲᖑᒐᑦᑕ 90 

ᐳᓴᖏᓐᓂᑦ ᓯᓚᒃᑐᓴᕐᕕᐅᑉ ᐊᖏᔪᖅᑳᖏᑦ 

ᐃᖅᑲᓇᐃᔭᖅᑎᖏᑕᓗ ᐊᐅᓪᓚᖃᑦᑕᕐᓂᖏᓐᓂᒃ 

ᕿᑲᖃᑦᑕᕐᓂᖏᓐᓄᓪᓗ.  

ᐋᖅᑭᒋᐊᕆᓂᒃᑯᑦ ᐊᑐᓕᖅᑎᑦᑎᕙᓪᓕᐊᒐᑦᑕ 

ᐋᖅᑭᒋᐊᓚᐅᖅᑕᑎᓐᓂᒃ ᐊᖏᖅᑕᐅᓯᒪᔪᓂ 

ᓯᕗᓕᖅᑏᑦ ᑲᑎᒪᔨᖃᓛᖏᓐᓄᑦ. 25 ᐳᓴᖏᑦ 

ᐃᖅᑲᓇᐃᔮᔅᓴᖁᑎᕗᑦ ᐃᓐᓄᑦᑕᐅᓯᒪᖏᒻᒪᑕ, 

ᐃᓱᒫᓗᒋᓕᖅᓯᒪᒐᑦᑎᒍ ᑕᒪᓐᓇ.  

 

ᐃᓱᒪᔅᓴᖅᓯᐅᓪᓚᕆᑦᑐᐊᓘᑲᐃᓐᓇᔪᔪᒍᑦ 

ᓄᖅᑲᖓᑎᑦᑎᑲᐃᓐᓇᕆᐊᖃᔪᔪᖓ ᕿᓚᒥᕈᓗᒃ 

ᐊᑎᓕᐅᕈᓐᓇᐅᑎᒥᒃ ᐊᐅᓚᑦᑎᔨᐅᖃᑕᐅᔪᒥᒃ.  

ᓄᓇᓕᓐᓂ ᐱᓕᕆᐊᖑᔪᓄᑐᐊᖑᓐᖏᑦᑐᖅ, 

ᐊᖅᑭᒋᐊᕈᒪᒐᑦᑎᒍᑦ ᑮᓇᐅᔭᓕᕆᓂᕆᕙᑦᑐᕗᑦ 

ᓵᖓᔭᔅᓴᒫᖑᓂᕆᕙᑦᑕᖏᓪᓗᑦ. ᑲᑎᑎᕆᕙᓪᓕᐊᔪᒍᑦ 

ᐱᓕᒻᒪᔅᓴᐃᒍᑎᔅᓴᓂᒃ ᐋᒡᒌᓯᐅᓂᐊᖅᑐᒥᒃ  

ᐊᑐᖅᑕᐅᓂᐊᕐᓂᑦ ᐃᓕᓐᓂᐊᕐᓇᖅ 

ᐱᒋᐊᓚᐅᖏᓐᓂᖓᓂ ᐊᒻᒪᓗᑦᑕᐅᖅ 

ᐱᕙᓪᓕᐊᒍᓯᐅᔪᓂᒃ ᒪᓕᑦᑕᐅᔭᕆᐊᓕᓐᓂ 

ᑮᓇᐅᔭᓕᕆᔨᒃᑯᓐᓄᑦ ᐊᔪᕆᔅᓱᐃᔾᔭᐅᓛᖅᑐᐃᑦ.  

 

ᑕᒻᒪᖅᓯᒪᔪᖅᓯᐅᖅᑎ ᑮᓇᐅᔭᑎᓐᓂ 

ᕿᒥᕐᕈᖃᑦᑕᕐᖓᑕ, ᑕᒪᑐᒥᖓ ᖃᐅᔨᒪᒻᒪᓪᓗ ᐊᒻᒪᓗ 

ᐱᓕᕆᖃᑎᖃᕈᒪᓯᒪᔪᖅ ᐊᑐᓕᖁᔭᓕᐅᖅᑎᓪᓗᑕ 

ᑕᒪᓐᓇ ᐱᓪᓗᒍ.  

 

ᑕᒪᓐᓇ ᐱᓕᒻᒪᔅᓴᕐᓂᖅ ᐊᑐᖅᑕᐅᓕᖅᑲᑦ, 

ᑐᑭᓯᓯᒪᑦᑎᐊᖅᑐᑦ ᑭᒃᑯᑦ ᑕᒪᓐᓇ ᐊᑎᓕᐅᖃᑦᑕᕐᓂᖅ 

ᑐᑭᓯᔭᐅᓯᒪᑦᑎᐊᖅᑐᖅ ᖃᓄᐃᓕᐅᖅᑕᐅᓛᕐᒪᖔᖅ 

ᐊᖏᔪᖅᑳᖑᔪᖅ ᐊᓪᓚᕕᒻᒥ ᐊᑐᓕᖁᔭᓕᐅᕋᔭᖅᑐᖅ 

ᑑᒃᑯᐊ ᐊᑎᓕᐅᕈᓐᓇᖅᓯᒃᑲᓐᓂᖁᔭᐅᓗᑎᒃ, 

ᐊᔅᓵᖅᑕᐅᑲᐃᓐᓇᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᔾᔪᑎᖓᓄᑦ. ᐊᓯᐊᓄᖔᖅ 

ᐊᐱᖅᑯᓱᓕᕐᒥᓗᖓ ᐊᐱᖅᑯᑎᖃᓕᕐᒥᓗᖓ. 

ᓯᓚᒃᑐᓴᕐᕕᐅᑉ ᑲᑎᒪᔨᓐᓂᒃ ᐱᔾᔪᑎᖃᕐᓗᖓ, 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓃᑦ 

ᓇᓗᓇᐃᖅᓯᓯᒪᒻᒪᑕ ᑲᑎᒪᔨᖏᑦ ᑭᓱᓕᕆᐅᒻᒪᖔᑕ 

ᑖᒃᑯᐊᒎᖅ ᓯᓚᑦᑐᓴᕐᕕ ᑲᑎᒪᔨᖏᑦ ᐊᐅᓚᑦᑎᔨᐅᒻᒪᑕ 

ᑖᒃᑯᓂᖓ ᐊᑐᓕᖁᔭᔨᐅᖃᑦᑕᖅᑐᑎᓪᓗ ᒥᓂᔅᑕᒧᑦ 

ᖃᓄᐃᑦᑐᓂᑦ ᐃᓕᓐᓂᐊᕋᔅᓴᓂᑦ 

ᓴᖅᑭᖅᑕᐅᔪᖃᕐᓂᐊᕐᒪᖔᖅ. ᑕᐃᒫᓪᓗ ᐊᕐᕌᒍᑕᒫᑦ 

ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐊᓂᕙᓪᓕᐊᔪᓪᓗᑦ 

ᒥᒃᓴᐅᓯᔭᐅᓪᓗᑎᒃ ᐋᖅᑭᑎᖅᑕᐅᖃᑦᑕᖅᑐᑦ 

ᒥᓂᔅᑕᒧᑦ.  

 

ᑕᐃᒪᐃᓕᓚᐅᕐᓗᖓ, ᒥᓂᔅᑕ ᑕᐃᒪ ᑕᖅᑭᓂᑦ 

ᑲᑦᑎᑲᓪᓚᑯᓗᓐᓂᒃᑭᐊᖅ ᑕᕝᕙᓃᓕᕐᖓᑦ. ᓱᓕᒎᖅ 

ᑲᑎᒪᖃᑎᖃᓚᖅᓯᒪᖏᒻᒪᑦ ᓯᓚᑦᑐᓴᕐᕕᐅᑉ 

ᑲᑎᒪᔨᖏᓐᓂᑦ. ᐃᓱᒪᑐᐃᓐᓇᖅᑐᖓ ᑲᑎᒪᔩᑦ 

ᑕᐃᒪᐃᑦᑐᓂᑦ ᓴᖅᑮᖃᑦᑕᕈᓐᓇᕐᒪᖔᑕ 

ᐱᓕᐊᔅᓴᒥᓂᓪᓗ ᐱᓕᕆᒍᓐᓇᐸᒻᒪᖔᑕ ᒥᓂᔅᓴᒥᑦ 

ᑲᑎᒪᖃᑎᖃᓚᐅᖅᓯᒪᖏᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᑐᐃᓐᓇᕐᓗᓯ ᓱᒃᑲᓕᓂᓗᐊᖃᑦᑕᖏᓪᓗᓯ 

ᑐᓵᔨᒃᑰᕆᐊᖃᕋᔅᓯ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. (ᑐᓵᔨᑎᒍᑦ) ᓯᓚᑦᑐᓴᕐᕕᐅᑉ 

ᑲᑎᒪᔨᖏᑦ ᑲᑎᒪᑎᓪᓗᒋᑦ ᓈᒻᒪᓈᕈᓐᓇᖅᓯᒪᖏᒻᒪᑦ 

ᐊᑲᐅᓈᖃᑦᑕᖅᓯᒪᖏᒻᒪᑦ ᐱᔭᒃᓴᒃᑲ ᑕᕝᕙᓂ 

ᑕᑯᓐᓈᓱᒋᑦ ᓯᓚᑦᑐᓴᕐᕕᑐᐊᒥᑦ ᐱᓕᕆᐊᖃᖏᓇᑦᑕ. 

ᑭᓯᐊᓂ ᐅᖃᖅᑲᐅᒐᒪᐃᓪᓛᒃ ᑲᑎᒪᓛᕐᖓᑕ 

ᒫᓐᓇᕈᓗᒃ. ᑕᐃᑲᓂᓗ ᑲᑎᒪᖃᑎᔪᒪᓛᖅᑕᒃᑲ 

ᑕᐃᒃᑯᐊ ᐅᖃᐅᓯᕆᓗᑎᒍᑦ ᖃᓄᖅ 

ᓂᕆᐅᕝᕕᒋᒻᒪᖔᒃᑭᑦ ᑎᑎᖅᑲᒃᑲ. ᑲᔪᓯᒋᐊᕐᓗᑕᓘ 

ᑲᑎᒪᓂᕆᓂᐊᖅᑕᑎᓐᓂᑦ ᑕᐃᑲᓂᑦ 

ᐱᒐᓱᐊᓪᓚᕆᓛᖅᑐᖓ 

ᐱᖃᑕᐅᓪᓚᕆᒐᓱᓛᖅᑐᖓᐃᓛ ᑲᑎᒪᔪᓄᑦ 

ᐅᖄᓚᐅᑎᒃᑯᑦ ᑲᑎᒪᖃᑕᐅᒋᖃᕈᒪ ᑕᐃᒫᓘᓐᓂᑦ. 

ᐃᖅᑲᓇᐃᔭᖃᑎᒋᓪᓚᕆᒋᐊᖃᕋᒃᑭᑦ ᑕᐃᒃᑯᐊ 

ᑲᑎᒪᔩᑦ. ᐊᒻᒪ ᐅᓪᓗᖅᓯᐅᑦ 

ᓱᒃᑲᓕᔪᕕᔾᔪᐊᕌᓘᓕᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᑐᓐᓇᖅᑐᖓ ᑖᒃᑯᐊ ᑲᑎᒪᔩᑦ 

ᑕᑯᓐᓈᖃᑕᐅᓗᑎᒃ ᑲᑎᒪᕙᑉᐹᑦ ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ ᑲᑎᒪᐃᓐᓇᕋᔪᑉᐸᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᑎᒪᔩᑦ ᑲᑎᒪᖃᑦᑕᖅᑐᑦ 

ᐱᖓᓱᐊᖅᑎᑦᑐᑎᑦ ᐊᕐᕌᒍᒥᑦ 

ᑕᑯᓐᓈᖃᑦᑕᐅᑎᓪᓗᑎᒃ ᐊᒻᒪᓗᑦᑕᐅᖅ 

ᐅᖄᓚᐅᑎᒃᑯᑦ ᑲᑎᒪᕙᒻᒥᔪᑦ ᐅᖄᓚᐅᑎᒃᑯᑦ ᑕᖅᑮᒃ 

ᒪᕐᕉᒃ ᓈᒐᐃᒻᒪᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒋᓪᓗᒍᐃᓛᒃ ᑲᑎᒪᖃᑦᑕᕐᖓᑕ ᑲᑎᒪᔩᑦ 

ᐅᖄᓚᐅᑎᒃᑯᓪᓘ. ᐱᖃᑕᐅᖁᓪᓚᕆᑦᑕᕋᓕ ᒥᓂᔅᑕ 

ᐅᐸᒍᓐᓇᖏᑉᐸ ᐅᖄᓚᐅᑎᒃᑯᑦ 

ᐱᖃᑕᐅᖁᓪᓚᕆᑦᑕᕋ.  

 

ᑭᖑᓪᓕᖅ ᐊᐱᖅᑯᑎᒋᓂᐊᓕᕐᒥᔭᕌ ᑲᑎᒪᔨᖏᓐᓂᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

958 

ᓯᓚᑦᑐᓴᕐᕕᐅᑉ ᐱᔾᔪᓐᖏᖃᕐᒥᔪᖅ. ᑖᒃᑯᐊ 

ᐱᖃᑕᐅᒋᐊᖃᓪᓚᕆᑉᐸᒻᒪᑕᐃᓛᒃ 

ᓇᐅᑦᑎᖅᑐᖅᑎᐅᓪᓗᓐᖏᒃ ᓯᓚᑦᑐᓴᕐᕕᒻᒥᑦ 

ᐅᐊᑦᑎᔨᐅᓪᓗᑎᒃ. ᐃᓱᒪᑐᐃᓐᓇᖅᑐᖓᓕ 

ᑲᑎᒪᔨᐅᓂᕐᒧᑦ ᐃᓕᓐᓂᐊᖅᑎᑕᐅᓯᒪᕚᑦ 

ᑲᑎᒪᔨᖏᑦ? ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒥᑦ 

ᐃᖅᑲᓇᐃᔭᖅᑐᓕᕆᓂᕐᒥᑦ ᐸᐃᑉᐹᖅ 

ᐊᓪᓚᕝᕕᓕᕆᓂᕐᒡᒦᑦ ᐊᔾᔨᐸᓗᖏᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ 

ᐃᓕᓐᓂᐊᖅᑎᑕᐅᕙᒻᒪᑕ ᒐᕙᒪᕋᓛᖑᔪᑦ 

ᐊᔾᔨᒌᖏᑦᑐᐃᑦ ᑕᒪᒃᑯᐊ ᐃᓕᓴᕆᔭᐅᓯᒪᓕᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᖅ ᑯᓗᓛᖅ 

ᑭᐅᑎᒋᐊᕈᓐᓇᕈᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭ958ᓇᒦᒃ ᐊᐱᕆᔪᖅ. ᑖᒃᑯᐊ ᑲᑎᒪᔩᑦ 

ᑲᐃᖃᑦᑕᖅᑐᑦ ᐅᖄᓚᐅᑎᒃᑯᑦ ᐊᒻᒪ ᑕᕝᕙᓂᑦ 

ᐅᐱᕐᖔᖑᖅᑲᐅᔪᖅ ᑯᓪᓗᖅᑑᒥᑦ ᑲᑎᓚᐅᕋᑦᑕ 

ᑕᐃᑲᓂ ᓇᓗᓇᐃᓚᐅᖅᑐᐃᑦ ᖃᓄᐃᑦᑐᓂᑦ 

ᐃᓕᓐᓂᐊᕈᒪᔭᖏᓐᓂᑦ ᐅᕙᓐᓂᑦ ᑎᓕᓯᓪᓗᑎᑦ 

ᐊᓚᒃᑲᐃᖁᔨᔪᑦ. ᐊᒻᒪ ᐱᓇᓱᐊᕈᓯᐅᓛᖅᑐᒥᑦ 

ᐅᖄᓚᓕᕐᒥᒍᑦᑕ ᕿᒥᕐᕈᒡᓚᖅᑐᒍᑦ ᑲᖓ 

ᐊᑐᐃᓐᓇᐅᓛᕐᒪᖔᑕ ᑕᐃᒃᑯᐊ ᑲᑎᒪᔩᑦ ᐊᒻᒪᓗ 

ᓄᑖᖑᔪᑦ ᐱᖃᑕᐅᓂᐅᓴᔪᑦ ᐃᓱᒪᒋᓪᓗᑎᒍᓗ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑭᖑᓪᓕᖅ ᐊᐱᖅᑯᑎᒐ ᒥᓂᔅᑕᐅᑉ 

ᒪᑐᐃᖅᓯᒍᑎᖏᓐᓃᓐᖔᖅᑐᖅ ᒪᒃᐱᒐᖓᓂᒃ 2. 

ᒥᓂᒡᑕ ᓇᓗᓇᐃᖅᓯᖃᐅᒻᒪᑦ ᓯᓚᑦᑐᓴᕐᕕᒎᖅ 

ᐊᑐᖅᓯᒪᓕᕐᖓᑦ ᓄᐊᐸᓪᓕᐊᓯᒪᔪᓂᑦ ᐊᕐᕌᓂ 

ᐊᒥᐊᒃᑯᒥᓂᕐᓂᒃ ᐱᓕᕆᔾᔪᑎᖏᓐᓄᑦ. 

ᖃᓄᐃᓕᖓᓕᖅᑲ ᑕᐃᒃᑯᐊ ᓄᐊᑉᐸᓪᓕᐊᓯᒪᔪᐃᑦ 

ᐊᒥᐊᒃᑰᖃᑦᑕᖅᑐᒥᓃᑦ ᓯᓚᑦᑐᓴᕐᕕᒻᒥ? ᖃᓄᑎᒋᓗ 

ᑖᒃᑯᐊ ᓯᓚᑦᑐᓴᕐᕕᐅᑉ ᐊᑐᖅᐸᑉᐸᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᑉ ᑐᖏᓕᖓ ᒥᔅᑕ  

ᕼᐃᓐᕆᒃᓴᓐ ᑭᐅᑎᒍᓐᓇᕈᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᓐᕆᒃᓴᓐ. 

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓ ᐊᒻᒪᓗ ᓰᓚ ᑕᕝᕗᖓ ᐃᓕᓵᕐᓂᑰᒐᓐᓄᒃ 

ᐊᒻᒪᓗ ᐃᖅᑲᓇᐃᔮᕆᓯᒪᔭᕗᑦ. 

ᕿᒥᕐᕈᓇᑉᐸᓪᓕᐊᓪᓗᑎᒃᑯᓪᓗ ᐊᑐᕈᒫᕐᓂᐊᖅᑐᑦ 

ᐊᒻᒪᓗ ᐊᒥᐊᒃᑯᕆᓯᒪᔭᕗᑦ.  

 

ᑕᐃᒃᑯᐊ ᐊᒥᐊᒃᑯᑦ ᐊᑐᖅᑕᐅᖃᑦᑕᖅᓯᒪᔪᑦ, ᐃᓛᒃ, 

ᐊᒥᐊᒃᑯᓂᒃ ᓄᐊᑦᑎᓯᒪᔪᒍᑦ ᐃᓐᓄᒃᑕᐅᓯᒪᓐᖏᑦᑐᑦ 

ᐅᓄᖅᑑᓚᐅᕐᒪᑕ ᐊᒻᒪᓗ ᑐᑭᒧᐊᕈᑎᓂᒃ 

ᐋᖅᑭᒃᓯᓚᐅᖅᑐᒍᑦ 

ᑕᐃᒪᐃᑦᑐᖃᒃᑲᓐᓂᔾᔮᕐᕙᓗᓐᖏᑦᑐᖅ.  

ᑭᓯᐊᓂ ᓯᓚᑦᑐᖅᓴᕐᕕᒃ ᐊᒥᐊᒃᑯᖃᒐᓛᓲᖑᖕᒪᑦ 

ᑖᒃᑯᓄᖓ ᓯᓚᑦᑐᖅᓴᕐᕕᖕᒧᑦ ᑕᐃᒃᑯᐊ 

ᐊᑐᓐᖏᓗᐊᖅᑐᑦ ᐅᑎᖅᑎᑐᐃᓐᓇᖃᑦᑕᖅᑕᕗᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᓂᐊᕐᒥᔭᕋ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎ ᐃᓗᓕᖏᓐᓃᖃᑕᐅᔪᖅ. ᒪᒃᐱᖅᑐᒐᖅ 8. 

ᑖᒃᑯᓇᓂ NAC-8. ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

2018-19-ᒥ ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᖅᑐᓄᑦ 

ᐃᑲᔫᑎᒃᓴᓂᑦ ᓴᖅᑭᑦᑎᖃᑦᑕᕐᓗᑎᒃ ᐃᓄᖕᓄᒃ 

ᐃᓕᓐᓂᐊᖅᑎᓄᑦ. ᑖᓐᓇᖃᐃ ᓇᓗᓇᐃᔭᒃᑲᓐᓂᕈᒃ 

ᖃᓄᖅ ᑖᓐᓇ ᐊᐅᓚᑕᐅᓂᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖓᔪᖅᑳᑉ ᑐᖏᓕᖓ



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᓐᕆᒃᓴᓐ, ᑭᐅᑎᒍᓐᓇᕈᕕᐅᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᓐᕆᒃᓴᓐ. 

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑐᒪᓂ ᐊᐅᔭᖅ ᑲᑎᒪᖃᑎᒋᓂᐊᖅᑕᕗᑦ ᑕᐃᒃᑯᐊ 

ᑲᑎᒪᔨᕗᑦ. ᐋᖅᑭᒃᓯᓂᐊᕋᑦᑕ ᖃᓄᖅ ᑖᒃᑯᐊ 

ᓯᓚᑦᑐᖅᓴᕐᕕᒃᑯᑦ ᑮᓇᐅᔭᖁᑎᖏᓐᓂᑦ ᐃᓕᓴᖅᑐᓄᑦ 

ᐃᑲᔫᑎ ᐋᖅᑭᒃᓯᒪᓂᐊᕐᒪᖔᑦ ᐋᖅᑭᒃᓱᐃ-

ᑐᓂᔭᐅᖃᑦᑕᕐᓂᐊᕐᒪᑕ ᑕᐃᒃᑯᓄᖓ ᐃᓕᓴᖅᑐᓄᑦ. 

ᐊᒻᒪ ᒐᕙᒪᐅᓐᖏᑦᑐᓂᒃ ᑎᒥᓐᖑᖅᑎᑕᐅᓯᒪᔪᓂᑦ 

ᓇᒻᒥᓂᖁᑎᓕᖕᓂᓗ ᑮᓇᐅᔭᓂᑦ 

ᕿᓂᖃᑦᑕᕐᓂᐊᕐᒥᔪᒍᑦ ᑕᕝᕗᖓ ᐃᓕᔪᒃᓴᓂᑦ. 

ᐅᓂᒃᑳᑦ ᑖᒃᑯᐊ ᓴᖅᑭᑕᐅᓂᐊᖅᑐᑦ, ᐊᒻᒪ 

ᐅᓂᒃᑳᒃᓴᖃᒃᑲᓐᓂᕐᓂᐊᖅᑐᒍᑦ ᐅᑭᐊᒃᓵᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓵᔨᑦ ᑖᒃᑯᐊ 

ᐃᓱᒪᒋᓗᒋᑦ ᓱᒃᑲᐃᔾᔫᒥᖃᑦᑕᓚᐅᕆᔅᓯ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒥᓂᒡᑕᐃᑦ ᒪᑐᐃᖅᓯᔾᔪᑎᖏᓐᓂᑦ 

ᐅᖃᖅᑲᐅᖕᒪᑦ ᓇᓗᓇᐃᖅᓯᓇᓱᒡᓗᑎᑦ 

ᐃᖅᑲᓇᐃᔭᖅᑏᑦ ᖃᓄᐃᑦᑐᑦ ᑭᓐᖒᒪᔭᐅᖕᒪᖔᑦ 

ᑕᖅᑲᒃᑯᓄᖓ ᑭᓱᓄᑦ ᑭᓱᓂᒃ ᖃᐅᔨᓯᒪᕕᓯ ᑕᒫᓂ 

ᐃᖃᓗᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᓇᓕᖕᓅᖓᔪᓂᑦ 

ᐃᓗᓕᑯᓘᔭᖃᐅᖅᑐᓂᒃ ᓱᓕ  

ᐱᓯᒪᓐᖏᑦᑐᒍᑦ. ᑭᓯᐊᓂ ᒪᑯᐊ ᓴᖅᑭᔮᖅᐸᒌᖅᑐᑦ 

ᖃᐅᔨᓵᖑᖃᑦᑕᖅᑐᕕᓃᑦ ᓄᓇᕗᒻᒥ ᐊᑐᖅᑕᕗᑦ 

ᒪᑯᐊᓗ ᖃᕋᓴᐅᔭᒃᑯᑦ ᓄᐊᑕᐅᓯᒪᔪᑦ ᑕᒪᒃᑯᐊ 

ᓴᓇᒃᑲᓐᓂᕐᓂᐊᓐᖏᓐᓇᑦᑎᒃᑯᑦ ᓴᖅᑭᔮᖅᐸᒌᖅᑐᓂᒃ 

ᕿᒥᕐᕈᓇᒃᖢᑕ ᑕᐃᒪᓐᓇ ᖃᐅᔨᓴᐃᔪᒍᑦ. ᐊᒻᒪᓗ 

ᐃᓗᓕᑯᓘᔭᖏᓐᓅᕐᓂᐊᕈᒪᔪᒍᑦ ᓯᕗᓂᒃᓴᑦᑎᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᒃ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ ᐱᓕᕆᔨᑎᓪᓗ 

ᑐᓐᖓᓱᒋᑦᓯ, ᐅᓐᓄᒃᕼᐊᒃᑯᑦ.  

 

ᑖᒃᑯᐊ ᕼᐃᕗᓪᓕᖅᐹᖅᕼᐃᐅᑎᑦ 

ᐅᖃᐅᕼᐃᓚᐅᒃᑲᑎᑦ ᐅᕙᓂ ᕼᐃᑕᒪᖓᓂᒃ ᒪᒃᐱᒐᖅ 

4 ᑖᒃᑯᐊ ᐱᓕᕆᐊᒃᕼᐊᑦ ᓄᑖᑦ, ᐃᓚᖏᑦ 

ᐊᕐᕕᐊᓅᕐᓂᐊᕐᒪᑕ ᖁᕕᐊᓇᑯᓂ. ᒪ’ᓈᖅᐸᑉᕼᐃ. 

ᑕᐃᓐᓇ ᑎᑎᕋᕐᕕᒃ ᐊᕐᕕᐊᓂᕼᐃᐅᖅᑐᖅ 

ᐊᒻᒧᐊᑉᐸᓪᓕᐊᕋᐅᔭᖃᑦᑖᑑᔭ’ᒪᑦ. 

ᐊᑐᕐᓂᖃᕐᓂᖅᕼᐊᐅᓂᐊᓕᕐᓂᖅᐸᑦ 

ᕼᐃᓚᑦᑐᖅᕼᐊᕐᕕᐅᓄᑦ ᒪᐃᑦᓯᐊᖅ. ᑖᑉᑯᐊ 

ᐱᓕᕆᐊᒃᕼᐊᑦ ᓄᑖᑦ 17.9 ᐃᖅᑲᓇᐃᔭᖅᑎᓄᑦ 

ᐃᓄᒃᓴᖃᖅᑐᑦ ᐱᓕᕆᐊᒃᕼᐊᑦ ᓇᒧᑦ 

ᓇᓂᕼᐃᐅ’ᓂᐊᕐᒪᖔᑕ ᑐᑭᕼᐃᑦᓯᐊᕈᐊᖅᖢᖓ 

ᐃᑦᓯᕙᐅᑖᖅ, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐊᖓᔪᖅᑳᖅ ᑯᓗᓛᖅᕐᒧᑦ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᒥᔅ 

ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᑦᓯᕙᐅᑖᖅ (ᑐᓴᔨᑎᒍᑦ) 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. ᑕᐃᒃᑯᐊ 

ᐃᖅᑲᓇᐃᔮᑦ ᐅᓄᕐᓂᖏᑦ ᐃᓚᔭᐅᓂᐊᖅᑐᑦ 

ᑕᒪᑐᒪᓂ ᐊᑕᐅᓯᐅᓐᖏᑦᑐᑦ ᐃᖃᓗᐃᑦ 

ᓯᓚᑖᓃᓐᓂᐊᖅᑐᑦ ᐆᑦᑑᑎᒋᓗᒋᑦ ᕿᑭᖅᑖᓗᖕᒥ 

ᐃᖃᓗᒃᑑᑦᓯᐊᕐᒦᓐᓂᐊᖅᑐᖅ ᖃᐅᔨᒪᔨᑕ, ᒪᕐᕉᒃ 

ᐃᓕᓐᓂᐊᕈᑎᒃᓴᓕᐅᖅᑏᒃ ᐊᕐᕕᐊᓕᐊᕐᓂᐊᖅᖢᑎᒃ, 

ᐊᒻᒪᓗ ᓂᕿᓕᕆᓂᕐᒥᒃ ᐃᓕᓐᓂᐊᖅᑐᑦ 

ᐃᖃᓗᒃᑑᑦᑎᐊᕐᒥ, ᐅᐊᑦᓯᔨ ᑭᕙᓪᓕᕐᒥ ᐃᓛᒃ 

ᑲᖏᖅᖠᓂᕐᒥ, ᐊᒻᒪᓗ ᐊᕙᑎᓕᕆᓂᕐᒧᑦ ᑐᕌᖓᔪᑦ 

ᒥᑦᑎᒪᑕᓕᖕᒦᓐᓂᐊᖅᖤᖅᐳᖅ ᐊᒻᒪᓗ ᓴᓗᒻᒪᖅᓴᐃᔩᑦ 

ᐃᓘᓐᓇᖏᓐᓂᒃ ᐃᓐᓇᐃᑦ 

ᐃᓕᓐᓂᐊᕐᕕᖕᒦᓐᓂᐊᖅᑐᑦ. ᐃᖃᓗᖕᓃᑦᑐᖅ ᑕᐃᓐᓇ 

ᐊᑐᐊᒐᓂᒃ 

ᕿᒥᕐᕈᔨ ᐊᒻᒪ ᓯᐊᓛᖓ ᑎᑎᕋᕐᕕᖓᓪᓗ ᐊᒻᒪ 

ᓇᑉᐸᖓᑦ ᐃᓐᓇᐃᑦ ᐃᓐᓇᕐᓄᑦ ᐃᓕᓐᓂᐊᕐᕕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒃᑯᐊ ᐱᓕᕆᐊᒃᕼᐊᑦ  

ᒪᕐᕉᖅᑰᕐᒪᑕ ᐊᕐᕕᐊᓅᕐᓂᐊᕐᓂᐊᕐᓂᕋᒐᐃᑦ ᑖᒃᑯᐊ 

ᓄᑖᖑᒻᒪᖔᑕ ᑐᑭᕼᐃᕼᐅᐊᖅᖢᖓ. 

ᓄᑖᓪᓗᐊᕕᐅᕙᑦ ᐅᕝᕙᓘᓐᓃᑦ ᖃᓄᖅ (ᑐᓵᔨᑎᒍᑦ) 

ᓯᐊᒻᒪᖅᑎᕐᕕᐅᓯᒪᔪᒦᓐᖔᖅᐸᑦ? ᐅᕝᕙᓘᓐᓃᑦ 

ᐅᑎᖅᑎᑕᐅᑐᐃᓐᓇᖅᑐᑦ ᑖᒃᑯᐊ ᐃᖅᑲᓇᐃᔮᑦ 

ᐅᕝᕙᓘᓐᓃᑦ ᓄᑖᓪᓚᕆᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᓄᑖᓪᓗᐊᕖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᐄ, ᖁᕕᐊᓇᑯᓂ, ᑐᑭᕼᐃ’ᒪᓐᓈᖅᕼᐅᓂ ᒪ’ᓇ. 

(ᑐᓵᔨᑎᒍᑦ) ᖃᓄᖅ ᑕᐃᒪ ᖃᐅᔨᒪᓂᐊᖅᐱᓯ 

ᑕᒪᒃᑯᐊ ᐋᖅᑭᒃᓱᖅᑕᐅᔪᑦ 

ᖃᓄᐃᑉᐹᓪᓕᐅᑕᐅᒻᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖓᔪᖅᑳᑉ ᑐᖏᓕᐊᑕ 

ᑭᐅᒍᓐᓇᑦᓯᐊᖅᑰᕐᒪᒍ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᒥᔅ 

ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐋᖅᑭᒋᐊᕆᔾᔪᑕᐅᓚᐅᖅᑐᖅ ᐊᖏᖅᑕᐅᓚᐅᖅᑐᖅ. 

(ᑐᓵᔨᑎᒍᑦ) ᑕᐃᒃᑯᐊ ᐋᖅᑭᒋᐊᖅᑕᐅᓂᐊᖅᑐᑦ 

ᓯᓚᑦᑐᓴᕐᕕᒻᒥ ᒪᑯᐊ ᐃᓕᓐᓂᐊᖅᑐᑦ ᐊᖓᔪᖅᑳᑉ 

ᑐᖏᓕᐊᓅᖅᑕᐅᓂᐊᕐᒪᑦ ᐊᒻᒪᓗ ᐊᖓᔪᖅᑳ  

ᑲᒪᒋᔭᖃᕐᓗᓂ ᐊᐅᓚᔾᔪᑎᓂᒃ ᐅᐱᓐᓇᕋᓂ 

ᑲᑐᔾᔨᖃᑎᒌᓐᓂᒃᑯᕐᓗᑎᑦ ᐊᒻᒪᓗ ᐊᑑᑎᖃᑦᑎᐊᕐᓂᖅ 

ᑕᒪᒃᑯᐊ ᐋᖅᑭᓱᖅᑕᐅᓯᒪᓂᖏᑦ ᑕᑯᓐᓇᖅᑕᒍᑦ 

ᐊᒡᒍᑐᖅᓯᒪᔪᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪ 

ᐋᖅᑭᓱᕐᓗᑎᒃᑯᑦ ᐋᖅᑭᒋᐊᕈᑎᑦᑎᓐᓄᑦ 

ᐃᓕᖅᑭᓂᐊᕐᒪᑕ. ᐃᓚᖏᓪᓗ ᐊᑐᕈᒫᕐᓂᐊᖅᑐᑦ 

ᓯᓚᑦᑐᓴᕐᕕᒻᒦᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᑭᑦᑐᖓᐅᒐᓗᐊᖅ ᐱᕕᑭᑦᑐᒎᒐᓗᐊᖅ. 

 

ᑭᓯᐊᓂ ᑖᒃᑯᐊ ᑐᑦᑕᕐᕕᒻᒦᑦᑐᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ, ᖃᓄᖑᓇ ᑐᑭᖃᖅᐸ? ᑕᐃᒃᑯᐊ 

ᑮᓇᐅᔭᓂᒃ ᐊᑐᕈᓐᓇᖅᑐᑦ ᐊᑐᕈᓐᓇᐃᓕᑎᑕᐅᓗᑏᑦ? 

ᓇᒧᑦ ᐃᓕᔭᐅᓂᐊᕐᒪᑕ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖓᔪᖅᑳᖅ ᑯᓗᓛᖅ 

ᑭᐅᒋᐊᑦᑎᐊᕈᓐᓇᕐᒪᒍ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑯᓗᓛᖅ.  

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᐊᐱᕆᒐᕕᑦ. (ᑐᓵᔨᑎᒍᑦ) 

ᑕᐃᒪᐃᓕᖅᑲᐅᕗᖓ ᑕᐃᒃᑯᐊ ᑮᓇᐅᔭᖅᑐᕈᑏᑦ 

ᐊᑕᐅᓯᕐᒨᕐᓗᒋᑦ ᓲᕐᓗ ᐆᑦᑑᑎᒋᓗᒍ 

ᓂᐅᕕᕐᓂᐊᕈᕕᑦ ᖃᕋᓴᐅᔭᓂᒃ ᐃᓚᔅᓴᖏᓐᓂᓪᓗ 

ᑕᐃᒃᑯᐊ ᐊᑐᓃᖅᖢᑎᒃ ᓂᐅᕕᖅᑕᐅᖃᑦᑕᕐᒪᑕ 

ᐃᒪᓐᓇᖔᖅ ᑐᑭᓕᒃ ᖃᕋᓴᐅᔭᖅᑖᖅᑐᕐᓂᐊᖅᐸᑎ 

ᑖᒃᑯᐊ ᐊᑕᐅᑦᑎᑰᖅᑕᐅᓗᑎᑦ ᓂᐅᕕᖅᑕᐅᓗᑎᑦ 

ᐃᓗᐃᒃᑲᐅᓗᑎᑦ. ᐃᓕᓐᓂᐊᕈᑎᔅᓴᐃᑦ ᑕᒪᒃᑯᐊ 

ᓂᐅᕕᕈᓐᓇᕋᑦᑎᒃᑯᑦ ᐊᑭᓪᓕᒋᐊᖅᑕᐅᓯᒪᓗᑎᑦ 

ᐃᓕᓐᓂᐊᕐᕕᐅᓂᕗᑦ ᐱᔾᔪᑎᒋᓪᓗᒍ. 

ᓇᒻᒥᓂᕆᔭᐅᔪᓂᒃ ᑕᖅᑳᓐᖓᑦ ᓂᐅᕕᕈᓐᓇᖅᑐᒍᑦ 

ᑕᐃᒪᓐᓇ ᐋᔨᕈᑎᑎᒍᓪᓗ ᐋᖅᑭᒋᐊᕈᓐᓇᖅᖢᑎᒃᑯᑦ 

ᑳᓐᑐᕌᒃᖑᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐅᖃᐅᓯᔅᓴᑐᐃᓐᓇᖅ 11 ᐅᑯᓇᓂ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᖁᓕᓄᑦ 

ᐊᕐᕌᒍᓄᑦ ᐋᖅᑭᓯᒪᔪᑦ ᐊᒻᒪᓗ ᐃᒪᐃᓕᔪᒪᔪᖓ. 

ᑕᐃᒫᑐᐃᓐᓇᖅ ᐊᐱᖅᑯᑎᖃᓚᐅᕋᒪ 

ᐱᕙᓪᓕᐊᔪᓕᕆᔨᒃᑯᓐᓄᑦ ᑖᒃᑯᐊ ᖁᓕᓄᑦ 

ᐋᖅᑭᓯᒪᔪᑦ ᑐᑭᒧᐊᕈᑏᑦ ᓄᓇᕗᑦ ᒐᕙᒪᒃᑯᖏᑦᑕ 

ᐱᔨᑦᑎᕈ, ᐃᒃᑯᐊ ᐊᖏᕈᑕᐅᖃᑦᑕᖅᑐᑦ 

ᑎᓴᒪᐃᓐᓇᕐᓄᑦ ᐊᕐᕌᒍᓄᑦ ᐋᖅᑭᓯᒪᖃᑦᑕᕐᒪᑕ, ᒫᓐᓇ 

ᐱᖓᓲᓕᖅᖢᑎᑦ ᐊᕐᕌᒍᑦ ᐃᓛᕐᔪᕐᓗᒍ.  

 

ᓂᕆᐅᑉᐳᖓ ᐊᕐᕌᒍᓄᑦ ᖁᓕᓄᑦ ᐅᐸᓗᖓᐃᔭᐅᑎᒃ 

ᑐᓐᖓᕕᖃᕋᔭᖅᑐᖅ ᐃᖅᑲᓇᐃᔭᖅᑎᓄᑦ 

ᑕᐃᒪᐃᑦᑐᒐᓚᓐᓄᑦ ᐱᔭᕆᐊᓕᓐᓄᑦ 

ᒪᓕᓐᖏᖔᕐᓗᒋᑦ ᓂᕈᐊᖅᑕᐅᓯᒪᔪᑦ ᓲᖃᐃᒻᒪ ᑭᓱᒥᒃ 

ᖃᐅᔨᒪᓚᕆᑉᐱᑕ? ᖃᐅᔨᒪᔨᐅᒐᔅᓯᓕ 

ᐃᓕᓐᓂᐊᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ  ᑐᕌᖓᔪᓂᒃ. 

 

ᖁᕕᐊᓱᑦᑎᐊᖅᐳᖓ ᖃᐅᔨᓴᐃᓂᖅᑕᖃᕐᒪᑦ 

ᐃᓐᓇᕐᓄᑦ ᐃᓕᓴᐃᕕᓐᓄᑦ. ᓂᕆᐅᒃᖢᖓ 

ᑕᐃᒃᑯᓂᖓ. ᐱᕐᔪᐊᖑᒻᒪᑦ ᑕᒪᓐᓇ ᐊᒻᒪᓗ 

ᐃᔅᓯᓈᕆᔭᐅᑰᔨᓯᒪᓪᓗᓂ ᐊᑯᓂᕈᓗᒃ.  

 

ᐊᑕᐅᓯᒃᑲᓂᕐᒥᒃ ᐊᐱᖅᑯᑎᖃᕈᒪᒐᒪ 

ᐃᓐᓇᐃᑦ ᐃᓕᓐᓂᐊᕈᑎᔅᓴᖏᑦ ᐱᔾᔪᑎᒋᓪᓗᒍ 

ᒪᒃᐱᖅᑐᒐᖅ 14-ᒥ ᐅᑯᓇᓂ ᐅᖃᖅᓯᒪᔪᖅᑕᖃᖅᐳᑦ, 

ᑕᐃᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐃᓕᓴᐃᔨᖃᖅᑐᐃᓐᓇᐃᑦ. ᓄᓇᓕᒃ ᐊᑕᐅᓯᖅ 

ᐊᑕᐅᓯᐅᕐᒥᒃ ᐃᓐᓇᕐᓄᑦ ᐃᓕᓴᐃᔨᖃᖅᖢᑎᑦ. 

ᐃᒻᒪᖃ ᒪᕐᕉᑉᐸᑎᒃ ᑕᐃᒃᑯᐊ ᐊᖏᓂᖅᓴᐃᑦ 

ᒪᕐᕉᑐᐃᓐᓇᕆᐊᖃᖅᖢᑎᒃ. 1,000-ᖑᑉᐸᑕ ᐃᓄᐃᑦ 

ᓄᓇᖅᑲᑎᒌᑦ, ᐃᓐᓇᕐᓄᑦ ᐃᓕᓴᐃᔨᖃᕐᓗᓂ 

ᓄᓇᓕᓐᓂ 2,500-ᓂᑦ ᐃᓄᑕᓕᒻᒥ. 

ᐊᔾᔨᒌᓐᖏᑐᐃᓐᓇᐅᒻᒪᑕᓗ ᑕᒪᒃᑯᐊ ᐃᓕᓴᕐᕖᑦ? 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᐄ, ᐃᓕᓴᖃᑦᑕᖅᑐᒍᑦ ᐃᓄᐃᑦ 

ᐃᓕᖅᑯᓯᖓᓐᓄᑦ ᑖᒃᑯᐊ ᓄᓇᓕᖕᓂ 

ᐃᑲᔪᖅᑐᐃᔾᔪᑎᐅᖃᑦᑕᖅᑐᑦ ᑖᒃᑯᐊ ᒪᓕᒃᑕᐅᓪᓗᑎᒃ 

ᐊᔭᐅᖅᑐᐃᔾᔪᑎᐅᔪᑦ. ᖁᔭᓐᓇᒦᖅᐸᕋᓗ ᑲᑎᒪᔨᐅᑉ 

ᐃᖅᑯᓪᓕᐅᑎᖓ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᑭᖑᓪᓕᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒃᑲ ᐱᓕᕆᐊᒃᓴᓄᑦ ᐸᕐᓇᐅᑎᓃᑦᑐᑦ ᑖᒃᑯᐊ 

ᑲᒪᒋᓇᓱᖕᓂᐊᖅᑕᒃᑲ. ᑖᒃᑯᐊ ᐊᒃᓱᕉᓴᖕᓇᖃᑦᑕᖅᑐᑦ  

ᓇᓗᓇᐃᖅᓯᓇᓱᒃᑎᓪᓗᒋᑦ ᐃᓄᐃᑦ 

ᐃᓕᓴᐃᔨᒃᓴᕆᔭᖏᑦ ᐊᖓᔪᖅᑲᐅᑏᑦ, ᖃᓄᐃᑦᑐᓂᒃ 

ᓯᕗᒧᐊᒃᓯᒪᑦᑎᐊᖅᓯᒪᕙᑦ ᓇᓗᓇᐃᖅᓯᑎᓪᓗᑎᒃ 

ᑭᒃᑯᓐᓂᒃ ᐃᖅᑲᓇᐃᔭᖅᑎᖃᕈᓐᓇᕐᒪᖔᑕ 

ᓯᓚᑦᑐᖅᓴᕐᕕᐅᑉ ᐃᓗᐊᓂ? ᐊᐱᖅᑯᑎᒐ 

ᓯᕗᓪᓕᖅᐹᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

962 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒪᒥᐊᓇᕋᓗᐊᖅ. ᐃᒻᒪᖄ ᐊᐱᖅᑯᑎᖓ 

ᐊᐱᕆᒋᐊᑦᓯᐊᒃᑲᓐᓂᕈᓐᓇᖅᐸᒍ 

ᑐᑭᓯᑦᓯᐊᖅᑰᓐᖏᓐᓇᒃᑯ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᔪᕐᓇᖃᑦᑕᕐᒪᒡᒎᖅ ᑕᒪᒃᑯᓂᖓ ᐃᓄᖕᓂᑦ 

ᖃᐅᔨᒪᔪᓂᒃ ᐃᓕᓐᓂᐊᖅᑎᑦᑎᔨᐅᔪᓐᓇᖅᑐᓂᒃ 

ᒪᑯᓂᖓ ᖁᕝᕙᓯᖕᓂᖅᓴᒥᒃ 

ᐃᖅᑲᓇᐃᔮᖅᑖᕈᒪᕙᒃᑯᓄᑦ. ᑕᐃᒪ 

ᓯᓚᑦᑐᖅᓴᕐᕕᐅᓪᓗᓯ ᖃᓄᕐᓕ ᑕᐃᒪ ᑕᒪᓐᓇ 

ᐃᓕᓴᕆᔪᒪᓕᖅᐱᓯᐅᒃ ᑕᒪᒃᑯᐊ 

ᐃᓕᓴᐃᔨᐅᔪᓐᓇᖅᑐᐃᑦ ᑖᓐᓇ ᐆᒃᑑᑎᒋᓪᓗᒍ 

ᐃᓄᐃᑦ ᐃᓕᓐᓂᐊᖅᑎᑦᑎᔨᐅᔪᓐᓇᕐᓂᖏᓐᓂᒃ? 

ᑐᑭᓯᓇᖅᓯᕗᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᑖᓐᓇ 

ᐊᖓᔪᖅᑳᖅ ᑯᓗᓛᖅ ᐅᓂᒃᑳᕈᓐᓇᖅᑰᖅᑐᖅ 

ᑕᒪᑦᓱᒥᓐᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ 

ᐊᐱᕆᔪᑎᑦ. ᑐᑭᓯᑦᑎᐊᕈᒪ 

ᑐᑭᓯᑦᑎᐊᓐᖏᒃᑯᒪᓪᓘᓐᓃᑦ ᐅᖃᐅᔾᔭᐅᓂᐊᖅᑯᖓ. 

ᑐᑭᓯᑦᑎᐊᕈᒪ, ᐃᓄᓐᓂᒃ ᐃᓕᓴᐃᔨᖃᕈᒪᓪᓗᑕ 

ᓯᓚᑦᑐᖅᓴᕐᕕᒻᒥᑦ ᐄ, ᑕᐃᒪ ᐃᓕᓴᐃᔨᖃᖅᐸᑦᑐᒍᑦ 

ᐃᓕᓐᓂᐊᖅᑕᐅᔪᑦ ᓱᓇᓂᑦ ᑐᔅᓯᕋᓲᖑᒻᒪᖔᑕ 

ᐃᓕᓴᐃᔨᒥᑦ ᒪᓕᑦᑐᑎᒍ, ᑭᓯᐊᓂᑦᑕᐅᖅ 

ᓯᓚᑦᑐᖅᓴᕐᕕᐅᑉ ᐃᓗᐊᓂ ᐊᖓᔪᖅᑳᖃᐅᕐᒥᒐᑦᑕ 

ᐃᓄᓐᓂᒃ, [ᐊᐅᓚᑦᑎᔩᑦ]ᐊᒻᒪ  [ᑐᑭᒧᐊᖅᑎᑦᑎᔩᑦ] 

ᐊᖓᔪᖅᑳᖃᖅᑐᒍᑦ ᑕᕝᕙᓂ ᓯᓚᑦᑐᖅᓴᕐᕕᒻᒥ. ᐊᒻᒪ 

ᐃᑲᔪᕋᓱᐊᖃᑦᑕᖅᑐᒍᑦ ᒐᕙᒪᒃᑯᑦ ᐊᓚᒃᑲᐃᔪᓂᒃ, 

EIA-ᑯᑦ ᐊᓚᒃᑲᖅᑕᒥᓂᖓᓂᒃ. ᐃᑲᔪᖃᑦᑕᕐᒥᔭᕗᑦ 

ᐊᖓᔪᖅᑳᔅᓴᐅᓂᕐᒥᑦ ᐃᓕᓐᓂᐊᕈᑎᓂᒃ ᐱᖃᕐᖓᑕ 

ᓯᓚᑦᑐᖅᓴᕐᕕᒻᒥᑦᑕᐅᖅ ᐊᑐᖅᑕᐅᕙᒻᒥᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᔭᕋᕕᑦ. ᑕᐃᒪ 

ᑖᓐᓇ ᐊᐱᖅᑯᑎᒋᓵᖅᑕᕋ ᐆᒧᖓ ᐊᒃᑐᐊᔪᒃᓴᐅᔪᖅ. 

(ᑐᓵᔨᑎᒍᑦ) ᑖᔅᓱᒧᖓ ᐱᓕᕆᐊᒃᓴᖃᓚᐅᖅᓯᒪᖕᒪᑕ 

ᐃᓕᓐᓂᐊᕈᑎᒃᓴᓂᒃ ᐃᖃᓗᒃᑑᑦᑎᐊᕐᒥ 

ᓴᖅᑭᑕᐅᓂᑯᖅ ᐃᕐᓂᓱᒃᓰᓂᕐᒥᒃ ᐃᓕᓐᓂᐊᕈᑎᐅᔪᖅ. 

ᖃᓄᐃᓕᓐᓂᕐᒪᖔᑦ ᐃᓕᓐᓂᐊᕈᑎᐅᔪᖅ ᑖᓐᓇ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᖓᔪᖅᑳᖅ ᑐᖏᓕᖓ ᒥᔅᑕ 

ᕼᐃᓐᕆᒃᓴᓐ ᑭᐅᑎᒍᓐᓇᕈᕕᐅᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᓐᕆᒃᓴᓐ. 

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕈᑎᒋᓚᐅᕐᒥᔭᕋ ᑕᒪᓐᓇ ᐅᖃᖃᑎᒋᓪᓗᒍ 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᖃᓄᐃᑦᑕᐃᓕᒪᓂᕐᒧᓪᓗ ᐃᓕᓴᕈᑎᐅᔪᖅ. 

ᑐᑭᓯᓚᐅᕋᒃᑯ ᐃᓕᓐᓂᐊᖅᑏᑦ ᑕᐃᒃᑯᐊ 

ᐃᓚᐅᔭᕆᐊᓖᑦ ᐃᕐᓂᓱᒃᓰᖃᑕᐅᖃᑦᑕᕆᐊᖃᕐᒪᑕ 

ᐃᓕᓐᓂᐊᕐᓂᖏᑦ ᐊᑦᑕᕐᓇᖅᑐᓂᒡᓗ 

ᖃᐅᔨᓴᐃᖃᑦᑕᖁᓪᓗᒋᑦ.  

ᑕᐃᒪᐃᖁᓪᓗᒋᑦ, ᐃᓕᓐᓂᐊᖅᑏᑦ ᖃᓪᓗᓈᑦ 

ᓄᓇᖓᓄᑦ ᐃᐊᑦᒪᓐᑕᓐᒧᑦ 

ᐊᐅᓪᓚᖅᑎᑕᐅᓚᐅᖅᓯᒪᔪᑦ. ᓱᖅᑯᐃᖅᓯᒪᔭᕋ 

ᒪᓕᒃᖢᒍ. ᐊᒃᓱᕉᓴᖕᓇᖅᑐᖃᓪᓚᕆᖅᑲᕐᒪᑦ 

ᑕᕝᕙᓂᑑᓐᖏᑦᑐᖅ. ᐃᓕᓐᓂᐊᖅᑏᑦ 

ᐃᓕᓐᓂᐊᖏᓐᓇᖁᓪᓗᒋᑦ ᑕᕝᕙ 

ᐊᑲᐅᓐᖏᓕᐅᕈᑎᓚᐅᖅᑕᖏᑦ. ᑕᕝᕙ 

ᐅᓂᒃᑳᕆᐊᕐᔪᒃᑕᕋ ᐃᕐᓂᓱᒃᓰᓂᕐᒧᑦ 

ᐃᓕᓐᓂᐊᕈᑕᐅᓚᐅᖅᓯᒪᔪᖅ ᐃᖃᓗᒃᑑᑦᓯᐊᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᕕᓪᓗ 

ᖁᔭᓐᓇᒦᒃ. ᐅᖃᖃᑎᖃᖅᐱᓰ ᑖᔅᓱᒪᓐᖓᑦ 

ᐃᓕᓐᓂᐊᕈᑎᒃᓴᐅᑉ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᑦᓯᕋᓚᐅᖅᓯᒪᓐᖏᒻᒪᑕ ᓱᓕ ᓯᓚᑦᑐᓴᕐᕕᒻᒧᑦ 

ᐃᕐᓂᓱᒃᓰᔪᖃᕈᒪᔪᓂᑦ ᐃᓕᓐᓂᐊᕈᒪᔪᓂᑦ ᐱᑕᖃᖅᐸᑦ 

ᑕᐃᑲᓐᖔᕋᔭᖅᑰᖅᑐᖅ, ᑐᑭᓯᐅᒪᔭᒃᑯᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓯᓚᑦᑐᖅᓴᓕᕆᔨᐅᓪᓗᓯ ᑕᒪᓐᓇ 

ᑲᒪᒋᖔᕈᒥᓇᕋᓗᐊᖅᖢᓯᐅᒃ ᐊᓯᐊᓂᒃ 

ᐋᓐᓂᐊᖃᖅᑕᐃᓕᑎᑦᑎᔨᒃᑰᓐᖏᑦᑐᖅ. ᑕᒪᓐᓇ 

ᓴᖅᑭᑕᐅᓇᔭᕈᓂ, ᑕᒫᓂ ᑕᐃᒪ 

ᓇᓗᓇᐃᖅᓯᒪᔭᒃᓯᖕᓂᑦ ᐊᑐᕈᒪᓛᖅᑕᔅᓯᖕᓂᑦ 

ᑖᓐᓇᒎᖅ ᓴᖅᑭᒃᑲᔭᕋᔭᕋᔅᓯᐅᒃ (ᑐᓵᔨᑎᒍᑦ) ᐃᓄᖕᓂᒃ 

ᖃᐅᔨᓴᐃᖃᑦᑕᓂᕐᒥᒃ ᑖᓐᓇ ᐊᑖᓃᖃᑦᑕᕋᔭᖅᑐᖅ 

ᐃᓄᒃᑎᑐᑦ ᐃᓕᖅᑯᓯᕐᒥᒃ ᐃᓕᓐᓂᐊᓕᕈᑎᒃ 

ᑕᕝᕘᓈᕋᓱᖅᑰᖅᑐᖅ. ᐸᕐᓇᐅᑎᔅᓯᖕᓂᒃ ᐅᖃᖅᓯᒪᖕᒪᑦ 

ᓲᕐᓗ ᑖᓐᓇ ᐆᑦᑐᕋᖅᑕᐅᓗᓂ 

ᖃᐅᔨᓴᐅᑎᐅᔪᓐᓇᕐᒥᔪᖅ ᐃᓐᓇᑐᖃᐃᑦ 

ᓇᔪᒐᖏᑎᒍᑦ. ᐅᑉᐱᕈᓱᑦᑐᖓ ᑖᔅᓱᒪᖓ 

ᐃᓕᓐᓂᐊᕈᑎᐅᔪᖅ ᐊᑖᓃᓐᓂᐊᕋᓱᒋᓪᓗᒍ 

ᐃᓄᒃᑎᑐᑦ ᐃᓕᖅᑯᓯᕐᒥᒃ ᐃᓕᓐᓂᐊᖅᑎᓪᓗᒋᑦ.  

 

ᐊᑐᓕᖁᔨᓕᐅᖅᐳᖓ ᑖᔅᓱᒧᖓ ᐃᓕᓐᓂᐊᕈᑎᒃᓴᖅ 

ᓴᖅᑭᑕᐅᒃᑲᓐᓂᕐᓗᓂ  

ᐱᖅᑯᓯᓕᕆᕕᖕᒥ. ᐃᓕᖅᑯᓯᐅᖕᒪᑦ, ᐃᓄᐃᑦ 

ᐃᓕᖅᑯᓯᖓᓐᓂᒃ ᐃᓕᓐᓂᐊᕐᕕᐅᖕᒪᑦ ᕿᑭᖅᑖᓗᖕᒥ. 

ᑕᐃᒪᓐᓇ ᐅᖃᖃᑎᒋᔭᐅᕙᓪᓕᐊᔪᓐᓇᖅᐹᑦ ᑖᓐᓇ? 

ᐃᓕᓐᓂᐊᕈᑎᒃᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒪᒃᓴᖅᓯᐅᕈᑎᒃᓴᖃᖅᓯᐅᕐᒪᑦ 

(ᑐᓵᔨᑎᒍᑦ) ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ 

ᐊᔾᔨᑲᓴᖓᓂᒃ ᐃᕐᓂᓱᒃᓰᔩᑦ ᒪᓕᒐᖃᖅᑎᑕᐅᒻᒥᖕᒪᑕ. 

ᑖᓐᓇ ᐃᓱᒪᒋᖃᓯᐅᑎᒋᐊᖃᕋᔭᑦᑎᒍᑦ ᐱᖁᔭᖏᑦ 

ᒪᓕᒐᐃᑦ, ᒪᓕᒐᐃᑦᑕᐅᖅ ᐊᑐᕆᐊᖃᕋᑦᑎᒍ. ᑭᓯᐊᓂ 

ᐃᖅᑯᓪᓕᐅᑎᒋᔭᖓ ᐅᖃᐅᓯᕆᔭᖓ ᑖᓐᓇ 

ᑎᒍᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓛᕋᔅᓯᐅᒃ. ᐄ, ᑕᒪᓐᓇ 

ᓴᖅᑭᑦᑐᒪᑎᓪᓗᓯᐅᒃ ᐃᓛᒃ ᓴᖅᑭᔮᕌᓂᓕᖅᑑᒐᓗᐊᖅ. 

ᐅᕙᓂ ᐅᖃᖅᓯᒪᖕᒥᒐᔅᓯ ᑕᕝᕙᓂ ᐱᖅᑯᓯᓕᕆᕝᕕᖕᒥ 

ᑖᒃᑯᐊ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᐃᒪ  

ᐱᓕᕆᐊᕆᓯᒪᒐᔅᓯᐅᒡᒎᖅ ᑕᒪᓐᓇ ᐊᒻᒪ ᑖᒃᑯᐊ 

ᓯᓚᑦᑐᖅᓴᕐᕕᖕᒥ ᐊᖏᖃᑎᖃᖅᓯᒪᓕᖅᖢᓯ ᑕᒪᓐᓇ 

ᐃᒡᓗᓕᖕᒥ ᓴᖅᑭᑕᐅᓛᕐᓂᖓ. ᑕᒪᓐᓇ ᑲᔪᓯᕙᓱᓖ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᑲᔪᓯᕙᓪᓕᐊᒐᓱᐊᖅᓯᒪᔪᖅ 

ᐅᓪᓗᒥᒧᑦ ᑕᐃᒃᑯᐊ ᖃᖓᑦᑕᖅᑎᑕᐅᓯᒪᔪᒃᑯᑎᒍᑦ 

ᐱᓕᕆᐊᑦᓴᐃᑦ ᐃᓕᓐᓂᐊᕈᑎᑦᓴᐃᑦ 

ᐱᖅᑯᓯᓕᕆᔨᒃᑰᖓᔪᑦ ᖃᒪᓂ’ᑐᐊᕐᒥᓗ ᐃᒡᓗᓕᖕᒥᓗ 

ᑕᒪᓐᓇ ᐊᐅᑎᒐᓱᐊᖏᓐᓇᖅᑕᕗᑦ ᐅᓪᓗᒥᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᓇᓗᓇᐃᔭᕋᕕᑦ. ᑖᔅᓱᒥᖓ. 

ᑕᐃᒪ ᐊᓯᐊᓄᐊᖅᑎᐊᒻᒪᕆᒡᓗᖓ ᑕᒪᓐᓇ 

ᑐᑭᓯᓇᖅᓯᖅᑰᕐᒪᑦ. ᒪᑯᐊᓕᑭᐊᖅ ᓄᓇᓕᖕᓂ 

ᓄᓇᕘᒥ ᐃᓕᓐᓂᐊᕆᐊᖃᑦᑕᖅᑐᐃᑦ ᑕᒪᐅᖓ 

ᑲᖏᖅᖠᓂᕐᒧᑦ ᐃᖃᓗᒃᑑᑦᑎᐊᒧᑦ 

ᐊᖏᖃᑎᖃᖅᓯᒪᓕᖅᐳᓯᖃᐃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑖᒃᑯᐊ ᐃᓱᓕᑦᑎᔪᐃᑦ 

ᐅᑎᕈᒪᔪᓐᓃᕌᖓᑕ ᓄᓇᓕᖕᓂ ᑕᒫᓂ 

ᐅᐸᑦᑕᖏᓐᓄᑦ ᑕᐃᑲᓂ ᐊᖏᕐᕋᖃᕈᒪᓕᕐᓗᑎᑦ 

ᐅᖃᖃᑎᖃᖅᓯᒪᕗᓯᖃᐃ ᑖᒃᑯᓂᖓ 

ᐃᒡᓗᓕᕆᔨᕐᔪᐊᒃᑯᓐᓂᑦ 

ᐃᒡᓗᑖᖅᑎᑕᐅᔪᓐᓇᕋᔭᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐋᒃᑲ ᒫᓐᓇᐅᔪᒥᒃ ᐃᓱᒪᒋᒃ 

ᐃᓛᒃ ᖃᓄᖅᑑᖅᑕᐅᒐᓱᐊᖅᓯᒪᓐᖏᑦᑐᖅ. ᑖᓐᓇ 

ᐅᖃᐅᓯᕆᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᑲᔪᖅᓱᐃᔾᔪᑎᒃᓴᒥᒃ ᑐᓂᕋᑖᕋᒃᑭᑦ ᐃᕐᓂᓱᒃᓰᓂᐅᑉ 

ᒥᒃᓵᓄᑦ. ᑕᒪᒃᑯᐊ ᐅᑎᕈᒪᔪᓐᓃᖅᑐᐃᑦ 

ᐃᖅᑲᓇᐃᔮᖅᑖᕌᖓᒥᒃ ᑕᒪᐅᖓ 

ᐃᓕᓐᓂᐊᕆᐊᖅᓯᒪᕝᕕᒋᔭᖏᓐᓄᑦ, ᐃᒻᒪᖄ ᑕᒪᓐᓇ 

ᑕᑯᒋᐊᒃᑲᓐᓂᕈᓐᓇᕈᔅᓯᐅᒃ 

ᐃᒡᓗᑖᖅᑎᑕᐅᔪᓐᓇᖃᑦᑕᕈᑎᒃ 

ᐃᒡᓗᖃᖅᑎᑕᐅᓲᖑᖕᒪᑕ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕆᐊᖅᓯᒪᔪᐃᑦ. ᖃᑕᓐᖑᑎᖏᓐᓂᒡᓗ 

ᐃᓚᖏᓐᓂ ᓇᒃᓴᕈᓐᓇᖃᑦᑕᕐᒪᑕ. ᑕᒪᒃᑯᐊ 

ᑕᑯᒋᐊᖅᑕᐅᔪᓐᓇᕈᑎᒃ ᐃᒡᓗᑖᕈᒪᓂᖏᑦ, 

ᐃᓱᓕᑦᑎᓐᓂᕈᑎᒃ. ᑕᐃᑲᓂ ᐃᓱᓕᑦᑎᒍᑎᑦ ᑕᐃᑲᓂ 

ᐃᒡᓗᖃᖅᑎᑕᐅᓚᐅᑲᒡᓗᑎᒃ ᐃᒡᓗᓕᕆᔨᒃᑯᓐᓂᑦ 

ᐃᒡᓗᑖᖅᑎᑕᐅᔪᓐᓇᖅᓯᒍᑎᑦ ᑕᐃᑯᖓ ᑕᒪᓐᓇ 

ᐃᓱᒪᒃᓴᖅᓯᐅᕈᑕᐅᒍᓐᓇᕐᒥᒍᓂᐅᒐᓗᐊᖅ, 

ᐅᖃᐅᓯᒃᓴᐅᓐᖏᑦᑑᒐᓗᐊᖅ? ᑕᕝᕗᖓ 

ᐃᓱᓕᑲᓚᐅᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ ᐱᔭᕇᕐᒪᑦ. 

ᐊᓯᐊᓄᑦ N-I-3, ᓄᓇᕗᒥ ᖃᐅᔨᓴᐃᕕᒃ. 

ᐊᐱᖅᑯᑎᒃᓴᑦ? ᖁᔭᓐᓇᒦᒃ. N-I-4 ᓄᓇᕗᒻᒥ  

ᓯᓚᑦᑐᓴᕐᕕᒃ ᐊᒡᒍᖅᑐᖅᓯᒪᓂᕐᒥᒃ ᐃᓕᓐᓂᐊᕐᕖᑦ, 

ᐃᓐᓇᐃᑦ ᐃᓕᓐᓂᐊᕐᕕᖏᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᑕᐃᑲᓂ ᐃᒃᕼᐃᕚᓚᐅᕐᒥ’ᒪᑦ 

ᐅᔭᕋᑦᑕᕆᐊᑦ ᒥᒃᕼᐋᓄᑦ ᐊᐱᖅᕼᐅᓚᐅᖅᖢᒍ 

ᑕᒪᒃᑯᐊᒎᖅ ᐃᓕᓐᓂᐊᒐᒃᕼᐊᑦ 

ᐅᔭᕋᑦᑕᕆᐊᓕᕆᓂᕐᒧᑦ ᑐᕌᖓᔪᑦ ᑕᐅᑐᒃᖢᒋᑦ, 

ᕼᐃᓚᑦᑐᖅᕼᐊᕐᕕᓕᕆᔨᒃᑯᒎᖅ ᑕᕝᕙ ᕼᐃᕗᓕᐅᖅᐳᑦ 

ᒐᕙᒪᓗᒃᑖᒥ. 

ᑕᐃᒪ ᖃᑉᕼᐃᓂᒃ ᐱᓕᕆᖃ’ᕐᒪᖔᑕ ᑕᒪᑐᒪᑉ 

ᒥᒃᕼᐋᓄᒃ ᐱᓕᕆᕼᐅᖅᑐᓂᒃ ᑐᕼᐊᕈᐊᕋᓗᐊᖅᐳᖓ 

ᒫᓐᓇ? (ᑐᓵᔨᑎᒍᑦ) ᑖᒃᑯᓄᖓ ᑐᕌᖓᔪᑦ 

ᐅᔭᕋᖕᓂᐊᓂᕐᒧᑦ ᐃᓕᓐᓂᐊᕈᑏᑦ. ᓄᓇᕗᓕᒫᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᖅ 

ᑯᓗᓛᖅ ᐅᖃᕈᓐᓇᖅᑰᕐᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᐊᐱᕆᒐᕕᑦ ᑖᔅᓱᒪᑉ ᒥᒃᓵᓄᑦ. ᑕᕝᕗᖓ 

ᐅᔭᕋᓐᓂᐊᓂᕐᒥᒃ ᑐᕌᖅᑐᒥᒃ, ᐱᓕᕆᔪᖅ ᓇᒥ 

ᐃᓕᓐᓂᐊᖅᑕᐅᓂᐊᖅᑐᑦ ᐊᓚᒃᑲᕐᓂᐊᕋᐃᒻᒪᑕ 

ᐊᑕᐅᓯᐅᒻᒪᑦ. (ᑐᓵᔨᑎᒍᑦ) ᐊᑕᐅᓯᕐᒥᒃ 

ᑐᑭᒧᐊᑦᑎᑦᑎᔨᖃᖅᑐᒍᑦ ᐃᖅᑲᓇᐃᔭᖅᑎᖃᖅᖢᓂ 

ᐊᖓᔪᖅᑳᖓᓐᓂ ᓯᓚᑦᑐᖅᓴᕐᕕᖕᒥ ᐊᒻᒪ 

ᓴᓇᔨᕈᕆᐅᖅᓴᓂᕐᒧᑦ ᐱᓕᕆᔨᐅᓂᕐᒧᑦ ᐃᓕᓴᐅᑏᑦ. 

 

ᑖᒃᑯᐊ ᐃᓕᓐᓂᐊᖅᑎᑦᑎᔾᔪᑏᑦ ᐅᔭᕋᓐᓂᐊᓂᕐᒧᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖃᖃᑎᖃᖅᑐᒍᑦ. 

ᐅᖃᐅᓯᕆᕙᓪᓕᐊᔭᕗᑦ ᖃᓄᐃᑦᑐᓂᒃ 

ᐃᓕᓴᐃᔾᔪᑎᓂᒃ ᓄᓇᕗᓕᒫᒥ ᐱᑕᖃᕐᒪᖔᑦ. 99-

ᖃᑦᑕᖅᑐᑦ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᒪᑕ. 

ᑕᐃᒪ ᑖᒃᑯᓂᖓ ᕿᒥᕐᕈᓇᒋᐊᖃᖅᑐᒍᑦ.  

 

ᒫᓐᓇ ᑕᐃᓐᓇ ᐊᖓᔪᖅᑳᖓᑦ ᑕᐃᒃᑯᐊ 

ᓴᓇᔨᔪᕆᐅᖅᓴᓂᕐᒧᑦ ᐃᓕᓐᓂᐊᖅᑏᑦ 

ᐅᔭᕋᖕᓂᐊᕐᓂᕐᒧᑦ ᐃᓛᒃ ᐅᔭᕋᖕᓂᐊᕐᓂᕐᒧᑦ 

ᑲᖏᖅᖠᓂᕐᒦᑦᑐᖅ. ᐅᔭᕋᖕᓂᐊᕐᓂᕐᒧᑦ 

ᑐᕌᖓᓂᕐᒨᒐᓗᐊᖅ ᑭᓯᐊᓂ ᓴᓇᔨᕈᕆᐅᖅᓴᓂᕐᒧᑦ 

ᕿᔪᓕᕆᓂᕐᒧᑦ ᐃᓕᓐᓂᐊᕈᑏᑦ ᑖᒃᑯᐊ 

ᐃᖅᑲᓇᐃᔮᒃᓴᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, 

ᐃᒃᕼᐃᕙᐅᑖᖅ. ᒪ’ᓇ ᒥᔅ ᑯᓗᓛᖅ. ᑖᒃᑯᐊ 

ᐃᓕᓐᓂᐊᒐᒃᕼᐊᐅᔪᒫᑦ ᓂᕆᐅᑉᖂᕋᑉᕼᐃ 

ᕼᐃᓚᑦᑐᖅᕼᐊᕐᕕᒡᔪᐊᕐᒥᒃ 

ᐱᓕᕆᖃᑎᖃᕋᕆᐊᕈᒫᖅᕼᐅᓯ ᓇᓕᐊ’ᓂᑭᐊᖅ 

ᖃᐅᔨᓐᓇᖅᕼᐃᒋᐊᕈᒫᖅᕼᐅᓂ. ᑕᒪᓐᓇᑐᖅ 

ᐃᕼᐅᒪᒋᔭᐅᑦᓯᐊᕆᐊᕈᒫᖅᐳᖅ 

ᑮᓇᐅᔭᖅᑐᕐᓂᕆᔪᒫᒑᑦ.  

 

ᓄᓇᕗᑉ ᐃᓗᐊᓂ, ᐄ, 

ᐃᓕᓐᓂᐊᖅᑎᑦᓯᑦᑕᕆᐊᖃᖅᑐᒍᑦ, ᑭᕼᐃᐊᓂ ᐅᓇ 

ᒪᓕᒐᓕᕆᓂᕐᒧᑦ ᐃᓕᓐᓂᐊᒐᒃᕼᐊᐅᔪᖅ $7 ᒥᓕᐊᓐ 

ᐅᖓᑖᓂᕼᐃᐅᖅᑰᖅᖢᓂ 4 ᑎᓴᒪᑦ $7 ᒥᓕᐊᓐ? 

ᐃᓕᓐᓂᐊᖅᑐᑦ ᖃᑉᕼᐃᐅ’ᒪᖔᑕ ᖃᑉᕼᐃᑦ 50?  

ᖃᑉᕼᐃᐅᒐᓗᐊ’ᕐᒫᑦ ᐃᓛᒃ ᐊᑭᑐᔫᓂᐊᕐᒥᕐᒥ’ᒪᑦ. 

ᑕᒪᒃᑯᐊᓗ ᕼᐃᓚᑦᑐᖅᕼᐊᕐᕕᕐᔪᐊᕐᒧᑦ 

ᐊᐅᓪᓚᑦᑕᖅᑭᓇᕆᐊᖃᕋᓗᐊᖅᐳᑦ ᑕᐅᕗᖓ 

ᕼᐃᓚᑦᑐᖅᕼᐊᕐᕕᒡᔪᐊᕐᓄᑦ ᖃᑉᓗᓈᑦ 

ᓄᓈᓐᓂᕼᐃᐅᖅᑐᓄᑦ. ᐅᑯᐊ ᐊᐅᓪᓚᕐᕕᒃᕼᐊᖅ 

ᐊᐅᓪᓚᕆᐊᒃᕼᐊᖅ ᑮᓇᐅᔭᖃᑦᓯᐊᓐᖏᑦᑐᑦ 

ᐱᓕᕆᐊᒃᕼᐊᖃᓐᖏᑐᓪᓘᓐᓃᑦ 

ᑲᒪᒋᖅᑳᕆᐊᖃᖅᑰᕋᑉᑎᒍᑦ ᐃᕼᐅᒪᔪᖓᐅᒐᓗᐊᕐᓕ. 

ᐄ, ᖃᐅᔨᒪᔪᖓ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᒐᒃᓴᑦ ᑕᒪᒃᑯᐊᒐᓗᐃᑦ, ᐄ. 

ᐃᑲᔪᖅᑐᕆᐊᖃᓪᓚᕆᑦᑕᕗᑦ ᐊᒻᒪ ᐃᑲᔫᑎᓕᓪᓗᐊᕖᑦ. 

ᑭᕼᐃᐊᓂ ᐅᑯᐊ  

 

(ᑐᓵᔨᑎᒍᑦ) ᐅᖃᕋᓱᒃᑐᖓᖃᐃ ᑖᒃᑯᐊ 

ᑮᓇᐅᔭᖅᑐᕐᓂᖏᑦ ᑖᓐᓇ ᐱᒻᒪᕆᐅᒋᔭᐅᔭᕆᐊᖃᕐᒪᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᓯ ᒪᑯᓂᖓ 

ᓯᓚᑦᑐᓴᕐᕕᕐᔪᐊᕐᓂᒃ ᑐᑦᑐᑦᑎᑎᔪᓂᑦ 

ᐃᓕᓐᓂᐊᖅᑎᑦᑎᔪᒪᓕᕐᓂᒍᔅᓯ. ᑕᐃᒪᓕ 

ᐊᔭᐅᖅᑐᒻᒪᕆᑉᐸᕋ ᑕᒪᓐᓇ ᑮᓇᐅᔭᖅᑐᕐᓂᖓ 

ᓈᒻᒪᒃᑲᓗᐊᕐᒪᖔᖅ ᐃᖅᑲᐅᒪᒋᐊᖅᐸᓪᓗᒍ 

ᓯᕗᓂᒃᓴᒥ ᐃᓕᓐᓂᐊᖅᑎᑦᑎᓂᐊᕈᔅᓯ ᐃᒪᓐᓇ $1 

ᒥᓕᐊᓐ ᑖᓚᔅᒥᒃ ᐱᓕᒻᒪᒃᓴᐃᓂᐊᕈᑦᑕ ᐊᑕᐅᓯᕐᒥᒃ 

ᖁᓕᒥᒎᓕᖕᒧᖅᑲᐃ ᐊᖂᑎᒃᓴᒥ ᓄᓇᕗᒻᒥ, ᑕᐃᒪ  

ᓇᒧᑦ ᐊᓯᐊᓄᑦ ᐃᓕᓐᓂᐊᕆᐊᖅᑎᖔᕐᓗᒍ. 

ᐅᖃᐅᓯᑐᐃᓐᓇᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᐅᓯᑐᐃᓐᓇᖅ. 

ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᓯᕗᓪᓕᖅᐹᒥ ᑕᒪᒃᑯᐊ ᐊᕕᑦᑐᖅᓯᒪᔪᓂᑦ 

ᐃᓕᓐᓂᐊᕐᕕᖕᓂ ᐊᑕᐅᓯᕐᒥᒃ ᑎᑎᕋᖅᓯᒪᔪᖅ 

ᓇᓗᓇᐃᑦᑎᐊᒃᑲᓐᓂᖅ ᑐᑭᓯᓇᖅᓯᑎᒋᐊᖁᔭᕋ 

ᐊᑕᐅᑦᑎᒃᑯᓪᓗ ᖃᐅᔨᔪᒪᒋᓪᓗᖓ ᑖᓐᓇ 

ᐱᑕᖃᖅᑎᑕᐅᖕᒪᑦ ᐱᑕᖃᖅᑎᑕᐅᔪᖅ 

ᖃᐅᔨᒪᒐᓗᐊᖅᑐᖓ ᐸᐃᑉᐹᑎᒍᑦ ᐸᕐᓇᒃᓯᒪᓂᖅ 

ᑕᒫᓂ ᓯᓚᑦᑐᖅᓴᕐᕕᖕᒧᑦ ᐃᓯᓚᐅᓐᖏᓐᓂᖓᓂᒃ 

ᐃᖅᑲᓇᐃᔭᕐᕕᖕᒧᓪᓘᓐᓃᑦ. ᑖᓐᓇ ᐊᑕᐅᓯᕐᒥᒃ 

ᐊᕕᑦᑐᖅᓯᒪᔪᒥᒃ ᐊᑕᐅᓯᕐᒥᒃ ᐹ ᓇᓂᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖓᔪᖅᑳᖅ ᑯᓗᓛᖅ 

ᑭᐅᑦᑎᐊᕈᓐᓇᕐᓂᖅᓴᕆᒻᒪᒍ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑯᓗᓛᖅ. 

 

ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᒻᒧᑦ. ᑖᓐᓇ 

ᐃᖅᑲᓇᐃᔭᓕᒻᒪᒃᓴᓂᖅ ᑕᐃᓐᓇ ᓯᕗᓪᓕᖅ 

ᓯᕗᓪᓕᖅᓯᐅᑕᐅᓪᓗᓂ ᓯᓚᑦᑐᓴᕐᕕᒻᒧᑦ 

ᐃᓕᓚᐅᓐᖏᓐᓂᖓᓂᒃ ᑕᐃᒃᑯᐊ ᓯᓚᑦᑐᖅᓴᕐᕕᖕᓂ 

ᑎᒥᐅᔪᓄᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ 

ᐱᓗᐊᖅᑐᒥᒃ ᑕᐃᒃᑯᐊ ᓇᓗᓇᐃᖅᓯᓯᒪᔪᑦ 

ᐱᑕᖃᖁᔨᓪᓗᑎᒃ ᐸᐃᑉᐹᖅᑖᕈᓐᓇᖅᑐᓂᒃ 

ᐃᓕᓐᓂᐊᖅᑎᑦᑎᔪᒪᔪᑦ.  

 

ᒫᓐᓇᕋᑖᖅ ᓯᓚᑦᑐᖅᓴᕐᕕᖕᒧᑦ ᑐᓐᖓᕕᒻᒥ ᐅᖅᓱᖅᑑᒥ 

ᐊᕐᕌᒎᕋᑖᓚᐅᖅᑐᒥ ᑕᐃᒪ ᐱᔭᕇᖅᓯᔪᑦ 

ᓈᒻᒪᒃᓯᓚᐅᕐᒪᑕ ᐊᒻᒪᓗ ᐱᑐᐃᓐᓇᕆᐊᖃᓕᖅᑐᑎᑦ 

ᐃᓕᓴᐃᔨᕈᕆᐅᖅᓴᓂᕐᒧᑦ ᓯᑏᕝᕙᒥ 

ᐱᒋᐊᕐᓂᐊᖅᑐᑎᒍᑦ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐃᖅᑲᓇᐃᔭᖅᑎ ᑭᐅᔾᔪᑎᖓᓄᑦ. 

ᑕᑯᓐᓇᖅᑐᒍ ᓄᓇᕗᒻᒥ ᐃᓕᓴᐃᔨᔅᓴᓐᖑᕐᓂᐅᔪᖅ, 

ᖃᐅᔨᓴᖅᑎᒻᒪᕆᒻᒧᑦ ᑲᓇᑕᒥ ᓇᓗᓇᐃᕈᑕᐅᓚᐅᕐᒪᑦ 

ᒪᕐᕉᓐᓂᒃ ᐅᖃᐅᓯᓖᓐᓂᒃ ᐃᓕᓴᐃᔨᖃᕆᐊᖃᕋᑦᑕ 

ᓄᓇᕘᑉ ᐃᓗᐊᓂ. ᑖᓐᓇ ᐊᑐᐃᓐᓇᐅᑎᑕᐅᕚ 

ᓄᓇᓕᒐᓴᕐᓂ ᐅᕝᕙᓘᓐᓃᑦ ᓇᓪᓕᑭᑕᕐᓂᒃᑰᖓᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

966 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᓄᓇᕗᒻᒥ 

ᐃᓕᓴᐃᔨᔅᓴᓐᖑᖅᑎᓕᕆᓂᐅᔪᖅ ᒫᓐᓇ 

ᓴᖅᑭᑕᐅᕙᑉᐳᖅ. ᐃᓛᒃ ᐅᖃᖅᓯᒪᔫᒐᓗᐊᖅ ᒪᒃᐱᒐᖅ 

18-ᒥ. ᑕᒪᑐᒪᓂ ᐅᖃᖅᓯᒪᕗᖅ ᐊᒻᒪᓗ 

ᓇᓗᓇᐃᖅᑕᐅᓯᒪᓪᓗᑎᑦ ᓄᓇᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᒥᓗᑕ 

ᒪᒃᐱᒐᖅ M-3-ᒧᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᓄᓇᕗᑦ ᓯᓚᑦᑐᓴᕐᕕᒃ. ᑲᑎᓪᓗᒋᑦ ᐊᐅᓚᔾᔪᑎᓄᑦ  

ᒪᑭᒪᐃᓐᓇᕈᑎᓄᓪᓗ ᓂᕈᐊᖅᑕᐅᔪᒃᓴᐃᑦ. 

$38,134,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᐱᔭᕇᕋᑦᑎᒍ ᓄᓇᕗᑦ ᓯᓚᑦᑐᓴᕐᕕᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓱᓕᔾᔪᑎᓂᑦ ᐅᖃᐅᓯᒃᓴᖃᖅᐲᑦ, ᒥᓂᔅᑕ ᔪᐊᓇᓯ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᐊᒻᒪᓗ ᑲᑎᒪᔨᐅᖃᑎᑦᑎᓐᓄᑦ ᓇᑯᕐᒦᒃ 

ᐊᐱᖅᓱᕈᓐᓇᖃᑖᕋᑦᓯ.  

 

ᑖᒃᑯᐊᓗ ᐃᖅᑲᓇᐃᔭᖅᑏᑦ ᓯᓚᑦᑐᓴᕐᕕᒻᒥ  

ᐊᖏᔪᖅᑳᖓ ᑐᖏᓕᖓ ᖁᔭᓐᓇᒦᖅᐹᒃᑲ, 

ᑭᓯᐊᓂᑦᑕᐅᖅ ᐅᕙᓂ ᐃᒡᓘᑉ 

ᐃᓗᐊᓂᖃᑕᐅᒻᒥᒻᒪᑎᒃ ᒪᕐᕈᑰᒃᑲᓐᓃᒃ 

ᐃᖅᑲᓇᐃᔭᖅᑏᑦ ᓯᓚᑦᑐᓴᕐᕕᒻᒦᖔᖅᑑᒃ 

ᓇᑯᕐᒦᕈᒪᕚᒃᑲᑦᑕᐅᖅ, ᔨᐊᓯ ᔭᐃᑯᑉᔅ, ᑖᓐᓇ 

ᐊᑐᐊᒐᓕᕆᓂᕐᒧᑦ ᑐᑭᒧᐊᖅᑎᑦᓯᔨᐅᖃᑕᐅᔪᖅ 

ᐊᒻᒪᓗ ᑮᓇᐅᔭᓕᕆᔨ ᒫᓴᓘ ᑲᐅᕈᓚᐅᓐ ᐊᒻᒪᓗ 

ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖅᑎᖁᑎᕗᑦ ᖁᔭᓐᓇᒦᒃ 

ᐊᒻᒪᓗ ᑖᒃᑯᐊ ᑕᒪᐃᓐᓂ ᓄᓇᓖᑦ ᐃᓐᓇᕐᓄᑦ 

ᐃᓕᓴᐃᔨᖁᑎᖏᑦ ᓇᑯᕐᒦᕈᒪᕙᒃᑲᑦᑕᐅᖅ. 

 

ᑐᓐᖓᓱᖃᑦᑕᐅᑎᕙᒃᑲᑦᑕᐅᖅ ᑕᒪᑦᑕ ᐃᓕᑦᓯᓗ 

ᒪᓕᒐᓕᐅᖅᑏᑦ ᑐᓐᖓᓱᖃᑦᑕᕆᑦᓯ ᖃᖓᑐᐃᓐᓇᖅ 

ᐳᓛᕆᐊᕈᒪᒍᑦᓯ ᓄᓇᓕᓐᓂ ᐃᓐᓇᕐᓄᑦ 

ᐃᓕᓴᕐᕕᖁᑎᔅᓯᓐᓄᑦ, 

ᒪᑐᐃᖓᑦᓯᐊᕈᒪᑐᐃᓐᓇᖅᑐᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᓚᐅᒃᑭᑦ. ᒫᓐᓇ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ 5 ᒥᓇᒥᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:23ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:34ᒥ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᖁᑦᑎᓐᓂᖅᐹᑦ ᑲᑎᒪᔨᖏᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ ᐅᑎᕋᑦᓯ. 

ᑲᑎᒪᓂᖅ ᐱᒋᐊᒃᑲᓐᓂᖁᓕᕐᒥᔭᕋ. ᒥᓂᔅᑕ ᖁᐊᓴ 

ᐃᖅᑲᓇᐃᔭᖅᑎᓂᒃ ᑕᕝᕙᓃᖃᑎᖃᕈᒪᒻᒪᖔᖅ? 

ᒥᓂᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᐄ, ᑕᒫᓃᖁᔨᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑎᖁᑎᖏᑦ 

ᐊᐱᖅᓱᖅᑕᐅᕕᒻᒧᐊᖃᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ. 

 

ᑎᑎᕋᖅᑕᐅᓯᒪᓂᐊᕐᒪᑦ, ᒥᓂᔅᑕ ᖁᐊᓵ, ᑭᒃᑰᒻᒪᖔᑎᒃ 

ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᒃᑭᒃ ᐊᒻᒪ 

ᒪᑐᐃᕈᑎᒋᔪᒪᔭᕐᓄᑦ ᑲᔪᓯᓗᑎᑦ. ᒥᓂᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᓪᓗᒥ ᑖᒃᑯᐊ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒫᓃᖃᑎᒋᓂᐊᖅᑕᒃᑲ ᑳᑎ ᐅᒃᐱᒃ, ᒥᓂᔅᑕᐅᑉ 

ᑐᖏᓕᖓ ᐊᒻᒪ ᕗᔨᓂᐊ ᒨᓐᔅ, ᑖᓐᓇ ᒥᓂᔅᑕᐅᑉ 

ᑐᖏᓕᖓᑕ ᐱᖃᑎᖓ.  
 

ᑕᐃᒪ ᖁᔭᓐᓇᒦᒃ, ᑕᒫᓂ ᑐᓐᖓᓱᒃᑎᑕᐅᒻᒥᒐᒪ 

ᐅᓐᓄᒃᓴᐅᔪᖅ, ᑖᒃᑯᐊ ᐅᖃᐅᓯᕆᓂᐊᖅᑎᓪᓗᑎᒍ 

2018-19 ᐊᑐᕆᐊᕐᓂᐊᖅᑕᕗᑦ ᑮᓇᐅᔭᖅᑐᕈᑎᒃᓴᐃᑦ 

ᑖᒃᑯᓄᖓ ᓯᕗᓕᐅᖅᑏᑦ ᐱᓕᕆᕕᖓᓄᑦ ᐊᒻᒪ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᒻᒪᓗ 2018-21-ᒥ 

ᐊᐅᓚᓂᕐᒧᑦ ᐱᓕᕆᕝᕕᑉ ᐸᕐᓇᐅᑎᖓᓂᒃ. 
 

ᑕᐃᒪᐃᓛᑦ ᑖᓐᓇ ᑐᑦᑕᕐᕕᒻᒪᕆᐅᑎᓪᓗᒍ 

ᑎᑎᕋᕐᕕᑉᐳᑦ ᐃᑲᔪᖃᑦᑕᕐᒪᓂᓛᒃ ᑖᒃᑯᓄᖓ 

ᒥᓂᔅᑕᐃᑦ ᑎᑎᕋᕐᕕᖏᓐᓄᑦ ᐊᒻᒪᓗ ᑖᒃᑯᐊ 

ᑐᑦᑕᕐᕕᐅᔪᐃᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᑖᒃᑯᓄᖓᓕᒫᖅ ᐱᓕᕆᕕᓕᒫᓄᑦ ᐊᔾᔨᒌᓐᖏᑦᑐᓄᑦ 

ᐱᓕᕆᖃᑦᑕᕐᒥᒻᒪᑦ. ᑖᓐᓇ ᑐᕌᖅᑕᕗᑦ ᐱᔾᔪᑎᒋᓪᓗᒍ 

ᐊᐅᓚᔾᔪᑎᒋᖃᑦᑕᖅᑕᕗᑦ ᑖᒃᑯᓄᖓᓕᒫᖅ ᐊᒻᒪᓗ 

ᓴᓇᔨᓕᒫᖑᔪᓄᑦ ᒐᕙᒪᒃᑯᓐᓄᑦ. ᑕᐃᒪ ᑖᓐᓇ 

ᖄᒃᑲᓐᓂᐊᒍᐃᓛᒃ ᑕᕝᕙᓂ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᔾᔨᒌᓐᖏᑦᑐᓄᑦ 

ᐊᐅᓚᑦᓯᔨᐅᔪᓄᑦ ᑕᐅᑐᖃᑦᑕᕐᒪᑦ. ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐊᑐᐊᒐᖏᑦ ᐅᖃᐅᓯᐅᓕᕌᖓᑕ ᑕᐃᒪ 

ᑕᒪᒃᑯᐊ ᓲᖃᐃᒻᒪ ᐃᓚᐅᑎᑕᐅᓇᓱᐊᖅᐸᒃᑐᐃᑦ 

ᐊᒻᒪᓗ ᐃᑉᐱᒋᔭᐅᑦᓯᐊᖃᑦᑕᖅᑐᐃᑦ ᑕᒪᓐᓇ 

ᑲᓇᑕᓕᒫᒧᑦ ᐊᒻᒪᓗ ᓯᓚᑖᓄᑦ. 
 

ᑕᐃᒪᐃᓛᒃ 6-ᖑᖕᒪᑕ ᐊᔾᔨᒌᓐᖏᑦᑐᐃᑦ 

ᐅᖃᐅᓯᕆᓂᐊᖅᑕᕗᑦ ᑕᕝᕙᓂ ᑐᑦᑕᕐᕕᐅᔪᒥ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ. ᐅᑯᐊᖑᔪᐃ:  
 

 ᐊᖓᔪᖅᑳᖃᕐᕕᒃ 

 ᖃᓄᖅᑑᕐᓂᒃᑯᑦ ᐸᕐᓇᐅᑎᓕᕆᔩᑦ 

 ᓯᕗᒧᐊᖃᑎᒌᑦ 

 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐱᓕᒻᒪᒃᓴᐃᔩᑦ 

  ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᒻᒪ ᑭᖑᓪᓕᖅᐹᒥ 

ᓇᖕᒥᓂᖅᓱᕐᓂᕐᒧᑦ ᐱᓕᕆᕝᕕᖓ 
  

ᑕᐃᒪᐃᓛᒃ ᖃᐅᔨᒪᒐᑦᑕ 2017-18 

ᐱᒋᐊᕈᑎᐅᓯᒪᖕᒪᑦ ᐊᓯᓐᖑᕐᓂᕐᒧᑦ ᐊᕐᕌᒎᒻᒪᑦ 

ᓄᑖᖑᑎᓪᓗᑕ ᒐᕙᐅᓪᓗᑕ ᐊᒻᒪᓗ ᓄᑖᒥᒃ 

ᑐᕌᒐᒃᓴᖃᖅᑎᓪᓗᑕ ᑖᒃᑯᐊ ᑕᐃᖃᑦᑕᖅᑕᕗᑦ 

ᑐᕌᖅᑕᕗᑦ ᑐᓐᖓᕕᒋᓪᓗᑎᒍᑦ 

ᓯᕗᒧᐊᕈᑎᒋᓇᓱᐊᖅᑕᕗᑦ. ᑖᒃᑯᐊ ᑕᓪᓕᒪᓗᐊᑦ 

ᑕᐃᒪ ᐱᒋᐊᖁᔭᐅᓯᒪᔪᐃᑦ ᒪᓕᒃᖢᒋᑦ.  
 

ᖃᓪᓗᓇᐅᔭᕐᓂᐊᓕᕐᒥᒐᒪ.  
 

(ᑐᓵᔨᑎᒍᑦ) ᑖᒃᑯᓄᖓᓚᐅᓐᖏᓐᓂᕐᓂ 

ᐊᕕᑦᑐᖅᓯᒪᓂᖏᑕ ᐃᓗᓕᖏᓐᓂᒃ, ᖁᕕᐊᓱᑉᐳᖓ 

ᐅᓂᒃᑳᕆᐊᒃᓴᖅ ᑖᒃᑯᐊ ᐱᓕᕆᕕᐅᑉ 

ᑮᓇᐅᔭᖅᑐᕈᑎᒋᔪᒪᔭᖏᑦ 2018-19-ᒧᑦ 

ᐊᕐᕌᒍᖓᓄᑦ ᑲᑎᓪᓗᒋᑦ $27,886,000. 

ᖁᕕᐊᓱᒃᑭᕗᖓᓗ ᓴᖅᑭᑦᑕᕆᐊᖏᑦ ᐱᓕᕆᕕᐅᑉ 

ᐊᐅᓚᓂᕐᒧᑦ ᐸᕐᓇᐅᑎᖓᓂᒃ ᒫᓐᓇᐅᔪᒃᑯᑦ, 

ᐃᒃᓯᕙᐅᑖᖅ.  
 

ᑮᓇᐅᔭᖅᑑᑎᒋᔪᒪᓗᐊᓐᖑᐊᖅᑕᕗᑦ ᐅᓄᕐᓂᖏᑦ 

ᐅᑯᐊᖑᕗᑦ $7.96 ᒥᓕᐊᓂᒃ ᐊᒡᒍᑐᖅᓯᒪᔪᑦ 

ᑮᓇᐅᔾᔭᓵᓄᑦ ᐃᑲᔫᑎᓄᓪᓗ. $365,000 

ᑐᓂᕐᕈᓯᐊᓄᑦ ᐃᑲᔫᓯᐊᓄᓪᓗ ᐊᒻᒪ $9.6 ᒥᓕᐊᓐ 

ᐊᓯᖏᓐᓄᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ. 
 

ᐊᖓᔪᖅᑳᖃᕐᕕᒃ, ᖃᐅᔨᒪᔪᒃᓴᐅᕗᓯ, ᐃᓘᓐᓇᖏᓐᓂᒃ 

ᒥᐊᓂᖅᓯᒍᑎᖃᖅᐸᑉᐳᖅ ᑐᑭᒧᐊᖅᑎᑦᑎᓪᓗᓂᓗ 

ᐱᓕᕆᐊᖑᔪᓂᑦ ᓯᕗᓕᐅᖅᑎᓕᕆᔨᒃᑯᓐᓂ ᐊᒻᒪᓗ 

ᑎᑎᕋᕐᕕᐅᓪᓗᓂ ᓯᕗᓕᖅᑎᓄᑦ, ᒥᓂᔅᑕᐅᑉ 

ᑐᖏᓕᖓ ᐃᑲᔪᖃᑦᑕᕆᕗᖅ ᓯᕗᓕᖅᑎᓄᑦ. 

ᐊᕕᑦᑐᖅᓯᒪᓂᐅᔪᖅᑕᐅᖅ ᖃᐅᔨᒪᔭᑕᕆᔭᐅᓲᖑᒻᒥᔪᖅ 

ᑐᓴᕈᑎᑖᕈᒪᓂᐅᔪᓄᑦ ᐊᒻᒪᓗ ᑲᓐᖑᓇᖅᑎᑕᐅᔪᓄᑦ 

ᓴᐳᒻᒥᐅᓴᕐᓂᕐᒧᐊᖓᔪᓂᒃ. ᑖᒃᑯᐊᓗᑦᑕᐅᖅ 

ᐃᓘᓐᓇᖓᓄᑦ ᒐᕙᒪᒃᑯᓐᓄᑦ 

ᑐᓴᐅᒪᖃᑎᒌᒍᑎᖏᓐᓂᒃ ᑎᑎᕋᕐᕕᓕᕆᓂᒃᑯᓪᓗ  

ᐃᑲᔪᖃᑕᐅᓂᕐᒥᒃ ᐱᓕᕆᕕᓐᓄᑦ ᐊᒻᒪᓗ 

ᐆᒻᒪᖅᑯᑎᓄᑦ ᐊᑭᒋᔭᐅᔪᒪᔪᓄᑦ ᕿᒥᕐᕈᓂᕐᒧᑦ 

ᑲᑎᒪᔨᖏᓐᓄᑦ. 
 

ᐱᓪᓗᐊᑕᓂᒃ ᐸᕐᓇᐃᔨᒃᑯᑦ ᓱᓕ 

ᖃᐅᔨᒪᔭᑕᕆᔭᐅᕙᑉᐳᑦ ᓯᕗᓕᖅᑎᓄᑦ ᐊᐅᓚᓂᕐᒧᑦ 

ᐸᕐᓇᐅᑎᖏᓐᓄᑦ, ᐅᐸᓗᖓᐃᔭᐅᑎᖏᓐᓂᒃ, 

ᐊᑐᐊᒐᖏᓐᓂᒃ ᒪᓕᒐᒃᓴᓕᐊᖏᓐᓄᓪᓗ, ᐊᒻᒪᓗ 

ᐃᑲᔪᖃᑦᑕᖅᑐᑎᑦ ᓄᐊᑦᑎᓂᕐᒥᒃ ᓈᓴᐅᑎᐅᔪᓂᑦ 

ᐃᓄᒋᔭᐅᔪᓄᑦ ᓄᓇᕘᒥ. ᐊᕕᑦᑐᖅᓯᒪᓂᐅᔪᕐᓗ 

ᐱᕙᓪᓕᐊᑎᑦᑎᕗᑦ ᐃᑲᔪᖅᑐᑎᓪᓗ 

ᐱᒋᐊᖅᑎᑕᐅᔪᓂᒃ ᐊᑦᑐᐊᖓᔪᓂᒃ 

ᐊᑐᓕᖅᑎᑕᐅᓂᖓᓄᑦ ᐅᖃᓕᒫᕐᕕᒃ 23-ᒥᒃ 

ᓄᓇᕗᒻᒧᑦ ᐊᖏᕈᑎᒦᑦᑐᒥ. ᑖᒃᑯᐊ ᐊᖅᑯᑎᒋᓪᓗᒋᑦ 

ᓄᓇᕗᒻᒥ ᓈᓴᐅᓯᕆᔨᒃᑯᑦ, ᒐᕙᒪᒃᑯᑦ ᐱᖃᑕᐅᓯᒪᕗᑦ 

ᑲᑎᖅᓱᐃᖃᑕᐅᓪᓗᑎᑦ ᖃᐅᔨᒪᔾᔪᑎᓂᑦ 

ᐃᑲᔪᕈᑕᐅᓂᐊᖅᑐᓂᒃ ᒐᕙᒪᑐᖃᒃᑯᓐᓂᒃ 

ᑲᑎᖅᓱᐃᑎᓪᓗᒋᑦ ᑐᓴᕈᑎᓂᑦ 

ᐱᔭᕆᐊᖃᕐᓂᐊᖅᑐᓂᑦ ᐃᓄᐃᑦ 

ᐃᖅᑲᓇᐃᔭᖅᑎᐅᔪᓄᑦ ᕿᒥᕐᕈᔭᐅᓂᒃᓴᖏᓐᓄᑦ. 
 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓯᕗᒧᐊᖃᑎᒌᑦ 

ᐱᔭᔅᓴᖃᕐᒥᒻᒪᑕ ᑖᒃᑯᐊ ᓴᓇᔨᔅᓴᓄᑦ ᖃᓄᖅ 

ᐋᖅᑭᒃᓯᒪᒋᐊᖃᕐᓂᖏᓐᓂᒃ ᐊᒻᒪᓗ 

ᓇᒧᓐᖓᐅᓂᐊᕐᓂᖏᓐᓂᒃ ᑕᒪᒃᑯᐊ 

ᑐᕌᒐᕆᓂᐊᖅᑕᕗᑦ ᐊᒥᓱᓐᖑᖅᐸᓪᓕᐊᖁᓪᓗᑎᒍᑦ 

ᐃᓄᐃᑦ ᓴᓇᔩᑦ 

ᓄᓇᕗᑦ ᒐᕙᒪᒃᑯᑦ ᐃᓗᐊᓂ. ᑖᒃᑯᐊ ᐃᑲᔪᖃᑦᑕᕐᒪᑕ 

ᐊᒻᒪᓗ ᐃᑲᔪᖅᑐᐃᓪᓚᕆᑉᐸᒃᖢᑎᒃ ᑕᒪᒃᑯᓄᖓ 

ᐊᕕᑦᑐᖅᓯᒪᔪᓄᑦ ᐱᓕᕆᕕᓐᓄᑦ ᐊᒻᒪᓗ ᐊᓯᖏᓐᓄᑦ 

ᒐᕙᒪᐅᑉ ᐃᓗᐊᓃᑦᑐᓄᑦ 

ᐃᓕᓐᓂᐊᕈᑎᐅᔾᔪᑕᐅᕙᒃᖢᑎᒃ ᐊᒻᒪᓗ ᑖᒃᑯᐊ 

ᐱᕚᓪᓕᕈᑕᐅᓇᓱᐊᖅᖢᑎᒃ ᐃᓄᓐᓄᑦ 

ᓴᓇᔨᒃᓴᑦᑎᓐᓄᑦ. ᑖᒃᑯᐊ ᐊᑐᖅᖢᑎᒍᑦ 

ᓯᕗᒧᐊᖃᑎᒌᑦ ᓯᕗᓕᖅᑎᒃᓴᑦ ᐃᓲᓗᒃᑎᔅᓴᓄᑦ 

ᐊᑐᖅᑕᐅᕙᒃᑐᖅ ᐊᒻᒪᓗ ᑖᓐᓇᑦᑕᐅᖅ 

ᐃᓚᒋᔭᐅᖃᑦᑕᕐᒥᒻᒪᑦ ᓲᕐᓗ ᑐᒃᑐᑦᑕᕐᕕᐅᒻᒪᕆᒃᖢᓂᓗ 

ᑕᒪᒃᑯᐊ ᐱᕙᓪᓕᐊᔪᐃᑦ ᐊᒻᒪᓗ 

ᓴᖅᑭᐸᓪᓕᐊᓂᐊᖅᑐᐃᑦ ᐃᓄᓐᓄᑦ ᑐᕌᖓᔪᓄᑦ 

ᓴᓇᓂᖏᓐᓄᑦ ᐋᖅᑭᒃᓱᕈᑕᐅᓇᓱᐊᖅᑐᓄᑦ. 

ᑖᒃᑯᐊᑦᑕᐅ ᑲᒪᔨᐅᖃᑦᑕᕐᒥᔪᐃᑦ 

ᐋᖅᑭᔅᓱᖅᐸᓪᓕᐊᑎᓪᓗᒋᑦ ᐊᒻᒪᓗ ᓄᑖᓂᒃ 

ᐃᓕᓐᓂᐊᕈᑕᐅᓂᐊᖅᑐᓂᒃ ᓴᓇᓂᕐᒧᑦ ᑐᕌᖓᔪᓄᑦ 

ᐃᓄᓐᓄᑦ ᑐᕌᖓᓗᐊᖅᖢᑎᒃ 

ᐱᓇᓱᐊᖃᑦᑕᐅᖃᑦᑕᖅᑐᑦ. 

 

(ᑐᓵᔨᑎᒍᑦ) ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᐱᓕᒻᒪᖅᓴᐃᓂᕐᒧᑦ ᐊᕕᑦᑐᖅᓯᒪᔪᑦ 

ᐃᑲᔪᖃᑦᑕᕆᐊᖃᖅᐳᑦ ᐱᓕᕆᕕᓐᓄᑦ 

ᐱᓕᒻᒪᓴᖅᑕᐅᓂᖏᓐᓄᑦ 

ᐱᕙᓪᓕᐊᔭᖅᑎᑕᐅᓂᖏᓐᓄᓪᓗ  

ᐃᖅᑲᓇᐃᔭᖅᑎᖏᓐᓂᒃ.  

 

ᒐᕙᒪᐅᖃᑎᒌᑦᑐᓕᕆᔨᒃᑯᑦ  

ᐊᕕᑦᑐᖅᓯᒪᔪᖁᑎᖓᑦ ᓯᕗᓕᐅᕆᑎᑦᑎᕙᑉᐳᑦ 

ᑐᑭᒧᐊᖅᑎᑦᑎᕙᒃᑐᑎᓪᓗ ᐊᐅᓚᑦᑎᓂᕐᒥᒃ 

ᐱᕙᓪᓕᐊᔭᐃᓂᕐᒥᓪᓗ ᐅᐸᓗᖓᐃᔭᕈᑎᒋᔭᐅᔪᓂᑦ, 

ᐊᑐᐊᒐᓂᑦ ᐱᒋᐊᖅᑎᑕᐅᔪᓂᓪᓗ ᐊᑑᑎᖃᖅᑐᑦ 

ᓯᓚᕐᔪᐊᕐᒥ, ᒐᕙᒪᑐᖃᒃᑯᑎᒍᑦ, ᐳᕌᕕᓐᓯᓂᓪᓗ ᐊᒻᒪ 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᖁᑎᖏᓐᓄᑦ 

ᑎᒥᐅᔪᓄᑦ. ᑖᒃᑯᐊᓗ ᐊᕕᑦᑐᖅᓯᒪᓂᐅᔪᖅ 

ᑐᑭᒧᐊᕆᓂᖃᖅᐸᑉᐳᑦ ᓄᓇᕗᒻᒥ ᐃᓄᑐᖃᐅᔪᓄᑦ 

ᐊᒻᒪᓗ ᐃᑲᔪᕈᑎᑕᖃᖅᑎᑦᑎᓂᕐᒧᑦ ᓄᓇᕘᓕᒫᒥ 

ᑲᓲᑎᓂᖃᖅᑐᓄᑦ ᒐᕙᒪᒃᑯᓐᓂ 

ᑐᓴᐅᒪᑎᑦᑎᔨᖏᓐᓄᑦ ᓄᓇᓕᓐᓂ ᐊᑐᓂ.  

 

2018-19-ᒥ, ᓄᓇᕗᑦ ᒐᕙᒪᒃᑯᖓᑦ 

ᐃᑲᔫᑎᑖᖅᑎᑦᑎᕙᑉᐳᑦ, ᑮᓇᐅᔭᖃᖅᑎᑦᑎᓂᕐᒧᑦ 

ᓄᓇᕗᒻᒥ ᐃᓄᑐᖃᐃᑦ ᑲᑐᔾᔨᖃᑎᒌᖓᓐᓄᑦ 

$150,000-ᓂᑦ ᐊᒻᒪᓗ ᐱᓕᕆᕕᒃ 

ᐊᖏᖅᓯᒪᐃᓐᓇᖅᐳᖅ ᐊᔭᐅᖅᑐᐃᓂᕐᒥᒃ 

ᐃᓄᑐᖃᕐᓂᒃ ᑕᐃᒫᑦᑎᐊᖅ 

ᐃᑲᔫᑎᖃᖅᑎᑦᑎᑦᑎᐊᓂᕐᒥᒃ 

ᐱᔨᑦᕈᑎᖃᖅᑎᑦᑎᑦᑎᐊᓂᕐᒥᓪᓗ 

ᐊᑐᐃᓐᓇᐅᑎᑕᐅᔪᓄᑦ ᓄᓇᕗᒻᒥ ᐃᓄᑐᖃᕐᓄᑦ. 

ᓄᑦᑎᖅᑕᐅᓂᖓ ᐱᔪᓐᓇᐅᑎᖃᕐᓂᐅᑉ ᒐᕙᒪᒃᑯᑦ 

ᓄᓇᖁᑎᖏᓐᓂ ᐊᒻᒪᓗ ᐊᑐᒃᑲᓐᓂᕈᓐᓇᖏᑦᑐᓄᑦ 

ᐱᓕᕆᔾᔪᑕᐅᔪᓄᑦ ᓯᕗᓪᓕᐅᔾᔭᐅᓯᒪᒻᒪᑦ ᐅᑯᓄᖓ 

ᒐᕙᒪᒃᑯᓐᓄᑦ ᐊᒻᒪᓗ ᐱᑕᖃᕆᐊᖃᓪᓚᑦᑖᖅᑐᓂ 

ᓄᓇᕗᑦ ᓯᕕᑐᔪᒃᑯᑦ ᓂᕈᐊᖅᑕᐅᓯᒪᓂᒃᑯᑦ 

ᑮᓇᐅᔭᓕᐅᕋᓱᓐᓂᒃᑯᓪᓗ. ᑖᒃᑯᐊ ᐱᔪᓐᓇᐅᑎᓂᒃ 

ᑐᓂᓯᕙᓪᓕᐊᓂᕐᒧᑦ ᓯᕗᓕᐅᕈᑕᐅᖕᒪᑦ ᓄᓇᕗᑦ 

ᒐᕙᒪᒃᑯᓂᑦ ᐸᕐᓇᒍᑕᐅᓪᓗᓂ ᐃᓚᐅᔾᔪᑕᐅᓪᓗᓂᓗ 

ᐋᔩᖃᑎᖃᕐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᓇᕗᑦ 

ᑐᓐᖓᕕᒃ ᑎᒥᖓᓐᓂᒃ, ᐱᔭᕇᔭᖅᐸᓪᓕᐊᓇᓱᓪᓗᒋᑦ 

ᑖᓐᓇ ᐱᔪᓐᓇᐅᑎᓂᒃ ᑐᓂᓯᓂᕐᒧᑦ ᐊᖏᖃᑎᒌᒍᑦ. 

ᐋᔩᖃᑎᒌᖕᓂᖅ ᑲᔪᓰᓐᓇᖅᑐᖅ ᐊᒻᒪᓗ 

ᐃᖅᑲᓇᐃᔭᕐᕕᒃ ᑖᓐᓇ ᐱᓕᕆᕙᓪᓕᐊᖏᓐᓇᖅᑕᕗᑦ 

ᐊᖏᕈᑎᓕᐅᕐᓂᒃᒥ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ, ᐱᕕᖃᕈᓐᓇᕋᒪ ᑖᒃᑯᐊ 

ᓴᖅᑭᑦᑐᓐᓇᕐᓗᒋᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᓴᓂᖏᑦ ᐸᕐᓇᐅᑎᖏᓪᓗ. 

ᑐᓐᖓᓱᑦᑎᑦᑎᐊᖅᐸᕋᓗ ᐅᖃᐅᓯᒃᓴᖏᑦ 

ᒪᓕᒐᓕᐅᖅᑏᑦ ᓂᕆᐅᑦᑎᐊᖅᑐᖓᓗ ᐊᐱᖅᑯᑎᓯ 

ᑭᐅᔪᓐᓇᕐᓂᐊᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᕋᓛᓄᑦ ᐅᖃᐅᓯᔅᓴᖃᖅᑳ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑖᖅ ᖁᕕᐊᓱᑦᑐᖓ ᒪᑐᐃᖅᓯᒍᑎᓂᑦ 

ᐅᖃᐅᓯᔅᓴᖃᕈᓐᓇᕆᐊᔅᓴᖅ ᐅᖃᕈᑎᓪᓗᒋᑦ ᑖᒃᑯᐊ 

ᑲᑎᒪᔨᕋᓛᖑᔪᐃᑦ ᓇᐅᑦᑎᖅᑐᑦᑎᐅᔪᖅ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᒥᓂᖏᓐᓄᓪᓗ 

ᕿᒥᕐᕈᑎᓪᓗᒋᑦ ᑐᔅᓯᕌᓂᑦ 2018-19 

ᑮᓇᐅᔭᖅᑐᕈᑎᒃᓴᖏᓐᓂᑦ ᐊᒻᒪ 2018-2021  

ᐱᓕᕆᐊᔅᓴᓂᑦ ᐸᕐᓇᐅᑎᖏᓐᓂᒃ ᓯᕗᓕᖅᑎᓂᑦ 

ᒐᕙᒪᐅᖃᑎᒌᓐᓂᓪᓗ ᐱᓕᕆᐊᖃᖅᑎᒃᑯᑦ. 

 

ᑖᒃᑯᐊ ᑐᔅᓯᕌᖏᑦ 2018-19 ᐊᐅᓚᑦᑎᒍᑎᒃᓴᐃᑦ 

ᐋᖅᑭᐅᒪᒍᑎᒃᓴᐃᑦ $27,886,000 

ᐊᔾᔨᑐᐃᓐᓇᕆᒻᒪᒋᑦ ᑐᔅᓯᕌᖑᔪᒧᑦ 2017-18 ᐊᒻᒪ 

2016-17 ᑮᓇᐅᔭᖅᑐᕈᑎᔅᓴᖏᓐᓂᑦ. ᑖᒃᑯᐊ 

ᐃᖅᑲᓇᐃᔮᖁᑎᖏᑦ ᑖᒃᑯᐊᓴᐃᓐᓇᐅᓯᒪᒋᓪᓗᑎᑦ 

ᐊᒥᓲᓂᖏᑦ ᐊᕐᕌᒍᓂᑦ ᐱᖓᓱᓂᑦ ᐊᓂᒍᖅᑐᓂᑦ. 

ᖁᕕᐊᒋᔭᕗᑦ ᑕᒪᓐᓇ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᓂᕆᔭᓯ. 

ᒥᓂᔅᑕᓗ ᑕᕝᕙᓃᕋᑖᓚᐅᖅᑎᓪᓗᒍ ᑲᑎᒪᔨᕋᓛᑦ 

ᓵᖓᓂ ᒪᓕᒐᓕᐅᖅᑏᑦ ᐃᓱᒫᓘᑎᒥᓂᑦ 

ᓴᖅᑮᖃᑦᑕᔪᒻᒪᑕ 2015-ᖑᑎᓪᓗᒍ ᒐᕙᒪᒃᑯᓪᓗ 

ᐊᐅᓚᓂᖓᓐᓂᒃ ᑕᒻᒪᖅᓯᒪᔪᖅᓯᐅᓚᐅᖅᓯᒪᒻᒪᑕ 

ᐊᒻᒪᑦᑕᐅᖅ 2015-16-ᒥ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖓ ᑳᓐᑐᕌᒃᑦ-ᑖᒥᓂᕐᓄᑦ 

ᓂᐅᕕᐊᒥᓂᕐᓄᓪᓗ ᓇᓗᓇᐃᖅᓯᓯᒪᒻᒪᑦ ᑳᓐᑐᕌᒃᑦ-

ᑖᖅᑎᑕᒥᓂᐅᒻᒪᑕᒎᖅ ᖃᐅᔨᓴᖅᑏᑦ $340,000-ᓂᑦ 

ᑕᒪᑐᒧᖓ 2016-ᖑᑎᓪᓗᒍ ᒫᑦᓯ 16-ᒥ 

ᐅᓂᒃᑳᓕᐊᒥᓃᑦ ᓇᐃᓈᖅᓯᒪᔪᑦ ᓯᕗᓪᓕᖅᐹᖓᓂᒃ 

ᑕᒻᒪᖅᓯᒪᔪᖅᓯᐅᑕᐅᑎᓪᓗᒍ 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑕ.  

 

ᑲᑎᒪᔨᕋᓛᓪᓗ ᐊᔭᐅᕆᒐᓗᐊᖅᑯᑦ ᒐᕙᒪᒃᑯᓐᓂᑦ 

ᖃᐅᔨᒪᑦᑎᐊᖁᔨᓪᓗᑎᑦ ᑖᒃᑯᐊ 

ᑭᖑᓪᓕᐹᖅᓯᐅᑎᖏᑦ ᐅᓂᒃᑳᓕᐊᒥᓃᑦ 

ᑕᒻᒪᖅᓯᒪᔪᖅᓯᐅᖅᑕᐅᓂᖓᓄᑦ 

ᒪᓕᒐᓕᐅᕐᕕᒻᒨᖅᑕᐅᖁᔭᐅᓗᑎᑦ 

ᐱᒍᓐᓇᖅᓯᑐᐊᓪᓚᕆᑉᐸᑕ. ᐊᒻᒪᑦᑕᐅᖅ ᑕᐃᒫᕌᓗᒃ 

ᒐᕙᒪᓕᕌᓗᒻᒥ ᕿᒥᕐᕈᓂᖃᖁᓐᖏᑲᐃᓐᓇᖅᑐᒍᑦ.  

ᐊᑦᑐᐃᓂᖓ ᖃᓄᖅ ᑕᐃᒪᓐᓇ ᖃᐅᔨᓴᓚᐅᖅᑐᑎᒃ 

ᓇᓗᓇᕈᔪᒃᓯᒪᖕᒫᑦ, ᐊᑦᑐᐃᕙᒃᑲᓗᐊᕐᒪᖔᑦ 

ᑮᓇᐅᔭᖏᓐᓂᑦ ᐃᖅᑲᓇᐃᔭᖅᑎᖏᓐᓂᑦ 

ᓯᕗᓪᓕᐅᑎᑕᖏᓐᓂᑦ ᐊᐅᓚᑕᖏᓐᓂᓪᓗ. 

 

ᒐᕙᒪᒃᑯᑦ ᑐᔅᓯᕌᕆᔭᖏᑦ ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓄᑦ 2018-19-ᒧᑦ $4,024,000- 

ᐅᒻᒪᑕ. ᐊᒻᒪᓗ ᐱᓕᕆᐊᔅᓴᖓᑕ ᐱᓕᕆᕝᕕᐅᑉ 

2016-19-ᒧᑦ ᐱᓕᕆᐊᔅᓴᖓᑕ ᐸᕐᓇᐅᑎᖓ 

ᓇᓗᓇᐃᖅᓯᓯᒪᒻᒪᑦ ᓯᕗᓪᓕᐅᑎᓐᓂᐊᖅᑕᒥᓂᖓ 

2016-17-ᒥ ᒐᕙᒪᓕᒫᖅ ᒐᕙᒪᒃᑯᑦ 

ᐊᐅᓚᑦᑎᓂᓕᒫᖓᓂᒃ ᑐᓴᐅᒪᑎᑦᑎᔨᓕᕆᖓᓂᒃ 

ᕿᒥᕐᕈᓂᐊᖅᑐᒥᓂᐅᓪᓗᑎᒃ 

ᐱᐅᓯᕚᓪᓕᑎᑦᑎᒐᓱᐊᕐᓗᑎᒃ ᐱᔨᑦᑎᕋᐅᑎᐅᕙᑦᑐᓂᑦ. 

ᒥᓂᔅᑕᓗ ᓴᖅᑭᔮᕋᑖᓚᐅᖅᑎᓪᓗᒍ ᑲᑎᒪᔨᕋᓛᑦ 

ᓵᖓᓂ, ᒪᓕᒐᓕᐅᖅᑏᑦ ᐃᓱᒫᓘᑎᖃᓚᐅᕐᖓᑕ 

ᐊᑑᑎᖃᑦᑎᐊᕋᓗᐊᕐᒪᖔᑕ ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓂᑦ, ᒐᕙᒪᒃᑯᑦ ᑐᓴᐅᒪᑎᑦᑎᔨᖏᑦ, 

ᑕᒪᒃᑯᐊᓗ ᐅᐸᖃᑦᑕᕐᓂᖏᑦ 

ᐃᖅᑲᓇᐃᔭᖅᑎᐊᕐᓂᖏᑦ 

ᖃᐅᔨᓴᖅᑕᐅᕙᒃᑲᓗᐊᕐᒪᖔᑕ. ᒪᓕᒐᓕᐅᖅᑏᑦ 

ᐃᓕᓴᖅᓯᔪᑦ ᑕᒫᑦ ᑕᐅᒃᑯᐊ ᐃᖅᑲᓇᐃᔮᑦ 

ᒥᑭᔫᑕᐅᓂᖅᓴᓂᑦ ᓴᖅᑭᔮᖅᑐᐃᑦ ᓄᓇᓕᓐᓂ 

ᒐᕙᒪᒃᑯᓐᓄᑦ ᓯᐊᒻᒪᖅᑕᐅᓯᒪᓐᖏᑦᑐᓂᒃ ᐃᓛᒃ 

ᓄᓇᓕᓐᓃᑎᑕᐅᖏᓐᓇᖅ ᓇᓗᓇᐃᖅᓯᓯᒪᒻᒪᑦ 

ᑕᒫᓃᑎᑕᐅᖏᓐᓇᕆᐊᖃᕋᓗᐊᕐᒪᖔᑕ.. 

 

ᒫᑦᓯ 13, 2017-ᒥ ᒐᕙᒪᒃᑯᑦ ᐋᖅᑭᐅᒪᑎᑦᑎᓂᕐᒧᑦ 

ᐋᖅᑭᔅᓱᓚᐅᖅᓯᒪᔭᖏᑦ ᐃᓐᓇᑐᖃᕐᓄᑦ ᑐᕌᖓᔪᑦ 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑕ. ᐱᓕᕆᕕᐅᑉ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓ 2018-2021-ᒧᑦ 

ᑕᕝᕙᓂ ᐃᓚᖓᑦ ᓇᓗᓇᐃᖅᓯᓚᐅᖅᓯᒪᒻᒪᑕ 

ᐱᓕᕆᐊᕆᒋᐊᓕᖓ ᑐᑭᒧᐊᑦᑎᑦᑎᔨᐅᒋᐊᖃᕐᖓᑕ 

ᐱᓕᕆᔾᔪᑎᐅᔪᓂᒃ ᐃᓐᓇᑐᖃᕐᓄᑦ ᑐᕌᖓᔪᓂᒃ. 

ᐅᖃᖅᓯᒪᒻᒥᔪᑦᑕᐅᖅ ᑮᓇᐅᔭᖃᖅᑎᑦᑎᓲᖑᒻᒪᑕ 

ᓄᓇᕗᒻᒥ ᐃᓐᓇᑐᖃᐃᑦ ᑎᒥᖁᑎᖓᓄᑦ. 

ᑎᒥᖁᑎᖓᓗ ᑖᓐᓇ ᐃᖅᑲᓇᐃᔭᖅᑎᑖᕈᓐᓇᖅᓯᒪᔪᖅ. 

ᐊᓪᓚᕕᒻᒥ ᐱᓕᕆᖃᑦᑕᓕᖅᑐᑎᒃ ᑲᑐᔾᔨᖃᑎᒌᖕᓂᕐᒥᒃ 

ᐸᕐᓇᐅᓯᐅᕐᓂᒥᓪᓗ. ᑖᒃᑯᐊ ᑐᔅᓯᕌᖏᑦ 2018-19-ᒥ 

ᑮᓇᐅᔭᖅᑐᕈᑎᔅᓴᐃᑦ ᐃᓚᖃᖅᑐᑦ $150,000-ᓂᒃ 

ᑐᔅᓯᕌᔅᓴᐅᔪᓂᒃ ᓄᓇᕗᒻᒥ ᐃᓐᓇᑐᖃᐃᑦ 

ᑲᑐᔾᔨᖃᑎᒌᖏᓐᓄᑦ ᑖᒃᑯᐊᓕ ᑮᓇᐅᔭᐃᑦ 

ᐊᑐᐃᓐᓇᐅᑎᑕᐅᓲᑦ ᑎᒥᐅᔪᓄᑦ ᒐᕙᒪᒃᑯᓐᓄᑦ  

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖏᑦ ᓴᖅᑭᖁᔭᐅᕗᑦ 

ᒪᓕᒐᓕᐅᕐᕕᒻᒧᑦ.  

 

ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ 

ᐱᓕᕆᐊᖃᖅᑎᒃᑯᑦ ᑎᒍᓯᓯᒪᒻᒪᑕ 

ᑎᒍᒥᐊᖅᑕᐅᕙᓚᐅᖅᑐᓂᒃ 

ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ, ᑖᒃᑯᐊᖏᓛᒃ 

ᓄᖑᑎᑕᐅᔪᒻᒪᑕ ᐊᐃᐳᕈ 1, 2013-ᖑᑎᓪᓗᒍ. 

ᐊᓯᖏᑦᑕᐅᖅ ᐊᐅᓪᓛᖅᑕᐅᓯᒪᒋᓪᓗᑎᒃ 

ᐱᓕᕆᐊᖑᔭᕆᐊᓖᑦ ᑮᓇᐅᔭᓕᕆᔨᒃᑯᓐᓄᑦ. 

ᓯᕗᓕᖅᑎᖏᑦ ᒐᕙᒪᐅᖃᑎᒌᓄᑦ ᐱᓕᕆᐊᖃᖅᑎᒃᑯᑦ 

ᐊᐅᓚᑦᑎᔨᐅᒻᒪᑕ ᒐᕙᒪᒃᑯᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᒐᓱᐊᕐᓂᖏᓐᓂᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

970 

ᐱᒻᒪᕆᐊᓘᔪᖅ ᐃᓕᓴᖅᓯᒋᐊᔅᓴᖅ ᒐᕙᒪᒃᑯᓐᓂᑦ 

ᐃᓄᐃᑦ ᐃᖅᑲᓇᐃᔭᖅᑎᖏᑦ 

ᐊᒥᓱᕈᓪᓗᐊᑲᓐᓂᓪᓗᐊᑲᓪᓚᔅᓯᒪᒻᒪᑕ. ᒐᕙᒪᒃᑯᑦ 

ᐊᕐᕌᒍᒥᑦ ᑎᓴᒪᐃᕋᖅᐸᑦᑐᑎᒃ ᐅᓂᒃᑳᓕᐊᕆᕙᑦᑕᖏᑦ 

ᓇᓗᓇᐃᖅᓯᓯᒪᔪᑦ 989 ᓄᓇᕗᒻᒥ ᐃᓄᐃᑦ 

ᐃᖅᑲᓇᐃᔭᕐᓂᕐᖓᑕᒎᖅ ᒫᔅᓯ 2003-ᖑᑎᓪᓗᒍ. ᒫᔅᓯ 

2018-ᖑᓕᕐᒥᑎᓪᓗᒍᓕ ᐊᒥᓱᕈᕆᐊᖅᓯᒪᔪᒥᓃᑦ 

1,794-ᖑᓕᖅᑐᑎᒃ. ᑕᒪᓐᓇ 80-ᐳᓴᒥᑦ 

ᐃᓚᒋᐊᖅᓯᓯᒪᕗᖅ ᐃᖅᑲᓇᐃᔭᖅᑎᓂᒃ 15 ᐊᕐᕌᒍᐃᑦ 

ᐊᓂᒍᕋᓱᑦᑎᓪᓗᒋᑦ. ᐊᕐᕌᒍᑕᒫᑦ ᑕᒫᓂᐸᓗᒃ 54-ᓂᒃ 

ᓄᓇᕗᒻᒥ ᐃᓄᓐᓂᑦ ᐃᖅᑲᓇᐃᔭᖅᑎᓂᒃ 

ᐃᓚᓕᐅᔾᔨᕙᑦᑐᑦ ᐃᖅᑲᓇᐃᔭᖅᑎᖁᑎᒥᓄᑦ.  

 

ᐱᒻᒪᕆᐊᓘᔪᖅ ᒐᕙᒪᒃᑯᑦ ᒪᓕᒐᔅᓴᓪᓚᕆᐅᔪᓂᑦ, 

ᐱᔭᔅᓴᓪᓚᕆᐅᔪᓂᑦ ᐅᓪᓗᖏᓐᓂᑦ 

ᐋᖅᑭᔅᓱᐃᖃᑦᑕᖅᑲᑕ 

ᐃᖅᑲᓇᐃᔮᖁᑎᓕᒫᕌᓗᖏᓐᓂᑦ ᐃᓄᓐᓂᑦ  

ᐃᓕᐅᖅᑲᐅᒋᐊᖃᓛᕐᓗᑎᒃ. ᐱᒡᒐᓇᓪᓚᕆᒻᒪᑦ ᑕᒪᓐᓇ 

ᓇᓗᓇᐃᕐᓗᒍᐃᓛᒃ 2017-2020 ᐱᓕᕆᐊᔅᓴᖓ, 

ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ ᑐᕌᒐᖃᕐᓂᕐᖓᑕ 

1,950-ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓪᓗᑎᒃ 

ᒫᔅᓯ 31, 2018-ᒥ. ᑭᓯᐊᓂᓕ ᒐᕙᒪᒃᑯᑦ 

ᒫᓐᓇᓕᓴᐅᓂᖅᐹᓂᒃ ᐅᓂᒃᑳᓕᐊᕆᓯᒪᔭᖏᑦ 

ᐃᖅᑲᓇᐃᔮᓄᑦ ᓇᓗᓇᐃᖅᓯᓯᒪᔪᑦ ᒫᔅᓯ 31, 2018-

ᖑᑎᓪᓗᒍ 1,563-ᑐᐃᓐᓇᐃᑦ ᐃᓄᐃᑦ  

ᐃᖅᑲᓇᐃᔭᕐᓂᕐᖓᑕ ᒐᕙᒪᒃᑯᑦ ᐱᓕᕆᕕᖏᓐᓂᑦ 

ᖁᓕᐅᔪᓂᑦ. ᑖᒃᑯᐊ 387-ᓂᒃ ᖃᑦᑏᓐᓇᐅᓗᐊᖅᑯᑦ.  

ᒐᕙᒪᒃᑯᓪᓗ ᑐᔅᓯᕌᖏᑦ 2018-2021-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑐᕌᒐᖃᕐᖓᑕᒎᖅ 

1,943-ᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᓕᓛᕐᓗᑎᒃ 

ᒐᕙᒪᒃᑯᑦ ᐱᓕᕆᕕᓪᓗᐊᑕᖏᓐᓂᑦ ᖁᓕᓂᑦ ᒫᔅᓯ 

31, 2019-ᒥ. ᑕᒪᓐᓇ ᑎᑭᒐᓱᓪᓗᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᖃᑦᑕᕆᐊᖃᕐᓂᐊᖅᑐᑦ 7-ᓂᒃ 

ᐃᓄᓐᓂᑦ ᐱᓇᓱᐊᕈᓯᑕᒫᖅ ᐊᕐᕌᒎᓂᐊᖅᑐᒥᑦ. 

 

ᑖᓐᓇ ᐱᒡᒐᓇᕐᓂᐊᓗᐊ ᒥᑭᓈᕐᓗᒍ 

ᐅᖃᕋᔅᓴᐅᖏᑦᑐᖅ. ᒐᕙᒪᒃᑯᑦ ᒫᓐᓇᓕᓴᐅᓂᖅᐹᓂᒃ 

ᑎᓴᒪᐃᕋᖅᑐᑎᒃ ᐅᓂᒃᑳᕆᕙᑦᑕᖏᓐᓂᑦ ᐊᕐᕌᒎᑉ 

ᐃᓗᐊᓂ ᓇᓗᓇᐃᖅᓯᓯᒪᔪᑦ ᒫᔅᓯ 31, 2018-ᒥ 

ᓄᓇᕗᑦ ᒐᕙᒪᒃᑯᖏᑦ ᑲᑎᑦᑐᒋᑦ 

ᐃᖅᑲᓇᐃᔮᖁᑎᓕᒥᓃᑦ 4,858-ᓂᒃ ᑕᕝᕙᓐᖓᓪᓗ 

1,794 ᐃᓄᓐᓄᑦ ᐱᔭᐅᓯᒪᓪᓗᑎᒃ. 1,769 

ᐃᖅᑲᓇᐃᔮᑦ ᐱᔭᐅᓯᒪᔪᒥᓃᑦ ᐃᓄᖑᓐᖏᑦᑐᓄᑦ, 

1,320 ᐃᖅᑲᓇᐃᔮᑦ ᐃᓐᓄᑦᑕᐅᓯᒪᒐᑎᒃ. ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔮᖁᑎᓕᒫᕌᓗᖏᑦ 

ᐃᓐᓄᑕᐅᓐᓂᖅᑲᑕ ᐊᒻᒪᓗ 85 ᐳᓴᓂ ᐃᓄᓐᓂᑦ 

ᐃᖅᑲᓇᐃᔭᖅᑎᖃᕐᓗᑎᒃ 732-ᑐᐃᓐᓇᐃᑦ 

ᐃᓄᖑᓐᖏᑐᐃᑦ ᐃᖅᑲᓇᐃᔭᕋᔭᖅᑯᑦ ᒐᕙᒪᒃᑯᓐᓄᑦ.  

ᑎᑭᒐᓱᓐᓂᐊᕈᑦᑕ 85 ᐳᓴᒧᑦ ᐃᓄᓐᓂᑦ 

ᐃᖅᑲᓇᐃᔭᖅᑎᖃᕐᓗᑕ ᒐᕙᒪᒃᑯᑦ ᐃᖅᑲᓇᐃᔮᖏᑦ 

ᐃᓐᓄᑦᑕᐅᓯᒪᔪᐃᓐᓇᐅᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔮᖅᑖᑎᑦᑎᒋᐊᓖᑦ 2,357-ᓂᑦ ᓄᑖᓂᑦ 

ᐃᓄᓐᓂᑦ, ᐊᑕᐅᓯᑯᓗᒻᒥᓪᓗ ᓄᖅᑲᖅᑐᖃᓐᖏᓪᓗᓂ 

ᒫᓐᓇ ᐃᖅᑲᓇᐃᔭᖅᑐᒥᑦ ᐃᓄᒻᒥᑦ.  

 

ᑕᐃᑲᓂᓕ ᓯᑎᐱᕆ 18, 2017-ᒥ ᓄᓇᕗᑦ 

ᒐᕙᒪᒃᑯᖏᑕ ᓄᑖᖅ ᐃᓄᐃᑦ ᐅᖃᐅᓯᖏᓐᓂᑦ 

ᐊᑐᕈᒪᓕᖅᑎᑦᑎᒐᓱᐊᕐᓂᕐᒧᑦ ᐊᑐᐊᒐᖅ 

ᓴᖅᑭᖅᑕᐅᔪᒻᒪᑦ, ᑕᐃᑲᓂ ᑖᒃᑯᐊ ᓯᕗᓕᖅᑎᓂᒃ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑯᑦ ᐃᓄᑦᑎᑐᑦ 

ᐱᓕᒻᒪᔅᓴᐃᖃᑦᑕᓂᐊᕐᖓᑕ ᐃᖅᑲᓇᐃᔭᖅᑎᖏᓐᓂᑦ 

ᐊᔪᕈᓐᓃᖅᓴᐃᓗᑎᒃ. 2016-17-ᒥ 

ᐃᖅᑲᓇᐃᔭᖅᑎᓂᒃ ᐅᓂᒃᑳᖃᖅᑎᓪᓗᒋᑦ ᒐᕙᒪᒃᑯᑦ 

ᐅᖃᖅᓯᒪᔪᒥᓃᑦ 160-ᒎᖅ ᐃᖅᑲᓇᐃᔭᖅᑏᑦ 

ᐃᓄᑦᑎᑐᑦ ᐃᓕᓐᓂᐊᖅᑎᑕᒥᓃᑦ 2016-17-ᒥ.  

ᑭᓯᐊᓂ ᖃᓄᑎᒋ ᐊᑯᓂᐅᓐᓂᕐᒪᖔᖅ ᐊᒻᒪᓗ 

ᖃᓄᐃᓕᓐᓂᕐᒪᖔᑕ ᐅᓂᒃᑳᕆᔭᐅᓯᒪᓐᖏᑦᑐᖅ.  

 

ᑖᔅᓱᒪᑉ ᐱᓕᕆᕕᐅᑉ ᑐᔅᓯᕌᖏᑦ 2018-2021 

ᐊᐅᓚᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᕗᖅ 

ᓯᕗᓪᓕᐅᑎᒐᒪᔭᖏᑦ ᐃᓚᒋᒻᒪᒍ 2018-19-ᒥ 

ᐸᕐᓇᐅᑎᒋᔪᒪᔭᒥᓂ “ᐃᓄᐃᑦ ᐅᖃᐅᓯᖓᑦ 

ᐃᖅᑲᓇᐃᔭᕐᕕᒻᒥ ᐅᖃᐅᓯᐅᓕᖁᓪᓗᒍ 

ᐃᓕᓐᓂᐊᑎᑦᑎᓂᒃᑯᑦ ᐱᔪᒥᓇᐅᑎᓂᓪᓗ 

ᑮᓇᐅᖃᖅᑎᑦᑎᓂᒃᑯᑦ.” ᑲᑎᒪᔨᕋᓛᑦ 

ᐃᑲᔪᖅᓱᕋᓗᐊᖅᑎᓪᓗᒋᑦ 

ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᕚᓪᓕᖁᓪᓗᒍ 

ᒐᕙᒪᒃᑯᓐᓂ, ᐱᓗᐊᖅᑐᒥ ᑕᖅᑲᐅᖓ 

ᐱᓕᕆᒍᑕᐅᓲᓂ, ᑮᓇᐅᔭᐃᑦ ᕿᓗᖅᑭᑖᕐᓂᖏᑦ 

ᒐᕙᒪᒃᑯᑦ ᐊᒡᒍᑐᖅᑕᐅᔭᕆᐊᖃᖅᐳᑦ ᑕᒫᖅᑕᖅᑐᒥᒥ 

ᐊᐃᑉᐹᓂ ᐅᖃᐅᓯᕐᒥᒃ ᐃᓕᓐᓂᐊᑎᑦᑎᓂᕐᒧᑦ 

ᒪᑯᓇᓂ ᐃᖅᑲᓇᐃᔮᓂ ᑲᒪᔾᔪᑕᐅᓗᐊᓲᒍᓐᖏᑦᑐᓂ 

ᑕᖅᑳᓂᒥᐅᓄᑦ ᓇᓗᓇᕈᔪᒃᑎᓪᓗᒍ. 

 

ᐱᓕᕆᕕᐅᑉ ᑐᒃᓯᕌᕆᔭᖏᑦ 2018-19-ᒥ 

ᓇᓗᓇᐃᕆᕗᑦ ᑮᓇᐅᔭᖃᕐᖓᑕᒎᖅ $2.228 

ᒥᓕᐊᓐᓂᒃ ᖁᓕᓄᑦ ᐃᖅᑲᓇᐃᔮᖁᑎᖃᖅᑐᑎᑦ. 

ᑖᔅᓱᒥᖓ ᐱᓕᕆᕕᐅᑉ ᑐᔅᓯᕌᖏᑦ 2018-2021-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ 

ᐱᖓᓲᓕᖅᑲᖓᔭᓄᒡᒎᖅ ᐊᖏᖃᑎᒌᒐᓱᐊᕐᖓᑕ 

ᑲᔪᓰᓐᓇᖅᑐᓂᓗ ᑕᒪᓐᓇ ᐊᒻᒪ ᑐᕌᒐᖃᖅᑐᑎᑦ 

2018-19-ᒥ ᑲᔪᓰᓐᓇᕐᓗᑎᑦ ᓯᕗᓪᓕᐹᖅᓯᐅᒻᒥᑦ  

ᐊᖏᖃᑎᒌᒍᑎᓕᐅᕋᓱᐊᕐᓗᑎᑦ. ᑐᔅᓯᕌᖏᑦ 2018-

2021-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᑦ 

ᓇᓗᓇᐃᖅᓯᓯᒪᔪᑦ ᐱᖓᓱᒡᒎᖅ ᐃᖅᑲᓇᐃᔮᑦ 

ᑎᒍᓯᒐᓱᐊᕐᕕᒻᒥ ᐊᐅᓪᓛᖅᑎᑕᐅᓐᓂᕐᖓᑕ 

ᓯᕗᒧᐊᖃᑎᒌᑦᑐᓕᕆᔨᒃᑯᓐᓄᑦ ᐃᑲᔪᕋᓱᓐᓂᐊᕐᖓᑕ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᑦ 

ᐊᑐᐊᒐᓕᐅᕐᓂᖏᓐᓂᓪᓗ ᐱᓪᓗᒍ ᓈᓴᐅᑎᓕᒃ 23 

ᐊᖏᖃᑎᒌᒍᑦᑎᓂᒃ ᑕᐃᑲᓂ 2017-18 ᐊᕐᕌᒍᖓᓂ. 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᑖᒃᑯᐊ ᐃᖅᑲᓇᐃᔮᑦ ᓱᓕ 

ᑕᐃᑲᓃᒻᒪᑕ ᓯᕗᒧᐊᖃᑎᒌᑦᑐᓕᕆᔨᒃᑯᓐᓂ. ᑕᐃᒫᓪᓗ 

ᑐᑭᓯᓕᖅᑐᑎᑦ ᑖᒃᑯᐊ ᒐᕙᒪᑐᖃᒃᑯᓐᓂ 

ᑎᒍᓯᒐᓱᐊᕐᕕᒃ ᐃᖅᑲᓇᐃᔭᖅᑎᖃᓗᐊᕆᐊᖏᑕ. 

ᑲᑎᒪᔨᕋᓛᑦ ᒐᕙᒪᒃᑯᓐᓂ ᐊᔭᐅᕆᔪᑦ 

ᓇᓗᓇᐃᖅᓯᑦᑎᐊᖁᔨᓪᓗᑎᑦ ᒐᕙᒪᑐᖃᒃᑯᑦ 

ᐃᖅᑲᓇᐃᔮᖁᑎᖏᓐᓂᒃ 

ᐊᐅᓪᓛᖅᑕᐅᖃᑦᑕᐅᓛᖅᑐᓂᑦ ᓄᓇᕗᒻᒥ. 

ᐱᒻᒪᕆᐊᓗᒻᒥᔪᖅᑕᐅᖅ ᖃᐅᔨᒪᐃᓐᓇᕈᑦᑕ 

ᐊᒥᓱᑲᓪᓚᓐᓂᒃ ᒐᕙᒪᑐᖃᒃᑯᑦ ᐃᖅᑲᓇᐃᔭᖏᓐᓂᒃ 

ᑕᒪᐅᖓ ᐊᐅᓪᓛᖅᑐᖃᖅᑲᑦ ᐱᐅᔪᑯᓗᒃᑯᑦ 

ᐊᑦᑐᐃᓐᖏᑐᐃᓐᓇᕆᐊᖃᕐᒥᒻᒪᑦ ᓇᒻᒥᓂᕐᓕ 

ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᖏᓐᓂ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᔅᓴᒃᑲ 

ᐅᖃᐅᓯᔅᓴᒃᑲ ᑐᔅᓯᕌᖑᔪᓂᒃ 2018-19-ᒧᑦ 

ᑮᓇᐅᔭᖅᑐᕈᑎᔅᓴᓂ ᐊᒻᒪ 2018-2021-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ ᓯᕗᓕᖅᑎᓂᒃ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒫᓐᓇ 15-

ᒥᓂᔅᓯᒥᒃ ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ 

ᐊᐱᖅᓱᓂᕐᒨᓚᐅᓐᖏᓂᑦᑎᓐᓂ. ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:57ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 19:16ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᔅᓯ. 

ᑲᑎᒪᑐᐃᓐᓇᕐᓂᖅ ᐱᒋᐊᖅᑎᓐᓂᐊᓕᕐᒥᒐᒃᑯ. ᒥᓂᔅᑕ 

ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑐᖓ ᐅᖃᓕᒫᖅᑎᓪᓗᖓ 

ᐃᓛᒃ ᐅᖃᓪᓚᑎᓪᓗᖓ ᑕᕝᕙᓂ ᐅᖃᓪᓚᑕᓐᓂ 

ᓇᓗᓇᐃᔭᒃᑲᓐᓂᕈᒪᔪᖓ ᑖᓐᓇ 

ᖃᓪᓗᓇᐅᔭᕐᓗᒍᖃᐃ. (ᑐᓵᔨᑎᒍᑦ) ᑖᓐᓇ 

ᑭᖑᓪᓕᖅᐹᖅ ᐊᒡᒍᑐᖅᓯᒪᔪᖅ. ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᓄᕐᓂᖏᑦ 7-ᓚᖅᑲᐅᒐᒪ 

$17.96 ᒥᓕᐊᖑᔪᑦ ᓴᓂᕝᕙᖅᑕᐅᓯᒪᔪᑦ  

ᑮᓇᐅᔾᔭᔅᓵᓄᑦ ᐃᑲᔫᓯᐊᓄᓪᓗ. (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᓇᓗᓇᐃᒃᑲᓐᓂᕈᒪᑐᐃᓐᓇᖅᑕᕋ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐ 

B-4-ᒦᑦᑐᒍᑦ ᒐᕙᒪᓕᕆᔨᒃᑯᑦ, ᑐᑦᑕᕐᕕᒃ 

ᐊᐱᖅᑯᑎᔅᓴᐃᑦ. ᑲᑎᓕ`ᒫᕐᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $3,647,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

B-5. ᒐᕙᒪᓕᕆᔨᒃᑯᑦ, ᑐᑭᒧᐊᕈᑏᑦ ᐸᕐᓇᐅᑎᖏᑦ 

ᐊᐱᖅᑯᑏᑦ. ᖁᔭᓐᓇᒦᒃ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $3,028,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

B-6. ᒐᕙᒪᓕᕆᔨᒃᑯᑦ, ᓄᓇᕗᒻᒥ ᒥᓂᔅᑕᐃᑦ 

ᑲᑎᒪᔨᖏᑦ ᐊᐱᖅᑯᑎᔅᓴᐃᑦ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᖅ 

$4,445,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B-7. ᒐᕙᒪᓕᕆᔨᒃᑯᑦ, 

ᓄᓇᕗᑦ ᑲᒥᓴᓇᖓᑦ ᐊᐱᖅᑯᑎᔅᓴᐃᑦ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 

$305,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ B-8. 

ᒐᕙᒪᓕᕆᔨᒃᑯᑦ, ᒐᕙᒪᓕᕆᔨᒃᑯᑦ ᐱᓕᕆᐊᖏᑦ. ᒥᓯᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥᒧᑦ ᑎᑭᒃᖢᒍ ᓇᓕᐊ ᓄᓇᓖᑦ ᒐᕙᒪᓕᕆᔨᒃᑯᑦ  

ᑲᒪᔨᖏᓐᓂᒃ ᐱᖃᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᔭᐅᔪᐊᓐᓅᒐᒪ. ᑖᓐᓇ ᑭᓐᖓᐃᑦ 

ᐱᑕᖃᓐᖏᑦᑐᑐᐊᖅ ᒫᓐᓇ ᑭᓯᐊᓂ ᕿᓂᖅᑕᐅᔪᖅ 

ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᖅᑲᖅᓴᐅᑎᒋᔭᐅᓯᒪᔪᑦ 2018-ᒥ ᑎᑭᔅᓱᒍ 

2021, ᖃᓄᖅ ᑲᔪᓯᓂᐊᕐᒪᖔᑕ? ᐅᖃᖅᓯᒪᒻᒪᑕ 

ᐃᒪᓐᓇᒎᖅ 360 ᐅᑎᕆᐊᓪᓚᑦᑖᖅᓱᑎᑦ 

ᖃᐅᔨᒋᐊᖅᓯᒪᒻᒪᑕ ᐃᓂᖅᓯᓪᓗᑎᓪᓗ ᐱᐊᓂᒃᓯᓗᑎᑦ 

ᖃᐅᔨᒋᐊᖅᑕᒥᓐᓂᒃ ᐊᐃᐳᕈᓪ 2017. ᑖᓐᓇ 

ᖃᐅᔨᒋᐊᕐᓂᕆᔭᑎᑦ ᒪᓕᒃᓱᒍ ᑖᒃᑯᐊ ᒐᕙᒪᒃᑯᑦ 

ᑲᒪᔨᖏᓐᓂᒃ ᖃᓄᖅ ᐃᓄᒃᑎᑐᑦ ᐊᑎᐊ 

ᖃᐅᔨᒪᓐᖏᓐᓇᒃᑯᑦ. ᐱᓕᕆᐊᖓᒡᒎᖅ 

ᖁᕝᕙᖅᑎᑕᐅᒋᐊᕐᓂᐊᖅᑐᖅ ᐊᒻᒪᓗ ᐃᑲᔪᕐᓂᕆᔭᖓ 

ᓄᓇᕗᒻᒥᐅᑕᕐᓂᑦ. ᖃᓄᐃᑦᑐᓂᒃ ᓄᑖᓂᒃ ᑕᒪᒃᑯᐊ 

ᐱᓕᕆᓂᐊᕐᒪᑕ ᒐᕙᒪᒃᑯᓐᓄᑦ 

ᑐᓴᐅᒪᖃᑎᒌᑦᑐᓕᕆᔩᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᖅᓯᒪᔪᖅ 360 degree ᐱᔾᔪᑎᒋᓪᓗᒍ 

ᐱᐊᓂᓚᐅᖅᑐᖅ ᐱᐊᓂᓵᓚᐅᖅᓯᒪᔪᕐᖏᓛᖅ 

ᑕᐃᑦᓱᒪᓂ ᒐᕙᒪᐅᓚᐅᖅᑐᐃᑦ ᐊᑐᖅᑎᓪᓗᒋᑦ ᓱᓕ. 

(ᑐᓵᔨᑎᒍᑦ) ᐊᒻᒪ ᐃᓘᓐᓇᖓ ᑖᒃᑯᐊ ᑕᑯᓐᓇᕐᓗᒋᑦ  

ᐃᖏᕐᕋᑦᑎᐊᖅᑐᖅ ᓄᓇᓕᖕᓂ ᐅᓄᕐᓂᖅᓴᓂᒃ 

ᐊᒻᒪᓗ ᓄᓇᓖᑦ ᑐᓐᖓᓱᑦᑎᑎᑦᑎᐊᖅᑐᑦ 

ᑕᐃᒃᑯᓂᖓ ᑲᒪᔨᐅᔪᓂᒃ. 

ᖃᓄᖅᑑᕈᑎᓕᐊᕆᔭᕗᓄᑯᐊ ᐱᐅᓯᒃᑲᓐᓂᕈᓐᓇᖅᑐᑦ. 

ᐃᖅᑲᓇᐃᔭᕐᓂᖏᑦ ᐃᑲᔪᖅᓱᖅᑕᐅᒃᑲᓐᓂᕐᓗᑎᑦ  

ᐊᖏᓂᖅᓴᐃᑦ ᐊᒻᒪ ᑖᓐᓇ ᐊᐱᖅᑯᑎᒋᔭᐃᑦ 

ᖃᓄᐃᑦᑐᓂᒃ ᓄᑖᓂᒃ ᐱᔨᑦᑎᕈᑎᓂᒃ ᐱᑕᖃᕐᒪᖔᖅ. 

 

ᓯᕗᓪᓕᖅᐹᒥᒃ ᐅᑯᐊ ᐱᔭᒃᓴᖅᑖᖅᑎᑕᐅᓯᒪᔪᑦ 

ᒐᕙᒪᒃᑯᑦ ᐱᓕᕆᐊᓐᖑᖅᑎᓯᒪᔭᖏᓐᓂᒃ 

ᓴᖅᑭᑦᑎᔨᐅᓗᑎᑦ ᓄᓇᓕ ᓲᕐᓗᖃᐃ 

ᐊᖁᔾᔪᑎᑖᖅᑎᑦᑎᖃᑦᑕᕐᓗᑎᒃ ᐊᔾᔨᓐᖑᐊᓕᖕᓂᑦ 

ᑭᓇᐅᒻᒪᖔᖅ ᓇᓗᓇᐃᒃᑯᑕᓂᒃ 

ᐋᖅᑭᒃᓱᐃᖃᑦᑕᕐᓗᑎᒃ. ᐊᒻᒪᓗ 

ᑭᖑᕙᕆᐊᖅᓯᒪᓚᐅᕋᓗᐊᖅᖢᑎᒃ ᑕᐃᒃᑯᐊ 

ᐊᔾᔨᓐᖑᐊᓖᑦ ᑭᓇᐅᓂᕐᓂ ᓇᓗᓇᐃᒃᑯᑕᐃᑦ ᐊᒻᒪᓗ 

ᐊᖁᔾᔪᑏᑦ (ᑐᓵᔨᑎᒎᕈᓐᓃᖅᑐᖅ) ᑕᐃᒪ 

ᐊᓯᖏᓐᓂᒃᑕᐅᖅ ᐱᔭᒃᓴᖃᖃᑦᑕᕐᒥᔪᐃᑦ ᑕᐃᒪ 

ᑕᒫᓃᑎᓪᓗᑕ ᐃᒃᓯᕚᖅᑎᓪᓗᑕ 

ᐅᖃᐅᓯᕆᐊᕐᔪᓚᐅᖅᑕᒃᑲ. 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑕᒪᒃᑯᐊ ᐃᓐᑲᒻ ᑖᒃᓯᔅᓕᕆᓂᕐᒧᑦ 

ᐃᓕᓐᓂᐊᖅᑎᑕᐅᓚᐅᕐᒪᑕ ᐃᓐᑲᒻ ᑖᒃᓯᔅᓕᕆᓂᕐᒧᑦ 

ᐃᓚᖏᑦ ᐱᓕᕆᖃᑦᑕᖅᑐᐃᑦ 

ᐃᑲᔪᖃᑦᑕᕈᓐᓇᑦᓯᐊᖅᑐᑎᓪᓗ. ᐊᔾᔨᒌᑎᑦᑐᓂᒃ 

ᐱᔭᒃᓴᖃᐅᑦᑎᐊᖃᑦᑕᖅᑐᑦ ᑖᒃᑯᐊ ᓄᓇᓕᖏᓐᓂ 

ᑖᒃᑯᐊ ᒐᕙᒪᓄᑦ ᑐᓴᐅᒪᖃᑦᑕᐅᑎᑎᑦᑎᔩᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᕼᐃᕗᓕᐅᖅᑎ ᐊᒻᒪ 

ᐃᖅᑲᓇᐃᔭᖅᑎᖏᑦ ᑐᓐᖓᕼᐅᒡᓕᑦ.  
 

ᐊᑕᐅᕼᐃᕐᒥᒃ ᐊᐱᖅᑯᑎᖃᕋᒪ ᑕᐃᒪ ᐱᓕᕆᕕᒋᔭᓯ 

ᐸᕐᓇᐅᑎᖏᑦ 2018-2019, ᓇᓗᓇᐃᔭᐃᕼᐃᒪᒐᑉᓯ 

ᕼᐊᓂᕐᕙᐃᕼᐃᒪᑉᓗᕼᐃ $150,000-ᓂᒃ. ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᔪᒃᕼᐊᐅᑉᓗᑎᒃ ᓄᓇᕗᒻᒥ 

ᐃᓐᓇᐃᑦ ᑲᑎᒪᔨᖏᓐᓄᑦ. ᑖᒃᑯᓇᓂᓗ 2018-2021 

ᐸᕐᓇᐅᑎᑉᕼᐃᖕᓂ ᐅᖃᖅᓯᒪᑉᓗᓂ 

ᐱᓕᕆᖃᑎᖃᕐᓂᐊᕐᓂᕋᖅᖢᓂ ᑖᑉᑯᓂᖓ ᓄᓇᕗᒻᒥ 

ᐃᓐᓇᕐᓄᑦ ᑲᑎᒪᔨᐅᔪᓂᒃ. ᐊᒃᑐᐊᓗᐊᖅᑐᓄᑦ 

ᐃᓐᓇᕐᓄᑦ. ᐃᓄᑐᖃᕆᔭᑉᑎᒻᓄᑦ. ᑕᒡᕙᓂ 

ᕼᐅᓇᓪᓚᕆᖕᓂᒃ ᐱᓕᕆᐊᖃᕐᓂᐊᕐᒪᖔᑉᓯ 

ᐱᓕᕆᖃᑎᖃᕐᓂᐊᕐᒪᖔᑉᓯ ᑖᒃᑯᓄᖓ ᓄᓇᕗᒻᒥ 

ᐃᓐᓇᕐᓄᑦ ᐃᓄᑐᖃᕐᓄᑦ ᑲᑎᒪᔨᖏᓐᓄᑦ 

ᐸᕐᓇᐅᑎᒋᕼᐃᒪᔭᑉᓯᖕᓂ 2018-2019-ᒥ 

ᐊᓪᕌᒎᔪᒥᒃ? ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᑐᓂᓯᒪᓂᐊᕐᒥᔭᕗᑦ $150,00-ᒥᒃ ᑖᒃᑯᐊ 

ᐃᑲᔫᑎᖃᕋᔭᖅᑐᐃᑦ ᐊᐅᓚᔾᔪᑎᒃᓴᖏᓐᓄᑦ 

ᐃᖏᕐᕋᑎᑦᑎᓂᕐᒧᑦ ᑭᓐᖒᒪᒋᔭᐅᓲᓄᑦ, ᐊᒻᒪᓗ 

ᑖᒃᑯᐊ ᑲᑐᔾᔨᖃᑎᒌᖑᔪᐃᑦ 

ᑮᓇᐅᔭᓕᐅᕈᑎᒃᓴᖏᓐᓄᑦ ᑮᓇᐅᔾᔭᒃᓵᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᑎᑎᕋᕐᕕᖏᓐᓄᑦ 

ᐊᑑᑎᖃᕋᔭᖅᑐᐃᑦ ᐊᓪᓚᕕᒻᒥ 

ᐊᑭᓕᐅᑕᐅᔭᕆᐊᖃᓲᑦ, ᐊᒻᒪᓗ 

ᐃᖏᕐᕋᒋᐊᖃᕐᓂᖅᐸᑕ ᓇᒧᑦ ᐃᖏᕐᕋᔾᔪᑎᖏᓐᓄᑦ 

ᐃᑲᔫᑎᖃᕆᐊᖃᕋᔭᖅᑐᐃᑦ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒐᕙᒪᓕᕆᔨᒃᑯᑦ ᑲᑎᒪᓕᒫᕐᓗᒋ ᐊᐅᓚᔾᔪᑏᑦ 

ᒪᑭᒪᐅᑎᒡᓗ ᓂᕈᐊᕈᑕᐅᓂᐊᖅᑐᑦ $6,335,000. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ B-9 

ᒐᕙᒪᓕᕆᔨᒃᑯᑦ ᓯᒧᐊᖃᑎᒌᑦ. ᐊᐱᖅᑯᑎᒃᓴᐃᑦ? 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $3,046,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ B-10. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐱᓕᒻᒪᖅᓴᐃᓂᖅ. 

ᐊᐱᖅᑯᑎᖃᖅᑐᖃᖅᐹ? ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᔅᓯ ᑎᑎᕋᕆᐊᓐᖓᕈᑎᖓ 2018-21 

ᐊᐅᓚᓂᕐᒧᑦ ᐸᕐᓇᐅᑎᒃ ᓇᓗᓇᐃᖅᓯᓯᒪᒻᒪᑦ 

ᐃᓚᖓᓐᓂᒃ ᓯᕗᓪᓕᐅᔾᔨᓂᖃᕐᒪᑕ 2018-19 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᐃᓄᐃᑦ 

ᐅᖃᐅᓯᖓᓂᒃ ᐱᓕᕆᓂᕐᒧᑦ ᐅᖃᐅᓯᕆᔭᐅᓕᖁᓪᓗᒍ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐱᓕᒻᒪᖅᓴᐃᓂᑎᒍᑦ ᐊᒻᒪᓗ ᐃᓄᒃᑑᕈᓐᓇᑦᑎᐊᓂᕐᒧᑦ 

ᐱᔪᒪᓵᕈᑎᑎᒍᑦ. ᖃᓄᖅ ᖃᓪᓗᓈᑎᑐᑦ 

ᐊᑐᕈᓐᓃᓛᖅᐸ ᓲᕐᓗ ᐃᓅᓕᓴᐅᑏᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ, ᖃᕋᓴᐅᔭᐃᑦ ᐱᑐᐃᓐᓇᐅᖏᑦᑐᓂᒃ 

ᐊᒻᒪᓗ ᒪᓕᒐᕐᓂᐊᕐᓂᒃᑯᑦ ᑮᓇᐅᔭᓕᕆᓂᒃᑯᓪᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᐱᖅᑯᑎᑦᑎᐊᕙᒃ ᑖᓐᓇ. ᑕᐃᔅᓱᒪᓂ 

ᓯᕗᓪᓕᖅᐹᒥᖃᐃ ᐅᖃᕈᒪ 1999-ᖑᑎᓪᓗᒍ ᑕᒪᓐᓇ 

ᑐᕌᒐᕆᔭᐅᓚᐅᖅᓯᒪᒻᒪᑦ ᐊᒻᒪᓗ 

ᓄᓇᕗᑖᕈᑎᒋᓚᐅᖅᓯᒪᓪᓗᑎᒍᑦ ᐃᓄᒃᑎᑐᑦ 

ᐅᖃᓪᓚᓐᓂᖅ ᐊᑐᕆᐊᖃᓪᓚᕆᒻᒪᑦ ᒐᕙᒪᐅᑉ 

ᐃᓗᐊᓂ ᐊᒻᒪᓗ ᓱᓕ ᑕᐃᒪᓐᓇᐃᒻᒪᑦ 

ᑕᐃᒪᓐᓇᐃᒋᐊᖃᖅᖢᓂᓗ. ᑕᐃᒪᓖᓛᒃ ᐱᓕᕆᓂᖅ 

ᑕᒪᓐᓇ ᑕᐅᕗᖓ ᐅᖓᓯᒃᑐᒧᑦ ᐱᓕᕆᓇᐅᒻᒪᑦ 

ᑕᐅᕗᓐᖓᑯᑖᖅ ᑲᔪᓰᓐᓇᕐᓂᐊᕐᒪᑦ. 

ᐃᓕᓐᓂᐊᑲᑕᐃᓐᓇᖅᐸᓐᓂᐊᖅᑐᐃᑦ ᑕᐅᕗᓐᖓᓕᒫᖅ. 

ᑕᐃᒪᓐᓇᐃᓕᖓᒃᓚᕐᒪᑦ. 

 

ᐊᒻᒪ ᐅᖃᖅᑲᐅᑎᓪᓗᑎᓪᓗ ᐆᒥᖓ 

ᐃᓚᒋᐊᒃᑲᓐᓂᑐᐃᓐᓇᕈᒪᔭᕋ 2018-19-ᒥ ᑖᒃᑯᐊ 

ᐊᖏᓪᓕᒋᐊᖅᓯᒪᓂᐊᕐᒥᒻᒪᑦ ᑮᓇᐅᔭᖅ ᐅᖃᐅᓯᕗᑦ 

ᒥᔅᓵᓄᑦ ᐸᕐᓇᒍᑎᒃ ᒪᓕᓪᓗᒍ, $400,000 ᑕᒪᑐᒧᖓ 

ᐋᖅᑭᔅᓯᒪᒻᒪᑦ. ᑕᐃᒪᓐᓇ ᑭᐅᒐᓗᐊᖅᐸᒋᓪᓗᑭᐊᖅ 

ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ ᐱᓕᒻᒪᖅᓴᐃᓂᖅ. ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ 

ᓂᕈᐊᖅᑕᐅᔪᒃᓴᐃᑦ. $4,852,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ B-11. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. 

ᐱᔪᓐᓇᐅᑎᑖᕋᓱᒃᑐᓕᕆᓂᕐᒧᑦ ᑎᑎᕋᕐᕕᒃ. 

ᐊᐱᖅᑯᑎᒃᓴᐃᑦ? ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᒪᑭᒪᐃᓐᓇᕈᑎᓄᓪᓗ ᓂᕈᐊᖅᑕᐅᔪᒃᓴᐃᑦ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᔅᓯ ᑎᑎᕋᕆᐊᓐᖓᐅᑎᖓ 2018-21 

ᐊᐅᓚᓂᕐᒧᑦ ᐸᕐᓇᐅᑎᖓ ᓇᓗᓇᖅᓯᓯᒪᒻᒪᑦ 

ᐱᖓᓱᓄᑦ ᐊᖏᖃᑎᒌᒍᑎᓪᓗᐊᑕᒧᑦ ᓱᓕ 

ᐋᔩᕈᑕᐅᕙᓪᓕᐊᒻᒪᑦ ᐊᒻᒪᓗ ᐃᓚᖓᓂᒃ ᑐᕌᒐᖃᕐᒪᑕ 

2018-19 ᐊᕐᕌᒍᖓᓄᑦ ᑲᔪᓰᓪᓇᕐᓂᐊᕐᓗᑎᒃ 

ᐃᓱᓕᒃᓯᓗᑎᓪᓗ ᐊᖏᖃᑎᒌᒍᑎᓪᓗᐊᑕᒥᒃ. ᖃᔅᓯᓂᑦ 

ᐋᔩᖃᑎᒌᓐᓂᖃᖅᓯᒪᓕᖅᐸᑦ ᑕᖅᑮᑦ 6-ᓯᐅᓕᖅᑐᓂ 

ᐊᒻᒪᓗ ᖃᔅᓯᒃᑲᓐᓂᕐᓂᑦ ᐋᔩᖃᑎᖃᒃᑲᓐᓂᕐᓂᐊᖅᐸᑦ  

ᑕᖅᑭᐅᓂᐊᖅᑐᓂ ᖃᐃᔪᓂ 6-ᓂᑦ? ᖁᔭᓐᓇᒦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ. ᑕᒪᓐᓇ 

ᐊᐱᖅᑯᑎᑦᓯᐊᕙᐅᒻᒪᑦ. ᒫᓐᓇᓵᑯᓗᒃ ᑕᐃᒪ 

ᐋᔩᖃᑎᒌᔅᓵᑦᑎᐊᓪᓚᕆᓚᐅᕐᒪᑕ ᐊᒻᒪᓗ 

ᑕᐃᒪᓐᖓᓂᒃ ᑎᓯᐱᕈ 2016-ᖑᑎᓪᓗᒍ 12-

ᖏᖅᓱᖅᖢᑎᒃ ᐋᔩᖃᑎᒌᓚᐅᖅᑐᑦ. 

ᐅᖃᖅᑲᐅᑎᓪᓗᖓᐃᓛᖅ ᐱᐊᓂᓵᓚᐅᕐᒥᒻᒪᑕ 

ᑖᔅᓱᒥᖓ ᐋᔩᖃᑎᒌᓐᓂᕐᒥᒃ, ᓱᓕ ᑕᐃᒪ 

ᐋᔩᖃᑎᒌᑦᑕᖃᕐᓂᐊᕐᒥᔪᖅ ᑕᒫᓂ ᐅᑭᐅᕆᔭᑦᑎᓐᓂ 

ᔪᓚᐃᒥ, ᒪᒥᐊᓇᖅ, ᐋᔩᖃᑎᒌᒃᑲᓐᓂᕐᓂᐊᕐᒥᔪᐃᑦ. 

ᓯᕗᓪᓕᖅᐹᖅᓯᐅᑎᒥᒃ ᓂᕆᐅᒍᒪᒐᓗᐊᖅᑐᒍᑦ ᑕᒫᓂ 

ᐅᑭᐊᔅᓵᖑᓛᖅᑐᒥ ᑕᐃᒪᓐᓇᐃᓕᖓᕗᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᒃᑲᓐᓂᖅ ᐱᓕᕆᕕᔅᓯ ᐅᐸᓗᖓᐃᔭᐅᑎᒧᑦ 

ᑎᑎᕋᕆᐊᓐᖓᐅᑎᖓ 2018-19-ᒧᑦ 

ᑮᓇᐅᔭᖅᑑᑎᒋᔪᒪᔭᖏᓐᓂ ᐱᖃᓯᐅᑎᒻᒪᑦ ᑮᓇᐅᔭᓂᑦ 

ᐃᖅᑲᓇᐃᔮᓄᑦ ᖁᓕᓄᑦ 

ᐱᔪᓐᓇᐅᖅᑎᑖᖅᐸᓪᓕᐊᔪᓕᕆᔨᒃᑯᑦ ᑎᑎᕋᕐᕕᐊᓂ. 

ᐅᓪᓗᒥᒧᑦ, ᖃᔅᓯ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᐃᓐᓄᒃᑕᐅᓯᒪᓕᖅᐸᑦ ᑖᕗᓐᖓᓕᒫᖅᑎᑕᐅᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᒫᓐᓇᒧᑦ ᑎᑭᒃᖢᒍ ᑖᒃᑯᐊ 

ᑕᓪᓕᒪᐅᔪᐃᑦ ᐃᓄᖃᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖃᔅᓯᑦ ᐅᑯᐊ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ 

ᐃᓛᒃ ᑕᐃᑲᓃᖏᓐᓇᕐᓂᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ.  

5-ᖑᓇᕋᖅᑕᐅᓚᐅᖅᑐᑦ; ᐊᐅᔭᒃᑯᑦ ᐃᓕᓐᓂᐊᖅ 

ᐱᖃᑕᐅᓪᓗᓂ. (ᑐᓵᔨᑎᒍᑦ) ᐊᒻᒪᓗ ᐊᐅᔭᒃᑯᑦ 

ᐃᖅᑲᓇᐃᔭᖅᑐᒃᓴᒥᒃ ᑕᐃᓃᑦᑐᖃᕐᓂᐊᕆᓪᓗᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᑦ 

ᑲᓇᑕᐅᑉ ᒐᕙᒪᒃᑯᖏᑦᑕ ᐃᖅᑲᓇᐃᔮᕕᓂᖏᑦ 

ᓄᓇᕗᑦ ᒐᕙᒪᒃᑯᓐᓄᑦ ᓄᒃᑎᖅᑕᐅᓂᐊᖅᐹᑦ 

ᓴᓐᖏᓂᕐᒥᒃ ᑎᒍᓯᕙᓪᓕᐊᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐋᔩᖃᑎᒌᖕᓂᖅ ᐊᑐᖅᑎᓪᓗᒍ ᓱᓕ 

ᑕᒪᒃᑯᐊ ᑲᓐᖑᓇᖅᑑᑎᑕᐅᔪᑦ. ᐊᒻᒪ ᒫᓐᓇ 

ᐅᖃᐅᓯᕆᔭᐅᔪᑦ ᐃᓛᒃ ᑲᑎᒪᔾᔪᑕᐅᑲᑕᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑉᐸᒃᓴᖅ ᐅᖃᓪᓚᑦᑐᖃᕈᓘᔭᖃᑦᑕᓚᐅᕐᒪᑦ ᐅᓪᓗᒥᓗ 

ᑎᒃᑯᐊᖅᓯᒐᕕᒡᒎᖅ ᐋᔩᖅᑏᑦ ᐊᖓᔪᖅᑳᖓᓂᒃ. ᑭᓇ 

ᓂᕈᐊᖅᑕᐅᓯᒪᕙ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᖁᕕᐊᓱᒃᑐᖓ ᔫᔅ ᓄᑖᒥᒃ ᐋᔩᖅᑏᑦ 

ᐊᖓᔪᖅᑳᖃᓕᕋᑦᑕ ᐱᒋᐊᓚᐅᖅᑐᕐᖑᓇ ᓇᒡᒐᔾᔭᒥ 

ᐃᑉᐸᒃᓴᕐᖏᓐᓈ? ᐃᑉᐸᒃᓴᖅ ᐱᒋᐊᓚᐅᖅᑐᖅ ᐊᒻᒪᓗ 

ᓇᓗᓇᐃᖅᑕᐅᓂᐊᖅᖢᓂ ᐅᓪᓗᑐᐃᓐᓇᕐᒥ, ᐹᓪ 

ᐅᑲᓕᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒐᕙᒪᓕᕆᔨᒃᑯᑦ ᓯᐊᒻᒪᒃᑎᕆᓂᕐᒧᑦ ᐱᓕᕆᕕᒃ,  

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $2,228,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᕕᒋᓗᒍ B-3, 

ᒐᕙᒪᓕᕆᔨᒃᑯᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ  

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $27,886,000-

ᑖᓚᔅ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᐱᔭᕇᕋᑦᑎᒃᑯᑦ ᒐᕙᒪᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ? 

ᒥᓂᔅᑕ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᑐᐃᓐᓇᖅᑕᒃᑲ ᑖᒃᑯᐊ 

ᐱᓕᕆᔨᐅᖃᑦᑕᕐᒥᔪᐃᑦ ᑕᕝᕙᓂ. 

ᐱᓕᕆᕐᔪᐊᖃᑦᑕᕐᒪᑕᐃᓛᒃ ᑕᐃᒪᓐᓇ ᓲᖃᐃᒻᒪᑦ 

ᓄᓇᕗᒻᒥᐅᓄᑦ ᐱᓕᕆᖃᑦᑕᕐᒪᑕ. ᓈᒻᒪᒃᑐᒃᑯᑦ 

ᐃᖏᕐᕋᔪᒪᓪᓗᑎᒃ. ᑕᐃᒪᓐᓇ ᑐᕌᒐᖃᐃᓐᓇᖅᐸᒻᒪᑕ 

ᑖᒃᑯᐊ ᒐᕙᒪᓕᕆᔨᒃᑯᑦ, ᐊᒻᒪ ᑖᒃᑯᐊ 

ᑕᒫᓃᖃᑎᒋᔭᕋᓗᐊᕗᑦ ᐃᒃᓯᕚᖅᑲᐅᓐᖏᑦᑐᐃᑦ 

ᖁᔭᓐᓇᒦᒃᑲᓐᓂᑐᐃᓐᓇᖅᑕᒃᑲ. ᐊᒻᒪᓗ 

ᑕᒫᓃᓐᖏᑦᑑᒐᓗᐊᑦ ᑕᐃᒃᑯᐊ ᐱᓕᕆᕐᔪᐊᖃᑦᑕᕐᒪᑕ 

ᖃᐅᔨᒪᓂᐊᖅᐸᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ 

ᐊᓂᑎᑲᐃᓐᓇᒃᑭᑦ. 

 

>>ᓄᖅᑲᑲᐃᓐᓇᖅᑐᑦ 19:33ᒥ ᑲᔪᓯᒃᑲᓂᖅᑐᑎᓪᓗ 

19:34ᒥ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅᖁᔭᓐᓇᒦᒃ. ᑐᓐᖓᓱᒋᑦᑎ ᐅᑎᕋᔅᓯ. 

ᒥᓂᔅᑕ ᓴᕕᑲᑖᖅ ᐊᐱᕆᔪᒪᔭᕋ ᐃᖅᑲᓇᐃᔭᖅᑎᓂᑦ  

ᐊᐱᖅᓱᖅᑕᐅᕕᒻᒧᐊᖃᑎᒋᔪᒪᕖᑦ? ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑏᑦ ᐃᓯᖅᑎᑕᐅᖁᓪᓗᒋᑦ 

ᐊᐱᖅᓱᖅᑕᐅᕕᖕᒧᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ 

ᐃᓯᖅᑎᓚᐅᒃᑭᑦ. 

 

ᓂᐱᓕᐅᖅᑕᐅᓯᒪᓂᐊᕐᒪᑦ ᒥᓂᔅᑕ ᑭᒃᑰᒻᒪᖔᑎᒃ 

ᐊᖓᔪᖅᑲᐅᑏᒃ ᐃᖅᑲᓇᐃᔭᖅᑎᑎᑦ ᑕᐃᑲᐃᓐᓇᒃᑭᒃ 

ᐊᒻᒪ ᐱᔭᕇᕈᕕᐅᒃ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᕈᑎᑎᑦ ᐅᖃᐅᓯᕆᓗᒋᑦ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓄᑦ, ᑐᖏᓕᕋ ᐸᐅᓗᓯ 

ᓱᕕᒐᖅ. ᒥᑭ ᕇᓯ ᑮᓇᐅᔭᓕᕆᔨ ᓴᐅᒥᓐᓃᑦᑐᖅ. 

ᒪᑐᐃᕈᑎᒃᑲ ᐅᖃᐅᓯᕆᓂᐊᖅᐸᒃᑲ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ 

ᒪᑐᐃᖅᓯᔪᓐᓇᕋᒪ ᓴᖅᑭᑦᑐᓐᓇᕋᒃᑭᑦ ᐱᓕᕆᕕᓐᓂ 

ᐸᕐᓇᐅᑎᒋᔭᐅᔪᑦ ᐊᐅᓚᔾᔪᑎᒃᓴᖏᓪᓗ 2018-19 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

 

ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ 

ᐊᑐᕈᒫᖅᖢᑎᒃ 2018-19-ᒥ ᐅᑯᓂᖓ: 

$27,742,000-ᓂᒃ. ᐅᓄᖅᓯᒋᐊᓚᐅᖅᓯᒪᓐᖏᑦᑐᑦ 

2017-2018 ᐊᕐᕌᒍᐊᓂ. ᑭᓯᐊᓂᓕ ᐱᓕᕆᕕᒃ 

ᑐᓂᔭᐅᓂᐊᖅᑐᖅ ᐊᑕᐅᓯᕐᒥᒃ 

ᐃᖅᑲᓇᐃᔭᖅᑎᐅᓂᐊᖅᑐᒥᒃ ᐃᒥᕐᒧᑦ 

ᖃᐅᔨᓴᐃᔨᐅᖃᑦᑕᕐᓂᐊᖅᑐᒥᒃ 

ᐃᒪᓕᕆᔨᐅᖃᑦᑕᕐᓂᐊᖅᑐᒥᒃ ᐃᒪᓕᕆᓂᕐᒧᑦ 

ᒥᐊᓂᖅᓯᔨᐅᓗᓂ ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ 

ᐃᓱᓕᕝᕕᒃᓴᖃᖅᑐᖅ ᒫᑦᓯ 31, 2021-ᒥ ᒫᓐᓇ 

ᐱᓕᕆᕕᑦᑎᓐᓂ ᑖᓐᓇ ᑮᓇᐅᔭᖃᖅᑎᑕᐅᓂᐊᖅᑐᖅ. 

 

ᓯᓚᑉ ᐊᓯᔾᔨᖅᐸᓪᓕᐊᓂᖓ ᑖᓐᓇ ᐱᒻᒪᕆᐊᓘᓪᓗᓂ 

ᓄᓇᕗᒥ ᐃᓱᒫᓘᑕᐅᕙᓪᓕᐊᓕᕐᒪᑦ ᐊᒡᒋᖅᑐᒥᒃ  

ᐊᕐᕌᒍᒥ, ᐱᓕᕆᕕᕗᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᑲᓇᑕᐅᑉ ᒐᕙᒪᒃᑯᖏᓐᓂᑦ  

ᐊᑐᓕᖅᑎᑦᑎᕙᓪᓕᐊᓗᑎᒃ ᑲᓇᑕᓕᒫᒥ  

ᐊᑐᖅᑕᐅᓂᐊᖅᑐᓂᒃ ᓴᓗᒪᔪᒃᑯᑦ ᐱᕈᖅᐸᓪᓕᐊᓂᖅ 

ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᒪᒋᔭᐅᓪᓗᑎᒃ.  

 

ᑕᐱᖃᖅᖢᑕ ᐊᓯᖏᓐᓂᒃ ᐊᔪᕐᓇᓐᖏᑦᑕᕌᖓᑦ 

ᑎᒥᐅᔪᓂᒃ ᐊᕙᑎᓕᕆᔨᒃᑯᑦ ᐱᓕᕆᕕᖓ 

ᓯᕗᒧᐊᑦᑎᐊᖏᓐᓇᖅᑐᖅ ᐊᑐᑦᑎᐊᖃᑦᑕᖅᑕᖅᑐᑦ 

ᑮᓇᐅᔭᓂᒃ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᖓᓂ. ᐱᔪᓐᓇᓚᐅᖅᑐᒍᑦ $5.7 ᒥᓕᐊᓐ 

ᐅᖓᓃ ᓯᓚᑖᓃᓐᖔᖅᑐᓂᒃ ᐱᓕᕆᔾᔪᑎᒃᓴᓄᑦ 

ᐊᔾᔨᒌᓐᖏᑦᑐᒍᑦ. ᓂᕆᐅᑦᑐᒍᑦ ᑕᐃᒪᓐᓇᑦᑕᐅᖅ 

ᓯᕗᒧᐊᑦᑎᐊᕐᓂᐊᕐᒥᔪᒍᑦ 2018-19 ᐊᕐᕌᒍᐊᓂ. 

 

ᐊᕙᑎᓐᓂᒃ ᑲᒪᑦᑎᐊᕐᓂᖅ ᐅᕝᕙᓘᓐᓃᑦ ᐊᕙᑎᒥ 

ᑲᒪᑦᑎᐊᕐᓂᕐᒧᑦ ᐱᓕᕆᔾᔪᑎ ᑖᓐᓇ 

ᑐᓐᖓᕕᐅᖃᑦᑕᖅᑐᖅ ᐱᓕᕆᕕᑦᑎᓐᓄᑦ 

ᐃᔨᒋᓂᖅᓴᐅᖃᑦᑕᖅᑐᒍᑦ ᑖᔅᓱᒪᓐᖓᑦ ᐊᒻᒪ 

ᐊᖏᖅᓯᒪᑦᑎᐊᖅᑐᒍᑦ 

ᐃᖅᑲᓇᐃᔭᖅᑎᖃᕆᐊᒥᒃ. ᐊᒡᒋᖅᑐᒥᒃ ᐊᕐᕌᒍᒥ 

ᐊᑐᓕᖅᑎᑦᑎᓂᐊᖅᑐᒍᑦ ᐊᔾᔨᒌᓐᖏᑦᑐᓂᑦ 

ᐱᓕᕆᔾᔪᑎᐅᔪᓂᒃ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᓄᐃᑦ ᐃᖅᑲᓇᐃᔭᖅᑏᑦ ᐱᓕᕆᕕᑦᑕ ᐃᓗᐊᓂ. 

 

ᐊᕐᕌᒍᕆᔭᑦᑎᓐᓂ ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᐊᒃᑐᖅᑕᐅᓯᒪᔪᓂᒃ ᐸᕐᓇᐅᑎᓕᐅᕐᓂᐊᕐᒪᑦ ᓄᓇᕗᒥ 

ᐃᒥᓕᕆᓂᕐᒧᑦ ᐅᐸᓗᖓᐃᔭᐅᑎᒃᓴᐅᓂᐊᖅᑐᒥᒃ 

ᑐᓴᕋᓱᐊᕐᓂᐊᖅᑐᒍᑦ ᐱᕙᓪᓕᐊᑎᑎᓪᓗᑕ 

ᐱᓕᕆᐊᒃᓴᓂᒃ ᓄᓇᕗᒻᒥ ᐊᒻᒪ 

ᐃᖅᑲᓇᐃᔭᖃᑎᖃᕐᓗᑕ ᑕᐱᕆᔭᑦᑎᓐᓂᑦ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ ᓄᓇᕗᒻᒥ 

ᐊᑐᖅᑕᐅᓂᐊᖅᑐᑦ ᓄᓇᐃᑦ ᐸᕐᓇᐅᑎᖏᓐᓄᑦ. 

 

ᐱᓕᕆᕕᒃ ᑲᒪᔪᖅ ᐊᐅᓚᑦᑎᓪᓗᑎᑦ ᐆᒪᔪᓕᕆᓂᕐᒧᑦ 

ᐱᖁᔭᕐᔪᐊᖓᓂᒃ ᑲᒪᔪᑦᑕᐅᖅ. ᐃᓐᓄᑦᑐᐃᓂᕐᒧᑦ 

ᒐᕙᒪᒃᑯᑦ ᐱᓕᕆᐊᒃᓴᖏᓐᓂᑦ ᐆᒪᔪᐃᑦ 

ᒥᐊᓂᕆᔭᐅᓂᖏᓐᓄᑦ ᑎᓕᔭᐅᓯᒪᖕᒪᑕ 

ᒐᕙᒪᑐᖃᒃᑯᑦ ᐱᖁᔭᕐᔪᐊᖏᑎᒍᑦ ᑲᓇᑕᒥ, 

ᓄᓇᕐᔪᐊᕐᒥᓗ ᐊᖏᖃᑎᒌᒍᑎᑎᒍᑦ ᐊᒻᒪ 

ᐊᖏᕈᑎᑎᒍᑦ ᐊᐅᓚᑦᑎᔨᐅᖃᑎᐅᓪᓗᑎᒃ ᐆᒪᔪᐃᑦ 

ᒥᐊᓂᖅᓯᕆᔭᐅᓪᓗᑎᑦ ᐊᑐᖅᑕᐅᖁᔭᐅᓯᒪᖕᒪᑦ 

ᓄᓇᕗᒥ ᓄᓇᑖᕈᑎᓂ. 

 

ᐃᒃᓯᕙᐅᑖᖅ, ᐊᕐᕌᓂ ᑐᓴᖅᑎᑦᑎᓚᐅᖅᑐᒍ  

ᓴᓇᔭᐅᕙᓪᓕᐊᑎᓪᓗᒍ ᓄᓇᕗᒥ ᓇᓄᓕᕆᓂᕐᒧᑦ 

ᐸᕐᓇᐅᑏᑦ. ᑖᓐᓇ ᓴᓇᔭᐅᓚᐅᖅᓯᒪᔪᖅ 

ᐃᑲᔪᖅᑕᐅᓪᓗᑎᒃ ᑲᑎᒪᔨᓂᒃ ᐱᖃᑎᖃᖅᖢᑎᒃ  

ᐅᑯᓂᖓ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓ, 

ᓄᓇᕗᒻᒧᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 

ᐊᒡᒍᖅᑐᖅᓯᒪᓂᕐᒧᑦ ᐆᒪᔪᓕᕆᔩᑦ ᑎᑎᕋᕐᕕᖏᑦ, 

ᐊᒻᒪᓗᑦᑕᐅᖅ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖏᓐᓂᒃ. ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 

ᓈᓚᓐᓂᖃᖅᖢᑎᒃ ᑲᑎᒪᑎᑦᑎᖃᑦᑕᓚᐅᕐᓂᖓ 

ᑭᖑᕙᕆᐊᓚᐅᕐᒪᑦ ᐸᕐᓇᐅᑎ ᓄᓇᓖᑦ 

ᐃᓱᒫᓘᑎᖃᕐᒪᑕ ᑮᓇᐅᔭᖃᖅᑎᑦᑎᓪᓗᒋᑦ ᓄᓇᓖᑦ 

ᐃᓚᐅᓂᖅᓴᐅᓂᐊᕐᒪᑕ ᑲᑎᒪᔨᓄᑦ. ᑲᑎᒪᔩᑦ 

ᑐᓴᖅᑎᑦᑎᓚᐅᖅᑐᑦ ᐊᖏᑦᑎᐊᖅᓯᒪᖕᒪᑕᒎᖅ 

ᑕᒪᑐᒧᖓ ᐊᕐᕌᒍᕆᔭᑦᑎᓐᓂ ᑲᒪᓂᐊᕐᒪᑦ. ᐸᕐᓇᐅᑎ 

ᑖᓐᓇ ᓄᓇᑖᕈᑎᑎᒍᑦ ᐊᖏᖅᑕᐅᔭᕇᖅᐸᑦ 

ᓴᖅᑭᓛᖅᑕᕋ ᒪᓕᒐᓕᐅᕐᕕᖕᒧᑦ ᑖᓐᓇ 

ᐊᑐᐃᓐᓇᕈᖅᐸᑦ. 

977 

ᐊᕙᑎᓕᕆᔨᒃᑯᑦ ᐱᓕᕆᕕᖓ ᓯᕗᓪᓕᖅᓯᐅᑎᓂᖏᑦ 

2018-2021-ᓄᑦ ᐸᕐᓇᐅᑎᖏᑦ ᐱᓕᕆᐊᒃᓴᓄᑦ 

ᓇᓗᓇᐃᖅᓯᓯᒪᔪᖅ ᐱᓕᕆᕕᐅᑉ ᓴᓇᔪᒪᓂᖏᑦ 

ᐊᑐᓕᖅᑎᑦᑎᓗᑎᒡᓗ ᐆᒪᔪᓕᕆᓂᕐᒧᑦ 

ᒥᐊᓂᖅᓯᔾᔪᑎᒃᓴᐅᓂᐊᖅᑐᓂᒃ ᐊᕐᕌᒍᒥ ᐊᒡᒋᖅᑐᓂᑦ 

ᐱᖓᓱᓂᑦ ᐃᓗᐊᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᑎᒍᑦ ᐱᖃᓯᐅᑎᓪᓗᒋᑦ ᓈᓴᐃᔨᔪᒪᓪᓗᑎᑦ 

ᓇᓄᕐᓂᒃ ᑕᐅᕙᓂ ᓴᓐᓂᕈᑎᐅᑉ ᐃᑭᖓᓂᒃ 

ᐊᒻᒪᓗᑦᑕᐅᖅ ᑕᓪᓗᕈᑕᐅᑉ ᐃᑭᖓᓅᖅᑕᖅᑐᓄᑦ 

ᓇᓄᐃᑦ. ᑐᒃᑐᐃᑦ ᒥᐊᓂᕆᔭᐅᓂᖏᑦ ᑖᓐᓇ 

ᓯᕗᓪᓕᐅᑎᔭᐅᓯᒪᔪᖅ ᐱᓕᕆᕕᔅᓯᓐᓂᑦ ᐊᕐᕌᒍᑦ 

ᐱᖓᓱᑦ ᐃᓗᐊᓂ ᐊᐅᓪᓗᔾᔨᒋᐊᕐᓂᐊᖅᑐᒍᑦ 

ᑮᓇᐅᔭᓂᒃ ᑐᑦᑐᓕᕆᓂᕐᒧᑦ ᐊᑐᖅᑕᐅᓂᐊᕐᒪᑕ.  

 

2018-19-ᖓᓂ ᐱᓕᕆᕕᕗᑦ ᓴᖅᑭᑦᑎᓛᖅᑐᖅ 

ᐊᕐᕌᓂ ᖃᐅᔨᓴᕈᑎᒋᔭᐅᓚᐅᖅᑐᓂᒃ ᖃᒪᓂᖅᑐᐊᑉ 

ᑐᑦᑐᓕᕆᔨᖏᓐᓂᑦ ᐱᔭᕆᐊᖃᓕᖅᐸᑕ 

ᓇᓗᓇᐃᓯᓂᐊᕐᒪᑕ ᒥᐊᓂᖅᓯᔾᔪᑎᒃᓴᓄᑦ 

ᐊᐅᓚᑦᑎᔾᔪᑎᐅᓂᐊᖅᑐᑦ ᐊᒻᒪᓗᑦᑕᐅᖅ 

ᖃᐅᔨᓴᐃᖏᓐᓇᕐᓂᐊᖅᑐᒍᑦ ᕿᑭᖅᑖᓗᒻᒥ 

ᑐᑦᑐᓕᕆᓂᕐᒥᑦ ᐱᓕᕆᔾᔪᑎᓄᑦ. 

ᒫᓐᓇᕋᑖᖑᓚᐅᖅᑐᖅ ᐃᖅᑲᓇᐃᔭᖅᑎᑖᕈᓐᓇᓚᐅᕋᑦᑕ 

ᕿᑭᖅᑖᓗᒻᒥ ᐆᒪᔪᕐᓂᑦ ᖃᐅᔨᓴᖅᑎᓂᑦ ᕿᑭᖅᑖᓘᑉ  

ᓄᓇᓕᖏᓐᓂᑦ. ᑖᒃᑯᐊ ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᐋᖅᑭᔅᓱᐃᓂᐊᕐᒪᑕ ᕿᑭᖅᑖᓗᒻᒥ ᑐᑦᑐᓕᕆᓂᕐᒧᑦ  

ᐸᕐᓇᐅᑎᓂᒃ. ᑖᓐᓇ ᐸᕐᓇᐅᑎ ᐊᖏᖅᑕᐅᓯᒪᓕᖅᐸᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᓄᓇᕗᒻᒥ 

ᓴᖅᑭᓛᕐᒥᔭᒃᑲ ᑖᒃᑯᐊ ᐸᕐᓇᐅᑏᑦ ᒪᓕᒐᓕᐅᕐᕕᒻᒥᑦ.  

 

ᐊᖑᓇᓱᓐᓂᕐᒧᑦ ᐊᒃᓱᐊᓗᒃ 

ᑮᓇᐅᔭᓕᐅᕈᑕᐅᖃᑦᑕᕐᒪᑦ ᐃᓕᖅᑯᓯᒃᑯᓪᓗ 

ᖃᓄᐃᓐᖏᔾᔪᑕᐅᓪᓗᓂ ᓄᓇᓕᐅᔪᖅ. 

ᑲᔪᓯᑎᓐᓂᐊᖅᑕᕗᑦ ᐱᓕᕆᔾᔪᑎᕗᑦ ᓴᓇᓪᓗᑕ 

ᐃᓕᓐᓂᐊᕈᑎᐅᔪᓂᒃ ᑐᕌᖓᓪᓗᑎᒃ 

ᑲᔪᖏᖅᓴᐃᓪᓗᑎᒃ ᐊᑦᑕᕐᓇᓐᖏᑦᑐᒃᑯᑦ 

ᐊᖑᓇᓱᖃᑦᑕᖁᓪᓗᒋᑦ, ᐱᐅᓯᖃᓕᖁᓪᓗᒋᑦ 

ᓄᓇᕗᒻᒥ.  

 

2017-18-ᒥ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ 

ᒥᕐᖑᐃᖅᓯᕕᖁᑎᕗᑦ ᓄᓇᕗᒻᒥ ᐊᒻᒪᓗᑦᑕᐅᖅ 

ᐱᑐᐃᓐᓇᐅᓐᖏᑦᑐᒥᑦ ᓄᓇᓕᕆᔨᕗᑦ 

ᐸᕐᓇᐅᑎᒥᓐᓂᒃ ᐱᔭᕇᖅᓯᓂᐊᖅᑐᑦ 

ᐅᔭᕋᔅᓴᖃᖅᑐᓂᓪᓗ ᖃᐅᔨᓴᐃᓗᑎᒃ ᓄᑖᓂᑦ 

ᒥᕐᖑᐃᖅᓯᕐᕕᒃᓴᐅᓂᐊᖅᑐᓂᒃ ᐊᕐᕕᐊᓂ ᐊᒻᒪᓗ 

ᓴᓂᑭᓗᐊᕐᒥᑦ, ᐊᒻᒪᓗᑦᑕᐅᖅ 

ᐃᖅᑲᓇᐃᓛᖅᑕᓄᑦ ᒥᐊᓂᖅᓯᓂᕐᒧᑦ 

ᐸᕐᓇᐅᑎᒋᔭᑦᑎᓐᓄᑦ ᒥᕐᖑᐃᖅᓯᕐᕕᒃᓴᖓᓄᑦ 

ᖁᕐᓗᖅᑑᑉ, ᐃᓛᒃ ᒥᕐᖑᐃᖅᓯᕕᖓᓄᑦ ᖁᕐᓗᖅᑑᑉ. 

ᑖᒃᑯᐊ ᒥᕐᖑᐃᖅᓯᕐᕕᓕᕆᓂᕐᒥᑦ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐊᖏᕈᑏᑦ ᒪᓕᓪᓗᒋᑦ 

ᐱᓕᕆᐊᒃᓴᕆᒐᑦᑎᒍᑦ ᐊᐅᓚᑦᑎᔨᐅᖃᑕᐅᔪᑦ 

ᐊᕐᕕᐊᓂ, ᑭᒻᒥᕈᕐᒥᓗ, ᐃᖃᓗᓐᓂᑦ 

ᐱᓕᕆᓂᐊᕐᒥᔪᒍᑦ.  

 

ᓄᖑᑦᑎᕙᓪᓕᐊᖏᓪᓗᑎᒃ ᐃᖃᓪᓕᐊᖃᑦᑕᕐᓂᕐᒧᑦ 

ᐱᕙᓪᓕᐊᑎᑦᑎᓂᖅ ᓄᓇᕗᒻᒥ 

ᑐᑭᒧᐊᑦᑎᑕᐅᓚᐅᖅᑐᖅ ᐱᓕᕆᕕᔅᓯᓐᓂᑦ 2016-

2020-ᒥᑦ ᓄᓇᕗᒻᒥ ᐃᒪᕐᒥᐅᑕᕐᓂᐊᕐᓂᕐᒧᑦ 

ᐅᐸᓗᖓᐃᔭᐅᑎᓂᑦ. ᐃᒪᕐᒥᐅᑕᕐᓂᐊᕐᓂᖅ ᑕᒪᒃᑯᐊ 

ᐊᒃᓱᐊᓗᒃ ᐊᖏᓪᓕᒋᐊᖅᑎᑦᑎᒻᒪᑕ 

ᑮᓇᐅᔭᓕᐅᕈᑎᓂᒃ, ᓂᕿᒃᓴᓂᓪᓗ ᐅᓪᓗᒥ ᐊᒻᒪᓗ 

ᓯᕗᓂᒃᓴᑦᑎᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᑕᐅᓗᑎᒃ ᑭᓪᓕᓯᓂᐊᕐᓂᒃᑯᑦ ᐊᒻᒪᓗ ᓄᓇᓖᑦ 

ᐃᓚᐅᑎᑕᐅᓗᑎᒃ. ᐱᓕᕆᕕᑦᑕ ᖃᐅᔨᓴᐃᔾᔪᑎᖓ 

ᓄᓕᐊᔪᒃ, ᐅᒥᐊᕐᔪᒃ ᐊᒻᒪᓗ ᐸᐱᕈᖅ ᑖᒃᑯᐊ 

ᐅᒥᐊᕐᔪᐊᖁᑎᕗᑦ ᓇᐅᑦᑎᖅᓱᐃᖃᑦᑕᖅᑐᐃᑦ 

ᐃᒪᕐᒥᐅᑕᓂᒃ ᐊᔾᔨᒌᓐᖏᑦᑐᓂᓪᓗ 

ᐅᐸᓗᖓᐃᔭᐅᑎᓂᒃ ᓴᓇᔭᐅᓂᖏᓐᓂᑦ 

ᑕᑎᖃᖅᑐᑎᒃ ᐊᑦᑐᖅᑕᐅᓯᒪᔪᓂᒃ, 

ᓯᓚᑦᑐᓴᕐᕕᔾᔪᐊᓂᑦ, ᒐᕙᒪᑐᖃᒃᑯᑦ ᐱᓕᕆᕕᖏᓐᓂᑦ 

ᐊᒻᒪᓗ ᓴᓇᔨᐅᔪᓂᑦ. ᓈᓛᒎᖅᑐᐃᓐᓇᐅᔪᑦ 

ᑲᔪᓯᔪᒃᑯᓪᓗ ᑮᓇᐅᔭᖃᖅᑎᑕᐅᔪᑦ 

ᓄᖑᑦᑎᕙᓪᓕᐊᖏᓪᓗᑎᒃ ᐃᒪᕐᒥᐅᑕᕐᓂᖅ ᓄᓇᕗᒻᒥ  

ᐱᕙᓪᓕᐊᖁᓪᓗᒍ.  

 

ᐱᓕᕆᕕᒃ ᑲᔪᓯᔪᖅ ᑖᒃᑯᐊ ᓄᓇᕗᒻᒥ, ᓯᔾᔭᒥᑦ, 

ᐃᒪᕐᒥᑦ ᑭᓱᖃᕐᒪᖔᑕ ᖃᐅᔨᓴᐃᓪᓗᑎᒃ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᖃᑕᐅᓪᓗᑎᒃ.  

ᑕᒪᑐᒧᖓ ᐱᓕᕆᓂᐅᔪᖅ ᑎᑎᕋᖅᐸᓪᓕᐊᖃᑦᑕᖅᑐᑦ 

ᐃᓄᐃᓪᓗ, ᖃᐅᔨᒪᔭᖏᑦ ᓄᓇᓐᖑᐊᕐᒧᑦ 

ᐃᓕᐅᖅᑲᖅᑕᐅᓪᓗᑎᒃ ᐃᒪᕐᒥᐅᑕᐃᑦ ᑭᓲᒻᒪᖔᑕ, 

ᓴᓇᓪᓗᑎᓪᓗ ᐱᓕᕆᔾᔪᑎᒃᓴᓂᒃ. ᐊᑐᖅᑕᐅᓂᐊᕐᒥᔪᑦ 

ᑖᒃᑯᐊ ᖃᓄᖅ ᐊᑦᑐᐃᓂᖃᕐᒪᖔᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᓯᓚᐅᑉ 

ᖃᓄᐃᑉᐸᓪᓕᐊᓂᖓ. ᐃᖅᑲᓇᐃᖅᑕᐅᑉᐸᑦ 

ᖃᒪᓂᖅᑐᐊᕐᒥ ᑕᐃᒃᑯᐊ ᓇᐃᓴᖅᑕᐅᔭᕇᖅᐸᑕ 

ᐆᒪᔪᖁᑎᖏᑦ ᐱᓕᕆᕕᐅᔪᖅ ᐱᔭᕇᖅᓯᓂᐊᖅᑐᖅ 

ᓄᓇᕗᓕᒫᒧᑦ ᑕᐃᒃᑯ ᖃᐅᔨᓴᖅᑕᐅᓯᒪᔪᑦ 

ᐃᒪᕐᒥᐅᑕᐃᑦ, ᓄᓇᒥᐅᑕᐃᓪᓗ ᑭᓲᒻᒪᖔᑕ 

ᐅᓂᒃᑳᓕᐊᕆᔭᐅᓛᖅᑐᑦ.  

 

ᐱᓕᕆᕕᕗᑦ ᐱᓕᕆᖃᑎᖃᖅᑐᑎᒃ 

ᐃᒪᕐᒥᐅᑕᓕᕆᔨᒃᑯᓐᓂᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥ, ᑲᓇᑕᒥᐅᓪᓗ ᐅᑭᐅᖅᑕᖅᑐᒥᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᔩ 

ᓯᕗᒧᐊᑦᑎᑦᑎᓚᐅᕐᒪᑕ ᓄᓇᕗᒻᒥ ᓄᓇᓖᑦ 

ᐃᒪᕐᒥᐅᑕᐃᑦ ᑭᓲᒻᒪᖔᑕ ᓇᐅᑦᑎᖅᑐᐊᖃᖅᑐᑎᒃ. 6-

ᖑᔪᑦ ᐅᓪᓗᒥ ᐱᓕᕆᐊᕆᔭᐅᓯᒪᓕᖅᑐᑦ ᐊᒻᒪᓗ 

ᒪᕐᕉᒃ ᑖᒃᑯᐊ ᓄᓇᓖᒃ ᐊᕐᕌᒍᒋᓂᐊᖅᑕᑦᑎᓐᓂᑦ 

ᑲᒪᒋᔭᐅᓂᐊᖅᑐᑎᒃ. ᓄᓇᓖᒃ ᑕᐃᒃᑯᐊ 

ᖃᐅᔨᒋᐊᕐᕕᒋᓂᐊᕐᒥᔭᕗᑦ ᐃᖅᑲᓇᐃᖅᓯᓯᒪᔪᑦ 

ᑖᒃᑯᓂᖓ ᓯᕗᒧᐊᑎᑦᑎᓂᐊᕐᒪᑕ 

ᐃᒪᕐᒥᐅᑕᕐᓂᐊᕐᓂᕐᒥᑦ. ᒥᑦᑎᒪᑕᓕᒃ ᑖᒃᑯᐊ 

ᖃᓕᕋᓕᓐᓂᐊᖃᑦᑕᕐᒪᑕ ᓯᔾᔭᖅᐸᓯᒻᒥᑦ 

ᓯᕗᒧᐊᑦᑎᐊᖅᓯᒪᓪᓗᑎᓪᓗ ᓴᓇᔪᒪᓪᓗᑕᓗ 

ᑮᓇᐅᔭᓕᐅᕈᑎᒃᓴᐅᓂᐊᖅᑐᓂᒃ ᓄᓇᓕᓐᓂᑦ.  

 

ᐃᒃᓯᕙᐅᑖᖅ, ᐱᓕᕆᕕᑦᑕ ᑎᓕᔭᐅᓯᒪᔾᔪᑎᖓ 

ᐱᖃᓯᐅᔾᔨᓯᒪᔪᖅ ᓄᓇᑦᑎᓐᓄᑦ ᐊᓂᕐᓂᐅᓪᓗ 

ᐱᓕᕆᐊᖃᕐᓂᕐᒥᑦ ᑖᒃᑯᐊ ᐃᓄᐃᑦ 

ᐃᓕᖅᑯᓯᑐᖃᖏᑎᒍᑦ ᑮᓇᐅᔭᓕᐅᕈᑎᐅᔪᖅ ᑖᒃᑯᐊ 

ᓴᓐᖏᔫᑎᓄᑦ ᐱᕈᖅᐸᓪᓕᐊᔾᔪᑎᐅᔪᖅ ᓄᓇᕗᒻᒥ 

ᓇᓛᒎᖅᑐᒃᑯᓪᓗ ᐊᑦᑐᐃᓯᓯᒪᓪᓗᑎᒃ ᑖᒃᑯᓂᖓ 

ᑮᓇᐅᔭᓕᐅᕋᓱᐊᖅᑐᓂᒃ ᓄᓇᓕᓐᓂᑦ ᒥᑭᑦᑑᑎᓂᑦ.  

ᐃᑲᔪᖅᑐᐃᕗᒍᓪᓗ ᓄᓇᓕᓐᓂᑦ ᑲᓇᑕᓕᒫᒥᓗ 

ᓂᐅᕐᕈᑕᐅᖃᑦᑕᕐᓂᖏᑦ ᕿᓰᑦ ᐊᒻᒪᓗ ᐊᒦᑦ. 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᕗᑦ ᓄᓇᕐᔪᐊᕐᒥ 

ᓂᐅᕐᕈᑎᖃᖃᑦᑕᕐᓂᖅ ᐃᓄᐃᑦ ᓴᓇᐅᒐᖏᓐᓂᑦ  

ᐊᖅᑯᑎᒋᓗᒍ ᐃᖅᑲᓇᐃᔭᕐᓂᕆᔭᕗᑦ ᑲᓇᑕᒥ. 

ᒐᕙᒪᒃᑯᖏᓐᓂᑦ ᓇᑦᑎᐅᑉ ᐊᒥᖏᓐᓂᑦ 

ᕿᓯᖏᓐᓂᓪᓗ ᓂᐅᕐᕈᑎᖃᖃᑦᑕᕐᓂᖅ ᑕᐃᒪᓐᓇ  

ᐱᕈᖅᓴᐅᑕᐅᖃᑦᑕᖅᑐᓂᒃ ᐲᖅᓯᓂᐊᖅᑐᑦ ᐃᓄᐃᑦ 

ᓴᓇᐅᒐᖏᓐᓂᑦ ᕿᓯᕋᔭᓐᓂᑦ. ᐱᓕᕆᕕᒃ ᑖᓐᓇ 

ᓇᓗᓇᐃᖅᓯᔪᖅ ᕿᓰᑦ ᑕᒪᒃᑯᐊ ᓂᐅᕐᕈᑕᐅᖃᑦᑕᖅᑐᑦ 

ᓇᓗᓇᐃᒃᑯᑕᖃᕐᓗᑎᒃ ᑕᕆᐅᑉ ᐊᑭᐊᓂ ᑕᒪᒃᑯᐊᓗ 

ᓂᐅᕐᕈᑕᐅᖃᑦᑕᖅᑐᑦ ᓱᐃᑕᓐᒥ, ᕗᕌᓐᔅ, ᐃᔅᑑᓂᐊ, 

ᓯᑳᑦᓚᓐ, ᓄᐊᕙᐃ ᐊᒻᒪᓗ ᐊᐃᔅᓚᓐᒥ, ᑕᕆᐅᑉ 

ᐊᑭᐊᓂ.  

 

ᑕᑯᖃᑦᑕᖅᓯᒪᔪᒍᑦ ᓄᓇᓕᓐᓂᑦ ᕿᓯᕋᔭᓐᓂᑦ 

ᐱᔪᒪᓪᓚᕆᓕᖅᑐᑦ ᓄᓇᓕᐅᔪᑦ ᐊᒻᒪᓗᑦᑕᐅᖅ 

ᐅᓄᑲᓪᓚᑦᑐᓂᒃ ᓇᒻᒥᓂᖃᖅᑐᓂᒃ ᕿᓯᕋᔭᓐᓂᑦ 

ᓴᓇᖃᑦᑕᖅᑐᑎᒃ, ᑖᒃᑯᐊ ᐱᐅᒋᔭᐅᓪᓚᕆᖃᑦᑕᖅᑐᑦ. 

ᐱᓕᕆᕕᒃ ᐊᖑᓇᓱᑦᑎᓂᑦ 25-ᐳᓴᒥ 

ᐊᑭᑦᑐᕆᐊᖅᑎᑦᑎᓂᐅᔪᖅ 

ᓂᐅᕕᖃᑦᑕᕈᓐᓇᕐᓂᐊᕐᒪᑕ ᕿᓯᓐᓂᑦ ᑕᐃᒃᑯᓄᖓ 

ᕿᓯᓐᓂᑦ ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᑎᑎᒍᑦ. 

ᐊᒻᒪᓗᑦᑕᐅᖅ ᐊᖑᓇᓱᑦᑏᑦ 

ᑕᑯᒃᑲᓐᓂᕈᒪᒐᓗᐊᖅᑕᕗᑦ ᕿᓯᓐᓂᑦ 

ᓂᐅᖅᑯᑎᖃᖃᑦᑕᖅᑎᓪᓗᒋᑦ 

ᐃᓄᐃᑦ ᐃᓕᖅᑯᓯᖓᓂ ᑮᓇᐅᔭᓕᐅᕈᑎᖃᕐᓂᐊᕐᒪᑕ. 

ᐱᓕᕆᕕᒃ ᐃᖅᑲᓇᐃᔭᖅᑐᖅ ᓄᓇᕗᒻᒥ ᕿᓯᕐᓄᑦ, 

ᐊᒥᕐᓄᓪᓗ ᐅᐸᓗᖓᐃᔭᐅᑎᓕᐅᖅᑐᑎᒃ 

ᐃᑲᔪᖅᑐᐃᓂᐊᕐᒪᑕ ᑕᒪᑐᒥᖓ ᓯᕗᓂᒃᓴᒥᑦ.  

 

ᐊᕙᑎᓕᕆᔨᒃᑯᑦ 2018-19 ᐊᐅᓚᔾᔪᑎᓄᑦ 

ᐊᑐᕈᒫᖅᑕᖏᑦ ᐸᕐᓇᐅᑎᓂᑐᐊᖅ 

ᐃᑲᔪᕐᓂᖃᓪᓚᕆᓐᓂᐊᖅᑐᖅ ᐃᓄᖁᑎᑦᑎᓐᓄᑦ 

ᐆᒪᔪᓄᓪᓗ ᓄᓇᕗᒻᒥ, ᐊᖏᕐᕋᕆᔭᑦᑎᓐᓂᑦ.  

ᖁᔭᓐᓇᒦᒃ, ᑖᒃᑯᓂᖓ ᐸᕐᓇᐅᑎᒋᔭᑦᑎᓐᓂᑦ 

ᐃᓕᔅᓯᓐᓄᑦ ᐅᖃᓪᓚᒍᓐᓇᕋᑦᑕ. 

ᖁᕕᐊᓱᑦᑎᐊᓂᐊᕐᒥᒐᒪ ᑭᐅᔭᕆᐊᒃᓴ 

ᐊᐱᖅᑯᑎᒃᓴᖃᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ?? 

ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᐅᖃᐅᓯᒃᓴᖃᖅᐹᑦ? 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᓄᖅᑐᕈᓘᒻᒪᑕᓗ ᐅᖃᐅᓯᒃᓴᒃᑲ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᒪᑐᐃᖅᓯᔾᔪᑎᒃᓴᓂᑦ 

ᐅᖃᐅᓯᖃᕆᐊᒃᓴᖅ ᑲᑎᒪᔨᕋᓛᑦ ᑭᒡᒐᖅᑐᕐᓗᒋᑦ 

ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ ᕿᒥᕐᕈᓇᓚᐅᖅᑎᓪᓗᒋᑦ 2018-

19 ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ. ᐊᒻᒪᓗᑦᑕᐅᖅ 

2018-21-ᒧᑦ ᐸᕐᓇᐅᑎᒋᔭᖏᓐᓂᑦ ᐊᕙᑎᓕᕆᔨᒃᑯᑦ.  

 

ᐱᓕᕆᕕᐅᑉ ᑐᒃᓯᕋᖅᑕᖓᑦ 2018-19 

ᐊᐅᓚᔾᔪᑎᒋᒍᒪᓪᓗᒋᑦ ᑮᓇᐅᔭᖅᑐᕈᑎᒃᓴᖏᑦ 

$27,742,000, ᓱᕐᕋᓚᐅᖅᓯᒪᓐᖏᑦᑐᖅ 

ᑕᐃᒪᓐᖓᓂᑦ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. ᐅᓄᕐᓂᕆᔭᖏᑦ ᐃᖅᑲᓇᐃᔮᒃᓴᐃᑦ 

ᐱᓕᕆᕕᒻᒥ ᓱᕐᕋᔅᓯᒪᓐᖏᑦᑐᑦ 139.5 

ᐃᖅᑲᓇᐃᔭᖅᑏᑦ ᐊᕐᕌᒍᒧᑦ. ᑲᑎᒪᔨᕋᓛᑦ ᐅᐱᒍᓱᑉᐳᑦ 

ᒥᓂᔅᑕᒥᑦ ᑖᔅᓱᒥᖓ ᑮᓇᐅᔭᒥᑦ 

ᐊᑐᓗᐊᖅᑕᐃᒪᑎᑦᑎᓯᒪᒻᒪᑕ. 

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, ᑲᑎᒪᔩᑦ 

ᐊᐱᖅᓱᖃᑦᑕᓚᐅᖅᑐᑦ ᐃᓱᒫᓘᑎᒥᓂᓪᓗ 

ᐃᖅᑯᓪᓕᐅᑎᖃᖅᑐᑎᒃ.  

 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ 2018-2021-ᒧᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖓ ᐅᖃᖅᓯᒪᔪᖅ 

ᐃᓚᖓ ᓯᕗᓪᓕᐅᔾᔭᐅᓯᒪᔪᕉᖅ, 

ᐃᖅᑲᓇᐃᔭᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑲᓇᑕᓕᒫᒧᑦ ᐋᖅᑭᒃᓱᖅᑕᐅᓯᒪᓂᐊᖅᑐᓂᒃ 

ᓴᓗᒪᔪᒃᑯᑦ ᐱᕈᖅᐸᓪᓕᐊᖁᓪᓗᒋᑦ ᐊᒻᒪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ. ᐅᖃᓚᐅᕐᒥᔪᖅ ᑕᐃᒃᑯᐊ 

ᑎᑎᕋᕐᕕᖓᑦ ᐊᓯᔾᔨᖅᐸᓪᓕᐊᓂᖓᓄᑦ ᓯᓚᐅᑉ 

ᐃᖅᑲᓇᐃᔭᖃᑎᖃᕐᒪᑕ ᐊᐅᓚᔾᔭᐃᔨᔅᓴᓂᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ 

ᐊᑐᓕᖅᑎᑕᐅᕙᓪᓕᐊᔪᑦ ᐅᓂᒃᑳᖏᓪᓗ ᑖᒃᑯᐊ 

ᓴᖅᑭᑕᐅᖃᑦᑕᖁᓪᓗᒋᑦ ᓴᖅᑭᑉᐸᓪᓕᐊᔪᑦ 

ᑐᑭᒧᐊᑉᐸᓪᓕᐊᓪᓗᑎᒃ ᓄᓇᕗᑦ ᐃᓗᐊᓂ. ᑖᒃᑯᐊ 

ᓲᕐᓗ ᑐᕌᒐᒃᓴᖏᑦ ᐱᓕᕆᓂᐊᖅᑐᑦ ᑮᓇᐅᔭᓕᕆᔨᒃᑯᑦ 

ᐃᑲᔪᖅᑐᐃᓗᑎᓪᓗ ᐃᑲᔪᖅᑐᖅᑕᐅᓗᑎᒃ 

ᐃᓯᐊᕿᓂᕐᓘᑉ ᐊᑭᔅᓯᕐᓂᖓ. ᖃᐅᔨᒪᔪᖓ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᖓ ᑖᓐᓇ 

ᐊᑯᓂᑲᓪᓛᓗᒃ ᐅᖃᐅᓯᕆᔭᐅᖃᑦᑕᓚᐅᕐᒪᑦ 

ᑕᓚᕖᓴᒃᑯᑦ ᑕᑯᒃᓴᐅᓪᓗᑕ, ᓈᓚᓐᓂᖃᖅᑐᑕ 

ᑲᑎᒪᑎᓪᓗᑕ 2018 ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ 

ᒪᓕᒐᓕᐅᖅᑏᑦ ᑲᑎᒪᔨᖏᓐᓂᑦ ᐅᓂᒃᑳᖅᑎᓪᓗᒍ.  

 

2018-19 ᐊᐅᓚᔾᔪᑎᓂᑦ ᐊᑐᕈᒫᖅᑐᑦ $2.078-

ᒥᓕᐊᓐ ᑐᓂᕐᕈᑏᑦ ᑮᓇᐅᔭᐃᑦ ᐃᑲᔪᕈᑏᓪᓗ  

ᐊᔾᔨᒌᓐᖏᑦᑐᓄᑦ ᐱᓕᕆᔾᔪᑎᒃᓴᐃᑦ ᐊᖑᓇᓱᑦᑎᓄᑦ  

ᐃᑲᑐᐃᓂᐊᖅᑐᑦ, ᐃᖃᓪᓕᐊᖅᑐᓄᑦ ᐊᒻᒪᓗ 

ᓇᑦᑎᖅᓯᐅᖅᑐᓄᑦ. ᐱᓕᕆᕕᐅᑉ 2018, 2021-ᒧᓪᓗ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐱᓕᕆᕕᒡᒎᖅ 

ᖃᐅᔨᓴᐃᓚᐅᕐᒪᑕ ᑮᓇᐅᔭᖅᑐᖃᑦᑕᖅᑕᖏᓐᓂᑦ, 

ᓄᑦᑎᕆᓪᓗᑎᓪᓗ ᑮᓇᐅᔭᖅᑐᕈᑎᒃᓴᖏᓐᓂᑦ 

ᐋᖅᑭᑦᑎᐊᖅᓯᒪᓂᖅᓴᐅᓂᐊᕐᒪᑕ ᐱᓕᕆᐊᒃᓴᖏᑦ 

ᐱᓕᕆᕖᑦ ᐱᐅᖅᓱᐊᕐᓂᕐᒧᑦ ᐆᒪᔪᓂᑦ ᐊᒻᒪᓗ 

ᖃᐅᔨᓴᐃᔾᔪᑎᓂᒃ 

ᓇᐅᖅᑐᖅᓱᐃᔾᔪᑎᐅᖃᑦᑕᕐᓂᐊᖅᑐᓂᑦ 

ᓯᕗᓪᓕᖅᑕᐅᓯᒪᔪᖅ.  

 

ᑖᒃᑯᐊ ᐱᓕᕆᔩᑦ ᐃᑲᔪᖅᑐᐃᔪᑦ ᐊᖑᓇᓱᑦᑏᑦ 

ᐃᑲᔪᖅᑕᐅᔾᔪᑎᖏᓐᓂᑦ ᐊᑐᐊᒐᖓᓂ 2017-ᒥ 

ᐊᖏᖅᑕᐅᓚᐅᖅᑐᑦ ᐃᓱᓕᑦᑐᑎᓪᓗ ᒫᔅᓯ 31, 

2022-ᒥ. ᑖᓐᓇ ᓄᑖᖅ ᓇᑦᑎᐅᑉ ᕿᓯᖏᓐᓂᑦ 

ᐊᑐᐊᒐᖃᕐᓂᕐᒧᑦ ᐊᖏᖅᑕᐅᓚᐅᖅᑐᖅ ᒪᐃ 2017-

ᖑᑎᓪᓗᒍ ᐊᒻᒪᓗ ᐃᓱᓕᑦᑐᓂ ᒫᔅᓯ 31, 2022-ᒥᑦ.  

ᑲᑎᒪᔨᕋᓛᑦ ᓴᓐᖏᔪᒥᑦ ᐊᑐᓕᖁᔨᒐᓗᐊᖅᐳᑦ 

ᐊᕐᕌᒍᑕᒫᑦ ᐅᓂᒃᑳᓕᐊᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᖃᑦᑕᖁᓪᓗᒋᑦ.  

 

ᓂᕐᔪᑎᓕᕆᓂᕐᒧᑦ ᒪᓕᒐᖅ ᖄᖏᖅᑎᑕᐅᓚᐅᕐᒪᑦ 

ᒪᓕᒐᓕᐅᕐᕕᒻᒥᑦ 2003-ᖑᑎᓪᓗᒍ, ᑖᒃᑯᐊ 

ᐃᓗᓕᖏᑦ ᐊᑐᓕᖅᑎᑕᐅᓚᐅᖅᑐᑦ ᔪᓚᐃ 9, 2005-

ᒥᑦ. ᓈᓴᐅᑎᖓ 176 ᑕᕝᕙᓂ ᐱᖁᔭᕐᒥᑦ ᒥᓂᔅᑕᒥᒃ 

ᐱᕙᒌᔭᐃᖃᑦᑕᕆᐊᖃᕐᒪᑦ ᓴᖅᑭᑦᑎᓗᓂ 

ᒪᓕᒐᓕᐅᕐᕕᒻᒧᑦ ᓈᒪᔪᒥᒃ ᐅᓂᒃᑳᒥ ᐊᕐᕌᒍ ᑕᓪᓕᒪᑦ 

ᐊᓂᒍᕌᖓᑕ, ᐱᓪᓗᒍ ᓂᕐᔪᑎᓂᑦ ᑲᒪᔨᐅᓂᕐᒧᑦ 

ᐱᓕᕆᐊᖅ ᐊᒻᒪ ᐊᓯᖏᓐᓄᑦ. ᑖᓐᓇ 2013 

ᐅᓂᒃᑳᖅ ᓴᖅᑭᑕᐅᓚᐅᖅᓯᒪᕗᖅ ᒪᓕᒐᓕᐅᕐᕕᒻᒧᑦ 

ᓄᕕᐱᕆ 19, 2013-ᖑᑎᓪᓗᒍ. ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᑖᔅᓱᒧᖓ ᓈᒻᒪᓈᕐᓗᒍ 

ᓴᖅᑭᑕᐅᓂᔅᓴᖓᓂᑦ 2018 ᐅᓂᒃᑳᖓᓄᑦ.  

 

ᑖᒃᑯᐊ ᐊᕙᑎᓕᕆᔨᒃᑯᑦ 2017-2020-ᒧᑦ ᐱᔭᔅᓴᓄᑦ 

ᐸᕐᓇᐅᑎᖓ ᓯᕗᓪᓕᐅᑎᑕᖓᑕᒎᖅ ᐃᓚᒋᒻᒪᔾᔪᑦ 

2017-18 ᐊᕐᕌᒍᐊᓄᑦ ᐱᔭᕇᔭᐅᑎ ᕿᑭᖅᑖᓗᒻᒥ 

ᑐᒃᑐᖏᑕ ᑲᒪᒋᔭᐅᓂᖏᓐᓄᑦ ᐸᕐᓇᐅᑎ. ᑭᓯᐊᓂᓕ 

ᑐᒃᓯᕋᖅᑕᖓ 2018-21-ᒧᑦ ᐱᔭᔅᓴᓄᑦ ᑖᓐᓇ 

ᐱᕙᓪᓕᐊᓂᖓ ᕿᑭᖅᑖᓗᒻᒥ ᑕᒪᓐᓇ 

ᐃᖅᑲᓇᐃᔭᖅᑎᑭᔅᓴᓂᕐᒧᑦ ᑲᑦᑐᕆᐊᖅᓯᒪᔪᖅ. ᑖᓐᓇ  

ᐱᓕᕆᐊᖑᕙᓪᓕᐊᓂᖓ ᑲᒪᓂᕐᒧᑦ  

ᑲᔪᓯᓂᐊᖅᑐᒋᔭᐅᔪᖅ ᐱᔭᕇᕐᓂᐊᖅᑐᒋᔭᐅᓪᓗᓂ 

2019-2020. ᑲᑎᒪᔨᕋᓛᑦ ᐊᔾᔨᕈᓱᒃᑭᕗᑦ ᑖᒃᑯᐊ 

2018 ᒐᕙᒪᑐᖃᒃᑯᑦ ᑮᓇᐅᔭᖏᑦ ᓴᖅᑭᑦᑐᒍ 

ᓄᓇᕗᑦ ᐱᖁᔭᖓᓂᑦ ᐊᓯᔾᔩᒋᐊᕈᒪᓂᖅ ᑕᒪᒃᑯᐊ 

ᐊᑯᓐᓂᖃᕐᓂᖓ ᓄᓇᕗᑦ ᒐᕙᒪᒃᑯᑦ ᑕᒪᒃᑯᓄᖓ 

ᓄᓇᖃᖅᑳᖅᓯᒪᔪᑦ ᓂᕿᖁᑎᖏᓐᓂᑦ. 

ᒪᓕᒐᓕᐅᖅᑎᓂ ᖃᔅᓯᑲᓪᓚᓐᓂᒃ 

ᐃᓱᒫᓘᑕᐅᖃᑦᑕᖅᓯᒪᒻᒪᑦ ᑖᓐᓇ 

ᓂᐅᕕᐊᔅᓴᖃᖃᑦᑕᕐᓂᖏᑦ ᓂᖀᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪᓗ ᑐᒃᑐᓄᑦ 

ᐅᓄᒃᑲᓐᓂᕆᐊᖅᑐᐃᑦ. ᑖᓐᓇ ᑲᑎᒪᔨᕋᓛᑦ 

ᐃᓕᓴᖅᓯᒻᒪᑕ ᑕᒪᓐᓇ ᐱᔭᕆᐊᑐᔪᖅ 

ᐱᓕᕆᖃᑕᐅᓂᖏᑦ ᑐᓐᖓᕕᒃᑯᑦ ᐊᕕᒃᑐᖅᓯᒪᔪᓂ 

ᐆᒪᔪᓕᕆᔩᑦ ᑲᑎᒪᔨᖏᑦ ᐆᒪᔪᕐᓂᐊᑎᒃᑯᓪᓗ 

ᑎᒥᖁᑎᖏᑦ.  

 

ᑖᓐᓇ ᒥᓂᔅᑕ ᐊᕙᑎᓕᕆᓂᕐᒧᑦ ᑲᒪᒋᔭᖃᕐᒪᑦ 

ᐊᐅᓚᑦᑎᓂᕐᒥᑦ ᓄᓇᕗᒻᒥ ᐊᕙᑎᐅᑉ 

ᓴᐳᒻᒥᔭᐅᓂᖓᓄᑦ ᑕᒪᓐᓇ ᓱᕈᕐᓇᖅᑐᖅ 

ᐊᕙᑎᒨᖅᑕᐅᖃᑦᑕᕐᓂᖏᑦ. ᐱᓕᕆᕝᕕᐅᑉ 

ᑐᒃᓯᕋᖅᑕᖏᑦ 2018-19 ᑮᓇᐅᔭᖅᑐᕈᑎᔅᓴᖏᑦ 

ᐱᖃᓯᐅᔾᔨᒻᒪᑕ $150,000 ᑮᓇᐅᔭᓂᑦ 

ᐃᕕᓕᕆᔪᑎᔅᓴᓄᑦ ᓄᑖᒧ. ᑖᓐᓇ ᐅᖃᐅᓯᐅᓯᒪᔪᖅ 

ᐱᔾᔪᑎᖓ “ᐃᑲᔪᖅᓱᐃᓗᓂ ᐃᖅᑲᓇᐃᔭᕈᓐᓇᓂᕐᒥᑦ 

ᖃᐅᔨᒪᔭᐅᔪᓂᓪᓗ ᒪᑯᓄᖓ ᑕᕆᐅᕐᒥᑦ 

ᐱᓕᕆᔾᔪᑎᖃᕐᓂᕐᒧᑦ ᑲᒪᒋᔭᔅᓴᓂᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐊᒻᒪᓗ ᐋᔩᖃᑎᒌᓐᓂᕐᒥᑦ 

ᑭᓪᓕᖃᑎᒌᓐᖏᓐᓂᕐᒥᑦ ᐃᒥᕐᒧᑦ ᐊᖏᖃᑎᒌᒍᓄᑦ 

ᒪᑯᓄᖓ ᐊᕕᒃᑐᖅᓯᒪᔪᓄᑦ ᓈᓴᐅᑎᖓ 13.10.1 

ᑕᕝᕙᓂ ᓄᓇᕗᑦ ᐊᖏᖃᑎᒌᒍᑎᖓᓐᓂᑦ.”  

 

ᑖᒃᑯᐊ ᑐᒃᓯᕋᖅᑕᐅᔪᑦ 2018-2021-ᒧᑦ ᐱᔭᒃᓴᓄᑦ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ 

ᓇᓗᓇᐃᖅᓯᒪᒻᒪᑦ ᐱᓯᒪᓕᖅᑕᖓᒡᒎᖅ  

ᑐᓂᐅᖅᑲᐅᓯᒪᓂᕐᓗ ᕿᒥᕐᕈᔭᐅᓂᐊᕆᓪᓗᑎᒃ 

ᒪᓕᒐᕋᓛᓕᐅᖅᑎᓂᑦ ᐱᓕᕆᖃᑕᐅᔪᓄᑦ 

ᓄᓇᓕᓐᓂᓗ ᖃᐅᔨᔭᒥᓐᓂᒃ ᑕᒪᑐᒪ 

ᑲᔪᓯᔪᓐᓇᕐᓂᖓᓄᑦ ᓇᓖᕌᕋᔅᓴᐅᒻᒪᑕ ᐃᒥᕐᒧᑦ  

ᐱᓕᕆᕕᐅᑉ ᑐᒃᓯᕋᐅᑎᖏᑦ 2018-2021 ᐱᔭᒃᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒥᒻᒪᑦ 

ᓯᕗᓪᓕᑎᑕᖏᑕᒎᖅ 2018-19 ᐊᕐᕌᒍᐊᓄᑦ 

ᐱᒋᐊᖅᑎᑦᑎᓗᑎᒃ ᐱᕙᓪᓪᓕᐊᑎᑕᐅᓂᖓᓂᑦ 

ᐃᒥᑦᑎᐊᕙᒻᒧᑦ ᐋᖅᑭᓱᖅᓯᒪᓂᖓᓄᑦ. ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᓇᐅᑦᑎᖅᓱᕐᓂᐊᕆᐊᔅᓴᖅ 

ᑕᒪᑐᒥᖓ ᐱᒻᒪᕆᐅᓂᐊᕐᒪᑦ ᐱᓕᕆᕝᕕᓐᓄᑦ 

ᑕᒪᕐᒥᓐᓄᑦ ᑐᑭᒧᐊᒃᑎᑎᑉᐸᑕ ᐱᓕᕆᐊᒥᓂᒃ ᑕᕝᕘᓇ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ 2016-17 ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᑦ ᐅᖃᖅᓯᒪᒻᒪᑦ ᒐᕙᒪᒃᑯᑦ 

ᐃᓕᓴᖅᓯᒻᒪᑕ ᑮᓇᐅᔭᖅᑐᕐᓂᐊᕐᓂᖅ ᑕᒪᒃᑯᐊ 

ᓴᓗᒻᒪᓴᖅᑕᐅᓂᖏᓐᓄᑦ ᓱᕈᖅᓯᒪᔪᓂᑦ 

ᑲᒪᒋᔭᖃᕐᕕᖏᓐᓄᑦ. ᒫᑦᓯ 31, 2017 ᑎᑭᖢᒍ 7-

ᖑᓚᐅᕐᒪᑕ ᓇᓗᓇᐃᖅᑕᐅᓯᒪᔪᑦ 

ᓴᓗᒻᒪᖅᓴᖅᑕᐅᔭᕆᐊᖃᕐᓂᖏᑕ ᐊᕙᑎᖏᑦᑕ. 

ᑖᒃᑯᓄᖓᓗ ᓄᓇᕗᑦ ᒐᕙᒪᒃᑯᖏᑦ ᓂᕆᐅᑦᑐ 

ᖁᔭᓈᖅᓯᒋᐊᖓ ᓯᕗᓂᔅᓴᒥ ᑮᓇᐅᔭᓕᕆᓂᕐᒧᑦ 

ᐃᒪᓐᓇ ᐱᖁᔭᖅᑎᒍᑦ ᑎᓕᔭᐅᔪᑎᓄᑦ ᐸᕐᓇᐅᑎᓄᑦ 

ᓴᓗᒻᒪᖅᓴᐃᓂᖅ ᓱᕈᖅᓯᒪᔪᓂᑦ ᓲᕐᓗ ᐃᓄᐃᑦ 

ᑎᒥᖏᓐᓄᑦ ᐅᓗᕆᐊᓇᖅᑐᒥᒃ ᐊᒻᒪᓗ 

ᑲᒪᒋᔭᖃᖅᑐᓂ ᐅᕝᕙᓘᓐᓃᑦ ᑲᒪᒋᔭᖃᕐᓂᕐᒧᑦ 

ᐱᔪᒪᓯᔪᑦ ᓴᓗᒻᒪᖅᓴᐃᓂᕐᒧᑦ ᐊᒻᒪᓗ 

ᑮᓇᐅᔭᖅᑐᕐᓂᕆᒐᔭᖅᑕᖓ ᓴᓗᒻᒪᖅᓴᐃᓂᐅᑉ. 

ᑕᒪᓐᓇ ᐊᑭᓕᔅᓴᓂᒍᓐᓇᕐᓂᖅ ᑮᓇᐅᔭᐃᑦ 

ᖃᓄᐃᓕᖓᑎᒍᑦ ᑎᑎᕋᖅᑕᐅᓲᑦ ᓄᓇᕗᑦ 

ᒐᕙᒪᒃᑯᖏᑦ ᓇᓗᓇᖅᓯᑲᓐᓂᖅᓯᒪᒻᒥᒻᒪᑕ 71-

ᑲᓐᓂᕐᓂᑦ ᑲᒥᓯᓇᐅᑉ ᓄᓇᖁᑎᖏᓐᓂᑦ 

ᐸᓯᔭᔅᓴᐅᔾᔪᑎᒋᔪᓐᓇᖅᑕᒥᓐᓂᒃ ᖃᐅᔨᓴᖅᑕᐅᔪᓂᑦ 

ᓴᓗᒻᒪᖅᑕᐅᓂᖏᓐᓄᑦ ᓇᐅᑦᑎᖅᓱᖅᑕᐅᓂᖓᓄᑦ.  

 

(. . .) ᒐᕙᒪᒃᑯᑦ ᓇᒻᒥᓂᖅᑖᓚᐅᕐᒪᑕ ᑕᒪᒃᑯᓂᖓ 

ᐱᓕᕆᐊᖑᔪᓂᓪᓗ ᒥᕝᕕᓄᑦ ᐅᖅᓱᖃᐅᑎᐊᓗᓐᓄᑦ  

ᐃᑯᒻᒪᖅᑯᑎᖃᕐᕕᖏᓪᓗ ᓄᓇᕗᒻᒥ ᐄᐳᕈᓪ 1, 

1999-ᖑᑎᓪᓗᒍ. ᑖᒃᑯᐊ ᓱᕈᖅᓯᒪᓂᖏᑦ 

ᓱᕈᖅᑕᐅᓯᒪᓚᐅᕐᒪᑕ ᐊᓯᖏᑦ ᐱᓕᕆᖃᑕᐅᔪᑦ 

ᑲᒪᒋᔭᖃᖅᑐᑦ ᐊᑐᖅᑐᐊᓂᕐᒧᑦ ᓇᖕᒥᓂᕆᔭᐅᓪᓗᑎᑦ  

ᑖᒃᑯᐊ ᓄᓇᐅᔪᑦ. ᒐᕙᒪᒃᑯᑦ ᒥᒃᓴᐅᓴᒃᓯᒪᖕᒪᑕ 

ᓴᓗᒻᒪᖅᓴᖅᑕᐅᓂᖏᑦ ᓱᕈᖅᓯᒪᔪᓂᑦ 14-ᓂᑦ 

ᐅᖅᓱᐊᓗᖃᐅᑎᓂᒃ 25-ᓂᑦ ᐃᑯᒻᒪᖅᑯᑎᓂᑦ $9.7 

ᒥᓕᐊᓐ ᐊᒻᒪᓗ $38.4 ᒥᓕᐊᓪᓗ. ᖄᖓᒃᑲᓐᓂᐊᒍᑦ. 

ᒐᕙᒪᒃᑯᑦ ᒥᒃᓴᐅᓴᒃᓯᒪᖕᒪᑕ ᓴᓗᒻᒪᖅᓴᐃᓂᒃ 

ᐊᓯᖏᓐᓂᓄᓂᑦ ᐊᑭᖃᕈᓐᓇᖅᖢᑎᑦ $59 ᒥᓕᐊᓂᒃ 

$126 ᒥᓕᐊᓐ ᐊᑯᓐᓂᖓᓂᒃ ᑐᓐᖓᕕᒋᓗᒍ ᖃᓄᖅ 

ᐱᒋᐊᖅᑐᑦ. ᐸᓯᔭᒃᓴᐅᓂᖅ ᓴᓗᒻᒪᖅᓴᖅᑕᐅᓂᖓ 

71-ᓂᒃ ᐃᓕᓴᕆᔭᐅᓯᒪᖕᒪᑕ ᑲᑎᖅᓱᖅᓯᒪᔪᓂᑦ 

ᑮᓇᐅᔭᐃᑦ ᒐᕙᒪᒃᑯᑦ 

ᓂᕆᐅᓐᖏᒻᒪᑕ ᓯᕗᓂᒃᓴᒥ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᑲᔫᓯᐊᒃᓴᓂᒃ. ᑖᓐᓇ ᒪᓕᒐᖅᑎᒍᑦ 

ᓴᓗᒻᓴᒃᓴᕆᐊᖃᖅᑎᑕᐅᓐᖏᓐᓂᖏᓐᓂ.  

ᓯᕗᒧᐊᒋᐊᖃᓗᓂ ᑖᒃᑯᐊ ᐸᓯᔭᒃᓴᐅᔪᓐᓇᕐᓂᖅ 

ᐊᓯᖏᑦ ᓇᓗᓇᐃᔭᖅᑕᐅᓯᒪᔪᑦ ᓄᓇᐃᑦ 

ᐃᓕᓴᕆᔭᐅᒐᔭᕐᒪᑕ ᑕᐃᒪ ᓯᕗᓂᒃᓴᒥ ᑮᓇᐅᔭᓂᒃ 

ᓴᒃᑯᑕᐅᓐᓂᖅᐸᑕ ᐃᒪᓐᓇ ᐅᓗᕆᐊᓇᕐᓂᖓᓄᑦ 

ᐅᕝᕙᓘᓐᓃᑦ ᐱᖁᔭᖅᑎᒍᑦ ᐱᔭᕆᐊᖃᕐᓂᖅ.  

 

ᑖᒃᑯᐊ ᐅᖅᓱᖃᐅᑎᐊᓗᐃᑦ 

ᓇᐅᑦᑎᖅᓱᖅᑕᐅᖃᑦᑕᕐᒪᑕ ᐃᑯᒻᒪᖅᑯᑏᓪᓗ ᑕᒪᒃᑯᐊ 

ᓇᓗᓇᐃᖅᑕᐅᖁᓪᓗᒋᑦ ᓱᕈᕈᑎᖏᓐᓄᑦ. ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑕ ᐊᐅᓚᑕᖏᓐᓄᑦ ᒫᓐᓇ 

ᓇᐅᑦᑎᖅᓱᕐᓂᖅᑕᖃᓐᖏᒻᒪᑦ ᑲᔪᓰᓐᓇᖅᑐᒥᒃ ᑭᓯᐊᓂ 

ᐸᕐᓇᐅᑎᖓ ᓴᖅᑭᑕᐅᔭᕆᐊᖃᖅᑐᖅ ᓯᕗᓂᒃᓴᒥ 

ᖃᓂᑦᑐᒥᒃ.  

 

ᖄᒃᑲᓐᓂᐊᒍᑦ ᒐᕙᒪᒃᑯᑦ ᓇᓗᓇᐃᖅᓯᓯᒪᖕᒪᑕ 143 

ᓄᓇᐅᔪᓂᑦ ᓄᓇᓯᐅᑎᒃᑯᕖᑦ ᓱᕋᒃᓯᒪᔪᓕᕆᕝᕖᑦ 

ᐅᔭᕋᑦᑕᕐᕖᓪᓗ ᑭᓈᓗᒃᑯᕖᓪᓗ ᓴᓂᒃᑯᕖᓪᓗ 

ᐃᓂᖃᒐᔪᖕᒪᑕ ᕼᐋᒻᓚᒃᑯᑦ ᑭᒡᓕᖁᑎᖏᓐᓂᑦ. 

ᐊᐅᓚᑕᐅᓪᓗᑎᑦ ᕼᐋᒻᓚᒃᑯᑦ ᒪᓕᒐᖏᑦᑎᒍᑦ. 

ᓱᕈᖅᓯᒪᓂᖏᑦ ᑕᕝᕙᓂ ᐱᓕᕆᓂᐅᔪᓪᓗ ᕼᐊᒻᓚᐃᑦ 

ᑭᒡᓕᖓᑕ ᑲᒪᒋᔭᖏᒡᓕ ᐊᒻᒪ ᑲᒪᒋᔭᕆᔭᕆᔭᐅᖕᒪᑕ  

ᕼᐋᒻᓚᐅᔪᓂᑦ ᓇᐅᑦᑎᖅᓱᖅᑕᐅᓗᑎᑦ 

ᓴᓗᒻᒪᒃᓴᖅᑕᐅᔭᕆᐊᖃᖅᐸᑕᓘᓐᓃᑦ.  

 

ᐊᕙᑎᓕᕆᔨᒃᑯᑦ 2017-2020 ᐱᔭᒃᓴᓄᑦ 

ᐸᕐᓇᐅᑎᖓᑦ ᓇᓗᓇᐃᖅᓯᒪᖕᒪᑦ  

ᓯᕗᓪᓕᐅᑎᑕᖏᑦᑎᒍᑦ 2017-18 ᐊᕐᕌᒍᐊᓄᑦ 

ᐱᔭᕇᖅᓯᓗᑎᑦ ᐱᓕᕆᒃᑲᓐᓂᕆᐊᓕᖕᓂᒃ ᐊᒻᒪᓗ 

ᑮᓇᐅᔭᐃᑦ ᓇᓚᐅᑦᑎᓯᒪᔪᓂᒃ ᒐᕙᒪᒃᑯᑦ 

ᐊᑭᓕᒃᓴᖅᑖᕆᔪᓂᑦ, ᐊᒻᒪᓗ ᕿᓂᕐᓗᑎᑦ 

ᓇᓖᕌᒐᒃᓴᓂᒃ ᓯᕗᒧᐊᒃᐸᓪᓕᐊᓪᓗᑎᑦ. ᐱᓕᕆᕝᕕᐅᑉ 

2018-2021 ᐱᔭᒃᓴᒧᑦ ᐸᕐᓇᐅᑎᖏᓐᓄᑦ ᑖᒃᑯᐊ 

ᒥᒃᓴᐅᓴᑦᑎᐊᖅᓯᒪᔪᑦ ᐱᔭᕐᓚᐅᑦ 

ᑲᔪᓰᓐᓇᕐᓂᐊᖅᖢᓂᓪᓗ ᐱᓕᕆᐊᖑᓗᒋᑦ ᖃᓄᖅ 

ᐊᑭᑦᑐᓐᓂᖅᓴᐅᓂᖏᑦ ᓴᓗᒻᒪᖅᓴᐃᓂᕐᒧᑦ 

ᑎᑎᕋᖅᐸᓪᓕᐊᕕᖕᒥ. 

ᑲᑎᒪᔨᕋᓛᑦ ᓂᕆᐅᒃᐳᑦ ᓇᐅᑦᑎᖅᓱᕈᒪᓪᓗᑎᑦ 

ᐱᕙᓪᓕᐊᓂᕐᒥᒃ ᑕᒪᓐᓇ. 

 

ᐃᒃᓯᕙᐅᑖᖅ, ᐃᓱᓕᑉᐸᑦᑕᕗᑦ ᒪᑐᐃᖅᓯᔾᔪᑎᒃᑲ 

ᑖᒃᑯᓄᖓ ᑐᒃᓯᕋᖅᑕᕗᑦ 2018-19 

ᑮᓇᐅᔭᖅᑖᕈᑎᒃᓴᖏᓐᓂᑦ ᐊᒻᒪ 2018-2021-ᒧᑦ 

ᐱᔭᒃᓴᐃᑦ ᐸᕐᓇᐅᑎᖏᓐᓄᑦ ᐊᕙᑎᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᑕᐃᒪ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᖅᑐᑎᑦ ᒥᔅᑕ 

ᕋᒻᐴᑦᑐᑦ ᐅᖃᓕᒫᕈᓐᓇᖅᓯᓂᐊᕋᔅᓯ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ. I-4-ᒦᑦᑐᒍᑦ ᒪᒃᐱᒐᕐᓂᑦ ᐊᕙᑎᓕᕆᔨᒃᑯᑦ 

ᐊᖓᔪᖅᑲᐅᑎᒃᑯᕕᖏᑦ ᑮᓇᐅᔭᓕᕆᕕᖓᓂᒃ ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ. ᖃᐅᔨᓴᕐᓂᐊᕈᑕᐅᓚᐅᖅᑐᖅ 

ᖃᐅᔨᔾᔪᑕᐅᓯᒪᖕᒪᑦ ᐃᒪᓐᓇ ᖃᔅᓯᑦ 

ᑎᒍᕇᔅᒃᑯᑐᐃᓐᓇᕐᓗᓂ ᐅᖅᑰᓂᖅᓴᐅᒃᐸᑦ 

ᐊᑦᑐᖅᓯᕐᔪᐊᔪᓐᓇᕐᒪᑕ ᑕᕆᐅᖅ ᓂᕐᔪᑎᖏᓐᓂᑦ. 

ᐊᕙᑎᓕᕆᔨᒃᑯᖅᑲᐃ ᐊᖏᖅᐳᑦ ᑕᒪᑐᒥᖓ? 

ᐊᖏᖃᑎᖃᖅᐳᑦ?  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᑦᑕᕆᐊᖃᕋᔭᖅᑰᖅᑐᒍᑦ. 

ᑐᓴᖅᓯᒪᔭᑦᑎᓐᓄᓪᓕ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑕᐃᒪ ᐅᖅᑰᓯᕙᓪᓕᐊᔪᖅ 

ᐱᓪᓗᒍ ᐃᒪᓐᓇ ᑕᒫᓂᒥᐅᑕᐅᓐᖏᑦᑐᓄᑦ ᓂᕐᔪᑎᓂᑦ 

ᓅᑦᑐᖃᑐᐃᓐᓇᕆᐊᖃᕐᒪᑦ. ᑕᐃᒫᒃ ᐅᓇ  

ᐱᐅᓐᖏᑐᐃᓐᓇᕆᐊᖃᕐᒪᑕ ᐊᓯᖏᓐᓄᑦ. ᐄ, 

ᐅᖃᕆᐊᖃᕋᔭᖅᑰᖅᑐᒍᑦ ᐊᖏᖃᑎᒋᓂᕋᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᕐᓂᒃᑲᓐᓃᑦ ᖃᐅᔨᔾᔪᑕᐅᓯᒪᖕᒪᑕ ᑕᒫᓂ 

ᓄᓇᒥᐅᑕᐃᑦ ᐊᔾᔨᒌᖏᕈᓘᔭᖅᑐᑦ ᑕᒫᓂ ᑖᒃᑯᐊ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕐᔪᑏᑦ ᐊᑐᖅᑕᐅᕐᔪᐊᑐᐃᓐᓇᓕ 

ᖃᓄᐃᑦᑐᑦᑐᐃᓐᓇᒧᑦ ᐊᔾᔨᒌᒍᓐᓃᖅᐸᓪᓕᐊᓂᕐᒧᑦ 

ᑖᓐᓇ ᐱᓕᕆᕝᕕᐅᖃᐃ ᐊᖏᖃᑎᒋᕙᐅᒃ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖏᖃᑎᒋᓂᐅᓴᑐᓐᓇᖅᑕᕗᑦ 

ᑕᒪᒃᑯᐊ ᑕᑯᔭᐅᖃᑦᑕᓚᐅᖏᑦᑐᑦ ᓂᕐᔪᑏᑦ 

ᑕᑯᔭᐅᖃᑦᑕᓕᖅᐸᓪᓕᐊᑐᐃᓐᓇᕐᒪᑕ. ᐄ, 

ᐅᖃᕆᐊᖃᕐᒥᔪᒍᑦ ᑖᓐᓇ ᐊᖏᖃᑎᒋᕙᕗᑦ. 

ᓯᓚᑉ ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᑦ ᓂᕐᔪᑏᓪᓗ 

ᓅᑦᑕᖅᐸᖦᖢᑦᑎ. ᐄ, ᑖᓐᓇ ᐅᖃᐅᓯᕆᔭᐃᑦ 

ᓱᓕᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕐᕕᒋᔪᒪᒐᒃᑭᑦ ᐊᕙᑎᒥ ᑲᒪᑦᓯᐊᕐᓂᖅ 

ᐊᕙᑎᒥ ᑲᒪᑦᓯᐊᕐᓂᖅ ᑕᐃᒪ ᐊᓯᔾᔨᖅᑐᒻᒪᕆᐅᒻᒪᑦ 

ᓄᓇᕐᔪᐊᖅ ᐅᑎᕆᐊᕈᓐᓇᐃᓕᓪᓗᓂᓗ ᑖᒃᑯᐊ 

ᑕᕆᐅᑉ ᓂᕐᔪᑎᖏᑦ ᓄᓇᒥᐅᑕᐃᓪᓗ ᑖᒃᑯᐊ 

ᓂᕿᒋᔭᕗᑦ ᐅᓗᕆᐊᓇᖅᑐᒦᒻᒪᑕ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ. ᑕᐃᒪᓕ ᐊᕙᑎᒥ 

ᑲᒪᑦᓯᐊᕐᓂᖅ ᓯᕗᓪᓕᐅᑎᓯᒪᒍᕕᐅᒃ ᑐᓴᕈᒪᒐᔭᕋᒪᓗ 

ᖃᓄᐃᒻᒪ ᓄᓇᕗᑦ ᒐᕙᒪᒃᑯᑦ 

ᐱᓕᕆᒃᑲᓐᓂᖅᓯᒪᖏᓚᑦ? ᐃᑲᔪᕈᑎᒋᓗᒍ  

ᐅᖅᓱᐊᓗᒻᒥᑦ ᐊᑐᖏᒃᑲᓐᓂᕐᓂᒧᑦ ᐋᖅᑭᒍᑎᒋᓗᒍᓗ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᖅᑕᐅᓂᖓ. 

ᑕᒪᓐᓇ ᐱᒋᐊᕐᓗᒍ ᐋᖅᑭᒍᑎᕙᓪᓕᐊᓂᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᒍᑕᐅᕙᓪᓕᐊᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐃᖅᑲᓇᐃᔭᕐᕕᖓ ᑖᓐᓇ ᐱᓕᕆᕙᓪᓕᐊᔪᑦ 

ᐊᓯᖏᓪᓗ ᐱᓕᕆᕝᕖᑦ ᐱᓕᕆᖃᑎᒋᕙᒃᓱᑎᒍᑦ 

ᐋᖅᑭᒍᑎᒋᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᑦᑐᖅᑕᐅᓂᖓᓄᑦ. ᓲᕐᓗ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᓯᑦᑎᖅᑏᑦ ᐱᓕᕆᕕᒃᑯᑦ 

ᐱᓕᕆᖃᑕᐅᓪᓗᑎᒃ ᒪᑯᐊ ᓄᓇᐅᑉ 

ᖁᐊᖑᐃᓐᓇᖅᑐᖅ ᑕᒪᓐᓇ ᐊᐅᓚᖏᓐᓂᖅᓴᒥᑦ 

ᓄᓇᖃᖅᑐᑦ ᓇᐅᒃᑯᑦ ᐃᓪᓗᓕᐅᕐᕕᑦᑎᐊᕙᐅᒻᒪᖔᖅ 

ᓇᐅᒃᑯᓪᓗ ᐃᓪᓗᓕᐅᕐᕕᑦᑎᐊᕙᐅᖏᒻᒪᖔᖅ 

ᐋᖅᑭᒍᑎᖃᖅᓯᒪᒋᓪᓗᑕ ᐊᖏᔪᓂᑦ 

ᐃᓪᓗᔾᔪᐊᓕᐅᕌᖓᑦᑕ ᑖᒃᑯᐊ ᓂᓪᓕᓇᐃᓇᕈᑎᖓᓂᑦ 

ᑖᓐᓇ ᖁᐊᖑᐃᓐᓇᖁᓪᓗᒍ ᓄᓇᖓᑦ. 

ᐊᕙᑎᓕᕆᔨᒃᑰᖏᑦᑑᒐᓗᐊᖅ ᐃᒡᓗᓕᕆᔨᕐᔪᐊᒃᑯᑦ 

ᐃᒪᓐᓇ ᓄᑖᓐᖑᖅᑎᒋᐊᕈᑎᒃᓴᓂᑦ ᑐᒃᓯᕋᐅᑎᓂᑦ 

ᑖᒃᑯᐊ ᐃᑭᐊᖅᑎᓕᖅᓱᑦᑎᐊᕐᓗᒋᑦ ᓄᑖᓄᓪᓕ 

ᐃᒐᓛᓄᑦ ᒪᑐᓄᓪᓗ ᑕᒪᒃᑯᐊ ᐆᒻᒪᖅᑯᑎᓂᑦ 

ᐊᑐᓗᐊᖏᓂᖅᓴᓂᑦ. 

 

ᑭᓯᐊᓂ ᐊᖏᓈᕐᓗᒍ ᑕᑯᓗᒍ 

ᖃᓄᐃᓕᐅᔾᔮᖏᓐᓂᕋᕐᓗᖓ ᐅᖃᖏᒃᑲᓗᐊᖅᑐᖓ 

ᓄᓇᕘ ᒐᕙᒪᒃᑯᖏᑦ ᐅᖅᓱᐊᓗᓕᒫᓂᑦ ᐊᑐᕈᓃᖅ 

ᓄᖅᑲᖅᑎᖁᓪᓗᒋᑦ ᑖᒃᑯᐊᓗ 

ᐃᑭᑦᑎᖃᑦᑕᕈᓐᓃᕐᓗᑎᒃ ᐅᖅᓱᐊᓗᓐᓂᑦ 0.1 ᐳᓴᓐ 

ᑲᓇᑕᐅᑉ ᐃᓯᐊᕿᕐᓗᓂᖓᑦ 

ᖁᕝᕙᖅᐸᓪᓕᐊᖏᓐᓂᖓ ᑕᐃᒪᓐᓇᓕ ᑕᒡᕙ 

ᐃᓯᐊᕿᓂᕐᓗᒃ 0.1 ᐳᓴᒥᒃ ᑲᓇᑕᒥᑦ 

ᐃᓯᐊᕿᕐᓗᓐᓂᕆᖃᑦᑕᖅᑕᖏᓐᓄᑦ. ᐃᒪᓐᓚ 

ᐃᓄᒋᐊᖑᓂᖓ ᑕᑯᓪᓗᒍ ᐊᖏᔪᒥᑦ 

ᓴᖅᑎᑦᑎᖃᑦᑕᕋᓗᐊᖅᑐᒍᑦ ᑭᓯᐊᓂ ᑐᑭᖃᓐᖏᑦᑐᑦ  

ᒥᑭᓪᓕᒋᐊᕋᓱᔾᔮᖏᓐᓂᑦᑎᓐᓂᑦ ᑕᐃᒪ 

ᐱᒋᐊᕋᒃᓴᖅᑕᖃᖅᐳᖅ ᑕᐃᒪ ᒪᑯᐊ ᐃᓯᐊᕿᓂᕐᒧᑦ 

ᑲᑦᑐᖓᑎᔾᔪᔫᒥᓇᓱᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᔭᕋ ᒥᓂᔅᑕ. ᐳᔪᕐᓗᓂᑦ 

ᐊᓂᐊᑦᑎᒍᓐᓃᕈᑦᑕ ᓄᓇᕗᒻᒥ 

ᐊᑦᑐᐃᒐᓛᑐᐃᓐᓇᕋᔭᖅᑐᖅ ᓯᓚᕐᔪᐊᕐᒥ ᑭᓯᐊᓂᓕ 

ᓄᓇᕐᔪᐊᓕᒫᕌᓗᐃᑦ ᐊᕕᑦᑐᖅᓯᒪᓂᓕᒫᕌᓗᐃᑦ 

ᓯᓚᕐᔪᐊᓕᒫᒥ ᑕᐃᒫ ᐃᓱᒪᑉᐸᑕ, 

ᐱᒐᓱᐊᖅᑐᖃᕋᔭᖏᑦᑎᐊᖅᑯᓪᓕ ᒥᑭᓪᓂᒋᐊᕆᓂᕐᒥᑦ 

ᐊᓯᔾᔩᒐᓱᓐᓂᕐᒥᑦ. ᑖᓐᓇᓕ 

ᐱᔾᔪᑎᑐᐃᓐᓇᔭᕆᐊᖃᖅᑐᒋᖏᑕᕋ.  

ᑭᖑᓪᓕᕐᒧᑦ ᐊᐱᖅᑯᑎᓐᓄᑦ 

ᓅᒋᐊᑐᐃᓐᓇᕈᒪᓕᖅᑐᖓ. ᖁᔭᓕᒍᒪᔭᒃᑲ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓴᖅᑮᓚᐅᕐᖓᑕ 

ᐆᒻᒪᖅᑯᑎᓕᐅᕈᓐᓇᓕᖅᓯᑎᓪᓗᑎᒃ ᑭᒃᑯᑐᐃᓐᓇᕐᓂᒃ 

ᐃᓚᓕᐅᔾᔨᒍᓐᓇᖅᑐᓂᒃ. ᒫᓐᓇ ᑭᓯᐊᓂ 

ᐊᐳᖅᑕᕈᑎᖃᕐᖓᑕ. ᒪᑯᐊ ᑭᒃᑯᑐᐃᓐᓇᐃᑦ 

ᑲᓱᖅᑎᑦᑎᒍᒪᒐᓗᐊᖅᑲᑕ ᓄᓇᓖᑦ 

ᐆᒻᒪᖅᑯᑎᓕᐅᕐᓂᖏᓐᓄᑦ, ᓯᕿᓂᕐᒥᒃ 

ᐆᒻᒪᖅᑯᑎᓕᐅᕐᓂᕐᒧᑦ 

ᐱᓕᕆᔨᑕᖃᑦᑎᐊᓐᖏᓪᓚᕆᒻᒪᑦ ᓄᓇᕗᒻᒥ.  

ᒥᓂᔅᑕ ᑕᒪᓐᓇ ᖃᐅᔨᒪᔭᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓚᐅᓐᖏᓂᕐᓂ 

ᐅᑎᕆᐊᕌᕐᔪᑲᐃᓐᓇᖅᑕ ᐅᖃᐅᓯᑐᐃᓐᓇᐅᓐᖏᑦᑐᖅ 

ᐱᓪᓚᕆᖕᓂᒃ ᐅᖃᐅᓯᖃᖃᑦᑕᕋᑖᖅᑐᖓ .1%-ᖓᓂᒃ 

ᐳᔪᕐᓗᖓᓂ ᑲᓇᑕᓕᒫᖅ ᐊᓂᐊᑦᑎᕙᒃᑲᑦᑕ. 

ᒥᑭᓪᓕᒋᐊᕆᒐᓱᒃᐸᒃᑲᓗᐊᖅᑐᒍᑦ ᑕᒪᒃᑯᓂᖓ 

ᐊᑦᑐᐃᓂᕆᕙᑦᑕᖏᓐᓂᑦ ᐳᔪᕐᓘᑉ. 

ᐅᖃᐅᓯᑐᐃᓐᓇᐅᓐᖏᑦᑐᖅ 

ᐱᔾᔪᑎᑐᐃᓐᓇᐅᓐᖏᑦᑐᖅ, ᐱᓪᓚᕆᒃ. 

 

ᐃᒃᓯᕙᐅᑖᖅ, ᖃᐅᔨᒪᔪᑕᖃᕐᒪᖔᖅ ᑕᒫᓂ 

ᐋᖅᑭᑦᑎᕆᒍᓐᓇᖅᑐᓂᑦ ᓯᕿᓂᕐᒧᑦ  

ᐆᒻᒪᖅᑯᑎᓕᐅᕈᑎᓂᒃ ᐊᓄᕆᒧᓪᓘᓐᓃᑦ, ᐋᒡᒐᐃᑦ 

ᓇᓗᓇᐃᖅᓯᓯᒪᓐᖏᑎᐊᖅᑐᒍᑦ ᑖᔅᓱᒥᖓ 

ᑕᐃᒪᐃᑦᑐᓕᕆᔨᓂᒃ. ᐱᓕᕆᐊᔅᓴᑦᑎᓐᓄᑦ 

ᐃᓚᒋᔭᐅᓱᒋᓐᖏᓇᒃᑯ ᑕᐃᒃᑯᐊ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᐱᓕᕆᐊᖃᖅᑏᑦ ᑕᒪᑐᒥᖓ 

ᑲᒪᓂᐊᕐᖓᑕ. ᑕᐃᒫᓪᓕ 

ᑮᓇᐅᔭᖅᑖᑲᓐᓂᖃᑦᑕᓕᕈᑦᑕ ᒐᕙᒪᑐᖃᒃᑯᓐᓂᑦ 

ᑮᓇᐅᔭᓕᕕᔾᔪᐊᕉᓘᒻᒪᑕᐃᓛᒃ ᓯᓚᐅᑉ  

ᐊᓯᔾᔨᐸᓪᓕᐊᓂᖓᓄᑦ ᑐᕌᖓᔪᓂᑦ. ᐊᓯᖏᓐᓂᒃ 

ᒐᕙᒪᒃᑯᑦ ᐱᓕᕆᔨᖏᓐᓂᑦ ᐱᓕᕆᖃᑎᖃᕐᓗᑕ 

ᑕᐃᒪᐃᓕᐅᖅᐸᓪᓕᐊᒍᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᓇᑕᓕᒫᕐᒥ ᓯᓚᕐᔪᐊᕐᒥᓗ ᐊᒥᓱᐊᓘᖕᒪᑕ ᑎᒥᐅᔪᐃᑦ 

ᐱᓕᒻᒪᔅᓴᐃᓲᑦ. ᐱᓕᒻᒪᔅᓴᐃᑎᑦᑎᓲᑦ 

ᐱᖃᑕᐅᑎᑦᑎᓲᖑᓪᓗᑎᓪᓗ ᐃᓕᓐᓂᐊᖃᑕᐅᔪᓂᒃ 

ᐸᐃᑉᐹᑖᖅᑎᑦᑎᓲᑦ ᐃᓕᓴᕆᔭᐅᔾᔪᒻᒥᒃ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᓂᑦ ᐋᖅᑭᑦᑎᕆᓂᕐᒧᑦ.  

 

ᓯᓚᑦᑐᓴᕐᕕᒻᒥ ᐃᓕᓐᓂᐊᕋᔅᓴᐃᑦ ᓯᓚᐅᑉ 

ᐅᖅᓱᐊᓘᓐᖏᑦᑐᓄᑦ ᐆᒻᒪᖅᑯᑎᓕᕆᓂᕐᒥᒃ 

ᐋᖅᑭᑦᑎᕆᔨᕈᕈᓐᓇᕐᒥᒻᒪᑕ ᐅᓪᓗᐃᓐᓇᕐᓂᒃ 

ᑕᓪᓕᒪᐃᓐᓇᑯᓗᓐᓂᒃ ᐃᓕᓐᓂᐊᖅᑎᑕᐅᓚᐅᕐᓗᑎᑦ.  

ᒥᓂᔅᑕ ᐊᖏᕈᓐᓇᕋᔭᖅᑳ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᔨᖏᓐᓂᒃ ᐱᓕᕆᖃᑎᖃᕈᒪᓗᓂ 

ᐃᓕᓐᓂᐊᑎᑦᑎᓗᑎᒃ ᓄᓇᓕᖕᓂ ᑎᑭᑎᑦᑎᓗᑎᑦ 

ᓄᓇᓕᓐᓃᓐᖔᖅᑐᓂᑦ? ᐃᓕᓐᓂᐊᑎᑦᑎᔭᖅᑐᕐᓗᑎᒃ 

ᐃᓕᓐᓂᐊᕆᐊᕐᓗᑎᒃ, ᐃᓕᓐᓂᐊᕆᐊᕈᒪᒐᔭᖅᑐᓂᑦ. 

ᐃᓕᓴᔪᖃᕐᓗᓂ ᖃᓄᖅ ᐋᖅᑭᑦᑎᕆᒍᓐᓇᕐᒪᖔᑕ 

ᐋᖅᑭᑦᑎᕆᓂᕐᒥᒃ?  

 

ᑕᐃᒫᒃ 

ᑎᑭᑎᑦᑎᖃᑦᑕᕆᐊᖃᕋᔭᓐᖑᐊᓐᖏᒃᑲᓗᐊᕐᖓᑕ 

ᓴᓇᔨᓂᒃ, ᐅᓪᓗᐃᑦ ᑕᓪᓕᒪᐃᓐᓇᑯᓗᓐᓂᒃ 

ᐃᓕᑦᑕᐅᒍᓐᓇᑎᓪᓗᒍ. ᐊᖏᕈᓐᓇᖅᑳ ᒥᓂᔅᑕ 

ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᓯᖏᓐᓂᑦ 

ᐱᓕᕆᖃᑎᖃᕐᓗᓂ ᑕᐃᒪᐃᑦᑐᓂᒃ 

ᐃᓕᓐᓂᐊᑎᑦᑎᔪᖃᖅᑎᑦᑎᓗᓂ ᓄᓇᓕᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐄ, ᑕᒪᓐᓇ 

ᕿᒥᕐᕈᐊᕈᓐᓇᑦᑎᐊᕋᔭᖅᑕᕗᑦ ᑕᐃᒃᑯᐊ 

ᐱᓕᕆᖃᑎᒋᓗᒋᓪᓗ. ᓄᓇᓕᓐᓂ ᑕᐃᒪ ᐃᓐᓇᕐᓄᑦ 

ᐃᓕᓴᕕᖃᐅᖅᑐᐃᓐᓈᓘᒻᒪᑕ ᓯᓚᑦᑐᓴᕐᕕᑯᖅᑲᐃ  

ᐱᓕᕆᖃᑎᒋᓗᑎᒍᑦ ᓴᖅᑮᒍᓐᓇᕋᔭᖅᐸᓪᓚᐃᔪᒍᑦ 

ᐱᔪᒪᓂᖅᑕᖃᖅᑲᑦ ᑕᖅᑳᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᓕᕗᖓ. ᐅᖃᕈᒪᒻᒥᔪᖓᑦᑕᐅᖅ 

ᖃᐅᔨᒃᑲᖅᑕᐅᓯᒪᒐᒪ ᓂᕈᐊᖅᑎᒋᓯᒪᔭᓐᓄᑦ 

ᐊᒥᓱᑲᓪᓚᒻᒪᕆᓐᓄᑦ ᒥᓂᔅᑕᐃᓛᒃ ᐅᖃᐅᑎᒍᒪᔭᕋ. 

ᑕᐃᒪᐃᑦᑐᓂᑦ ᐱᒍᒪᓂᖅᑕᓕᒃ 

ᐃᖃᓗᓐᓂ ᐃᓕᓐᓂᐊᕈᒪᔪᖅᑕᓕᒃ 

ᐋᖅᑭᑦᑎᕆᓂᐅᓂᕐᒧᑦ. ᖁᔭᓕᒐᔭᖅᑐᖓ ᑖᒃᑯᐊ 

ᐊᕙᑎᓕᕆᔨᒃᑯᑦ ᓯᓚᑦᑐᓴᕐᕕᒃᑯᓐᓂᑦ 

ᐱᓕᕆᖃᑎᖃᖅᑲᑕ ᒫᓐᓇ ᐊᐅᔭᖅ ᑕᐃᒪ 

ᐃᓄᖃᔾᔮᓐᖏᒻᒥᒻᒪᑕ ᐃᓕᓐᓂᐊᕐᕖᑦ ᑕᐃᒪᐃᑦᑐᓂᒃ 

ᐃᓕᓐᓂᐊᖅᑎᑦᑎᑲᐃᓐᓇᖅᑲᑕᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ 

ᑖᓐᓇ? ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 

ᐅᖃᐅᓯᔅᓴᑐᐃᓐᓇᐅᓱᒋᕋᑖᕐᒥᔭᕋᓗᐊᕋ. 

ᐊᐱᖅᑯᑎᐅᓐᓂᖅᑲᑦ ᐊᐱᕆᑦᑎᐊᕈᓐᓇᖅᑳ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒍᒪᓂᖅᑕᓕᒃ ᐃᓕᓐᓂᐊᕈᒪᓂᖅᑕᓕᒃ ᐃᖃᓗᖕᓂ 

ᐋᖅᑭᑦᑎᕆᔨᐅᓂᕐᒧᑦ. ᑐᔅᓯᕋᕈᒪᔪᖓ ᒥᓂᔅᑕᒥᒃ 

ᐊᖏᕈᓐᓇᕐᒪᖔᖅ ᐱᒐᓱᐊᕖᓐᖓᖁᓪᓗᒍ 

ᐃᓕᓐᓂᐊᓂᕐᒥᒃ ᓴᖅᑮᖁᓗᒍ ᐃᖃᓗᓐᓂ ᒫᓐᓇ 

ᐊᐅᔭᖅ ᓯᓚᑦᑐᓴᕐᕕᒻᒥ ᐃᓕᓴᕕᖓ 

ᐃᓂᖃᓐᖏᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᓚᑦᑐᓴᕐᕕᒃᑯᑦ 

ᐱᓕᕆᖃᑎᒋᔪᓐᓇᖅᑕᕗᑦ ᐅᖃᐅᓯᕆᒍᓐᓇᖅᑕᕗᑦ 

ᑕᐃᒃᑯᓄᖓ ᐱᒍᒪᓂᐊᖅᑑᔮᕐᒪᖔᑕ ᖃᐅᔨᒐᓱᓪᓗᑕ.  

ᐱᒍᒪᓂᖅᑕᖃᖅᑲᑦ 

ᐊᑲᐅᓐᖏᓕᐅᕈᑎᑕᖃᕐᓂᐊᑐᔅᓴᐅᖏᑦᑐᖅ 

ᓴᖅᑮᒍᓐᓇᕋᔭᖅᑐᔅᓴᐅᔪᒍᑦ ᐃᓪᓗᕈᓯᔅᓴᒥᒃ ᑕᑉᐱᑲᓂ 

ᓯᓚᑦᑐᓴᕐᕕᒻᒥ ᐃᓂᑖᑐᐃᓐᓇᕐᓗᑕ ᐸᐃᑉᐹᓕᒻᒥᒃ 

ᑎᑭᑎᑦᑎᓗᑕ ᐃᓕᓐᓂᐊᑎᑦᑎᒍᓐᓇᕋᔭᖅᑐᒥ. 

ᓯᓚᑦᑐᓴᕐᕕᒃᑯᑦ ᐅᖃᖃᑎᒋᒍᓐᓇᕋᔭᖅᑕᕗᑦ 

ᑕᐃᒪᐃᑦᑐᓂᒃ ᐋᖅᑭᑦᑎᕆᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ 

ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᓐᓄᒃᑯᑦ ᒥᓂᔅᑕ ᑐᓐᖓᓱᒋᔅᓯ ᐃᖅᑲᓇᐃᔭᖅᑎᓯᓗ.  

 

ᖃᓄᖑᓇ ᒪᒃᐱᖅᑐᒐ 181-ᒥ ᐳᔪᕐᓗᒧᑦ ᑖᒃᓯᔅ 

ᐊᑭᖏᑦ ᓯᓚᑉ ᐊᓯᔾᔨᕐᓂᖓᓄᑦ 1,2,3,4, (ᑐᓵᔨᑎᒍᑦ) 

ᐅᖃᐅᓯᖃᖅᑐᖅ ᐋᖅᑭᑦᑎᕆᓗᑎ ᑲᓇᑕᒥ 

ᐊᐅᓚᔾᔭᐃᒋᐊᕈᑎᐅᔪᓂᒃ ᓴᓗᒪᔪᒥᒃ 

ᐱᕈᖅᓴᐃᖃᑎᒌᓐᓂᕐᒥᒃ. ᑖᒃᑯᐊᓗ ᒐᕙᒪᐅᖃᑎᒌᓂᒃ 

ᐱᓕᕆᐊᖃᖅᑎᒃᑯᑦ ᖃᐅᔨᒪᑦᑎᐊᕋᓱᓐᓂᐊᕐᓗᑎᑦ 

ᐅᓂᒃᑳᓕᐅᑦᑎᐊᕈᑕᐅᕙᒃᑲᓗᐊᕐᒪᖔᖅ ᓄᓇᕗᑦ 

ᒐᕙᒪᒃᑯᖏᓐᓂ. 

 

ᓯᓚᐅᑉ ᐊᓯᔾᔨᐸᓪᓕᐊᓂᖓᓂ ᐊᓪᓚᕝᕕᖓᑕ 

ᐊᑐᓕᖅᑎᐸᓪᓕᐊᔭᖏᑦ ᐃᓚᖃᕋᓗᐊᕐᒪᖔᑕ: 

o ᑮᓇᐅᔭᓕᕆᔨᒃᑯᓐᓄᑦ ᐱᖃᑕᐅᒐᓗᐊᕐᒪᖔᑕ.  

 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ  

ᐅᖃᖅᑲᐅᒻᒪᑦ ᐅᓪᓗᒥ ᓯᓚᐅᑉ ᐊᓯᔾᔨᐸᓪᓕᐊᓂᖓ 

ᐳᔪᕐᓗᒻᒧᑦ ᑖᒃᓰᔭᐃᔭᖅᑎᑦᑎᓂ ᓄᓇᕗᒻᒧᑦ 

ᐊᑭᖃᒃᑲᓂᕐᓂᐊᕐᖓᑦ $15 ᒥᓕᐊᒃᑲᓂᕐᓂᑦ. 

ᐊᖏᕐᕋᒧᑦ ᓂᕿᑖᕈᑎᔅᓴᐃᑦ ᐅᖅᓱᐊᓗᑦᑖᕈᑎᔅᓴᐃᑦ 

ᐃᒪᕐᒧᑦ ᒑᓯᑖᕈᑎᔅᓴᐃᑦ (ᑐᓵᔨᑎᒎᕈᓐᓃᖅᑐᖅ)  

ᑕᒪᒃᑯᐊᓗᑦᑖᑦ ᐊᑭᑦᑐᕐᓂᐅᔭᕐᒪᑕ. $15 ᒥᓕᐊᓂᒃ 

ᐊᑭᑦᑐᕈᔾᔭᐅᑲᓐᓂᕐᓂᐊᕋᑦᑕ ᓄᓇᕗᒻᒥ.  

 

ᐃᒃᓯᕙᐅᑖᖅ, ᐅᓇ ᖃᓄᑭᐊᖅ ᒐᕙᒪᒃᑯᑦ ᑖᒃᑯᐊ 

ᐊᕙᑎᓕᕆᔨᒃᑯᑦ ᖃᓄᖅ ᖃᐅᔨᖃᑦᑕᖅᐸᑦ ᑖᓐᓇ 

ᐳᔪᕐᓗᐊᓗᒃ ᖃᓄᑭᐊᖅ ᐊᖏᑎᒋᔪᖅ ᓄᓇᕗᒻᒥ 

ᐱᖃᑦᑕᖅᐸ ᐲᖃᑦᑕᖅᐸ ᑕᕝᕙ ᖃᓄᖑᓇ 

(ᑐᓵᔨᑎᒍᑦ) ᖃᓄᖅ ᐆᑦᑐᖅᑕᐅᓲᖑᕙ ᐳᔪᕐᓗᐃᑦ 

ᐊᓂᐊᔪᑦ ᐃᓯᐊᕿᔪᑦ ᓯᓚᑦᑎᓐᓄᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᑦᑎᐊᕋᓱᓚᐅᕐᓚᒍᐊᐃ.  

 

ᐅᖅᓱᐊᓗᒃ ᐃᑭᒐᐃᒻᒪᑦ ᐳᔪᕐᓗᒥ ᐊᓂᐊᑦᑎᓲᖅ 

ᐃᓯᐊᕿᓲᖅ ᓯᓚᒧᑦ ᐊᓂᐊᓲᑦ ᒑᓰᑦ ᓱᐴᔪᖅᓯᐅᑏᑦ 

ᐅᖅᓱᐊᓗᐃᑦ ᖃᖓᑕᓲᖅᓯᐅᑏᑦ ᓱᐱᔪᖅᓯᐅᑏᑦ 

ᐊᓂᐊᑦᑎᔪᐃᓐᓈᓗᐃᑦ. ᖃᐅᔨᒪᔭᐅᒻᒪᑦ ᖃᓄᑎᒋ 

ᓄᓇᕗᑦ ᒑᓯᑖᖅᐸᒻᒪᖔᖅ ᐅᖅᓱᐊᓗᑦᑖᐸᒻᒪᖔᕐᓗ. 

ᑖᒃᑯᐊᓗ ᖃᑦᑎᒑᓚᐅᓂᖏᑦ ᖃᐅᔨᒪᔭᐅᒻᒪᑕ 

ᐊᑕᐅᓯᖅ ᒑᓚᓐ ᒑᓯ ᖃᓪᓗᑎ ᐋᒡᒐᐃ ᐊᑕᐅᓯᖅ 

ᐸᐅᓐ ᐅᖁᒪᐃᓐᓂᖅ ᐸᐅᓐ ᒑᓯ 6 ᐹᐅᓐᔅᓂᒃ 

ᐳᔪᕐᓗᓂᒃ ᐃᓯᐊᕿᒐᔭᖅᑐᖅ. ᑖᓐᓇᑦᑕᐅᖅ 

ᑐᑭᓯᓇᓵᕕᐅᑎᓚᐅᕐᒥᔭᕋ. ᐊᓪᓛᑦ 

ᑎᑎᕋᐅᔭᓐᖑᐊᖅᓯᒪᔪᓂᒃ ᑕᖅᑲᐅᖓ 

ᐊᓂᐊᑦᑎᖁᔨᒻᒪᕆᓚᐅᖅᑐᖓ 

ᐊᔪᕆᖅᓱᐃᔨᒡᒍᑕᐅᓂᐊᖅᑐᓂᒃ. ᐳᔪᕐᓗᒃ 

ᐊᓂᐊᒐᐃᒻᒪᑦ ᖁᒻᒧᐊᐸᓪᓕᐊᓪᓗᓂ 

ᓂᐱᕝᕕᐅᕙᓪᓕᐊᓲᖅ ᐊᓯᖏᓐᓄᑦ ᐳᔪᕐᓗᓄᑦ ᑕᐃᒫᒃ 

ᐅᖁᒪᐃᓪᓕᔪᐊᓘᓱᖑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᒃ $15 

ᒥᓕᐊᓂᒃ ᐊᑭᓖᒃᑲᓐᓂᕆᐊᖃᓛᓕᖅᑭᑕ ᐊᕐᕌᒍᒥ 

ᐊᒡᒋᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔭᐅᒻᒪᑦ ᖃᓄᑎᒋ 

ᐅᖅᓱᐊᓗᓐᓂ ᐊᑐᖅᐸᒻᒪᖔᑦᑕ ᑖᒃᑯᐊ ᐊᑐᖅᑕᐅᓗᑎ 

ᒥᔅᓴᐅᓯᒍᑕᐅᓯᒪᔪᑦ ᒐᕙᒪᑐᖃᒃᑯᓐᓄᑦ 

ᑖᔅᓰᔭᕆᐊᖃᓕᖅᑎᑕᐅᓯᒪᓂᐊᕋᑦᑕ. ᑖᓐᓇ ᑖᒃᔅ 

ᓄᓇᕗᑦ ᐱᒍᒪᔭᖏᓐᓂᑦ ᓴᖅᑮᔮᓐᖏᑦᑐᖅ, 

ᐊᓯᐊᒎᕐᕕᖃᓐᖏᓇᑦᑕ ᒫᓐᓇ 

ᑕᐃᒪᓐᓇᓪᓗᐊᖅ ᐅᖅᓱᐊᓗᒃᑐᐸᒃᑲᑦᑕ ᒑᓯᑐᖅᐸᑲᑦᑕ 

ᐊᑐᐃᓐᓇᓂᐊᕐᒥᔪᒍᑦ ᐳᔪᕐᓗᓂ ᐊᓂᐊᑦᑎᓗᑕ.  

ᑕᐃᒃᑯᐊᓕ ᓈᓴᐃᓲᖑᒐᓗᐊᑦ ᖃᓄᑎᒋ 

ᐅᖁᒪᐃᓪᓕᓂᐊᕐᒪᖔᑕ ᐊᓂᐊᔪᖅ ᐃᓯᐊᕿᔪᖅ 

$10-ᕌᖅᑎᑕᐅᓪᓗᓂ ᐊᑕᐅᓯᖅ ᑕᐃᒫᒃ $15 

ᒥᓕᐊᒧᑦ ᓇᓗᓇᐃᖅᑕᐅᓯᒪᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ $15 ᒥᓕᐊᓐ ᒐᕙᒪᒃᑯᓐᓄᑦ ᐅᖃᐅᓯᐅᓯᒪᔪᖅ 

ᓄᓇᕗᒻᒥᐅᓂᑦ ᐱᔭᐅᒐᔭᖅᑐᖅ ᒐᕙᒪᑐᖃᒃᑯᓐᓄᑦ, 

ᑖᓐᓇ ᐊᑐᖅᑕᐅᒐᓱᒃᑲᔭᖅᑑᖅ 

ᒥᑭᓪᓕᒋᐊᖅᑎᑦᑎᒐᓱᐊᕈᑕᐅᓗᓂ 

ᐃᓯᐊᕿᓂᐅᖃᑦᑕᖅᑐᓂ ᓄᓇᕘᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑎᕆᐊᕌᕐᔪᑲᐃᓐᓇᕐᓗᒍᐃᓛᒃ, 

ᖃᓪᓗᓈᓃᒃᑯᕕᑦ, ᒐᕙᒪᑐᖃᒃᑯᓂᓛᒃ 

ᐃᒪᐃᒍᒪᓚᐅᕐᖓᑕ, ᐊᓯᐊᓂᑦ 

ᐆᒻᒪᖅᑯᑎᓕᐅᕈᑎᖃᕈᕕᑦ ᑕᐃᒪᓕ 

ᐃᓯᐊᕿᓐᖏᓂᖅᓴᐅᓂᐊᕐᖓᑦ ᓯᓚᒨᖅᑕᖅᑐᑦ. 

ᒫᓐᓂᓕ ᐊᓯᐊᒎᕐᕕᖃᓐᖏᓇᑦᑕ ᒫᓐᓇᐅᔪᕐᓕ. 

ᐅᖅᓱᐊᓗᓐᓂ ᑭᓯᐊᓂ ᐊᑐᕐᓗᑕ ᑕᐃᒪᓐᓇᓴᐃᓐᓇᕐᓂ  

ᐊᓯᐊᒎᕐᕕᖃᓐᖏᓇᑦᑕ. 

 

ᒐᕙᒪᑐᖃᒃᑯᑦ ᑖᒃᓯᓂᑦ ᐊᑭᓖᑎᑦᑎᖃᑦᑕᕐᖓᑕ 100 

ᐳᓴᖓᓂᒡᒎᖅ ᐅᑎᖅᑎᑦᑎᖃᑦᑕᓂᐊᖅᑐᐃᑦ 

ᓄᐊᑦᑎᕕᒋᔭᖓᓂᑦ. ᑮᓇᐅᔭᓂᒃᑯᐊ 

ᐅᑎᕈᒫᖅᑑᒐᓗᐊᑦ ᐊᑐᕈᓐᓇᕋᔭᖅᑕᕗᑦ 

ᐊᑦᑐᐃᓂᖏᓐᓂᑦ ᒥᑭᓪᓕᑎᕈᑎᐅᓗᓂ ᐳᔪᕐᓘᑉ 

ᐊᑦᑐᐃᓂᖓᓂᑦ ᒥᑭᓪᓕᑎᕈᑎᕈᑕᐅᓗᓂ. 

ᖃᓄᓪᓚᑦᑖᖅ ᐊᐅᓚᓂᐊᕐᒪᖔᖅ ᓱᓕ 

ᐋᖅᑭᒃᑕᐅᓯᒪᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ $15 ᒥᓕᐊᓂ ᒐᕙᒪᑐᖃᒃᑯᑦ 

ᐱᒐᔭᖅᑕᖓ ᓄᓇᕗᒻᒥ ᐃᓄᖏᓐᓂᑦ, 

ᐃᓕᔅᓯᓅᖅᑕᐅᒐᔭᖅᑑᖅ? ᑕᐃᒪᓕ ᐱᒍᔅᓯᐅᒃ 

ᐃᓯᐊᕿᓇᓐᖏᑦᑐᓂᒃ ᐱᓕᕆᓂᐅᔪᓂᑦ 

ᓴᖅᑭᕚᓪᓕᐊᓕᕋᔭᖅᑐᓯ $15 ᒥᓕᐊᓄᑦ? ᑕᐃᒪᓕ 

$15 ᒥᓕᐊᑐᐊᓘᒐᔅᓯ ᖃᓄᖅ ᐸᕐᓇᓕᖅᑭᓯ 

ᐱᓕᕆᓂᕐᓄᑦ ᐊᑐᓛᕐᓗᓯᐅᒃ ᑭᓱᓄᑦ? ᖃᓄᐃᑦᑐᑦ 

ᑕᐃᒪ ᑕᑯᓛᓕᖅᑲᕗᑦ ᓴᖅᑭᐊᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐅᑎᓛᖅᑐᐃᑦ 

ᓄᓇᕗᑦ ᒐᕙᒪᖓᓄᑦ, ᐊᕙᑎᓕᕆᔨᒃᑯᓐᓄᑦ 

ᐅᑎᕋᔭᓐᖏᒻᒪᑦ ᐊᕙᑎᓕᕆᔨᒃᑯᓐᓄᑦ ᑐᕌᕋᔭᓐᖏᒻᒪᑦ. 

ᒫᓐᓇ ᖃᓄᖅ ᐊᑐᓛᕐᒪᖔᑦᑎᒍ 

ᐋᖅᑮᒐᓱᔅᓯᒪᓐᖏᑎᐊᖅᑐᒍᑦ. ᒐᕙᒪᑐᖃᒃᑯᓐᓄᑦ 

ᐅᑎᖅᑎᑕᐅᓛᕐᓂᐊᕐᓂᕋᖅᑕᐅᔫᒐᓗᐊᖅ.  

 

ᑭᓯᐊᓂ ᒫᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐊᓪᓚᕕᒻᒥ ᐱᓕᕆᓂᖃᕇᕋᑦᑕ 

ᑮᓇᐅᔭᖃᖅᑎᑦᑎᒍᑕᐅᖃᑦᑕᖅᑐᓂᑦ 

ᒥᑭᓪᓕᒋᐊᖅᑎᑦᑎᒍᓐᓇᖅᑐᓂᑦ 

ᐃᓯᐊᕿᓂᐅᖃᑦᑕᖅᑐᓂᑦ. ᒐᕙᒪᑐᖃᒃᑯᓪᓗ  

ᑮᓇᐅᔭᖏᓐᓂ ᑐᒃᓯᕌᔅᓴᖏᓐᓂ ᐱᔭᔅᓴᖅᑕᖃᕐᒥᔪᖅ 

ᑕᒪᐅᖓ ᑐᕌᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐳᔪᕐᓗᒧᑦ  

ᑖᒃᓯᔅ ᒐᕙᒪᑐᖃᒃᑯᓐᓄᑦ ᐅᕙᑦᑎᓐᓄᑦ 

ᐊᑭᓕᖅᑐᕐᓂᐊᕋᑦᑎᒍᑦ ᓄᓇᕗᒻᒥᐅᑕᑎᒍᑦ, 

ᒐᕙᒪᑦᑎᓐᓄᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᓐᓄᑦ 

ᑐᓂᔭᐅᑐᐃᓐᓇᕈᒫᖅᑑᖅ? ᓱᓇᓕᒫᑦ 

ᐊᑭᑐᓚᖓᑎᓪᓗᒋᑦ ᓂᐅᕕᐊᔅᓴᓕᒫᑦ ᓂᐅᕕᕐᕕᒻᒥ 

ᐅᖅᓱᐊᓗᒃᑖᕆᖃᑦᑕᖅᑕᕗᑦ ᐊᖑᓇᓱᒋᐊᕌᖓᑦᑕ, 

ᒪᑯᐊ ᑎᒻᒥᓲᒃᑯᑦ ᑎᑭᓲᖑᒻᒪᑕ ᓱᓇᒃᑯᑖᓕᒫᕗᑦ, 

ᐃᓛᒃ ᓱᓇᑖᓕᒫᕗ ᑎᒻᒥᓲᒃᑯᑦ ᑎᑭᓪᓗᑎ 

ᑭᓯᐊᓂᐅᖃᑦᑕᕐᒪᑕ. ᓱᓇᓗᑦᑖᑦ ᐊᑭᑐᓚᖓᓕᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᓯᕙᐅᑖᖅ. ᐄ, 

ᕼᐅᓇᓗᒃᑖᑦ ᐊᑭᑦᑐᕐᓂᐊᖑᓂᐊᕐᓂᓪᓕᐊᑦ 

ᕼᐅᓇᓗᒃᑖᑦ. ᕼᐅᓇᓗᒃᑖᕗᑦ ᖃᓪᓗᓈ ᓄᓈᓂ 

ᓂᐅᕕᖅᑕᐅᓗᑎ ᑕᒪᐅᖓ ᑎᒻᒥᕼᐆᒃᑯᑦ ᐅᕝᕙᓘᕝᕙ 

ᐅᒥᐊᕐᔪᐊᒃᑯᑦ ᖃᐃᑦᑎᑕᐅᕼᐅᕐᒪᑕ, ᑖᒃᑯᐊ ᖃᐃᔪᑦ 

ᐅᖅᕼᐊᓗᒻᒥᑦ ᐅᖅᕼᐅᕐᒥᑦ ᐊᑐᖅᑕᕐᒪᑕ, ᐄ ᑖᒃᑯᐊ 

ᑕᐃᒃᑯᐊ ᐅᓂᒃᑳᕆᓚᐅᖅᑕᑎ ᑕᐅᑐᓐᖑᐊᖅᑐᖓᓕ, 

ᐄ ᑖᒃᑯᐊᓗᒃᑖᑦ ᐊᑭᑦᑐᕆᐊᕈᒫᖅ. ᒪ`ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᐅᑯᐊ ᑐᒃᑐᓂᑦ ᐅᖃᐅᓯᖃᖅᑲᐅᒐᕕ ᑕᑉᐹᓂ 

ᐃᓗᐃᓕᕐᓂ ᑐᒃᑑᑎᖏᑦ ᐊᒻᒪ ᕿᑭᖅᑖᓘᑉ ᑐᒃᑐᖏᑦ 

ᖃᐅᔨᓴᑦᑎᐊᓂᐊᕐᓂᕋᖅᑐᓯᐅᒃ. ᑕᐃᑲᓂ ᓴᓪᓕᒥ 

ᑐᒃᑐᖃᕐᒥᒐᑦᑕ, ᐅᑭᐊᔅᓵᖅ ᒪᖁᒃᑐᐊᓘᓚᐅᖅᑎᓪᓗᒍ 

ᒪᖂᑎᓕᐊᓘᓕᕐᒪᑦ ᑐᖁᕋᕈᓘᔭᓚᐅᕐᒪᑕ, 

ᐃᓱᒫᓘᒋᔭᐅᕈᓘᔭᖅᑎᓪᓗᒋᑦ ᐅᖃᐅᓯᐅᖃᑦᑕᓚᐅᕐᒪᑕ 

ᐃᒃᓯᕙᐅᑖᖅ. ᒐᕙᒪᒃᑯᖅᑲᐃ ᐊᒻᒪᑦᑕᐅᖅ ᑕᑲᓐᓇ 

ᑰᑦᓯᐊᖅ, ᑰᑦᓯᐊᕙᓐᖑᓂᕋᖅᑕᐅᔪᖅ ᓇᓗᓇᓐᖏᑦᑐᖅ 

ᑐᒃᑐᖏᑦ ᑐᖁᕋᖅᓯᒪᑐᐃᓐᓇᕆᐊᖃᑦᑎᐊᕐᒥᔪᑦ 

ᐅᖓᓯᓗᐊᓐᖏᒻᒪᑦ ᑕᑲᓚᓐᖓᑦ ᓴᓪᓕᒥᑦ ᑕᑲᓐᓇ 

ᕿᑭᖅᑕ, ᕿᑭᖅᑕᐸᐅᔭᖅ ᑐᑦᑐᓕᐊᕐᕕᒋᖃᑦᑕᖅᑕᕗᑦ 

ᐊᐅᔭᒃᑯᑦ. ᒐᕙᒪᒃᑯᖅᑲᐃ ᖃᓄᖅ 

ᐸᕐᓇᒍᑎᖃᒐᓚᓐᖏᓚᑦ ᑕᒪᑦᓱᒪ ᒥᑦᓵᓄᑦ ᓴᓪᓕᐅᑉ 

ᑐᑦᑐᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᓇᒧᑦ ᒫᓐᓇ ᐸᕐᓇᐃᖅᓯᒪᓐᖏᑦᑐᒍᑦ ᑖᒃᑯᐊ 

ᓇᓪᓕᐊᓐᓄᑦ ᑐᑦᑐᖏᑦ ᖃᐅᔨᕼᐊᕐᓗᒋᑦ ᐅᕝᕙᓗ 

ᐅᕝᕙ ᓈᕼᐊᕐᓗᒋᑦ. ᐅᑭᐅᒃ ᒪᕐᕈᓐᖑᓕᖅᑑᒃ ᑕᐃᒪ  

ᖃᐅᔨᕼᐊᖅᑕᐅᓚᐅᕐᒪᑕ ᐊᒻᒪᓗ ᓈᕼᐊᖅᑕᐅᓪᓗᑎᒃ, 

ᒫᓐᓇᒧᑦ ᑎᑭᓪᓗᒍ ᖃᐅᔨᕼᐊᕐᕕᒻᒥᑦ 

ᓄᐃᑦᓯᓚᓐᖏᑦᑐᒍᑦ, ᑭᕼᐃᐊᓂ ᑖᒃᑯᐊ ᑐᒃᑐᑦ 

ᐊᒥᕼᐆᓐᖏᓗᐊᕐᓂᒥᑉᐸᑕ ᑕᑯᒋᐊᑦᑑᓪᓗᐊᕋᔭᕐᒥᔭᕗᑦ 

ᖃᐅᔨᒪᐃᓐᓇᕈᐊᖃᑦᑕᕋᑦᑕ ᑖᒃᑯᐊ ᑐᒃᑐᑦ ᓴᓪᓕᕐᒥ 

ᖃᓄᖅ ᐊᒥᕼᐅᓐᖑᖅᐸᓪᓕᐊᓕᕐᒪᖔᑕ, 

ᓄᖑᕙᓪᓕᐊᒻᒪᖔᑕ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ 

ᑐᓴᐅᒪᖁᑦᑎᐊᓕᖅᐸᒋᑦ ᑕᐃᒃᑯᐊ ᑐᑦᑐᐃᑦ ᓴᓪᓕᒥ 

ᐅᑭᐅᖅ ᑐᖁᕋᕈᓘᔭᓚᐅᕐᒪᑕ, ᐊᓪᓛᑦ ᐅᑭᐊᒃᓵᖅ 

ᐱᖁᔭᓕᐅᓚᐅᖅᓯᒪ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᓯᓗᐊᓐᖏᑦᑐᕈᓗᒻᒥᑦ ᓄᓇᑦᑎᓐᓂ ᐊᐃᒋᐊᖅᑐᒍ 

ᖁᕕᐊᓱᕝᕕᐅᑉ ᑕᖅᑭᖓᓂ, 

ᐅᖓᓯᓗᐊᓐᖏᑦᑐᕈᓘᓚᐅᖅᑐᖅ ᑕᐃᓐᓇ 

ᐱᕈᔭᐅᑎᕗᑦ. ᓯᑕᒪᓂᑦ ᑐᑦᑐᓂᑦ 

ᐊᖅᑯᓵᕆᓚᐅᖅᓯᒪᒐᒪ ᑐᖁᕋᕋᑖᕐᓂᑯᓐᓂᑦ, 

ᑐᖁᕋᑖᕐᓂᑯᐃᑦ ᐱᕐᓕᖅᓱᑎᒃ ᐊᒻᒪᓗ 

ᑐᓴᕐᓇᖅᐸᓚᐅᖅᓱᓂ ᑖᒃᑯᐊ ᐊᖑᓇᓱᑦᑎᕗᑦ 

ᐊᒥᓲᒻᒪᑕ, ᑐᖁᕋᖅᓯᒪᔪᓂᑦ ᐊᒥᓱᓂᑦ 

ᑕᑯᖃᑦᑕᕐᓂᕋᖅᑕᐅᓚᐅᕐᒪᑕ. ᐃᓱᒫᓘᒋᔭᐅᖁᓪᓗᒋᑦ 

ᒥᓂᔅᑕ ᖃᐅᔨᒃᑲᐃᓕᖅᑕ. ᖁᔭᓐᓇᒦᒃ, ᑕᐃᒪᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᓂᓪᓕᐅᑎᒃᓴᑐᐃᓐᓇᖅ. ᐊᑎᖁᑎᓐᓂᑦ, ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓯᓚᐅᑉ ᐊᓯᔾᔨᖅᐸᓪᓕᐊᓂᑦ ᑖᒃᑯᐊ 

ᐅᖃᐅᓯᕆᓂᑦᑎᓐᓂᑦ ᓂᓪᓕᐅᑎᒋᔪᒪᒻᒥᒐᒃᑭᑦ. 7-

ᖑᒻᒪᑕᐃᒃᑯᐊ ᐃᖅᑲᓇᐃᔭᖅᑏᑦ ᑕᕝᕙᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᕐᒧᑦ ᑎᑎᕋᕐᕕᐅᑉ ᐃᓂᖓᓃᑦᑐᑦ 

ᐃᓐᓄᑦᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑏ, ᓂᓪᓕᕐᕕᐅᒐᒪ 

ᖁᑭᖅᑕᐅᑦᑕᐃᓕᓚᖓ. ᒫᓐᓇ ᒪᕐᕉᒃ 

ᐃᓐᓄᑦᑕᐅᓯᒪᔫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ 

ᐊᔾᔨᒌᓐᖏᑦᑐᓂᒎᖅ ᑖᒃᑯᐊ ᓯᓚᐅᑉ  

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ 

ᐊᑐᓕᖅᑎᑉᐸᓪᓕᐊᔭᖏᑦ ᐊᒻᒪᓗ ᐃᓚᖓᑦ 

ᖃᐅᔨᓴᐃᓗᑎᒃ ᓄᓇᐅᑉ ᐃᑭᐊᖓᓂᑦ ᕿᕿᔪᖅ 

ᖃᐅᔨᓴᖅᑕᐅᑕᐃᓐᓇᕐᓂᐊᖅᑐᓂ. ᓇᓕᐊ ᓄᓇᓖᑦ 

ᖃᐅᔨᓴᖅᑕᐅᕌᓂᒃᓯᒪᕙᑦ ᐊᒻᒪᓗ ᖃᑦᑎᑦ ᓱᓕ 

ᐱᔭᕇᖅᑕᐅᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓯᒃᕙᐅᑖᖅ. ᐅᑯᐊ ᐅᖃᓕᒫᑲᐃᓐᓇᕐᓂᐊᕋᒃᑭᑦ, 

ᐱᔭᕇᖅᓯᒪᔪᑦ 7 ᓄᓇᓖᑦ ᓄᓇᕗᒻᒥ ᐅᑯᐊᖑᕗᑦ: 

ᐊᕐᕕᐊᑦ, ᖃᒪᓂᖅᑐᐊᖅ, ᑭᓐᖓᐃᑦ, ᐅᖅᓱᖅᑑᖅ, 

ᑭᒻᒥᕈᑦ, ᖁᕐᓗᖅᑐᖅ ᐊᒻᒪᓗ ᐸᓐᓂᖅᑑᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᓪᓕ ᖃᖓ ᖃᐅᔨᓴᖅᑕᐅᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓇᓗᔪᒍᑦ, ᑭᓯᐊᓂ 

ᑖᓐᓇᐅᖅᑲᐅᑎᓪᓗᒍ ᒫᓂ ᐃᓪᓗᓕᐅᖃᑦᑕᕐᒪᑕ, 

ᖄᖅᓱᒑᒦᒃᑯᐊ ᓴᓇᔭᐅᓯᒪᒡᒍᒻᒪᑕ ᐃᖃᓗᓐᓂᑦ 

ᑕᐃᒪᐃᓕᖓᔪᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒪᑯᐊ ᐱᖁᑎᕐᔪᐊᑦ ᖃᐃᖅᓱᒐᕐᓂᑦ 

ᓴᓇᓯᒪᖃᑦᑕᕐᒪᑕ ᒪᑯᐊᓗ ᓱᓪᓗᑯᑖᑦ. 

 

ᑕᐅᑲᐅᒥᒻᒪᑕ ᐃᓚᖓᑦ ᑲᒪᒋᓯᒪᔭᕋᓕ ᓂᕈᐊᖅᑎᒃᑲ  

ᐱᖃᑎᒋᓪᓗᒋᑦ ᐃᓱᒪᒃᑯᓪᓖ, ᐅᕙᖓ ᐃᓱᒪᒃᑯᑦ 

ᐊᒻᒪᓗ ᐊᓯᖏᑦᑕ ᐃᓱᒪᖓᑦ. ᑕᐃᒃᑯᐊ ᐃᒡᓗᐃᑦ 

ᐃᖢᐊᑦᑎᐊᕈᓐᓃᖅᑐᑦ ᐃᓛᒃ ᐊᐅᓚᔾᔭᖃᑦᑕᕐᒪᑕ 

ᓄᓇᐅᑉ ᐃᑭᐊᖓ ᕿᕿᔪᖅ ᑕᒪᓐᓇ 

ᐊᐅᑉᐸᓪᓕᐊᓂᖓ ᐱᔾᔪᑎᒋᓪᓗᒍ. ᑕᒪᓐᓇ 

ᐊᑲᐅᓐᖏᓕᐅᕈᑎᓪᓚᕆᐊᓘᔪᖅ ᓄᓇᓕᐸᐅᔭᒃᑯᓐᓄᑦ 

ᐊᒻᒪ ᑕᐃᒪᐃᑐᐃᓐᓇᕆᐊᓕᒃ ᑲᖏᖅᖠᓂᕐᒥ ᐊᒻᒪᓗ 

ᖃᐅᓱᐃᑦᑐᒥ. ᑕᐃᒃᑯᐊ ᓱᓪᓗᑯᑖᓖᑦ ᓄᓇᐅᑉ 

ᐃᑭᐊᖓᒍᑦ. 

 

ᑕᐃᒃᑯᐊᖃᐃ ᐃᓚᒋᔭᐅᖃᑕᐅᑉᐸᑦ 

ᐱᔾᔪᑎᒃᓴᖃᕐᓂᐊᕋᑦᑕ ᐱᔾᔪᑎᒃᓴᖃᑦᑎᐊᖅᑐᓂᒃ 

ᐅᖃᐅᓯᖃᖃᑦᑕᕐᓂᐊᕋᑦᑕ ᑕᐃᒃᑯᓄᖓ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᒻᒪᓗ ᓇᓕᐊᑦ 

ᐱᓕᕆᐊᕆᔭᐅᔭᕆᐊᖃᕐᒪᖔᑦ. ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑕᐅᓂᐊᖅᐳᑦ ᑕᐃᒃᑯᐊ ᓱᓪᓗᑯᑖᓖᑦ 

ᓯᕗᓪᓕᐅᔾᔭᐅᖃᑕᐅᖁᓪᓗᒋᑦ? ᐱᒋᐊᕈᑎᒋᓗᒍ 

ᐃᖃᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦ ᑕᐃᒃᑯᐊ ᐄ, ᑕᒪᓐᓇ 

ᑐᓴᖅᓯᒪᔭᕋ ᓄᓇᐅᑉ ᐃᑭᐊᖓᓃᑦᑐᖅ ᕿᕿᔪᖅ 

ᐊᐅᒃᐸᓪᓕᐊᔪᖅ-ᕙᓪᓕᐊᑐᐃᓐᓇᕐᒪᑦ ᐊᒻᒪᓗ ᒪᑯᐊ  

ᓱᓪᓗᑯᑖᑦ ᐱᑐᖃᐅᓂᕐᒧᓪᓗᑭᐊᖅ ᓱᕋᒃᑎᖃᑦᑕᓕᕐᒪᑕ, 

ᐄ, ᑕᒪᓐᓇᓗ ᕿᕿᓂᖅ ᓅᖃᑦᑕᖅᖢᓂ.  

 

ᐱᖁᑎᕐᔪᐊᓄᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ ᑐᖏᓕᕋ 

ᑖᔅᓱᒥᖓ ᐅᓂᒃᑳᖅᑎᓐᓂᐊᕋᒃᑯ 

ᖃᓄᐃᓕᖓᓕᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᖁᑎᕐᔪᐊᓄᑦ ᒪᓕᒐᐃᑦ ᐊᒻᒪᓗ ᒪᑯᐊ 

ᑐᓐᖓᕕᒋᔭᐅᖃᑦᑕᖅᑐᑦ ᐃᒡᓗᑦ ᑕᒪᒃᑯᐊ 

ᐱᓕᕆᐊᕆᔭᕗᑦ ᒐᕙᒪᐃᑦ ᐃᓗᐊᓂ ᐊᒻᒪ 

ᐊᓯᖏᓐᓂᒃ ᐅᑭᐅᖅᑕᖅᑐᒥ ᐱᓕᕆᔨᐅᖃᑦᑕᖅᑐᓂᒃ.  

 

ᑭᓱᑐᐃᓐᓇᖅ ᓄᑖᖅ ᓴᓇᔭᐅᑎᓪᓗᒍ 

ᓇᓪᓕᐅᒃᑯᒫᖅᑕᐅᖃᑦᑕᖅᑐᑦ ᑕᒪᒃᑯᐊ ᑐᓴᐅᒪᔭᕗᑦ 

ᑲᑎᖅᓱᕋᓱᖃᑦᑕᖅᑕᕗᑦ 

ᑐᓴᐅᒪᖃᑎᒌᑦᑎᐊᕐᓂᖅᓴᐅᓂᐊᕋᑦᑕ ᒐᕙᒪᖃᕐᕕᒃ 

ᐅᑭᐅᖅᑕᖅᑐᒥ, ᐊᒻᒪᓗ ᐃᓚᖓᑦ ᓲᕐᓗ ᐆᑦᑑᑎᒋᓗᒍ 

ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑰᖅᑎᑕᐅᔪᑦ 

ᐃᓕᐅᖅᑲᕐᓂᐊᖅᖢᑎᒃᑯᓗ ᐊᒻᒪᓗ 

ᑕᑯᔭᐅᖃᑦᑕᕐᓂᐊᕐᒪᑕ ᑕᖅᑲᐅᖓ 

ᐊᑐᐃᓐᓇᕈᖅᑎᓯᒪᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ. ᐅᑎᕐᕕᒋᓗᒍ 

ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ, ᐅᓇ ᑕᒪᓐᓇ 

ᕿᕿᓂᖅ ᐱᐅᔪᓐᓃᖅᐸᓪᓕᐊᓂᖓᓄᑦ ᐃᓛᒃ 

ᐊᐅᑉᐸᓪᓕᐊᓂᖓᓄᑦ ᐃᖏᕐᕋᖃᑦᑕᕐᓂᖓᓄᓪᓗ 

ᑕᒪᒃᑯᓄᖓ ᓱᓪᓗᑯᑖᓄᑦ ᓱᕋᒍᑎᒋᔭᐅᖅᑰᖃᑦᑕᕐᒪᑕ.  

 

ᖃᓄᕐᓕᑭᐊᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᒥᓂᔅᑕᐅᖃᑎᒥᓂᖃᐃ ᐅᖃᓪᓚᖃᑎᖃᖃᑦᑕᖅᐸ 

ᓯᓚᐅᑉ ᐊᓯᔾᔨᖅᐸᓪᓕᐊᔪᓄᑦ ᑐᕌᖓᔪᑦ 

ᐱᖁᑎᕐᔪᐊᓄᓪᓗ ᑕᒪᒃᑯᐊ ᐱᓇᓱᒡᓗᓂᒋᑦ? 

ᑕᐃᒃᑯᐊᓕᑭᐊᖅ ᓄᓇᓖᑦ ᓱᒡᓗᑯᑖᓖᑦ 

ᖃᓄᐃᓕᖓᑉᐸᑕ ᐃᓗᓕᑯᓘᔭᖏᓐᓂᑦ 

ᐃᓗᓕᖃᐅᓐᖏᒃᑲᓗᐊᖅᑎᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒃᑯᓂᖓ ᓱᓕᔪᕐᓇᐅᑎᓂᒃ 

ᐱᓯᒪᔭᕆᐊᖃᖅᑐᖅ ᕿᕿᔪᖅ ᑕᒪᓐᓇ 

ᐊᐅᒃᐸᓪᓕᐊᓂᖓ ᐱᔾᔪᑎᒋᓪᓗᒍ ᓄᒃᑕᕐᓂᖓᓄᓪᓗ. 

ᑕᒪᓐᓇ ᕿᕿᓂᖅ ᐃᒪᓐᓇ 

ᐃᔾᔪᑎᒋᓚᐅᖅᓯᒪᔫᒐᓗᐊᖅ ᐃᒪᓐᓇᐅᓕᕐᒪᑦ 

ᓱᒡᓗᑯᑖᑦ ᑕᐃᒪ ᓯᖁᒥᑉᐸᓪᓕᐊᓕᖅᐳᖅ ᐊᐅᓂᖅ 

ᐱᔾᔪᑎᒋᓪᓗᒍ. ᓯᖁᑦᑎᕆᓕᖅᖢᓂᓗ ᑕᒪᒃᑯᓂᖓ 

ᐱᖁᑎᕐᔪᐊᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᑦᑐᒥᒃ ᑕᑯᔪᒪᔪᖓ ᓱᒃᑲᓂᖅᓴᒃᑯᑦ 

ᑮᓇᐅᔭᖅᑖᕈᑎᒋᔪᓐᓇᕐᓂᐊᕋᑦᑎᒃᑯᑦ. 

 

ᐊᓯᐊᓄᑦ ᓅᓪᓗᖓ ᒪᑯᐊ ᐃᓯᐊᖅᑭᔪᑦ 

ᑎᔾᔪᖅᐸᓪᓕᐊᔪᑦ ᒪᑯᐊ ᐃᓯᐊᕿᔫᑦ ᐃᓯᐊᕿᕐᓗᐃᑦ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖏᓐᓄᑦ ᑎᑎᕋᕐᕕᒃ 

ᖃᓄᐃᓕᐅᕐᒪᖔᑦ ᑕᒪᒃᑯᐊ ᐃᓯᐊᕿᕐᓗᓄᑦ 

ᑖᒃᓰᔭᐅᑏᑦ ᐅᓄᕐᓂᖏᑦ ᐋᖅᑭᒃᓱᖅᑕᐅᓯᒪᓂᖏᑦ 

ᐱᔾᔪᑎᒋᓪᓗᒋᑦ?  

 

ᐃᒃᓯᕙᑕᐅᑕᖅ: ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᐱᓕᕆᕝᕕᑉᐳᑦ ᐄ, ᑕᒪᒃᑯᓇᖓᑦ 

ᐋᖅᑭᒃᓱᐃᖃᑦᑕᖅᑐᑦ ᑮᓇᐅᔭᓕᕆᔨᒃᑯᓐᓄᑦ ᖃᓄᖅ 

ᐅᓄᖅᑎᒋᔪᑦ ᐅᕙᓘᓐᓃᑦ ᖃᓄᖅ ᑕᐃᒃᑯᐊ 

ᑎᔾᔪᖅᐸᓪᓕᐊᔪᑦ ᖃᔅᓯᐅᒪᖔᑦ. 1 ᑕᓐ-ᖑᑉᐸᑦ $10-

ᑐᕋᔭᖅᑐᖅ. ᑖᓐᓇ ᑕᐃᒪᓐᓇ ᐋᖅᑭᒃᓯᒪᑎᓪᓗᒍ 

ᑮᓇᐅᔭᓕᕆᔨᒃᑯᓐᓄᑦ ᑐᓐᓂᖅᑯᑎᒋᖃᑦᑕᖅᑕᕗᑦ. 

ᑕᐃᒪᐃᑦᑐᓂᑦ ᓈᓴᐅᓯᕆᔨᓂᑦ ᑐᑭᓯᐊᔪᕈᓗᓐᓂᑦ 

ᐃᖅᑲᓇᐃᔭᖅᑎᖃᕋᑦᑕ ᑕᐃᒃᑯᓄᖓ 

ᐊᖅᑮᖅᓱᖅᑕᐅᖃᑦᑕᖅᑐᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ  

ᑖᒃᑯᓇᖓᑦ ᓈᓴᐅᑎᓂᑦ ᐊᑐᖦᖢᑎᑦ 

ᖃᑦᓯᑖᓚᑐᓕᕐᒪᖔᑦ ᐋᖅᑭᖦᖢᐃᕙᖦᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑎᔾᔪᖅᑐᑦ 

ᑖᒃᓰᔭᐅᑏᑦ ᐃᓛᒃ ᐊᑭᓕᖅᑕᐅᓕᕐᒪᑕ 

ᑮᓇᐅᔭᓕᕆᔨᒃᑯᓐᓄᐊᕋᔭᕐᒪᓪᓗ 

ᐊᑎᓕᕆᐅᕆᔨᐅᖃᑕᐅᓪᓗᓂᓗ ᑕᐃᒃᑯᐊ 

ᐊᕙᑎᓕᕆᔨᒃᑯᑦ ᒥᓂᔅᑕᖏᑦ. ᐊᑕᐅᓯᓐᖏᑦᑐᓂᑦ 

ᓇᓖᕋᕈᑎᓂᑦ ᐱᑕᖃᖅᑐᒃᓴᐅᓚᐅᖅᐳᖅ. 

 

ᖃᐅᔨᒪᔪᓪᓗᖓ ᒪᓕᒐᓕᐅᖅᑎᐅᖃᑎᒐᓗ 

ᐅᖃᖅᑲᐅᓪᓗᓂ, ᐃᓱᒫᓘᑎᖃᒃᑲᐅᓪᓗᓂ 

ᐊᑭᑦᑐᖅᐸᓪᓕᐊᑐᐃᓐᓇᕐᓂᐊᕐᓂᖏᑦ ᑭᓱᓕᒫᑦᑎᐊᑦ. 

ᐊᒻᒪᓗ ᐊᑭᖏᑦ ᐋᖅᑭᒃᓱᒃᑕᐅᓂᖏᑦ 

ᓄᓇᕗᒻᒥᐅᑕᓂᑦ ᐊᑦᑐᐃᓂᖃᓪᓚᕆᓐᓂᐊᖅᑐᖅ ᑕᐃᒪ 

ᐊᑐᖏᑦᑑᕕᒃᓴᓂᑦ ᓲᕐᓗ ᔭᒐᐃᔪᒍᑦ. ᒪᑯᐊ 

ᐊᖑᓇᓱᑦᑏᑦ ᐃᖏᕐᕋᔾᔪᑏᑦ ᐊᒻᒪᓘᓐᓃᑦ 

ᖃᖓᑲᓲᒃᑰᕈᑏᑦ, ᒐᕙᒪᖃᕐᕖᖏᒃᑯᐊ ᐃᓚᖏᑦ 

ᓇᓖᕋᕐᕕᒃᓴᖃᖅᑎᓪᓗᒋᑦ ᑕᐃᒪᐃᑦᑐᖃᖏᓐᓇᑦᑕᓕ.  

ᑲᓇᑕᐅᑉ ᒐᕙᒪᒃᑯᖏᓐᓄᑦ ᓲᕐᓗ 

ᐅᕝᕙᐅᓈᓚᕕᐅᑐᐃᓐᓇᖅᑐᒍᑦ ᑖᒃᓰᑦ ᐱᔾᔪᑎᒋᓪᓗᒋᑦ.  

 

ᖃᐅᔨᓴᖅᑕᐅᑲᓂᕐᓂᐊᖅᐸᖃᐃ 

ᕿᒥᕐᕈᓇᖅᑕᐅᓂᐊᖅᐸᓗ ᑕᒪᒃᑯᐊ ᖃᓄᖅ 

ᐊᑦᑐᐃᓂᖃᕐᓂᐊᕐᒪᖔᖏᑦ ᐊᒻᒪᓗ ᐅᕙᒍᑦ  

ᑎᔾᔪᖅᐸᓪᓕᐊᔪᓄᑦ ᒪᑯᐊ ᐃᓯᐊᕿᕐᓗᐃᑦ 

ᒥᒃᓵᓅᖓᔪᓄᓂᑦ ᑖᒃᓰᔭᐅᑎᓂᑦ 

ᐋᖅᑭᒃᓱᐃᒐᔭᕐᒪᖔᑦᑕ? ᖁᔭᓐᓇᒦᒃ  

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑖᖅ, ᐊᐅᓚᑦᑎᔪᓐᓂᓐᖏᑦᑐᒍ ᑲᓇᑕᐅᑉ 

ᒐᕙᒪᒃᑯᖏᑦ ᐃᒪᐃᓕᓚᐅᒪᑦ 1 ᑕᓐᒧᑦ $20 -

ᑖᓚᐃᔭᖃᑦᑕᕐᓂᐊᖅᑐᑎᑦ $10-ᖑᓗᓂ ᑕᓪᓕᒪᑦ  

ᐊᕐᕌᒍᑦ ᐊᒡᒋᖅᑐᑦ $50 1 ᑕᓐᒧᑦ 

ᐊᖅᑮᑦᑕᐅᓯᒪᓂᐊᕐᒪᑦ.  

 

ᐊᑭᓪᓕᒋᐊᕈᑎᑦ ᑕᐃᒃᑯᐊᖑᒐᓗᐊᖅᑎᓪᓗᒋᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᕙᒍᓪᓗᓐᓃᑦ 

ᐋᖅᑭᒃᑯᑎᒃᑯᑦ 

ᓱᕐᕋᔮᖏᑦᑐᖅ ᑕᒪᓐᓇ. ᐃᒪᖄᓘᓐᓂᑦ 

ᑮᓇᐅᔭᖃᖏᓐᓂᖅᓴᐅᓕᕋᔭᖅᑐᒍᑦ ᐊᓪᓚᕕᓕᕆᓂᕐᒧᑦ 

ᑲᑎᖅᓱᐃᓂᕐᒧᑦ ᑕᒪᒃᑯᓄᖓ ᑮᓇᐅᔭᖅᑐᕈᑎᓂᑦ 

ᐊᑐᕆᐊᖃᕋᔭᕋᑦᑕ ᐊᑐᖅᑕᐅᓂᐊᖅᑎᓗᒋᑦ 

ᐃᓱᒪᓕᐅᕌᓪᓚᒃᓯᒪᓕᖅᑎᓪᓕᒋᑦ ᒐᕙᒪᒃᑯᑦ 

ᐊᑐᖅᑕᐅᓂᐊᕐᓂᖏᓐᓂᑦ. 

 

ᐊᓯᖏᑦ ᒐᕙᒪᖃᕐᕖᑦ 

ᐊᑐᖏᑦᑑᔪᓐᓇᕐᕕᖃᖅᑎᑕᐅᔪᒃᓴᐅᔪᖅ ᖃᓄᑭᐊᖅ. 

ᑭᓯᐊᓂ ᐅᕙᒍᑦ ᒐᕙᒪᒃᑯᑦ 

ᐊᑐᓐᖏᑎᑕᐅᑲᐃᓐᓇᕈᒻᒥᒃ ᑐᒃᓯᕋᖃᓚᐅᖅᓯᒪᔪᒍᑦ 

ᐃᓘᓐᓈᓗᖏᑦ ᐊᓯᖁᕐᕕᒃᓴᖃᖏᓐᓇᑦᑕ 

ᐃᓚᐅᑎᑕᐅᒋᐊᖃᓐᖏᑦᑐᒎᓚᓚᐅᖅᓯᒪᒐᓗᐊᕋᑦᑕᑦ 

ᐊᑐᖏᑎᑕᐅᒍᓐᓇᓚᐅᕐᒥᔪᒍᑦ ᑖᒃᓰᔭᐅᑎᑕᐅᓐᖏᒧᑦ 

ᐅᖅᓱᐊᓗᑦ ᐅᖅᓱᐊᓗᖕᓄᑦ ᐊᓯᖏᓐᓄᓪᓗ 

ᐊᑐᖅᑐᒃᓴᑦ ᐅᓪᓗᒥ 

ᐊᑐᖏᑎᑕᐅᕕᓐᓂᐊᖅᑐᓰᓚᓯᒪᔪᓂᑦ 

ᑐᓴᖅᑎᑕᐅᓚᐅᖏᑦᑐᑦ. 

 

ᐅᖃᐅᔾᔭᐅᖏᓐᓇᖅᐸᓚᐅᖅᑐᒍᑦ ᓱᓕ 

ᐅᑭᐅᖅᑕᑐᒥᐅᑦ ᒐᕙᒪᖃᕐᕖᑦ 

ᐊᔾᔨᐅᖏᑎᑕᐅᒍᓇᐅᒐᓗᐊᖅ ᑭᓯᐊᓂ 

ᑕᖏᓕᓪᓇᕆᒻᒥᑦ ᑐᓐᖓᕕᖃᓪᓚᕆᑦᑐᒥᑦ 

ᐅᖃᖅᓯᒪᔪᓂᒃ ᐱᑕᖃᓐᖏᑦᑐᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᒐ ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒥᓂᔅᑕ ᐱᓕᕆᑎᓪᓗᒍ 

ᐅᓐᓄᑦᓯᐊᖅ ᐅᓐᓄ’ᑲᑦᓯᐊᖅ. 

 

ᑕᐃᒪ ᐅᓇ ᐱᓕᕆᕝᕕᑉ ᐸᕐᓇᐅᑎᖏᑦ ᒪᓕᒃᖢᒍ 

ᐱᓕᕆᔨᖃᑦᓯᐊᖏᑐ’ᔫᖅᑰᕐᒪᑦ ᑖᓐᓇ ᐱᓕᕆᕝᕕᒋᔭᓯ 

34 ᐳᓴᓐ ᑕᒫᓂ ᐃᓐᓄᒃᕼᐃᒪᒨᔭᓐᖏᖦᖢᑎᒃ 

ᐱᖠᕆᓐᓇᔭᖅᑑᒐᓗᖑᐃᑦ. ᕼᐆᑭᐊᖅ, ᐱᓕᕆᔨᑖᕐᓂᖅ 

ᐱᓕᕆᔨᑖᕆᐊᒃᕼᐊᕼᐆᒃᑭᐊᖅ ᑕᒪᓐᓇ 

ᐊᔪᕆᔭᐅᔪᕐᔫᕙ? ᓲᑭᐊᖅ ᑕᒪᓐᓇ 

ᐊᕙᑎᓕᕆᔨᒃᑯᓐᓄᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 

ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᐅᔪᑦ ᐊᑕᐅᓯᐅᓐᖏᑦᑐᖅ. 

ᐊᑕᐅᓯᐅᓐᖏᒻᒪᑕ ᑭᓯᐊᓂ ᑖᓐᓇ 

ᐊᖏᓂᖅᐹᖑᔮᖅᑐᖅ ᐃᒡᓗᕐᔪᐊᖃᕐᓂᖅ. ᑖᒃᑯᐊ 

ᐱᓕᕆᐊᒃᓴᑦ ᕿᒪᑦᑕᐅᓂᐊᖅᑐᑦ ᐅᕝᕙᓘᕝᕙ 

ᐃᓄᖃᕈᓐᓃᖓᑕ ᑖᓐᓇ ᐃᒡᓗᕐᔪᐊᓚᐅᖅᑑᒐᓗᐊᖅ 

ᑭᓇᒨᓪᓕᑭᐊᖅ ᑐᓂᔭᐅᑦᑕᕐᒪᑦ ᐊᒻᒪ 

ᐃᒡᓗᕐᔪᐊᖄᑖᖅᑳᖅᑎᓪᓗᑕ ᑖᒃᑯᐊ ᒐᕙᒪᑦ 

ᐃᒡᓗᕐᔪᐊᖁᑎᖏᑕ ᑖᓐᓇ ᐱᓕᕆᐊᔅᓴᖅ ᑕᑕᑎᓐᓂᖅ 

ᐊᔪᕋᑦᑎᒍ. ᑭᓯᐊᓂ ᑖᓐᓇ ᑐᒡᓕᒐ, ᒥᔅᑕ ᓱᕕᒐᖅ, 

ᐅᓂᒃᑳᑲᓐᓂᑑᓪᓗᐊᕐᒪᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ 

ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐊᔪᕐᓇᑲᐃᓐᓇᓲᖅ. 

ᐊᓯᓐᓂᑦᑕᐅᖅ ᐱᓕᕆᖃᑎᖃᕋᓱᐊᖅᓱᑕ ᐃᓛᓐᓂᒃᑯᑦ 

ᓵᓚᐅᑲᐃᓐᓇᓲᖑᒻᒥᒐᑦᑕ ᐊᓯᓐᓄᑦ ᐱᓕᕆᕝᕕᓐᓄᑦ. 

ᑖᒃᑯᐊ ᐃᖅᑲᓇᐃᔮᑦ ᓴᖅᑭᒐᐃᒻᒪᑕ ᓄᓇᕗᑦ 

ᐃᓗᐊᓂ ᒐᕙᒪᒧᑐᐊᖅ ᓵᓐᖓᓲᖑᓐᖏᒥᒻᒪᑕ 

ᐃᖅᑲᓇᐃᔭᖅᑏᑦ ᓇᒻᒥᓂᕆᔭᐅᔪᓄᑦ 

ᐅᔭᕋᓐᓂᐊᕐᓂᓕᕆᓂᕐᒧᑦ ᐊᓪᓛᒃ ᐃᓕᓐᓂᐊᕐᓂᓖᑦ 

ᐱᓗᐊᖅᑐᒥ ᓄᓇᕗᑦ ᓯᓚᑖᓄᑦ 

ᓄᑦᑎᐸᓪᓕᐊᖃᑦᑕᓕᕐᒥᒻᒪᑕ ᖃᓪᓗᓈᓄᑦ. ᑕᒪᒃᑯᐊ 

ᐱᔾᔪᑕᐅᓗᐊᖅᑐᐃᑦ ᓱᒃᑲᐃᓗᐊᒐᓚᓐᓂᖓ 

ᐃᓐᓄᒐᓱᐊᓐᓂᖏᑦ ᐃᓚᖏᑦ ᐃᖅᑲᓇᐃᔮᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᐅᕙᑦᓯᐊᖅ 

ᐅᖃᐅᓯᕆᔭᐅᓚᐅᖅᑐᖅ ᐳᔪᕐᓗᓐᓄᑦ ᐅᕝᕙᓘᓐᓃᑦ 

ᐸᐅᖑᓂᕋᔭᕋᔭᖅᑯᐊᑐᒍ ᐳᔪᕐᓗᓐᓄᑦ 

ᑖᒃᔅᖑᓂᐊᕐᓂᕋᖅᑕᐅᓯᒪᔪᑦ ᐃᓱᒫᓗᑎᒋᖃᑕᐅᒐᒃᑯ 

ᓂᓪᓕᖃᑕᐅᒥᐊᕈᐊᑦᑐᖓ ᐊᑭᑦᑐᕈᑕᐅᓂᐊᕐᓂᖅᐸᑦ 

ᒪᐃᓗᐊᓂᐊᕐᒪᑦ ᓄᓇᕗᒻᒥᐅᓄᑦ.  

 

ᐅᓇᓕ ᐅᖃᐅᓯᐅᑕᖅᓯᒪᒻᒪᑦ ᐱᕙᓪᓕᐊᔪᑎᒍᑦ 

(ᑐᓵᔨᑎᒍᑦ) ᐅᖃᐅᓯᕆᔭᐅᔪᖅ ᐅᖅᓱᐊᓗᒻᒥ 

ᐊᑐᖃᑦᑕᕐᓂᖅ ᐅᖅᓱᓪᓗᒻᒥ ᐅᒥᐊᕐᔪᐊᒃᑯᑦ. 

ᐅᖃᓕᒫᓚᐅᕋᒃᑭᑦ ᐱᕙᓪᓕᐊᔪᑎᒍᑦ ᒫᓐᓇ ᕿᓂᕐᒪᑕ 

ᐅᒥᐊᕐᔪᐊᑦ ᐅᖅᓱᐊᔪᒻᒥᒃ 

ᐊᑐᖃᑦᑕᖁᔭᐅᔪᓐᓃᖅᐸᓪᓕᐊᓪᓗᑎᑦ 

ᐃᓯᐊᕿᕐᔪᐊᖃᑦᑕᕐᒪᑕ. ᐱᐅᓐᖏᒻᒪᑕ 

ᐅᑭᐅᖅᑕᖅᑐᒧᑦ. ᐱᓕᕆᕕᓯ ᖃᓄᖅ ᐃᓱᒪᖃᖅᐸᑦ 

ᐊᑐᖃᑦᑕᖁᔨᔪᓐᓃᖅ ᑕᐃᒃᑯᓂᖓ ᐅᖅᓱᕐᓗᓂ 

ᐊᑐᖃᑦᑕᑎᓪᓗᒋᑦ ᐅᒥᐊᕐᔪᐊᑦ ᑭᓂᖅᑐᒐᓚᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑉᐱᕈᓱᑦᑐᒍᑦ ᒫᓐᓇ ᐃᓱᒪᒋᔭᑦᑎᓐᓄᑦ 

ᐋᖅᑭᓯᓯᒪᓐᖏᑦᑐᒍᑦ ᒐᕙᒪᑐᖃᒃᑯᑦ 

ᐋᖅᑭᓯᓯᒪᓂᐊᕐᒪᑕ ᐊᑐᖃᑦᑕᓂᐊᕐᒪᖔᑕ ᐅᖅᓱᕐᓗᒧᑦ 

ᐅᒥᐊᕐᔪᐊᑦ. ᑭᓯᐊᓂ ᑖᒃᑯᐊ ᑖᓐᓇ ᐸᕐᓇᐅᑎ 

ᓯᕗᒧᐊᒃᐸᑦ ᐅᒥᐊᕐᔪᐊᒃᑯᑦ ᐅᓯᖃᑦᑕᕐᓂᖅ 

ᐊᑭᑦᑐᕆᐊᕐᓂᐊᖅᑐᖅ. ᐊᑭᑭᓐᓂᖅᓴᐅᓂᖓᓄᑦ 

ᐅᖅᓱᕐᓗᐃᑦ ᐊᑐᖅᑕᐅᖃᑦᑕᖅᑐᖅ ᐅᒥᐊᕐᔪᐊᓄᑦ 

ᐊᑐᖅᑕᐅᖃᑦᑕᕐᒪᑕ ᖃᒡᓕᓕᕌᖓᑕ ᓄᓇᓕᓐᓄᑦ. 

ᐋᒡᒐ, ᒪᒥᐊᓇᖅ, ᐅᖅᓱᐊᓗᓐᓂᒃ ᐅᖅᑰᓴᐅᑎᓯᐅᑎᓂᒃ 

ᐊᑐᖃᑦᑕᖅᑐᑦ ᓄᓇᓕᓐᓄᑦ ᑎᑭᓕᕌᖓᑕ ᑭᓯᐊᓂ 

ᐊᒡᒋᓕᕌᖓᑕ ᐊᕙᓐᖓᑐᖃᖅ ᐅᖅᓱᕐᓗᒥ 

ᐊᑐᖃᑦᑕᖅᑐᑦ. ᐊᖏᔫᑕᐃᑦ ᑕᒪᒃᑯᓂᖓ 

ᑭᓂᓐᓂᖅᓴᓄᑦ ᐅᖅᓱᕐᓗᓂ ᐊᑐᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ 

ᐱᓐᖑᖅᑎᑕᐅᓐᓂᖅᐸᑦ ᒐᕙᒪᑐᖃᒃᑯᑦ 

ᐱᓐᖑᖅᑎᓐᓂᐊᖅᐸᔾᔪᒃ ᖃᓄᑎᒋ 

ᐊᑭᑦᑐᕆᐊᕈᑕᐅᓇᔭᕐᒪᖔᑦ ᐃᓱᒪᓕᐅᖅᓯᒪᕕᓯ? 

ᓈᓴᐅᑎᕋᓗᓐᓂᒃ ᐋᖅᑭᓱᐃᓯᒪᕙᑦ 

ᒥᒃᓴᐅᓴᒃᓯᒪᒥᐊᖅᑐᓂᓪᓘᓐᓃᑦ ᖃᓄᖅ 

ᐊᑭᑦᑐᕆᐊᕐᓂᖓ ᓄᓇᕗᒻᒥᐅᓄᑦ 

ᖃᓄᑎᒋᐅᓇᔭᕐᒪᖔᖅ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᒫᓐᓇ ᑖᓐᓇ ᑎᐊᑦᓇᔾᔪᐊᖅ ᖃᐅᔨᓴᖅᓯᒪᓐᖏᑦᑐᒍᑦ  

ᑭᓯᐊᓂ ᖃᐅᔨᒪᓯᓐᓇᖅᑐᒍᑦ ᑖᒃᑯᐊ ᐊᑭᑦᑐᕋᔭᕐᒪᑕ 

ᐊᒻᒪ ᓄᓇᕗᒻᒥᐅᓗᑦᑖᑦ ᐊᒃᑐᖅᑕᐅᒐᔭᖅᖢᓂ ᑖᒃᑯᐊ 

ᓄᓇᕗᑦ ᓄᓇᓕᓗᑦᑖᑦ ᐅᒥᐊᕐᔪᐊᑕᐅᓲᖑᒻᒪᑕ. 

ᑭᓯᐊᓂ ᒫᓐᓇᒧᑦ ᑎᑭᓪᓗᒍ ᖃᓄᖅ ᐊᑭᑦᑐᕋᔭᕐᒪᖔᑕ 

ᖃᐅᔨᒪᓐᖏᑦᑐᒍᑦ. ᑕᐃᒃᑯᐊ ᐅᒥᐊᕐᔪᐊᓂ 

ᐊᔾᔭᖅᑐᐃᑦ ᑕᐃᒪ 

ᖃᐅᔨᒪᒐᔭᖅᑑᒐᓗᐃᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᔅᑕ ᖃᐃᕐᓂᖅ ᐊᐱᖅᓱᕐᓂᐊᓕᕐᒥᔪᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒻ ᑕᕝᕙᓂ 

ᐋᒻ ᑖᓐᓇᑦᑕᐅᖅ ᐳᔪᕐᓗᖕᓂᒃ ᐃᓱᒫᓘᑎᒋᒐᒃᑯ 

ᐊᑦᑐᐃᓂᐊᕐᒪᑦ ᓄᓇᕘᒥᐅᓕᒫᓂᑦ. ᑕᐃᒪ 

ᐊᑭᑦᑐᕐᓂᐊᖅᑎᓪᓗᒍ ᐸᕐᓇᐅᑎᖃᖅᐳᑎᖃᐃ 

ᑕᒪᒃᑯᓄᖓ ᐊᖑᓇᓱᑦᑎᑐᐃᓐᓇᕐᓄᑦ ᖃᓄᖅ 

ᐅᖅᓱᐊᓗᒃᑎᒍᑦ ᐃᑲᔪᖅᑕᐅᔪᓐᓇᕋᔭᕐᒪᖔᑕ ᑕᒪᓐᓇ 

ᐸᕐᓇᐅᑎᒋᓯᒪᒋᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓇᐅᒃ. ᑭᕼᐃᐊᓂ ᑕᐃᒃᑯᐊ 

ᑕᐃᒃᑯᐊ ᐃᑲᔫᑎᕗᑦ ᒪᖃᐃᑎᒃᑯᓐᓄᑦ ᑐᕌᖓᔪᑦ 

ᑖᒃᑯᐊ ᕼᐅᓐᓂᓪᓚᓐᖏᑦᑑᒐᓗᐃᑦ. ᑕᐃᑰᓇ 

ᐃᑲᔪᖅᑕᐅᒃᑲᓐᓂᕈᐊᕐᓂᐊᖅᐸᑕ ᑕᐃᒃᑯᐊ 

ᒪᖃᐃᑦᑎᒃᑯᑦ ᑲᑎᒪᔨᖏᑦ ᐃᕼᐅᒪᖅᕼᐅᒥᐊᖅᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᓕᕆᔨᒃᑯᑦ ᐊᖓᔪᖅᑳᖃᕐᕕᖏᑦ ᑲᑎᖦᖢᒋᑦ 

ᓂᕈᐊᕈᑕᐅᓂᐊᖅᑐᑦ $5,880,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): I-5-ᒧᐊᕐᓗᓯ 

ᐊᕙᑎᓕᕆᔨᒃᑯᑦ ᐱᓕᕆᔾᔪᑏᑦ ᒥᐊᓂᕆᔭᐅᓂᖏᑦ 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯ ᐆᑦᑑᑎᓕᐊᖏᑦ 2018-2019-ᒧᑦ 

ᐊᑐᕈᒫᖅᑐᑦ ᐱᖃᓯᐅᔾᔨᓯᒪᖕᒪᑕ $10,000-ᓂᒃ  

ᑮᓇᐅᔭᖅᑐᕆᔭᐅᓂᐊᖅᑐᓂᑦ ᐊᒥᕐᓄᑦ 

ᐊᒥᓕᕆᔾᔪᑎᐅᓂᐊᖅᑐᒧᑦ. ᑖᒃᑯᐊ ᐊᑐᕈᒫᖅᑐᑦ 

$70,000-ᖑᓚᐅᖅᑐᑦ ᐊᕐᕌᓂ 2017-2018-

ᖑᑎᓪᓗᒍ. ᖃᓄᕐᓕ ᑖᒃᑯᐊ ᐃᓄᐃᑦ 

ᓴᒡᓕᒋᐊᖅᑕᐅᓂᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐱᓕᕆᕕᖕᒥᒃ ᐊᓯᐊᓄᑦ 

ᐱᓕᕆᕕᖕᒧᑦ ᓄᑦᑎᖅᑕᐅᓚᐅᖅᑐᑦ ᑮᓇᐅᔭᐃᑦ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓃᒃᓴᐃᓐᓇᖅᑐᑦ ᑮᓇᐅᔭᓕᕆᔾᔪᑎᓄᒃ ᑖᒃᑯᐊ 

ᐊᒃᑐᐊᓂᖃᕐᒪᑕ ᑮᓇᐅᔭᓕᕆᔨᕗᑦ ᑭᐅᑎᖕᓂᐊᖅᑕᕋ. 

 

ᐃᒃᓯᕙᐅᑕᖅ: ᒥᔅ ᓄᕖᓯ. 

 

ᓄᕖᓯ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$10,000-ᓐᖑᖅᑎᓚᐅᖅᑕᕗᑦ ᐱᓕᕆᔾᔪᑎᒃᓴᑦ 

ᐊᒥᓕᕆᓂᕐᒧᑦ ᓄᖑᑕᐅᖃᑦᑕᓚᐅᖅᓯᒪᓐᖏᒻᒪᑦ 

ᑭᖑᓂᑦᑎᓐᓂ ᑖᒃᑯᐊ ᓄᒃᑎᕈᒪᓕᓚᐅᖅᑕᕗᑦ 

$60,000-ᐲᖅᖢᒍ ᐊᒥᓕᕆᓂᕐᒧᑦ ᐊᓯᐊᓄᑦ 

ᐃᓕᔭᐅᓪᓗᓂ. $150,000 ᐊᑐᕈᒫᖅᑕᖓ. ᑕᐃᒪᓐᓇ 

ᑕᕝᕙ ᐃᓄᐃᓴᓪᓕᒋᐊᖅᑕᐅᓚᐅᖅᑐᖅ ᑖᒃᑯᓄᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖑᓇᓱᒃᑏᑦ ᑕᑯᓐᓂᕈᑎᖃᐃ ᑕᐃᒃᑯᐊ 

ᓯᕗᓂᒃᓴᑎᓐᓂ ᐃᓯᐊᕿᓂᕐᓗᖕᒧᑦ ᑖᒃᓰᔭᐃᔾᔪᑏᑦ 

ᐱᔾᔪᑎᒋᓪᓗᒍ. ᑖᓐᓇ ᑕᐃᒪᐃᓕᖓᑎᓪᓗᒍ, 

ᐱᓕᕆᕕᓯ ᖃᐅᔨᕙᓪᓕᐊᓕᖅᐹ ᐊᖑᓇᓱᒃᑏᑦ 

ᐊᒥᓕᖕᓄᑦ ᐃᓄᐃᓴᓪᓕᕙᓪᓕᐊᕚᑦ ᓄᓇᕗᒻᒥ?  

$60,000-ᑖᓚᓂᒃ ᐃᓄᐃᓴᓪᓕᒋᐊᖅᑕᐅᖕᒪᑦ ᑖᓐᓇ. 

ᓱᖅᑯᐃᖅᑕᕋᓗᐊᕋ ᐃᖅᑲᓇᐃᔭᖅᑎᐅᑉ ᑭᐅᔾᔪᑎᖓ. 

ᐊᕙᑎᓕᕆᔨᒃᑯᑦ ᐊᖑᓇᓱᒃᑏᑦ 

ᐃᓄᐃᓴᓪᓕᒋᐊᓕᕐᒪᑕ, ᑕᑯᕕᓰ ᐊᖑᓇᓱᒃᑎ 

ᐅᓄᕈᓐᓃᖅᐸᓪᓕᕐᓂᖏᓐᓂᑦ ᐊᒥᓕᖕᓂᑦ 

ᐊᖑᓇᓱᖃᑦᑕᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᓪᓗᐊᖏᑦᑐᖓ 

ᐃᓄᐃᓴᒡᓕᕙᓪᓕᐊᒻᒪᖔᑕ ᐊᒥᑦ ᕿᓯᖏᑦ ᐃᓛᒃ 

ᐊᒦᑦ ᐊᑭᖏᑦ ᑖᒃᑯᐊ ᐱᐅᑎᓪᓗᒍ ᐊᖑᓇᓱᒃᑏᑦ 

ᐱᓇᓱᓐᓂᖅᓴᐅᖃᑦᑕᓚᐅᖅᑐᑦ ᓂᕐᔪᑏᑦ ᐊᒥᕕᓂᖏᑦ 

ᐊᑭᖏᑦ ᐃᓄᐃᓴᓪᓕᕙᓪᓕᐊᑎᓪᓗᒋᑦ 

ᐊᑭᑭᓪᓕᕙᓪᓕᐊᑎᓪᓗᒋᑦ ᑕᐃᒪᓐᓇ 

ᐱᔭᐅᓐᖏᓐᓂᖅᓴᐅᖃᑦᑕᕐᒪᑕ. 

ᐃᓄᐃᓴᒡᓕᕙᓪᓕᐊᓂᕋᕐᓗᒋᑦ ᐅᖃᕈᓐᓇᓐᖏᑦᑐᖓ 

ᐃᓚᖏᑦ ᓂᕐᔪᑎᑉ ᐊᒥᖓ ᐊᑭᖓ 

ᐊᑭᑐᓂᖅᓴᐅᑎᓪᓗᒍ ᐱᓇᓱᒃᑕᐅᖃᑦᑕᖅᑐᑦ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᐊᕐᓂᐊᖅᐳᖓ ᐊᐱᖅᑯᑎᓐᓄᑦ 

ᐊᔾᔨᒋᓐᖏᑦᑎᐊᒻᒪᕆᑦᑕᖓ. ᓄᓇᕗᑦ ᑐᓐᖓᕕᒃᑯ ᑦ 

ᑎᒥᖁᑎᒋᔭᖓ ᐊᖑᓇᓱᒃᑎᓂᑦ 

ᐃᑲᔪᖅᑐᐃᔾᔪᑎᖃᕐᒪᑦ ᕿᒥᕐᕈᓇᒃᑕᐅᓚᐅᖅᖢᓂᓗ. 

ᑕᐃᒃᑯᐊ ᑎᒥᖁᑎᒋᔭᖏᓐᓄᑦ. ᑐᓐᖓᕕᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᕐᒪᑕ ᓂᐅᕕᕈᑎᒃᓴᖏᓐᓂᑦ 

ᐱᖁᑏᑦ ᓄᓇᓕᖕᓂᓗ ᐊᖑᓇᓱᒍᑕᐅᓂᐊᖅᑐᓄᑦ.  

 

ᐱᓕᕆᕕᓯ ᐆᑦᑐᕋᐅᑎᖏᑦ 2018-2019 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ ᐅᖃᖅᓯᒪᖕᒪᑕ 

ᑮᓇᐅᔭᖅᑐᕈᑎᒃᓴᖏᑦ ᒐᕙᒪᒃᑯᑦ ᓄᓇᓕᖕᓂ 

ᐊᖑᓇᓱᒃᑎᓄᑦ ᐃᑲᔪᕈᑎᖓᑦ ᐊᒻᒪᓗᑦᑕᐅᖅ 

ᓄᓇᓕᖕᓂ ᓂᕆᔭᐅᓂᐊᖅᑐᓄᑦ 

ᐊᖑᓇᓱᒍᑎᐅᖃᑦᑕᖅᑐᖅ ᐲᖅᑕᐅᒻᒪᑕᒎᖅ. 

ᖃᓄᑎᒋᓪᓕ ᐱᓕᕆᕕᓯ ᑐᑭᒧᐊᒃᑎᑦᑎᓚᐅᖅᐸᑦ 

ᐊᖑᓇᓱᒃᑎᓄᑦ ᐃᑲᔪᑎᐅᖃᑦᑕᖅᑐᓄᑦ 

ᐊᓯᔾᔩᑎᓪᓗᒋᑦ ᑐᓐᖓᕕᒃᑯᑦ ᐊᖑᓇᓱᒃᑏᑦ 

ᐃᑲᔪᕈᑎᖏᓐᓂ ᐱᓕᕆᔾᔪᑎᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑖᖅ, 

ᐃᖅᑲᓇᐃᔭᖃᑎᖃᖃᑦᑐᒍᑦ ᓄᓇᕗᑦ ᑐᓐᖓᕕᒃᑯᓐᓂ, 

ᑖᒃᑯᓂᖓᑦᑕᐃᓐᓇᖅ ᐊᔾᔨᒋᓂᒃ ᐱᓕᕆᐊᖃᖁᓇᑕ, 

ᑐᓴᕋᓱᐊᖃᑎᒌᖃᑦᑕᖅᑐᒍᑦ ᑕᐃᑲᓂ ᐱᓕᕆᐊᖏᑦ 

ᐅᕙᒍᓪᓗ ᐱᓕᕆᐊᕗᑦ ᑕᐃᒪᓐᓇ 

ᐅᖃᖃᑎᒌᔪᑎᒋᖃᑦᑕᖅᑕᕗᑦ. ᓴᓇᒻᒥᒻᒪᑕ ᑕᐃᒃᑯᐊ 

ᐱᓕᕆᔾᔪᑎᖏᓐᓄᑦ ᐊᒻᒪᓗ ᐅᕙᒍᑦ ᐱᓕᕆᔾᔪᑎᕗᑦ  

ᑖᒃᑯᐊ ᐃᑲᔪᖃᑎᒌᓐᓂᐊᕐᒪᑕ 

ᑖᒃᑯᐊᓴᐃᓐᓇᐅᓐᖏᓪᓗᑎ ᐊᔾᔨᒌᓐᓂᐊᖏᒻᒪᑕ 

ᐃᑲᔪᕈᑏᑦ ᐊᖑᓇᓱᒃᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᑖᓐᓇ ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ, 

ᖃᐅᔨᒪᓗᐊᓐᖏᑦᑐᖓ ᐊᐱᖅᑯᑕᐅᓐᓂᕐᒪᖔᖅ. 

ᐱᓕᕆᕕᓯ ᐆᑦᑐᕋᐅᑎᖏᑦ 2018-21 

ᐱᓕᕆᐊᔅᓴᖏᑦ ᐅᖃᖅᓯᒪᒻᒪᑕ ᐃᓚᖏᑦ 

ᓯᕗᓪᓕᐅᑎᔭᐅᓯᒪᔪᑦ 2018-19-ᒧᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 

ᐃᖅᑲᓇᔭᖃᑎᖃᕐᓗᑎ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐅᖃᐅᓯᖃᕐᓂᐊᕐᒪᑕ ᑕᒪᒃᑯᓂᖓ ᓯᓚᐅᑉ ᖃᓄᖅ 

ᐱᐅᑎᒋᒻᒪᖔᑕ ᖃᐅᔨᓴᐃᔾᔪᑎᖃᕐᓗᑎ ᓯᓚ 

ᐱᐅᒐᓗᐊᕐᒪᖔᖅ. ᐅᓪᓗᒥᒧᑦ ᑎᑭᒃᖢᒍ ᓇᓪᓕᐊ 

ᓄᓇᓕᓐᓂ ᖃᐅᔨᓴᐃᔾᔪᑎᖃᖅᐸ ᓯᓚᖓ 

ᐊᓂᖅᓵᖅᑐᕐᓇᖅᑐᖅ ᑕᒪᓐᓇ ᐱᐅᒐᓗᐊᕐᒪᖔᖅ? 

ᖃᒪᓂᑦᑐᐊᖃᐃ ᐱᖃᕋᓗᐊᖅᐳᖔ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᓂᕆᐅᖏᓐᓇᐅᔭᕋᓗᐊᖅᐳᒍ. 

 

ᐃᖃᓗᐃᑦ ᑕᕝᕙᓃᑦᑐᖅ ᐊᐅᓚᓂᖃᖅᑐᖅ ᓄᓇᓖᑦ 

ᑭᖑᓪᓕᕐᒥ ᑕᐃᒃᑯᐊ ᓯᓚᒥ 

ᖃᐅᔨᓴᐃᔾᔪᑎᖃᕐᓂᐊᖅᑐᑦ ᐊᕐᕕᐊᑦ, ᒥᑦᑎᒪᑕᓕᒃ, 

ᖁᕐᓗᖅᑑᕐᓗ ᐱᔾᔪᑎᒋᓪᓗᒋᑦ ᓄᓇᓖᑦ ᐱᖓᓱᐃᑦ 

ᑖᒃᑯᐊ ᐊᒡᒍᖅᑐᖅᓯᒪᓂᕐᒥ ᐊᕙᑎᓕᕆᔨᒃᑯᑦ 

ᑐᖅᑲᖅᑕᕐᕕᒋᒻᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᓂᕆᐅᑉᐳᖓ ᑭᖑᓪᓖᑦ ᓄᓇᓕᐅᔪᑦ 

ᑕᐃᒃᑯᐊ ᐅᔭᕋᓐᓂᐊᕐᕕᖃᖅᑐᑦ ᐱᔭᐅᖁᓪᓗᒋᑦ, 

ᐅᔭᕋᓐᓂᐊᕐᕖᑦ ᐊᑦᑐᐃᓂᖃᕈᓐᓇᒥᒻᒪᑕ ᓯᓚᑦᑎᓐᓄᑦ. 

ᐊᖏᖁᓇᐅᒐᓗᐊᖅ ᒥᓂᔅᑕ ᑖᔅᓱᒥᖓ. ᑭᖑᓪᓕᖅᐹᒥ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐱᖓᓱᐃᑦ ᓄᓇᓖᑦ 

ᐱᒋᐊᕐᓂᐊᖅᑕᕗᑦ ᑕᐃᑲᓐᖓᑦ ᐊᓯᖏᑦ ᓄᓇᓖᑦ 

ᕿᒥᕐᕈᓇᓐᓂᐊᕐᒥᔭᕗᑦ. ᑕᐃᓐᓇ 

ᐊᐅᓚᑦᑎᐊᖁᒐᓗᐊᕋᑦᑎᒍ ᓄᓇᓕᓕᒫᓂ, 

ᓈᓴᐅᑎᖃᕈᒪᒐᑦᑕ ᖃᓄᖅ ᓯᓚ ᐱᒻᒪᖔᖅ 

ᒫᓐᓇᒥ.  

 

ᐱᓕᕆᔾᔪᑎᔅᓴᕗᑦ ᑕᐃᒃᑯᐊ ᑐᓴᒐᒃᓴᖃᕆᐊᖃᕋᑦᑕ 

ᑐᓐᖓᕕᒋᓂᐊᖅᑕᑎᓐᓂᑦ ᑭᒡᓕᖓᓂᑦ 

ᐊᓯᔾᔨᖅᐸᓪᓕᐊᓕᖅᐸᑦ ᐃᓱᒪᓕᐅᕈᑎᒋᓇᓱᑦᑕᑎᓐᓂ 

ᖃᐅᔨᓵᕆᓯᒪᔭᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᓯᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐱᓕᕆᐊᕆᓯᒪᔭᖏᑦ 

2018-19-ᒧᑦ ᐅᑭᐅᕐᒧᑦ ᑕᐃᒃᑯᐊᒎᖅ ᓱᕈᕈᑎᔪᑦ 

ᒪᖃᐃᑏᑦ ᐊᓯᕙᖅᑏᑦ, $100,000-ᑖᖃᑦᑕᓚᐅᕐᒪᑕ. 

ᒫᓐᓇ ᐊᑭᑦᑐᕆᐊᖅᓱᓂ ᑖᓐᓇ $40,000-ᒥᒃ 

$100,000-ᒧᑦ. ᖃᓄᖅ ᑖᓐᓇ ᐊᑭᑦᑐᕆᐊᕈᑎᖓ 

ᐃᓂᓪᓚᒃᓴᖅᓯᒪᕙ? ᐅᓇ ᐃᓱᒪᒋᒐᒃᑯ ᑕᑰᖓᐃ, 

ᓯᓚᕗᑦ ᐊᓯᔾᔨᖅᐸᓪᓕᐊᓕᖅᑎᓪᓗᒋᑦ ᑕᒪᒃᑯᐊ 

ᒪᖃᐃᑏᑦ ᔭᒐᐃᖃᑦᑕᖅᑐᑦ ᓯᑭᑑᓂ ᑕᕆᐅᖅ 

ᓵᓗᐊᕌᖓᑦ ᒪᖃᐃᔾᔪᑎᒥᓐᓂᒃ. 

 

ᑕᐃᒪᓕ ᖃᓪᓗᓈ ᓄᓇᖓᓂᑦ ᐱᕈᖅᓰᔩᑦ 

ᒪᖁᒃᑎᐊᕈᓐᓇᐃᓕᒑᖓ ᐱᕈᖅᓰᔪᓐᓇᐃᓕᑦᑎᐊᕌᖓᑕ 

ᑲᓇᑕᐅᑉ ᒐᕙᒪᒃᑯᖏᑦ ᐅᖓᑖᓄᑦ ᒥᓕᐊᓐᔅ, ᒥᓕᐊᓐᔅ  

ᑮᓇᐅᔭᕐᒥ ᐊᑐᐃᓐᓇᕈᖅᑎᖃᑦᑕᖅᓯᒪᔭᖏᑦ. ᓲᕐᓕ 

ᓄᓇᕗᑦ ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐅᖃᖅᓯᒪᓐᖏᓚᑦ ᑕᐃᒪᓐᓇ ᐱᕈᖅᓰᔩᑦ  

ᐊᑐᐃᓐᓇᐅᕝᕕᐅᒻᒪᑕ, ᑕᒪᒃᑯᐊᑦᑕᐅᖅ ᐊᓯᕙᖅᑏᑦ, 

ᒪᖃᐃᑏᑦ ᓄᓇᕗᒻᒥ ᐊᑐᐃᓐᓇᐅᕕᐅᒋᐊᖃᖅᑐᑦ.  

 

ᑕᒪᓐᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᐅᑉ 

ᒐᕙᒪᒃᑯᖏᑕ $20 ᕕᓕᐊᓐ ᓄᓇᐃᑦ ᐊᓯᖏᓐᓄᑦ 

ᐊᓯᔾᔨᖅᐸᓕᐊᔪᒧᑦ ᑮᓇᐅᔭᕐᒥ ᐊᑐᐃᓐᓇᐅᑎᑦᑎᒻᒪᑕ.  

ᒥᓂᔅᑕᖃᐃ ᐃᖅᑲᖅᓴᐅᑎᖃᖅᓯᒪᓐᖏᓚᖅ ᑕᒪᓐᓇ 

ᐱᓂᕐᓗᐊᕿᔪᒧᑦ 

ᐊᑭᓕᐅᑕᐅᓂᕐᒧᑦ ᐱᓕᕆᐊᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐅᖃᐅᓯᕆᓗᓂᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖃᑎᖃᖅᓯᒪᓐᖏᑦᑐᒍᑦ 

ᒐᕙᒪᑐᖃᒃᑯᓐᓂᑦ ᖃᓄᖅ ᐃᑲᔪᕈᓐᓇᕐᒪᖔᑕ. ᑖᓐᓇ 

ᐅᓂᒃᑳᕆᐊᕐᔪᓪᓗᒍ ᑖᓐᓇ ᑮᓇᐅᔭᖅ, ᑖᓐᓇ 

ᐊᑐᖅᑐᐊᒐᐅᖏᓐᓇᐅᔭᓚᐅᕐᒪᑦ ᑕᐃᒪ 

ᐅᓄᕐᓂᖅᓴᐅᖏᓐᓇᐅᔭᓚᐅᕐᒪᑕ ᑐᒃᓯᕋᖅᑐᑦ 

ᑮᓇᐅᔭᓂᒃ ᐱᖁᓪᓗᒋᑦ.  

 

ᑖᒃᑯᐊ ᒪᓕᒐᐃᑦ, ᒪᓕᒐᖏᓐᓂᑦ ᐃᒫᒃ ᑖᔅᓱᒧᖓ 

ᐊᖏᖅᑕᐅᔪᒪᒍᕕᑦ ᐊᖑᓇᓱᒋᐊᕐᓗᑎᑦ 

ᐅᑎᓕᕐᓗᑎᓪᓗ 25 ᐳᓴᒥ 

ᑮᓇᐅᔭᓕᐅᕈᑎᒋᔭᕆᐊᖃᖅᑕᐃᑦ ᐊᖑᓇᓱᓐᓂᕐᒥ. 

ᑖᒃᑯᐊ ᒪᓕᒐᓕᒻᒪᕆᐊᓘᓚᐅᕐᒥᒻᒪᑕ 

ᑐᒃᓯᕋᕈᒪᑎᓪᓗᒋᑦ. 

 

ᖃᐅᔨᒪᓪᓚᑦᑖᓐᖏᑦᑐᖓ ᖃᓄᖅ ᑭᐅᔭᐅᒐᔭᕐᒪᖔᑦᑕ  

ᒐᕙᒪᑐᖃᒃᑯᓐᓄᑦ. ᑖᒃᑯᐊ ᐊᖑᓇᓲᑎᖏᓐᓂᑦ 

ᐃᓇᖏᐅᑎᔾᔪᑎᔅᓴᖏᓐᓂᑦ. ᑖᓐᓇ 

ᐊᐅᓚᑕᐅᔪᓐᓇᖏᑦᑐᒃᑯᑦ ᑕᐃᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᓗᐊᑐᐃᓐᓇᖅ ᐅᔾᔨᕆᔭᕋ ᓇᒻᒥᓂᖅ. ᑕᐃᒪ  

ᐃᑲᔪᖅᑕᐅᔾᔪᑎᕐᔪᐊᓕᒻᒪᕆᐅᒻᒪᑕ ᐱᕈᖅᓰᓃᑦ, 

ᐱᕈᖅᓰᔪᓐᓇᖏᑦᑕᕌᖓᑦ. ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐊᑦᑐᖅᓯᒻᒪᑦ ᓄᓇᕗᒻᒥ 

ᒥᓂᔅᑕᐅᓪᓗ ᐅᖃᐅᑎᓪᓗᓂᖓ ᑕᐃᒪ 

ᐊᑭᓕᖅᑕᐅᔪᓐᓇᕐᓂᐊᖅᐸᑕ ᒪᓕᒐᖃᖅᑐᒻᒪᕆᐅᕗᑦ. 

25 ᐳᓴ ᑮᓇᐅᔭᓕᐊᖓ ᑐᓐᖓᕕᖃᕆᐊᖃᕐᒪᑦ 

ᐊᖑᓇᓱᓐᓂᕐᒥᑦ. ᒪᑯᐊ ᐊᒦᑦ 

ᐊᑭᑭᓪᓕᒋᐊᖅᓯᒪᑎᓪᓗᒋᑦ ᑖᒃᑯᐊᓗ ᓯᕐᓈᖅᑎᒃᑯᑦ 

ᐊᑭᖃᕈᓐᓃᖅᑎᑦᑎᑲᓚᐅᕐᒪᑦ... ᑖᒃᑯᐊ 

ᕿᒥᕐᕈᔭᐅᔭᕆᐊᖃᓕᖅᑐᑦ ᒪᓕᒋᐊᓕᓐᓂᑦ. ᑖᒃᑯᐊ 

ᐊᖑᓇᓱᑦᑏᑦ 20,000-ᖏᓐᓃᑦᑐᓂᑦ ᑎᓴᒪᓖᑦ 

30,000 ᖄᒃᑲᓐᓂᐊᒍᑦ ᓴᒃᑯᖏᑦ ᖁᑭᐅᑏᓪᓗ ᑖᓐᓇ 

ᐊᑭᑎᖓ. $100,000 ᑖᔅᓱᒧᖓ ᐊᑭᓕᖅᓱᐃᓂᕐᒧᑦ 

ᓈᒻᒪᖏᑦᑐᒻᒪᕆᐅ...ᐊᑕᐅᓯᕐᒧᑦ ᐱᕈᖅᓰᔪᒧᑦ 

ᐃᑲᔪᖅᑕᐅᔾᔪᑏᑦ. 

 

ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᓐᓇᖅᐸᑕ 

ᐱᕈᖅᓰᔪᓐᓇᖏᒃᑯᑦᑕ ᒥᓕᐊᖏᓐᓂᑦ, ᒥᓂᔅᑕ ᑕᐃᒪ 

ᐅᐸᒍᑎᔭᕆᐊᖃᖅᐳᖅ ᑲᓇᑕᐅᑉ ᒐᕙᒪᒃᑯᖏᑦ ᑖᓐᓇ 

ᐃᓱᒪᔅᓴᖅᓯᐅᕈᑕᐅᒃᑲᓐᓂᖁᓪᓗᒍ. ᐱᕐᕈᐊᕿᓂᒃᑯᑦ 

ᐊᑭᓖᔪᑦ ᑖᒃᑯᐊ ᑭᐅᔪᒪᓐᖏᑦᑐᑦ, 

ᑭᐅᔭᐅᑦᑎᐊᕐᓂᐊᖅᑐᐊᓗᐃᑦ ᖁᕕᐊᒋᔾᔮᓇᒍᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐅᑐᓐᖏ. 

ᒥᓂᔅᑕ ᑭᐅᔪᒪᒻᒪᑦ, ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᑎᑦᑐᓐᓇᕋᕕᓐᖓ, ᑖᓐᓇ 

ᐱᓕᕆᐊᖅ ᑐᕌᒐᖃᕐᒪᑦ ᒪᑯᓄᖓ  

ᑮᓇᐅᔾᔭᒃᓴᑦᑎᐊᖏᑦᑐᓄᑦ ᐊᖑᓇᓱᑦᑐᓄᑦ, ᑕᐃᒫᒃ 

ᒪᓕᒐᖃᕐᕕᒋᕙᕗᑦ. ᓲᖃᐃᒻᒪ 

ᐃᖅᑲᓇᐃᔮᓪᓚᑦᑖᖃᕋᕕᑦ ᐊᓯᖏᓐᓂᑦ 

ᐊᑐᐃᓐᓇᐅᕗᒍᑦ ᓇᓪᓕᐅᒃᑯᒫᖅᑖᕈᓐᓇᕋᕕᐅᒃ ᐃᓪᓘ 

ᓴᓇᔭᐅᓕᑦ ᑖᒃᑯᐊ ᐃᖅᑲᓇᐃᔮᖃᓪᓚᑦᑖᖅᑐᓄᑦ 

ᑐᕚᖃᕈᓐᓇᕐᒪᑕᓕ ᑖᒃᑯᐊ ᐊᖑᓇᓱᑦᑏᑦ 

ᑮᓇᐅᔭᓕᐅᕈᑎᑐᐊᕆᓪᓗᓂᐅᒃ ᐊᖑᓇᓱᓐᓂᖅ. 

 

ᑕᐃᒪᓕ ᐊᖑᓇᓱᑦᑎᓪᓚᑦᑖᖑᔭᕇᖅᑯᖅ, ᑖᓐᓇ 25 

ᐳᓴ ᑎᑭᑲᐅᖅᑐᕈᓐᓇᕆᕗᖅ, ᓲᖃᐃᒻᒪ 100 ᐳᓴᒥ 

ᑮᓇᐅᔭᓕᐅᕐᕕᐅᕐᕕᓕᕆᔩᑦ ᐃᒪᓐᓇ ᑮᓇᐅᔾᔭᔅᓵᖏᑦ 

ᐃᓱᓕᑦᑕᕐᕕᖃᖅᑐᓂ. ᑕᐃᒪ 

ᐊᖑᓇᓱᑦᑎᑐᐃᓐᓇᐅᒍᕕᑦ ᑖᒃᓱᒥᖓ 



ᐊᐃᑉᐱᖅ, ᔫᓂ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒋᐊᓕᓐᓂᑦ ᒪᓕᒃᓯᒪᓂᐊᖅᐳᑎᑦ ᐊᓯᖏᓐᓂᑦᑕᐅᖅ 

ᒪᓕᒐᖅᑕᖃᕐᒥᒻᒪᑦ ᒪᓕᒋᐊᖃᖅᑐᓂᒃ. ᑭᓯᐊᓂᓕ 

ᐊᖑᓇᓱᑦᑎᑐᐃᓐᓇᐅᒍᕕᑦ ᐃᖅᑲᓇᐃᔮᖃᓐᖏᓪᓗᑎᒃ, 

ᑕᐃᒪ ᑮᓇᐅᔭᓂᒃ ᐃᑲᔪᖅᑕᐅᔪᓐᓇᖅᑐᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᔪᓐᓇᕋᕕᓐᖓ. (ᑐᓵᔨᑎᒍᑦ) 

ᐅᓪᓗᑯᑖᒑᓘᓕᕐᒪᑦ, ᐊᑕᐅᓯᐊᐱᒃ ᑕᕝᕙᓂ ᓇᓄᕐᓂᑦ 

ᑲᒪᓂᕐᒧᑦ ᐸᕐᓇᐅᑎᖏᓐᓂᑦ ᖃᓄᐃᓕᖓᓕᖅᐸᓕ 

ᐃᓪᓗᓕᐅᕐᓂᖓ? ᑖᓐᓇ ᐊᐱᖅᑯᑎᑐᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᐃᑦᑕᐅᑎᒋᔪᓐᓇᓐᖏᑦᑐᖓ ᖃᖓ 

ᑖᒃᑯᐊ ᒥᒃᓴᐅᓴᑦᑕᐅᓂᐊᕐᒪᖔᑕ ᐅᓄᕐᓂᖏᑦ. 

ᑕᒪᒃᑯᐊ ᓇᓄᖃᕐᕕᖏᑦ ᐅᑭᐅᓄᑦ ᐊᕙᑎᓄᑦ  

ᐊᓂᒍᕌᖓᑕ ᐊᑯᓂᐅᓗᐊᕿᓪᓗᒍ. ᑕᐃᒪ 

ᐃᖅᑲᓇᐃᔭᖅᑎᕗᑦ ᐃᓱᓕᒃᑕᕐᒥᒻᒪᑕ 

ᓂᑭᑦᑖᕈᑕᐅᕙᑦᑐᓂᓗ ᖃᓄᐃᓕᖓᓕᕐᒪᖔᖅ 

ᐅᖃᕈᓐᓇᖏᒃᑲᓗᐊᖅᑐᖓ, ᑭᓯᐊᓂ ᒫᓐᓇᒫᒃᑯᑦ 

ᑕᐃᑲᓂ ᓈᓴᐃᓂᖅᑕᖃᔮᖁᔪᖅ ᒫᓐᓇ ᑕᐅᑐᒃᑲᑦᑎᒍ 

ᓴᓐᓂᕈᑎᐅᑉ ᐃᓚᖓ ᐊᒻᒪᓗ ᕿᑭᖅᑖᓘᑉ ᐃᑭᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᓪᓗᒋᑦ,  

ᒥᔅᑕ ᒪᐃᓐ.  

 

ᒪᐃᓐ: ᒪ`ᓇ, ᐃᒃᕼᐃᕙᐅᑖᖅ. ᑕᐃᒪ ᐅᐊᑦᓯᐊᖅ 

ᒥᓂᔅᑕ ᑐᒃᑐᓂᒃ ᐅᖃᐅᕼᐃᖃᓚᐅᒐᔮᒻᒪᑦ 

ᖃᐅᔨᕼᐊᖅᕼᐃᒪᒐᒃᕼᐃᒎᖅ ᖃᒪᓂᐊᕐᔫᑉ 

ᑐᒃᑐᖁᑕᐃᓂᒃ, ᐊᒥᕼᐆᒍᓐᓃᖅᐸᓪᓕᐊᓂᖏᓐᓂᒃ 

ᑐᕼᐊᕐᓇᓗᕿᒃᑕᖅᕼᐃᒪᖕᒪᑦ. ᖃᑯᒍᑦ 

ᓈᕼᐅᑎᓪᓗᐊᕕᒻᒥ ᖃᐅᔨᕼᐊᖅᑕᐅᓂᑯᕕᓂᕐᓂ 

ᖃᑯᒍ ᓄᐃᑦᑎᓂᐊᖅᐱᕼᐃ? ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᒃᑯᐊ ᖃᒪᓂᖅᑐᐊᖅ ᑐᒃᑑᑎᖏᑦ ᓈᕼᐅᑎᖏᑦ 

ᐃᓛᒃ ᐊᒥᕼᐆᓂᖏᑦ ᑲᑕᑉᐸᓪᓕᐊᕋᐅᔭᖏᓐᓇᑦᑕᕐᒪᑕ 

ᐊᐅᔭᖅᑕᒫᑦ. ᑖᓐᓇ ᓈᕼᐅᑎᓪᓚᕆᒃ 

ᖃᑉᑎᐅᕼᐅᒋᒻᒪᖔᑎᒍ ᑖᓐᓇ ᐅᑭᐅᖑᔪᒥᑦ ᐊᑐᖅᑐᒥ 

ᐃᕼᐅᓕᖅᑳᖅᑎᓐᓇᒍ ᓄᐃᒐᔭᖅᑕᕗᑦ. ᒪ`ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ`ᓇ, ᐃᒃᕼᐃᕙᐅᑖᖅ. ᐅᑯᐊ ᖃᕐᔪᑦ 

ᐊᑐᒐᐅᑦᑕᕐᔫᒥᓕᕐᒪᑕ ᕼᐃᑎᔪᓂᒃ ᓄᕗᓖᑦ ᓴᒃᑯᑦ, 

ᐊᖑᓇᕼᐅᒃᑎᐅᓗᐊᓐᖏᒃᑲᓗᐊᖅᑐᖓ, 

ᑐᑭᕼᐃᐅᒪᔭᒃᑯᑦ ᐅᑯᐊ ᓂᕐᔪᑎᓄᑦ 

ᐊᑐᒐᒃᕼᐅᖏᖂᕋᓗᐊᕐᒪᑕ, ᑭᕼᐊᓂ 

ᐊᑭᓗᓐᓂᖅᕼᐅᕼᐅᖅᒪᑕ ᑕᐃᒃᑯᓂᖓ 

ᖃᕐᔪᓪᓗᐊᕕᓐᓂᒃ. 

ᐊᑭᓗᖅᑐᖅᕼᐃᐅᕈᑎᐅᒋᔭᐅᒃᑕᖅᑐᑎᒃ ᑐᒃᑐᓂᑦ 

ᐃᑭᓪᓚᐃᑕᖅᑐᒦᖅᑰᕐᒪᑕ ᑏᑦᑐᓂ ᖃᕐᔪᓂᑦ ᐊᑐᖅᑐᑦ. 

ᑕᒪᓐᓇᖃᐃ ᐃᕼᐅᒪᒋᔭᐅᕼᐃᒪᕙ ᐱᓕᕆᕝᕕᐅᔪᒧᑦ 

ᑕᒪᒃᑯᐊ ᖃᕐᔪᑦ ᓂᕐᔪᑎᓄᑦ 

ᐊᖑᓇᕼᐅᒃᔪᑕᐅᓐᖏᒃᑲᓗᐊᕐᒪᑕ 

ᑐᕼᐅᒪᕚᓪᓕᖁᔨᓂᕐᒧᓘᓐᓃᑦ ᕼᐅᓇᒥᑭᐊᖅ 

ᐊᕼᐃᔾᔩᒋᐊᕈᑕᐅᓇᔭᖅᑐᒥᑦ ᐃᕼᐅᒪᓕᐅᖅᕼᐃᒪᕙ?  

ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ`ᓇ, ᐃᒃᕼᐃᕙᐅᑖᖅ. 

ᑖᓐᓇ ᒪᓕᒐᓕᐅᖅᑎ ᑖᓐᓇ ᓇᓚᐅᒃᑐᖅ ᑖᒃᑯᐊ 

ᖃᕐᔪᐃᑦ ᕼᐃᑎᔪᓂᑦ ᓄᕗᖃᖅᑐᑦ ᓂᕐᔪᑎᓄᑦ 

ᐊᑐᖅᑕᐅᑦᑕᐃᓕᔪᑦ ᓄᓇᒥ ᓂᕐᔪᑎᖏᓐᓄᑦ, ᑐᒃᑐ, 

ᓇᓄᖅ, ᐅᒥᒻᒪᒃ ᑖᒃᑯᐊᕋᓗᐃᑦ. ᑖᒃᑯᐊ ᐆᒪᔪᓕᕆᔩᑦ 

ᐅᖃᐅᔾᔨᒋᐊᒃᑲᓂᖅᑑᓪᓗᐊᖅ ᒪᖃᐃᑎᓄᑦ ᑖᒃᑯᐊ 

ᐊᑐᖅᑕᐅᑦᑕᐃᓕᒃᑲᓗᐊᕐᒪᑕ. ᑖᓐᓇ ᐃᓛᒃ ᐱᖁᔭᒃᑯᑦ  

ᐊᑐᖅᑕᐅᑦᑕᐃᓕᔪᑦ ᑖᒃᑯᐊ ᕼᐅᖏᖅᑯᖏᑉᐸᑦ 

ᐊᓂᒍᒥᐊᖅᑕᕐᒪᑕ ᐃᑭᓪᓚᔩᓐᓇᖅᑐᓂ ᑖᓐᓇ ᑐᒃᑐ 

ᑐᖁᓂᐊᖅᑑᒐᓗᐊᖅ ᒫᓐᓇᓕᕼᐊᖅ ᑐᖁᓚᓐᖏᑦᑐ 

ᐅᕝᕙᓘᕝᕙ ᑕᐱᒃᓯᔫᓪᓗᐊᕐᒪᑦ ᒪᕐᕉᓐᓂᒃ ᑖᒃᑯᐊ 

ᓇᑮᓪᓕᓗᐊᕼᐃᑦᑐᑦ ᐅᕝᕙᓘᓐᓃᑦ ᐊᑐᖅᑕᐅᒑᖓᑕ. 

ᑖᓐᓇ ᖃᐅᔨᒪᒐᓗᐊᖅᑕᕗᑦ. ᒪ`ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ: ᑖᒃᑯᐊ ᐆᒪᔪᓕᕆᔨᐊᓛᑦ 

ᐅᖃᐅᕼᐃᕆᒐᓗᐊᖅᑐᓂ ᐆᒪᔪᓕᕆᔩᓪᓘᕝᕙ 

ᑕᒪᒃᑯᓂᖓ ᑐᕼᐊᖅᑎᑦᑎᔫᓪᓗᐸᑦ? ᐅᕝᕙᓘᓐᓃᑦ 

ᐆᒪᔪᓕᕆᔨᐊᓛᑦ? ᓇᓕᐊᓐᓂ ᐅᖃᕐᒪᖔᖅ 

ᓇᓗᓕᒐᔮᒃᑲᒪ, ᐃᒃᕼᐃᕙᐅᑖᖅ. ᒪ`ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐆᒪᔪᓕᕆᔩᑦ ᑐᓴᖅᑎᑦᑎᔩᑦ 

ᑭᓯᐊᓂᑦᑕᐅᖅ ᐆᒪᔪᓕᕆᔨᐊᓛᑦ 

ᑐᓴᖅᑎᑦᑎᔪᓐᓇᕐᒥᔪᑦ ᖃᐅᔨᒪ. ᑕᐃᒪ ᒪᓕᒐᕋᓛᓂ 

ᐃᓚᖏᑦ ᖃᐅᔨᒪᓐᖏᑐᐃᓐᓇᕆᐊᖃᕐᒪᑕ. ᑕᐃᒪ 

ᑐᓴᖅᑎᑦᑎᔪᓐᓇᕈᒪᒐᓗᐊᖅᑐᒍᓪᓗ ᐱᔾᔪᑎᖏᓐᓄᑦ 

ᒪᓕᒐᕋᓛᑦ ᑕᐃᑲᓃᔪᑎᒋᒻᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ`ᓇ, ᐃᒃᕼᐃᕙᐅᑖᖅ. ᐊᑭᑐᓂᖅᓴᓂᑦ ᖃᕐᔪᓂ 

ᐊᑐᖁᔨᓐᖏᒃᑲᓗᐊᖅᑐᖓ, 

ᐊᑭᑦᑐᑎᕇᕼᐊᓐᖏᑦᑐᖓᐅᒐᓗᐊᖅ ᑭᕼᐊᓂ  

ᐃᑭᓪᓚᐃᕼᐅᖅᑐᔫᒻᒪᑕ ᖃᐅᔨᒪᒐᑉᑕ, 

ᐅᖃᐅᕼᐃᕆᕙᕋ.  

 

ᐅᑯᐊᓕ ᐃᖃᓗᖁᑐᕕᕗᑦ ᒪᒃᐱᒐ 191 ᐅᕙᓂ 

ᐅᖃᖅᕼᐃᒪᒻᒪᑦ ᖃᑉᓗᓇᐅᔭᕐᓚᖓᐃ, (ᑐᓵᔨᑎᒍᑦ) 

ᑖᒃᑯᐊ ᓯᔾᔭᒦᑦᑐᑦ ᖃᐅᔨᒪᔾᔪᑕᐅᔪᑦ 

(ᑐᓵᔨᑎᒎᕈᓐᓃᖅᑐᖅ) ᖃᕼᐅᐃᑦᑐᒥᑦ, ᐊᕐᕕᐊᓂᑦ  

ᑎᑭᕋᕐᔪᐊᒥᓗ 2017-18-ᖑᑎᓪᓗᒍ, ᑖᒃᑯᐊᓪᓘᕙ 

ᐃᑲᓗᒃᐲᑦ ᐊᒥᕼᐅᓂᖏᓐᓂᑦ ᓇᓚᐅᑎᕼᐃᒪᔪᑦ 

ᖃᐅᔨᕼᐊᖅᕼᐃᒪᔪ’ᓪᓘᕙᑦ? ᒪ’ᓇ, ᐃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᒃᑳᖅ ᔫ ᓴᕕᑲᑖᖅ: ᒪ’ᓇ, ᐃᕼᐃᕙᐅᑖᖅ. ᐄ, 

ᑕᓐᓇ ᑐᕌᖓᔪᖅ ᒫᓐᓇᐅᔪᖅ ᕼᐅᓇᖃᕐᒪᖔᖅ 

ᐃᖃᓗᑉᐱᖅ ᓴᒥᕼᐃᐅᕐᒪᖔᑕ ᐊᒥᕼᐅᓂᖏᑦ 

ᖃᐅᔨᕼᐊᕈᑎᒃ ᒫᓐᓇ ᖃᓄᐃᒻᒪᖔᑦ ᕼᐃᕗᓂᕼᐊᒥᑦ 

ᖃᓄᖅ ᐊᕼᐃᓐᖑᖅᐸᓪᓕᐊᒪᖔᖅ ᖃᐅᔨᓐᓇᕈᒫᕐᒪᑦ. 

 

ᐊᒻᒪ ᑖᒃᑯᐊ ᓄᓇᓖᑦ ᑕᐃᑲᓂ ᐱᓕᕆᖦᖢᑎᒃ ᑖᓐᓇ 

ᐱᑦᑕᖅᑐᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖓᑦ 

ᐊᑐᖅᑕᐅᒫᖦᖢᓂ ᑕᐃᓇᕋᓗᒃ ᑖᓐᓇᒃᑰᖅ ᐅᕙᓂ 

ᐃᖃᓗᑉᐱᖃᖅᑐᖅ ᐅᕝᕙᓘᕝᕙ ᑖᓐᓇ 

ᐃᖃᓗᑉᐱᖃᓚᐅᖅᑑᒐᓗᐊᖅ ᒫᓐᓇ 

ᐃᖃᓗᑉᐱᑦᑐᐃᓗᖃᓐᖏᓕᖅᑐᖅ. ᑖᒃᑯᐊ 

ᖃᐅᔨᕼᐅᑎᒥᐊᑦ ᒫᓐᓇᐅᔪ ᕼᐅᓇᖃᕐᒫᖅ ᐊᒻᒪ 

ᓇᒥᕼᐃᐅᕐᒪᖔᑕ ᑖᒃᑯᐊ ᐃᒪᐅᑉ ᐃᖃᓗᖁᑎᖏᑦ. 

ᒪ’ᓇ, ᐃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐊᒻᒪ ᑕᒪᒃᑯᐊ  

ᑰᖁᑎᕗᑦ ᐃᑲᓪᓕᕙᓪᓕᐊᓂᕋᒐᐅ’ᒪᑕ ᐃᓄᑐᖅᑲᓄᑦ 

ᑕᒪᓐᓇ ᑐᕼᐊᒪᓕᖅᑲᒥᖏᓐᓇᕐᓗᐊᒐᐃ 

ᐃᒃᑲᓪᓕᕙᓪᓕᐊᔪᑎᖒᖅ ᐊᒻᒪ 

ᐃᖃᓗᖃᑦᓯᐊᓘᒐᓗᐃᑦ ᐃᖃᓗᑉᐱᓂᑦ 

ᐃᖃᓄᐃᕈᑎᕙᓪᓕᐊᔪᑎᑦ ᐱᓂᕋᒐᐅᓕᖅᒪᑕ.  

ᐅᑯᐊᓂᖃᐃ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᓇᑕᒥ 

ᖃᐅᔨᕼᐊᕐᓂᐊᕐᕼᐃᒪᕋᖑᓗᖏᑦᑐᑦ ᐃᖃᓗᑉᐱᓂᑦ 

ᑖᕙᓂ ᑎᑭᕋᕐᔫᑉ ᐊᕐᕕᐊᑦ ᖃᓂᒋᔮᓂᑦ? ᑐᕼᐊᐅᒪᕙᑦ 

ᐅᕝᕙᓘᓐᓃᑦ ᑐᕼᐊᖅᑎᔫᓪᓗᐊᖅᐸ ᒥᓂᔅᑕ ᑕᒪᑐᒪᑉ  

ᒥᕼᐃᓈᓄᑦ? ᒪ’ᓇ, ᐃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᒃᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᒫᓐᓇᐅᔪᖅ ᑐᕼᐅᒪᖏᑦᑐᖓ ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᕼᐊᕐᓂᒪᖔᑦᑕ 

ᐃᖃᓗᑉᐱᕋᓗᓐᓂᑦ ᑎᑭᕋᕐᔪᐊ ᐊᕐᕕᐊᑦ ᕼᐊᓂᐊᓂ. 

ᑭᕼᐃᐊᓂ ᑖᒃᑯᐊ ᑰᒃ ᐃᒃᑲᓪᓕᕙᓂᐊᓂᖓᑦ ᑖᓐᓇ 

ᐅᕐᔨᓐᓇᓪᓚᕆᑦᑐᖅ ᑖᒃᑯᐊ ᑰᒃ 

ᑰᒥᐊᑦᓯᐊᕼᐅᓚᐅᖅᑐᒐᔭᕼᐃᓐᓇᓕᖦᖢᑎᒃ. ᑖᓐᓇ 

ᐱᔾᔪᑕᐅᔪᖅ ᐃᓚᖓ ᑖᓐᓇ ᓄᓇᕐᔪᐊ’ᔪᐊᖅ 

ᕼᐃᑯᖃᓚᐅᖅᑎᓪᓗᒍ ᖁᒪᐃᑦᑐᔫᓚᐅᖦᖢᓂ ᑖᓐᓇ 

ᓄᓇᕐᔪᐊᖅ ᒥᑭᓪᓕᓚᐅᕐᒪᑦ ᑖᓐᓇ ᕼᐃᑯᐃᕈᑎᒻᒪᑦ 

ᖃᒐᕐᔪᐊ ᑖᓐᓇ ᓄᓇ ᕼᐅ’ᒧᑦ ᐱᕈᖅᐸᓪᓕᐊᕋᐅᔭᕐᒪᑦ 

ᑖᓐᓇ ᐱᔾᔪᑕᐅᒻᒫᖦᖢᓂ ᐃᒪᖄ 

ᓂᐸᓘᓪᓗᐊ’ᑕᕈᓐᓃᕐᒪᑦ ᑖᒃᑯᐊ ᑰᒃ 

ᐃᒃᑲᓪᓕᕙᓪᓕᐊᕋᐅᕙᕐᒪᑐᑦ ᑖᒻᓇ 

ᖃᐅᔨᒪᒐᓗᐊᖅᑕᕗᑦ. ᒪ’ᓇ, ᐃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᐄ, ᒪ’ᓇ, ᐃᕼᐃᕙᐅᑖᖅ ᒪ’ᓇ ᒥᓂᔅᑕ. 

ᑭᖑᓪᓕᖅᐹᒥᑦ ᑖᓐᓇ ᐊᐱᖅᑯᑎᒋᓗᐊᓕᖅᕼᐅᒍ, 

ᐃᒪᕐᒥᐅᑕᓕᕆᔨᕐᔪᐊᑯᓐᓂᑦ 

ᑐᕼᐊᖅᑎᑦᓯᔫᓪᓗᐊᕋᔭᕐᒪᖔᑦ ᐅᕝᕙᓘᓐᓃᑦ 

ᖃᐅᔨᕼᐊ’ᖁᔨᔫᓪᓗᐊᕋᔭᕐᒪᖔᖅ ᐃᖃᓗᑉᐱᖁᑎᕗᑦ 

ᐊᒥᕼᐅᑐᐃᓐᓇᕼᐅᕼᐅᒋᑦ ᑖᕗᖓ ᐅᑭᐅᓄᑦ 

ᐊᒥᕼᐅᓄᑦ ᕼᐃᕗᓂᒃᕼᐊᒧᑦ 

ᖃᐅᔨᕼᐊᓚᐅᕼᐃᒪᒍᓐᓃᖅᑰᒪᑕᐃᒃᑯᐊ 

ᑰᖁᑎᑦᑎ’ᓐᓂᑦ ᖃᖓ ᕼᐃᒦ’ᔪᓕᐅᖅᑰᖅ 

ᖃᐅᔨᒪᔪᖓᐅᒐᓗᐊᕐᓕᑭᐊᖅ ᐃᒃᑯᐊ ᐃᖃᓗᑦᑑᑦᓯᐊ 

ᖃᓂᒋᔮᓂᑦ ᐱᓕᕆᒥᐊᑦᓯᐊᖅᑕᔪᔪᒐᓗᐃᑦ 

ᐃᖃᓗᑉᐱᓂᑦ ᖃᐅᔨᕼᐊᖅᑐᑎᑦ ᐅᕙᒍᑦᑕᐅᖅ 

ᐃᕼᐅᒪᒋᔭᐅᔾᔫᒥᑦᑕᕈᑉᑕ ᐃᒪᕐᒥᐅᑕᓕᕆᕐᔪᐊᒃᑯᓐᓄᑦ 

ᑕᐃᒃᑯᐊ ᐃᒪᕐᒥᐅᑕᓕᕆᔨᕐᔪᐊᒃᑯᓐᓄᑦ ᑲᓇᑕᒥ 

ᖃᐅᔨᕼᐊᖃᑕᐅᑦᑕᖅᐸ ᑰᖁᑎᑦᑎᓐᓂᑦ 

ᖁᕕᐊᓇᕋᔭᑯᓂ ᑕᐃᒫᒃ ᑕᐃᒪᒻᒫᖅᑐᖓ 

ᐃᕼᐃᕙᐅᑖᖅ, ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ.  

 

ᐊᖓᔪᒃᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 

ᑕᓐᓇ ᐱᓕᕆᖃᑎᒌᔫᓪᓗᐊᖅᑕᕗᑦ ᐊᒻᒪ ᑖᑯᐊ 

ᒪᖃᐃᑎᒃᑯᑦ ᑲᐅᔨᕼᐅᖅᑕᐅᕈᔨᒑᖓᑕ 

ᑎᑎᕋᒥᐊᕐᑑᓪᓗᐊᑦ ᑕᕝᕗᖓ ᐊᕙᑎᓕᕆᔨᒃᑯᓐᓄᑦ 

ᑖᓐᓇ ᑰᖅ ᐅᕝᕙᓘ ᓂᕐᔪᑎᐅ ᕼᐅᓇᒥᐊᒥ 

ᑲᐅᔨᕼᐊᖁᔨᒑᖓᑦᑕ ᑎᑎᕋᕐᓗᑎᒃ ᐅᕙᑦᑎᓐᓄᑦ ᐊᒻᒪ  

ᐅᕙᒍᑦ ᑖᓐᓇ ᐱᓕᕆᐊᕆᕙᓪᓕᐊᓕᕋᔭᖅᑕᕗᑦ. ᒪ’ᓇ, 

ᐃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᐊᑎᖁᑎᖃᕈᓐᓃᕋᒪ. ᐊᕙᑎᓕᕆᔨᒃᑯᑦ, ᐱᓕᕆᐊᓂᒃ 

ᐊᐅᓚᑦᑎᓂᒃ. ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ 

$21,862,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ I-3. 

ᐊᕙᑎᓕᕆᔨᒃᑯᑦ, ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ 

$27,742,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᐱᔭᕇᕋᑦᑎᒍ ᐊᕙᑎᓕᕆᔨᒃᑯᑦ 

ᐱᓕᕆᕕᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᕙᓪᓕᐊᒍᑏᑦ ᐅᖃᐅᓰᑦ, ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ! 

 

>>ᐃᓪᓚᖅᑐᑦ 

 

ᐅᓪᓗᑯᑖᕌᓗᒻᒪᑦ ᐅᓪᓗᒥ ᖁᔭᓕᕙᓯ ᐃᓘᓐᓇᓯ 

ᕿᓄᐃᓵᕈᓐᓇᑦᑎᐊᕋᔅᓯ ᐊᒻᒪ ᐊᐱᖅᓱᕈᓐᓇᕋᑖᕋᔅᓯ. 

ᐱᖓᓱᐊᖅᑎᓕᕋᒪ ᐱᖓᔪᒋᓕᕋᒃᑯ ᒪᑐᐃᖅᓯᒍᑎᓂᒃ 

ᒪᑐᓯᒍᑎᓂᒃ ᐅᖃᖅᑐᖓ. 

 

ᑕᐃᒫᔅᓴᐃᓐᓇᖅ ᑖᒃᑯᐊ ᐅᕙᓂ ᐃᖅᑲᓇᐃᔭᖅᑏᒃᑲ 

ᖁᔭᓕᕚᒃᑲ ᐅᕙᓃᖃᑏᒃᑲ ᐃᖅᑲᓇᐃᔭᖅᑎᒃᑲᓗ 

ᑕᐃᒃᑯᐊ ᑲᑎᑎᕆᓚᐅᖅᑐᐃᑦ ᑲᑎᑎᕆᓚᐅᓐᖏᑉᐸᑕ 

ᐊᑐᐃᓐᓇᕈᕈᓐᓇᕐᓂᐊᓚᐅᓐᖏᒻᒪᑕ.  

 

ᐊᐱᖅᑯᑎᒋᖅᑲᐅᔭᓯᓗ ᐱᐅᔭᐅᓗᐊᖅᑲᐅᒻᒪᑕ 

ᑲᑐᔾᔨᖃᑎᒌᑦᑎᐊᖅᑐᐊᓗᒐᑦᑕ ᓄᓇᕗᑦ 

ᐱᐅᓯᕚᓪᓕᖅᑎᒐᓱᐊᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐅᖃᕆᐊᖅᑐᕐᕕᒻᒥ ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ 

ᐃᖅᑲᓇᐃᔭᖅᑎᖏᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐱᕙᓪᓕᐊᔪᓕᕆᓯᒪᔭᑦᑎᓐᓂ ᐅᓂᒃᑳᕈᒪᓕᖅᑐᖓ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᖅᑐᖅ 

ᓇᑎᕐᒥ ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᐃᑦ 

ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᕗᖅ. ᒫᓐᓇ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖃᕐᓗᖓ.  

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 

ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᐱᖁᔭᒃᓴᖅ 4 ᐊᒻᒪ 

ᑮᓇᐅᔭᖅᑐᕈᑎᔅᓴᓂᑦ ᐊᒻᒪ ᐱᕙᓪᓕᐊᓂᕆᓯᒪᔭᖓᓂᑦ 

ᐅᓂᒃᑳᕈᒪᓕᖅᑐᑦ ᐊᒻᒪᓗ ᐱᒋᐊᖅᑎᑦᑎᕗᖓ 

ᑲᑎᒪᓂᑐᐃᓐᓇᐅᑉ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᖁᐊᖅ. 

ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕙ? ᖁᔭᓐᓇᒦᒃ, 

ᒥᔅᑕ ᕼᐃᒃᔅ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ?  

ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᔫᓂ 1-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. 

(ᑐᓵᔨᑎᒍᑦ) ᒥᔅᑕ ᐋᖁᐊᖅ ᐅᖃᖅᑲᐅᒻᒪᑦ ᑕᖅᑳᓂ 

ᑕᐃᒪ ᐃᓕᓐᓂᐊᖅᑎᑕᖃᖅᑳ ᓈᓚᑦᑐᓂᒃ 

ᐃᓕᓐᓂᐊᖏᓐᓇᖃᑦᑕᕆᔅᓯ ᐅᖃᓕᒫᖃᑦᑕᓛᕋᔅᓯ 

ᒥᔅᑕ ᑯᐊᒃᑎᑐᑦ.  

 

>>ᐃᓪᓚᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᔪᓐᓇᖅᓯᑎᑕᐅᓂᕋ ᐱᖁᔨᕗᖔᕈᑎᒧᑦ 

ᓈᓴᐅᑎᓕᒻᒧᑦ 4 - 5(2) ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᓂᐊᖅᑐᖅ. ᐱᒋᐊᓛᕐᒥᔪᒍᑦ 

ᐱᖓᔪᐊᓐᓂ, ᔫᓂ 13, ᐅᓪᓛᒃᑯᑦ 10-ᒧᐊᖅᐸᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 21:13-ᒧᐊᖅᑎᓪᓗᒍ



 

 

 


